
KDU: 821.18-31.09(497.7)(05)  

  

Afrim REXHEPI HETEROTOPIA NË ROMANIN SHQIPTAR NË 

MAQEDONINË E VERIUT  

  

Abstrakt  

 Tendenca e studimit tonë, ka të bëj me përcaktimin e dy paradigmave teorike të 

fiksionit dhe ndërthurjen me teorinë e hapësirave tjera apo të heterotopive të Fuko-së. Për të 

arritur një qëllim të tillë teorik, janë të nevojshëm të përcaktohen teoritë për fiksionin nga 

Thomas Pavel dhe L. Dolezel.  

 Nëse bazohemi në disa nga kërkesat teorike të sotme, posaçërisht në teoritë poststrukturaliste, 

pranohet fakti që letërsia është edhe heterotopike. Heterotopitë janë vende reale që gjenden 

brenda një kulture ekzistuese a një shoqërie të caktuar, dhe duke qenë hapësira tjera, ngërthejnë 

në vete potencialin e duhur, jo vetëm për të pasqyruar por edhe për të ndryshuar sistemet e 

deformuara ose kaotike të shoqërive të caktuara. Sipas mendimit tim, një analogji projektive 

midis fiksionit dhe heterotopisë, shënon funksionin institucional të letërsisë, shënon rishikimin 

a rizbulimin e gjendjes faktike.   

Në funksion të teorive interpretative, për analizë, shërbehemi me romanet e Murat 

Isakut dhe Kim Mehmetit, përfaqësues këto të letërsisë shqipe që krijohet në Maqedoninë e 

Veriut.  

Fjalët çelës: hapësira letrare, fiksioni, heterotopia, Murat Isaku, Kim Mehmeti etj.  

Abstract   

The space category is one of the basic elements of the structure of a literary text. It has the 

meaning of objects (phenomena, beliefs, events, figures, functions, etc.) between which 

relations similar to ordinary spatial relations are created. In the press release, the topic of 

discussion will be the separate space in the novels of Murat Isaku, Kim Mehmeti, Skelzen 

Halimi etc. It is this characteristic of the Albanian novel in NM, that the space separated as a 

spatial structure of the text is a construction similar to the structure of the universe. And the 

internal syntagmatics of the elements in the text is the language of spatial modeling. And not 

just the semantic model of the spatial characteristics of a culture but also the social and 

ideological aspects.  

1. Hyrje  

Në tekst, do të shqyrtojmë mundësinë e letërsisë si fiksion dhe impaktin e saj në 

hapësirat e një shoqërie të caktuar. Problematika qëndron në integrimin e letërsisë si hapësirë 

fiksionale, në hapësirën faktike, sepse hapësira letrare është pjesë e realitetit, por edhe është e 

distancuar nga vetë realiteti. Kjo shpjegohet me faktin që letërsia është fiksion dhe ndikon 

fuqishëm në proceset politike e kulturore, dhe jo vetëm, është edhe hapësirë fiksionale, një 

hapësirë tjetër që pasqyron e potencializon, me tendencë të transformojë shoqëritë e caktuara. 

Gjithmonë, në esencën e teksteve letrare, qëndron kategoria e gjasës dhe e mundësisë për 

ndryshim. Mendojmë që një roman, është heterotopi, është hapësirë tjetër, dhe e ka impaktin e 

duhur politik dhe kulturor, për ta shfaqur të vërtetën në shoqëritë e caktuara.  

2. Struktura e punimit 

2.1 Teoria e fiksionit  

Në librin Universi i fiksionit (1988), Thomas Pavel, duke e lidhur përdorimin e 

ligjërimit logjik për qëllimin e diskursit imagjinar me tipologjinë e botës imagjinare, thekson 

faktin që në vend të një semantike të unifikuar, fiksioni ka nevojë për një tipologji botësh për 

të përfaqësuar shumëllojshmërinë.   

“Nëse, nga njëra anë, botërat e gjasave, janë të përcaktuara për të siguruar një model në 

teorinë e fiksionit, nga ana tjetër, nocioni i botës si një metaforë ontologjike për fiksionin, 

mbetet tepër tërheqës...duket e pamundur të identifikohen  Ana Karenina, Sherlock Holmes 

dhe të tjerët, ndryshe nga vetitë që iu atribuohen atyre nga teksti letrar...botërat fiksionale 

posedojnë realitetin e vet, personazhet fiktive mund të ekzistojnë edhe në ndonjë realitet tjetër”. 

(Pavel,194: 37)  

Kontakti me filozofinë analitike dhe me semantikën e botës së gjasave, ndryshoi 

përcaktimet teorike në epokën poststrukturaliste të Ljubomir Dolezel – it. Ishte pasardhës i 

njërës nga shkollat teorike – letrare më me ndikim në shek. 20, Shkolla e Pragës, që pati ndikim 

të theksuar në zhvillimin e strukturalizmit dhe poststrukturalizmit françez.   

“Nuk dua të pretendoj se Dolezel-i miratoi të gjitha sugjerimet vendimtare të Shkollës 

së Pragës (për shembull, ai la mënjanë nocionin thelbësor – funksionin estetik). Megjithatë, 

pjesa intensive e botës së tij fiktive, është fort e lidhur me metodën e kërkimit stilistik të  

Shkollës së Pragës”. (Bohumil, 2016: 45)  

Në fakt, termi i tij heterokosmika, i shënuar në studimin Heterokosmika. Fiksioni dhe 

botërat e gjasave (1988), është rezultat i studimeve që ka bërë në stilistikë, teori letrare dhe 

naratologji, është sintezë e studimeve për semantikën e narrativës fiksionale. Ajo që intrigon, 

është fakti i teorisë së tij të fiksionit e që përcaktohet përmes poststrukturalizmit dhe 

interdisciplinaritetit. Edhe pse, pjesërisht pranon mendimin e Tomas Pavelit që fiksioni, 

njëkohësisht është edhe nocion pragmatik, edhe nocion semantik, Dolezel, semantikën e 

fiksionit, e vë në baza të tjera në raport me pragmën interpretative mimetike, ku semantika e 

realitetit fizik, kalon në semantikën e botës së gjasës.  

“Semantika bazohet në përcaktimin ontologjik si vijon: të ekzistosh vërtet, do të thotë 

të ekzistosh i pavarur nga paraqitja semiotike, të ekzistosh fiksionalisht do të thotë të ekzistosh 

si projeksion semiotik. Në ndonjërën nga sistemet semiotike, si për shembull, letërsia, entitetet 

fiksionale ekzistojnë për shkak të teksteve fiksionale”. (Dolezel, 1998: 45)  

2.2 Elementet distinktive të fiksionit  

Për të qenë më bindës në interpretimin e teorisë së fiksionit të Dolezelit, më poshtë, po 

shënojmë elementet distinktive të fiksionit: Botërat Fiksionale janë artefakte (poiesis); Botërat 

Fiksionale janë botëra autonome dhe jo imitime (mimesis); Botërat Fiksionale mund të jenë 

analoge me realitetin fizik por edhe po aq fantastike sa të jenë kundër realietit fizik; Botërat 

Fiksionale letrare janë heterogjene për nga makrostruktura, me semantikë paradigmatike; 

Botërat Fiksionale, ontologjikisht janë të ndryshëm ndaj realitetit fizik, karakterizohen përmes 

zbrazëtirave ontologjike; Botërat Fiksionale janë objekte semiotike, ku teksti është medium 

semiotik që ndërmjetëson midis konstruksionit të autorit dhe rekonstruksionit të lexuesit; 

Botërat Fiksionale, janë kategori të veçanta të teksteve konstruktive, dallojnë nga tekstet 

deskriptive a përshkruese, ku realiteti fizik është ose i vërtetë ose jo i vërtetë. Tekstet fiksionale 

karakterizohen nga një realitet për të cilin nuk mund të thuash që është apo nuk është i vërtetë; 

gjuha e fiksionit është referenciale dhe jashtë lidhjeve mimetike me realitetin fizik. Umberto 

Eko mendon që:   

 “Në realitet, botërat e trilluara, janë parazitë të botës aktuale, por ato në  fakt, janë “botë të 

vogla” që kapin pjesën më të madhe të kompetencës sonë për botën aktuale dhe na lejojnë të 

përqendrohemi në një botë të kufizuar, të mbyllur, shumë të ngjashme me tonën, por 

ontologjikisht më të varfër” (Dolezel, 1998: 2).  

  

Forma tabelare:  

Tipi i botës  Bota e gjasave  Bota fiksionale  Bota aktuale  

Statusi i ekzistencës  Logjike  Fiksionale  Aktuale  

Infiniteti i entiteteve  Po  Jo  Po  

Plotësia  Po  Jo  Po  

Numri i botërave  Infinit  Infinit  Një   

  

3. Heterotopia / Hapësira tjetër  

 Sipas teorisë dekonstruktiviste të Fukosë, në secilën kulturë a civilizim, ekzistojnë edhe vende 

reale dhe efektive, që në përkufizimet e ndryshme përcaktohen si të thuash, si vende të 

përthyera, vende të margjinalizuara brenda një shoqërie a kulture të caktuar, vende antiutopike 

këto, hapësira tjera, që Fuko i definon si Heterotopi. Në fakt, sipas Fukosë, ç’janë heterotopitë?  

 “Pasqyra është një utopi, pasi është një vend pa vend. Në pasqyrë, e shoh veten atje ku nuk 

jam, në një hapësirë ireale, që virtualisht hapet pas sipërfaqes. Unë jam atje, ku nuk jam, jam 

një lloj hije që më mundëson ta shoh veten aty ku nuk jam, aty ku unë mungoj. E tillë është 

utopia e pasqyrës. Por është gjithashtu një heterotopi, për aq sa pasqyra ekziston në realitet, me 

efekte të kundërveprimit, ndaj pozicionit që unë kam. Nga këndvështrimi i pasqyrës, unë zbuloj 

mungesën time, pasi e shoh veten atje. Duke u nisur nga ky vështrim që është, si të thuash, i 

drejtuar kah unë, nga hapësira virtuale që është në anën tjetër të xhamit, kthehem drejt vetes. 

Filloj përsëri të rishikoj veten dhe të plotësohem aty ku jam. Në fakt, pasqyra funksionon si një 

heterotopi derisa e bën këtë vend që unë zë në momentin e caktur, absolutisht real, i lidhur me 

të gjithë hapësirën që më rrethon dhe absolutisht joreal, pasi që për tu perceptuar, duhet të 

kalohet përmes kësaj pike virtuale që ndodhet atje”. (Foucoult, 1986: 22)1*  

                                                 
1 *Fuko definon gjashtë principe të Heterotopisë: -  principi 1, ka të bëjë me mendimin që nuk ka kulturë që nuk 

krijon forma heterotopike. Është konstantë e një kulturë të caktuar të krijohen forma të ndryshme heterotopish. P. 

sh. në shoqëritë “primitive” ekzistojnë heterotopi të krizave  (adoloshenca, femrat në kohën e ciklit menstrual, 

shtëpitë e pleqve, klinikat psikiatrike etj); - principi 2, ka të bëjë me mënyrën si një shoqëri e caktuar historikisht 

ndryshon heterotopinë. P. sh. në botën perëndimore, dikur varrezat kanë qenë të vendosura në qendër të qyteteve, 

në oborrin e kishave, tani vendosen në skaje, shndërrohen në “qytet tjetër”); - principi 3, ka të bëjë me heterotopinë 

që e ka potencën e jukstapozicionit, në një vend real të mbledh më shumë hapësira, më shumë lokacione të cilat 

për vete janë inkompatibile. P. sh. teatri, kinemaja janë shumës i lokacioneve të ndryshme ose kopshti që shpreh 

plotninë e botës. – principi 4, ka të bëjë me heterokronet siç janë p. sh. bibliotekat, arkivat që shprehin idenë e 

krijimit të një lokacioni për të gjtha kohërat). Principi 5, ka të bëjë me sistemin e mbylljes apo  

 Pra, heterotopitë, janë vende reale, që gjenden brenda një kulture ekzistuese a një shoqërie të 

caktuar, dhe duke qenë hapësira tjera, vende jashtë të gjitha vendeve, janë të destinuara për të 

ndryshuar sisteme kulturore dhe shoqërore. Kjo tregon edhe kuptimin e dyfishtë të heterotopive 

– hapësirave tjera, mundësinë e të kuptuarit të hapësirës së letërsisë si hapësirë tjetër, por edhe 

si një institucion kundërthënës, me potencial alternativ. Nga një perspektivë e tillë, sipas 

konceptit dekonstruktiv të Fukosë, heterotopitë janë hapësira polisemike, dhe në raport me 

hapësirat tjera në sistemet shoqërore, janë hapësira paralele. Në diskursin tonë teorik, hapësirën 

e letërsisë, e kuptojmë si hapësirë me potencë alternative, si hapësirë e mundësive, kurse 

hapësira letrare / fiksionale, është përcaktimi i hapësirës së njejtë, në formën e një romani.  

4. Romani si heterotopi   

Në fokusin e interpretimit tonë janë Murat Isaku dhe Kim Mehmeti, romanet e të cilëve, 

për nga kuptimi artistik, për nga dimensioni dhe specifika dominuese e strukturës poetike dhe 

estetike, janë forma dominuese në letërsinë e shqiptarëve të Maqedonisë së Veriut. Në fakt, po 

të shënohet a përcaktohet trajektorja e evoluimit të romanit të romansierëve në fjalë, theksohet 

një evoluim i poetikës, nga projektimi mimetik (Murat Isaku), deri tek format mitike – 

simbolike dhe alegorike (Kim Mehmeti). Pra, hapësira e diskursit fiksional, “hapësira tjetër”, 

është fiksioni - hapësirë e gjasës, është mundësi alternative e rendit shoqëror. Në fakt, 

përcaktojmë fiksionin (hapësirën letrare) si heterotopi por edhe si institucion që pasqyron 

deformimet, tragjizmat dhe potencialet e mundshëm shoqëror.   

4.1 Romanet e Murat Isakut  

Në diskursin tonë teorik, romanet e Murat Isakut, i përcaktojmë si  hapësira fiksionale, 

si heterotopi që shënojnë ekzistencën e tyre përkufizuese a kundërshtuese nga qendra, janë 

hapësira fiksionale kundërshtuese ndaj gjithçkaje nga qendra. Struktura e hapësirës fiksionale, 

përbëhet nga elementet e mëposhtme: autori i gjithdijshëm fokusohet në hapësirë: Sharri, malet 

e Sharrit, është hapësirë,  ku prehen fatet dhe luhen tragjeditë më të thella njerëzore. 

Personazhet e romaneve Plagët, Fatprerët, Rreckajt, Shtjella si për shembull, Kelmend Gajria, 

Lekë Gajria, Kushtrim Rreckaj, Nikë Rreckaj, Përoska, Gjata, Abo Xhabiri,  

                                                                                                                                                                                     
të hapjes të heterotopisë së caktuar. P. sh. burgjet, dhomat e hapura në Brazil që sot janë zëvendësuar me hotele 

etj). Principi 6, ka të bëjë me heterotopitë që posedojnë funksion. P. sh. krijimi hapësirave iluzioniste, hapësira 

më perfekcioniste se tonat. P. sh. kolonizimet – hapësira perfekte ku perfekcionizmi njerëzor ishte real.    

Sheh Alabini, etj, shprehin fatet tragjike kolektive të popujve, janë figura që shënojnë qëndresë 

dhe rezistencë.  

Njëri nga personazhët emblematik të romanit Rreckajt, Kushtrim Rreckaj, i drejtohet të 

birit me fjalët: e madhe është bigorina kur këndohet, por më e madhe bëhet kur i dilet zot. 

Hapësira fiksionale, njëherit, është edhe heterotopi, hapësirë tjetër, hapësirë në margjina dhe 

gjithnjë në kundërshtim tragjik me qendrën. Arkitektura e hapësirës, përbëhet nga leksemat si: 

burgjet, zandanet, kulla, shtëpia, djepi, kasolla, guri, konaqet e familjeve të mëdha, ara, rrugët 

e fshatit, varrezat, fshati në thellësitë e maleve etj. Gjeografia e fshatrave në thellësitë e maleve, 

shënon binomin dallues dhe kundërshtues qendër – periferi. Gjeografia imagjinare, shënon 

mitet, legjendat, rrëfimet, ëndrrat që kaherë paralajmërojnë fatet e njerëzve dhe popujve.   

  “Duke harmonizuar kohën dhe hapësirën, nëpërmjet studimit të poetikës së Murat  

Isakut, rigjejmë një univers të gjerë letrar, e artistik, Universin e vendlindjes, gjejmë Murat 

Isakun vetë, duke interkomunikuar me botën e artit, me botën shqiptare, duke harmonizuar 

eksperiencat e jashtme (kujtesën, që reflektohet si kujtesë teksti)”. (Shala, 2003: 34).  

Në fakt, Malësia e Sharrit, apo siç shprehet kritiku K. Shala, Universi i vendlindjes, në 

konceptin tonë teorik, është hapësirë tjetër, është hapësirë periferike, që përmes njëfarë sistemi 

(auto) regullativ, kundërshton dominimin e qendrës, kundërshton sistemet politike e kulturore 

të shoqërive të caktuara. Në aspektin e leximit dekonstruktiv e poststrukturalist, Universi i 

vendlindjes, është hapësirë e kufizuar, është në kontrast me utopinë, është antiutopike, është 

heterotopi që nuk e kundërshton realitetin fizik, e rrëfen realitetin fizik me të gjitha tragjizmat 

funksionale në të. Përmes hapësirës së kufizuar - heterotopisë,  (vendlindja), jo vetëm që 

përmes rrëfimit tradicional realist, rrëfen për fatin tragjik të një populli i ngujuar në një hapësirë 

të mbyllur, por dhe përmes një hapësire të tillë të margjinalizuar, pra një hapësire tjetër – 

heterotopike, nxit zgjimin e vetëdijes kolektive, nxit mendimin funksional kritik, për proceset 

ekzistenciale, shoqërore dhe politike. Në fakt, principi i dytë i heterotopisë, shënon faktin që 

heterotopitë janë hapësira të destinuara për ndryshim.  

4.2 Romanet e Kim Mehmetit  

Një tjetër shkrimtar, diskursi fiksional i të cilit mund të interpretohet si heterotopi, si 

hapësirë tjetër, hapësirë periferike, me një sistem autorregullativ e potencial kundrejt 

dominimit të frikshëm e tragjik të qendrës, është edhe Kim Mehmeti, padyshim njëri nga 

romansierët më të spikatur të letërsisë bashkëkohore shqipe. Kritiku Ali Aliu, për veprën e tij 

shprehet,  

“Vepra letrare e Kim Mehmetit, ngjizet në ngasje që reflekton bota përreth tij, realiteti 

i përditshëm, njëkohësisht, ushqyer e përplotësuar nga bota tjetër, ajo e imagjinatës krijuese. 

Këto dy botë, sikur janë në një përballje, në një përplasje dhe sfidë të përhershme, sidomos në 

romanet e tij. Njëra, ajo përreth, duke përkufizuar kufijtë e realitetit konkret, përditshmërinë, 

njëkohësisht e nxit imagjinatën për atë tjetrën, botën ndryshe dhe të ndryshme, pjesërisht atë të 

ëndërruarën…Kjo, e imagjinuara, vjen për ta universalizuar, për ta bërë të kudo e 

kurdohershme, të mundshme atë, botën konkrete”. (Aliu, 2017:15)  

Në fakt, hapësira fiksionale e romaneve të Kim Mehmetit, sendërtohet përmes vetëdijes 

së autorit të gjithdijshëm e omniprezent. Janë këto heterotopi - hapësira tjera, gjithmonë të 

margjinalizuara e të pozicionuara në periferi, gjithmonë në konflikt të përhershëm  me qendrën.  

Struktura e hapësirës fiksionale, përbëhet nga elementet relacioniste të mëposhtme: autori i 

gjithdijshëm e ekstradiegjetik, fokusohet në hapësirë: Shkupi që zhvendoset në periferi 

(Lypsiqarët e Shkupit), fshati Suk (Vitet e urithit, Kulla dykatëshe), Reka e Epërme (Ngjyrat e 

këtij dheu) etj., i lexojmë si heterotopi fiksionale, janë hapësira tjera këto që pasqyrojnë dramat 

dhe fatet më tragjike të një populli në mbijetesë. Njëherit janë hapësira tjera këto, të 

margjinalizuara, gjithmonë në periferi, që potencializojnë qëndresën  e rezistencën për të 

ruajtur gjuhën, traditën dhe kulturën e të parëve. “A shuhet malli për kullën...braktisja e kullës 

është mallkim i përjetshëm” – shkruan autori në fjalë. Arkitektura e hapësirës përbëhet nga 

leksemat si: kulla, oda e burrave, çardakët, frëngjitë, gjarpëri i shtëpisë, varrezat, fshatrat thellë 

në male etj. Gjeografia e fshatrave thellë në male, shënon hapësirën periferike, heterotopinë – 

hapësirën tjetër, të margjinalizuar nga dominimi i qendrës. Gjeografia imagjinare e hapësirës, 

shënon mitet, rrëfimet fantastike dhe fanitjet e Vashëz gjysme zanë, e gjysmë imazh, legjendat 

e rrëfimet, magjitë dhe fallxhoret, hijet e shpirtërave, zëri i të parëve etj. Karakteristikat a 

veçoritë e hapësirës letrare të shënuara më lartë, dhe të definuara si heterotopi – hapësirë tjetër, 

shënojnë mundësinë dhe potencialitetin e rizbulimit të asaj që ka qenë në periferi, e 

margjinalizuar.  

“Thjeshtë, nga do që ta ktheje dhe cilindo operacion matematikor ta  përdorje, çdo gjë  

kishte kuptimin e njëshit apo nëntës e që zbërthyesit e domethënieve të numrave qëmoti e  

kishin shpjeguar si  paralajmërim se në  këto hapësira ishin mbyllur nëntë rrathët e  një kohe  

kur njerëzit ishin rrotulluar rreth boshtit të  pamundësisë për të dalë nga ngushtica ku jetonin 

dhe se do të fillonte numërimi i një kohe të re. Në të vërtetë, pas përfundimit të luftërave 

ballkanike, Shkupi kishte filluar të ikën nga vetvetja, ishte nisur në jug drejt rrëzës së Malit të 

Krojeve dhe thuajse donte të shkojë sa më larg lagjeve të lashta, sa më përtej themeleve të para 

nga të cilat kishin lindur të gjitha rrugicat tjera, sa më tej ngrehinave të ngritura aty poshtë 

mureve të Kalasë, që e kishte ndërtuar Justiniani”. (Mehmeti, 2015: 5)  

Në romanet e Kim Mehmetit, lidhen realitete që në apsektin kohor e hapësinor janë të 

largëta. Shkupi Dardan, Shkupi 1990, Shkupi i 1912, Lypsiqarët e Bagdatit, Lypsiqarët e 

Kosovës, Lypsiqarët e Tetovës, të Dibrës e të Çamërisë, kuptimi i shenjave në gurët e Urës së 

Gurit dhe të Kalasë, interpretrimi i shenjave në hartat e ndryshme për strukturën urbanistike të 

Shkupit, Burmali Xhamia e Çarshia e madhe etj. Në fakt, në strukturën e tekstit romanesk, koha 

dhe hapësira nuk janë entitete të ndara, por funksionojnë brënda një kontinumi hapësinor – 

kohor. Lidhja e kohërave dhe vendeve të largëta përmes sagave të Lypsiqarëve, shënon 

hapësirën e një bote të humbur, përmes legjendave, miteve dhe imagjinatës. Pra, heterotopia 

fiksionale, zbulon të vërtetën e sistemeve shoqërore, e njëkohësisht, e plotëson realitetin. Kemi 

bindjen që romanin Lypsiqarët, duke e definuar edhe si heterotopi, edhe si institucion, mbërthen 

në vete impulse politike, duke mos e dobësuar edhe impulsin ideologjik – potencialin krijues. 

Prinicipi i dytë i heterotopisë, shënon faktin që heterotopitë janë të destinuara për ndryshime.   

Romanet paradigmatike Rrengu dhe Lypsiqarët, vendosen në një pozicion specifik në 

raport me realitetin faktik. Brënda diskursit dhe hapësirës, zhvillojnë atë tezë potenciale, që në 

hapësirën e realitetit faktik nuk ka qenë emundur të krijohet. Pra, ky është roli institucional i 

romaneve paradigmatike, romanet si heterotopi, që përjashtojmë heterogjenitetin e shoqërisë, 

në funksion të homogjinitetit të saj. Romanet paradigmatike, shënojmë edhe një fakt, faktin që 

natyra e letërsisë është e dyfishtë, është edhe fiksionale, që përdor materialin faktik, e 

njëkohësisht, në hapësirën shoqërore, funksionon si institucion, si një lloj mekanizmi (auto) 

rregulativ i deformimeve shoqërore dhe politike.  

5. Përmbyllja  

Duke u bazuar në paradigmat teorike të fiksionit (Th. Pavel dhe L. Dolezel), tekstet 

fiksionale (romanet e Murat Isakut dhe të Kim Mehmetit), i kemi vlerësuar jashtë kriterit të së 

vërtetës, në fakt i kemi përcaktuar si fiksione, shprehjet e të cilave, nuk janë as të vërteta e as 

jo të vërteta. Por, është edhe një fakt i pamohueshëm që nuk mund të ketë letërsi jashtë realitetit 

fizik, ajo (pra, letërsia), është pjesë e hapësirës kulturore të shoqërive të caktuar. Një përcaktim 

i tillë teorik, shënon faktin që letërsia është heterotopike, është një hapësirë tjetër që ngërthen 

në vete mekanizmat e sistemeve (auto) rregullative, të favorshme edhe për shoqëritë e caktuara. 

Përcaktimi i letërsisë si heterotopi, është e njohur në paradigmat teorike, ajo funksionon si 

institucion në rizbulimin e antagonizmave të shoqërive.  

Veprat e romansierëve më të mirë shqiptar në Maqedoninë e Veriut, siç janë Murat 

Isaku dhe Kim Mehmeti, i kemi analizuar në mënyrë që natyra e tyre letrare është 

bifunksionale, në kuptimin që përdor jo vetëm materialin faktik a parafiguracionin për ta 

shndërruar në fiksion, por edhe funksionalizimin e potencialit të tyre institucional., në kthimin 

e rendit dhe vlerave të një botë të degraduar dhe skajshmërisht të margjinalizuar. Fiksionet 

romaneske të shkrimtarëve shqiptar, në diskursin tonë interpretativ, janë hapësira fiksionale, 

janë heterotopi që rizbulojnë a pasqyrojnë hapësira tjera “të rregullta e të përkryera, si kanuni” 

(Kim Mehmeti), por gjithmonë në antagonizëm tragjik me hapësirën keq të organizuar, kaotike 

dhe dominuese.  

Marisa KËRBIZI  

DUALITETI MES SUBLIMES DHE VETMISË NË TREGIMET E KIM  

MEHMETIT  

  

Abstrakt  

Vetmia zë një vend të rëndësishëm në krijimtarinë e Kim Mehmetit.  Ajo shenjon një gjendje 

të vazhdueshme përmes të cilës karakterizohen personazhet që dallojnë për tiparet e tyre unike, 

të papërsëritshme, për bukurinë thuajse sublime. Nga ana tjetër, në tregime të tjera, ajo është 

gjendje e pashmangshme për të përballuar tmerrin që tjerr jeta në shpirtrat njerëzorë. Vetmia 

në tregimet e Kim Mehmetit shenjohet si destin i të qenit ndryshe. Mungesa e ndërveprimit 

gjuhësor thekson hierarkinë (e për pasojë thellon vetminë) e personazhit kryesor. Në 

përmbledhjen me tregime, vetmia dhe sublimja ngërthehen fuqishëm duke ushqyer njera-

tjetrën. Sublimja herë përvjohet përmes madhështores së paanë e herë përmes tmerrit suprem. 

Të dyja këto trajta e potencojnë vetminë, duke e kthyer këtë të fundit në element identitar të 

produktit tregimtar te Kim Mehmetit. Kësisoj lartësimi i personazhit përmes bukurisë sublime, 

bashkëshoqërohet me një vetmi tërësore (pa ndërveprim as fizik a as gjuhësor të tij) dhe shpesh 

rrethi mbyllet me shkatërrimin e tmerrshëm të subjektit që është bartës i tij. Dualiteti mes 

sublimes dhe vetmisë i jep tregimeve të Kim Mehmetit një karakter unik, të pangjashëm në 

letërsinë shqipe.  

Fjalët çelës: vetmi, bukuri sublime, tmerr, dualitet, pashmangshmëri  

  

1.  Hyrje  

Qëllimi i këtij punimi është analiza e e trajtave që merr vetmia në produktin tregimtar të Kim 

Mehmetit. Ky shkrimtar karakterizohet nga ndërtimi i një bote poetike, e cila ushqehet 

fuqishëm nga elementët e sublimes. Kjo e fundit pashmangshmërisht sjell vetmi, për shkak 

të aureoles të cilën ia vendos mbi krye personazhit. Pavarësisht nga valenca e sublimes, 

pozitive (madhështia) apo negative (tmerri), ajo e ngre personazhin që është bartës i saj mbi 

të zakonshmen, duke ia parakërkuar karakterizimin përmes vetmisë së plotë, zbrazëtisë, 

madje dhe boshit tërësor.  

1.1. Rishikimi i literaturës  

 Çfarë është sublimja dhe si paraqitet ajo në letërsi e arte? Nëse i referohemi Immanuel Kant 

(2003), Edmund Burke (1998), Von der Thüsen (2008), Tuan (1979), fuqia e sublimes gjendet 

në të bukurën, po aq sa në ndjenjën e dhimbjes dhe frikës. Edhe pse shpesh sublimja është 

lidhur me elementët natyrorë (sidomos gjatë romantizmit), studiuesit argumentojnë se ajo më 

së shumti manifestohet së brendshmi, në shpirtin njerëzor. Burke sugjeron se termi i referohet 

madhështisë fizike, morale, intelektuale, estetike, shpirtërore, artistike, madhështi jashtë çdo 

mundësie për ta matur apo imituar (Doran, 2017, fq.1) Weiskel (1976) bën ndarjen mes aspektit 

pozitiv e negativ të sublimes. Nga ana tjetër Longinus (2010) e konsideron sublimen “një lloj 

diskursi eminent”. Ndryshe nga Kanti dhe Burke, Longinus nuk e lidh sublimen me natyrën, 

por me aftësinë për të krijuar përvojën sublime përmes gjuhës, të folur ose të shkruar. Sipas 

Lewis, ideja e sublimes mund të interpretohet si një kategori e skajshme estetike, një ndërthurje 

e fuqishme ndjenjësore. Sublimja prek skajet dhe aktivizon dy ekstremitete të spektrit 

emocional; ngritjen e beftë shpirtërore, po aq sa shkatërrimin tërësor. Sublimja është e lidhur 

ngushtësisht me vetminë, për shkak të karakterit sipëran të saj. Tregimet e Kim Mehmetit 

karakterizohen shpesh nga bukuria sublime, e cila sjell vetmi.  

“(…) e bukura, si të gjithë veçoritë e tjerë - pohon Kim Mehmeti - është diçka që nuk e ka 

shëmbëlltyrën me ndihmën e së cilës do të konstatohej e përsosura, kulmorja (Mehmeti, 2018: 

747). Por mungesa e shëmbëlltyrës (që do të krijonte një koncept hierarkik), e difuzon 

konceptin e së bukurës, duke lejuar kështu modele të ndryshme, unike, të papërshkueshme të 

bukurisë sublime të manifestohen në tregime të ndryshme të Kim Mehmetit. Kjo e fundit nuk 

është vetëm imazh, koncept, gjuhë, por madje dhe ndjenjë. “(…)që të josh e të mrekullon, të 

deh e të çmend dhe të lë të pagojë (Ibid.: 747). Pikërisht për shkak të këtyre atributeve bukuria 

sublime bashkëshoqërohet me vetminë, sepse ajo i jep vetëmjaftueshmëri ekzistencës së 

qenies, e për pasojë personazhi e zgjedh vetminë si të vetmen mundësi për të përshkruar rrugën 

e jetës. Nga ana tjetër, sublimja shprehet jo vetëm me madhështoren e cila është e pamundur të 

përkufizohet, por edhe të tmerrshmen, të frikshmen. Ishte John Dennis i pari që solli në 

vëmendje që madhështia e natyrës është njëherazi “kënaqësi që ushqehet nga arsyeja” dhe 

“tmerr, madje shpeshherë edhe dëshpërim" (Nicholson, 1974 : 59). Kjo ide e përrmasës së 

tmerrshme të sublimes ushqehet edhe nga Burke i cili në  A Philosophical Enquiry into the 

Origin of Our Ideas of the Sublime and Beautiful në 1756 thekson se ajo që është "e errët, e 

pasigurt dhe konfuze” e lëviz imagjinatën drejt adhurimit dhe horrorit. Madje Burke shkon më 

https://en.wikipedia.org/wiki/A_Philosophical_Enquiry_into_the_Origin_of_Our_Ideas_of_the_Sublime_and_Beautiful
https://en.wikipedia.org/wiki/A_Philosophical_Enquiry_into_the_Origin_of_Our_Ideas_of_the_Sublime_and_Beautiful
https://en.wikipedia.org/wiki/A_Philosophical_Enquiry_into_the_Origin_of_Our_Ideas_of_the_Sublime_and_Beautiful
https://en.wikipedia.org/wiki/A_Philosophical_Enquiry_into_the_Origin_of_Our_Ideas_of_the_Sublime_and_Beautiful

tej duke theksuar se parimi qendror i sublimes gjendet tek e tmerrshmja.Edhe për Kantin 

sublimja shfaqet në disa forma, mes të cilave e tmerrshmja është gjithmonë e pranishme.  

 Në tregimet e Kim Mehmetit, ky spektër i sublimes gjendet shpesh. Edhe në këtë rast ai 

bashkëshoqërohet ngushtësisht me vetminë, për shkak se ky rrugëtim është i brendshëm, ndaj 

qënia fundoset e vetme në abiset e tmerrit. Personazhet e Kim Mehmetit shtangen e mbeten të 

pagoja përballë madhështisë e tmerrit, duke mbajtur si kryq peshën e vetmisë së tyre. Madje 

shpeshherë, personazhet karakterizohen në një proces të shpejtë metamorfoze drejt zhbërjes, 

shuarjes, heshtjes së përhershme, vdekjes. Në një rrugëtim të tillë, edhe vetja ndihet i tepërt, 

ndaj vetmia jo vetëm që është e pashmangshme, por ajo kthehet në kërkesë ekzistenciale për të 

lehtësuar peshën e unit.   

2. Karakterizimi i vetmisë përmes valencave të sublimes   

 Në krijimtarinë e Kim Mehmetit dhe specifikisht në tregimet e tij, sublimja e shprehur me të 

dy valencat (positive e negative) bashkëshoqërohet me vetminë. Sipas Svend Larsen (2013), 

zhvillimet semantike të termit vetmi, priren drejt zgjerimit të kuptimit, duke përfshirë një qenie 

humane krejtësisht të shkëputur nga strukturat kolektive të cilave ai i përket. Në tregimet e Kim 

Mehmetit, vetmia e personazheve legjitimohet përmes një errësire tërësore në të cilën jehojnë 

zërat narrativë, të cilët përgjithësisht nuk identifikohen. Arsyeja e kësaj procedimi, lidhet me 

faktin se pjesa më e madhe e zërave vijnë nga e shkuara dhe bartin vetëm jehonën e kujtimeve 

në vetëdijen e protagonistit të zhveshur nga identiteti. Edhe në rastet kur zërat narrativë nuk 

vijnë së brendshmi (në formë kujtimi), por së jashtmi (si ndërveprim gjuhësor me 

protagonistin), identiteti përgjithësisht mungon, duke theksuar mpakjen (madje dhe shuarjen) 

e nevojës për tjetrin e theksimin e skajshëm të prirjes për vetmi përgjatë vijës narrative.  

Në një pjesë të tregimeve, vetmia e skajshme legjitimohet përmes evokimit të të madhërishmes, 

të të bukurës që nuk mund të kategorizohet për shkak të mungesës së modelit parak, etj. 

Tregimi “Lulehëna”,  nis me pohimin se “e bukura nuk përshkruhet , por vetëm mund të 

përjetohet si ndjenjë që të josh e të mrekullon, të deh e të çmend dhe të lë të pagojë” (Mehmeti, 

2018 : 747). Nëse i referohemi sërish Burke tek “A philosophical enquiry into the origin of our 

ideas of sublime and beautiful” , “pasioni që shkaktohet nga e madhërishmja dhe sublimja në 

natyrë, kur këto të dyja bashkohen fuqishëm, është pataksje; habija është gjendja shpirtërore 

në të cilën të gjitha ndjesitë janë të mpira, e të bashkëshoqëruara me një ndjenjë tmerri. Në 

raste të tilla, mendja është kaq e mbushur tërësisht me objektin e saj, sa nuk lejon hapësirë për 

diçka tjetër. Habia, - rithekson ai, - është efekti më i lartë i sublimes” (1958: 95).  i gjithë 

tregimi “Lulehëna” orientohet rreth mahnitjes së marrësit për “bukurinë e papërshkueshme të 

lulehënës”, erën që të fundos në një delirium marramendës”, “padëshirën për të dalë nga 

gjendja rrënqethëse” në të cilën ajo të përfshin, robërinë e përjetshme që të pushton” pasi e 

sheh. Lulehëna shpreh enigmën e së bukurës, që kthehet në qendër konceptuale të tregimit. Por 

ndërkohë që tregimi qendërzon rrëfimin për pamjaftueshmërinë e fjalës për të shprehur magjinë 

e ekzistencës së një lule të tillë, për të cilën ia vlen të jetosh e madje edhe të vdesësh, një vend 

dytësor zë historia e trishtë e Zejnubes, vetmia e saj, dhimbja e të qenit thjesht subjekt shërbyes 

në jetën e shkurtër të lulehënave të kopshtit të saj botanik. E rrethuar nga bukuria e 

jashtëzakonshme, Zejnube është njëherazi bartëse e dëshmisë së mrekullisë e tmerrit, ajo jeton 

duke ndjerë se lulehëna po i vjedh jetën, të cilës ajo nuk i përket më. Kësisoj në këtë tregim, 

marrëdhënia mes sublimes dhe vetmisë shprehet përmes lidhjes jashtë-brenda. Mahnitja ndaj 

të jashtmes (lulehënës), sjell ngushtimin e hapësirës së individit me botën, duke e lënë këtë të 

fundit fill vetëm përballë madhështisë që i vjedh ekzistencën.  

Jo rastësisht, procesi i çeljes së lulehënës vjen përmes krahasimeve dhe similitudave që 

potencojnë karakterin e “gjallë” të saj, proces ky që bart magjinë e krijimit. “Lulehëna kur 

nxjerr një kokërr sa të misrit, e cila dy-tri ditë qëndron njësoj. Pastaj plas dhe nga brendia e 

saj paraqiten disa fletëza të kaltërta si të fluturës. Katër janë petalet e saj që vërehen menjëherë 

posa të bulëzojë. Pastaj paraqiten pesë të tjera paksa më të vogla dhe në mes një si sqep i 

verdhë dallëndysheje me ca vija diskrete të kuqe” (Mehmeti, 2018: 758). Pikëvështrimi 

fokusohet tek metamorfoza e ngadaltë e lulehënës, zbulimi i mrekullisë së ekzistencës së saj, e 

cila sfumon krejtësisht gjithçka tjetër që e rrethon. Kësisoj personazhet si Zejnubja kthehen në 

dëshmitarë dhe adhurues të së ndodhurës, e cila me fuqinë e saj, zhvlerëson jo vetëm të 

zakonshmen por, edhe të veçantën (që Zejnubja mbart si parakusht për të qenë pranë lulehënës).  

 Kësisoj krijohen tri universe që nuk priten me njëri-tjetrin e për pasojë gjenerojnë 

vetmi. Nga njëra anë është procesi sublim i çeljes së luhehënës që përfaqëson hierarkinë më të 

lartë të së bukurës e madhështores. Pikërisht për shkak të mbartjes së këtyre tipareve, ekzistenca 

e lulehënave parakërkon përmbushjen e një sërë kushtesh, pa të cilat as mbjellja e tyre nuk 

mund të rezultojë e suksesshme. Kësisoj, Zejnubja kthehet në medium të dy botëve, ajo është 

në funksion të lulehënave të saj e për pasojë është e destinuar të karakterizohet përmes vetmisë. 

Ajo kthehet në dëshmitare të mrekullisë dha magjia e ardhjes në jetë të lulehënave, i jep kuptim 

ekzistencës së saj. Ajo është syri që patakset nga madhështia e metamorfozës së tyre: “Dhe 

pastaj ndodh ajo më madhështorja: Lulehëna me natë të tëra lëviz thuajse është gjallesë e jo 

bimë me rrënjë të njoma. Dy-tri ditë zgjat ajo lëvizje kur në të vërtetë rrënjët e saj shtrihen mbi 

pllakën e gurit”(Ibid. 757).  

 Karakterizimi i lulehënës si qënie e gjallë, potencon mrekullinë e krijimit dhe e mbush 

Zejnuben me lumturinë e të qenit jo vetëm dëshmitare, por edhe faktor në krijimin e saj. 

Universi i tretë përbëhet nga bota e rrëfimtarit që rend pas Zejnubes për të përmbushur pranë 

saj boshllëkun e shpirtit, pa mundur dot që të marrë çfarë i duhet. Zinxhiri i vetmisë ushqehet 

në të tria hallkat, lulehëna (si bartëse e bukurisë sublime) e kërkon mungesën e pranisë 

njerëzore si parakusht ekzistence, Zejnubja “dehet” nga mrekullia e krijimit të lulehënave dhe 

e konsideron të qenit dëshmitare të këtij procesi si arsye të ekzistencës së saj (ajo e zgjedh 

vetminë si pashmangshmëri, për shkak të kushtit për virgjëri për të qëndruar pranë lulehënave). 

Nga ana tjetër për personazhin-rrëfimtar, vetmia është jerm, ajo është makthi i të jetuarit në 

ëndrra e në zhgjëndrra me shpresën se ajo që e do, do të bëjë pak vend për të në fole të shpirtit. 

Në këtë pikëvështim, prania e sublimes si bukuri e madhështi bashkëshoqërohet me errësirën e 

dhimbjes për pamundësinë e mposhtjes së vetmisë.   

Në mënyrë të ngjashme jepet marrëdhënia mes shkakut (bukurisë sublime) dhe pasojës 

(vetmisë) në tregimin “Djaloshi që mblidhte pendë”. Ndryshimi në këtë rast qëndron në faktin 

se sublimja qëndron tek subjekti, i cili është bartës i vetmisë dhe përhapës i saj.   

Tregimi “Djaloshi që mblidhte pendë” nis me rrëfimin për të kryerën: “Edhe sot  në atë fshat 

flitej për djaloshin e bukur dhe të heshtur. Thonë se mburrej me bukurinë e vet dhe dashuronte 

vetminë” (Ibid., 757). Imanenca e bukurisë së subjektit bashkëshoqërohet me misterin e të 

panjohurës që lidhet me të, frikën që ushqehet nga magjia e ditës së vetmitarit dhe për më tepër 

tmerrin e fundit të tij. Pranëvënia mes sublimes dhe tmerrit, ashtu siç Burke sugjeron, është e 

pashmangshme. Errësira e të dhënave për të, ushqen të dyja valencat e sublimes kah lartësimi 

i figurës, krijimi i mitit të bukurisë mashkullore nga njëra anë dhe tmerri i shuarjes në formë 

tragjike, përmes helmimit nga ata që më shumë e adhuruan.  

I kthyer në tempull të adhurimit, mahnitjes, për shkak të bukurisë sublime, djaloshi është i 

destinuar për vetmi. Vetmija e tij është zgjedhje, një fat që ia qep vetes, për ta shenjuar nga të 

ndryshmit rreth e rrotull. Edhe pse dita e nata e tij shenjohen nga prania e shpeshtë femërore, 

ato nuk kthehen në bashkudhëtare të rrugës së tij. Në të kundërt, ai mbjell vetminë e tij në trupat 

femërorë. Njësoj si Zejnubja tek “Lulehëna”, edhe vajzat tek “Djaloshi që mblidhte pendë”, 

vuajnë vetminë si pasojë e të qenit shumë afër me burimin e sublimes. Karakterizimi i 

personazhit përmes bukurisë sublime e sjell si kusht vetminë e tij tërësore. Nga ana tjetër afria 

ndaj burimit të sublimes, bën të mundur shpërndarjen e vetmisë, që nëpërmjet emetimit të 

valëve prek këdo që guxon të afrohet. Pikërisht për shkak të karakterit të saj sipëran, sublimja 

dhe vetmia formojnë binom të pazgjidhshëm.   

Nëse i referohemi tregimit “Peshku Ekstazis”, përmes një përmase të theksuar 

fantastike rrëfehet për një çudi të natyrës, për një peshk të pazakontë që “zbukuron vetëm 

vetveten me bukurinë e trupit të vet” (Ibid., 356), që ka “tiparet e diellit”, që lëshon një si pluhur 

shumëngjyrësh kur noton”, që shndërrohet në një ylber shumëngjyrësh në vitin e tretë të jetës. 

Bukuria e tij e panatyrshme theksohet me enigmën e shuarjes: “ngordhja e tij është diçka e 

paparë, madhështore dhe enigmatike”, sepse ai i ngjan një qiriri që ndriçon e vetë digjet, asaj 

nate kur hëna merr trajtën e saj të plotë, ndodh akti madhështor, i cili nuk përshkruhet dot me 

fjalë (Ibid., 357). Edhe në rastin kur rrëfehet për një mrekulli të natyrës, lidhja me disocimin 

është e pashmangshme. Vetmia, edhe pse është kryesisht një atribut njerëzor, në krijimtarinë e 

Kim Mehmetit, shenjon çdo terren që preket nga sublimja. Nëse bëjmë një analizë krahasimtare 

të shfaqjes së vetmisë në tri tregime, do të kishim vektorë të ndryshëm të lidhjes së saj me 

bukurinë sublime.  

Në tregimin “Lulehëna”, objekti natyror (e jashtmja) karakterizohet nga bukuria sublime - 

pasojat e vetmisë përjetohen nga dy subjektet, Zejnubja dhe rrëfimtari. Në tregimin “Djaloshi 

që mblidhte pendë”, subjekti njerëzor ishte bartës i bukurisë sublime dhe njëherazi vetmisë, 

duke emetuar vetminë tek çdo kush që është afër. Në tregimin “Peshku ekstazis”, është objekti 

që është bartës i bukurisë sublime dhe bartës i atributeve vetmitare. Tregimi nis:  

“Peshku ekstazis noton gjithmonë i vetmuar” dhe mbaron: “një zë pikëllues që jeton nëpër 

hapësirë: Isha thesar i fshehur, dëshirova të më njohin, ju mahnita dhe iu ktheva sërish vetes”. 

Marrëdhënia e krijuar mes vetes dhe botës ka mahnitjen si kufizim, e cila vendos një kufi të 

pakalueshëm, për t’u zhytur në njohjen e tjetrit. Është pikërisht mahnitja e adhurimi njësitë që 

ushqejnë vetminë. Nëse i referohemi Longinus (2010: 137), koncepti i sublimes shprehet më 

së miri përmes idesë se: “Madhështorja prodhon ngazëllim më shumë sesa bindje tek marrësit; 

kombinimi mes habisë dhe mahnitjes, gjithmonë rezulton të jetë më i fortë sesa thjesht bindja 

dhe kënaqësia; habia dhe mahnitja nxjerrin në pah fuqi të mëdha që shfaqin më të mirën e 

marrësit”. Kësisoj sublimja në tregimet e Kim Mehmetit, jo vetëm që ndikon fuqishëm në 

krijimin e një ngrehine të mëvetësishme artistike, por nga ana tjetër ajo ndikon fort edhe tek 

marrësi, të cilin e tërheq në një pështjellim intensiv ndjenjash e imazhesh.  

3.  Vetmia dhe lëvizja spaciale  

 Sipas Svend Larsen, ka një lidhje të fortë mes vetmisë dhe referencave spaciale. Madje dhe 

vetë termi sipas tij, ka të bëjë me një marrëdhënie të tillë; sipas rrënjës latine termi nënkupton 

jo vetëm të qëndruarit vetëm, por gjithashtu konceptin e hapësirës që kushtëzon vetmi, si 

shkretëtira, apo mjediset e pabanuara gjeografike. Vetmia është parë në lidhje të ngushtë me 

hapësirat e pafundme, pa kufij midis elementeve natyrorë, madje shpeshherë edhe me zbrazëti 

absolute. Ajo konsiderohet nga Balzac si një epifani negative (Balzac, 1977), ndërsa për Kantin 

është një përvojë tmerrësisht sublime (Kant, 1905). Por në një kuptim më të gjerë, vetmia nuk 

tregon vetëm gjendjen e të qenit krejtwsisht i shkëputur nga marrëdhënia njerëzore për shkak 

të kufizimeve hapësinore, por edhe për shkak të veçantësisë së vlerave, identitetit, etj. 

(Moorhouse, 1974). Në këtë pikëvështim, vetmia kontekstuale, e nxitur nga rrethanat 

hapësinore, është njëra nga qasjet për të zbuluar  shumësinë e formave vetmitare që gjeneron 

proza e Kim Mehmetit. Tregimet e tij kanë një marrëdhënie tepër komplekse me hapësirat që 

prodhojnë vetmi. Habitatet më të dashura në tregimet e Kim Mehmetit janë shkretëtira tokësore 

(psh., tregimi “Flutura”), fshati i braktisur, livadhe të pafundme ku uni dhe besimi janë të vetmit 

banorë (“Fantamorgan”), hapësira të mëdha ujore si liqeni i pafund me baltë të bardhë 

(“Obelisk”), oazet e ujëdhesat si brigjet e Nilit (“Kush të fundosi atje”), etj. E megjithatë, 

vetmia në konceptin e tij poetik, nuk është e kushtëzuar nga rrethanat hapësinore. Ajo nuk vjen 

si pasojë e të ndodhurit në hapësira gjeografike të zbrazëta, as si rezultat i vendosjes së 

personazheve në mjedise pa komunikim njerëzor, ndaj kahu i lëvizjes së saj nuk është nga 

jashtë-brenda. Vetmia buron në shpirtin njerëzor, ndërsa prania e referencave hapësinore të 

tilla si shkreëtira, pylli, pafundësia e detit, etj., shërbejnë si një sfond që e potencon vetminë. 

Kësisoj vetmia e brendshme e personazhit, shumëfishohet nga mjediset vetmi-bartëse në të 

cilat ai gjendet, duke krijuar një shenjë të fuqishme të boshit total.   

Shkretëtira është një habitat i dashur për zhvillimin e tregimeve të Kim Mehmetit. Pyetjes se 

nga vjen ky imazh, Kim Mehmeti i përgjigjet “Si i ri kam jetuar në hapësira shkretinore, e kam 

ndje vogëlsinë e njeriut përballë atij “labirinti” të paskajshëm ku çdokund i keni dyert e hapura, 

por gjithmonë keni frikë se mund të humbni rrugën dhe kurrë të mos gjeni dalje, ku ju trishton 

mundësia të udhëtoni pa “adresë” dhe pa udhërrëfyes. Këtë ndjenjë e kam patur vetëm edhe në 

hapësirat e paskajshme ujore. Më vonë e kuptova se tërë jetën njeriu e kalon në “shkretëtirë”, 

duke u munduar të gjejë strehimoren e vet të sigurt të qetësisë shpirtërore” (Mehr Licht, 2005: 

25). Për këtë arsye, në produktin tregimtar të Kim Mehmetit, është e shpeshtë vendosja e 

ngjarjeve në mjedise shkretëtinore apo oaze të rrethuara nga shkretëtira e vdekjes. Këtu 

përmendim: “Në vend të kurorës”, “Te shtëpia e Fakit”, “Nebulozë”, etj. Tregimet 

karakterizohen nga lëvizje të shpeshta spaciale, nëpërmejt së cilave potencohet koncepti i 

shkretëtirës. Madje dhe toponimet reale si Damask, Medinë, Kajro, etj., e bartin shenjën e 

shkretëtirës, si element që lidhet me kufizimin gjeografik.   Megjithatë, edhe në raste të tilla 

vetmia e personazheve nuk është kontekstuale, por personale. Ajo nuk kushtëzohet nga mjedisi, 

ajo potencohet nëpërmjet tij. Pikërisht kjo vetëdije e bën personazhin femëror të tregimit 

“Nebulozë” të pohojë se në ndërgjegjen e saj gjendet “vetëm shkretëtirë (…), zbrazëti dhe 

heshtje” (Mehmeti, 2018: 217).   

Në këtë kuptim, shkretëtira, edhe pse është mjedis i dashur për zhvillimin e rrjedhës narrative, 

nuk kthehet në arsye për ta mbyllur personazhin në rrethin e vetmisë; vetmia tek Kim Mehmeti 

nuk vjen nga shkretëtira gjeografike, por kjo e fundit kthehet në një gjetje artistike përmes së 

cilës theksohet kontrasti mes detyrimit dhe zgjedhjes së vetmisë. Edhe në rastin kur rrjedha 

narrative vendoset në mjedise të banuara, si në tregimin “Djaloshi që mblidhte pendë”, sërish 

artikulohet kërkesa për vetmi si forma e vetme e ruajtjes së bukurisë sublime. Shpeshherë 

përzgjedhja e vetmisë tek Kim Mehmeti lidhet ngushtësisht me konceptin e lirisë negative e 

pozitive të propozuar nga Isaiah Berlin (1969: 121)1.   

Ndërkohë që personazhet gjenden në hapësira të paanashme gjeografike (madhështore e 

sublime pikërisht për shkak të pafundësisë së tyre), në mungesë të plotë të barrierave apo 

kufijve, valenca e lirisë negative rritet, së bashku me vetminë si zgjedhje e destin sipëran. 

Zgjedhjet e subjektit kushtëzohen vetëm nga dëshirat e brendshme, vizioni që ata kanë që 

përcakton gjithë rrugëtimin e tyre specifik.   

Në tregimin “Lumë pa urë”, rrëfimi orientohet nga një vetëdije e fortë e të qenit ndryshe, e cila 

modelon sjelljen e bartësit të saj, duke theksuar prirjen për vetmi. “Hapëroja ngadalë kah 

mureve të rrënuara, çdoherë me të njëtën buzëqeshje. Duke qëndruar mbi gurin më të lartë, mbi 

gërmadhat, i shikoja të gjithë gojët memece. Dëshiroja të ma kishin zili të gjithë, sepse vetëm 

unë isha dhurata qiellore që solli në botë uji i zi i gropëzës së lisit të vjetër. I ngopur me krenari, 

                                                 
1 Në një ese të botuar në 1958 Isaiah Berlin përmend konceptin e lirisë pozitive dhe negative. Me liri pozitive ai 

nënkupton mungesën e plotë të pengesave, barrierave apo kufizimeve, ndërsa në rastin e lirisë negative 

nënkuptohet prania e diçkaje (kontroll i brendshëm, vetë-vendosje, etj.)     

harroja që të merrja frymë (…). Vetëm dritëza dridhëse më shoqëronte dhe ndriçonte tërë natën. 

Ajo dritë, në largësi të horizontit, ishte lojëtari i vetmuar i dëshirave.  

(Ibid.: 22)   

Edhe pse kufizimet e jashtme zhduken (për shkak të mjediseve në të cilat zhvillohet bota 

poetike), pengesat e komunikimit ngrihen së brendshmi, për shkak se personazhet 

karakterizohen nga një autosugjestion i fortë që i orienton drejt plotësimit të dëshirës. Kjo e 

fundit kthehet në epiqendrën strukturore të ndërtimit të personazhit. Ata ekzistojnë për të 

përmbushur dëshirën që trajtësohet në formë amogu, duke e karakterizuar thellësisht 

personazhin përmes vetmisë. Në këtë koncept, liria negative në të cilën gjenden shpesh 

personazhet e Kim Mehmeti legjitimon nevojën e tyre të thellë për t’u përplasur vetëm pas 

mureve boshe të qënies.    

Fshati poetik karakterizohet shpesh përmes evokimit të kullës, që potencon marrëdhënien e 

subjektit me vetminë. Vetmia tashmë nuk është veç zgjedhje e atij që ndihet ndryshe, nuk është 

pasojë për ndjekjen e dëshirave nga subjekti, por ajo më së shumti ka shenja të një konteksti të 

gjerë socio-kulturor që bartet tashmë në vetëdijen kolektive. Vetmia rrjedh në venat e 

personazheve si trashëgimi kolektive që gjendet në ADN, ajo është e pashmangshme, sepse “e 

kaluara bartet në xhepat e brendshëm të shpirtit të vet”. Kjo lloj marrëdhënie me vetminë shihet 

në tregime si “Ma gjeni një titull”, “Hija pas perdes”, “Çardaku i kullës së bardhë”, etj. Shpesh 

kulla kthehet në simbol, përmes së cilit semantika e vetmisë zgjerohet ndjeshëm. Në tregimin 

“Vajza e tri nënave”, legjitimohet vetmia si e vetmja shoqëruese besnike e njeriut përgjatë 

rrugës së jetës. “Sikur të kishte kohë, do të mund t’i rrënonte të gjithë kullat e ndërtuara nga 

ëndrrat dhe, ashtu e vetmuar në Ujdhesën e  të Humburve, do të këndonte Këngën e Rexhës, të 

cilën e ruante në xhepin e dëshirave” (Ibid., 94). Kësisoj, kulla, vetmia, vdekja krijojnë një 

trinom të pazgjidhshëm, për shkak të lidhjes shkak-pasojë që ekziston mes tyre.  

Shpeshherë topika e vetmisë lidhet me evokimin e varrezave si vende të heshtjes totale e 

mbarimit të të gjitha lidhjeve të njeriut me botën. Në tregime të tilla si “Ai nuk më beson”, 

“Hija pas perdes”, “Perdja që ngrihet”, “Te shtëpia e Fakit”, etj., varrezat përcaktojnë 

atmosferën e përgjithshme të veprës. Në tregimet e Kim Mehmetit, varreza nuk vjen vetëm si 

medium mes dy botësh, vendtakimi mes të gjallëve dhe të vdekurve. Ajo nuk është veç 

destinacion i fundit i atyre që ndahen nga jeta, vend i rëndësishëm për të gjallët, të cilët 

përmallohen nga dëshira për të komunikuar me të dashurit e larguar nga kjo jetë. Semantika e 

varrezave zgjerohet për shkak se në tregimet e Kim Mehmetit ato kthehet në një imazh të 

fuqishëm që përvijohet në mendjen e personazheve, duke orientuar vetëdijen e pavetëdijen e 

tyre. Varrezat e zgjerojnë praninë në boshllëkun e mendjes së protagonistit dhe ky i fundit 

ndjek verbtazi, në një gjendje jermi, pothuajse si somnambul, rrugëtimin e vetes drejt 

destinacionit final. Ky i fundit vjen përmes tmerrit të zbulimit se vetja që gjallon në tokë është 

veç një hije e zbehtë, sepse qënia në të vërtetë gjendet në tokë. Tregimi “Ai nuk më beson”, 

ngrihet pikërisht mbi këtë dualitet jetë - vdekje, i vdekur - i gjallë “… më ndodh që shkoj te 

varrezat, pa qenë i vetëdijshëm për këtë. Ja për shembull, mbrëmë eca  pak dhe, pa qenë i 

vetëdijshëm, u gjenda midis varrezave. Fillova shpejt ta gërmoj tokën mbi një varr të freskët”.     

Përgjithësisht në letërsinë bashkëkohore evropiane, tema e vetmisë lidhet ngushtësisht me 

mjedise urbane, që ndërkohë që shumëfishohet prania njerëzore, zbehet e shuhet ndërveprimi 

mes tyre. Në tregimet e Kim Mehmetit, këto mjedise nuk mungojnë, megjithatë ato nuk janë të 

shpeshta. Në tregimin “Biseda me shokun tim”, sërish topika e vetmisë është dominante. Që 

në hyrje të tregimit, ndërsa personazhet vendosen në një situatë tipike të jetës në bashkëkohësi, 

personazhi karakterizohet nga një vetmi me të cilën ka kohë që është mësuar.  

“Nuk më binte vështirë vetmia. Me të disi arrita t’ia dal në krye, mirëpo pluhurin që ishte 

grumbulluar mbi shpirt, kurrsesi nuk mund ta zbuloja” (Ibid.: 49). Pluhuri i zi ishte i mbushur 

përplot me ftohtësi. Më ishte ngulitur në kokë mendimi se askush nuk ka të drejtë të më përzihet 

në shpirtin tim. Nuk lejoja të strehohej asnjë lloj qiraxhiu e as ndonjë errësirë në oazin e qetësisë 

sime.” (Ibid.: 51)  

 Kjo do të thotë se vetmia në tregimet e Kim Mehmetit është parim bazë mbi të cilën ndërtohen 

personazhet. Mjedisi shërben vetëm si mjet poetik, përmes të cilit shtrihet bindshëm vetmia, e 

cila si materie pa trajtë “vesh” mjedisin në të cilin gjendet. Nuk ka rëndësi nëse tharmi poetik 

ngjizet në kullë a varrezë, në një mjedis urban apo shkretëtirë të paanë, vetmia mbetet shenja 

kyçe që identifikon personazhin. Kahu i saj është nga e brendshme drejt së jashtmes, duke 

shtrirë fuqishëm pushtetin e saj, nga shpirti i trazuar njerëzor, drejt hapësirave të jashtme 

gjeografike.   

4.  Projeksioni i sublimes në abiset e shpirtit vetmitar  

Vetmia shpesh është një gjendje, e cila nuk mund të interpretohet përmes një reference të 

thjeshtë të një vendi apo një konteksti më të gjerë ontologjik, aq më pak mund të lidhet me një 

rregull të qëndrueshëm universal, që prodhon domethënie kolektive. Ajo mund të kuptohet 

vetëm përmes vetë refleksionit që vjen përmes gjendjes emocionale të vetmisë që përcakton 

kufijtë e njerëzores. Me zhvendosjen nga vetmia ontologjike në atë emocionale, metafizika e 

vetmisë shuhet dhe kjo e fundit integrohet krejtësisht në botën njerëzore. (Larsen, 2013: 210)   

Nëse në një pjesë të tregimeve të marra në referencë, sublimja karakterizohet nga lartësimi i 

skajshëm i tipareve natyrore ose njerëzore, në tregimet “Vdekja e magjistares”, “Këmbët e 

zbathura”, “Nebulozë”, etj., valenca e sublimes është negative. Ashtu siç Kant pohon: Format 

më të tmerrshme, të errëta dhe më të fuqishme të sublimes ndodhin brenda psikikës njerëzore; 

brendësia e mendjes është sheshi i lojës së sublimes”.   

Në tregimin “Ngjyra të përziera”, personazhi është i rrethuar nga hije, në skaj të fundit të 

vetmisë, duke e pasur veten gjithmonë të tepërt. Kjo lloj ndjesie e të qenit “më shumë se ai 

mund të mbajë” e bën personazhin të pohojë: “Hej njerëz, dëgjoni! Unë u ndava nga UNË!” 

(Ibid., fq.43). Zvogëlimi i përmasave të vetes, tretja individualitetit, rrugëtimi i vazhdueshëm 

drejt shuarjes nuk e vendosin personazhin në një gjendje stanjacioni a apatie. Ai është në 

kërkim në ethshëm të një tjetër lëvizjeje që me gjasë do të ulte sërish ndjeshëm fuqinë e 

ekzistencës, duke e tretur qënien si një materie pa trajtë, të çliruar nga pushteti i kohës dhe i 

hapësirës. “MË SHPËTONI NGA KY SHQETËSIM!!!- bërtita i shtrënguar nga koha. - Asesi 

nuk mund të shpëtoja nga koha, nga ky pancir i çuditshëm që nuk shqitej prej meje.”(Ibid.: 43). 

Edhe në rastin kur vetmia vjen në konceptin emocional, sërish Kim Mehmeti sjell një 

dimension të veçantë të saj. Në vend të vetmisë si pamundësi për të qenë pranë të ngjashmëve, 

në vend të vetmisë si mungesë, boshllëk emocional, paaftësisë për t’u bërë pjesë e botë së tjetrit 

apo për ta lejuar tjetrin të bëhet pjesë e botës tënde, në tregimet e Kim  

Mehmetit kërkesa për vetmi vjen si nevojë për t’u çliruar nga gjithçka që njeriut i peshon, çlirim 

nga koha, nga bota, madje dhe nga vetja, deri në shuarje, në pafundësinë e zezë të errësirës. 

Për shkak se një pjesë e personazheve të Kim Mehmetit, jepen në rrugëtimin drejt asgjësimit, 

dekontruksionit të trupit, vetmia legjitimohet si kërkesë e brendshme që vjen nga vetëdija e 

fundit të afërt. Në këtë koncept, vetmia bashkëshoqërohet me zezonën e tmerrit që bart vetëdija 

e rrugëtimit drejt shuarjes. Rrugëtimi drejt boshit kthehet në bosht semantik në mjaft tregime 

të Kim Mehmetit. Kësisoj në “Vragat e frymëmarrjes”, personazhi kthehet në rob vetmitar që 

gjurmon shenjat e pashlyeshme që koha lë në shpirtin njerëzor. Vetmia e tij karakterizohet nga 

pamundësia për të mbajtur peshën që koha bart, duke e bërë që të jetojë me dilemën nëse arriti 

t’i vjedhë asaj, ajo që ish e tija. “Sërish filloi ta mundojë mendimi i njëjtë - vallë koha e ndjen 

atë vallë si e ndjen ai kohën (…). i bëhej se ishte i vendosur në kornizën e ngushtë prej druri, 

ngjashëm me fotografinë që thuajse së pari herë e pa në mur. Fotografia ishte zbehur, por qeshja 

e buzëve ende vërehej. Ajo qeshje i ngjante gjuetarit të vetmuar, në fakt vjedhësit, i cili 

dëshiron të vjedhë një çast nga koha. Një pjesë të pjesës së jetës”. (Ibid.: 56) Ndërtimi i 

personazhit si gjuetar i kohës, paracakton edhe karakterizimin e tij përmes vetmisë, që është 

totale, e fuqishme, zhbërëse. Përmasat e saj janë të tmerrshme, ato e zhveshin qënien për ta 

lënë fillikat në tel të shpirtit, duke risjellë dhe një herë idenë se semantika e vetmisë tek Kim 

Mehmeti rrallë lidhet me mospraninë e tjetrit. Të zgjedhësh vetminë për të do të thotë të 

çlirohesh nga pesha e vetes, të heqësh dorë nga ajo që je, duke e parë ndarjen nga uni si shpëtim. 

Vetmia për të është zvogëlimi i vazhdueshëm i qënies, futja e vetes brenda një matrioshke, çdo 

njësi e hequr e së cilës, zvogëlon ndjeshëm veten. “Kisha përshtypjen se unë dilja prej MEJE 

dhe ngjitesha në tymin e cigareve të pira, atje lart në tavan” (Ibid,: 59) - pohon protagonisti në 

tregimin “Ai nuk më beson”. “Ajo ndodhte me mua - pohon protagonist i tregimit tjetër - derisa 

zgjaste ajo vetmi në odën vogël, i shtrirë në krevatin e vjetër dhe i mbuluar në një avlli që i 

ngjante një zhdukjeje” (Ibid.: 74). Arsyeja e këtij dualiteti njeri -hije, unë- vazhdim i unit, kjo 

mitozë e vazhdueshmë në të cilën qënia e gjen veten, lidhet ngushtësisht me faktin se të qenit 

dy brenda vetes, bën që vetmia të peshojë më pak. “Ndoshta mu tash lindi hija ime që të më 

shoqërojë dhe të ndajë me të vetminë” ( Ibid.: 82).   

Vetmia kthehet në një element tërësisht identifikues, për shkak se shpesh personazhet e Kim 

Mehmetit ndërtohen përmes një marrëdhënie komplekse kronotopike. Ato rrugëtojnë drejt 

shuarjes, vdekjes duke mos jetuar, por duke përjetuar kujtime nga e shkuara. Duke qenë se e 

tashmja priret që të neutralizohet krejtësisht, lidhja arbitrare e shkuar - e ardhme karakterizohet 

nga shenja të vdekjes. Nga njëra anë, e shkuara e mbjell vdekjen përmes konceptit të mbarimit 

(të veprimit, situatës, etj.). Nga ana tjetër e ardhmja e parakërkon vdekjen si destini final i 

qënies (veprim, situatë e fundit në të cilin individi do të përfshihet). Në këtë konceptim shenjat 

e vdekjes janë tejet të fuqishme, për shkak se në këto tregime tejkalohet / shmanget çasti, e 

tashmja, që është jetësimi i kohës. Pikërisht për këtë arsye edhe vetmia karakterizohet nga 

atribute të tmerrit për shkak të lidhjes së saj të drejtëpërdrejtë me luftën e humbur me kohën e 

më pas vdekjen. Kjo prirje vetasgjësimi vihet re edhe në “Hijen pas perdes”, ku protagonist 

pohon dëshirën për të prekur fundin, ndërkohë që qëndron i shtrirë i vetmuar, në odën e vogël. 

Edhe pse një zë i mjegullt i pëshpërit në vetëdije “Çohu dhe hiq dorë nga nga ajo vetëzhdukje!” 

(Ibid.: 75), ai është krejtësisht i pamundur që ta dëgjojë dhe aq më pak t’i bindet. E tashmja i 

vjen përmes pamjes së pusit me “krimbat që skërmitnin faqet e fëmijës së vdekur, ndërsa valët 

e ujët herë e ngrinin mbi sipërfaqe e herë e zhysnin nën ujë” (Ibid.:73). Ajo ka pamjen e 

“rrënjëve që çoheshin përpjetë me tërë forcën dhe përplaseshin në mure si gjarpërinj të tërbuar” 

(Ibid.:74). Përballë këtyre imazheve të tmerrshme nëpërmjet të cilave formësohet e tashmja, 

vetmia e protagonistit legjitimohet krejtësisht. Ndryshimi mes jetës dhe vdekjes është minimal, 

ndaj rrugëtimi odë - varrezë kthehet në një rrugë të dashur që protagonisti e përshkron qindra 

herë gjatë jetës.  

5.  Përfundime  

Tregimet e Kim Mehmetit gjakojnë marrëdhënien e qënies ngushtësisht me veten. Universi 

poetik mbyllet brenda individit, i cili ndjen nevojën e thellë për të qenë vetëm në rrugëtimin e 

tij të jetës. Ky rrugëtim herë karakterizohet nga e mrekullueshmja, madhështorja dhe herë nga 

e tmerrshmja. Këto dy valenca të sublimes (pozitive e negative) e “burgosin” personazhin në 

një qerthull vetmie, që përsërit vazhdimisht veten. Kjo e fundit ushqehet nga mjediset 

hapësinore si shkretëtira, mjedise të pafundme ujore, fshatra të shkretuar, zona urbane, etj. Por 

pavarësisht kësaj, kahu vektorial i lëvizjes së vetmisë në botën poetike të Kim Mehmetit është 

nga brenda - jashtë, nga shpirti njerëzor drejt hapësirave gjeografike që janë bartëse të saj. Për 

Kim Mehmetin, vetmia kthehet në filozofi jete, sepse për të bashkudhëtari i  qënies është vetëm 

vetevetja. Ajo është jo vetëm e mjaftueshme, por edhe e tepërt në mjaft raste. Në rrugëtimin e 

unit drejt vdekjes, vetmia plotëson solemnitetit absolut që vetëm heshtja tërësore mund ta japë. 

Në këtë kuptim, tregimet e Kim Mehmetit përbëjnë dukurinë më të pazakontë të paraqitjes së 

vetmisë në letrat shqipe, vetmi e thellë, e pamatshme, e patrajtë, madhështore, e tmerrshme. 

Kim Mehmeti trajtësoi karakterin sublim të vetmisë, që e fut marrësin në një gjendje komplekse 

adhurimi, frike e bindje, duke e bërë atë të pranojë se universi gjendet brenda vetes, ndaj nevoja 

për të jashtmen është thjesht një iluzion.    

Luçiano BOÇI MIGJENI DHE VETMIA SI BASHKËUDHËTARË TË JETËS 

FIZIKE DHE ARTISTIKE  

  

Abstrakt  

Punimi synon të hulumtojë fenomenin e vetmisë dhe veçimit në krijimtarinë e  

Migjenit. Letërsia migjeniane, “veçohet” nga pararendëset për notat realiste dhe vargun unik e 

intensitetin poetik. Mbi të gjitha  sepse sjell në ambientin poetik shqiptar për herë të parë  poetin 

e vetmuar, të vendosur në distancë nga shoqëria, por që e depërton shoqërinë më shumë se 

kushdo tjetër. Vetmia e Migjenit nuk është thjesht dhe vetëm gjeneratore e melankolisë, 

vuajtjes dhe e dëshpërimit që e shpien atë domosdo tek poezia me ndjesi të thellë artistike. Ajo, 

përkundër çdo pritshmërie shfaqet, sipas thënies së Sartrit si një dimension lirie.   

Vetmia migjeniane si e tillë është  njëkohësisht revoltë dhe liri.  

Për ta përshfaqur këtë vetmi origjinale migjeniane, vepra e tij është vëzhguar jo thjesht së 

jashtmi, brenda intensitetit të shkurtër kohor jetësor, nën hijen e sëmundjes e fatit tragjik 

personal. Vetmia është hulumtuar së brendshmi, si vetmi e angazhuar pothuajse vullnetare, si 

thelb poetik i njohjes së vetvetes e që e bën revoltën e tij shumëplanëshe dhe si formën adeguate 

për të cekur lirinë. Lirinë krijuese dhe individuale. Nuk janë vetëm pak krijime dedikuar 

vetmisë, që transmetojnë këtë topik.   

Vetmia si revoltë dhe liri haset në shumë prej poezive e skicave të tij. Është një revoltë dhe liri 

sa e kërkuar sociale, po aq dhe erotike. Është sa revoltë e liri poetike, po aq dhe jetësore.  

Ai pothuaj nuk resht së qeni i vetmuar e i revoltuar dhe kur është “Malësor” dhe kur është 

“Trumcak”. Kërkon lirinë nëpërmjet veçimit e vetmisë, si “Student në shtëpi”, por dhe në  

“Pak Poezi” e “Një natë pa gjumë”.   

Migjeni mund të përkufizohet si poeti më i vetmuar, njëherazi dhe më i angazhuar i kohës.   

  

Fjalët çelës: Vetmi; personazh; revoltë; liri; migjenian  

1. Hyrje 

“On ne trouve pas la solitude, on la fait. La solitude elle se fait seule. Je l’ai faite. Parce que 

j’ai  d cid  que c’ tait l  que je devrais  tre seule, que je serais seule pour  crire des livres.”1  

Vetmia mbetet një kurth magjik, forca tërheqëse e së cilës ndaj poetëve i ngjan forcës së 

thanatosit ndaj jetës. Dhe nën një vështrim të shpejtë vërehet se pothuaj të gjitha mendjet e 

mëdha janë tërhequr dhe e kanë përqafuar Vetminë. Vetë akti i të shkruarit e stimulon Vetminë.  

Migjeni është një i tillë, i kapluar dhe i dashuruar pas Vetmisë. Ajo mbetet ndihmësja më e 

madhe e tij përgjatë prodhimtarisë së ideve dhe parashtrimeve filozofike apo poetike.   

Migjeni drejt këtij kurthi shkon me ndërgjegjen e me këmbët e veta. Kjo dëshmohet në 

portretizimet e personazheve përgjatë skicave. Punimi synon ta zbulojë këtë marrëdhënie në 

mënyrë analitike.   

Hulumtimi i tyre dëshmon se vetmia tek Migjeni merr një status të veçantë. Ajo shndërrohet 

në strehë arratisje të tij si dhe vend i bërtitjes së të vërtetave ulëritëse. Diku pothuajse merr 

trajtat e një procedeu, diku formën e një muze frymëzuese, diku shfaqet si një tren që përpin 

personazhe të tëra krahas vetë shkrimtarit.   

Në esencë ajo jep kuptim udhëtimit ekzistencial të shprehur nëpërmjet personazheve që marrin 

forma të ndryshme vetmie. Trandja prej saj e saj është e dëshmuar në shumicën e skicave dhe 

çdo tendencë për t’iu larguar e bën nevojën e Migjenit për vetminë të pakontrollueshme. Kjo 

nevojë shkon drejt dorëzimit të plotë në kënaqësinë dhe vuajtjen e saj. Ritmet e saj frymëzuese 

nga njëra anë dhe fuqia shkatërruese nga ana tjetër, janë kurthe shpesh të lidhura me lumturinë 

apo pakënaqësinë e shkrimtarit ndaj vetes, mjedisit e shoqërisë.    

Jo më kot Octavio Paz do ta quante këtë gjarpërim të situatave si “labirintin e vetmisë”2. "Ne 

jemi më të lumtur brenda në vetmi sesa në botë. Kjo a nuk vjen nga fakti se vetëm në vetmi 

ne mendojmë për gjërat, ndërsa në botë (shoqëri) ne detyrohemi të mendojë për të tjerët? »3 

Pohim joshës ky që ndez debatin dhe kureshtjen mbi vetminë migjeniane. Dhe nëse nisemi 

                                                 
1 DURAS, Marguerite,       , Paris, Gallimard, 1993, p. 17. «Vetmia nuk gjendet, e bëjmë. Unë e kam bërë.  

Sepse e vendosa se ishte pikërisht aty ku unë duhej të isha vetëm, vetëm për të shkruar libra. »  
2 PAZ, Oktavio, Labyrinth de la solitude, Paris, Gallimard. 1990  

3 CHAMFORT, Maximes et pensées. Caractères et anecdotes, préface d’Albert Camus, notices et notes de 

Geneviève Rénaux, Paris, Gallimard, 1965, p. 89. « On est plus heureux dans la solitude que dans le monde. Cela 

ne viendrait-il pas de ce que dans la solitude on pense aux choses, et que dans le monde on est forcé de penser 

aux hommes ?»  

nga opinionin mbizotërues sipas së cilit vetmia është shprehje e pakënaqësisë dhe jo thjesht 

eksplorim i lumturisë, Migjeni na tërheq akoma më shumë në enigmën e tij.  

1.1 Rishikimi i literaturës    

Literatura u mbështet kryesisht në përcaktimet mbi Vetminë dhe raportin e saj me Krijim letrar 

përgjatë veprës së disa autorëve të spikatur që kanë pasur një marrëdhënie specifike me vetminë 

si Rilke, Kafka, Duras, Wolf, Ciorano. U konsideruan dhe punimet e studiuesve që janë marrë 

me krijimtarinë e Migjenit. Hulumtimi bazë u mbështet drejtpërdrejt ne vetë krijimtarinë letrare 

të Migjenit.  

1.2. Pyetjet e hulumtimit  

Aq shumë i lidhur është Migjeni me vetminë, sa në një vështrim të shpejtë është e vështirë ta 

dallosh se cila apo cili prej tyre prevalon. E kjo të çon në një varg pyetjesh brenda parashtrimit.  

Është vetmia ajo që e tërheq Migjenin në një lojë circeje me pëshpërimën e saj kënaqësi 

ndjellëse që i ngjan heshtjes së ëmbël apo është Migjeni që e administron e posedon atë, e 

kaplon brenda vetes, e nanurit?   

E vesh ai me rrobën e zezë të padëshirueshme por të pashmangshme të spllinit, apo e vesh herë-

herë dhe me parzmore beteje?   

E hedh tej si diçka që i bën ftohtë e i rri ngushtë,  apo e fut në shtratin e orës së vonë dhe me të 

dashurohet pafundësisht deri në fikje?  

A pati jeta e tij elementë që e shtynë drejt vetmisë?   

Çfarë arkitekture vetmie na ofron Migjeni nëpërmjet personazheve të tij?  

Si ndryshon Vetmia formë dhe sjellje në skica të ndryshme?  

  

2. Struktura e punimit  

2.1. Vetmia e Migjenit  

Vetmia ishte bashkudhëtarja e pandarë e jetës  fizike dhe artistike të Migjenit, prej së cilës lind 

gjithçka tek ai dhe të cilën e adhuron me dëshpërim, inat dhe revoltë. Ajo është ndonjëherë 

muza, në shumë raste e dashura e ëndërruar, shpesh është ëndrra e përjetuar dhe zëri deri në 

kupë të qiellit, sikurse syri që sheh shkëndijën e shpresës. Njëherazi ajo është për Migjenin dhe 

shtegu i komunikimit me botën, është mjeti me të cilën ai e dekompozon e dematerializon atë 

dhe e ndërfut në shabllonet e vargut të tij magjepsës. Vetmia është gërmëzimi i jetës së tij. Ajo 

është aq qenësore në jetën e tij sa në fund ngrihet dyshimi nëse ai ishte shkrimtar mesianik, siç 

e përcaktonte Robert Elsie4, që besonte tek mesia, apo ishte vetmitari që besonte tek vetmia. 

Mos harrojmë që në këtë përqafim ndikoi shumë dhe sëmundja e tij, si shtytje fizike drejt 

kërkimit të vetmisë dhe trishtimit.  

Vetmia është dimensioni i që i jep vrull e domethënie revoltës së tij ndaj padrejtësisë, mjerimit, 

imoralitetit social të kohës dhe dogmave mbytëse. Brenda vetmisë ai shijon lirinë dhe ndërton 

letërsinë e tij për kohën unike, të veçuar sipas tematikës sonë dhe që i dha jetë e përjetësi 

vdekjes së tij të shpejtë.   

Për këtë arsye ndër përcaktimet që nuk më janë dukur jo aq të përshtatshme për Migjenin, ka 

qenë gjithnjë përcaktimi sipas së cilit Migjeni është një shkrimtar revolucionar, megjithëse ky 

mbetet një përcaktim jashtë ngarkesës politike.   

Migjeni u shfaq në letërsinë e kohës si tejkalues i shumë tabuve artistike, metrike dhe tematike, 

por më shumë se revolucionar, kjo e bën Migjenin një poet e prozator të jashtëzakonshëm. Ai 

bën pjesë në ato shkrimtarë që konsiderohen si referenca të pashtershme për idealizimin e tyre 

letrar e shpirtëror, pavarësisht veprës së vogël në volum, por  dhe jetësisht si referenca kurioze 

artistike për marrëdhënien e tyre problematike me shoqërinë, martesën dhe të zakonshmen në 

mënyrë të jashtëzakonshme.   

Thelbësisht kjo e jashtëzakonshme e tij lidhet me faktin si ai më shumë se kushdo e trajton 

vetminë si çelës për kuptimin vetë jetës e realitetit. Vetmia migjeniane nuk është një arratisje 

e rëndomtë e stilit romantik, një vetë izolim qaraman klaustrofobik. Për të ajo është rruga  e 

vetme për të flirtuar me shoqërinë e urryer, për t’i drejtuar asaj  gishtin, grushtin, protestën, 

revoltën. Herë-herë përmes personazheve të tij ai i nënshtrohet asaj, herë-herë e përdor, e gjuan, 

ose e stigmatizon.   

Në masa të ndryshme vetmia, natyrshëm si cilësi organike e artit të shkruarit, gjendet tek shumë 

autorë bashkëkohorë e më pas. Në ndryshim nga shumë shkrimtarë, tek Migjeni ajo është e 

thirrur dhe e domosdoshme. Është e imponuar sa nga nxitja për të kundërshtuar amoralitetin e 

kohës, absurditetin e kalbësirave të tabuve arkaike, përmasën tragjike të mjerimit, ashtu dhe e 

dëshiruar për të gjetur lirinë e krijimit, nën një melodi kafkiane sipas së cilës çdo gjë që nuk 

ishte letërsi e pengonte themelimin e saj, për të shpërthyer lirinë e shpirtit të vet në dimensione 

                                                 
4 ELSIE, Robert, Histori e letërsisë shqiptare, Dukagjini, Tiranë-Pejë, 1997, fq. 305 « Rrugës drejt bashkohësisë, 

pra edhe drejt Evropës, do t’i hynin dy poetë të një brezi të ri, dy “outsider” që u shkëputën nga letërsia 

tradicionale dhe i dhanë kulturës shqiptare vendin e vet në Evropën bashkëkohëse: mesianiku Migjeni dhe 

panteisti Lasgush Poradeci. »  

poetike dhe sociale sipërore. Për Migjenin, ashtu siç shprehej Rainer Maria Rilke tek “Letra 

një poeti të ri”:   

“Vetëm një gjë është e nevojshme: vetmia. Vetmia e madhe e brendshme. Shkoni brenda vetes 

dhe mos u takoni për orë të tëra me askënd, kjo është ajo që duhet të arrini. Të jesh vetëm, pasi 

fëmija është vetëm ...,”5   

  

2.2 Arkitektura e vetmisë migjeniane  

E vërejtur me imtësi dhe plotësinë e saj Vetmia e Migjenit luhet në shumëfish e merr trajtat e 

aromën e personazheve të tij dhe shprehet në prozën e poezinë nëpërmjet një mbarështrimi 

artistik dhe figuracioni elokuent që jo më kot është zgjedhur të jetë i lirë në shumë pikëpamje 

e parashtrime. Kjo vetmi migjeniane është sa kërkim lumturie, meditim poetik e filozofik, ashtu 

dhe rënie në dëshpërim, dorëzim e dëshirë për të përqafuar vdekjen. Është dhe pakënaqësi, 

arratisje vrulli apo shpresë e pikuar, duke qenë brenda secilit ekstrem gjithmonë një shprehje e 

madhe lirie dhe revolte.   

  

2.2.1 Mbyllja në vetmi si arratisje shpëtuese dhe dorëzim  

Vetminë e tij e gjejmë të shprehur fort në trajtën filozofike analitike të Sokratit që kërkon 

domethënien ekzistenciale të njeriut.  Gjithçka Migjeni e nis në formën e një auto ironie, duke 

stigmatizuar veten:   

“Te Sokrati nuk ka çka shef: dy sy të tretun në rrashtë, disa shkarravina të palexueshme dhe 

një trup me do gjymtyrë të zhgatarrueme e pa asnjë vijë harmonike”6.  

E përmes vetes kapërcen tek qenia njerëzore. Auto ironia shndërrohet në sarkazëm e të 

vetmuarit ndaj njeriut, i cili është i dëbuar nga “parajsa e të kënaqunve”:   

“Kështu njeriu kalon nëpër shekuj. Në vend që të naltohet ndër sfera të kullueta e të shklasi 

prej hyllit në hyll me hapa përparimi, njeriu poshtnohet e bahet derr dhe Sokratin e dëbon të 

fyem tue ia vu maskën e derrit”7.   

Kjo është vetmia e imponuar – parashtron Migjeni. Ai bën paqe me të vetëm e vetëm se ai nuk 

do të metamorfizohet, të shndërrohet nga njeriu (shoqëria) megjithëse ai e ndjen që vetmia e 

                                                 
5 RILKE, Lettres à un jeune poète, trad. Claude Porcell, Paris, GF-Flammarion (1984) pp. 67.  
6 MIGJENI, Vargjet e lira, Novelat e qytetit të veriut, Përmblodhi Skënder Luarasi, Tiranë, Migjeni (2017), fq. 59  
7 Po aty, fq. 60  

ka bërë të huaj më vetveten por dhe me njeriun. Është pak a shumë e përputhshme me thënien 

e Rimbaud: Unë jam një tjetër “Je est un autre”8.   

Tek skica “Ose...ose” ai e vendos vetminë e tij në dilemën e zgjedhjes. Të jetë një vetmi 

hamletiane që lirinë e vet e fiton nëpërmjet hakmarrjes, apo të jetë një vetmi donkishoteske  

                                                 
8 RIMBAUD, Lettre à Paul Demeny, 15 mai 1871, Pléiade (2009) pp. 343  





Vargjet e lira, Novelat e qytetit të veriut, Përmblodhi Skënder Luarasi, Tiranë, Migjeni (2017), fq.  

me ideale të larta jashtë kohore që merr ngjyra groteske. Por në të dyja alternativat ajo është 

një vetmi ideale që kundërshton botën e lufton me mënyrat e gjetura të duhura ose jo, për 

arritjen e qëllimeve të mira.  

“Alternativë...ose... – ose...ultimatum – nuk asht një paradoks! Fjala është mbi këto: a të 

vazhdojë njerëzia të lozi rolin e Hamletit të cmëndun apo të fillojë lojën e Don Kishotit, lojën 

plot aventura, (por aventura të domosdoshme!)”12  

Vetmia është një, është ekzistenca e prekshme e njeriut, filozofon Migjeni i vetmuar. Por ka 

dy pamje. Është njëherazi vetmi tragjike dhe vetmi komike. Në mes qëndron “pagja” (paqja) 

– konkludon ai.  Këtë kërkon të transmetojë tek “Tragjedi apo Komedi”. Skica lidhet 

organikisht me “Sokrat i vuejtun....” dhe i “Ose...ose” si kërkim migjenian i thelbit të njeriut 

dhe i vetmisë së tij në kozmos.   

Këtu shkon akoma më larg në parashtrimet filozofiko - ironike. Njeriun dhe vetminë e tij e 

vendos përballë Perëndisë si pasqyrim i saj dhe anasjelltas. Të dy janë Një, e bashkë me të 

mirën dhe të keqen ekzistojnë në sajë të njeriut. Brenda kësaj dihotomie vetmia shfaqet si një 

domosdoshmëri e pashmangshme dhe vuajtëse deri në komedi:  

“E Mira e Keqja, Perëndia, prej territ, nëpër njeriun, erdhën në dritë, edhe nëpër njeriun kanë 

me u zhdukë në terr.”3  

Dramën e njeriut si i destinuar të jetë i vetmuar, Migjeni e konkludon me sarkazmën: “Qeshu 

paljaco, ndërsa zemra të pëlcet!”4. Përballë së Keqes vetmia duket e dorëzuar dhe e pafuqishme 

dhe revolta ngelet e mbyllur brenda vetes.  

Interesante shfaqet lloji i vetmisë tek “Vetëvrasja e trumcakut”. Migjeni jo vetëm në këtë rast 

por në shumë raste e dëshmon që e ndjen veten të hedhur në një shoqëri ku as nuk mund të 

jetojë e as nuk mund të vdesë. Përndryshe nga vetmitë e tjera vetmia e trumcakut është piktura 

e njeriut melankolik i cili refuzon shoqërinë. Dhimbja e vetmisë e çon atë drejt kënaqësisë së 

vdekjes. Në një këndvështrim Migjeni duket i dorëzuar, i kapluar nga një spllin bodlerian 

brenda së cilës ai shijon vetminë-vdekje të ëmbël:   

                                                 
1 MIGJENI,  
2 .  
3 Po aty, fq. 63  

4 Po aty, fq. 64  



, Përmblodhi Skënder Luarasi, Tiranë, Migjeni (2017), fq.  

“Nga mërzia dhe idhnimi mbylli syt. Ra në pikëllim melankolik. Njeriu me temperament 

melankolik asht inteligjent. E inteligjenca në kuptimin ma të hapët të fjalës, pakkujt i solli 

qetësi dhe të mirë”5.   

Por kjo është momentale. Me një deus ex machina në fund të skicës ai del nga përjetimi 

melankolik duke e futur vetminë, siç thotë edhe vetë në rendin e logjikës:  

“Ç’ka janë këto kapërcime logjike! Ka me bërtit ndokush. Po, lexues i dashtun e jo i cekët. Po! 

A pak po kemi kapërcime logjike, morale dhe dogmatike në botën tonë reale? Pse po zemrohe 

dhe po don me më gjykue për disa kapërcime logjike askujt damsjellëse?”67 Duket më shumë 

si justifikim se sa si refleksion. Ai kërkon që shoqëria t’ia pranojë vetminë si zgjedhje 

personale e cila është e padëmshme përderisa nuk cënon moralin dhe dogmat e shoqërisë.  

  

2.2.2 Vetmia e lypur, e refuzuar dhe ajo hyjnore  

Në disa skica vetmia migjeniane përshfaqet nëpërmjet figurës së lypësit. Lypësi i “Një refren 

i qytetit tem” vrapon të gjejë vetminë në arrati si vrapim i kërkuar drejt vdekjes:   

“Ngitte, po pra ngitte, pa mëshirë frika e nxitte, e se djersa shpinën e ftyrën ja late ai nuk u 

ndalte; por mendonte një birë, një birë të vogël e larg botës ku ngadalë, tinzë do futet dhe aty 

të vdesë uje”8.   

Fjalë pas fjale Migjeni shpalos ngadalshëm dhimbjen që shkruhet. Dhimbje pas dhimbjes ai 

transmeton trishtimin që shkakton vetmia. Neveria për jetën pushton mendimin e lypësit të 

vogël deri në dëshpërimin e thellë të atij që e di se është vetëm e që “prej mshirës së pamshirve 

gjallonte”9. Në pak rreshta Migjeni gërmon anën më tragjike të vetmisë së refuzuar nga 

shoqëria. Pas kësaj ai duket se e merr në mbrojtje atë përgjatë gjithë krijimtarisë dhe jetës së 

tij. Vetmia shndërrohet në mëshirën dhe dashurinë e tij fundore.  

Në ndryshim nga lypësi i “Një refren i qytetit tem”, lypësi i skicës “Në kishë” i dorëzohet një 

vetmie që i jep atij dëshirën dhe lirinë për të jetuar. Dëshira e tij për jetën është kaq e madhe 

                                                 
5 Po aty, fq. 79  
6 MIGJENI, Vargjet e lira, Novelat e qytetit të veriut 
7 
8 Po aty, fq. 66  

9 Po aty, fq. 67  

sa thirrja e tij e drejtë profane e revoltuese trondit padrejtësinë si dituri e mëkëmbësit të vetë 

perëndisë.   

“Po si do të jetoj unë?...këtë kurr s’ma the. E unë pra, due të jetoj”10.  

Tek “Zoti të dhashtë” ironikisht vetmia e lypësit vendoset përballë vetmisë hyjnore. E para lyp 

bukë, e dyta lyp adhurim. E të dyja vetmitë pësojnë hipokrizinë e shoqërisë, e cila ka humbur 

ndjeshmërinë ndaj vetmisë së imponuar nga vetë ajo dhe ndaj vetmisë së bekuar nga perëndia. 

As njëra e as tjetra nuk ngacmojnë ndjeshmërinë e humbur të shoqërisë, madje të dyja 

keqpërdoren. Për të parën (vetminë e lypësit) autori ndjen dhimbje për të dytën (vetminë 

hyjnore) ngazëllim përçmues:  

“Ai e din mirfilli se c’domethanë “zoti të dhashtë”. Edhe atë, i cili e përcjell me ato dy fjalë, 

ai fillon ta mnijë. Kurr ai s’i ka ndamë këto dy fjalë njenën nga tjetra...”  

  

2.2.3 Luli dhe Zeneli si antipode vetmie  

Tek “Luli i vocërr” Migjeni skicon vetminë e grisur me ëndrra të grisura. Kjo është një lloj 

vetmie absolute, që buron nga shpërfillja që shoqëria i bën vetë shoqërisë dhe ku zgjidhja është  

që secili të ekzistojë “për hesap të vet”1112. Luli shtyhet drejt vetmisë me përdhunë:  

“Askush s’e njef Lulin. As shokët e tij, që përpara tij lozin, nuk e njofin. Ma mirë me thanë se 

e njofin....”13  

Nuk është vetmia që pushton Lulin. Është ai vetë që i nënshtrohet asaj (vetmisë) sepse mjerimi 

e detyron. “Këndi i saj nën rrezet e diellit” është dera shpëtuese, prej nga ku ai rri me veten 

dhe dëshirat e tij për jetën e mësuesin:  

“Aty është caku i tij, i praruem me rrezet e ngrofta të diellit në këto ditë të vjeshtës.”14 Vetmia 

e tij “lufton” heshturazi me vetmitë e fëmijëve të tjerë që zgjedhin llojin e vetmisë së tyre “për 

hesap të vet”. Si të thuash, këtu ajo është e bashkërenditur me vetmitë e tjera. Përndryshe nga 

vetmia e Lulit, vetmia e Zenelit është një auto-vetmi spontane, një dimension lirie kohore dhe 

11 MIGJENI,  
12 
13 Po aty, fq. 81  

14 Po aty, fq. 81  

hapësinore, ku mendja e tij fëminore realizon udhëtimet e meditimet më të bukura të ndodhura 

ndonjëherë:  

“Ndonjëherë, ashtu tue folë, e tradhton Zenelin fantazia fëminore, i hyp kalit imagjinar me 

flatra dhe fluturon nga reja në re.....”15  

Notat e admirimit për këtë lloj vetmie Migjeni nuk i kursen. Ajo prodhon gëzim dhe kur 

realizohet dhe kur ndërpritet. Për mësuesin ajo është inteligjencë, deduksion dhe forcë. Aq 

ndikuese është vetmia e Zenelit sa dhe vetë mësuesin e zhyt herë pas here në qerthullin e saj 

magjik:  

“I la fëmijët t’argtohen dhe sillem nga dritorja. Vërej....”  

E mësuesi sikurse Zeneli, i jep krahë meditimit të ëmbël që prodhon vetmia. Vetmia e Zenelit 

bëhet shkak për vetminë e mësuesit dhe të dyja janë në marrëdhënie nënrenditëse me 

njëratjetrën.  

                                                 
15 Po aty, fq. 100  

Në vazhdimësi Migjeni përpiqet t’i mveshë vetmisë një përmasë hapësinore. Me dhimbje ai e 

paralelizon atë me atdheun e vogël, duke e vënë në dyshim se ajo mund të jetë zgjidhje për 

dëshirat dhe ëndrrat e njeriut.  

  

2.2.4 Ndjenja e izolimit dhe e boshllëkut prej vetmisë  

Migjeni do ta shohë vetminë dhe si një burim boshllëku jetësor, e cila imponohet dhe cilëson 

thekshëm kotësinë e jetës. Në këtë rast vetmia shihet si një pasojë e pashmangshme dhe jo si 

zgjedhje apo hap drejt meditimit e revoltës. Është një lloj vetmie që pjell vetëm izolim dhe 

mërzi e që prodhon atë tram-tramin e jetës absurde që e përshkruan Albert Camus tek “I huaji”. 

Kjo lloj vetmie e bën njeriun të huaj në ambientin e tij, në jetën e tij dhe i heq çdo lloj 

dimensioni kohor. Njeriu i gjendur në një vetmi të tillë nuk ka as të sotme e as të ardhme. Ka 

vetëm të shkuarën të cilën e përsërit nëpërmjet një beteje absurde, pavarësisht viteve që ka mbi 

shpinë.  

Hylli i “Në sezonën e mizave” i zhytur në sentimentalizëm, përsërit ritualin e fëmijërisë dhe 

kapërcen në lidhje emocionale e meditime sipërfaqësore pa lidhje. Zbrazëtia e krijuar brenda 

vetmisë së tij atrofizon çdo dëshirë për të ndërtuar diçka të re:  

“Tash Hylli, shtri në një karrige të gjanë me një libër, po shikon kah tavani një mizë që fluturon, 

dhe mezi përmbahet nga dëshira me kërcye si dikur dhe me e mbytë.”1    

Pothuaj në të njëjtën situatë gjendet dhe Nushi i “Studenti në shtëpi”. Edhe vetmia e mishëruar 

tek malësorja e skicës “Qershiat” nuk bën gjë tjetër veçse konfirmon transferimin jetësor të 

mjerimit. Asgjë tjetër nuk ndodh-pajtohet Migjeni.  

  

2.2.5 Vetmia si ankth që kërkon revoltën  

Malësorja e “A do qymyr zotni” shpalos një trajtë specifike vetmie. Një vetmi e munguar të 

cilën ajo e dëshiron së brendshmi, që thyhet me përdhunë brenda  një udhëtimi ferr-parajse si 

një rreth ciklik i pambarim në kërkim të ekzistencës fizike. Efekti i parë i saj është ankthi për 

jetën, për pamundësinë për të jetuar brenda normalitetit vetmitar e ëndërrimtar.  

Ankthi i malësores stopohet vetëm deri në një “skuqje nga turpi”. Nuk evoluon në reagim e jo 

më në revoltë. Vetmia e malësores është një vetmi profane, e pafajshme  që prishet nga dhuna 

e mjerimit. Qenia e saj pajtohet me vetminë e munguar së cilës turpi i merr erzin duke pasuruar 

vetëm ëndërrimet e saj.  

Ndërsa vetmia e punëtorit tek skica “Moll’e ndalueme” është vetë gjendja në ankth, si qetësia 

para furtunës, për të shpërthyer revoltën sociale me fjalët domethënëse: “Deri kur kështu 

ma?”23   

“Vetmia në ankth” mund të konsiderohet kjo skicë. Punëtori i saj është një ankth trupor që 

lëviz i vetëm në botën e mbushur me ndalesa. Ai jeton e ndihet se ikën pa drejtim dhe pa pika 

reference mes një bote të pasigurt ku ai nuk e di nëse ia vlen të jetojë apo të vdesë. Në një botë 

të tillë gjithçka për të është e paarritshme dhe e pamundur sepse vetmia e tij ka shijen asaj 

gjësë që ka humbur para se ai ta kërkojë. Kërkimi i tij duket që nuk ka kuptim dhe vetmia e tij 

ecën në një hapësirë boshe. E në këtë hapësirë asgjë nuk vlen, veprimi s’ka si merr vlerë, 

revolta lidhet në grushte të mbledhur pas sa dhe fjalët nuk kanë më kuptim. Vetmia e mbushur 

me ankth vetë dorëzohet para ligjit që shoqëria ka vendosur si pengesë për dufin e zemërimit 

të tij:  

“Një dashje instiktive don të shpallet! Punëtori ynë sundon veten! Ligji! Polici! Për sigurim, 

duert i ve mbrapa. E duert e tij janë të forta, të fuqishme. Edhe dreqin e kishin kapë prej fytit 

dhe e kishin mbytë. Por edhe dreqin e mbron ligji”4.   

Pothuaj e njëjta situatë përsëritet dhe tek “Legjenda e Misrit”. Malsori i kapur në çarkun e 

ankthit të jetës është i pafuqishëm më vetminë e tij t’i hakërrehet nëpunësit të shtetit dhe të 

ngrejë revoltën kundër padrejtësisë. Dhimbja e Migjenit për këtë rrëzim është e madhe:  

“Dhe lëvizet copa e malit pa bëzajtë. E përpara depos së misrrit bjerr cilsin karakteristike të 

vetën dhe bahet frigacak. Bahet servil, frigacak, pse, - mendon ai – njashtu e don ligji, 

nëpunësi; përndryshe s’ka misër.”5  

Nuk ndodh më kështu tek “Bukuria që vret”. Ankthi për vdekjen që sjell vetmia si shpërfillje 

e jetës njerëzore nga ngrehina institucionale, kalon në një revoltë sipërore. Migjeni shpërthen 

në akuzë:  

“Merrnie dhe çonie në qytet kët shtatore. Vendosnie në një shesh! Dhe si përmendore 

kushtojani dikujt! Kushtonia atij që ka ma shumë merita për kët vend.....”6  

E gjithë kjo revoltë e vetmisë së tij do shpërthejë, më pas në të gjitha ngjyrat, dimensionet e 

fuqinë e saj në poezinë e tij.  

  

2.2.6 Shumë vetmi dhe “Pak poezi”  

Migjeni e dashuronte vetminë. Ajo për të ishte për të gjithçka. Pjesë e orëve më të lumtura të 

tij. I depërtuar brenda saj ai mund t’i fliste ndërgjegjes së tij, të kuvendonte me të dashurën, 

përkëdhelte vargjet e rreshtat e krijimtarisë së tij, revoltohej për shoqërinë si në askund vend 

tjetër. Brenda saj prekte lirinë dhe ndjente hovet e zemrës ta pushtonin deri në deje e takonte 

me sytë e mendjes e zemrës dashurinë, atë që “ishte një oazë fantazmagorike që ndeshet 

n’udhëtim nëpër shkretinë mbrapa së cilës asht qëllimi.”7  

Në skicën “Pak poezi” si prelud jo më kot i poezisë “Një natë pa gjumë”, preket ai Migjeni si 

sinonim i vetmisë. Dhe i kapluar nga kënaqësia e pushtimit të saj ai shpërthen në sinqeritetin 

dashuror dhe në një revoltë fillestare ndaj shoqërisë që nuk pranon mëkatin e tij. Këtu revolta 

duket vetëm sa ngjizet sepse e plotë, plot mllef e nerv ajo do të shpërthejë tek poezia “Një natë 

pa gjumë”.   

Vetmia e mikluar me erotizëm është njëherazi dhe muza e tij frymëzuese, ajo që e çon atë drejt 

poezisë dhe ëndrrave të pamundura:  

“Poezia asht prona e të riut. S’ka të ri që nuk e ndjen bukurinë. E njajo ndjenjë e bukuris, që 

shfren ndër fjalë, asht poezia.”8  

Tendenca e vetmisë tek Migjeni përgjatë krijimtarisë dhe jetës së tij merr formë kaq të fortë sa 

ajo tenton të bëhet narciste. Tërheqja prej saj është aq e fortë sa ngjason me tërheqjen prej saj 

të Kafkës apo të Floberit. Një vetmi që të frymëzon poezinë:   

“Shpesh kam menduar se mënyra më e mirë për të jetuar për mua do të ishte të qëndroja me 

një llambë dhe me atë që duhet të shkruaja në mes të një bodrumi të madh të izoluar. Aty do 

të më sillnin Ushqimet e mia të cilat do të liheshin gjithmonë shumë larg vendit tim, pas derës 

më të largët të bodrumit. E vetmja shëtitje e imja do të ishte ajo kur të shkoja për të marrë 

drekën, i veshur me një rrobë gjumi e duke kaluar poshtë të gjitha harqeve. Pastaj do të 

kthehesha në tryezën time, do të haja me zjarr dhe do të kthehesha menjëherë në punë. Çfarë 

nuk do të shkruaja atëherë!? Nga çfarë thellësish do mund ta nxirrja shkrimin tim!? Pa 

mundim!”9  

                                                 
9 Lettre à Felice Bauer, 14 janvier 1913, in KAFKA, Œuvres Complètes, op. cit., t. IV, p. 232. « J’ai souvent 

pens  que la meilleure façon de vivre pour moi serait de m’installer avec une lampe et ce qu’il faut pour  crire au 

coeur d’une vaste cave isol e. On m’apporterait mes repas, et on les d poserait toujours très loin de ma place, 

derrière la porte la plus extérieure de la cave. Aller chercher mon repas en robe de chambre en passant sous 

toutes les voûtes serait mon unique promenade. Puis je retournerais à ma table, je mangerais avec ferveur et me 

remettrais aussitôt   travailler. Que n’ crirais-je pas alors! De quelles profondeurs ne saurais-je pas le tirer! Sans 

effort! »   



 

Vetmia do të bëhet kështu poezia dhe portreti i vagëlluar i vetë Migjenit. Kjo është vetmia 

migjeniane në thelb.  

3. Metoda  

Metoda kryesore është e ajo e hulumtimit analitik e mbështetur në kritikën teorike dhe 

vlerësimin e fakteve dhe informacionit në lidhje  me qëllimin e kërkimit. Njëherazi përdoret 

metoda krahasuese dhe ajo fenomenologjike  

3.1. Mostra / Pjesëmarrësit  

Rasti i Migjenit u ballafaqua me rastet e tjera të shkrimtarëve që kanë një sjellje specifike me 

Vetminë si Rilke, Duras, Wolf, Kafka, Flaubert. Për këtë u morën në shqyrtim një numër 

studimesh mbi këto autorë.  

3.2. Instrumente(t)  

Instrumentet e të menduarit kritik mbi lidhjen e e koncepteve letrare (Skicat) dhe jo letrare 

(Vetmia)  

Ekzaminimi i të dhënave referuar teksteve të skicave të Migjenit.  

Ndërtimi i hipotezave  

Argumentimi i tyre si ide, përmes referencave në tekst  

3.3. Procedurat e mbledhjes së të dhënave  

Definicionet teoriko-psikologjike mbi vetminë dhe rolin e saj në uni-n e njeriut u renditën si 

kryesore. Më pas përqendrimi drejt gjetjes së materialeve të mjaftueshme për rolin e vetmisë 

në universin letrar. Kjo u shoqërua me gjetjen e rasteve më tipike të lidhjes së këtij  

                                                                                                                                                                                     

Situation très semblable à celle-là décrite par Flaubert dans une lettre à Louise Colet du 14 

décembre 1853 : « je me couche fort tard, me lève de m me, le jour tombe de bonne heure, 

j’existe à la lueur des flambeaux, ou plutôt de ma lampe. - Je n’entends ni un pas ni une voix 

humaine, je ne sais ce quefont les domestiques, ils me servent comme des ombres. Je dîne 

avec mon chien. Je fume beaucoup, me chauffe raide et travaille fort. - C’est superbe! » (Unë 

shkoj në shtrat shumë vonë, ngrihem në të njëjtën mënyrë, dita bie herët, unë ekzistoj nga 

drita e pishtarët, ose më mirë nga llamba ime. - Unë nuk dëgjoj as një hap, as një zë njerëzor, 

nuk e di se çfarë bëjnë shërbëtorët, ata më shërbejnë si hije. Darkoj me qenin tim. Pi shumë 

duhan, ngrohem fort dhe punoj shumë. - Është e shkëlqyer!)  



 

  

  

fenomeni me shkrimtarë të ndryshëm në kohë e vende të ndryshme. Gjithçka u integrua në 

hulumtimin analitik të Vetmisë tek vepra e Migjenit.  

4. Rezultatet  

Migjeni dhe vetmia janë pasqyrime të ndërsjella fiziko-psiokologjike dhe artistiko-letrare.  

Përmes personazheve të tij vetmia merr pamje e forma të ndryshme.  

Vetmia është oazi ku Migjeni nxit dhe frymëzon jo vetëm trishtimin dhe revoltën e tij sociale, 

por dhe vendi ku ai ndez prozën e tij poetike dhe vargun e tij të lirë.  

5. Diskutim  

Punimi nxit një këndvështrim të ri të vetmisë së Migjenit e cila hulumtohet përmes mënyrës 

se si ai ndërton personazhet e tij brenda ngjarjeve.  

Brenda kësaj Vetmie spikat auto-ironia, sarkazma, dëshpërimi, stepja, refuzimi dhe revolta.  

6. Përfundimet  

Migjeni mund të konsiderohet si shkrimtari i vetmisë.  

Pothuaj të gjithë personazhet e Migjenit kanë një profil dhe dimension të caktuar vetmie si 

strumbullar artistik i gjendjeve të tyre emocionaleve të ndryshme që shkojnë nga mërzitja deri 

tek revolta, nga dëshpërimi deri tek gëzimi i fshehtë i zaptimit të saj.  

Çdo personazh në vetminë e tij ngjan me një Migjen të vendosur në situata e fate të ndryshme 

që variojnë sipas asaj që ai mendon se është vetmia dhe impulseve që i jep ajo.  

Në këtë këndvështrim skicat e Migjenit janë të paarritshme për nga mjeshtëria artistike.  

Vetmia është shumë e rëndësishme për jetën dhe krijimtarinë e Migjenit.  

Aty  ai  gjen  dashurinë,  lirinë,  muzën  dhe  zërin  e  revoltës. 

  

Referencat  

Duras, M. (1993)        (pp. 17). Paris, Gallimard.    

Paz, O. (1990). Labyrinth de la solitude, Paris, Gallimard.   



 

Chamfort. (1965). Maximes et pensées. Caractères et anecdotes, préface d’Albert Camus, 

notices et notes de Geneviève Rénaux (pp. 89). Paris, Gallimard.   

Elsie, R. (1997). Histori e letërsisë shqiptare (fq. 305). Tiranë-Pejë, Dukagjini.   

Rilke, R.M. (1984). Lettres à un jeune poète (pp. 67) trad. Claude Porcell, Paris, 

GFFlammarion.   

Rimbaud. (2009). Lettre à Paul Demeny 15 mai 1871 (pp. 343). Paris, Pléiade   

  

KAFKA, Œuv  s Complèt s, (1980) Lettre à Felice Bauer, 14 janvier 1913, (op. cit., t. IV, p.  

232). Paris, Gallimard.  

MIGJENI. (2017). Vargjet e lira, Novelat e qytetit të veriut, Përmblodhi Skënder Luarasi, 

Tiranë, Migjeni.  

  

  

  

  

  

  

  

  

  

  

  

  

  

  

  

  

  



 

KDU: 821.18-1.09+159.942(05)  

  

Edlira MACAJ PARADIGMA VETMIE NË POEZINË SHQIPE (poeti-vetmia-

poezia)  

 

Abstrakt   

Emocione, dëshira, përvoja e shumëçka dëshifrohen falë komunikimit të një poeti me 

vetminë e tij. Kjo e fundit shenjon me poetin marrëdhënie komplekse e këtu është rasti të 

specifikojmë dallimet mes vetmive (loneliness vs solitude) dhe përshfaqjeve të tyre. I 

referohemi vetmisë e cila nga njëra anë kërkohet nga vokacioni i poetit për të transmetuar 

ngarkesa psikoemocionale (vetmi e kërkuar-vetërealizim) e nga ana tjetër, vetmisë, e cila bëhet 

e pashmangshme në jetën e një poeti edhe prej rrethanave të jashtme (e kushtëzuar). Objekt 

konkret bëhet vetmia dhe përthyerjet e saj në poezinë shqipe në disa forma si: ekzistenciale,  

emocionale, sociale, kulturore etj.  Punimi lidhet me pyetjet kërkuese: çfarë përfaqëson vetmia 

specifikisht në poezi (shqipe). Sa është muzë për vetëzbulim dhe si e kur ajo bëhet oizys. Qasjet  

historike, analitike dhe krahasuese, me referenca filozofike apo psikologjike ndihmojnë për të 

dëshifruar ngjyrimet e vetmive si proces kërkimi (mental) dhe përjetimi (emocional) të poetëve. 

Kjo për të mbështetur idenë se krijohet një skemë e qëndrueshme poet-vetmi-poezi (akt 

krijimi). Kur mendojmë se vetmia e lidh poetin më shumë me veten dhe artin dhe e veçon nga 

të tjerët, atëherë gjithaq pranojmë se lindja e poezisë prej vetmisë e kapërcen këtë të fundit. 

Teksa poetët e shijojnë veçimin gjatë kijimit, vetë poezia lindur prej vetmisë, i ikën asaj, pasi 

krijon lidhje të tjera falë kontaktit me lexuesin. Përfundimet forcojnë idenë se vetmia  e kërkuar 

por edhe e kushtëzuar është muzë dhe oizys artikuluar si izolim, ëndërrim, ndryshim, 

përjashtim, pranim,  ndërtim apo rigjetjeje e vetvetes, etj.  

Fjalët çelës: vetmia, (loneliness/solitude), poezia shqipe, poetë, gjendje, vetëzbulim.  

  

Abstract  

A set of concepts, emotions, thoughts, values (limitations), or practices with which we are 

accustomed to deciphering the existence of solitude becomes the incentive to identify the 

mystical relationship that is established between the solitude, poet, and poetry. The paper is 

dedicated to poetic solitude, loved by poets as a mind state that serves to create, communicate, 

and enjoy poetry indeed. The concrete object deals with solitude and its manifestation in 



 

several forms such as metaphysical, epistemological, communicative, ontological 

(intrapersonal), ethical, existential, emotional, social, cultural, etc. Research questions such 

as: what does the solitude specifically represent in poetry (erato or oizys); why and how it turns 

into poetry or what are and how do the cases under consideration appear are premises that go 

to test a hypothesis which wanders between the dialectic of the multiple connections of the 

solitude with the poet and poetry. If the solitude connects the poet more with himself and art 

by separating him from others, de facto thanks to this solitude the poet (re) connect himself 

with others by being alone. This is because poetry itself, which originates from solitude, 

escapes from it, as it recreates other connections with the reader. (the communication) So the 

poet, alone, and in solitude, quickly perceives himself in the company of an infinite reader. 

Methodologically this discussion is finalized thanks to an approach that activates the 

analytical, comparative, psychological, and philosophical viewpoint, which help us to decipher 

the faces and colors of the poets' solitudes and their verses dedicated to it or created thanks to 

the solitude, and meantime believing in the success of the stable communication scheme poet-

solitude-poetry. The conclusions of such an investigation through examples taken from 

Albanian poetry strengthen our idea that solitude becomes a “muse” even born from “Oizys”. 

It is manifested as a personal emotional and psychological solitude, perceived as an experience 

of isolation, dreaming, change, differentiation, exclusion, acceptance, construction, or 

rediscovery of oneself through isolation.  

Keywords: solitude, Albanian poetry, poets,  mood, self-construction, muse, 

philosophy.   

  

1. Hyrje 

Ky punim synon të zbërthejë ngjyrat e vetmive në tekste poetike të letërsisë shqipe; të 

qartësojë tiparet e këtyre llojeve vetmish duke kaluar nga koncepti te mënyra e manifestimit të 

secilës prej tyre. Konsideratat për vetminë referuar qasjeve filozofike, psikologjike, 

sociokulturore e histo-biografike përbëjnë sfondin teorik mbi të cilin mbështetet punimi. 

Konkretizimi i dy llojeve të vetmive (solitude- vetmësi /loneliness) në modalitetet e tyre 

shfaqëse përgjatë një udhëtimi selektiv, dritëson poetët që shkruan për vetminë, që e kanë pjesë 

të temperamentit të tyre, që e estetizojnë atë si gjendje etj, që e shohin si rimarrje topike e po 

aq edhe poetike. Kërkimi konkret trajton historicitetin e letërsisë shqipe vetmia e ka përcaktuar 



 

linjën e saj në funksion të rrethanave historike dhe sociale por edhe është shfaqur si një ndër 

topikat e elaboruara me ngjyrën e trishtimit e përmallimit por edhe e lidhur me çështje 

personale. Në vitet ‘45-’90-të, shqyrtohet raporti i poetëve me vetminë si topikë dhe problemet 

kur ajo do të shfaqej si poetikë, ndërsa zbërthimi i ngjyrave të vetmisë poetike pas viteve ’90-

të e sheh atë si ushqyese të letërsisë se re (auto skanim dhe introspeksion), jo më skematike. 

Thellimi në këto çështje shpjegon rrugët ndërtuese dhe komunikuese të poetit me tekstin, të 

vetmisë nëpër tekste dhe aktit lexues duke realizuar metakomunikimin.    



 

1.1. Rishikimi i literaturës  

 Vetmitari1  dhe vetmia e tij e cila perceptohet si gjendje e qenies njerëzore në një kohë të 

caktuar lidhet me faktorë të brendshëm ose të jashtëm. Ajo mund edhe të shkaktojë gjendje të 

tjera zinxhir të cilat kanë nevojë për t’u kuptuar, sidomos në rastet kur kjo vetmi është e një 

poeti. Si e tillë ajo kushtëzon ndërtimin e raporteve ndërsubjektive në afri, largësi apo në 

mungesë.  Për Vetmi dhe vetëm (vetmitar) gjuhë të ndryshme luajnë me konotacionin e leksis-

it. Gjuha angleze dallon kuptimin mes termave-‘loneliness’ dhe ‘solitude’. E para shenjon të 

qenit pa shoqëri apo trishtim nga të qenit vetëm si edhe shkaktimin e një ndjenje errësire apo 

shkretie deri në izolim, e dyta lidhet me të qenit vetëm apo larg nga shoqëria.23  Vetmia 

(solituda) nuk konsiderohet si gjendje problematike, madje duket e lidhur me një lloj rehatie 

(ngushëllimi) me këtë gjendje (solace). Edhe në gjermanisht fjala einseimkeit për solitude- 

sugjeron si të jetosh në vetmi dhe ta shmangësh të ndjerit vetëm, e njëherazi të jesh me të tjerët, 

ndërsa vereinsamung (Loneliness) – është më e afërt me izolimin. Të dy format shfaqin 

aspektin filozofik, psikologjik e kulturologjik, por në poezi vetmia është në shtëpinë e saj. Ajo 

bëhet muzë në rastin kur kemi të bëjmë me vetmi konstruktive, dhe e quajmë të tillë për rastin 

solitude, dhe mund të bëhet oizys për rastin loneliness. Në këtë punim konsiderohen forma të 

ndryshme të saj (kontekstuale, kalimtare, e kërkuar, etj.) në disa poetë vetmitarë të letërsisë 

shqipe.  

  Në filozofinë Heidegger-iane të dy emërtimet përdoren si sinonime, megjithëse filozofi ia njeh 

dallimet. Nëse për Nietzsche-n solitude është një gjë e loneliness një tjetër, të parën Nietzsche 

e sheh të manifestuar në tre dimensione themelore 4  si: 1. aspekt i vullnetshëm dhe i 

pavullnetshëm i jetës personale dhe profesionale; 2. si krijim dhe 3.si një gjendje filozofike dhe 

ekzistenciale e të qenit bazike për individin. Për të vetmia është një ndër katër virtutet me prirje 

sublime të njeriut5 duke i njohur asaj një rol rol shumë të rëndësishëm në çdo nivel të aktivitetit 

                                                 
1 Fjalori i shqipes së sotme. Bot. II i rip. (2002). Tiranë: Toena, f. 1449 ;  njeri që rri, jeton vetëm, e ndien veten 

larg të tjerëve ose është i huaj midis tyre.   

2 DictionaryMerriam-Webster. (n.d.). Solitude. In Merriam-Webster.com dictionary. Retrieved September 15,  

3 , from https://www.merriam-webster.com/dictionary/solitude  

4 Basic Writings of Nietzsche. (1968). transl. and ed. Walter Kaufmann. New York: Modern Library  

5 Po aty f. 284. … guximi, depërtimi, simpatia dhe vetmia... Njeriu  duhet të mbetet mjeshtër i katër virtyteve sepse 

vetmia është një virtyt me ne...  



 

njerëzor. Edhe në mendimin e H. Arendt vetmia dhe vetja kanë lojën e tyre.  Në vetmësi6 

(solitude) ... unë jam ‘me veten’, bashkë me veten time, pra jam dy në një, ndërsa në vetmi 

(loneliness) jam vetem një, braktisur nga të gjithë.7 Por për të në një moment të caktuar solituda 

bëhet loneliness. Kjo ndodh atëherë kur braktisesh edhe nga vetja. Këtë rrezik ajo e sheh te 

sistemet totalitariste.  Edhe në hermeneutikën e Gadamer-it vetmia (loneliness) është një 

eksperiencë e humbjes dhe vetmësia (solituda) është përjetimi kur heq dorë. Në vetmi 

(loneliness ) vuan, në solitudë  diçka po kërkohet. Në një pikë  të caktuar të dyja mund edhe të 

shkrihen në një. Duket që njeriut i nevojitet kjo prirje filozofike për të përcaktuar raportet e 

brishta mes tyre. Nga ana tjetër në traditën e filozofisë fenomenologjike Husserl, Heidegger  e 

konceptojnë njeriun – si vetëm por thelbësisisht social. Në këtë paradoks ekzistencial vetmia 

pëson ndryshueshmëri në shfaqjen e saj.   

 Nga ana psikologjike vetmësia (solituda) vjen si përfitim, si rritje e dimensionit shpirtëror dhe 

kreativitetit, vetëzbulimit, intimitetit dhe shpirtërores8. Anthony Storr vetminë e sheh si proces, 

si rikthim të një pjesë e vetvetes, me një rol të rëndësishëm në kreativitetin apo plotësimin e 

individualiteve. Për të pjekuria dhe integrimi shtrihen gjerësisht brenda individit të vetmuar. 

Krijuesit introvertë aftësohen të përcaktojnë identitetin dhe arrijnë vetërealizimin përmes 

vetëreferimit, që, është, në fakt, nga të ndërvepruarit me veprën e tyre më shumë se nga 

ndërveprimi me të tjerët. 8  

1.2. Pyetjet kërkuese  

 Një shumësi variantesh të manifestimit të vetmisë për të pasqyruar lidhjen e hershme poet -

vetmi, e hasim në të gjithë letërsinë botërore, sidomos në poezi ku vetmia shpesh bëhet muzë 

e poetit dhe bashkë formojnë dikotominë më të qëndrueshme të njohur që nga  

                                                 
6 Po e shënojmë vetmësi- solitudën, për arsye diferencimi në gjuhën shqipe  

7 Arendt, Hannah. (1962). The Origins of Totalitarianism. Cleveland, Ohio: Meridian Books, f. 475, 476  

8 Long, Christopher R., Seburn, Mary Averill, James R A Thomas. (2003). “Solitude experiences: varieties, 

settings, and individual differences”, Personality and Social Psychology Bulletin  29  DOI  



 

Shakespeare e deri më sot9.  Rilke9101112 thotë se është mirë të jesh vetëm, se vetmia është e 

vështirë, pse kjo diçka është e vështirë kjo është një arsye më shumë për të qenë vetëm.  Nëse 

poeti ka momente vetmie (solitude) kjo jo detyrimisht paracakton se ai është vetëm (lonely), 

pasi  tek e para ka njëfarësoj zgjedhjeje gjendjeje e si rrjedhjojë poeti shfaq një variant të vetes. 

Te e dyta ajo lidhet me disa faktorë të tjerë edhe të pavarur prej tij.  Referuar  gjithnjë 

dallueshmërisë mes dy llojeve të vetmive, përcaktuar më lart dhe karakterstikave të tyre 

pohojmë paraprakisht  që te poezia shqipe vetmia has prerje të të dyjave. Pra në thelb do 

përqendrohemi te këto kërkime konkrete: çfarë përfaqëson vetmia specifikisht në poezi 

(shqipe)? Sa është muzë për vetëzbulim? Si e kur ajo bëhet oizys?  

2. Tipologji vetmish në poezinë shqipe  

 Shkëputja e poetëve nga të tjerët, u shërben atyre për ta ruajtur veten në dimensionin ku nuk 

hyjnë dot të tjerët. Vetmia personale e tyre shndërrohet në vetmi estetike, poetika e së cilës 

amplifikohet prej leximesh dhe interpretimesh tekstore. Ajo fiton njëherazi disa tipare, ato të 

cilat identifikohen nga jashtë p.sh.: rrethanat krijuese, faktet apo informacionet që dimë rreth 

poetit si edhe ato të cilat vijnë prej tërësisë së leximeve  që  sugjeron teksti që lind prej kësaj 

vetmie. Artistët mendojnë se i krijojnë veprat e tyre në vetmi dhe falë kësaj vetmie ata 

plotësohen.... ata harrojnë që arti është komunikim, që në mënyrë implicite apo eksplicite, 

vepra që ata krijojnë në vetmi i është dedikuar dikujt.13   

  Me ndjeshmëri dhe modele të ndryshme shfaqet vetmia poetike në disa  poetë të njohur të 

letërsisë shqipe. Ato janë vetmi që as afrohen, as largohen me njëra tjetrën; ngjajnë por edhe 

janë të pangjashme njëkohësisht. Secila syresh lidhet me një arsye specifike në varësi të 

temperamentit krijues si edhe të kontektstit social apo historik.  Kjo përshfaqje e larmishme e 

vetmisë në disa raste  në këtë trajtesë i jep vetmisë kuptimin e një paradigme; secili poet e secila 

                                                 
9 .1177/0146167203029005003 , f. 578  

10 Storr, Anthony. (1988). Solitude. A return to the self. New York: Free Press.  

11 William Shakespeare Sonett 29, Alexander Pope Ode on Solitude, Wordsworth I wandered lonely as a cloud, 

John Keats To solitude, Edgar Allen Poe Alone, Emili Dickinson The Loneliness   One dare not sound, Herman 

Hesse Natë vetmitare, etj.   

12 Maria Rilke,  Rainer. (2018). Letters to a young poet. Hamburg: Albatros Publishers.  
13 Storr, Anthony. (1960). The Integrity of the Personality. London: Heinemann, f. 24.  



 

vetmi  flet për/ nga/ apo i ikën/ afrohet njëri-tjetrit. Kjo ndodh edhe sepse poezia shqipe e hap 

rrugën e saj vetëm dhe ndryshe. E veçuar ajo shpik / krijon vetveten .  

 Vetmia, në poezinë shqipe, e ka përcaktuar linjën e saj të shpërfaqjeve më së shumti në 

funksion të rrethanave historike dhe sociale. Deri pas luftës së dytë botërore poetët e shtrinë 

vokacionin e tyre në çështje të rëndësishme dhe vetmia si një ndër topikat e elaboruara me raste 

shfaq ngjyrën e trishtimit, përmallimit apo  dhimbjes kur këta poetë janë jashtë vendit. Në këto 

raste ka edhe vetmi- gjendje si rezultat i temperamentit të tyre ose që lidhet  me çështje 

personale. Në vitet ‘45-’90-të edhe pse statistikisht poezia zinte pjesëm më të madhe të 

botimeve, ajo duhet të reflektonte modelet e parakërkuara. Poetët me topikë të dallueshme 

vetminë apo pesimizimin nuk do kishin një udhëtim të lirë letrar dhe vetmia nuk duhet dhe nuk 

do të ishte një topikë për ta poetizuar, vetëm nëse sistemi do kujdesej që poetë të tillë të 

mbeteshin “vetëm”. Kjo vetmi e kushtëzuar bëhet dyfish intense e lidhet me arsye të ndryshme 

si p.sh.: mos botimi, burgosja, apo pushkatimi. Vetmia e tyre përtej të qenit gjendje, estetizohet 

dhe thellohet në shtresëzimet e teksteve të tyre poetike. Në pak raste e shijojmë poetikën e kësaj 

topike gjatë kësaj periudhe.  Pas viteve ’90-të letërsia doli nga skematizimi dhe poetika e  

vetmisë, si shumë të tjera, falë lirisë së auto skanimit dhe  introspeksionit  mori vëmendjen e 

munguar dhe çliroi komplekset.   

 Ndaj vetmia si topikë e poetikë nëse u referohemi periudhave të sipërcituara ndërtohet përmes 

dy rrugëve përjetuese:  1. Vetmi e kushtëzuar, (kontekstuale)- gjendje apo reagim ndaj 

rrethanave (rëndesë, dëshpërim, pamundësi për ndryshim, pësim, refuzim, etj.); tipike e 

poetëve mërgimtarë,  atyre të censuruar,  të përjashtuar nga botimi, të dënuar, (vetmi e 

imponuar) etj. 2. Vetmi e kërkuar- gjendje por edhe estetizim i saj (individualizim, veçim nga 

të tjerët për të vendosur lidhje të thella me veten si: rigjetje, kërkim, ndriçim mendor, 

amplifikuese e imagjinatës dhe kreativitetit,  etj. ); tipike e poetëve bashkëkohorë. (pas ’90tës). 

Të dyja vetmitë shënojnë një eksperiencë thelbësore në jetë që përfshin të gjitha gjendjet 

psikoemociale të vetmitarit dhe nga ana tjetër shënojnë po aq një fenomen refleksiv mbi to  

duke fituar një perspektivë të re ekzistenciale. Të dyja llojet e vetmive vendosin lidhje specifike 

mes poetit dhe aktit krijues duke realizuar metakomunikimin që tejkalon momentin vetmitar 

dhe poetin përhumbës në të. Vetmia e kushtëzuar vjen si gjendje para së cilës poeti nuk ka 

zgjidhje tjetër (pamundësi, dhimbje, kundërshti, refuzim); vetmia e kërkuar vjen si gjendje për 

t’u vetëplotësuar, (rasti kur poeti e kthen gjendjen në sublimim artistik). Të dy llojet e vetmive 



 

hasen në vështrim diakronik në poezinë shqipe, e në raste të caktuara mbizotëron njëra mbi 

tjetrën dhe fiton një peshë më specifike lidhur me poetin.   

2.1 Vetmi kontekstuale dhe emocionale   

 Poetët ndonjëherë e transferojnë vetminë edhe të subjektet e tyre poetike.  Një lloj vetmimi që 

ndjek De Radën në jetë e ndiejmë edhe te subjekti i tij poetik Milosao, vetmia e të cilit përkon 

me dhimbjen, paarritshmërinë, vuajtjen nga hovet dhe pasionet rinore. Edhe pse te ai shihet 

maturia që vjen në kohë prej përgjegjësisë së tij, përtej ngjyrave që merr personazhi në  lexime 

të ndryshme, ai është personazh i cili niset i vetëm në udhëtimin e tij jetësor e më shumë vetmon 

sesa gëzon në udhëtimin e tij shpirtëror. Tipike  e poezisë romantike ku poetët mishërojnë te 

subjektet e tyre gjendje emocionale, është edhe intensiteti i dëshpërimit prej të qenit vetëm. 

Serembe ishte një poet që iu kushtua ndjenjave, gjendjes së vetmisë dhe zhgënjimit nga shumë 

situata. ‘Saudade’14 e tij gdhend formën e vetmisë së tij jetësore dhe poetike.  Çajupi te Vaje  

është vetëm dhe krejt në dëshpërim prej fakteve jetësore. 15 Kodet e leximit në poemën Vaji i 

bylbylit të Mjedjes janë veç vetmi e vaj. Te I tretuni e I mbetuni po aq vetëm janë personazhet. 

Temperamentin vetmitar këtij poeti do ia skaliste më vonë edhe Camaj në vargjet: Vetmitar 

mes njerëzve të tu/ shujtoheshe me frytet e heshtjes...Te ky poet vetmia është substanciale 

sidomos te poema Andrra e jetës, e cila mallëngjen  falë vetmisë së personazheve të saj. Treshja 

vetmitare më unike në poezinë shqipe, është kaq vetëm në raport me të tjerët, të cilët janë larg 

e të padukshëm nga jetët e tyre. Edhe Lokja që e ndan veten mes misioneve të kryera të jetës 

vetmon me vetëdije. Vetëm në një vetëdijësim të tillë poetik, vetmia e vdekja  bëhet frymë.  

 Vetmia si gjendje e rënduar emocionale merr karakterin e vetmisë shpirtërore e më tej edhe 

metafizike. Në këtë rast mungesa bëhet dhimbje dhe vetmia është therëse. Ky është rasti ku 

                                                 
14 Macaj, Edlira. (2017). “Saudades në poezinë e Zef Serembes”. Jeta Arbëreshe, Nr. 83, f. 17-18.  (Saudade- 

kujtim i trishtuar dhe i pashprehur për persona ose gjëra të cilët janë të largëta apo të humbura, shoqëruar nga 

dëshira për t´i parë apo për t´i rifituar ato; ndjenjë rëndese që rezulton nga mungesa e një njeriu të dashur;  ndjenjë 

melankolike, e paplotësimit; largim nga një vend a nga diçka; mungesë e një tërësie përjetimesh të veçanta të 

kënaqësisë e të dëshiruara, të cilat janë përjetuar dikur, etj. )  

15 Doje drit, o qiell, more dritën time /dhe më mbushe jetën plot me hidhërime! / Tani rroj pa shpresë, ndaj s’dua 

të rroj, /se dhe perëndinë tani s’e besoj!  



 

vetmia, pra kur kjo ‘mungesë’ fillon e flet. E kjo është vetmia e Fishtës te Nji lule vjeshtet16. 

Përtej fa(k)teve tragjike që ndodhin në jetë e që janë arsye e vetmive të poetëve edhe largimi 

dhe moskthimi në vendlindje e bën topikën e vetmisë të manifestojë poetikën e sentimentit. 

Kjo vetmi shkrihet me nostalgjinë dhe vetëdijën për pamundësinë e kthimit duke marrë 

karakterin e një vetmimi kronik. E shohim këtë lloj manifestimi te të gjithë ata poetë që studiuan 

dhe punuan jashtë vendit te periudha e parë, por edhe  te ata që për arsye të ndryshme (kryesisht 

politike) edhe gjatë regjimit, nuk u kthyen më në atdhe.  Kujtojmë poetë si F.Shiroka, Gurakuqi, 

H. Mosi, N. Mjedja e më vonë E. Koliqi vetmia  e të cilit merr nota personale, nostalgjike, 

mungese. Trishtimi mbyllja, faji ankthi, dëshpërimi janë emocionet negative që vijnë zakonisht 

prej mungesës së tjetrit. Këtë e shohim te Filip Shiroka te  Shko dallëndyshe17 apo Nji lules se 

vyshkun ; Luigj Gurakuqi (Shtëpisë sime) Vetëm n’dhe t’huej, tue vuejt e tue largue, /T’kam 

n’zemër ty, ku ndieva t’ parët dashtnime; Hilë Mosi që vuan nga vetmia te poezia Mall 18  apo 

te poezia Shegës së kopshtit 19  të cilat ilustrojnë gjendjet e kësaj vetmie të kushtëzuar.   

 Brenda kësaj periudhe, të cilën po e kufizojmë historikisht deri në vitet ’45- të shekullit të 

shkuar, nis e formësohet edhe lloji tjetër i vetmisë. Përtej vetmisë së kushtëzuar shfaqet edhe 

vetmia si gjendje e estetizuar. Metaforizimi e shpie diskursin rreth saj në një tjetër nivel 

interpretimi. Në këtë rast vetmia lidhet me kërshërinë e imagjinatës dhe kërkimin e koherencës 

në jetën e dikujt. Vetmia dhe refuzimi i saj ka emrin vetmi migjeniane20, si akt për të shpalosur 

një anë të vetvetes. Vetmia e Migjenit sjell mërzitje që plak e zemrën plas,  e sendet rreth tij 

janë pa shpirt. Nëse heshtja shpesh shihet si ushqyese e vetmisë, e kjo e fundit si frymëzim, te 

Migjeni vetmia dhe heshtja e tij, janë mbytje shpirtërore (loneliness) Më plak mërzitja/ që 

vetmia më sjell.  Migjeni është shpërthyes e shpirti i tij rigjenerohet prej fjalës që vjen prej 

                                                 
16 Nji yll, aty selinë unë them me vete, / Ti do t’ a k sh, e sytë m’ atë yll pa nda /I nguli, e m’ bahet si me t’ pa. Me 

emën / Unë t’ thrras atë botë nëper terr. Nji vaj bylbylit, /Qi permallshem nder gemba rrin tue kja /Fatin e vet, a 

ndoshta, zogjt e dashtun, /Jehonë m’i bahet t’ grishunit; e m’ duket / Se bisedoj me ty!..  

17 Por… ti shko atje flutrim;/ e ti qajma fatin tim!… / Se ti dhe unë – nda prej shoqënisë/ Larg prej qytetit – tim, 

prej Shqiperise /Si ti u dogja – lulja e shkrete /Ne dhe t’huejin tret   

18 Vend i dashtun , ku un’leva,/ Sa sa her’ me mall t’kujtoj! /Kurr si sot dashtni nuk ndjeva, /Shum’ Shypni, un’ ty 

t’dishroj!  

19 ti helmin t’ma kuptojshe/ moj shega e njomë e re....  

20 Armiqtë... në kto sende pa shpirt…(Ose) të më tregojnë historinë e tyne, autobiografinë: /ndoshta ty do gjej 

gjasim /me jeten teme pa tingllim/që në vetmi po e kaloj -/ dhe s'po dij a rroj e s'rroj.  



 

pasionit. Fjala e munguar e mbush po aq fort me dëshpërim, e vetmia kësisoj bëhet gjendje 

penguese, të cilën e refuzon me po aq forcë sa mallkon: Të flasin, të flasin se fjalë due/ në kët 

vetmi me ndigjue. I vetëdijshëm për rëndësinë, mërzitjen dhe dëshpërimin që sjell vetmia, ai e 

kërkon fjalën duke refuzuar gjendjen vetmitare, e cila e bën të vuajë e të plaket.    

 Shenja vetmie kronike në poezitë me fjalë kyçe: nata, shpirti, hijet, vetmia apo shenjues të 

tjerë, gjenden edhe në poezitë e poetit Gaspër Pali, i cili prej një vetmie dhe errësie 

karakterizuese vjen  me ngarkesa të mëdha trishtimi. Në errësirën e tij personale, dritësim bëhet 

veçimi shpirtëror mundësuar nga ëndrra-modalitet dëshirë, bosht i poezisë së tij.21  Disa prej 

këtyre poetëve në përzierjet stilistike të fundit të kësaj periudhe, patën mundësi dhe aftësi ta 

shikonin vetminë jo vetëm si pasojë e rrethanave në jetën e tyre por edhe ta përpunonin poetikën 

e saj. Autokonfesioni në rastet e prozave poetike, është produkt i një poetike solitude 

(vetmësie). (L. Skëndo, F. Konica apo E.Koliqi me variantin e parë të  prozave të tij poetike 

Pasqyrat e Narcizit, 1936  etj.) Mund të shtojmë se vetminë dhe elaborimin e saj estetik si NJË 

takim me veten, e gjejmë te Musine Kokalari22. T’ isha një lule–lule are, e vogël dhe me erë. / 

Të çelnja në pranverë /dhe në vjeshtë të vishkesha në vetminë t’ime. Në vetminë e saj Kokalari 

sheh edhe lirinë e saj, prandaj vetmia kërkohet si gjendje për ritakim, ose transformim të vetes, 

si liri e saj.  “Shpirti ka nevojë për vetminë për të qenë i lirë” shkruan ajo. “Ne e kërkojmë lirinë 

jashtë vetes, ndërkohë që ajo është brenda nesh”.  

2.2  Vetmësi dhe vetmi (solitude dhe loneliness)  

Letërsia shqipe e viteve ‘45-’90-të, e margjinalizoi vetminë si topikë e aq më shumë si 

poetikë, pasi kërkesat e kohës kishin tjetër fokus. Poetë të cilët vetminë e bënë gjendje dhe e 

metaforizuan atë ishin pak dhe për fatin e tyre të trishtë vetmia e tyre qe e dyfishtë.  Ata që 

mundën të flisnin me vetminë e tyre e bënë jashtë Shqipërisë, të dënuar me tjetër vetmi, atë të 

ekzilit politik. Kategoria tjetër e poetëve mundi të fliste me vetminë pak.  

                                                 
21  Macaj, Edlira. (2019). Dritë e mshehun në kode poetike (poezia e Gaspër Palit), kumtesë e mbajtur në 

Konferencën Shkencore Ndërkombëtare Zhvillimi  i Letërsisë Shqipe në vitet 1945-1990. Universiteti  

Aleksandër Moisiu, Durrës  
22 Kokalari, Musine. ( 2009). Vepra e parë. Tiranë: Geer,  f. 95...T’isha një lule–lule are, e vogël dhe me erë.  

/Të çelnja në pranverë/dhe në vjeshtë të vishkesha në vetminë t’ime. /T’isha një lule vjollce në mes të ferrave. / 

Të qëndroja e fshehur, e pa dukur/ dhe një ditë të zbulohesha prej duarve të dy të rinjëve. Prej frike, / larguar 

prej njerzis do t’më këputnin,/ do të dhurohesha te njeri–tjetri për shënjë kujtimi.”  



 

Vetmia e parë për disa poetë të kësaj periudhe ishte largimi nga lexuesi për shkak të 

censurimeve të teksteve poetike deri në mohim të së drejtës së botimit. Pati burgosje të poetëve 

deri në asgjësim fizik për arsye politike. Vetmia e madhe e tyre ishte ajo artistike, 

moskomunikimi me lexuesin e kohës. Censurimi, mosbotimi dhe burgosja u preu atyre rrugën 

e komunikimit të drejtpërdrejtë me lexuesin dhe lista e poetëve të tillë ishte e gjatë: Arshi Pipa,  

Gjergj Komnino, Frederik Rreshpja, Jorgo Bllaci, Kujtim Aliaj,Visar Zhiti, Trifon Xhagjika, 

Zef Zorba etj. Tragjikë në fatin e tyre  vetmitar ishin Vilson Blloshmi,  i cili vetminë e tij 

metaforikisht të fuqishme e shprehu te Saharaja, por edhe në poezitë  Një makth i llahtarshëm, 

Kur u ktheva sërishmi, Dhe mua më duhet të vrapoj; poezi krejt të papërshtatshme për censurën 

e kohës.23 Edhe Genc Leka e përjetoi thellësisht vetminë e tij si krijues  Lirika  plot do lënë pas 

poetët… /Për mallin, helmin, gazin e pafund!24  

“Të vetmuarit” të cilëve vetmia iu bë kronike, por që edhe në të njëjtën kohë i ndihmoi për 

një çlirim psikoemocional ishin me fat, pasi mundën të flisnin me të jashtë Shqipërisë. Kështu 

në anën tjetër të Adriatikut Mall e mërzi25 e Ernest Koliqit apelon për kohën, miqtë si vlera e 

pasuri të patjetërsueshme të qenies. Ky vetëdijësim vjen kur njeriu mbetet vetëm. Ndërsa Camaj 

e ka integrale poetikën e  vetmisë si: akt sjelljeje, veprimi, gjendje, estetizim të saj. Vetmia e 

Camajt është parakusht për ekzistencën e tij dhe artikulimin e tij sublim si poet i vetëm, më 

vete pa  të tjerë .26 Vetmia si topikë e poetikë arrin majën te Camaj (Kallnori apo vetmia) ; në 

njërën anë është vetmia në tjetrën është kthimi i esencialitetit të saj në art. Vetmia e tij shërben 

për të riprodhuar në një substrat metaforik e më të thellë kujtimet e tij.  

Në modalitetin vetmi e kushtëzuar/ vetmi e kërkuar por edhe në manifestime të tjera 

poetike të vetmisë janë ata poetë që u prekën ose nga largimi ose nga censurimi por që në një 

mënyrë a tjetër arritën të shkruanin. Në këtë periudhë thërret nga sirtari edhe vetmia e Zorbës 

                                                 
23 Blloshmi,Vilson. (2008). Vepra . Tiranë: Almera. .... dhe vetëm me rrobat e mia/ E me vetminë time/ Nën barin 

e flokëve të mi të thinjur/ Nën pleqërinë time/ E dashurinë për mëshirë…  

24 Leka,  Genc. (2020). Vepra. Tiranë: Klubi i poezisë.   
25 Ernest Koliqi. (1964). Mall e mërzi.  Shejzat,  .... N’kopsht mbas shpis prej njaj tryeze/ po flladitem ndej 

n’vetmi/tuj përsjellun me i grim meze/ freskue n’pus nji pikë raki.   

26 Tisi, breu e pisha janë druj virgjën dhe e lypin vetminë. Por zogjtë nuk i lanë të qetë. Këta dinë mirëfilli si ua 

merr dielli lulen e vajznisë ndër grykëza, si turpnohen degët kur u shkon e u vjen mushti nën lëvore e si ato i 

mjekojnë plagët e veta me rrëshinë. Në vetmi ashtë shumë ma lehtë me njehë në rrashtën e Dranjes, si në varzat 

e brinit të sqapit, motet.  



 

– vetmitari që përktheu nga letërsia botërore dhe përjetoi moskomunikim me lexuesin e kohës. 

Zorba është rasti i poetit të veçuar, i cili lartësohet përmes kësaj vetmie, jashtë e kushtëzuar, 

brenda e kërkuar dhe esencialisht të përfaqësuar. 27  Në anën tjetër rasti F. Rreshpja thërret me 

thellësinë dhe lidhjen e ngushtë me vetminë 28: Nga doli kjo vetmi kështu, më përpara nuk ishte! 

–janë vargjet e poezisë Vetmi.  Apo në vargjet vetmia mbi supin tim/ rëndon e bëhet dru- 

kushtuar të ikurve dhe të braktisurve. Edhe  rrethanat e fatit, por edhe vokacioni i tyre personal 

i detyruan këta poetë që të ishin vetëm, por shumë të shoqërueshëm me vetminë. Kjo vetmi 

konstruktive në rrethana jo të favorshme i ndihmoi ata ta estetizonin vetminë e tyre në shumë 

aspekte.   

Vitet e regjimit në raste të pakta e pranuan hapur vetminë si fokus poetik, e vetëm në ato 

raste kur ajo ishte e ‘padëmshme’. Poetë si Fatos Arapi, Dritëro Agolli, ( E vetmuar ti, i vetmuar 

unë/ Nga e diela deri tek e diela.), Ismail Kadare29 e ndonjë tjetër ishin të kujdesshëm për ta 

poetizuar vetminë e tyre, kryesisht në dimensionin personal. Fatos Arapi, përkthyesi   i Nerudës, 

me uljet e ngritjet prej politikës së kohës, flet me vetminë. Vetmia është ora e tij dhe ai koka 

ku mbështetet vetmia. Në poezinë e tij Tungjatjeta vetmia ime, vetmia vjen natyrshëm si një 

qenie me të cilën biseda rreth të vërtetës kamuflohet mes një ligjërimi në dukje spontan. Në 

poezinë e tij shfaqet poeti-vetmia-dhe poezia e shpresës. Duket si paradoksale, po falë vetmisë  

shpëton poeti, e shpëtimi niset nga kuptimi literal i fjalës deri te shpëtimi metafizik.30   

Poradeci është poeti më kompleks në gjendjet e tij imagjinative, imazherike, ëndërrimtare 

dhe filozofike.  Te poezia Fluturoj dhe shtërgu i fundit përcaktime të tipit: ... asht i vetmuem 

dhe i hermetizuem shpirtnisht si simbolist , i studiuesit Rexhep Qosja, na bën të kuptojmë që 

                                                 
27 Zorba, Zef. (2010). Buzë të ngrira në gaz. Tiranë: Princi.. I errët ky shteg. Nuk mundem /rrugën me gjetë pa 

dritën /tande. (Çka më sëmbon?) /Në cep të greminës, që joshë e ngujon, a nuk e sheh si po lëkundem?  

28 Rreshpja,  Frederik (2004). Vetmi. Tiranë: Medaur, 2004  
29 ...Të huaj jemi ne prej kohësh/ Ç’ish për t’u thënë është thënë./Si gurët që zënë vend në tokë/ Një jetë vend ne 

kemi zënë./Drejt njëri tjetrit kemi mbyllur /Të gjitha rrugët edhe shtigjet/ Si dy qytete mesjetarë/ Me mure, heshta 

dhe me pirgje./  

Tani unë ngjitem lart dhe s'kam asnjë gëzim. / Këtu ku kam arritur më ftohtë është, më vetmi. /E dija këtë, por 

padurimi i vdekur /Më shtynte të shpejtoj te ky sinor i kotë. / Krahë grash të thyera mbi supe si të prera nga një / 

morg Më japin një gëzim po aq të vdekur. Më duket ende dimër ndonëse është prill. / Kam ftohtë. /Kam ftohtë.  

30 Çela derën, hyra në “Bar Tirana”. Te këndi i qelqtë, - vetmia /Më pa dhe lëvizi…/ Tungjatjeta, ora ime e e 

mirë! /Tungjatjeta, pritja ime besnike! /Ia vlen një kafe të dy. /Sot po…/// E ti prej trishtimit tim bëhesh, /Vetmia 

ime.  



 

vetmimi dhe hermetizmi janë esencë e gjendjes dhe e estetizimit të saj në poeznë e tij. Vetmia 

e tij është një vetmi e kërkuar, që lartësohet drejt kërkimit filozofik.  

Zë më vete  vetmie në poezinë e kësaj periudhe është edhe ajo e Drita Çomos. Për të vetmia 

është ekzistencë e zbrazët, të privon nga lidhjet dhe marrëdhëniet njerëzore. Largësi dhe izolim. 

Drita e sheh vetminë me dy anë : të kërkosh praninë e dikujt, dhe të mos e kesh praninë e dikujt 

...Vetmia është të duash shumë. Dhe të mos kesh çfarë të duash. 31  Për të mos shkuar më gjatë 

nuk po lëmë pa përmenduar si rast të vetmisë femërore edhe Bedi Pipën, megjithëse vetmia e 

saj artikulohet në autokonfesionin e tipit memuaristik, por kufijtë e llojit të shkrimit në ditarin 

e saj janë tashmë të shkrirë drejt një loje të ndjeshme mes poezisë dhe konfesionit.   

2.3 Vetmi e kërkuar  

Konfiguracioni poetik i vetmisë pas viteve ’90-të, thekson më së shumti modalitetin e 

vetmisë së kërkuar. Ajo vjen si gjendje së cilës poeti i kushtohet estetikisht, vjen  si 

individualizim - kjo nuk do të thotë që njeriu të kapet pas egos së tij të dobët që shfryhet kundër 

diçkaje ose diçkaje tjetër për të cilën duhet Bota. Ky individualizim është më tepër vetmia 

(solituda) në të cilën qenia njerëzore para së gjithash hyn në afërsi të asaj që është thelbësore 

në të gjitha gjërat, një afërsi me botën. [Individualizimi] është kjo vetmi, ku çdo qenie njerëzore 

do të jetë si unike.32  

Poetët tashmë nuk kanë kufizime, as nuk kanë orientime të paracaktuara. Liria krijuese u 

mundësoi të formësonin një profil të mëvetësishëm brenda të cilit paradigma e vetmisë kaloi 

nga optika psikoemocionale në projeksione të panjohura më parë.  Mimoza Ahmeti, Luljeta 

Lleshanaku, Ervin Hatibi, Ilirjan Zhupa, Arjan Leka, Agron Tufa, Gazmend Krasniqi etj. bëjnë 

diferencë në trajtimin e vetmisë si poetikë dhe si topikë.  

Te këta poetë vetmia si gjendje bëhet pronësi subjektive, ka natyrë intrinsic dhe lejon ta 

zbërthesh në disa nivele, për shkak të rrezes semiotike të teksteve. Në raport me vetë poetin ajo 

është hallka që e lidh aktin me universin në një shkrirje energjie. Në të njëjtën kohë mund të 

manifestohet dhe si fragmentarizim  apo tehuajëzim nga vetja apo bota; pra vetmia moderne 

vjen si sinergji apo mungesë raportesh, në varësi të shqetësimit/frymëzimit poetik. E ushqyer 

nga liria vetmia nuk kufizon, përkundrazi merr karakter eksperimental për njohje, diferencim 

                                                 
31 Çomo, Drita. (1997). Dritë që vjen nga humnera. Tiranë: Onufri. .. Vetmia është të duash shumë / Dhe të mos 

kesh çfarë të duash  /…..Të jesh kudo, i tepërt, i huaj/ Mik i paftuar në botë, hije.   

32 Heidegger, Martin. (1995). The Fundamental Concepts of Metaphysics: World, Finitude, Solitude. Bloomington 

& Indianapolis: Indiana University Press, f. 6.   



 

falë dialektikës së  binariteteve opozicionale të natyrshme që e karakterizojnë vetë individin, si 

p.sh.: poezia Incognito,33 e Agron Tufës.   

Vetmia ekzistenciale ku individi shpëton apo përhumbet lidhet me kaosin e urbanes. Qyteti, 

kaosi, zhurma, rrëmuja, njerëzit janë një arsye e mirë për ta distancuar veten dhe për të bërë një 

skanim të shpejtë, ironik e fshikullues të njeriut modern dhe kohës, të raportit të krijuesit me 

intensitetin analitik të  përjetimit të gjendjes vetmitare. Thellimi për të gjetur shkakun dhe  për 

të  ndërtuar një të re  vetëdije, vjen nga poezia e  poetit Ervin Hatibi, (Dëshirë dhe heshtje) ku 

dëshira është kërkim për të kënaqur mungesën e vetë saj. Në pamundësi të kënaqjes së kësaj 

dëshire flet heshtja me elokuencë në dukje  indiferente, por në brendësi me përjetim dramatik. 

Poeti përballë ka qytetin e zhurmshëm  as vetëm / as me të tjerë ose vetëm / e mbase edhe me 

të tjerë. 34 Me vrulle të brendshme por të stopuara prej rrethanave, është edhe një lexim që 

mund t’i bëhet mërzisë së tij. Përtej skanimit  shqisor në seri imazhesh, urbanja, kaotikja nuk 

ndahet nga vetë ai, duke e identifikuar veten-vetmitar dhe këtë të fundit si entitet kompleks që 

nuk kuptohet pa paradokset, konfliktet, ‘realitetet’ e brendshme dhe ‘errësinë’ e tij.  Përtej 

ambiguitetit metaforik me të cilin kamuflohet subjekti poetik, mërzinë e sheh si zbehje të 

shpirtit deri në mosekzistencë... Ngroh si vezë dy kokat e mija... Njëra është për vrasje, tjetra 

për vetvrasje. Në të tjera vargje: Mërzia varfëron veç pjesë të trupit / Te cilat fshihen nën bust. 

e ka të nevojshme pasi përmes  zgjatjes së kësaj ndjenje sheh rritjen e tij, (Të pjek mërzia, 

mërzia, mërzia) fshehjen e tij. Aty midis flokësh i shpëtoja njerëzisë / Tek me sy të mbyllur ecja 

e s'më shihnin.   

Vetmia si eksperiencë unike dhe vetëzbulim vjen te poezia e Gentian Çoçolit Mbi det pllakëza 

kripe / josh e ngjiz vetmia, / mbi atë syprinë të dlirë / mban ditar thellësia   apo te  Arjan Leka,35 

vetmia e të cilit ndihet përballë udhëtimit e lirisë së apeluar në metaforën e kuajve.  

                                                 
33 Tufa, Agron. (2016). Kafsha apo fantazma, Tiranë: Onufri... Të rralla fort janë takimet me veten/ Edhe më të 

rralla njohjet, rinjohjet/ (nëse bëjnë vaki), por/ gati të pamundura - mbamendjet/ mua më mban njeri pjesa ime e 

kafshës/ i vetëm jam, me untinë e kafshës përbrenda, rrethuem prej erinive përndjekëse të moralit, /që kërcënon. 

nganjëherë më aviten miqësisht. /vijnë mëngjeset /e më gjejnë të asfiksuar /me plehun ende të ndezur /të ëndrrave 

të mia.   

34 Nuk është e thënë të jem krejt i vetëm/ s'është e thënë të jem as vetë i dytë /me miq të rastit po të mbushet nata / 

një vend do gjej ku të çlodh sytë.  

35 E thellë është vetmia me dy gota verë – një kalë i kuq dhe një kal i bardhë. /Asgjë nuk është siç duket të jetë, 

kur i ke të gjitha dhe s’ke  askënd me të cilin mund ta ndash.  /Së shpejti do të bjerë shi dhe dyert do të mbyllen – 

ata brenda lejohen, askush tjetër.  /Dy gota verë, një kal i zi në enë – tani i kam të gjitha, por me askënd me të 

cilin mund ta ndaj; apo në vargjet : Pa shenjë të shkruar/ Krejt i vetmuar/ Krimbur në pasiguri dhe dyshim...  



 

Gazmend Krasniqi te Antipoezi e bën alterego vetminë. E ka gjendje, e shenjon, dhe e  

estetizon atë. Heshtje, hije, dritare, yje është sfondi ku strehohet poeti dhe ndërton alteregon 

tjetër të tij, që flet për shumëçka.36 Vetmia e tij niset nga dimensioni emocional (heshtje – hije- 

vetja) për t’u arratisur drejt pafundësisë, (dritare-yje- hapja) duke marrë kuptim si modalitet 

analitik. Poezia Libër gjëegjezash te vargjet ironike Të pish kafe me vetminë dhe t’mos kesh 

fjalë, thua se ke kuptuar të vërtetën: Lamtumirë, zemër që nuk zbavitesh! artikulohet si 

keqardhje për gjendjen pasive që vjen prej mendimit dhe  poezia Degëz pas xhami janë orë e 

përmbushjes në muzën vetmitare.  

Vetmia si oaz autokonfesional, për shkarkimin e dhimbjes dhe kërkimin e dritës së shpirtit 

dhe shpresës, pra pjesërisht e kushtëzuar dhe pjesërisht e kërkuar shfaqet në rastet e  poezive 

autoriale, rastet e poetëve: F. Açka, V. Zhiti, E. Halili etj. Në të gjithë rastet multiversi poetik 

i poetëve e bën të vetin vetminë për të dritësuar në tekst,  shqetësimet e poetit lidhur me qenien, 

identitetin, format e të jetuarit, kohën, hapësirën, shkakun, pasojën, kërkimin përtej racionales. 

Kjo bën që vetëdija zgjuar prej kësaj vetmie të lidhet me shumë projektime njëherësh. Pak 

rëndësi ka referenca racionale, mjaft që ajo bëhet muzë për poetët e sublimim i oizys-it, duke 

realizuar për ironi falë këtij veçimi nga të gjithë, lidhjen e pazhbëshme të poetit me poezinë, të 

tekstit me lexuesin e si rrjedhojë edhe të poetit me lexuesin e tij. Falë kësaj gjendjeje veçimi 

realizohet ky zinxhir komunikues, poet/ vetmitar-poezi-lexues.  

3. Përfundimet  

Si vetmitar në aktin sublim të krijimit, poeti dialogon me shumë mënyra me vetminë e tij. 

Në mënyrë të vullnetshme ose jo vetmia atij i shërben si një medium për të hapur pjesët  e 

panjohura të vetvetes. Nisur nga rrethanat vetmia dhe krijimi janë dy gjendje që shkrihen me 

njëra tjetrën. Shumatorja e tyre vjen si kërkim me vetëdije për t’u distancuar nga të tjerët dhe 

për t’u rilidhur sërish me ta,  me lexuesit në këtë rast, në një moment të dytë pas konfesionit. 

Në këtë shfaqje poeti është në gjendje rehatie me të, pra ajo bëhet muza e tij e trishtimit, 

përsiatjes, filozofisë, gjendjes së rehatisë shpirtërore. Në anën tjetër poezitë e vetmisë vijnë 

edhe prej rrethanave të jashtme, duke e bërë vetminë kontekstuale apo të imponuar. Poezi të 

                                                 
(Ndarja me anijen)   

36 Krasniqi, Gazmend.(2021). Antipoezi. Tiranë: FENIX. Një gjeth në bibliotekë - Ai gjeth i vetmuar në dritare,  

s’e di as a pat emër. /S’e di as si bënë të tjerët, kur unë i thashë si koleg: /Yjet, ashtu si gjethet, bien në humnerën 

e heshtjes. /Vijnë e ikin përjetësisht, si gjethet e yjet, vetvetet tona.  



 

tilla formësojnë edhe identitetin poetik të krijuesit, nepërmjet dhimbjes, brengës, mërzisë, një 

lloj oizys.   

Poetika e vetmisë në poezinë shqipe ka përthyerje që prej zgjedhjes se vetë poetit për ta 

estetizuar si gjendje deri në kushtëzime që i dikton koha në të cilën poetët jetojnë e krijojnë. 

Referuar  periudhave kohore për lehtësi punimi ( poezi deri pas luftës së dytë botërore, poezi 

gjatë regjimit si edhe pas rrëzimit të tij) rezulton se vetmia lëvrohet si topikë e poetikë me disa 

tipare dalluese për secilën periudhë. Në periudhën e parë ngjyra e vetmive ndryshon nga të 

mërguarit që treten nga malli për vendlindjen në pamundësi kthimi. Po në këtë periudhë në 

raste të tjera  ajo lidhet me temperamentin e poetit deri në shtrirje poetike  te  personazhet e 

tyre. Kjo vetmi ka karakter të fortë emocional, Periudha e dytë karakterizohet nga vetmi të 

thella dhe plagë të parikuperueshme shpirtërore. Këtu shfaqet vetmia e poetëve të censuruar, 

burgosur, pushkatuar duke i dhënë asaj ngjyrën e vetmisë së imponuar. Në anën tjetër autorë të 

ekzilit e njohën vetminë e cila i shfaqet kronike dhe bëhet pjesë integrale e poetikës së tyre.  

Në këtë periudhë ka pak raste brenda vendit në të cilat poetët e estetizuan vetminë pa u trazuar 

nga censura. Periudha e tretë pas viteve ’90-të njeh ngjyrat e vetmisë individualiste e cila 

përpunon aspektin introspektiv, ekzistencial e filozofik të saj. Tashmë vetmia shijon lirinë e 

saj.   

Pavarësisht rrethanave, gjithçka që ndodh mes poetit dhe vetmisë shërben për të vijuar 

komunikimin artistik, i cili duket i ndërprerë nga poeti me lexuesin në rrethana apo periudha të 

ndryshme kohore. Në fakt për horizontet e pritjes ky komunikim sapo ka nisur  të rivitalizohet 

përmes poezisë që vetminë e ka ushqim. Poeti ka aftësinë të qëndrojë vetëm e të mos ndihet i 

tillë  për të kryer dy funksione : vetëzbulim dhe vetë realizim në rastin kur ai e kërkon atë, por 

edhe si shpëtim prej destinit e udhëtim drejt lirisë së munguar në rastin kur ajo bëhet e imponuar 

nga jashtë. 

Sherif SELIMI   

TOPIKA E VEÇIMIT NË TREGIMET E KIM MEHMETIT  

  

Abstrakt  

 Kim Mehmeti është një nga krijuesit më të mirë të tregimit shqiptar në Maqedoninë e Veriut. 

Në tregimet e tij ka elemente të veçanta kulturore që paraqesin doket, zakonet dhe traditat e një 

populli, që dallojnë nga tjetri. Hapësirën e veçantë e përkufizojmë si një hapësirë të mbyllur, e 

cila karakterizohet nga besimet e ndryshme, mitet, legjendat, rrëfimet historike etj. Këto 

elemente, të lidhura bashkë, përbëjnë strukturën e hapësirës së mbyllur ose të veçuar. Përmes 

këtij shkrimi, jam përpjekur të marr në shqyrtim kategorinë hapësirë dhe kohë në tregimet e K. 

Mehmetit. Duke studiuar figurën, kam caktuar hapësirën, që lidhet me hapësirën e nënqiellit 

të fshatit në tregimet e tij. Pastaj, kam parë se si funksionojnë gjërat në një hapësirë të atillë, që 

lidhet me mbijetesën apo me ekzistencën e banorëve të fshatit të Kim Mehmetit. Brenda fshatit 

të K. Mehmetit ndodhen: Kulla, Oxhaku, Oda e Burrave, si metafora globale që asociojnë në 

ruajtjen e identitetit.   

  Fjalët kyçe: hapësira, struktura. tregimi, figura, metafora   

    

  Abstract  

Kim Mehmeti is one of the best creators of the Albanian story in Northern Macedonia. In his 

stories there are special cultural elements that represent the customs, traditions of one people 

that differ from another. We define the special space as an enclosed space which is 

characterized by different beliefs, myths, legends, historical stories, etc. These elements 

connected together constitute the structure of enclosed or isolated space.  

  

 I.  HYRJA  

 Objekt studimi i tekstit janë tregimet e Kim Mehmetit. Në kuadër të tekstit narrativodiskursiv, 

analizohen elementet autentike të cilat përbëjnë tregimet e K. Mehmetit, duke u shërbyer me 

modulacione teorike ku vihet në pah poetika e qëndresës. Rolan Bardi thotë: “secili tekst është 

mbretëri e shenjave, sistem i mbyllur dhe i komplikuar për interpretim”.  



 

Kurse, sipas Jan Mukarzhovskit , “Vepra artistike është sistem i komplikuar, ku secili element 

përbërës i saj dhe secila pjesë janë bartës të kuptimit parcial” (Lotman, 2006; 8).   

Këtu, tregimet e K. Mehmetit kodohen dhe dekodohen përmes paradigmave teorike.  

 Vepra artistike zotëron strukturë dinamike me funksion estetik, si konstruksion i imanencës 

dhe transhendencës. Përkufizimi i Rolan Bard-it është shumë funksional “Leximi i është lidhur 

veprës, dhe qëndron me të në ndërveprim të bazuar në kënaqësi. Të lexosh do të thotë ta duash 

veprën, të bëhesh një me veprën dhe ta pranosh distancën me veprën - vetëm në kuadër të 

gjuhës. Në këtë mënyrë, të folurit sillet rreth librit: të lexosh, të shkruash; letërsia lëviz në 

përgjithësi midis këtyre dy dëshirave” (Bart,1968;9). Mendimi teorik i kritikës bashkëkohore 

vë theksin te modusi ekzistencial i veprës – përfituesi (recipient), e jo te autori. Është 

funksionale teza e Rolan Bardit: vdekja e autorit dhe lindja e lexuesit. Lexuesi bashkëkohor i 

veprës gjuhësore artistike, qëndron në rolin e dyfishtë: edhe si spektator që e percepton veprën 

edhe si përfitues (recipient) profesional që analizon veprën. Pra, vepra artistike gjuhësore është 

objekt estetik - vepër e hapur artistike gjuhësore për lexuesin bashkëkohor. Kjo vepër artistike 

gjuhësore është e plotë, atëherë kur funksionon ndërveprimi tekst - përfitues.   

 Realiteti objektiv në topikën e veçimit në tregimet e Kim Mehmetit vështrohet nga shumë 

dimensione. Në kuadër të diskursit teoriko-kritik, duke dashur të teorizoj pleksjen e një forme 

të thjeshtë (metaforën) në një formë të përbërë (tregime), për pragmë analitike zgjodha tregimet 

e Kim Mehmetit: “Hija e perdes”, “Vajza e tri nënave”, “Shtëpia në fund të fshatit”, “Çardaku 

i kullës së bardhë”, “Oda e burrave”, “Portreti i Babait”, etj. Te këto tregime vihet në dukje 

poetika e qëndresës, bërthama semantike, metafora “fshati” (që paraqet mënyrën e mbijetesës 

së njeriut të këtij fshati), përmes shenjës sociem- familje fshatare, e cila lëviz në narracion 

nëpër labirintet e hapësirës dhe kohës, gjen shpëtim përmes ruajtjes së traditave, dokeve dhe 

zakoneve. Logjika e diskursit tim teoriko-kritik, e përcakton tekstin si mbretëri të shenjave. 

Familja fshatare është shenjë, hapësira është shenjë, koha është shenjë, figura diskursive, 

metafora, është shenjë. Sistemi i shenjave, kodimi, dekodimi dhe interpretimi i shenjave 

përcakton funksionin estetik të tekstit së veprës gjuhësore artistike - Topika e veçimit në 

tregimet e K. Mehmetit.  

  

  

  



 

II. STRUKTURA E TEKSTIT  

1. Përkufizimi i tregimit  

Tregimi lind si formë e tregimtarisë (të rrëfyerit). Nga format e pakufizueshme të fjalive 

njihemi me ndodhitë e përditshmërisë ose me ngjarjet që kanë ndodhur, të cilat në vetvete 

përmbajnë perceptimin e përvojave, që herë-herë shprehin edhe ndjenja. Në këtë mënyrë ato 

marrin kuptimin dhe formën e një tërësie të veçantë, një herë si tregime popullore, pastaj si 

tregime artistike, me karakteristikat e veta të formave narrative. Edhe pse të treguarit (të 

rrëfyerit) merret si bazë e çdo tregimi, kuptohet se të treguarit (të rrëfyerit) dhe tregimi dallojnë 

nga njëri-tjetri.  

Sipas Erih Kosh, “Një fragment i shkurtër i të treguarit, i hedhur në letër, i shtypur dhe 

i botuar në një gazetë letrare, edhe pse mund të mbajë emrin “tregim”, nuk paraqet në të vërtetë 

këtë lloj krijimi letrar, ashtu sikurse, fjala vjen, një copë cohe e marrë nga një deng, e matur 

dhe e prerë me gërshërë, ende nuk mund të quhet veshje. Sikundër as Z. Zhurdeni i Molierit, 

ndonëse flet në prozë, nuk merret me letërsi, gjithashtu edhe shkrimtarët e prozës, ndonëse 

nëpërmjet saj rrëfejnë, s’është e thënë se vetvetiu shkruajnë tregime. Duke u dalluar, pra, si një 

trajtë e veçantë letrare, tregimi, si prozë tregimtare, u formësua në një mënyrë të posaçme, e 

pastaj, duke u përmirësuar gjithnjë e më shumë, mori edhe një varg tiparesh e cilësish të reja, 

që e përcaktojnë atë”. (Kosh, 1980; 197).  

Të treguarit është emër foljor me të cilin emërtohet një veprim, me kohëzgjatje të 

pacaktuar e shpeshtësi të pakufizuar. Tregimi është emër me të cilin cilësohet vepra, 

përkatësisht produkti i të treguarit. “Të treguarit dhe tregimi janë emra të prejardhur si derivate 

sekondare të së njëjtës bazë leksikore, nga e cila është ndërtuar folja “tregoj”. Mirëpo ato nuk 

kanë raport të njëjtë me foljen e vet burimore. Përderisa me fjalën tregim kuptojmë një lloj të 

caktuar të tekstit, me të treguarit emërtohet një veprim, me të cilin sendërtohet tregimi. Pastaj: 

“Të treguarit si proces i të prodhuarit të fjalëve të kuptimshme, lidhet patjetër me faktorin e 

kohës. Në strumbullarin e kohës, fjalët sipas një renditjeje lineare vijnë njëra pas tjetrës, më 

shpejt ose më ngadalë, me zë më të ulët ose më të lartë, duke zbuluar në këtë rast, situatën 

shpirtërore ose emocionale të krijuesit të tyre. Tregimi meqë nuk është akt, por rezultat i aktit, 

nuk jeton në këtë mënyrë. Për këtë arsye nuk mund të themi: tregim i ngadalshëm, tregim i 

zhurmshëm, tregim i hutuar, tregim nervoz etj. Së fundi, të treguarit mund të jetë veprimtari e 

secilit, po vetëm një pjesë e njerëzve janë mjaftueshëm të aftë për të vjelë frytin e caktuar të 



 

kësaj veprimtarie - tregimin. Tregimi, pra, nuk lind si rezultat i të treguarit të secilit, por vetëm 

i ndonjërit...”. (Kosh, 1980; 198).  

Të treguarit specifik, të kualifikuar dhe letrar, që manifestohet përmes një lloji të 

veçantë të prozës, të kushtëzuar nga disa ligjshmëri specifike - në ndryshim nga romani, novela, 

kronika, skica, shënimi e reportazhi - e quajmë “tregim”. Pra, të treguarit është veprim, kurse 

të treguarit letrar, një lloj veprimi posaçërisht i kualifikuar. Rezultati i të treguarit duhet të ishte 

rrëfenja, ndërsa i të treguarit letrar do të ishte tregimi.  

Tregimi, si zhanër, paraqet njërën nga format artistike letrare në letërsi. Duke 

parafrazuar shkrimtarin Edgar Allan Po, për të cilin tregimi ishte “ai lloj i kompozicionit, i cili 

bashkë me poezinë, do të mund t’i plotësonte kërkesat e gjeniut të vërtetë” (Poe, 2008; 69), e 

konsideroj tregimin si formën më të vështirë letrare pas poezisë.   

2. Kategoria “hapësira” / kategoria “koha”  

Vepra artistiko-gjuhësore (tregimi) zotëron strukturë dinamike (Jurij Lotmani), është 

artefakt me efekt estetik (Zherar Zheneti), konstruksion krijues i imanencës dhe 

transhendencës. Elementi themelor i strukturës së modelit tekstual (bota e gjasave) është 

kategoria “hapësirë". Sipas, Jurij Lotmanit, “hapësira ka kuptimin e objekteve (këtu bëjnë pjesë 

fenomenet, ngjarjet, funksionet, figurat etj.), midis të cilëve ekzistojnë raporte të ngjashme me 

raportet e zakonshme hapësinore që mund të jenë (kontinuale, distantike). Tërësia e objektit 

vështrohet si hapësirë, abstraktohet nga të gjitha vetitë e këtyre objekteve, përveç atyre të cilat 

caktojnë raportet e ngjashme me të hapësirës”. (Lotman, 2006; 287). Sipas Lotmanit, gjuha e 

raporteve hapësinore paraqet njërën nga mjetet themelore për ta kuptuar objektin jo të kornizuar 

(objektin që nuk është futur në kornizë). Pra, ky objekt që nuk është futur në kornizë paraqet 

parafiguracionin (materialin) që shërben për tu formuar modaliteti - konfiguracioni i realitetit 

objektiv.  

Vepra artistike është hapësirë e kufizuar - kornizë. “Struktura hapësinore e tekstit është 

konstruksion i ngjashëm me strukturën e gjithësisë, pra sintagmatika e brendshme e elementeve 

në tekst paraqet gjuhën e modelimit hapësinor”. (Lotman, 2006; 288). Nga ky konstatim del 

varianti i mundshëm se mund të modelohen nocione, të cilat, për nga mënyra, nuk janë 

hapësinore. Imazhi letrar i botës, nuk ka për qëllim të ilustrojë vetëm modelin semantik të 

karakteristikave hapësinore të një kulture të caktuar, por edhe aspektet sociale dhe ideologjike 

të një kulture të caktuar.   



 

Në funksion të tendencës teorike pararendëse është konstatimi: “Rrëfimi i hapësirës në 

tekstin më lart dhe shfrytëzimi semiotik i saj, në tërësi mund të shërbejë për studim tipologjik 

të modeleve kulturore në letërsi”. (Baak, 1985; 235). Konstatimi i Bak-ut aludon në funksionin 

parësor të artit, rinjohje-modalitet i realitetit objektiv. Duke u nisur nga aspekti semiotik, tekstin 

letrar duhet ta lexojmë si tërësi shenjuese, që përbëhet nga dy plane: shenjuesi dhe i shenjuari, 

apo të kuptuarit semantik. Kategorinë kuptim, sipas paragjykimeve të Lotmanit, e përcaktojmë 

si vlerë semantike që i takon tekstit dhe interpretimit të tekstit. Meqenëse objekti estetik (teksti) 

është konstruksion i materialit, atëherë materiali që kemi për bazë studimi, tregimet e Kim 

Mehmetit, paraqesin historinë dhe tragjiken e fshatarit shqiptar që përpiqet të mbijetojë në 

hapësirën ballkanike me koordinata kontroverse: sindroma ballkanike e vetëshkatërrimit dhe 

bashkëjetesa.   

Një nga elementet tipologjike të hapësirës letrare është kufiri. Sipas Jurij Lotman-it,  

“Kufiri i hapësirës së tekstit ndahet në dy nënhapësira të cilat priten mes tyre. Pakalueshmëria 

është specifika kryesore e saj (...). Kufiri, që pret hapësirën në dy pjesë, duhet të jetë i 

pakalueshëm; struktura imanente e hapësirës duhet të jetë e ndryshme”. (Lotman, 2006; 300). 

Mendimi i Lotmanit është implikim i opozicionit semantik hapësirë e hapur / hapësirë e 

mbyllur, struktura hapësinore e tekstit. Hapësira e mbyllur është forma e imazhit hapësinor të 

shtëpisë, që sipas propozicioneve të Lotmanit, përcaktohet si hapësirë e sigurt dhe e ngrohtë 

për ruajtjen e qenies. Kështu edhe në tregimet e Kim Mehmetit hasim një hapësirë të tillë, të 

mbyllur, të veçuar, e cila paraqet një ambient të veçantë, që konkretisht lidhet me jetën që 

zhvillohet brenda saj. Këtu nuk zhvillohet jeta në kontakt me tjetrin, por kemi një mbyllje 

brenda një hapësire të caktuar. Dhe ja si duket në një citat të marrë nga një tregim i K. 

Mehmetit: “Kjo është oda ime e vogël, me tavan nga dërrasat e lisit. Prej të njëjtave dërrasa 

është dyshemeja, porse ato nuk shihen, meqë janë të mbuluara me një qilim të vjetër, plot me 

pluhur dhe miza të mbytura. Në murin nga ana e veriut, në pjesën ku ndodhet dera, është edhe 

oxhaku i vjetër. Shpesh herë hapëroja midis këtyre katër mureve dhe jetoja në botën time. Në 

veçanti i adhuroja muret e odës së vogël, ato mure të cilat për mua kishin vetëm një domethënie 

- domethënien e jetës sime.”(Mehmeti, 2018; 71).  

Vepra artistike gjuhësore, jo vetëm që zhvillohet në hapësirë, por edhe në kohë. 

Kategoria kohë do të analizohet ashtu siç riprodhohet dhe rrëfehet në kornizat e tekstit, pra, 

problematika kohë nuk do të interpretohet në dimensionin fizik dhe filozofik. “Koha artistike 

do të thotë fenomen i thurjes artistike të objektit estetik, që përmes tendencave artistike 



 

nënshtron kohën gramatikore dhe kuptimin filozofik të veprës artistike gjuhësore”. (Lihaçov, 

1972; 256). Lihaçovi ka për tendencë të kuptuarit dhe interpretimin e natyrës estetike të veprës 

artistike gjuhësore.  

Për strukturën e tekstit me rëndësi të veçantë, është dallimi kohë subjektive dhe kohë 

objektive. Pra, aludon në shumësin prej leksemave “kohë artistike” që do të thotë perceptim 

subjektiv (fenomenologjik) të kohës tekstuale. Në kuadër të objektit estetik, shfrytëzohet edhe 

koha objektive (koha kozmologjike) e pavarur nga subjekti. Kurse, kur është fjala për tregimet 

e Kim Mehmetit, kategoria kohë duket sikur është ndalur dhe nuk ekziston. Atë e gjejmë brenda 

hapësirës, që del “si kohë individuale përmes kujtesës kolektive”.   

3. Metafora, figura narrativo-diskursive  

Metafora është figurë semantike, një fjalë e shfrytëzuar në kontekst jo të zakonshëm, 

që emëron dhe vë kuptimin në funksion të saj, duke kaluar prej një sfere të të folurit dhe të të 

menduarit në tjetrën: prej konkretes në abstrakte dhe e kundërta, prej një konkrete në tjetrën, 

prej një sfere abstrakte në tjetrën. Metafora është figurë që vë dy fenomene të largëta dhe të 

kundërta në pozicionin e analogjisë dhe simetrisë. Shprehja x=F është gënjeshtër / mund të jetë 

shenjë që F përdoret figurativisht /F nuk përdoret në instancën e zakonshme kuptimore (Fd) 

por në instancën figurative kuptimore (Fm). Supozim: formula shprehëse x=F është paradigmë 

dydimensionale x=Fd dhe x=Fm / paradigma e parë dimensionale është gënjeshtër, kurse 

paradigma e dytë dimensionale është e vërtetë.  

 Në tregimet e Kim Mehmetit, vetë hapësira është një metaforë, (hapësira e nënqiellit të fshatit 

në tregimet e tij), pra këtu vihet në dukje metafora e mbijetesës “ekzistenca e disa banorëve të 

fshatit”.  Lidhja e dy hapësirave të largëta është metafora që sajon krijuesi,  

“mënyra e mbijetesës së njeriut të këtij fshati”. Brenda fshatit të Kim Mehmetit ndodhen Kulla, 

Oxhaku, Oda e burrave - metafora të tjera globale. Autori shprehet përmes këtyre figurave që 

lidhen me ruajtjen e traditave, dokeve dhe zakoneve.  

 “Po, në orët e para darkës, atëherë moti e kishin ftuar pleqtë e fshatit në Odën e Burrave. Nuk 

ishte punë e vogël që aq të ri të të ftonin aty ku matej edhe e mira, edhe e keqja që bënin njerëzit. 

Ku bëhej gjykimi dhe shpallej dënimi, ku merrej nderi dhe u kthehej burrëria atyre që ndonjë i 

pafytyrë i kishte njollosur pa të drejtë, në atë dhomë ku çdo fjalë matej mirë sepse tingëllonte 

anë e kënd fshatit dhe mund të të sillte adhurim apo urrejtje nga të tjerët. Nuk e dinte me çka e 

kishte merituar atë nder tani pas disa javë martese. Por, ai me të drejtë ndihej krenar: asaj 



 

nate ai do të ishte dëshmitar i ndonjë vendimi të rëndësishëm që do ta binin paria e fshatit, ata 

më të mençurit. Dhe në të ardhmen shokët do ta shikonin me zili, do t’i gëlltisnin fjalët e tij, 

nuk do ta matnin me kandarin e deritashëm me të cilin peshonin një Balan që nuk kishte as 

krah as shpinë, as vëllezër as baba të qenë, por një plak matuf me të cilin talleshin të vegjël 

dhe të rritur. Por, Balani i rritur në prehrin e ngrohtë të nënës dhe nga thërrmijat e bukës që 

ajo i bartte në xhep sa herë që ia jepnin mirëbërësit duke u kujdesur të mos i mbetet i uritur 

djali i vetëm. Dhe mu atë kishin ftuar në Odën e Burrave, aty ku kuvendonin ata fjalën e të 

cilëve nuk kishte pirdh-ëme që mund ta bënte dy. Sa e sa herë ai me shokët kishin parë nga larg 

dritën e zbehtë që ledhatonte dritaret e gjera të Odës së Burrave, sa herë deri tani tërë fshati 

kishin qëndruar në mes të fshatit duke u dridhur, që të dëgjonin vendimin e kokave më të 

mençura dhe më të ndritura të fshatit”. (Mehmeti, 2018; 721).  

  Kim Mehmeti në tregimet e tij nuk e përdor simbolin dhe alegorinë, por përdor metaforën. 

Edhe pse rrallëherë përdor edhe simbolin, por nuk shquhet fort, pra, ai është i lidhur pas 

metaforës. Figura narrativo-diskursive është metafora, që paraqet boshtin sintagmatik të tekstit 

në tregimet e Kim Mehmetit. Pra, shenjuesi më esencial në tregimet e tij është metafora, 

fenomen gjuhësor që i përket semantikës. Metafora është boshti sintagmatik i tekstit. Caktimi 

i metaforës në tekst kuptohet si zbulim i ligjeve të thella të saj, d.m.th. zbatimi esencial i 

kuptimit shkencor paraqet materialin e referencave semantike të leksemave. Kështu, metafora, 

përmes semantikës së fjalëve, në boshtin sintagmatik të tekstit, shënon pragmatikën e vet 

funksionale. “Ta lexosh metaforën si njohje, nuk do të thotë ta zbulosh atë në dritën e së vërtetës 

bukëvale”. (Eko, 1980; 2001).  

 Kim Mehmeti, përmes metaforës, zbulon të vërtetat më të thella për labirintet që hasen në 

fshatin e tij imagjinar (duke ndërtuar kohën individuale brenda hapësirës përmes kujtesës 

kolektive), dhe pranimi i mundshëm sjell dalje fiktive. Diskursi metaforik në tregimet e Kimit 

është tejet funksional në mosvazhdimësi në ndryshimin e gjërave.  

 “Në pjesën tjetër të murit, gjithashtu rrinin varur shumë shami dhe çorape të thurur. Ngjyrat 

e shumta tanimë as që dalloheshin, sepse i kishte mbuluar pluhuri. Ndoshta mu për atë edhe 

shikimin nuk e përqendroja aq shumë në atë pjesë të murit. Aty e shikoja fotografinë e dhembjes 

sime, atë dhembje që ndjeja për gjërat e trashëguara nga paraardhësit e mi. Sa herë që i shikoja 

çorapet e thurur dhe shamitë që qëndronin varur në mur, më bëhej se në rrjetat e merimangave 

që i kishin mbuluar ato nuk qëndronin vetëm mizat e mbytura, por edhe shumë sy të përlotur 

dhe duar të plasaritura”. (Mehmeti, 2018; 71-72).    



 

Përmes metaforës barten kuptimet prej një instance modulative në instancën tjetër 

modulative. Bartja e kuptimit largon fjalën nga denotati (kuptimi parësor, fjalë për fjalë) në 

konotat (kuptimi figurativ). Metaforizmi i përket karakteristikës së përgjithshme të të folurit 

letrar, sepse kuptimi i ri që është produkt i imazhit metaforik lidh njohjet e ndërveprimeve të 

mundshme jetësore me emocionet që i përcaktojnë kuptimet e vërteta të njerëzve, objekteve, 

fenomeneve etj. Fenomeni “metaforë”, në tregimet e Kim Mehmetit, nuk lidhet me nevojën e 

emërtimit të objekteve dhe fenomeneve konkrete (materiale, fizike), por për nevojën qenësore 

dhe iskonike të njeriut, për të njohur veten dhe botën, të shprehë ndjenja dhe situata psikike, të 

formësojë dhe emërtojë raporte midis materieve të gjalla dhe jo të gjalla, konkrete dhe abstrakte 

dhe të shenjojë fenomene të tjera jomateriale dhe shpirtërore. Temat e trajtuara nga autori 

paraqiten më së miri prej tij përmes realizmit magjik, që u përshtatet miteve e legjendave. 

Ashtu si në veprat e Markezit, edhe në tregimet e Kim Mehmetit hasim në personazhe-figura 

të çuditshme, në situata të pazakonta. Në këtë mënyrë ai i ndërton tregimet, duke u shprehur 

përmes shpirtit që ëndërron; kjo është mënyra e shpëtimit për të arritur lirinë.  

 “Ishin ato kohë të çuditshme, përplot me pritje për të ndodhur diçka e re, e papritur. 

Ajo që ndodhte atyre ditëve, aspak nuk i plotësonte pritjet e magjistarëve të fshatit. Vetëm 

Habili plak me një këmbë e dinte, se tërë ajo ka ndonjë lidhje me ëndrrën e tij. Para disa netëve 

ai kishte ëndërruar se si në shpellë e mbi fshat dëgjoheshin disa thirrje. Ai u nis rrugës, në 

ëndërr, ktheu te lisi i vjetër në majë dhe arriti te shpella. Aty mbeti i ngurosur; në shpellë pa 

një kolonë të çuditshme, disa burra të veshur me mbathje dhe me këmisha të bardha, i tërhiqnin 

kuajt dhe gomarët e ngarkuar me bohçe dhe fëmijë që qanin.  

-Ej, njerëz, ku jeni nisur?! – i pyeti Habili në ëndërr.  

Kërkojmë Shpëtim! – iu përgjigj një plak. Të gjithë u drejtuan kah shpella, hynë brenda 

dhe vrapuan të zënë vende sa më të mira. Dora e dikujt e preku në krah. U kthye dhe mbeti i 

ngurosur. Ai që e mbante për krahu ishte qenia e tij. Donte të ikte, mirëpo hyrja e shpellës ishte 

e mbyllur nga qerret e ngarkuara, që me vështirësi hynin brenda”. (Mehmeti, 2018; 98-99).  

  Metafora është tendencë, para së gjithash, estetike; përmes fizikes (fjalës) - të prekë 

metafiziken (idenë, emocionin); përmes reales - të zbulojë imagjinaren. Në fund të fundit, 

metafora është operacion që zhvillohet në mendje e jo në fjalë.  

Metafora globale “fshati” në diskursin narrativ lidhet me kohën e regjimeve totalitare; 

tragjikja e njeriut të mbyllur në këtë nënqiell, pa të drejtat e shkollimit, i izoluar; ky izolim 



 

bëhej me qëllime të caktuara nga pushteti totalitar. Jetojnë me iluzionet  e tyre, që lidhen me 

doket dhe zakonet e veta, të vetëdijshëm për pamundësinë e kontakteve me tjetrin (mungesa e 

hapjes ndaj vetvetes - brenda komunitetit, si dhe hapjes ndaj tjetrit - ndaj  komuniteteve të 

tjera). Kjo përbën tragjiken e këtij fshati të Kim Mehmetit.  

Shenja metaforike fshati i Kim Mehmetit në diskursin narrativ, shoqërohet me nevojën 

iskonike të njeriut për të shpëtuar banorët e fshatit (familjet e fshatit). Metaforizmi i tekstit që 

ka bërthamën e krijimit të situatave tragjike, asimilimin, që lidhet përmes kuptimit kontaktiv, 

e që nga njëra anë paraqet iluzionin, kurse nga ana tjetër - realitetin objektiv të egër. Objekti 

estetik fshati është konstruksion estetik, këtu iluzioni bëhet realitet dhe realiteti iluzion, ndërsa 

implikacioni krijim total. Në kornizat e diskursit fiksional metafora semantizohet, duke 

emërtuar ndërveprimin midis metaforave dhe fenomeneve të gjalla dhe jo të gjalla, konkrete 

dhe abstrakte. Në këtë mënyrë, përmes realitetit objektiv të arrijë të kapë imagjinaren, pra 

përmes faksionit ta kapë fiksionin. Metaforizmi i tekstit evokon realitetin estetik, imazhin fiktiv 

- fiksionin. Është shumë funksional mendimi i U. Ekos, se tendenca paradigmatike paraqet 

llojin e kodit, i cili u jep qenieve cilësi që të befasojnë, pra bëhen metafora të fenomeneve 

mbinatyrore, në proporcion me teorinë tradicionale të të katër kuptimeve (parësore, alegorike, 

gnoseologjike dhe enigmatike). Shumësi prej leksemave imagine mundi që lidhet me leksemën 

helene Physiologus (qenieve, kafshëve dhe fenomeneve natyrore u jep cilësi shtesë) vërteton 

lidhjen e cilësive reale të qenieve dhe fenomeneve me cilësi mistike. Lidhja e entiteteve krijon 

shenjën. Në këtë mënyrë paraqitet nevoja e një konteksti informativ civilizues që vihet në 

funksion të kodit kozmik.       

Shprehja metaforike ka kuptimin parësor, fjalë për fjalë (denotatin) dhe kuptimin 

figurativ (konotatin). Te metafora kuptimi parësor është gënjeshtër, kurse kuptimi figurativ 

është i vërtetë. Leksemat apo njësitë semantike të shprehjes metaforike “portreti i babait”, 

gjegjësisht, raporti i tyre në kuadër të shprehjes, përcjellin kuptimin që paraqet mendimin e 

figurës semantike. Shenjuesi portreti i babait është rezultati dekodues i të shenjuarit ideologjik 

totalitar. Leksema  e njësisë semantike portreti lidhet me përshkrimin e pamjes së jashtme të 

njeriut - babait së bashku me vetitë e tij shpirtërore e morale, kurse babai lidhet me paraardhësin 

që lidhet me entitetin - etnosin. Portretin e babait, i biri, Leni, e gjen gjatë leximit të fletoreve 

të babait, pasi ai nuk e kishte njohur të atin, ai kishte vdekur kur djali kishte mbushur një vjeç. 

“Shpesh herë kur më zë gjumi, më bëhet se i dëgjoj kollitjet e tij të qeta. E dëgjoj edhe zërin e 

tij që më thotë: Leni, bir, pas vdekjes sime të gjithë këto fletore t’i djegësh!” (K. Mehmeti; 194-



 

95). Në patologjinë mentale bëhet zhdukja e vetëdijes për progres. Metafora globale portreti i 

babait është metaforë që lidhet me mbrojtjen nga ideologjia e sistemit totalitar. Nëse në 

vazhdim dekodojmë kodin e figurës semantike të metaforës “fletoret e babait”, zbulojmë se 

ashtu siç i thonin të tjerët se i ngjante shumë babait, gjatë leximit të fletoreve, Leni do të bindet 

për këtë të vërtetë. Diskursi funksional i kësaj figure është ruajtja e identitetit kombëtar.   

Në kuadër të boshtit sintagmatik të tekstit të përshtatur për metaforë, vihen në dukje 

raportet brendagjuhësore dhe shprehjet konstruktive metaforike, të cilat vihen në funksion të 

tendencës estetike konstruktive, ku përmes fiksionit zbulohet historia ballkanike. Përmes 

metaforizmit të tekstit (shikuar nga aspekti estetik) përcaktojmë figurën semantike, shenjuesi e 

kërkon të shenjuarin, pra shprehja kërkon mendimin. Metaforizmi tekstual i tregimeve të Kim 

Mehmetit, përmes iluzionit si sferë estetike, sugjeron kodin e vet, gjetjen e mundësisë për 

banorët e fshatit të tij për të dalë nga situatat e tilla që janë viktimë e sistemit totalitar, pjesë e 

historisë ballkanike.   

  

III. PËRFUNDIMI     

Në studimin “Topika e veçimit në tregimet e Kim Mehmetit” kemi arritur në 

përfundimin që  të analizojmë se elementet që karakterizojnë tregimet e tij janë: tregimet e 

Kimit plotësojnë kriteret e tregimit modern; narracioni në tregimet e tij njeh gjuhën figurative, 

ka një rrëfim të figurshëm dhe gjithashtu njeh poetikën e realizmit magjik. Kështu, tregimet e 

K. Mehmetit, të rrëfyera përmes një poetike të realizmit magjik, njohin rrëfimin figurativ ku 

mbizotëron metafora. Pra, ai  në tregimet e tij nuk përdor simbolin dhe alegorinë, por përdor 

metaforën. Leximi më i saktë i tregimeve të K. Mehmetit bëhet përmes metaforës.  

Ermir XHINDI  

LEXUESIT E VETMUAR TË KADARESË DHE FUNDI I HOMOLOGJIVE  

MES LETËRSISË E LEXIMIT NË SHQIP  

  

Abstrakt  

Kumtesa synon të paraqesë një hipotezë mbi të ashtuquajturën "normë leximi" të 

Kadaresë. Në pikëpamjen tonë, periudha të ndryshme letrare përkojnë me konstrukte të 

ndyshme bashkësish leximi, përkatësisht me disa integrale strukturore të zbatuara në lexim, të 

cilat ndërtojnë normën poetike në përvojën e lexuesit. Me përpjekjen tonë, ne hulumtojmë mbi 

marrëdhënien mes një bashkësie të dhënë me një përvojë poetike të përkufizueshme poetike 

dhe veprës së Kadaresë. Vërejmë se, paradoksalisht, sa më e njësuar të jetë një normë e dhënë 

leximi, sa më i lartë të jetë intensiteti i përvojës për të shkuar drejt një kuptimi strukturor të 

përbashkët për anëtarët e bashkësisë, aq më i vetmuar përfshihet në ndërtimin e tekstit çdonjëri 

prej tyre. Mospranimi i "grupit", konfidenca, nevoja për 'vetmi', bëhet kusht dhe përmbajtje e 

ndërtimit të tekstit në lexim. Ne mendojmë, se kjo dukuri e rrallë për letërsinë shqipe, lidhet 

pikësëpari, me natyrën e teksit të Kadaresë, më tej, me veçoritë e normës poetike për leximin 

në shqip, e cila me Kadarenë - dhe e ndikuar nga leximi i përkthimeve - shënon shkëputjen e 

saj nga stadi romantik, kthesën e saj për të shkuar drejt një procesi autonom, përtej homologjive 

tradicionale mes letërsisë dhe leximit në shqip. Në kumtesë bëhen përpjekje për të shqyrtuar 

strukturën e 'vetmisë' në kuptimin poetik, si ndodh 'vetmia', me ç'mjete kryhet, hetohen kufijtë, 

natyra e saj, si cilësi e tekstit të Kadaresë apo si dukuri e përkohshme e një rrethane, vlerësohet 

e ardhmja e bashkësive të leximit prej individësh “të vetmuar” apo të 'veçuar', e ardhmja e 

normës poetike të leximit.  

  

Fjalët çelës: Kadare, normë poetike e leximit, lexues i “vetmuar”, homologji letërsi – lexim  

   

1. Hyrje  

  

Në mënyrë të përmbledhur, kumtesa jonë synon të prekë një numër çështjesh, sipas një rendi 

deri-diku jo shumë konvencional, të paktën në marrëdhënie me të kuptuarin përkatës mbi 

vetminë apo veçimin si dukuri, që lidhen më së shumti me interpretimin e tekstit apo poetikën 

gjegjëse. Ky artikull i shkurtër kryen një zhvendosje, që e konkretizon objektin e dhënë te 

gjendjet e leximit, te lexuesi, përkatësisht te sjelljet e bashkësive të leximit në rendin e tyre 



 

historik në letërsinë shqipe, të ndërrimit të tyre në një fazë të dhënë, të rindërtimit të bashkësive 

prej kapërcimit nga standardet e grupit, në copëzimin e tyre për të shkuar drejt gjendjeve të 

vetmisë për çdo anëtar lexues.   

E gjitha kjo, sipas një procesi që kushtëzon më tej edhe zhvillimet letrare. E thënë ndryshe, që 

në fillim, meqë jemi marrë me Kadarenë: nuk është Kadare (tekstet) që solli ndërrimin e 

gjendjeve të leximit, përkundrazi është domosdoshmëria për një normë të re leximi që prodhoi 

Kadarenë, apo që përkoi fatlumnisht me letërsinë e Kadaresë.   

Ky version, pra ai i përkimit fatlum, sidoqoftë na duket se nuk ka të ardhme, përveçse në rast 

se mund të vërtetojmë zhvillime poetike vërtet të rëndësishme përpara mbërritjes së Kadaresë 

në letërsinë shqipe, ç’ka nuk na duket se ka ndodhur. Ne e kuptojmë leximin si njëlloj 

domosdoshmërie epistemologjike – të paktën nuk e përligjim dot në një mënyrë tjetër - , që ka 

nevojë të ushqehet me letërsi të re, përndryshe nuk ka arsye të ekzistojë. D,m,th,, gjithçka fillon 

me një normë epistemologjike të pritjes nga bashkësitë e leximit, normë komplekse, natyrisht, 

e cila e shtrëngon letërsinë t’i përgjigjet, d.m.th., hyn në dialog me të. Kjo normë 

epistemologjike shfaqet zakonisht si matricë ideologjike e shprehur përmes një integraleje 

leximi të bashkësive, e dhënë në kohë, në një rrethanë të dhënë, e cila e përmbush 

domosdoshmërinë e saj për jetë përmes ndërmjetësimit nga një strukturë letrare e përshtatshme.   

Në hulumtimet tona (Xhindi, 2015) kemi mbërritur në përfundimin mbi praninë e disa 

homologjive formale mes një matrice të dhënë, të matshme, të bashkësive në trajtën e një 

lexuesi të mundshëm (Xhindi, 2018) dhe orientimit strukturor të teksteve, d.m.th., mbi njëlloj 

përshtatshmërie me prirjen e këtij lexuesi të mundshëm. P.sh., një integrale e iniciimit që e 

prodhon një matricë e bashkësisë në vitin 2015, mund të përkojë me leximin e përshtatshëm te 

Sjellësi i fatkeqësisë (2015). Këtu nuk kemi parasysh vetëm njëlloj homologjie, por aftësinë e 

matricës për të receptuar çdo tekst sipas integrales së vet; në këtë rast homologjia është prirje 

strukturore e teksteve për t’u përshtatur me integralen e prodhuar nga matrica. Kur kjo prirje 

nuk ekziston, matrica nuk e përvetëson atë tekst, e për pasojë, ai nuk lexohet (Xhindi, 2017). 

P.sh., Neveria e Sartrit (Sartre, 2014), mendoj se nuk do të lexohet në shqip për aq kohë, sa një 

integrale e bashkësive të leximit nuk do të shfaqet në homologji me strukturën e atij teksti. Në 

këtë pikë, me të drejtë, shtrohet çështja e përkufizimit të integrales, ose e lexuesit të mundshëm. 

Por, si mund të mbërrihet aty? (Xhindi, 2018).   

  

 

 



 

2. Përligjje empirike e një instrumenti teorik   

  

Mund të spekulohet, padyshim, se natyra e vëllimi i implikimeve teorike e praktike në këtë rast 

është sfidë jashtëzakonisht e ndërlikuar. Në të vërtetë, e vetmja mënyrë që njoh, është e llojit 

empirik, të matshëm: shkalla e suksesit që një autor mbërrin ne kohën e vet (Wellek & Warren, 

1949). Kjo e fundit thërret në skenë çështjen e vlerave letrare apo çështje te tjera praktike me 

rrjedhoja teorike të shumta. Gjykojmë se mund të flitet për disa faza të kësaj të ashtuquajture 

homologjie mes bashkësive të leximit (lexuesit të mundshëm) dhe strukturave letrare ne shqip. 

P.sh., qoftë romantizmi, qoftë realizmi socialist, jepen si periudha të bashkësive të njëjtësuara, 

standarde të leximit, me strategji të njëjtësuar të leximit, në homologji me strukturat letrare të 

kohës (Qosja, 2000). Këto lloj homologjish 1  (Jefferson & Robey, 1986) e kanë sunduar 

letërsinë shqipe deri te Kadare, me disa pak përjashtime.  

Ne mendojmë se përbërësi epistemologjik i normës se leximit si dukuri me përmbajtje, e 

përsërisim, komplekse, në një pikë të caktuar të procesit të vet historik nuk po funksiononte, 

çka duhet analizuar. Kemi parasysh vitet ’60. Atë periudhë, letërsia shqipe për shkaqe me 

natyrë historike, e kishte vendosur epistemologjinë e leximit në funksion të dukurive me natyrë 

e funksion tjetër, pra, nuk po i përgjigjej vetvetes, çka i tkurri bashkësitë, i keqdrejtoi, madje, i 

ktheu vetë homologjitë letrare në apendikse veprimtarish të tjera, pra, duke e denatyralizuar 

normën.   

Në këtë pikë, rikthimi në gjendjen e natyrshme u bë domosdoshmëri për këtë të ashtuquajtur 

normë epistemologjike, e cila jo vetëm po e humbte kuptimin e vet, por ndërkohë edhe e kishte 

ngurtësuar bashkësinë e saj të leximit. Gjendja klasike e një bashkësie të leximit gjatë realizmit 

socialist përfaqësohet nga rrudhja e strategjive të leximit, nga intensiteti i ulët i leximit, nga 

clichet-ë, nga njësimi e njëtrajtshmëria e saj. Norma epistemologjike në këto kushte e bjerr 

natyrën e saj autonome, veprimtarinë e saj autonome. Nis të ndodhë një dukuri e veçantë: ajo 

(norma) zëvendëson te jetuarin, botën, kufijtë mes letërsisë dhe botës praktike zhduken, letërsia 

behet njëlloj shtrati i të qenit (dasein), i një tipi të veçantë të të qenit, atij fiksional (fictional 

dasein), që e shkëput gjithnjë e me shume anëtarin e bashkësisë nga identiteti i tij fillestar.  

Ajo që ndodh me normën këtu e tutje është shndrrimi i saj paradoksal në një ritual 

antiepistemologjik, denatyrimi i saj. Pikërisht, këtu shfaqet si domosdoshmëri rindërtimi i 

                                                 
1 Këtu është përdorur në një kuptim të përafërt me kuptimin kritik të homologjisë në interpretimin poststrukturalist, 

sipas Todorovit në tregimin “Figura në qilim”. Mendojmë se platforma post-strukturaliste i përgjigjet më mirë 

shumësisë së ndërlidhjeve mes bashkësive të leximit dhe letërsisë, pa rënë në thjeshtëzime të rendit pozitivist, 

sociologjik e determinist.   



 

normës, rikthimi i saj në gjendjen natyrore, ideale, shkëputja nga homologjitë e forta 

strukturore. Jemi në atë fazë të letërsisë shqipe, ku leximi “kërcënon” letërsinë - pikërisht këtu 

shfaqet Kadare  - mund te përdorim edhe foljet zbulohet, nxitet, gjendet - zaten në këtë rreth 

foljesh janë premisat e ndryshimit të domosdoshëm. Më duhet të theksoj, se falë kësaj krize 

nuk zbulohet vetëm Kadare, por Kadare ishte zbulimi më tipik, me i dukshëm, me një ndikim 

më të madh në rindërtimin e mëvonshëm të normës. Kadare, pra, është pasojë, por në 

dialektikën e procesit, bëhet shkak i rëndësishëm për identitetin e mëvonshëm të bashkësive të 

leximit.  

Ajo që ndodh në marrëdhënien mes  lexuesit të mundshëm dhe teksteve të Kadaresë është në 

thelb këmbimi i homologjisë strukturore mes një matrice ideologjike, që në thelb mbetet po ajo 

- dogma socrealiste - dhe tekstit të Kadaresë. Ne mendojmë se ky është rasti i jashtëzakonshëm 

i një strukture binare, në pikëpamje të sjelljes së saj me matricën ideologjike zotëruese të kohës. 

Kështu, në njërën anë, teksti duhet të ketë njëlloj përputhshmërie me matricën për të shkuar te 

lexuesi, ndërsa në anën tjetër, duhet të zgjojë organicitetin epistemologjik të normës së leximit.   

Vërejmë se, tekste që e ndërpresin thikë homologjinë nuk lexohen, e po ashtu ndodh, në rastin 

e kundërt. Shënojmë gjithashtu, se ndikimi i matricës për ndërmjetësimin e tekstit ne lexim, 

madje, në një masë të rëndësishme edhe për ndërtimin e kuptimit te tij, është vendimtar: teksti 

kryhet sipas këtij përcaktimi.  

  

3. Vetmia ne bashkësi – pamje poetike dhe veçimi i lexuesit të  mundshëm  

  

Rasti i Kadaresë është i jashtëzakonshëm nga kjo pikëpamje, sepse aty dëshmohet një funksion 

binar i strukturës në marrëdhënie me lexuesin e mundshëm. Në njërën anë, ajo (struktura), 

zhvillon homologjinë, ndërsa në anën tjetër, e rrënon atë. Në njërën anë, siguron kontaktin me 

lexuesin, në anën tjetër, zhvillon në lexim një veti të ambiguitetit, të dekonstruksionit të 

strukturës që vetë teksti mëton t’a mishërojë.   

Në këtë rast mund të emërtojmë njëlloj strukture asimetrike, në pikëpamje të funksionit të saj: 

ndërsa dëshmon iluzionin e homologjisë, nga i cili nuk heq dorë, e përqesh (Gibson, 1996) atë 

në vijimësi, e bën të pasigurt, e rivë në diskutim, duke nxitur, për pasojë edhe një sjellje po aq 

binare të  lexuesit të mundshëm - ku duhet te realizojë orientimin e matricës, por po aq sa 

ç’duket afër qëllimit, po aq largohet prej tij, bëhet i pasigurt, i duhet të përdorë një kompetencë 

jo sistematike, të paqëndrueshme, të vendosë mbi fatin e dyshimtë, shumë të dyshimtë të saj!   

Ç’ndodh ndërkohë në lexim, ç’ndodh me bashkësinë?  



 

Pasoja e parë, e menjëhershme e identitetit të lexuesit të mundshëm është rindërtimi i 

marrëdhënies së tij me bashkësinë: si tërësi standardesh (të realizmit socialist), ajo është në 

vënë në dyshim prej joshjes dekonstruktive që prodhon teksti. Në këtë rrafsh, secili prej 

lexuesve është i thirrur të vendosë, për një pavarësi relative të vetvetes. Bashkësia tani nuk 

shërben për asgjë, ose e ka kryer funksionin e vet, qëkurse teksti është aty, është sjellë për 

lexim, të lexohet, por nuk kontrollohet me standardet e saj. Secili duhet të shkojë drejt 

standardeve të bashkësisë: është prirje e natyrshme për të ruajtur inercinë e leximit, por qoftë 

edhe përputhja, përshtatja do të kryhet individualisht, me intensitet të ndryshëm dhe mjaft 

dallueshëm nga më parë. Nxiten procese thellësisht individuale, ato orientojnë, kryesojnë 

procesin, për të ruajtur bashkësinë, e bash aty, identitete të reja janë prodhuar, bashkësia nuk 

është më si më parë, secili në përpjekje për të kryer dekonstruksionin, ka kryer njëkohësisht 

njëlloj dekonstruksioni të vetvetes, ka zhvilluar një përmasë pasigurie.  

Domosdoshmëria e leximit kërkon rindërtimin e kompetencës – struktura klasike e tekstit të 

Kadaresë në marrëdhënie me  lexuesin e mundshëm të realizimit socialist pothuaj gjithnjë është 

në prag të mospranimit. Anëtari standard i bashkësisë e ka të vështirë për të përvetësuar episode 

të “errëta” strukturore, p.sh., episodin opak të marrëdhënies së Zanës me Markun (Kadare, 

2008), rrjetin grotesk të njësive strukturore te Kronikë në gur, te Përbindëshi, e kështu pa fund. 

Gjithë tekstet e Kadaresë, nga kjo pikëpamje janë një sfidë strukturore për lexuesin e mundshëm 

të realizmit socialist.  

Çfarë ndodh? Si? A mund të përshkruhet? Cili është fundi i kësaj?    

Pikësëpari, bashkësia copëtohet, anëtari i saj standard e ka të vështirë të veprojë sipas strategjisë 

së zakonshme për të përvetësuar ndërlikimin e pashembullt strukturor në kompetencën e tij 

(Eco 2006) të rënies së Zanës te “Dimri i vetmisë së madhe”, fjala vjen, apo t’i japë kuptim 

strukturor makabritetit të dorës së këputur të pilotit anglez te “Kronikë në gur”.   

Për këtë, pasoja e parë e marrëdhënies është arratia nga standardi i deriatëhershëm; së dyti, 

iniciohet një proces autonom vendimmarrjeje, i caktimit të kufijve të lirisë për të vendosur, i 

ekuilibrit mes qenies së tij të vjetër dhe joshjes prej së ardhmes izotopike, që teksti e ofron me 

shumicë. Standardet e bashkësisë gjatë këtij procesi janë rrëzuar - referencat e jashtme, tashmë, 

zëvendësohen nga vullneti, pandehma apo pasiguria e lexuesit të mundshëm. Bashkësia e vjetër 

nuk është më dhe lexuesi është vetëm, i veçuar nga të tjerët. Ai hyn në një labirint strukturor 

vendimesh, ku i dorëzohet gjuhës, strukturës së tekstit, i nënshtrohet një udhëheqjeje të 

panjohur më parë, pjesë e së cilës bëhet qartësisht edhe identiteti i tij i ri, të paktën si ndryshim 

me bashkësinë klasike të leximit. Këtu vetmia e tij bëhet edhe më e dukshme: përveçse një botë 



 

e re fiksionale, ku mund të përballohet më mirë iluzioni i jetës, bota e Kadaresë e thellon më 

tej ndryshimin me botën e të jetuarit në socializëm. Natyrisht, kjo nuk ndodh me të gjithë njëlloj 

apo me të njëjtin intensitet, por ky, sipas nesh, është thelbi i procesit që kryhet, që prodhon një 

bashkësi entitetesh të lira, që i bashkon vetëm Kadareja (teksti).  

  

  

  

Përfundime   

  

Disa përfundime mbi këtë sprovë empirike mund të jenë:  

Norma tradicionale (historike) e leximit në shqip është funksion i homologjive të forta të 

strukturave letrare me matrica ideologjike standarde;   

homologjitë në proces, megjithë ndonjë përjashtim (ne vitet ’30), e tkurrën thelbin 

epistemologjik të kësaj norme: shfaqja e Kadaresë (teksteve) ishte shenjë e kësaj krize, vetë 

Kadare ishte produkt i domosdoshmërisë për të kapërcyer këtë krizë të fortë të leximit.   

Vërejmë se në vitet ’30, megjithë përpjekjet për të prishur homologjitë romantike, matrica 

përkatëse ideologjike ishte në gjendje të përvetësonte çdo strukturë letrare eksperimentale: 

dëshmi është spontaniteti i këtyre shfaqjeve, apo leximi/interpretimi i tyre mbi një normë 

romantike te leximit.   

Tekstet e Kadaresë e thyejnë homologjinë përmes natyrës ambigue të strukturës, përmes sjelljes 

së saj dekonstruktiviste: në njërën anë - në anën tjetër, përmes iluzionit të homologjisë me 

matricën, përmes shkatërrimit dekonstruktivist të saj;  pasojë e kësaj thyerjeje është prania e 

një lexuesi/leximi larg standardeve të bashkësisë, larg prej homogjenitetit karakteristik të 

themeluar nga romantizmi;  norma e re e leximit kryhet në kushtet e copëzimit të bashkësive 

të vjetra, të vetmisë së lexuesit të mundshëm, i cili jepet në proces si njësi antiideologjike, i 

pasigurt, viktimë e dekonstruksionit, që shkon drejt njëlloj homologjie vetjake me tekstet, duke 

prodhur kështu një antimatricë leximi. Vetmia e tij bëhet akt, gjendje “revolucionare”, 

kryengritje e heshtur, më e madhja në historinë e leximit në shqip.   

Në marrëdhënie me të shkuarën dhe të sotmen, gjendja epistemologjike që tekstet e Kadaresë 

nxisin në lexim është ende e paarritshme, për shkaqe që lidhen me vëllimin e me strukturën e 

bashkësisë së leximit në kohen e rindërtimit te normës;   

vetmia në lexim, veçimi është dukuri që ne gjykojmë se përsëritet ciklikisht sa kohë që 

dominantet ideologjike sundojnë e përvetësojnë strukturat letrare në lexim. Këtë e provojnë sot 



 

tekstet e Kongolit, Blushit, Çelës, Mustafajt e të tjerë. Natyrisht, jo me intensitetin e gjerësinë 

e teksteve të Kadaresë.   

  

  

  

  

  

Referencat:   

Eco, U. (2006). Lector in fabula, La cooperazione interpretativa nei testi narrativi. Milano: 

Tascabili Bompiani  

Gibson, W. (1996). Authors, Speakers, Readers, and Mock Readers (Edited BySusana Onega, 

Jose Angel Garcia Landa). New York: Routledge. URL: 

http://reportnir.svfu.ru/upload/5a5377f6e4551.pdf#page=88  

Jefferson, A. (author) & Robey, D. (editor). (1984). Modern Literary Theory: A Comparative 

Introduction. New York: Barnes & Noble Imports.  

Kadare, I. (2008). Vepra. Tiranë: Onufri.   

Qosja, R. (2000). Historia e letërsisë shqipe – Romantizmi I, II, III). Tiranë: Toena.    

Sartre, Jean - Paul, (2014). Neveria (La nausèe). Tiranë: Fan Noli.  

Wellek, R. & Warren A. (1949). Theory of literature. New York: Harcourt, Brace & Co.  

Xhindi, E (2017). The fall of reading. Proceedings of The Fourteenth European Conference on 

Languages, Literature and Linguistics, Vienna. :   

Xhindi, E. (2015). Iniciimi i religjionit në letërsi. Materialet e punimeve të Seminarit XXXIV 

Ndërkombëtar për Gjuhën, Letërsinë dhe Kulturën Shqiptare, 34/2, Prishtinë, 28 Gusht 

2015 (p. 136-147). Fakulteti i Filologjisë, Prishtinë.  

Xhindi, E. (2018). “The Possible Reader - How Can He Be ‘Possible’?”. Mediterranean 

Journal of Social Sciences, March 2018, Vol. 9, No 2, p. (73-80).   

  

  

  

  

  

  

  

   

 

http://reportnir.s-vfu.ru/upload/5a5377f6e4551.pdf#page=88
http://reportnir.s-vfu.ru/upload/5a5377f6e4551.pdf#page=88
http://reportnir.s-vfu.ru/upload/5a5377f6e4551.pdf#page=88
http://reportnir.s-vfu.ru/upload/5a5377f6e4551.pdf#page=88


 

KDU: 821.18-31.09+159.942(05)  

  

Murteza OSDAUTAJ  

VETMIA  DHE VEÇIMI SI TRAGJEDI DHE VETËFLIJIM I INDIVIDIT NË 

ROMANET “DËSHTAKU” DHE “KALORËSI LAKURIQ” TË DRITËRO 

AGOLLIT  

(Poetika e paraqitjes së fatit tragjik dhe sakrifikimit të individit në një botë surreale 

dhe distopike)  

  

Abstrakt  

  

Punimi përqendrohet në studimin e ndërtimit të personazheve të vetmuara kundruall një bote 

distopike nga shkrimtari ynë i madh Dritëro Agolli. Do të përqendrohemi për t’i studiuar dy 

raste të veçanta që janë më karakteristike për temën në fjalë. Në romanin “Dështaku” e kemi 

personazhin i cili beson në sistemin por që veçohet nga shoqëria për shkak të gjërave që ai di 

dhe personave dhe ndodhive që ai i njeh.  

Në rastin e dytë, te romani “Kalorësi lakuriq”, personazhi është i një tipi tjetër. Ai nuk është 

njeriu pasiv që viktimizohet nga të tjerët por është personi që, me vetëdije, vetëflijohet për ta 

shpërfaqur pamjen distopike të botës  

Të dy personazhet janë persona të vetmuar, jetojnë të veçuar dhe diferencohen nga shoqëria.  

Ndërtimi i të dyve është i tillë që ngjanë shumë me ndërtimin e heroit tragjik tek tragjeditë  

greke dhe ato klasike. Derisa tek “Dështaku” (ngjashëm si Edipi) personazhi nuk është i 

vetëdijshëm se ç’mund ta presë për shkak të ‘vetmisë’ së tij tragjike, në romanin “Kalorësi 

lakuriq”  (sikur te Hamleti) personazhi ka vetëdije të plotë  në lidhje me ‘fatin’ e tij tragjik.  

Në të dyja rastet Agolli përdorë mjete dhe teknika të tilla për ndërtimin e personazheve të tij të 

cilat mundësojnë një pasqyrim të fatit tragjik që mund ta përjetojë një individ ‘i vetmuar’ dhe 

‘i veçuar’ në një shoqëri apokaliptike dhe se si një shoqëri totalitare dhe distopike shndërrohet 

në një instrument që vret lirinë, mendimin dhe individin si koncepte, por edhe që e pamundëson 

ekzistencën fizike dhe shpirtërore të individit dhe të lirisë si formë ekzistence dhe si gjendje 

psikologjike.  

Fjalët çelës: Veçimi, vetmia, personazhet tragjike, liria, fati tragjik, sistemet totalitare, 

botë distopike  

  

  



 

Abstract   

The paper will focus on the study of the construction of lonely and isolated characters versus a 

dystopian world in the novels of great writer Dritëro Agolli. We will focus on two specific 

cases that are more specific to the topic at hand. In the novel "Deshtaku" we have the character 

(hero) who believes in the system but who is isolated from society because of the things and 

the people he knows and events he participated in  or was part of.  

In the second case, in the novel "Naked Knight (Kalorësi Lakuriq)", the character is of a 

different type. He is not the passive man who is victimized by others but he is the person who, 

consciously, sacrifices himself to reveal the dystopian view of the world he is living in.  

Both characters are lonely persons, living isolated and differentiated from society. Their 

selfcreated loneliness, which is also created by others within the society, either because of their 

character or because of their thoughts, brings them into tragic situations of elimination and self-

sacrifice.  

The construction of both characters is such that it closely similar to the construction of the 

tragic hero in Ancient Greek tragedy and classical tragedies. While in "Dështaku" (similar to 

Oedipus) the character is not aware of what expects him due to his tragic 'loneliness', in the 

novel "Kalorësi Lakuriq" (as in Hamlet) the character is fully aware of his tragic ‘fate’.  

In both cases Agolli uses such tools and techniques to build his characters which enable a 

reflection of the tragic fate that a 'lonely' and 'isolated' individual may experience in an 

apocalyptic society and how a totalitarian and dystopian society becomes an instrument that 

kills freedom, thought and the individual as concepts, but also that disables the physical and 

spiritual existence of the individual and freedom as a form of existence and as a psychological 

state.  

Key words: Isolation, loneliness, tragic characters, freedom, tragic fate, totalitarian 

systems, dystopian world  

1. Hyrje  

“Dështaku” dhe “Kalorësi lakuriq”, janë romanet me radhë të Agollit për të cilët mund të thuhet 

se, në aspektin tematik, janë më të realizuarit dhe për herë të parë, ndoshta, në shkrimin e 

romanit shqiptar, hasim në romanin e personazhit. Fati njerëzor dhe intelektual, vetmia dhe 

veçimi i njeriut, të kuptuar si individ, është tema kryesore e këtyre romaneve. Zhvlerësimi i 



 

njeriut, veçimi i tij, degradimi i tij, lënia në izolim, shkatërrimi i meritave dhe ëndrrave për 

gjetjen e mirësisë dhe lirisë së amshuar, janë elementet bazë mbi të cilat ndërtohet tema e 

romaneve dhe të cilat bëjnë që këto dy romane të mund të quhen më të mirët e Agollit. Se si e 

ka konstruktuar botën dhe njeriun në këto dy romane, do të flasim më poshtë në punim.  

2. Tema, realiteti dhe mimezisi  

Shtjellimi i temës te “Deshtaku” fillon me ardhjen e personazhit kryesor në një fshat të thellë 

dhe emërimi i tij si drejtor i kooperativës së fshatit. Duke qenë një njeri i cili mendon ndryshe 

dhe mendon ndryshe në aspektin që të menduarit e tij e prish ekzistencën autoritare të të tjerëve, 

ardhja e tij s’është njësoj tragjike sa edhe ardhja e Edipit në vendlindjen e tij. Dëshira për ta 

ndryshuar botën në të mirë të vetvetes e të të tjerëve, e katandisë në fillimin e tragjedisë së tij 

personale, ashtu siç katandiset për vdekje edhe Edipi kur e mbytë këlshedrën. Modusi i 

tragjedisë e përmbajtjeson strukturën tematike të këtij libri, por këtu nuk kemi të bëjmë me 

tragjedinë klasike kur personazhi  zhytet në rrugën që e sjell deri të vdekja. Në rastin tonë, në 

këtë libër, është bota e jashtme që e imponon tragjedinë personale të njeriut. Dituritë e tij 

universale për një pjesë të historisë së njerëzve, ngase kishte marrë pjesë në krijimin e asaj 

historie, e vënë atë në një kundërshtim tragjik me aparatqikun e klanin qeverisës. Dashuria e tij 

ndaj një vajze të vetmuar të fshatit, në anën tjetër, është edhe një lloj gjeneratori që  e rëndon 

edhe më shumë situatën e tragjikes së lindur të personazhit deri në përmasa të pakthyeshmërisë. 

Në këtë atmosferë, personazhi kryesor edhe pse tenton, me të gjitha mundësitë, nuk mund t'i 

realizojë vlerat dhe idealet e tij. Kjo ndodhë edhe për shkak se ai, me një shtytje tragjike që e 

përcjell që nga lindja, fillon të fundoset në pafatësinë e tij imanente.  

Bile në përpjekje për t’i realizuar ato, ai vetëm sa fundoset në kontradiktën e madhe që 

mbretëron aty. Është sinjnifikative se ky roman si lajtmotiv të përhershëm të tij e ka tufëzimin 

e bagëtisë, që në vetvete paraqet si një pikë startuese nga duhet të fillojë të ndërtohet rrënimi i 

fatit njerëzor dhe, në anën tjetër,  është fillimi i rrënimit të një sistemi të ndërtuar mbi asgjënë. 

Lufta kundër kësaj politike është fillimi i rrënimit të personazhit.   

E njëjta atmosferë tematike por e ndërlidhur me aspektet politike, me tragjizmin e të qenit njeri 

dhe i vetëdijshëm  në një strukturë shoqërore sketerrike, likuidimi shpirtëror, shkatërrimi 

intelektual dhe eliminimi objektiv i njeriut, ngërthehen në romanin e shkurtër “Kalorësi 

Lakuriq’ i cili, për shumëçka, mund të konsiderohet vepra me të cilën autori, plotësisht,  



 

shkëputet nga teknikat e të shkruarit në bazë të parimeve të realizmit socialist1. Ky roman është 

ndoshta romani i parë i shkruar në Shqipëri në të cilin mund të hasim elemente të surrealizmit 

dhe ekzistencializmit negativ. I njëjti roman, për herë të parë, ndoshta, në letërsinë shqipe sjell 

në përmbajtjen e tij elemente apokaliptike te ekzistencës njerëzore.2 E tërë esenca tematike e 

këtij romani të shkurtër është guximi njerëzor për ta thënë të vërtetën. Në këtë roman, njeriu i 

vetmuar, përfaqësuesi i atyre që me çdo kusht duan ta thonë të vërtetën, vjen në situatë të 

vetëflijimit për ta ndrequr funksionimin e sistemit shoqëror dhe ekuilibrin njerëzor, human dhe 

shpirtëror brenda vetvetes. E vërteta që në këtë roman del si formë me të cilën njeriu mund të 

ekzistojë dhe pa të cilën ai mbetet asgjë, është edhe shkak edhe pasojë e flijimit të tij. Mund të 

cekim se bukuria si kategori estetike nuk paraqitet asnjëherë në këto dy romane e sidomos në 

‘Kalorësi lakuriq’. E vetmja bukuri që mund ta vërejmë është ndërtimi dhe konstrukti shpirtëror 

i personazhit kryesor i cili, edhe në momentet kur në botën e tij të jashtme nuk ekziston asnjë 

formë e mendimit pozitiv por një ndjekje inkvizicionale kundër tij dhe mendimit të lirë, i 

kthehet jetës dhe vazhdimësisë së saj në formën me të çuditshme dhe më të papritur. Ai në 

momentet kur po ndiqej për tu arrestuar, nuk vrapon për të gjetur një vendstrehim të sigurt apo 

për të dalë në mal, por e adopton një fëmijë të lënë duke krijuar një metaforë se megjithatë 

vlera njerëzore është ajo që herëdokur do ta mbizotërojë botën. Në përgjithësi mund të themi 

se tema e romanit për të cilin po flasim është një temë htonike. Ekzistenca e personazhit nuk 

përnjëmendësohet në këtë botë. Ai iku në një ëndërr që ka mbetur në një mesbotë në të cilën 

mundohet të ruaj gjithçka që mund të ruhet nga jeta e vërtetë. Duke ekzistuar në një botë të 

avullt, pa diell dhe me një jetë që mund të quhet bimore (pa lëvizje horizontale dhe me këputje 

vertikale), tema e këtij romani është në të vërtetë tema për një botë e cila shtrihet në mes 

mosekzistencës dhe ankthit.   

Gjithçka në këto dy romane zhvillohet në njëfarë distopie reale. Është utopi ngase njerëzit ende 

nuk besojnë se janë duke frymuar jashtë realitetit, por ata edhe pse, në të vërtetë, nuk ekzistojnë 

ngase nuk mund të kenë as shpirt dhe as ide, prapëseprapë mendojnë se janë diku dhe mund të 

lëvizin në drejtim të daljes nga ky labirint. Derisa tema e ‘Dështakut’ është një temë e cila më 

                                                 
1 Edhe pse po konstatoj kështu, disa studiues mendojnë se edhe ky roman hyn në format e të shkruarit sipas 

normave të realizmit socialist. Shih për këtë disa punime në përmbledhjen me studime për Agollin të Merxhan 

Avdylit.  

2 Duhet te kemi parasysh se ne këtu po flasim për letërsinë ‘e lejuar’ në Shqipëri. Ndërsa për letërsinë ‘e ndaluar’ 

dhe letërsinë me tematika të ngjashme në Kosovë, nuk po flasim.  



 

shumë i ngjanë Edipit, ‘Kalorësi Lakuriq’ zhvillohet brenda suazave në të cilat shkon drejt 

vdekjes Hamleti.  

  

3.   Ndërtimi i Personazhit, vetmia,  koha dhe bota e jashtme  

‘Dështaku’ është një roman interesant për nga ndërtimi kohor i tij. E tërë ngjarja e romanit 

zhvillohet brenda një periudhe e cila nuk zgjat më shumë se gjashtëmbëdhjetë muaj. Ngjarja e 

romanit fillon diku në pranverën e hershme dhe skenat e para që i hasim në të janë ato të 

dashurisë në mes të dy personazheve kryesore. Menjëherë pas kësaj autori e përdorë një 

flashback për të na kthyer në të shkuarën e Xhelos dhe për të treguar se kush është ai dhe nga 

e kishte prejardhjen e tij. Ky kthim prapa në kohë bëhet në atë mënyrë që autori pas një dialogu 

dashurie fillon ta përshkruaj pamjen fizike të Xhelos dhe duke e bërë këtë përshkrim i futet 

tregimit për të kaluarën e tij.  

Rrjedha tjetër e thyerjes së njësisë kohore domethënë dalja nga një krononom në tjetrin bëhet 

me rastin e paraqitjes në skenë te personazhit të Patrikës, me ç'rast Xheloja rrëfen një ngjarje 

të largët nga viti 1942 kur kishte hyrë në qytet dhe ishte takuar me Patriken i cili merrej me 

shitjen e tekstilit dhe i cili , në atë kohë, nuk kishte pranuar të dilte me partizanët ngase , siç 

thoshte, mund ta merrte ndonjë plumb koke. Në të njëjtën mënyrë ndodhë edhe me rastet e 

futjes më veprim edhe të personazheve te tjera të romanit. Në roman mund të themi se 

ekzistojnë disa njësi kyçe kohore të romanit të cilat ndikojnë drejtpërdrejtë në rrjedhën e 

ngjarjes dhe në zhvillimin e saj. Po e marrim këtu momentin e marrjes së Xhelos në pyetje nga 

ana e organeve të shtetit dhe detyrimi që i bëjnë ata për të shkruar biografi. E tërë njësia e kohës 

këtu zgjatë pesë orë, mirëpo janë pesë orët në të cilat në njoftohemi për gjithçka që ka të bëjë 

me Xhelon dhe jetën e tij. Këtu sqarohet edhe arsyeja e armiqësisë së padukshme në mes tij 

dhe Pandit, këtu sqarohet përfundimisht sfondi psikologjik dhe ideor i Xhelos. Në rastet e tilla 

ndodhë diçka kyçe, pjesa e ngjarjes dhe e fatit që e drejton personazhin kryesor drejt tragjedisë 

së tij.  

Siç kemi thënë edhe më herët romani 'Dështaku' shënon një nga momentet kthesë në shkrimin 

e romanit edhe te Dritëro Agolli po edhe në romanin tonë në përgjithësi. Për herë të parë në 

letërsinë shqipe ndoshta hasim në romanin e personazhit dhe në përgjithësi hasim në një qasje 

surrealiste lidhur me botën e njeriut, fatin e tij dhe karakterin e jetës si dhe marrëdhënien e tij 



 

tragjike dhe fatprerë me pushtetin. Agolli për herë të parë i qaset një teme nga realiteti dhe për 

here të parë shkruan një roman i cili nuk mund të hyjë në rrafshin e realizmit socialist3.  

Ne nuk mund të dimë për mënyrën e botimit të këtij romani në Shqipëri por mendojmë se ky 

është libri i parë në letërsinë e lejuar të Shqipërisë në të cilin flitet dhe tregohet në mënyrë 

arketipore për fatin e njeriut nën kuadër të një sistemi shtetëror i cili ishte ngritur mbi themelet 

e një ideologjie e cila kishte eskaluar në një degjenerim të plotë.  

Mbi një atmosferë të tillë në të cilën vlera nuk mund ta gjej vendin e saj dhe ne të cilën e keqja 

dhe antivlerat mbërrijnë deri në krye të pushtetit fati i njeriut fillon t'i afrohet tragjedisë dhe 

pafatësisë.  

Kështu ndodhë edhe në romanin 'Dështaku' të Dritëro Agollit. Në këtë roman personazhi është 

viktimë më shumë e fatit të tij pse është i lindur në brendësinë e një sistemi të degjeneruar por 

edhe pse në kuadër të këtij sistemi ai është një hallkë sado e vogël dhe si e tillë po të shkëputet 

mund të rrezikojë superstrukturën e ngritur nga njerëzit rreth tij.   

Dështaku, në momentin kur njoftohemi me te, është njeri normal, ai e shikon botën njësoj sikur 

njerëzit e tjerë dhe i shërben sistemit sikur të gjithë të tjerët. Tatëpjeta e tij fillon atëherë  kur 

ai fillon të veprojë si njëri, d.m.th si njeri normal. Ai i ndërlidhë dy gjëra të cilat për ‘sistemin' 

nuk shkojnë: Dashurinë e ndaluar dhe veprimin e arsyeshëm.   

Xhelo Mara është një njeri i cili, po sikur Edipi, udhëhiqet nga një fat i parashkruar.  Ai tërë 

jetën e tij e kishte ndërtuar mbi koncepte shumë idealiste dhe, në bazë të tilla, ai mundohej ta 

ndërtonte botën e brendshme dhe atë që e rrethonte. Mirëpo është diçka që nuk i shkon botës 

së tij: njerëzit që e rrethojnë dhe të cilët frekuentojnë binarëve të jetës së Xhelos dhe koha të 

cilën mund ta përkufizojmë si histori.  

Ardhja e tij në Kallamgjatë është momenti nga i cili ne e njohim Xhelon. Autori i bën një 

përshkrim fizik të hollësishëm. Aktiviteti i tij lidhet me një kooperativë fshati. Ndërsa e 

rëndësishmja nga jeta e tij dhe që ka lidhje me rrethin është ajo që bartë me vete Xhelua. Ajo 

që bartë me vete ai është fati i tij dhe e vërteta që ai e di. Këto janë dy nivele nga të cilat ai 

s'mund të largohet dhe është i detyruar t'i bartë sikur një mallkim.  

                                                 
3 Nga shumë studiues romani ‘Dështaku’ konsiderohet një roman i realizmit socialist. Unë e kam dokumentuar 

më herët dhe po e them edhe tash se ky roman me asnjë nga karakteristikat e tij nuk mund të futet në këtë 

ndarje. “Dështaku’ është romani i parë surrealist në letërsinë tregimtare në Shqipëri.  



 

Jeta e tij kishte filluar me gabime, siç thash. Si i ri ai ishte kaçak dhe partizan, kishte arritur ta 

njohë botën dhe njerëzit. Kishte arritur ta krijojë filozofinë e tij prej njeriu dhe asaj do t'i 

përmbahet gjatë tërë jetës. Mirëpo ai e kishte një të metë të madhe, mbi të gjitha, jeta e tij prej 

kaçaku, jeta në ilegalitet, pjesëmarrja në demonstrata, pjesëmarrja në luftën Nacional 

Çlirimtare kishte ndikuar që ai të njihte shumë njerëz, të gjendej në shumë momente të 

rëndësishme për jetën e tij dhe të tjerëve, të ishte pjesë e biografisë së të tjerëve dhe ta njihte 

biografinë, deri në hollësi të të tjerëve. Në këtë formë, duke ditur shumë, ai rrezikonte 

integritetin e pushtetarëve të cilët ishin ngritur në pushtet në bazë të gënjeshtrës, mashtrimit 

dhe 'zbukurimit' të biografisë së tyre të varfër dhe jo shumë të pastër.  

Takimi i tij me vajzën e vetmuar Hatixhenë, është një moment jo i përshtatshëm që ai ta nisë të 

tashmen dhe të ardhmen e tij të re. Ai fillon me një gabim, me dashurinë. Ndërsa në anën tjetër 

është edhe gabimi i i madh i dytë puna e tij e bujshme në fermë, që një formë e rrumbullakojnë 

tërë tragjedinë e tij personale.  

Të bashkuara këto dy momente me martesën e tij të dështuar, ngacmimi që i bën Patrika 

Kaleshit, intrigat e ulëta dhe kallëzimi që i bën të Pandit etj. janë faktorë që e afrojnë edhe më 

shumë fatin e tij tragjik.  

Megjithatë Xhelua ndërtohet në atë mënyrë që, në vetvete, paraqet një arketip të personazhit 

dhe të njeriut. Si personazh, romanit i sjellë formë të tillë të brendshme e cila e bën romanin 

një vepër letrare e cila më së shumti i kushtohet fatit të njeriut dhe vlerave të tij universale. Me 

këto vlera Xhelua, është ndër personazhet më interesante, më komplekse, me i aranzhuari dhe 

më i realizuari në të tëra shkrimet e Agollit.  

Personazhet tjera të romanit, gjithsesi janë të rëndësishme në ndërtimin e realitetit të brendshëm 

të veprës letrare. I rëndësishëm, për të folur për të, është Pandi, anitheroi i këtij romani. Ai 

është një e keqe fatndjellëse që e përcjell Xhelon gjatë tërë jetës së tij. Në njëfarë dore, Pandi 

është edhe hija e tij e zezë. Ai merr pjesë në tërë jetën e Xhelos, në gëzimet dhe hidhërimet e 

tij, në imtësirat e jetës dhe në ngjarjet e mëdha. Ai është gjenerator i cili e kanalizon rrugën e 

rrjedhës së ngjarjeve të romanit që kanë të bëjnë me jetën e Xhelos.  

4. Struktura e poetikës së vetmisë dhe veçimit te ‘Dështaku’  

4.1. Personazhi dhe realiteti – dy mospajtueshmëri  



 

Derisa, në njëfarë dore, personazhi i Xhelos nuk është kundër botës dhe realitetit të jashtëm 

ngase ai në të vërtetë mundohet të ekzistoj brenda atyre konturave të paracaktuara, personazhi 

i ‘Kalorësi Lakuriq’ është tip tjetër i personazhit tragjik. Dane Gajtani është një personazh i cili 

mendon dhe duke menduar ai bie në kundërshtim me veten e tij dhe me të vërtetën që e ka 

përreth. Derisa Xhelo në 'Dështaku' bie viktimë pse është i mirë dhe në një sistem të keq ai 

mund të sjell dëm, Dane Gajtani në 'Dështaku' sakrifikohet pse këtë sistem të keq mundohet ta 

ndërrojë duke vepruar dhe duke u përpjekur që ta ndreqë.  

Kjo vërehet në momentin kur Dane Gajtani në mbledhjen e ‘të mençurve’ thotë se në Tiranë 

kishte ardhur për të marr spermë për mbarësimin e lopëve dhe deleve të fshatit. Në një formë 

kjo ashpërsi prej shkëmbi e cila e prishë butësinë e mëndafshtë të të folurit të atij takimi është 

i tërë thelbi i tërë konfliktit  nga i cili sakrifikohet. Dane Gajtani, në anën tjetër, është njeri që 

jetën e sheh jashtë perdeve të mëndafshta të një salloni të akademikëve, ai jetën e shikon nga 

afër, në lakuriqësinë e tij. Dhe duke e parë se jeta është e ashpër, ë vështirë dhe shumë e rëndë, 

ai mundohet që këtë formë të së vërtetës ta paraqesë si pamje dhe si filozofi para njerëzve të 

cilët kësaj të keqeje ia qesin plafin.   

Dane Gajtani në anën tjetër paraqitet një njeri me një forcë të jashtëzakonshme shpirtërore. 

Forca shpirtërore e Dane Gajtanit paraqet një dritë të vetmuar e cila është e predispozuar për 

t’u shuar. Idetë e tij e tmerrojnë grupin e akademikëve ashtu siç e tmerron pamja e tij grupin e 

grave të tyre.   

Rita në anën tjetër, e izoluar brenda kësaj bote të kristaltë ku ajo s'kishte mundur ta gjejë veten, 

mundohet që me çdo kusht ta gjejë një vrimë për të dalë në botën e vërtetë. Dalja e vetme e saj 

nga kjo botë është përmes Dane Gajtanit, për të cilin ajo kishte filluar të ndjejë diçka më shumë 

se aprovim të ideve të tij, diçka që ajo se kishte shijuar ndoshta kurrë në këtë mënyrë, një pikë 

dashuri të vërtetë njerëzore.  

Në konferencë Dane Gajtani mundohet ta rrënojë botën e makthit që po e glorifikonin njerëzit 

e politikës së shtetit. Ai flet për mungesën e bukës, mungesën e perimeve, qumështit, patateve, 

mjeteve të amvisërisë e gjërave të tjera të konsumit. Flet për mungesën e jetës njerëzore në 

kuptimin total të saj. Por diskutimi i tij është i vetmuar, siç thamë një dritë e vetme dhe si e tillë 

ajo do të shuhet shpejt. Pas konferencës, nisë fundi i Dane Gajtanit. Edhe në këtë gjendje në të 

cilën ai e di se paraqet fundin e tij ai zgjedhë të veprojë në favor të vazhdimit të jetës, si shenjë 



 

të një sfide që i bën fatit të tij dhe në emër të tërë simbolikes që paraqet figura e tij prej 

personazhi.  

Ai do të shkojë në shtëpinë e fëmijëve dhe do të fillojë procedurën për adoptimin e një fëmije 

me dëshirë që ai ta priste në shtëpi kur ai të kthehej dhe nëna e tij të kishte me kë të jetonte 

derisa ai ta kryente burgun që i kishte dhënë sistemi shtetëror.  

Janë tepër simbolike momentet kur ai e merr djalin dhe janë prekëse momentet ku ai mbetet ne 

rrugën e madhe pa pasë asnjë mundësi për ta dërguar djalin në shtëpi, tek nëna e tij. I vetmi 

njeri që i kujtohet në këtë rast është Gjeladin Apollonia, shoku i tij.  

Por ai has në personalitetin e ç'fisnikëruar të shokut të tij. Xheladin Apollonia nuk e kishte 

personalitetin e fortë të Dane Gajtanit. Ai gjatë këtyre viteve sa i kishte shërbyer pushtetit, ishte 

dobësuar si njeri dhe si karakter. Ai kishte humbur shumëçka nga njerëzorja, nga tradita dhe 

nga burrëria tradicionale, ishte shndërruar në një frikacak pa personalitet. Shpresat e Danes se 

diku ende ka mbetur diçka nga bukuria e shpirtit njerëzor, shuhen përfundimisht.   

Personazhi tjetër i rëndësishëm tragjik, Rita, është tragjike sepse edhe pasi e kishte gjetur 

deriçkën për të dalë nga asgjëja, mbetet në mes ngase koha e saj për ta ndrequr vetveten dhe 

për tu përshtatur në një botë tjetër e cila kërkonte më shumë aktivitet dhe ide, nuk do të mjaftojë. 

Dhe nuk do të mjaftojë sepse ajo këtë deriçkë e kishte gjetur me ndihmën e Danes dhe, pasi që, 

Dane Gajtani do të mbyllej edhe si ide dhe edhe si një shteg për ta kapërcyer botën, në të vërtetë, 

së bashku me të, do të mbyllen edhe shtigjet e Ritës. Ajo megjithatë e gjen vetveten dhe nuk 

kthehet në të kaluarën e saj dhe edhe pse mbetet e vetmuar ajo shkon drejt së ardhmes me një 

shpresë të fshehur se diçka e mirë mund të vjen. Ndoshta Rita është personazhi i vetëm që 

ndjell shpresë, dhe e tillë ajo shndërrohet në një figurë simbol në tërë romanin.  

  

5. 'Kalorësi Lakuriq'  dhe dy kategoritë e veçimit dhe të vetmisë  

5.1. Kronotopet dhe minikoha e rrënimit të personazhit  

Kalorësi Lakuriq është romani më i shkurtër në aspektin e tij vëllimor dhe njëkohësisht është 

romani që njësinë e kohës e ka më të shkurtrin ndër të gjithë romanet e Agollit.  Pas një leximi 

të përsëritur ne do të kuptojmë se koha e romanit dhe koha nëpër të cilën do të veprojë 

personazhi kryesor i romanit është tejet e shkurtër. Ai në roman në të vërtetë i ka tri kronome 

apo njësi kohore themelore nëpër të cilat vepron, krijohet dhe shkatërrohet. Mund të vërejmë 



 

se njësitë e kohës të këtij romani nuk përshkohen me ndonjë lëvizje dhe veprim konkret të 

personazheve. Ata në njëfarë formë veprojnë vetëm në mendjet e tyre, ata thjeshtë nëpër këto 

njësi kompozicionale të kohës, kryesisht mendojnë dhe e shpalosin pikëpamjen e tyre për botën 

por edhe karakterin e tyre.  

I vetmi që krijon lëvizje nëpër këto njësi kohore është Dane Gajtani. Ai arrin të tërhiqet, të bëjë 

lëvizje dhe të veprojë, një element që i shkon për shtati karakterit të tij dhe krijimit të tij njerëzor 

dhe filozofik.  

Njësia kohore tjetër në të cilët përfshihet Dane Gajtani është njësia e kohës e konferencës, në 

të cilën gjithashtu asnjëri prej personazheve nuk veçohet për ndonjë veprim të caktuar. Edhe 

në këtë njësi i vetmi personazh i cili e krijon veprimin dhe ngjarjen është Dane Gajtani. Dhe në 

fund njësia e tretë kohore është koha e paskonferencës ku personazhi kryesor përgatitet për 

'vdekjen' e tij. Në këtë pjesë të romanit përfundimisht del në sipërfaqe karakteri i humbur i 

Xheladin Apollonisë dhe del nga gëzhoja e izolimit karakteri i mirë dhe njerëzor i Ritës.  

Pjesa e fundit kohore e këtij romani është njëfarë mbikohë e romanit ngase autori dëshiron që 

në këtë shtrirje kohore pak më të gjatë se në dy pjesët tjera të paraqesë një fotografi të 

përgjithshme të personazheve të tij por edhe të sistemit. Mund të vërejmë këtu mjaft momente 

të cilat janë karakteristike për një sistem diktatorial. Shohim se në çdo moment, në çdo kohë, 

Dane Gajatani është i përcjellur. Në anën tjetër Dane Gajtani e sheh se këta njerëz që për asnjë 

moment nuk e lënë të vetmuar paraqesin fundin e tij, por nuk lejon që të mundet nga frika dhe 

ardhja e fundit të tij. Ai e shfrytëzon kohën e tij edhe kësaj here në funksion të vazhdimësisë 

së jetës njerëzore. Birësimi i një fëmije të lënë në jetimore paraqet simbolikën e tërë përpjekjes 

njerëzore për të vazhduar jetën edhe pse forma që e zgjedh Dane është forma më jonormale e 

mundshme. Në anën tjetër në këto momente dhe njësi kohore është Rita ajo që Danit ia plotëson 

boshllëkun e tij shpirtëror dhe kohor.    

  

6. Përfundime  

Kur t’i lexojmë këto dy romane vërejmë se “Dështaku” mund të konsiderohet i pari roman i cili 

mund të quhet roman i realitetit tjetër fare, roman i fatit të njeriut dhe i personazhit, roman i 

krizës shoqërore dhe roman mbi krizën shpirtërore dhe morale të një sistemi të tërë.  

Me një kompozicion dhe me një ndërtim të dendur, ‘Dështaku’ mund të jetë romani i parë 

surrealist shqiptar dhe romani më i arrirë i autorit që i tejkalon barrierat socrealiste. Gjithçka 



 

në këtë roman është ndërtuar ashtu që, qoftë personazhet e tij, qoftë hapësira, qoftë edhe koha, 

të funksionojnë si një organizëm dhe ndoshta kjo është arsyeja që ky roman arrin që në aspektin 

artistik të ngritet ndoshta mbi të gjitha romanet e Agollit. Personazhet kanë një ndërtim 

kompleks qoftë emocional, qoftë fizik. Bota e tyre është aq e pasur, veprimi aq i dendur dhe 

lëvizja aq e shumtë sa që ata funksionojnë brenda kronotopeve dhe përplotësohen në atë mënyrë 

sa që marrin  karakterin e personazheve të rrumbulltë. Ndoshta edhe në këtë roman shumë çka 

mund të vështrohet edhe me syrin kritik, por në përgjithësi romani funksionon organikisht dhe 

arrin të bëhet një kryevepër e tërë letërsisë shqipe.  

Se Agolli ka shkruar edhe për ‘realitetet virtuale’ apo mbi ekzistencën duale të njeriut, dëshmon 

romani i shkurtër i tij ‘Kalorësi Lakuriq’. Ky roman nuk i largohet shumë rrugës së ‘Dështakut’ 

por karakterizohet për realitetin e brendshëm i cili, mund të themi, se është disi i ndërmjetëm, 

të themi një realitet i cili duket se ekziston herë në jashtësinë, herë në brendësinë e personazhit, 

ose një realitet i ëndërrt që bashkëjeton me personazhin por që nuk është i përceptueshëm për 

të tjerët. Një roman i ngritur nga realitete të ndryshme krijon vetëm rrugën në të cilën mund të 

përfundojë personazhi dhe realiteti i tij. Në këto situata të krijuara me mjeshtëri nga autori dhe 

të cilat karakterizohen me vrazhdësi të dukshme, ndodhë fundosja e personazhit por, në këtë 

fundosje, shpërfaqet, gjithashtu, edhe tmerri në mbi të cilin mbijeton një sistem i një politike 

surrealiste dhe i shtypjes së lirisë. Autori romanin e përshkon me situata simbolike të cilat e 

ngrisin shpresën se ndonjëherëë, do të bëhet mirë. Birësimi i një fëmije nga jetimorja në 

momentet kur personazhi nuk ka shpresë t’iu ikë kthetrave të fatit, është një simbol i cili, 

megjithatë, sjellë një fije shprese në sfondin e hirtë të fatit.  

POEZIA AGOLLIANE E SHKRUAR PAS ’90, SI NJË VEÇIM DHE SI  

RIKRIJIM I IDENTITETIT LETRAR  

  

Abstrakt 

Përmbysjet e mëdha sociale, shoqërohen me tronditje të mëdha në mendime dhe ndjesi. Poetët, 

më shumë se kushdo tjetër i përjetojnë këto ndryshime, duke qenë më të vetëdijshëm për atë 

që ndodh.   

Nën presionin e akuzave që i vinin si rrjedhim i krijimtarisë dhe pozicioneve zyrtare të mbajtura 

para ’90, Agolli zgjedh të shkëputet prej tyre dhe të gjejë shëlbimin në vargjet e tij, përmes 

meditimit.  

Nëpërmjet vargjeve Agolli u përgjigjet gjithë akuzave, duke shprehur ndjesitë, dyshimet, 

zhgënjimet, besimin e tij të thyer, për t’i ia lënë vendin trishtimit.   

Agolli ndryshe nga shumë shkrimtarë që ndaluan së shkruari, botoi një sërë përmbledhjesh me 

poezi të cilat ruanin elementë estetikë të krijmtarisë së mëparshme, por ndërkohë shfaqnin 

tipare të reja tematike dhe formale.   

Agolli zgjedh të mëvetësohet nga e shkuara, të autoreflektojë, zgjedh veçimin e tij për të gjetur 

dhe kërkuar brenda vetes forcën për të rifilluar, për të gjetur forma të reja shprehje.  

Veçohet nga ajo tek e cila ka besuar dhe e gjen shpëtimin tek zëri i brendshëm krijues.   Fjalët 

çelës: poezi; veçim; vetmi; trishtim; krijim  

 

  Abstract  

 The great social upheavals are accompanied by great thrills in thoughts and feelings. Poets, 

more than others, experience these changes and are more aware of what is happening. Under 

the pressure of the accusations that came to him as a result of his creativity and official positions 

held before the '90s, Agolli chooses to break away from them and to crouch in his verses and 

through them to meditate. Through the verses he responds to all accusations and expresses all 

his feelings, doubts, disappointments, his broken faith that have given way to sadness. In the 

independence of the disappointments that time has given, the flight of youth and friends, in the 



 

cold winter nights "speaks with silence". The lyrical poet is emotionally charged by the "gray" 

reality, surrounded by the pain of disappointment, feels "tired" and seeks to find a place "a 

stone" where to confess his experiences.  

Agolli will travel through poetry, like a belated pilgrim who has also remained lonely. The 

poet, alone in his journey, in the desert where he has to walk in the "place of broken hope", 

believes in finding the salvation of his soul, which he has left in his creativity. Disappointed 

by ideals and friends, he is left with what makes him survive and with which he gains eternity, 

the inner creative voice. Not coincidentally he chooses the metaphor of the bell that like a 

strong armor protects from every blow, his creative spirit that is inside. All the blows they make 

to the poet-bell make him ring loudly. His verses are resounding, though they are the result of 

blows intended to the contrary, to make the poet silent. The poet feels himself a lone bell, whose 

voice is heard by all.  

1. Hyrje  

  Ndryshimet e mëdha në sistem, shoqërohen gjithmonë me ndryshime si në përjetimet 

shpirtërore, ashtu edhe në përthyerjet psikologjie. Ndryshimet ushtrojnë presion të fortë në 

ndjesitë e individit dhe në mënyrën e të menduarit duke kërkuar ripërtëritje. Por sa e lehtë është 

të ndryshosh brenda vetes?! Të pranosh që gjithçka që ke ëndërruar dhe besuar ka qenë e 

gabuar?! Të kuptosh dhe të pranosh se ke ëndërruar në një makth, që ke besuar tek disa ideale 

të gënjeshtra, që i ke thurur himn një farse të tmerrshme është diçka që shkakton një 

kontradiksion të madh brenda vetes. Një përshtjellim ku përzihet ndjenja e fajit, e pafajësisë, e 

dëshirës për të harruar, por edhe të asaj për të reflektuar mbi të.   

Në këtë situatë, ku gjithçka u përmbys, një pjesë e shkrimtarëve ndaluan së shkruari 

përgjithmonë, disa prej tyre mohuan gjithçka që kishin shkruar, por nuk është se arritën të 

shkruanin ndonjë vepër cilësore pavarësisht lirisë së pakufij që kishin, ndërsa disa të tjerë 

morën pak kohë për tu veçuar, për të reflektuar brenda vetes, për të gjetur lirinë individuale për 

të reflektuar mbi zhgënjimet e tyre, mbi ndjenjën e fajit që kishin qenë pjesë e tërë kësaj që 

kishte ndodhur.   

Shumë shkrimtarë të periudhës së Realizmit socialist nuk shkruajtën më pas ‘90 disa kritikë e 

shpjegojnë këtë si mungesë të talentit dhe aftësive të tyre për të shkruar një letërsi të lirë, përtej 

skemave, disa e shohin si paaftësi të tyre për t’i shpëtuar ndjenjës së fajit, e disa edhe si paftësi 

për të pranuar të vërtetën. Disa artistë që kishin shkruar edhe gjatë periudhës së realizmit 



 

socialist, si: Agolli, Kadare, Kongoli, u shkëputën nga e shkuara dhe filluan të kërkojnë brenda 

vetes frymim të ri, teknika të reja artistike duke kapërcuer kohën.  

  

1.1.Veçimi në kërkim të vetvetes  

Agolli është nga ata shkrimtarë që bënë një proces të thelluar reflektimi jo vetëm në idetë dhe 

sistemin, por më shumë në pikëpamjet për artin, për natyrën specifike të tij dhe për teknikat 

letrare.   

Agolli i përkiste atij grupi shkrimtarësh që i shndërroi; dështimet, thyerjen dhe pavërtetësinë e 

ëndrrave, flamujt e rreckosur ku kishte besuar, trishtimin, në burimin e tij krijues.        

Ai u veçua nga tërë ata që e akuzonin, por dhe nga tërë ata që këmbëngulnin në vëretësinë e 

asaj që kishin besuar në të shkuarën. E kaluara ka një peshë të madhe në ndërgjegjen e tij, por 

ajo nuk e mbyt atë. Ai veçohet për të gjetur vetveten, por nuk izolohet.   

Pas ndryshimeve ai do të botojë një sërë përmbledhjesh me poezi si dhe një sërë romanesh.  

Ai do të botojë përmbledhjet me poezi “Pelegrini i vonuar” (1993), “Vjen njeriu i çuditshëm”,  

që do të jenë edhe objekti i këtij punimi.   

T. S. Eliot do të vlerësojë shumë ndryshimet që sjell botimi i një vepre të re në gjithë rendin 

letrar ekzistues. “Rendi ekzistues është i plotë para krijimit të veprës së re; me qëllim që ky 

rend të jetojë pas kësaj risie, duhet që i gjithë rendi ekzistues të ndryshojë, sado pak qoftë; dhe 

marrëdhëniet, përpjestimet, vlerat e së cilës vepër arti në raport me tërësinë e veprave të 

ripërputhen; dhe kështu e vjetra dhe e reja i përshtaten njëra-tjetrës”1. Ndodh që botimi i një 

vepre të re mund të ndryshojë perceptimin për letërsinë e një periudhë të tërë letrare e jo më 

perceptimin për krijmtarinë e një shkrimtari. Veprat që u shkruan pas ’90 do të ndikojnë në 

perceptimin e përgjithshëm të figurës së tij, në totalitetin e gjithë krijmtarisë letrare.    

  

2. Struktura e punimit  

2.1. E shkuara e mbushur me kujtime dhe zhgënjim  

                                                 
1 T. S. Eliot. (1920). The Sacred Wood: Essays on Poetry and Criticism, London: Methune  

Poeti që e ka kaluar pjesën më të madhe të jetës në një realitet që rezulton i gënjeshtërt, 

papritmas gjendet në një realitet të tjetërsuar dhe të panjohshëm.  

E kaluara, për Agollin, është një vend ku përzihen dhe shkrihen pa kufij të qartë kënaqësitë dhe 

keqardhja. Kënaqësitë nga kujtimet që i vinë nga kohërat e bukura të rinisë, vrulli i moshës, 

besimi i fortë tek idealet, pasionet, dashuritë. Kujtimet e rinisë e bëjnë të dëshiroi me gjithë 

zemër që të mund të provojë edhe një herë ato kohëra të bukura, aq të dashura, kur ishte i ri.   

Ndërsa keqardhja është më e komplikuar se kaq, është e dyllojshme. Keqardhja i vjen poetit si 

dhimbje për ikjen e kohëve të bukura që kanë kaluar tashmë, por ka edhe një keqardhje të një 

lloji tjetër për atë që ka të bëjë me deziluzionin e të besuarit në ideale të gënjeshtëra, ka besuar 

verbërisht. Ka kuptuar dhe e ndjen këtë brenda vetes, se në mënyrë të pavedëdijshme edhe ai 

ka qenë pjesë e një mekanizmi dhune dhe vuajtje. Herë rebelon me veten që nuk ka qenë në 

gjendje të kuptojë botën ku jetonte dhe herë ndjen keqardhje për mundësitë e humbura dhe për 

të dashurit e miqtë e humbur, të larguar nëpër vite ose si pasojë e ndryshimit të kohëve. 

Kujtimet e këqija, mendimet që e bëjnë të dyshojë dhe të mëdyshet që nuk ka qenë në gjendje 

të kuptonte më mirë botën ku jetonte. Çfarë të bëjë Agolli me të shkuarën, të cilën nuk e fshin 

dot, me kujtimet e tij?  

Në vitet e para pas përmbysjes politike Agolli shpesh u ndje i sulmuar për pozicionin e tij të 

dikurshëm, për vargjet glorifikuese të një sistemi ku ai verbërisht besonte. Agolli nuk zgjedh 

rrugën e kundërvënies, as atë të “strucit”.   

Në atë atmosferë, kur perdja ra, të gjithë ishin të zhgënjyer. Ndodh që kur dikush ndjehet i 

zhgënjyer fillon të sulmojë pa menduar aspak se po i lëndon rëndë të tjerët, ata të cilët janë të 

zhgënjyer gjithashtu. Në zhgënjim dhe në trishtim, masa për tu matur është e pavlerë. Në këtë 

këtë situatë zhgënjimi dhe sulmesh Agolli zgjedh rrugën e përgjigjes me vargje. Ai u drejtohet 

“kundërshtarëve” të tij, në poezinë me të njëjtën titull: Ju aq baltë po hidhni mbi mua.. / por 

trupin tim ma bleruat pa dashje 2. Përpjekjet për përbaltje ai nuk e lejon t’i prekin shpirtin, 

madje i përdor si një përvojë për të njohur natyrën njerëzore.   

Agolli e di që e kaluara ka ikur përgjithmonë, është e pakthyeshme dhe ai as nuk do që ajo të 

kthehet ndaj në një nga vargjet e poezisë “E sotmja” ai deklaron: S’dua të rroj me të djeshmen3.   

                                                 
2 Agolli, D. (1998). Lutjet e kambanës, poezi të zgjedhura, Toena, Tiranë, f.337  
3 Agolli, D. (1998) Pelegrini i Vonuar, Dritëro, Tiranë, f.213  



 

Të shkuarës nuk ka çfarë i bën, por ama mediton thellë për të edhe sepse nuk do të bëjë gjëra 

për të cilën do të pendohet më vonë. Ndërsa të tashmen e ka në dorë, ai mund të bëjë me të 

shumë gjëra, dhe ai zgjedh të shkruajë poezi të lirë, të thellë për ndjesitë universale. Në ‘91 

Agolli do të shkruajë: “Do të më përcjellin zhgënjime, pasi ato janë aq të thella....sa nuk mund 

të harrohen kurrë. Kjo përcjellje e zhgënjimeve shoqërohet me art të vërtetë, veçanërisht me 

poezi”4.  

2.2. Poeti dhe ndryshimi që sjell e tashmja  

Poeti zgjedh të jetojë në të tashmen. Sepse e tashmja është një çast kur gjithkush ka të drejtë të 

zgjedhë hapësira të reja, të papërlyera. Zgjedh të tashmen që të dhuron mundësinë për të 

ndryshuar gjëra, ndryshe nga e shkuara për gabimet e së cilës vetëm mund të kërkosh falje, por 

jo ta ndryshosh atë. Çdo ditë të re, poeti e sheh si një rrugëtim të ri poetik.   

Ai i jep të gjitha përgjigjet që i kërkojnë, tek vargjet që shkruan, të cila i përkasin dhe kanë 

emrin e tij deri sa lexuesi zgjedh t’i bëjë të vetat. Ai kupton sa kanë ndryshuar miqtë e tij të 

dikurshëm, rrethanat ku jeton, mendimet e njerëzve, mënyra sesi ëndërrojnë. Ndonëse me 

vështirësi vjen një çast dhe e pranon këtë gjë, por më pas e kupton se nuk janë vetëm miqtë e 

tij të dikurshëm ose rrugët dhe veshja që ka ndryshuar, por edhe vetja e tij.   

Vetmia e kërkuar ose e detyruar e bën shkrimtarin të kaloi momente ku e ndjen se edhe ai është 

krejt ndryshe, ndodh që ai e sheh vetëm të huaj për të tjerët, por edhe për veten e tij. Në këtë 

lloj ndryshimi të përgjithshëm ku ai kupton se është dhe vetë pjesë, ka frikë se humb 

individualitetin e tij. Duke parë sa shumë kanë ndryshuar të tjerët ai ka frikë, e pranon 

ndryshimin, por jo humbjen e identitetit. Në një situatë ku idealet, besimi i tij rezultuan të 

gënjeshtëra, egoja e poetit lufton për të ruajtur, aurën e vet personale, unifikuese. Nga ana tjetër 

në përpjekje për të ruajtur identitetin e tij në këtë ndryshueshmëri të vazhdueshme dhe në këtë 

përballje me të tjerët që mohojnë gjithçka, ai zhytet në vetmi.   

Ben Lazar Mijuskovic sheh në gjendjen e vetmisë një gjendje paradoksi të një lloji të veçantë.  

Paradoksi, është se ne luftojmë të jemi vetvetja jonë, një unitet unik i ndërgjegjes, kundër 

kontigjentit të qenies kalimtare, të paqëndrueshme dhe kundër asgjësë e një vetëdijeje të 

paintegruar, por nëse e arrijmë këtë në një masë të madhe, atëherë ne jemi të tronditur nga 

                                                 
4 Agolli, D. (2011) Kam penën e mprehtë, mendjen e kthjellët, UET Press Tiranë, f. 67  



 

vetmia absolute e pozitës tonë5. Poeti vërtet nuk do të jetë pjesë e gënjeshtrës që e rrethon, në 

përkohësi, do të ruajë identitetin e tij specifik, por nuk do të izolohet pa asnjë kontakt.  

Ndodh që Agolli monologon me veten, humnera e madhe që e ndan nga vetja do ta trondisë 

poetin në mënyrë të vrazhdë, që mund të çojë edhe në në hutim. Shkrimtari është koshient që  

"vetja" e tij ka ndryshuar me kalimin e kohës. Trupi m’u nda nga shpirti pak e nga pak/....Kjo 

ndarja ime e trishtuar më tremb,/ kjo ndarja ime më dysh/ Në palcë më dhëmb.   

3.Natyra e vetmisë së poetit  

Shpesh filozofët e shohin vetminë si një gjendje shumë pranë vdekjes, madje Shopenhaur e 

quan edhe më të keqe se ajo. Në rastin e Agollit, ndodh rrallë që vetmia të përjetohet si izolim 

dhe si vetmi e padepërtueshme dhe transparente, e pakapshme dhe e përjetshme. Agolli nuk 

qëndron në pozita ekzistencialiste të vetmisë së pashkatërrueshme që rrethon, mbështjell, vesh 

çdo shpirt njerëzor nga djepi në varr dhe, mbase, edhe përtej.   

Vetmia e Agollit nuk është një mëvetësim në pakuptimsi, braktisje e jetës; është e përkohshme 

dhe është një kërkim i vetëvetes, një vetënjohje. Agolli nuk e ka pëlqyer më parë veçimin dhe 

këtë e thekson në vargjet: “Veten s’e kam dashur kurrë/ Të veçuar skutave mënjanë”6, por në 

situata rrëmujrash kur i nevojitet të reflektoje me veten ai zgjedh veçimin, heshtjen e tij të 

veçantë, ndaj dhe shpërthen në kërkim të saj, “Do të iki të fshihem në shpellë”. Agolli nuk është 

rasti i shkrimtarit që e konsideron vetminë si gjendjen universale të mbarë njerëzimit, por 

thjesht e përshkruan atë si një gjendje të veçantë në të cilën mund të kalojë individi, në situata 

ndryshimesh dhe mëdyshjesh të mëdha.  

Poeti lirik është i ngarkuar emocionalisht nga realiteti “gri”, i rrethuar nga dhimbja e 

zhgënjimit, ndjehet “i lodhur” dhe kërkon të gjejë një vend “një gur” ku të rrëfejë përjetimet e 

tij.  

Të ndodhurit në një situatë të re, të cilën ai e pret me shumë habi dhe zhgënjim e bëjnë atë të 

zgjedhë të qëndrojë me veten dhe në intimitetin, që ajo krijon, për të analizuar gjithë ndjesitë 

dhe kujtimet e tij kontradiktore. Herë brenda tij shfaqen ndjenja e ankthit, turpit e më pas 

shfaqet trishtimi dhe pafuqishmëria. Vetmia është një rezultat i pakënaqësisë në të cilën 

                                                 
5 Mijuskovic, B.L. (2012) Loneliness in Philosophy, Psychology, and Literature, iUniverse, Inc. Bloomington, 

Introduction  
6 Agolli, D. (1998). Lutjet e kambanës, poezi të zgjedhura, Toena, Tiranë, f. 265  



 

ndodhet poeti. E kërkon vetminë për të medituar për të reflektuar, por dhe vetmia nuk është e 

lehtë. Dhe s’gjej një gur a një trung/Ku të ulem pa brengë pa trishtim/Ku të ulem si 

murg.7shkruan poeti  

3.1. Veçim për të krijuar, jo për tu izoluar  

“... vetmia është një prizëm përmes të cilit ne shohim të gjithë spektrin e jetës njerëzore të 

pasqyruar në përpjekjet e saj shumëformëshe për të kapërcyer atë ndjenjë të izolimit përmes 

komunikimit”8. Rilidhjen me botën e bën nëpërmjet vargjeve që është një komunikim të cilin 

poeti ka zgjedhur ta ketë bashkëshoqërues gjithë jetën, të pandryshueshëm. Nga njëra anë ai 

veçohet dhe në anën tjetër komunikon, përmes tyre.  

Mohimi të çon tek asgjëja, ndaj dhe poeti nuk zgjedh mohimin as sulmin. Ai vazhdimisht 

percepton se duhet ta mbajmë veten të okupuar që të mos detyrohet të përballet me "asgjënë"- 

që është rezultati i mohimit të gjithçkaje.   

Veçimi i shërben poetit për të reflektuar mbi të shkuarën, por edhe për të kapërcyer kufijtë e tij 

monodik të vetëdjes, duke ju larguar izolimit, dhe duke krijuar komunikim universal. Në 

lëvizshmërinë e madhe në të cilën e percepton botën ku ai është, gjithmonë një udhëtar herë i 

braktisur, herë i pashpresë, herë me dëshirë për tu arratisur nga gjithçka, por gjithmonë më 

nevojët e brendshme për të ndarë "përvojat e jetuara" të tilla si ndjenjat, kuptimet dhe vlerat. E 

tashmja është një mundësi e re, një mundëdi për të ndryshuar të ardhmen.   

Agolli do të udhëtojë nëpërmjet poezisë, si një pelegrin i vonuar në rrugëtimin e tij nëpër 

shkretëtirën e “vendit të shpresës së thyer”, por ai gjithashtu “udhëton i vetmuar luginës”, 

“fillikat i braktisur”. Një “Udhëtar i heshtur/nën qiellin e rrjepur9” ai beson të gjejë shpëtimin 

e shpirtit të tij. Ndër vite edhe pas ndryshimeve ai vazhdon rrugëtimin e tij si poet; në rërë, erë, 

shi duke kërkuar një fillim të ri, një formë të re letrare, një mendim të ri. Intuita e drejton poetin 

drejt lexuesit të tij, sepse atë sheh si oaz ku mund të ripërtërihet.  

“... realiteti i ri politik shqiptar tepër i turbullt, pasiguria e përgjithshme dhe vetjake dhanë një 

çarje të madhe, ndryshuan mënyrën e trajtimit poetik, duke e zhvendosur nga bregu i artë i 

                                                 
7 Agolli, d. (1998) Një gur a një trung, Lutjet e kambanës, poezi të zgjedhura, Toena 1998, f. 171  

8 Mijuskovic, B. L. (2012) Loneliness in Philosophy, Psychology, and Literature, iUniverse, Inc. Bloomington  
9 Agolli, D. (1998) Lutjet e kambanës, poezi të zgjedhura, Shi monoton, Toena, f. 249  



 

himnizimit dhe idealizmit, pra, i estetizimit të krejt botës shqiptare në rrëpirat e zhgënjimit, 

mosbesimit dramatik dhe tragjik”10 - shkruan B. Kuçuku.   

I zhgënjyer nga idealet dhe nga shokët, i ka mbetur ajo që e bën të mbijetojë dhe me të cilën 

fiton përjetësinë, zëri i brendshëm krijues. Jo rastësisht zgjedh metaforën e kambanës që si një 

koracë e fortë mbron nga çdo goditje, shpirtin e tij krijues që është në brendësi. Të gjitha 

goditjet që i bëjnë poetit-kambanë e bëjnë atë të kumbojë fort. Vargjet e tij janë kumbuese, 

ndonëse janë rezultat i goditjeve që kishin si qëllim të kundërtën, ta bënin poetin të heshtë. 

Poeti e ndjen veten një kambanë të vetmuar, por zërin e së cilës e dëgjojnë të gjithë. “Metafora 

poetike e këmbanës , që u shfrytëzua për ta mbrojtur dinjitetin e vet të krijuesit ishte njëherësh 

shumë domethënëse për misionin poetik që në moment et të caktuara shndërrohej në 

rebelizëm”11. Ai e di se nëse do t’i bindë se vërtet ka mbetur i gjallë” ka vetëm një mënyrë t’i 

bëjë ata të lexojnë vargjet e tij që “i ka mëkëmbur, përtërirë” “me taktika të reja”.  Poeti beson, 

madje e artikulon në vargje besimin se ai do të jetojë në librat e tij, atje mund ta gjejë kushdo 

që dëshiron ta takojë, nuk e gjen në varreza ku vdesin të vdekshmit, jo poetët. Veçimi nuk është 

vetmi, izolim, por është një rrugë për të rigjetur formën e duhur për të arritur tek komunikimi 

specifik, ai letrar.  

4. Përfundimet  

Veçimi tek Agolli është një proces refleksioni, përmes të cilit poeti sheh të gjithë ndjesitë e 

jetës njerëzore dhe bën përpjekje për të kapërcyer ndjenjën e izolimit me anë të komunikimit 

artistik. Ai e kërkon këtë veçim dhe beson se ka aftësinë që gjatë saj të pësojmë një ndriçim të 

brendshëm.  

Kur ndjehet i trishtuar, kur ndjehet i sulmuar, ai e di se fuqia e tij ripërtëritëse janë vargjet.  

Agollit nuk i pëlqen vetmia, as nuk është “i dënuar” me vetmi, por zgjedh të veçohet për tu 

rikthyer edhe më i fortë. Nëpërmjet vargjeve të tij, ai nuk u përgjigjet atyre që e sulmojnë, por 

i largohet trishtimit të viteve që duan ta tërheqin poshtë.   

                                                 
10 Kuçuku, B. (1998) Përtëritje e lirikës shqiptare, Dritëro Agolli, Toena,Tiranë,  f.343  
11 Bexheti, V. (2013) Poezia e Dritëro Agollit, provokim i vazhdueshëm për zbulim vlerash të reja, Botim ii akteve 

Të Konferencës shkencore Ndërkombëtare D. Agolli personalitet i shquar i letërsisë dhe i kulturës shqiptare, 

Gjirokastër f. 145  



 

Zhgënjimet, ikja e rinisë, frika nga vdekja, në netët e ftohta të dimrit e bëjnë ta shohë botën me 

ngjyra të errëta. Grija dhe e zeza shfaqen shpesh nëpër vargje duke e bërë poetin të përpiqet të 

kuptojë qenien dhe botën. Në errësirën që simbolizon vetminë ai “flet me heshtjen”.  

Ai zgjedh të tashmen, i gëzohet ditës që është e paprekur nga e shkuara dhe me të cilën mund 

të jetë një fëmijë në mëngjes e një plak në mbrëmje.   

Poezitë e Agollit të shkruara pas një periudhe të tillë, kur ai u veçua nga e djeshmja, do të jenë 

kulme të krijmtarisë së tij. Në vitet e para pas ndryshimeve, në poezinë e Agollit mund të flasim 

për veçim, por më vonë në poezinë e tij do të flitet për vetmi, jo izolim. Vdekja e të njohurve 

të tij, pagjumësia, pamundësia fizike për të bërë gjëra që i kishte bërë më parë, e bëjnë të ndjehet 

vetëm. Në poezitë e viteve të fundit të Agollit do të shfaqet vetmia, si shfaqje universale, në 

shprehjen e saj më të fuqishme, shpesh e maskuar, por në shumë raste mjaft e ndjeshme.  

Elvira LUMI  

VETMIA RRETHANORE DHE VEÇIMI EKZISTENCIAL NË VEPRAT E  

FLUTURA AÇKËS  

  

Abstrakt  

A dëshmojnë në të vërtetë shkrimtarët vetminë e tyre kur i lenë karakteret të baresin në vetminë 

romanore të pashqetësuar për efektin mbi lexuesin? A vjen kjo ngaqë vetë procesi i krijimit 

është një zeje që bëhet i veçuar dhe në vetmi kozmike?A është denduria e skenave dhe botës 

vetmitare romanore veç pasqyra e tragjizmit të botës introspektive dhe pasigurisë së mjedisit 

real të autorit? A është e përligjur në letra shprehja se “Kur je vetëm, je në shoqëri të mirë”?   

Në veprat e shkrimtares Flutura Açka loja me këto pyetje është akute dhe thuajse në secilën 

prej tyre akti i vetmimit dhe veçimit ndërton në mënyrë krejt të pavullnetshme hapësira 

konceptuale unike dhe të shpeshta. Për shkak se objekti i studimit siç është Vetmia, është shumë 

i gjerë për të rrokur të gjitha veprat, ky studim parashtron një parakalim të shpejtë të qasjes 

sonë në tre nga romanet në radhën e veprave të shumta të autores.  

Romani “Vetmi gruaje” (2001) e shenjuar edhe si vepra e parë në prozë e autores, e shpall qysh 

në titull paradigmën e asaj që ka vendosur të rrëfejë. Veçimi gjinor i shpallur në titull, do të 

zbulohet shkallë-shkallë në vepër si veçim konvencional njerëzor i pagjini. Në këtë roman 

analiza e gjendjes “vetmi” do të kërkojë një përsiatje përtej njeriut, kur roli i mjedisit dhe 

largësisë nga qendra e bazës së rrëfimit, do të jetë tejet i dukshëm në vepër. Personazhet e këtij 

libri, i cili është pritur me nota të larta në kohën e botimit dhe që shquhet për poetikën e tij - 

pasi, siç thotë edhe vetë autorja në intervistat e saj, është romani urë i kalimit nga poezia në 

prozë, prodhojnë dhe absorbojnë vetminë e unit personal në fomë të atillë, sa të duket se romani 

nuk ka kohë, pra ka kohën e vetmisë së individit-femër por dhe më gjerë dhe çfarëdo rrekjeje 

për ta vendosur në kohë, dështon. Ka pak karaktere që prodhojnë një univers të tërë të një 

vetmie që shtrohet në një gjeografi të gjerë dhe në një thellësi psikike të pamatshme.   

Romani “Kryqi i harresës” (2004) ka një formë tjeter perceptimit të vetmisë, që ndryshe nga ai 

i ndërtuar nga vetë karakteret në romanin “Vetmi gruaje”, është i imponuar, dhe i detyrueshëm 

për t’u jetuar nga rrethanat. Personazhet e tij janë në grackën e vetmisë, si një gjendje vetanake 

që vjen prej pamundësisë, prej së shkuarës, prej varësisë nga fati, prej drojës për të ndryshuar 

dhe prej detyrimit për ta pranuar. Në thelbin e romanit, pistën e lojës romanore e dikton Kanuni 



 

dhe rregullat e tij dhe vetmia e bazës së jetës ritransmetohet si një kod moral në valë të paprerë 

drejt periferisë së ngjarjes, periferi që kanë një gjeografi shumë të madhe e që luhet në Europën 

e sotme. Paralelet letrare të veprës është e vështirë t’i përfshish në një prerje të thjeshtë narrative 

mbi lëvizjen e qendrës së vetmisë romanore, analiza do të kërkojë një thellim në vetë burimin 

e “konfliktit” romanor dhe prirjet për të mbjellë më shumë vetmi se vetë koha mban nëpër 

rrëfim. Veçimi, emigrimi për ti shpëtuar gjakmarrjes mbetet një shtegëtim filozofik që gjaksi e 

ndjek si një fantazmë njeriun e kapur si në grackë.  

Romani “Ku je?” (2009) ka një formë krejt tjetër të ndërtimit të konceptit të vetmisë dhe veçimi 

vjen nën kushte represioni dhe tryesnie politike. Vetmia në këtë roman merr formën e elementit 

mbrojtës nga rrethanat që kërkojnë në të vërtetë një përfshirje shoqërore, ajo është një vetmi 

personale që siguron një shëndet psikik relativ të karaktereve, deri në një grackë të re të krijuar 

nga rrethanat, duke e ndërtuar kështu jetën fragmentare “të shëndetshme” në rendin e një 

pakohësie mentale dhe të sëmurë shoqërore. Vetmia në roman shkon në kufijtë e izolimit 

kolektiv dhe veçmas individual, pasi lidhet me ngjarjet e viteve 1980, në një qytet shqiptar në 

diktaturë dhe analiza e saj do të kërkojë një qasje shumëplanëshe të gjeografisë shpirtërore të 

karaktereve në një gjeografi të vrazhdë të kontrollit shtetëror të jetëve të karaktereve. 

Metodologjia e punimit është strukturalizmi dhe parimet e tij narrative, metoda e krahasimit 

midis romaneve të marrë në analizë dhe induksioni dhe deduksioni e rezultateve të analizës 

romanore.  

  

Fjalët çelës: vetmi, izolim, kanun, pakohësi mentale, kontroll shtetëror, përndjekje  

 

1. Hyrje  

Narracioni i veprave të F.Açkës i përket sitilit të “përroit të ndërgjegjes, i  cili është si një lumë 

që rrjedh në heshtje” dhe në një vetmi gati unike. Në përgjithësi mbizotëron rrjedha e thjeshtë 

dhe e qetë sipas një gjuhe të brendëshme psiologjike. Por në interveal të një pengese siç është 

përndjekja e personazheve, apo të një stepjeje përpara një kontrolli të rreptë shtetëror në kushtet 

e terrorit dhe të ankthit psikologjik, të një bllokimi të papritur siç është një sëmundje e rëndë, 

një vrasje apo një vdekje e paralajmëruar, ndalesa aktuale krijon një vorbull dhe i bën gjerat 

apo ngjarjet të lëvizin në një mënyrë krejt tjetër siç pohon Uilliam Xhemjs dhe vetmia është 

një gjendje e brendëshme dhe e jashtme e personazheve, fizike dhe shpirtërore, e diktuar nga 



 

rrethanat por dhe një qëndrim egzistencial i tyre si një shpëtim nga një përndjekje dhe një izolim 

i diktuar.  

 Përdorimi radikal i pacensuruar i nënvetëdijës dhe një endje mendore nga shkrimtarja,    zbulon 

një kompleks ndjenjash dhe mendimesh në krijimin e romaneve psikologjike ku heronjtë 

paraqetin botën e brendshme dhe një bredhje mendore të personazheve të distancuar nga 

shoqëria, por të pozicionuar në unin e vet personal.   

Një grua vejushë në moshë të re që shoqëria e shikon si një fantazmë, ecën e vetmuar në qytet 

dhe e veçuar nga pjesa tjetër e shoqërisë. Ajo është një femër me një jetë të ndërprerë familjare 

dhe sociale që e jeton jetën në mendimet e veta (romani “Vetmi gruaje”) dhe bie viktimë e një 

paragjykimi konservator maskilist  dhe e një krimi pasioni. Një tjetër personazh, Ira Gjormi e 

bija e Lina Beshirit është një vajzë shumë e re që vuan nga një sëmundje e rëndë dhe është e 

përndjekur politikisht nën diktaturë. Familja e saj veçohet nga shoqëria në një qytet 

periferik.Ajo internohet e dënohet në punë të rënda fizike dhe i detyron personazhet si Ira të 

vuajnë dhe të rezistojnë rreth unit të saj të brendshëm për të kërkuar ura lidhjeje me botën e 

jashtme si një gjendje vetmie psikopatologjike në kushtet e një vdekje të paralajmëruar. Ajo  

bashkejton me vetminë, veçimin dhe vdekjen në romanin “Ku je” ku frika ndaj vdekjes 

zëvendesohet nga një karakter njerëzor kompleks dhe i fortë; Personazhe vetmitarë si Gjergji 

dhe vëllai i tij Frani  i  ndjek gjakmarrja primitive e Kanunit nga Shqipëria  deri në veri të 

Europës dhe migrimi shihet si një liman shpëtimi nga gjakmarrja që përshkruhet si një shoqëri 

që sistemi politik e ka izoluar nën diktaturë dhe në kushtet e ndërrimit të sistemeve dhe një 

tranzicioni kaotik politik shoqëria i rikthehet një ngujimi kanunor, si një rrethim i vogël mental, 

ndryshe nga izolimi politik që ka kaluar për një periudhë të gjatë.  

  

2. Procedura e mbledhjes së të dhënave   

  

2.1 Aktualiteti, objektivja, vetmia janë dhënë me një realizëm gati në natyralizëm 

siç është  

“Rruga e sikleteve” në romanin “Ku je” ku personazhet bien viktimë e një pasigurie jete në 

diktaturë.. Një natë udhëtimi me avion në prag të kryqëzimit dhe ndërrimit të shekujve në 

romanin “Kryqi i harresës” diskursi i  kthyer në nje retrospektivë brenda një nate, përshkruan 

botën e brendëshme të një plaku, Kol Gegajt, dhe kujtesën e tij të gjallë për marrjen e një gjaku 

60 –vjeçar. Ai vetëizolohet e veçohet në shtëpi në formën e një të ngujuari që jeton me 

fantazmën e gjatë të një gjaku 60 vjeçar, por që rizgjon një zinxhir vrasjesh absurde. 



 

Personazhet janë të pakënaqur nga jeta që bëjnë, janë të vetmuar, në ankth dhe vuajnë nga  

konfliktet e brendëshme por dhe paradokset e realitetit të jashtëm si jeta e Donjeta R. e cila 

është një grua liberale dhe e formuar në botën e lirë të Perëndimit.Ajo ka njohur hendekun  e 

jetës që ka bërë në Perëndim dhe kushtet e rrethanat e imponuara të vetmisë e izolimit fizik dhe 

shpirtëror shqiptar, është e detyruar të përjetojë në një shoqëri me paragjykime konservatore 

dhe mentalitet maskilist. Punët e shtetit nuk janë dhënë nga autorja, por mbi to mund të arrihen 

konkluzione të caktuara duke bërë një analizë të perceptimeve të karakatereve dhe arrijmë të 

kuptojmë nëpërmjet referimit që i bën parrullave politike se jemi në një shoqëri nën diktaturë 

dhe të një represioni fizik, verbal e ankthi engzistencial.   

  

2.2 Një nga qëllimet e romaneve është zhvendosja e fokusit tek realitetit i 

brendshëm, përçmues, refuzues dhe rezistent  i një realiteti social dhe politik 

nga personazhet kryesore.  

“Realiteti”, ngjarjet dhe veprimet arrijnë tek lexuesi vetëm në reflektimet e tyre të fshehura në 

psikikë.Domethëniet e fjalëve, imazheve dhe nocioneve, të cilat duken një përsiatje 

psikologjike  e personazheve kryesore zbulojnë një realitet kaotik dhe absurd të  në raporti me 

një të ashtuquajtur uni kolektiv që vihet përballë me uni personal në konflikt të thellë.  

Çurçilli ka pohuar:”Asnjëherë në histori gjithë kjo masë e njerëzimit nuk ka jetuar në një 

pasiguri kaq të tmerrshme, sikurse jeton sot gjenerata jonë.” (Kërlezha. M: Ese, Rilindja, 

Prishtinë, 1979) Kontradiktat në një shoqëri me rregulla absolute dhe një represion moral e 

fizik, kanë për qëllim të përshkruajnë botën e brendëshme të qenies njerëzore së cilës i diktohet 

jeta morale dhe intime. Individi me vizion të lirë dhe talent të spikatur shihet si i dyshimtë dhe 

përndiqet nga hienat e pushtetit duke rënë viktimë e ligjeve absolute me qëllim që ti diktojne 

një jetë ndryshe, duke e perceptuar dhe interpretuar botën jo siç është në të vërtetë por e 

tjetersuar dhe e manipuluar. Ka ndodhur tjetërsimi i njeriut në një kohë absurde me paradokse 

pas nje ideologjie utopike. Karakteret e personazheve te Flutura Açkës janë të pikëlluara, 

melankolikë dhe në një krizë të brendëshme dhe autorja duket se i ka shkëputur dhe veçuar si 

karaktere të vetmuara  jo vetëm nga jeta fizike, por dhe nga jeta shoqërore morale dhe politike. 

Këto personazhe janë të distancuar nga shoqëria, të margjinalizuar dhe të internuar në fshatra 

dhe qyteza periferike që i nënshtrohen punëve të rënda fizike dhe një përndjekje në kushtet e 

një izolimi social dhe politik. Ata janë të izoluar, nuk janë të lirë, përndiqen dhe internohen 

duke u dënuar dhe akuzuar si kundërshtarë të pushtetit dhe shoqërisë. Në këto kushte këto 

personazhe janë vetmitarë dhe enden një një egzil mendor dhe emocional për ti shpëtuar një 



 

shoqërie e cila vetë  është  shtëmangur duke u mbyllur në një guaskë apo në zhgunin e vet e 

duke gërryer vetveten në një sistem paradoksesh e idesh absurde.Vetmia është kështu një 

gjendje sociale dhe mendore jo vetëm e imponuar nga sistemi politik  por dhe e dëshiruar nga 

individë që kërkojnë të bejnë rezistencë dhe të distancohen nga një izolim më i madh dhe absurd 

siç është vetëizolimi i gjithë shoqërisë shqiptare nga pjesa tjetër e botës.  

Këta të izoluar të pafat jetojnë  të vetmuar, të veçuar dhe të kufizuar në botën e tyre të 

brendshme, të mbushur me hidhërim, mbi marrëdhënie të pa realizuara, humbje të afërmish 

dhe përndjekje nga hijet e pushtetit absolut të diktaturës.”Një masë kompakte, lëviz e çorientuar 

në figurat e një “Valle makabre”.Në rastin e prozës së F.A personazhi qëndron i shëputur nga 

turma, në hapin e tyre jashtë kohës, në mendimet e tyre jashtë realitetit. Në pamundësi për të 

luftuar diktaturën ata e perceptojnë atë si errësirë në mendimet e tyre, si terror duke i diktuar 

një izolim, veçim dhe vetëizolim në kërkim të lidhjeve reale dhe virtuale të karaktereve me 

njëri-tjetrin. (Benjamin, W, Iluminacione, Korbi, Tiranë1998.)Këta shpirtra modernë i 

nënshtrohen jetës së tyre me mundim shpirtëror konstant, pa një moment çlirimi dhe në vuajtje 

fizike dhe shpirtërore të përhershme.  

  

3. Struktura e punimit  

  

Është sikur këta personazhe romanorë të F. Açkës nuk kanë aftësinë për të komunikuar me 

njerëzit e tjerë, njësoj siç ndodh me karakterin e Gregor Zamzës tek “Metamorfoza” e Kafkës, 

të cilit i është penguar komunikimi me familjen e tij nga një transformim misterioz dhe i 

pashpjegueshëm fizik dhe social. Protagonistët vazhdimisht luftojnë me kujtimet e veprimeve 

të kaluara, por edhe kurrë nuk pushojnë së analizuari skenarët shqetësues të së ardhmes dhe 

paradokset e absurdin e së tashmes.Mbyllur në një martesë jofunksionale, pasi pësoi një 

tragjedi të madhe të familjes siç është burgimi afatgjatë i kryetarit të familjes, familja e Lina 

Beshirit që i referohet figurës historike të Liri Belishovës veçohet duke u izoluar me anë të 

interrnimit e shihet nga pjesa tjetër e shoqërisë si armiku i klasës . Absurdi i vetmisë që buron 

nga veçimi thellohet nga një gjendje e rëndë e një sëmundjeje të pashërueshme dhe vdekje e 

paralajmëruar e Ira Gjormit , personazhi tjetër kryesor Artur Robja arratiset në një egzil mendor 

dhe përjeton një dashuri të ndaluar me Klara Daiun në kushtet e një familje në krizë morale 

dhe të korruptuar, Donjeta R. vuan kalvarin e një vetmie sa gjinore aq dhe sociale. Gruaja në 

shoqërinë konservatore shqiptare shihet si një qenie e dorës së dytë përballë një mentaliteti 



 

konservator. Personazhet dëshpërimisht kërkojnë kënaqësinë emocionale dhe fizike, por nuk 

janë në gjendje për ta arritur atë, për shkak të një realiteti dhe rrethanash absurde siç është 

përndjekja e tyre nga fantazmat e pushtetit  dhe pengesat që atyre u krijojnë me qëllim që ti 

izolojnë nga pjesa tjetër e shoqërisë. Këto karaktere janë vizionarë, ëndërrimtarë, ata janë në 

një kërkim virtual për të komunikuar dhe për të bashkëpunuar me unin dhe veten e tyre. Kështu, 

romanet ilustrojnë izolimin e plotë të individëve modernë .Ata janë lidhur me zinxhirët e një 

izolimi kolektiv dhe  individual, publik dhe personal dhe kjo i bën personazhet të trysnuar dhe 

në ankth egzistencial, të pakënaqur nga realiteti, nga marrëdhëniet në familje dhe nga 

shoqëria.Ata ngërthehen nga ndjenja e fajit kolektiv që i është nështruar një sistemi totalitar 

absurd ku individi bie viktimë e një sistemi rregullash utopike dhe kaotike.   

Në romanin “Ku je” personazhi kryesor Artur Robja megjithëse një piktor i talentuar ai dështon 

si në profesion, si në krijimin e familjes, sepse në  një sistem totalitar e vërteta është tjetërsuar 

në gënjeshtër dhe jeta është shndërruar në një realitet sureal, ku artificialja mbretëron kudo dhe 

realiteti tjetërsohet deri në qelizë. Individi dështon dhe vuan në raport me një kolektiv gjithashtu 

të veçuar dhe të izoluar. Endrra e Artur Robjas për të pikturuar mite dhe legjenda në një shpat 

mali si figurat e malit Rushmor në Amerikë dështon. Kjo ëndërr e përndjek në çdo çast por dhe 

i shkakton vuajte nga përballja me artin e realizmit socialist që i imponohet si një art zyrtar. Ai 

akuzohet si një piktor i rrymave dekadente perëndimore dhe e mbyllin në një çmendimë duke 

iu nështruar inxheksioneve dhe gjilpërave dhe duke e shpallur të çmendur si nga familja si nga 

shoqëria.   

Ai vuan kështu duke përjetuar konflitin e një talenti të lirë me artin e relizmit socialist por dhe 

një krizë familjare, dështimin e lidhjes martesore dhe spiunimin që e shoqja i bën në organet e 

pushtetit dhe vendimin që ajo merr duke e mbyllur përfundimisht në çmendinë e duke e 

shkatërruar lidhjen e tyre familjare. Spitali psiqiatrik është shndërruar në një burg mendor ku 

personazhet megjithëse normalë kanë rënë viktimë e një trajtimi absurd psikopatologjik. Ja 

pohimi i Artur Robjas- “Kjo është arsyeja përse i izoloni edhe më? Trembeni nga ata që janë 

thjesht numra, kartela-të parrezikshëm. Ky nuk është spital doktor, ky është burg. Më i 

sofistikuar.-Ata janë në izolim të plotë këtu me dëshirën a pa dëshirën tuaj. Dhe izolim i plotë, 

do të thotë vdekje intelektuale, morale e materiale:” (Romani “Ku je”, fq 405).  

Në pamundësi për të gjetur rrugën e tyre nëpër labirintin e jetës në një sistem totalitar, 

personazhet e Açkës janë të vetëdjshëm se nuk mund të pajtohen me këtë realitet, duke i bërë 

një rezistencë pasive individuale duke u veçuar përfundimisht nga ky realitet dhe duke 



 

përfunduar ose në fatalitet në vdekje ose në një krizë psikopatologjike. Ata janë në përpjekje 

për të shpëtuar nga “bota e jashtme” dhe për të gjetur strehë në azilin e mendjeve të tyre. Këta 

personazhe jetojnë me artin e tyre siç është piktura apo shkrimtaria por dhe me formën e një 

meditimi dhe mbyllje në një arsyetim të izoluar mendor e psikologjik në formën e një meditimi 

filozofik apo në kërkim të dashurisë së vërtetë.   

Njërit personazh, njeriut veshur me lecka të arnuara që është dënuar me burg vetëm pse ka 

përkthyer Shopenhaurin i kujtohet metoda “estetike e meditimit”, propozuar nga filozofi 

gjerman Arthur Schopenhauer si zgjidhje e vuajtjeve njerëzore, në romanin “Ku je”. Sipas 

Shopenhauer, bota është një shprehje e verbër, e papërcaktuar, dinamike. “A do të jetojmë” 

pyesin personazhet romanorë të Açkës, që Shekspiri e ka shprehur nëpërmjet formulës së 

famshme të Hamletit “Të rrosh a të mos rrosh”. Këta personazhe nuk mund të arrijnë kurrë 

kënaqësinë dhe qetësinë. Ata janë duke kërkuar njëlloj lirie dhe paqe në këtë drejtim 

egzistencial të jetës duke u veçuar dhe duke u mbyllur në vetminë e unit të tyre dhe, kështu, 

personazhi duhet të ekzistojë në një proces të vazhdueshëm vuajtje fizike dhe mendore  duke 

luftuar me veten dhe duke rezistuar mendërisht dhe fizikisht me të tjerët si një gjendje absurde 

fizike dhe dyfish utopike në raportin vetëdijë dhe nënvetëdijë e unit individual me unin kolektiv 

e gjendjes reale dhe asaj sureale.   

Duke qenë pjesë e këtij procesi utopik, njeriu e përjeton realitetin si vuajtje konstante dhe 

pakënaqësi dhe e vetmja mënyrë e përkohshme për të shpëtuar nga ky ferr i gjallë është për të 

vëzhguar mendërisht dhe për të vlerësuar format e bukurisë estetike me një transhendencë,  

“me interes të brendshëm” dhe psikologjik duke u arratisur brenda zhgunit te vetja. 

Protagonistët e romaneve me sa duket e kanë përvetësuar këtë qëndrim dhe e kanë aplikuar 

plotësisht atë në jetën e tyre, pasivisht e me vetëdijë. Ata mendojnë se gjithçka rreth tyre, 

ngjarjet dhe njerëzit janë realisht surealë, se e vërteta është transformuar në gënjeshtër politike 

sipas një hierarkie që i nënshtrohet gjuetisë së shtrigave.   

Ndryshe nga realiteti ku gjithçka është kolektive aq sa dhe veçimi ndryshe nga vetmia është 

kolektive si një gjendje që buron nga një faj kolektiv i ndarjes së botës shqiptare nga bota e lirë 

e Perëndimit, karakteret e romaneve të Açkës janë individë dyfish të vetmuar dhe të veçuar nga 

kjo botë kolektive siç është shoqëria shqiptare në kushtet e totalitarizmit. Pra autorja zbulon 

kështu një shkelje me të dyja këmbët e shtetit diktatorial të të drejtave dhe lirive të indivit në 

kushtet e përndjekjes së një totalitarizmi absolut dhe veçimi fizik dhe moral. Individit, veçimi 

dhe vetmia jo vetëm që i imponohet nga sistemi politik si një shoqëri e izoluar ku individi vuan 



 

veçimin si një vuajtje fizike dhe distancim nga shoqëria por nga ana tjetër dhe  një liman 

shpëtimi mendor për soditjen e realitetit absurd duke i bërë jo vetëm një rezistencë pasive por 

dhe duke e kthyer interesin te uni individual për të zbuluar veten që është në një konflikt dhe 

krizë reale me shoqërinë. Ndërsa, për Shopenhauer ashtu dhe në romanet e Açkës, soditja pa 

interes estetik është çlirimi nga lufta torturuese për ekzistencë, si tek “Ku je ” apo “Kryqi i 

harresës”. Kjo soditje dhe vetëizolim e vetmi është, përkundrazi, ajo që kufizon protagonistët 

brenda një burgu  mendor si një çlirim nga burgu dhe izolimi e veçimi i jashtëm real që 

shpërfaqet në parrullën politike “Të jetojmë e të punojmë si në rrethim”.   

Tjetërsimi, vetmia dhe veçimi social por dhe mendor është një mbijetesë e çmendur, një 

zgjidhje anormale për paaftësinë e tyre për t’u përballuar dhe luftuar me jetën reale – pra, ikje 

e tyre në botën e brendshme si një arratisje nga një botë e ngërthyer nga metamorfozat politike 

e morale. Këto tëhuajtëzime të personazheve  janë edhe shkaku kryesor i kësaj paaftësie që 

buron nga vetë bota e jashtme që është një realitet absurd dhe utopik. Por ashtu si personazhet 

e Xhojsit apo filozofia e Shopenhaurit dhe personasht e romaneve të Açkës janë në egzil 

mendor ku veçimi është i pavetëdijshëm dhe i imponuar nga rrethanat e përndjekjes por vetmia 

është  e vetëdijshëme dhe kryhet me vullnet të lirë por dhe si një mënyrë për ti bërë rezistencë 

pasive kësaj gjendje sociale. Veçimi i personazheve siç pohuam më lart është dyfish i realizuar 

si ficion dhe nonficion, nga njëra anë izolim i shoqërisë nga bota e lirë e Perëndimit, nga ana 

tjetër një veçim i personazheve në kushtet e përndjekjes dhe gjuetisë së shtrigave.  

Apatikë  ndaj botës së jashtme, personazhet janë të përqendruar në shumicën e ndjesive të tyre 

themelore siç është dashuria dhe meditimet filozofike, edhe pse duket se fantazitë dhe dashuria 

e tyre pothuajse asnjëherë nuk përkthehen në realitet. Detyra e lexuesit për të depërtuar 

nëpërmjet mendimeve të zymta dhe të pakënaqur, të karakterizuara nga difuzioni dhe 

shkëputja, bëhet edhe më e vështirë përmes monologut të brendshëm të shkrirë me dialog të 

jashtëm, me dallime të qarta të dhëna. Për më tepër, lexuesi arrin të zbulojë nga “struktura” e 

rrëfimit diferencën mes botës së jashtme që është mbërthyer nga metamorfozat politike dhe 

botës së brendëshme që është në një krizë mendore dhe në një ankth egzistencial dhe lexuesi 

arrin të bëjë dallimin midis nënvetëdijes dhe zërat e vetëdijes së brendshme të protagonistëve. 

Megjithatë, kur ndërgjegja e tyre është marrë në konsideratë si një vetëgjyqësi apo meditim 

filozofik, personazhe si Artur Robja, Gjergji apo Donjeta R. mund të interpretohen si aluzion i 

autores për të gjithë njerëzit modernë, të zhgënjyer dhe me një shpresë utopike drejtuar 



 

njerëzimit, ku liria është një koncept abstrakt, i munguar dhe konvencianal dhe bota e lirë është 

një botë migrimi dhe egzili fizik dhe mendor i nj brezi të humbur dhe të përndjekur.   

Personazhet janë, në një mënyrë, psikologjikisht jofunksionalë dhe me një rezistencë pasive 

dhe fataliste. Shoqëria është lënë për të kryer pjesën e vet të fajit për represionin psikologjik, 

mungesën e komunikimit të qenieve njerëzore, për etiketat dhe paragjykimet, ajo i dënon 

impulset natyrore njerëzore duke u mërguar në mendjet e poseduesve të tyre dhe duke 

kontrolluar deri dhe nënvetëdijën. Nëpërmjet romaneve të saj Açka i çliron personazhet nga 

marrëveshjet shoqërore dhe politike dhe u lejon atyre për të zbuluar, brenda vetes së tyre dhe 

botës që i rrethon, përroin e nocioneve dhe ndjenjave që ushqejmë brenda vetes.Personazhet 

zhyten në kaosin e mendjes subjektive si një reflektim i presionit të jashtëm. Realitetit i jashtëm 

është një eksperiment psikopatologjikisht.E vetmja mënyrë që lexuesi mund të interpretojë 

pastërtinë e fjalëve, kujtimeve dhe fantazive është me anë të gjuhës, semantikës dhe 

psikoanalizës, krijimit të lidhjeve në mes të mendimeve të veçanta të karaktereve që janë në 

kërkim të lidhjeve subjektive si rezistencë ndaj realitetit objektiv dhe vetmisë si e vetmja 

gjendje fizike dhe mendore e individit për të mbijetuar në rrethana të një ferri politik dhe 

social..Kështu, si një pjesë e artit modernist, romanet kanë për qëllim të shprehin impulset 

irracionale sesi ato përkthehen në mendime verbale në kërkim të një lirie virtuale.  

 Në romanin “Kryqi i harresës” personazhet bien pre e një kanuni primitiv që është shndërruar 

në një lak ku bien të gjithë: pleq, të rinj e fëmijë dhe migrimi në Europën e lirë paralajmëron 

limanin e shpëtimit dhe rrjedhjen e trurit nga ky vend problematik siç është Shqipëria  ku 

shqiptari arratiset dhe emigron larg për ti shpëtuar vetëgjyqësisë dhe gjakmarrjes. Megjithëse 

ngujimi dhe izolimi vjen si një akt pasiv për tu mbrojtur nga gjakmarrja, rregullat e kanunit 

janë tjetërsuar dhe ndryshuar duke rënë dhe mbi gra e fëmijë të pafajshëm që bëhen dëshmitërë 

të vrasjeve zinxhir. Ja si rrëfen autorja kur i referohet kanunit: “Prita do të fillojë pushkën mbi 

burra e jo mbë gra e fmi, mbë shpia a mbë bagti.”- 

Shkojmë Martë! S”kam djalë për gjak të të tjerëve motër!” (Romani “Kryqi i harresës”, f. 87) 

Ka ndodhur një përmbyesje sistemi, është përmbysur diktatura e proletariatit dhe është 

vendosur demokracia po koncepti i lirisë është i brishtë dhe të drejtat e liritë themelore të njeriut 

po nëpërkëmben nga fantazmat e së shkuarës siç është ringjallja e kanunit dhe perceptimi i tij 

nga shqiptari në formë të deformuar.   

Jeta e njeriut ashtu si në diktaturë është vënë përballë vdekjes nga gjakmarrja.Veçimi ka fytyrën 

e ngujimit dhe vetmia është një ferr i mendjes dhe i trupit. Personazhet mundohen të dialogojnë 



 

me veten për të shpjeguar rrënjët e kësaj mbetje shekullore dhe vetëgjyqësie siç është Kanuni 

që jo vetëm po i ngujon njerëzit që detyrohen ti shpëtojnë vdekjes por emigrojnë në Europë 

duke u veçuar përfundimisht nga shoqëria shqiptare. Karakteri ndjek një dialog psikologjik që 

ka për qëllim të japë një analizë të rreptë të mendimeve, ashtu si, sipas Kafkës, ne do të duhej 

të shqyrtojmë çdo grimë individuale të informacionit mendor, më tepër për të kapur qarkullimin 

e përgjithshëm të mendjes të personazhëve që i kundrvihen këtyre rregullave absurde. Ja si 

mendojnë personazhet e Ackës të cilët janë të sëmurë fizikë, por jo mendorë, ata janë viktima 

dhe karaktere të rrethanave ku jeton e gjithë shoqëria e cila është pjesë e një absurdi, utopie 

dhe kaosi  kolektiv: “Do të vishej, do të dilte përkundër gjithë rregullave të gjendjes së saj 

fizike. Në djall rregullat, në djall mjekime e rutinë spitali. Ishte ngopur me to. Edhe nëse para 

saj e priste ndonjë mrekulli, edhe nëse i kishte zënë pritë, ndonjë pafatësi, ajo do ta pranonte 

fatin si ti vinte. Dhe ky fat të mos e llogariste një ditë si sot për të.” (po aty, f. 376)   

Në një përballje, personazhi ve botën subjektive me botë objektive, ndjenjën me arsyen që janë 

në një konflikt të brendshëm dhe të vazhdueshëm. Personazhet romanore duke qenë se 

realitetin, botën e jashtme e filtrojnë dhe e izolojnë në mendjen e tyre duke i shpëtuar një izolimi 

më të madh atij social dhe politik ata monologojnë me botën e brendëshme, ashtu si një lumë 

ku nënvetëtidja, impulset e brendëshme dhe vetëdija marrin trajtën e një përroi të ndërgjegjes 

apo të një vetëgjyqësie në gjendje vetmie, ku personazhi shpreh mendimet dhe ndjenjat e tij me 

zë të lartë. Formalisht është një diskurs i mirëstrukturuar si nga ana leksikore dhe nga ajo 

sintaksore, që i drejtohet një publiku-shikues, është një bashkëbisedim i orientuar, por pa një 

Ti specifik. Mund të thuhet se monologu rreket drejt intimitetit të supozuar.Personazhi dhe 

dëgjuesi ndajnë të njëjtin informacion kontekstual. Kjo mënyrë është pranuar si një konvencion 

dramatik,dhe psikologjik i karaktereve romanore te shekujve 17.18. Ai është ende i vlefshëm 

për të zbuluar gjendjen e brendshme të personazheve në raport me një ralitet absurd. Përroi i 

ndërgjegjes është një koncept që shfaqet për herë të parë (në veprën e James, W. (1890). The 

principles of psychology, Vol. 1.) Sipas tij ndërgjegja me metaforën e rrymës së ideve që 

ndodhin brenda në mendje është një rrjedhë imazhesh dhe përshtypjesh, por gjithashtu dhe 

mendimi verbal dhe mental. Ky mendim verbal rrjedh pa pushim dhe nuk shprehet në mënyrë 

të artikuluar, pra, është irracional, spontan, kaotik.   

Përroi i ndërgjegjes krijon përshtypjen që lexuesi është futur në mendjen e personazhit dhe që 

po shfaqet diçka jo plotësisht verbale apo tekstuale, por një mendim i prezantuar në mënyrë 

jokoherente, ndërtime gramatikore absurde, lidhje e lirë idesh, imazhe dhe fjalë në një nivel 



 

parabisedues në trajtën e një monologu të brendshëm. Monologu i brendshëm është një tip 

përroi ndërgjegjeje në të cilin shfaqen mendimet e personazheve si një formë diskursi të 

brendshëm e të heshtur, si një rrymë mendimesh të verbalizuara. Reflektohen vetëm gjysma e 

mendimeve, përshtypjeve, të prezantuara në mënyrë racionale. Meqenëse kjo supozon një lloj 

tkurrjeje, nuk mund të thuhet se  monologu i brendshëm përfaqëson plotësisht përroin e 

ndërgjegjes së personazhit. Në fakt, tek tekstet e Açkës fokalizohen disa ide dhe ndjesi si formë 

rezistence e individit përballë një muri kolektiv dhe lihen mënjanë disa të tjera siç është 

struktura e sistemi politik dhe e shtetit diktatorial. Autoren e shqetëson raporti i individit me 

kolektin, me lirinë dhe konflikti individ- shoqëri. Diskursi nuk i drejtohet, as drejtperdrejt as 

tërthorazi, askujt, por alteregos, pra, personazhi është duke folur me veten, karakteristikë që e 

dallon nga monologu në të cilin nuk thuhet, por supozohet që i drejtohet publikut. Në këtë lloj 

narracioni, në romanet e autores shihet të implikohet stili indirekt i lirë dhe ai direkt i lirë-

fantastik si një vizion i një shkrimtare të angazhuar në kërkim të një bote të lirë dhe të një 

individi në kërkim të zbulimit të vetes dhe ndërtimit të një identiteti personal që jeton në 

rrethana absurde ku egzistenca dhe jeta e tij është  veçuar nga organizimi social por është 

zbuluar si një  un personal dhe ëndërrimtar i vetmuar ku liritë dhe të drejtat e tij janë shkelur si 

nga ligjet e sistemit politik ashtu dhe nga një mentalitet konservator dhe patriarkal.   

Monologu i brendshëm që nuk shfaqet në fjali, as në ndërhyrjet e rrëfyesit, është një diskurs 

direkt ku rrëfyesi heq dorë nga pozicioni i tij si ndërmjetës. Gjejmë gjithashtu, një alternim të 

dy përemrave të personazheve që i përkasin të njëjtit folës, dhe pse kjo nuk ndodh gjithnjë. 

Përsa i takon kohës së rrëfimit, e tashmja përkon me të tashmen e aktivitetit mendor, por duhet 

patur parasysh që nuk ekziston një rrjedhë mes atij që është ëndërr dhe një uni të brendshëm 

me atë që është projektuar në realitet, siç janë aluçinacionet te Artur Robja, Donjeta R. apo Ira 

Gjormit dhe përballja e këtij uni me metamorfozat politike dhe sociale të një shoqërie 

konservatore dhe tradicionaliste të izoluar. Personazhet detyrohen të vendosin një filtër gjykimi 

dhe meditimi  mes realitetit dhe të mundshmes, mes të veçantës dhe të përgjithshmes mes një 

veçimi fizik dhe një lirie mendore.   

  

4. Përfundime  

 Si formë rezistence ndaj një shoqërie totalitare, ku diktatura dhe Kanuni kërkon ta tjetërsojë 

individin  përmes veçimit, ngujimit dhe vetmisë, shkrimtarja Flutura Açka në romanet e saj 



 

ndërton modelet e vetme të përballjes, në tentativë për të ruajtur identitetin e lirë qoftë edhe në 

mënyrë absurde.  

Personazhet romanorë  gjallojnë ndërsa mundohen t’i bëjnë rezistencë realitetit përmes 

tjetërsimit të tij brenda unit të tyre. Në këtë subrealitet individual, ata përpiqen të kthejnë 

vlerësimin e vetes  në respekt, rezistencë dhe liri. Përmes eksplorimit psikopatologjik të vetes 

së tyre, ndërsa  ndërtojnë një identitet individual të lirë, përballë identitetit kolektiv të izoluar 

dhe  të tjetërsuar, individët Açkianë, ndërtojnë një zhguall absurd dhe utopik.  

Jeta nën censurë e individëve, ku përndjekja dhe izolimi total i shtyn ata drejt një procesi 

vetizolimi si e vetmja mënyrë për të mbijetuar, shoqërohet me krijimin e një trajte të re të unit 

të personazhit, shpesh nën petkun e absurdit kafkian.   

Me teknika novatore, shpesh avangardë, Açka ndërton në mënyrë metaforike rrymën origjinale 

të gjuhës së ideve si një rrjedhë imazhesh dhe përshtypjesh psikologjike ku mendimi verbal 

dhe mental shkojnë krahas në tentativën e shpëtimit të qenies në kushtet e ankthit dhe 

përndjekjes. Artikulimi artistik ku irracionalja, spontanja, kaosi dhe vetëdijësimi, rrjedhin pa 

ndërprerë në gjuhën narrative të personazhit, ndërtimet gramatikore apo tekstuale shkojnë në 

strukturën e brendëshme të rrëfimit si një rrjedhje e lirë e pandërprerë ndërgjegje.   

Referencat  

Açka, F. (2001) Vetmi gruaje, Tiranë: Skanderbeg Books.  

Açka, F. (2004) Kryqi i harresës, Tiranë: Skanderbeg Books.   

Açka, F. (2009) Ku je, Tiranë: Skanderbeg Books.   

Benjamin, W. (1998) Iluminacione, Tiranë: Korbi.  

Beqiri, B. (2016) Një histori letërsi e ndaluar, Tiranë: Naimi.  

Kërlezha, M. (1979) Ese, Prishtinë: Rilindja.  

James, W. (1890). The principles of psychology, Vol. 1. Henry Holt and Co. 

https://doi.org/10.1037/10538-000  

  

  

  

 

 

https://psycnet.apa.org/doi/10.1037/10538-000
https://psycnet.apa.org/doi/10.1037/10538-000
https://psycnet.apa.org/doi/10.1037/10538-000
https://psycnet.apa.org/doi/10.1037/10538-000


 

KDU: 821.18.02/.09:159.942(05)  

  

Hekuran HASANAJ  

VETMIA DHE VEÇIMI SI PARAKUSHT I KRIJIMIT IDENTITAR NË 

VEPRËN E MEHMET KRAJËS  

  

Abstrakt  

Në punimin tonë do të marrë trajtesë roli i vetmisë në veprën e  Mehmet Krajës, e parë 

kjo nën një dritë progresive, e cila dërgon në nevojën e dëshpëruar të njeriut për t’u identifikuar 

në planin individual dhe atë nacional. Identiteti nacional vendoset në ndihmë të identitetit 

personal dhe së bashku i japin formë identitetit universal të qenies njerëzore.   

Përmes qasjes sonë deskriptive dhe semiotike mbi  prozën romanore të Krajës do të 

parashtrohet këndvështrimi i tij mbi topikën e vetmisë dhe veçimit si gjendja, e cila i paraprin 

krijimit letrar dhe botëkuptimit.  

Vetmia është parakusht që njeriu të jetë mendimtar, dhe ajo duhet të kthehet në  

bashkëudhetare që njeriu të bëhet filozof.  Njeriu çdo herë që është habitur me qenësinë e vet 

dhe koordinatat e tij identitare, është tërhequr të përpunojë në vetmi gjithë dijen që ai zotëron 

dhe, në momentin që ka parë me sy kritik veten, Tjetrin dhe gjithë raportet që gjenerohen nga 

marrëdhëniet njerëzore,  e ka kthyer vetminë e vet në një far, i cili ka ndihmuar të ndriçohet 

nata e subkoshiencës njerëzore duke kuptuar kështu se pranimi i përkohësisë së jetës do ta 

ndihmonte ne gjetjen e  motivit.   

Fjalët çelës: identitet, individ, komb, universale, vetmi  

 

    Abstract  

In our work, will be addressed the role of loneliness  in the work of Mehmet Kraja seen in a 

progressive light, which sends to the desperate need of man to identify himself individually 

and nationally. National identity is established in aid of personal identity and together they 

shape the universal identity of the human being.  

Through our descriptive and semiotic approach to Kraja's novel prose, will be exposed his 

perspective on the topic of loneliness and isolation as a state, which precedes literary creation 

and worldview.  

Loneliness is a prerequisite for man to be a thinker, and it must be turned into a companion for 

man to become a philosopher. Every time man has been amazed by his being and his identity 

coordinates, he has been drawn to process in solitude all the knowledge he possesses and, the 



 

moment he has critically seen himself, the Other and all the relations generated by human 

relations, has turned his loneliness into a beacon of light, which has helped illuminate the night 

of the human subconscious thus realizing that accepting the temporality of life would help him 

find the motive.  

The characters of Kraja float weightless in the course of their individual and national history, 

and the actions they take to counter the currents of politics and war are more in support of the 

motivation of their universal movement in the flow, than they have a changing or backward 

power. Fate plays tragicomic tricks and man goes vague along with his philosophical wonder 

to the other world, where the same identity ambiguity awaits him and where the perception of 

the nation and the universe turn into a lame joke.  

    Keywords: identity, individual, nation, universal, loneliness  

    Hyrje 

Në punimin tonë do të marrë trajtesë roli i vetmisë në veprën e  Mehmet Krajës, e parë kjo nën 

një dritë progresive, e cila dërgon në nevojën e dëshpëruar të njeriut për t’u identifikuar në 

planin individual dhe atë nacional. Identiteti nacional vendoset në ndihmë të identitetit personal 

dhe së bashku i japin formë identitetit universal të qenies njerëzore.   

Përmes qasjes sonë deskriptive dhe semiotike mbi  prozën romanore të Krajës do të 

parashtrohet këndvështrimi i tij mbi topikën e vetmisë dhe veçimit si gjendja, e cila i paraprin 

krijimit letrar dhe botëkuptimit.  

Vetmia është parakusht për të qenë mendimtar dhe duhet të jetë bashkëudhëtare për të qenë 

filozof. Letërsia të ofrohet individualisht dhe në një lexim të thelluar individual, i cili ka si 

produkt udhëzimin drejt një të menduari kritik për veten dhe botën. Njeriu, çdo herë që është 

habitur me qenësinë e vet dhe koordinatat e tij identitare, është tërhequr të përpunojë në vetmi 

gjithë dijen që ai zotëron dhe në momentin që e ka parë me sy kritik veten, Tjetrin dhe gjithë 

raportet, që gjenerohen nga marrëdhëniet njerëzore, e ka kthyer vetminë e vet në një far që ka 

ndihmuar të ndriçohet nata e subkoshiences njerëzore.   

Në prozën e tij romanore, Kraja sugjeron se njeriu, edhe pse i pafuqishëm ndaj 

rrotullimit të botës, ka përgjegjësinë ta ruajë planetin nga përsëritja e gabimeve destruktive. 

Shija që të lë secila nga veprat në veçanti dhe i gjithë sistemi i veprës në tërësi, është se bota 

ka ciklet e saj me funde të reja dhe me fillime të vjetra. E gjithë përpjekja njerëzore për identitet 

personal dhe kolektiv, vjen në vepër përmes një dramaticiteti të thellë dhe projektohet si një 

ngadhënjim mbi jetën nëse, së paku, ke pasur në dorë se si të vdesësh. Dinjiteti njerëzor merr 



 

rëndësi dhe është kurdoherë një lumë i nëndheshëm që nuk i ndahet veprës dhe që mëton të 

motivojë tragjizmin.  

Shpesh humori i zi dhe gjendja depresive, lunatike që mbështjell si një mjegull veprën, 

sugjerojnë në fakt të kundërtën: dëshirën për ngjyra, romancë, gëzim, për të shpëtuar lehtësinë 

e qenies. Romanca, gëzimi, fitorja, respekti, besimi, poezia, paqja dhe plotësia identitare janë 

të qenësishme në vepër, pikërisht përmes mungesës së tyre. Çdo lexim e rilexim thekson 

mungesën e tyre dhe zgjon padyshim përmes refleksioneve të përmbysura, pikërisht qenësinë 

e tyre, nevojën e njeriut për t’i pasur këto efekte në jetën e tij si të drejta legjitime. Gjendja e 

kaosit total, që ndërton tematikën e veprës së Krajës konfiguron një njeri jo të kthjellët, i cili 

në dëshpërim dhe në mungesë orientimi është viktimë e rrethanave, shtrëngesave dhe pjesë e 

korit të skllevërve, ku gjithsecili, në dëshpërim dhe vetmi, nuk arrin të kuptojë forcën e 

përbashkët, e cila do të kishte fuqi ndërtuese apo shkatërruese nëse do të kishte qenë fryt i një 

mendjeje të kthjellët dhe i një organizimi të përsosur. Mbyllja në vetvete dhe frika e 

papërputhshmërive me Tjetrin, çon në distancim e moskuptim çoroditës. Të gjitha urat e 

komunikimit kthehen në kufij dhe njeriu ndihet i huaj edhe në mes të krijesave brenda të të 

njëjtit lloj.  

 “Në të dy anët e Urës së Hekurit ishin mbledhur njerëz që prisnin të kalonin matanë, por 

dukej sikur ura nuk shërbente për një punë të tillë, ajo lidhte dy anë të një asgjëje të trishtë pa 

kuptim dhe pa mundësi që të shpjegonte diçka, njëra anë e Shkodrës ishte e zymtë, në anën 

tjetër po ajo zymtësi reflektohej për së kithi ...”1  

 Autori e shpërbën realitetin, dehistorizon faktet, vendet, datat dhe i rindërton ato përmes dhe 

sipas projeksionit që kanë ato tek individi. Përplasjet etnike bashkë më mendësinë dhe kulturën 

sjellin mungesën e komunikimit dhe bota bëhet e vrazhdë, agresive. Personazhet marrin nisma 

individuale për t’i zgjidhur vetë nyjet e ngatërruara e sidomos, të pakuptimta që u ofron jeta. 

Ato bëhen groteske në luftërat e tyre, në perceptimin e kombit, në përqafimin e ideologjive, në 

mbrojtjen e erzit, në sjelljet sipërfaqësore,  e shkojnë deri aty sa i gjithë ky falsitet të perceptohet 

njësoj nga një kolektiv etnik apo social. Rebelët dhe ata që kuptojnë përjashtojnë veten ose 

përjashtohen dhe kështu mbështillen në një vetmi të madhe e në një veçim të pangushëllimtë 

të gjithë  së bashku në forma të ndryshme. Humbja e ekuilibrave mes formës dhe përmbajtjes, 

moskuptimet, udhët e shkelura njësoj lejojnë mashtrimin të mbahet si një preferencë kolektive 

përmes një marrëveshjeje të pashkruar, e cila çuditërisht respektohet me fanatizëm. Fati i 

individit degëzohet në luftën për identitet kombëtar dhe luftën për identitet personal. 

Kompromiset e politikës ndërtojnë shtetin, por dënojnë dhe degradojnë kombin.  

Identiteti personal merr linjën e tij të zhvillimit thellë në botën e brendshme, e cila fshihet 

pas një heshtjeje fanatike deri në vetmi asketike. Identiteti i brendshëm lufton inkuadrimin sipas 

normave dhe etikës së ngurtë dhe përplasja është fatale. Individi jeton në një përvujtni të 

thekshme duke u strehuar në çmenduri si një formë ekstreme e braktisjes së hapur të jetës së 

padurueshme.  

“Mbi qytet dhe gjithandej ndër ato vende, si hije të padukshme silleshin rruginave dhe 

mbi krejt natyrën lëngatat deri atëherë të panjohura të vetmisë, të ëndrrave të liga dhe 

dëshpërimit. Njerëzit vdisnin me sy të kthyer nga deti, nga një mall që nuk shpjegohej.”2  

Mbeten pas kësaj që ata të sillen të denatyruar duke “refuzuar” civilizimin e duke u 

përpëlitur në gropën thithëse të instinkteve, të përçmimit brenda llojit, në emër të mbijetesës.  

Protesta përmes asketizmit, tkurrjes në një vetmi të thellë, është më e rënda, pasi vë në 

pikëpyetje gjithë ekzistencën njerëzore dhe mungesën e përhershme të lirisë. Dhembja e 

personazheve arrin majën më ekstreme dhe kalon pas kësaj në një mpirje çmendurie. Kjo e 

fundit ngrihet si akuzë ndaj shoqërisë njerëzore, e cila braktis çdo individ të sajin pa përjashtim. 

Pika kulmore e kësaj dhune është pikërisht fati i njëjtë i dhunuesit me të dhunuarin. Të koduar 

nga duart mizore të fatit njerëzit janë kthyer në lodra të destinuara të ndjekin ose të ndiqen duke 

krijuar kësisoj një binom ndërvarësie. Indiciet historike janë më tepër mbështetje për të trajtuar 

metamorfozën e individit nën trysni, sesa për të lokalizuar e për t’i veshur petkun kombëtar. 

Prandaj historia apo nocioni komb zvogëlohen përpara destinit dhe luftës ekzistenciale. Kraja 

e ka bërë ind të veprës së tij këtë qasje. Kufi do të thotë të mos shkosh dot në Shkodër dhe 

Shqipëria është areali ku shtrihet gjuha dhe dashuria e secilit, është ëndrra e Fadil Gjeçit për 

shtëpinë në Bahçallëk, Kafja e Madhe, fotot e Kel Marubit, rrugicat me kalldrëm, tregu, 

qytetërimi, prostitutat, dashuritë, tradita, pra pikërisht  vendi ku nuk quhesh i huaj. Mbetja 

jashtë Shqipërisë cungoi dhe kushtëzoi jetën e shumë krahinave shqiptare dhe formoi një vetmi 

ishullore konfuze. Rreziku i prishjes së botës shqiptare, vetmia, tjetërsimi, shpërfytyrimi nën 

dhunën sistematike dhe frika për humbjen e identitetit, ëndrra për një botë tjetër, vijnë me 

shpërfaqje të arrirë gjuhësore dhe përmes vëzhgimeve relativizuese dhe rivitalizuese.   

   Sfida identitare gjallon në veprën e Krajës dhe bëhet jo vetëm pjesë e shtjellave të 

ndryshimeve të rëndësishme në jetën e njeriut, të cilat ushqejnë veprën, por shpesh është 

iniciuese e revoltës për të ndryshuar rrjedhën e për të qenë i përveçëm. Identiteti mbetet njëra 

nga pikat mbështetëse të individit, me të cilin bota merr kuptim dhe marrëdhëniet ndërtojnë ura 

që respektojnë dinjitetin.   

Dhuna shumëformëshe mbi Shqipërinë e zezë jashtë kufirit ishte një arsye e fortë për të 

mitizuar Shqipërinë zyrtare duke i dhënë asaj atributet magjike të një dashurie të pakushtëzuar 

e duke e kthyer në “andrrën e jetës”. Mospërkimi i realitetit me këtë ëndërr kolektive të 

shqiptarëve prodhoi një tragjedi edhe më të thellë, të pashërueshme. Varrat e saj mbeten një 

rrezik i tjetërsimit të shqiptarëve duke anuar në një identitet të ri hibrid. Të qenit në një 

normalitet etnik ka marrë përmasa ëndrre dhe magjie dhe këtu dhembja është e thekshme dhe 

të lë pa frymë. Ndjesia e përhershme e mungesës së rrugëdaljes është e rëndë dhe nuk lejon 

shije të tjera të jetës në një atdhe të munguar, në një etni të përjashtuar.   

“... ndërsa në mbrëmje bëri kuvend me tim atë i tha atij se vetëm një gjë i kishte mbetur 

peng, të shkonte në botën tjetër dhe nga ajo anë ta shikonte botën e këndejme, sepse Ademi i 

Isan Taipit një gjë nuk e kishte të qartë, nuk e dinte se cila botë ishte e vërtetë, dhe kur im atë 

e pyeti se nga binte ajo bota e mahnitshme, ai tregoi me dorë cepin e liqenit ndanë  

Taraboshit, dhe Shkodrën e fshehur në terrin e në anën tjetër të natës ...”3  

Njeriu jeton dy jetë: atë personale, të fshehtën, të vetmuarën në liri të pafre me epiqendër 

veten; dhe atë të dukshmen, të ngurtësuarën nga morali ku duhet të bësh disa role sociale, ku 

dhembja duhet mohuar, ku atdheu merr përmasa mbi vetë jetën. Vetvrasjet e vajzave në liqenin 

e Shkodrës, stinët e mërzisë dhe dhembjet e pangushëllueshme të vuxhudit, jeta pa rendiment 

dhe kërkimi i një vdekjeje në një luftë, humbja e së cilës është e sigurt, tregojnë braktisjen e 

hapur të jetës dhe ligjeve të saj të kthyera në një absurd, i cili nuk përkon më me misionin e 

qenësisë në këtë botë. Njeriu vështron me një indiferencë kryeneçe dhe futet në zhguallin e vet 

prej nga refuzon të marrë pjesë në një jetë ku konsiderohet i parëndësishëm e i padenjë dhe 

nëse nuk i thyen dot kodet, i braktis ato. Atij i është paracaktuar një vdekje e sigurtë dhe liria e 

tij absurde konsiston në zgjedhjen e llojit të vdekjes dhe të kohës kur vdes. Nel Gjeshku, një 

personazh tipik i romanit Selvitë e Tivarit, pret koka malazezësh dhe me këto trofe ai ngop 

hakmarrjen e tij për gjithë përçmimin dhe pengesat për të qenë i lirë në jetën dhe marrinat e 

veta. Ai vuan nga një vetmi e thellë dhe shoku më i ngushtë është vetvetja, me të cilën bisedon 

rrugëve dhe zbulon me zë të lartë mendimet e veta. Nel Gjeshku është një ndërgjegje lakuriqe, 

primitive, e cila doemos nxit pakënaqësi tek kushdo që ka kontakt me të, pasi bota ka vendosur 

kode morale të forta komunikimi për të ligjëruar shtirjen, mashtrimin dhe për të bërë me vepra 

ato që Nel Gjeshku i bërtet veç me zë. Kokat e prera ai i kthen në tregti dhe i shet lirë për të 

ngrënë, për t’i harxhuar në mejhane a për të bërë qejf si gjithë të tjerët me vajzat e Zuke 

Kalimanit. Kështu bota nxjerr në pah fytyrën e saj banale.  

Vajtimi i nënës në E zeza dhe e kuqja është një pasojë e shkakut të një jete të pajetuar, të 

një lufte të paluftuar, të një shëmbëllimi që vjen më i qartë se objekti vetë. Në këtë rast, mbi 

personazhin bie dritë, ai e lë botën e errët ku ka vegjetuar dhe kthehet në emër të përveçëm dhe 

identifikohet. Nëna në veprën e Krajës është një lule vjeshte dhe bukuria e saj pikërisht se është 

e tillë, e mbrame, sfidon gjithë lulet e ngjyrat e pranverës, gjithë heronjtë e çështjet madhore 

me luftëra dhe epshe. Nëna është tragjedia më e thellë ekzistencialiste e veprës. Bashkë me 

shpërfaqjen e saj merr jetë në mënyrë indirekte figura femërore, e cila vjen në veprën e Krajës 

si personazh mbështetës që zbulon strukturën dhe papastërtitë mashkullore dhe bredhjen 

ëndërritëse të tij si një krijesë e paplotë. Ky zbërthim në mungesë i figurës femërore në formë 

metonimike zbulohet përmes figurës së nënës, e cila përshkon etapat e ekzistencës së saj si një 

jetë e pakryer, e pajetuar si një dramë e thellë, e dhembshme. Vetmia e saj është e thellë dhe 

drama e moskuptimit e mprehtë.   

 “Nëna ndryshonte nga babai, e urrente diellin dhe përshkënditjen e tij gazmore, prandaj 

gjatë ditës mbyllej në dhomë dhe të dy penxheret i terronte me çfarë i vinte ndoresh. Vetëm kur 

pllakoste nata dhe hëna dilte mbi kopsht, ime më dilte në penxhere dhe kundronte me nge të 

madhe fytyrën e saj të bardheme, pastaj fliste me hënën, pastaj këndonte nën zë dhe qante 

njëherësh dhe, së fundi, ia niste një kuje të trishtuar që nuk kishte të ndalur.”4  

Heroi i Krajës kthehet shpesh në pigmalion. Kjo prezantohet fuqishëm me një nga 

personazhet më të bukura e të dhimbshme të Krajës: Fadil Gjeçi (E zeza dhe e kuqja). Ai është 

individi njerëzor i të gjitha kohërave që strehohet në irealen e ëndrrave të veta dhe vdes nga 

torturat reale të mjedisit, të cilit ai i ikën vazhdimisht përmes vetëizolimit . Si Fadil Gjeçi, në 

të njëjtat linja ëndërron Suloja (E zeza dhe e kuqja), Kadri Krasniqi (Edhe të çmendurit 

fluturojnë) dhe gjithë të marrët në vepër. Duke qenë i pafuqishëm, personazhi i Krajës ka të 

justifikuar tërheqjen asketike, indiferencën dhe mospërfshirjen aktive në botën reale. Ai ka 

                                                 
4 Kraja, M. (2013) Im atë donte Adolfin. Tiranë, Onufri, f. 120.  



 

kuptur se nuk ka rol në rrokullisjen e punëve të botës dhe nuk ka guximin të thellojë vuajtjet 

me një përfshirje që dashur pa dashur zgjon shpresën. Personazhi është i ftohtë në pikëllimin e 

tij dhe këtë kulm ai e shtron gjithnjë e më tepër roman pas romani duke gdhendur antiheroin 

postmodern gjithashtu edhe përmes një gjuhe që shtrohet në nivele të ndryshme me një 

dinamikë e zhdërvjelltësi që gjithëpërfshin pikëpamje të shumta dhe identitete në një 

shpërndarje të gjerë.  

Mendimtarë dhe të vetmuar janë protagonistët e Mehmet Krajës. E po të tillë janë edhe 

episodikët. Secili në këtë botë të shtrembër rreket të gjejë kuptimin për të motivuar arsyet e 

përditshme të gjallimit absurd njerëzor dhe të formulojë një kumt që të paktën ta dëgjojë e ta 

besojë vetë. Gjithçka e bukur e tyre zhvillohet vetëm brenda ëndrrës apo ëndërrimit. 

Dekompozimi i botës dhe mosjetimi i jetës janë një problem që i përndjek personazhet dhe i 

bën të vuajnë pa ngushëllim. Ëndrra është shpëtimi dhe mundësia fluide për ta bërë jetën të 

jetueshme, dhe vetëm ajo është e papërsëritshme në jetët njerëzore që ndjekin përpikërisht të 

njëjtën orbitë. Madje edhe takimet më romantike e marrëzitë ndodhin në takimet e ëndrrës me 

ëndrrën. Ata janë idealistë deri në etiketimin të çmendur, këmbëngulës deri në mohim të jetës 

dhe familjes përballë çmimit të dijes, të zbulimit të fshehtësive të botës. Ata jetojnë brenda 

ëndrrës dhe gjithçka që u vjen nga jashtë kësaj kështjelle, quhet nga ata e padenjë për t’u 

konsideruar si pjesë organike. Jeta konsiderohet si një mutacion i ëndrrës dhe ato e përjashtojnë 

njëra-tjetrën me kokëfortësi primitive. Ati që donte Adolfin, banorët e tmarrhanes së Shtimes, 

Fadil Gjeçi, Qazim dhe Skënder Berisha, nëna e narratorit tek  E zeza dhe e kuqja, Ilham Shaqir 

Suma, i marri i të marrëve shkak i dijes, të gjithë ëndërrimtarët e Mehmet Krajës janë të 

çmendur ose gjysmë të çmendur. Konkluzioni: jeta është kërkim, është rruga e mundimshme 

drejt dijes, njohjes së vetes dhe flijimit e vetëflijimit. Vetëflijimi konsiderohet si pika më 

ekstreme e lirisë duke përfunduar kështu pothuajse çdo herë në ekzistencializëm absurd. Këto 

personazhe janë aspak të ndryshëm nga Gilgameshi, Enkiduji dhe gjithë heronjtë e letërsisë që 

e pasuan. Ata nuk tingëllojnë aspak primitivë. Kambanat e dhembjes dhe trazirat e moskuptimit 

i mundojnë njësoj. Kuptimi i jetës është brenga më e madhe e heronjve të Krajës, madje gjithë 

personazhet e tij përbëjnë një kor të madh robërish, një trup të vetëm. Kori i këtyre skllevërve 

është zëri i përbashkët i dhembjes nga ajo që dinë e sidomos nga ajo që nuk dinë e që është e 

pafundme. Këto zëra janë kërkues, janë gjithmonë në eksplorim për të determinuar diku, kudo 

qoftë, në cilindo rezultat dhe ata janë në të vërtetë shpresa që refuzon të vdesë dhe pse ka mbetur 

e fundit, janë përshpirtje, homazhi i dëshpërimit për ata që kanë ikur, ata që janë tani e 



 

fatkeqësisht, ata që do të vijnë. Izolimi fizik liron kufijtë e shpirtit dhe çmenduria shihet si një 

rrugë shpëtimi. Më anë të çmendurisë dhe të qenit i çuditshëm e qesharak, individi i Krajës 

siguron një oaz lirie në të shprehur.  

    

  Përfundimet  

 E gjithë vepra e Krajës është një odise në kërkim të atdheut dhe vetes, gërmimi i rrënjëve të 

humbura dhe përpjekja e dëshpëruar për ringjalljen e sytheve, ADN-në e të cilave e mbartin të 

paprishur vetëm ëndrrat. Identiteti etnik, moral dhe shpirtëror mëtohet të marrë një formë 

përmes prurjeve nga gjithë përrenjtë e mundshëm që vërshojnë për t’i ndihur plotësimit të 

mozaikut.   

Vetmia paraqitet si normalitet dhe si një nevojë e brendshme për t’i dhënë mundësi 

personazhit të tërhiqet nga vorbulla e madhe. Ngritja e këtyre strukturave të brendshme, fluide 

lartësojnë personazhin,  pa qenë nevoja për statusin social si mbështetje. Njeriu është i vetmuar 

dhe kjo ndodh edhe kur është pjesë përbërëse e një kolektivi etnik, social apo intelektual. 

Moskuptimi dhe mungesa e koordinimit janë probleme me të cilat njeriu edhe pse është mësuar 

të bashkëjetojë, zotëron në brendësitë e tij instinktive ndjenjën e protestës, ashtu si ndjenjën e 

mbrojtjes së jetës, e cila ka si kosto durimin dhe shpërfytyrimin. Çdo lloj dhune çon në 

vetëizolim dhe prandaj situatat absurde do të ekzistojnë çdo herë si mospërkim i botëve.   

“Mara, ndërsa do të shikonte pullazet e ulëta të shtëpive buzë stacionit dhe asgjënë e 

nderë tejanës, një ditë do të bëhej e pikëlluar dhe atëherë nuk do të mund të shkonte askund, 

sepse njerëzit e pikëlluar nuk shkojnë gjëkundi, ndoshta edhe mund të shkojnë, por më mendje 

janë gjithmonë diku tjetër.”5   

“Askush nuk e dinte se nga kishte ardhur ajo Mara në këtë spital dhe askush nuk e 

kuptonte përse ajo, veçmas netëve të verës, sapo shfaqej hëna në qiell, niste e vajtonte me një 

zë që të këpuste shpirtin”6   

Dija e munguar është munduese dhe personazhet e Krajës vetëizolohen për të medituar 

dhe për të gjetur arsyen përse janë pjesë e kësaj jete dhe e mundimeve të saj. Sapo fillojnë të 

                                                 
5 Kraja, M. (2004) Edhe të çmendurit fluturojnë. Tiranë, Onufri, f. 61.  

6 Kraja, M. (2004) Edhe të çmendurit fluturojnë. Tiranë, Onufri, f. 17.  



 

kuptojnë janë në epilog dhe kjo rrethanë absurde i përndjek të gjitha personazhet. Edhe pse në 

një jetë me kalvar të gjatë vuajtjesh, personazhet e Krajës në momentin e vdekjes ndihen 

besëprerë, pasi kanë shpresuar qoftë në ëndrrat e veta më të guximshme, se jeta apo fati do t’u 

buzëqeshte. E gjithë jeta mblidhet në një pikë dhe botët që u lanë pas e ato që do ndiqen paskëtaj 

janë një riprodhim i mundimit dhe i pamundësisë për t’u ndalur në një vdekje të plotë. Rendja 

nëpër hapësirën kozmike dhe format transhendentale i lodhin edhe më tepër dhe aspirohet 

vdekja e plotë. Njeriu e ka kuptuar se është i limituar dhe se kjo do të trashëgohet. Kuptimi 

është i paarritshëm, sepse që në fillim janë ndërtuar kombinime absurde të shpirtit qiellor dhe 

trupit prej balte. Religjioni, në vend që të ndriçojë njeriun drejt kuptimeve, e fut atë në një terr 

edhe më të thellë si një qenie që varet përjetësisht nga krijuesi.   

“Me vdekë e me u harrue ...” shkruan Kraja në tregimin Paskajore. Koncepti mbi vdekjen 

është i paskaj dhe vdekja mëtohet si një shkëputje për të rifilluar një dimension të ri e jo për të 

ndërprerë ekzistencën. Përqasja me paskajoren, në fakt bën vendosjen e shenjës së barazisë 

midis ekzistencës dhe formave të saj që tirren deri në pafundësi.   

Përmes vetmisë dhe veçimit personazhet e romanit të Krajes janë produktivë, absolutisht 

produktivë në këtë jetë absurde të parendiment. Kreativiteti i tyre dhe ndërtimi i botëve paralele 

janë forma të mbijetesës dhe të gjesh oaze është një mundësi e mirë për të shmangur shpërbërjen 

identitare.   

Personazhet e Krajës pluskojnë të papeshë në rrjedhën e historisë se tyre individuale dhe 

kombëtare dhe veprimet që ata ndërmarrin për të kundërshtuar rrymat e politikës dhe luftës, 

janë me tepër në përkrahje të motivimit të lëvizjes se tyre universale në rrjedhë, sesa kanë fuqi 

ndryshuese apo prapavajtëse. Fati luan rrengje tragjikomike dhe njeriu shkon i paqartë bashkë 

me habinë e tij filozofike në botën tjetër, ku e pret e njëjta paqartësi identitare dhe ku perceptimi 

i kombit dhe i universit kthehen në një shaka pa kripë. 

Hysni NDREU 

NJERIU NË SHMANG I MARTIN CAMAJT  

  

Abstrakt  

Në vitin 1981 Martin Camaj botoi në Mynih të Gjermanisë përmbledhjen me proza  

“Shkundullima”, në të cilën janë përfshirë pesë novela (Pishtarët e natës, Shkundullima, 

Rrungaja në mars, Katundi me gjuhë të fshehtë, Gjon Gazulli) dhe një dramë (Loja e 

mbasdrekës).   

Camaj ndërton në këto ‘copëza’, siç i emërton vetë ai, diagnozën e njeriut të vetmuar, të 

vendosur prore në botë në shmang, të izoluar në natyrë a të mbetur në kohë, të veçuar 

intelektualisht ase të gjendur në një mjedis, ku të qenit i huaj e shquan prej vendësit. Të tilla 

personazhe dallojnë nga ato të autorëve a letërsive të tjera bashkëkohëse, ngase janë rezultat i 

shmangies/zhvendosjes në kohë dhe i izolimit në hapësirë, larg metropoleve, në vise të veçuara, 

ku autori qe “mbyllë” vetë shpirtërisht. Personazhet e tij veçohen kështu jo vetëm 

psikologjikisht e intelektualisht, por dhe mbi të gjitha, kronologjikisht e fizikisht. Camaj krijon 

kështu njeriun e vet, në vetminë e vet, me hapësirën e vet dhe në kohën e vet.   

Motivi i vetmisë, izolimit a veçimit është edhe motiv hegjemon e përbashkues i novelave në 

fjalë. Do të përpiqemi të trajtojmë në punimin tonë mënyrat e tij të shfaqjes, funksionet, synimin 

autorial,  trajtat konfiguruese.  

Fjalët çelës: vetmi/ izolim/ veçim; botë në shmang; i huaj/ tjetri  

 

  

Abstract  

In 1981 Martin Camaj published in Munich, Germany the collection of prose "Shkundullima", 

which includes five novels and a drama. In these novels Camaj constructs the diagnosis of the 

lonely man, found always in an avoidance world, isolated in nature or time, or in an 

environment where being a foreigner distinguishes him from the locals. He creates here 

characters unlike other authors or literature, because they result of avoidance / displacement in 

time (in the case of the texts in question, expansion from the past) and isolation in space, away 

from metropolises, in isolated areas, where the author was "closed" himself spiritually. His 



 

characters are distanced not only psychologically and intellectually, but above all, 

chronologically and physically.   

The motive of loneliness or isolation is also the hegemonic and unifying motive of the novels 

in question. We will try to address in our work its ways of appearance, functions, authorial 

purpose, configuration forms.  

Camaj thus creates his own characters, in their own loneliness, with their own space and in 

their own time.  

Keywords: loneliness / isolation, world in avoidance, stranger / the other  

  

1. Hyrje   

Objekt i punimit të mëposhtëm është përmbledhja me novela “Shkundullima” e Martin 

Camajt, e cila u botua për së pari në Mynih të Gjermanisë në vitin 1981. Përveç pesë  

“copëzave” (Pishtarët e natës, Shkundullima, Rrungaja në mars, Katundi me gjuhë të fshehtë, 

Gjon Gazulli), në këtë përmbledhje është përfshirë edhe një dramë (Loja e mbasdrekës). 

Karakteristikë e përbashkët e të gjitha novelave është motivi i vetmisë. Përveçse hegjemon, ky 

motiv haset edhe në mënyrë të qëndrueshme, duke na dhënë diagnozën e njeriut të mbetur në 

shmang, gjithmonë të kërcënuar nga diçka: frika, trishtimi, vdekja, natyra dhe fenomene të saj. 

Punimi ynë përqendrohet kryesisht te “Pishtarët e natës”, në përpjekje për të hetuar mënyrat e 

shfaqjes së këtij motivi dhe trajtat konfigurimit të tij.   

  

2. Zhvendosja në kohë dhe izolimi në hapësirë  

Camaj i qëndroi besnik temës së vetmisë në të gjithë krijimtarinë e tij, një motiv ky që u 

përdor e zhvillua gjerësisht edhe në letërsinë bashkëkohore botërore, madje duke u shndërruar 

në temë qendrore. Megjithatë, vetmia e personazheve të Camajt nuk është aspak e ngjashme 

me atë të autorëve a letërsive të tjera, të krijuara në të njëjtën kohë. Ajo ka më tepër dimensione 

personale sesa sociale, ekonomike a politike, që do të thotë se boshllëku i brendshëm i tyre, 

atëherë kur e ndiejnë atë, nuk pasqyron boshllëkun e botës a të shoqërisë që e rrethon. Po ashtu, 

situatat e absurdit dhe gjendjet ekzistenciale, të cilat hasen mjaft dendur në veprën e Camajt, 

kanë edhe këto natyrë krejt të ndryshme, pasi janë derivat i parimeve të ndryshme krijuese e 

konceptuese. Kjo pangjashmëri është rezultat i shmangies/zhvendosjes në kohë (në rastin e 



 

teksteve në fjalë, zgjerimit për nga e shkuara) dhe i izolimit në hapësirë, larg metropoleve, në 

botët në shmang, në viset ku autori qe “mbyllë” vetë shpirtërisht. Në pjesën dërmuese të 

teksteve në prozë Camaj i shmanget kohës dhe botës bashkëkohore për t’u përqendruar 

kryesisht te koha dhe botët e së shkuarës. Ky mohim që i bën bashkëkohësisë është një lloj 

shpërfilljeje e refuzimi për të hyrë a për të marrë modele të gatshme krijuese, karakteristikë kjo 

e letërsisë socrealiste, por na zbulon njëkohësisht edhe përpjekjen e Camajt për të krijuar e 

ruajtur autenticitetin e vet si shkrimtar, gjë që e tregon edhe kur eksperimenton me sukses në 

krijime të veçanta poetike, apo kur bën përcaktime hibride zhanrore të veprave të tij.   

  

3. Botë në shmang  

Novelat e përmbledhjes “Shkundullima”, ase ‘copëzat’, siç parapëlqen t’i emërtojë autori, 

ngërthejnë në vetvete dukuri të lidhura me situata të skajshme gjer në absurd, me mite a 

legjenda, me përfytyrime të kulturës popullore malësore, që kanë shenjuar e shenjojnë jo vetëm 

Malësinë e Mbishkodrës a vise arbëreshe, por metonimikisht të gjithë etnikumin tonë. Sfondi 

ku zhvillohen ngjarjet e këtyre rrëfimeve është konceptuar i tillë që, herë të gjendet në cak 

(Përteqafa, Fundina, Veriu, Jugu), herë të tjera në botët ndërmjet (ndërmjet bjeshkës dhe 

vërrinit, lumit dhe malit, dimrit dhe verës). E tillë është ndërtuar edhe ngrehina artistike, me 

kontraste, kontradikta e marrëdhënie binare: koha e pakohësia, realja e irrealja, ëndrra dhe 

zhgjëndrra, e njohura dhe e panjohura, mitikja dhe jomitikja. Të tilla thyerje e kontradikta vë 

re edhe përkthyesi në gjermanishte i veprës së Camajt, Hans-Joachim Lanksch-i, i cili në librin 

e tij “Martin Camaj ende i pazbuluem” shkruan: Martin Camaj i përjetonte kontrastet mes botës 

së njohun dhe të huej, mes veriut dhe jugut, mes ngrohtësisë dhe ftohtësisë, dritës dhe territ, 

mes të qenunit mbarë e të qenunit prishun. Mbas mureve të kolegjit jezuit në Shkodër e përjeton 

kontrastin mes gjallësisë e qetësisë, mes aktivitetit dhe kontemplacionit, tërhjekjes dhe ecjes 

përpara. Parimi binar me dalë përjashta në mes të të tjerëve dhe me u tërhjekë në vete ka me 

u bâ njêni i elementeve mbizotnuese të poezisë së tij.1   

Në secilën prozë autori ka ndërtuar nga një botë më vete. Botët e tij janë në shmang, vise të 

largëta, të izoluara nga pjesa tjetër, me pak ose aspak mundësi komunikimi; janë “ishuj” që 

bëjnë jetën e tyre të pavarur dhe nuk i përngjasojnë botës jashtë; ato janë atdheu simbolik dhe 

                                                 
1 Lanksch, Hans-Joachim: Martin Camaj ende i pazbuluem, – shkrime, kujtime dhe intervista, shtëpia botuese 

Albas, Tiranë 2017, faqe 45.  



 

metonimik i vetë Camajt. Botë të tilla janë në funksion dhe i shërbejnë vetmisë së 

personazheve; edhe anasjelltas, vetmia e personazheve, fizike ase shpirtërore, u shërben 

pikërisht këtyre botëve.   

Në këto rrëfime vetmia ka disa shkaqe të shfaqjes. Ajo është herë derivat i refuzimit e 

distancimit personal (Pishtarët e natës), herë i mendësisë, kontradiktës a veçimit intelektual 

(Shkundullima dhe Rrungaja në mars), herë i tëhuajësimit, mospranimit a dallimit ndërmjet të 

ardhurit dhe vendësve (Shkundullima, Jesminë, Katundi me gjuhë të fshehtë), herë të tjera i të 

qenit të personazhit i huaj, i panjohur, në një vend aloglot (Katundi me gjuhë të fshehtë). Kjo 

ndarje nuk është kategorike, pasi shihet se, në ndonjë rast, të njëjtat shkaqe të vetmisë migrojnë 

sa te njëra novelë te tjetra, veçse pa rënë në përsëritje.   

Të tjera motive që shfaqen si plotësuese a rezultante të vetmisë e izolimit janë frika e 

trishtimi, dashuria e malli, urrejtja e kërcënimi, tragjikja më në fund. Te novelat në fjalë, këto 

janë edhe motive thelbësore, që shfaqen si minisisteme alegorike e metaforike, të konfiguruara 

sipas strukturimesh të reja në çdonjërën sosh, të vendosura e të lidhura me vende a hapësira të 

ndryshme, kryesisht në kohë të largëta e vise në skaj, topose krejt të dallueshme për nga mënyra 

e jetesës, mendësia, kultura e doket, por edhe të fshehta, të ashpra e misterioze njëkohësisht.  

  

4. Arnyelli i vetmuem   

Te “Pishtarët e natës”, zgjedhja e heroit për të jetuar i vetëm/i izoluar, ka shkaktuar një 

disharmoni ndërmjet tij dhe të tjerëve që e rrethojnë. Kjo disharmoni, që shkon gjer në absurd, 

shfaqet kryesisht nëpërmjet veprimeve a mosveprimeve të tyre, nëpërmjet komunikimit verbal, 

por edhe nëpërmjet një sërë leksemash, të drejtpërdrejta a të nënkuptuara, të cilat bartin 

ngjyresa tëhuajësuese e izoluese: mohimi, shmangia, refuzimi, mungesa, ngurrimi etj.   

Kryeshenjat konkrete të vetmisë/veçimit përfaqësohen simbolikisht nëpërmjet kasolles më 

njërën anë, vendit ku zgjedh të bujë personazhi kryesor, dhe Fundinës më anë tjetër, hapësirës 

së veçuar e në skaj, e cila për nga vështirësia për të depërtuar në të, na përshkruhet në kufijtë e 

një kështjelle, e veçuar nga të gjitha anët prej “currash të thepisun” e “humnerash që sosnin në 

lumë”:   

Lena:   

“Në atë vend aq të tretun? S’ka grue që mbërrin atje pa ra në sy!”   



 

“Simbas fjalëve tim shoq, për me hy në Fundinë, - e shikoi e kunata tue tundë kryet nja disa 

herë - ka së paku edhe tri shtigje të fshehta!”2  

Edhe epitetet që i vishen Nikës e theksojnë në mënyrë eksplicite vetminë e tij. Ai herë 

emërtohet si vetmitari i Fundinës, herë si arnyell i vetmuem, si i vorruem për së gjalli, i ndrymë 

mes shkambinjve, kall i vetëm apo vetmitari i Gurrave. Vetmia/izolimi i tij nënkuptohen edhe 

nëpërmjet ndonjë shprehjeje domethënëse: “S’e kam ditë se ashtë ende gjallë!”, e dalë nga goja 

e njërit prej fisit, pas vdekjes së Nikës.   

Nika është tjetri, i huaji, jo vetëm kundrejt vëllezërve e fisit, por edhe kundrejt fëmijëve të 

tij, madje edhe bashkëshortes: “Gjashtë fëmijë – i tha ajo – gjashtë fëmijë kemi qitë në dritë.  

Dhe jetojmë kështu të huejun sa kam turp me të shikue!”3 Apo diku tjetër: “Oh, e mjera unë, e 

mjera! mendonte Lena, sa qenkam largue burrit tim, t’et të gjashtë fëmijëve të mi. Si? Ai gjallë 

nuk më ha.”4   

Më anë tjetër, personazhi vishet edhe me vello legjende e hijesh mitike, si njeri që 

shoqërohet me qenie të mbinatyrshme, Orë, Zana e Shtojzovalle, gjë që e plotëson më tej e më 

thellë profilin e personazhit të veçuar, jo vetëm nga bota fizike, por edhe nga ajo reale.  

Nika ka mbetur peng i një kodi të vjetër, madje i gjithë qëllimi i jetës së tij është reduktuar 

e kushtëzuar brenda këtij pengu: të blejë një vatër të re, “... ‘nji të shtime pushke larg’, sikurse 

parashihej në kodin e vjetër të shqiptarëve.”4 Por, atëherë kur arrin synimin e vet, kur ia ka 

dalë të blejë tokë sa i kap syni, ndërgjegjësohet se ka rënë në grackën e një realiteti të ri, i cili 

nuk e përmbush më. Raportet nisin të përmbysen. Bollëku material kompensohet me 

boshllëkun shpirtëror. Përmasa fizike e vetmisë së tij fiton e plotësohet edhe me përmasën 

shpirtërore. Nika, i cili ka përballuar vështirësitë e një jete në vetmi të plotë, duke u ndeshur 

vazhdimisht me shfryrjet e egra të natyrës së ashpër të Fundinës, tashmë nis të pushtohet nga 

ndjenja frike e trishtimi. Fuqitë fizike fillojnë ta braktisin, makthe e ankthe i prishin gjumin e 

natës, madje e pushton edhe një mall e dëshirë e zjarrtë për të pasur pranë bashkëshorten,  

                                                 
2 Camaj, Martin: Pishtarët e natës, në Shkundullima, München, 1981, faqe 15-16.  
3 Po aty, faqe 31. 4 

Po aty, faqe 29.  

4 Sinani, Shaban: “Në kërkim të rrënjëve të të parëve”, në parathënien që shoqëron përmbledhjen “Novela” të 

Martin Camajt, shtëpia botuese Onufri, Tiranë 2012, faqe 13.  



 

Lenën. Një përmbysje e tillë, duke e paraqitur personazhin qendror në “rënie”, na zbulon anën 

tjetër të malësorit të pathyeshëm: tragjikën, vrazhdësinë dhe fatalitetin e tij. Camaj thyen kështu 

gati një traditë të tërë, sepse zhbën mitin e ndërtuar për malësorin, duke dalë nga skemat e 

njohura (jo vetëm letrare), që shihnin te ky i fundit modelin e një heroi. “Pishtarët e natës” 

është një vepër brenda veprës “Shkundullima”, ku Martin Camaj, në të kundërtën e një vargu 

të gjatë udhëpërshkruesish të huaj, që kishin romantizuar virtytin e lartë fisnik shqiptar dhe që 

madje kishin propozuar që malësitë veriore të vendit të ktheheshin në një muze të gjallë të 

vlerave njerëzore të së shkuarës, ku Europa sqimatare të mund të shihte historinë e vet 

mesjetare; zbulon një realitet krejt tjetër, një realitet të ashpër dhe paditës.5  

Nika është vetëm bërthama simbolike e izolimit/veçimit, pasi shenjat tekstore na 

ballafaqojnë me një realitet edhe më përtej, më të zgjeruar, që kapërcen kufizimet personale të 

personazhit dhe fiton dimensione të gjera gjeografike. Është fjala për një izolim mbarëkrahinor, 

në shmang të zhvillimeve historike e politike, madje edhe ndaj atyre zhvillimeve që lidhen 

drejtpërdrejt me fatumin e kombit, të etnisë: “Ndonjë bari që nuk kishte dalë kurrë vendi, mori 

vesh se ndër fusha paska shqiptarë shumë ma tepër se në shtatë malet e mëdha e të vogla e këta 

vallezën vuejtkan për pesëqind vjet nën Turk.”6  

  

Përfundime  

Camaj krijoi njeriun e vet, në vetminë e vet, me hapësirën e vet dhe në kohën e vet. Ai 

ndërtoi modele të pangjashme të personazheve të tij, duke i distancuar jo vetëm psikologjikisht 

e intelektualisht, por dhe mbi të gjitha, kronologjikisht e fizikisht. Me fjalë të tjera, personazhet 

e autorit tonë janë fizikisht të vetëm dhe shpirtërisht të vetmuar.  

Në Nikën dhe nëpërmjet tij autori gjen shtigje për të trajtuar edhe një sërë problemesh e 

dilemash me karakter simbolik, që lidhen me lashtësinë e etnosit tonë, me historinë, kulturën e 

mendësinë, me gjeografinë, mitet e legjendat, me antropologjinë, doket e besimet. Si në çdo 

zhanër të lëvruar prej tij, Camaj ndërton edhe te kjo përmbledhje një model krejt origjinal, duke 

thyer a përthyer mite, duke zhbërë e ribërë simbole të reja, me një sistem të larmishëm kodesh 

                                                 
5 Po aty.  

6 Camaj, Martin: Pishtarët e natës, shtëpia botuese Camaj-Pipa, Shkodër 2008, faqe 36-37.  



 

të veçanta, ngrehinën e të cilit e bazon në lëndë autoktonte gjuhësore, kulturore dhe etnografike 

shqiptare.  

VEÇIMI I POETIKËS SË KADARESË NGA METODA E REALIZMIT  

SOCIALIST PËRMES LEXIMIT TË ROMANIT “KËSHTJELLA”  

  

Abstrakt 

Romani Kështjella, i autorit Ismail Kadare, përuron një mënyrë të re rrëfimi, duke paraqitur 

ngjarje që lidhen me epokën e Mesjetës, por që, përmes lidhjeve asociative, gjuhës alegorike e 

simbolike, e drejtojnë lexuesin drejt bashkëkohësisë së vet.  

Shfrytëzimi i të shkuarës historike i ka dhënë autorit mundësinë që ti sugjerojë lexuesit përvoja 

dhe mesazhe që në kohën e shkrimit mund të duken të papranueshme dhe që shënojnë thyerje 

e kundërshti ndaj çdo skematizimi dhe letërsisë zyrtare të kohës.  

Shqyrtimi i faktorëve historikë dhe kulturorë të kohës kur zuri fill romani Kështjella krijojnë 

mundësinë e leximit të veprës si shprehje të ringjalljes së ndërgjegjes së shkrimtarit, pas krizës 

së brendshme që e kishte mbërthyer dhe si një kërkim drejt shtigjeve të reja në artin e letërsisë.   

Përballë epokave dhe formave të pushtetit, kështjella mishëron atë çka mbetet e përjetshme, e 

pashkatërrueshme, identitetin vetjak apo dhimbjen e shkrimtarit që mbetet i pacënueshëm 

përballë epokave dhe formave të ndryshme të pushtetit, duke vepruar si një simbol në strukturën 

receptuese të lexuesit.  

Fjalët çelës: kështjellë, alegori, simbol, kohë shkrimi, receptim  

 

1. Hyrje  

Moderniteti i veprës së I. Kadaresë ka mundësuar studime dhe qasje të shumëllojshme si përsa 

i përket vendit që ajo zë në letërsinë shqipe po ashtu edhe ndikimeve që ka sjellë në lidhje me 

proceset letrare dhe zhvillimet e zhanreve.  

Si një roman me temë historike, Kështjella, ndryshe nga modeli i romaneve të socrealizmit, 

horizonti i pritjes së të cilëve i jepte përparësi brendisë ideologjike, bëhet shprehëse e dy 

realiteteve që lidhen ngushtë mes tyre; e realitetit të së shkuarës historike  si dhe e atmosferës 

së viteve në të cilat kjo vepër u krijua (Kuçuku, B., 2019).  

Ky studim synon të nxjerrë në pah mënyrën sesi në romanin Kështjella, e shkuara historike 

shfrytëzohet nga autori si një mundësi krijuese për të nxjerrë përvoja që i shërbejnë jo vetëm 



 

lexuesit të kohës së shkrimit të veprës por edhe atij të bashkohësisë. Këto përvoja, që në kohën 

e shkrimit të veprës (vitet’60 – ‘70) tingëllojnë kontradiktore dhe të papranueshme, realizohen 

në tekst nga një seri përftesash moderne narrative dhe ligjërimore, përmes të cilave Kadare 

ndërton një botë të mundshme, që lexohet në varësi të kontekstit dhe nëntekstit.  

Nga shqyrtimi i elementeve të rëndësishme të aspektit narrativ dhe atij ligjërimor del në pah 

mënyra e veçantë dhe e re e rrëfimit, në një roman që trajton temën historike por që, në të 

vërtetë, përmes lidhjeve asociative, gjuhës alegorike e simbolike e drejtojnë lexuesin drejt 

bashkëkohësisë së vet.  

Gjurmimi i tyre, duke u mbështetur në mendimin kritik si edhe vetë sugjerimet që autori i ofron 

lexuesit, na drejton tek pohimit se romani Kështjella imponon kërkesat për disa lloje leximesh 

në kohë, prezantimi i të cilave përbën dhe sfondin e këtij artikulli studimor.  

1.1 Rishikimi i literaturës  

Receptimi është një proces që krijon domethënie dhe që i realizon udhëzimet e dhëna në formën 

gjuhësore të tekstit (Schmid, J.S., 1973).  

Kadare është i rrahur në të gjitha dallgët e artit modern bashkëkohor. Ai ka mundur ta mbrojë 

veshjen e artit të tij nga gjithë luspat e shëmtuara të "izmave" zhurmëmëdha. Vepra e tij, sa 

ç'është ushqim shpirtëror, po aq është edhe art sublim (Kleeberg, M., (2020) Die Welt, 

https://www.shtepiaelibrit.com/store/sq/romane/656-keshtjella-ismail-kadare).  

Tendencioziteti politik i një vepre arti nuk realizohet nga vlerat e saj pedagogjike dhe 

përmbajtja e qartë nuk mund të jetë niveli i fundit i kuptimit të një teksti, kundrejt të shkuarës 

(Benjamin,W., 1971).  

Romani Kështjella bëhet shprehës i dy realiteteve që lidhen ngushtë mes tyre; i realitetit të së 

shkuarës historike si dhe i atmosferës së viteve në të cilat kjo vepër u krijua.   

Perspektiva e “fshehur”e autorit e orienton kërkimin e saj në hapësira të tjera narrative, të 

ndërtuara me shumë kujdes përmes aktit enuncativ dhe që padyshim përligjin kërkesën për  

lexime të reja të veprës.  

Mënyra më e sigurt për të përcaktuar rolin që luan vepra e një shkrimtari në kohën kur shfaqet 

në procesin letrar, marrëdhënien që ajo krijon me publikun e kohës, është shqyrtimi i 

dokumenteve që lidhen me veprën në fjalë (Jauss, R. H., 1987).  



 

Nën një diktaturë, e shkuara nuk pajtohet me idealin e kësaj diktature. Njeriu gjen vlerat e tij të 

vërteta kur merr pjesë në një rrethim, pak rëndësi ka nëse është rrethues apo i rrethuar.  

Këtë çmim ka mohimi i vetvetes (Kadare, I., 1996).  

I.2 Pyetjet e hulumtimit  

Ҁ’rol luan receptimi si një nga mënyrat më efikase në zbulimin e leteraritetit të romanit 

Kështjella dhe në zbulimin e kodeve që e ndajnë poetikën e Kadaresë nga skematizimi i 

letërsisë zyrtare të kohës?  

Si ndikon veçantia e ndërtimit të instancës rrëfimtare në kapërcimin e kronikës së thjeshtë të 

luftës dhe në zhvendosjen e mesazheve të veprës në dimensione të reja kohore?  

Cilat janë ligjësitë estetike përmes të cilave Kadare ndërton një botë të mundshme, që lexohet 

në varësi të kontekstit dhe nëntekstit?  

Në ç’mënyrë kalimi nga rrafshi alegorik i leximit në atë simbolik gjeneron mënyra të reja 

receptimi të romanit Kështjella? 2. Struktura e punimit  

2.1 Rëndësia e receptimit të veprës  

Receptimi i veprës, cilësohet nga teoritë e kritikës moderne në ditët e sotme si një nga mënyrat 

më efikase, përmes së cilës mund të gjurmohet letrariteti i një teksti.  

Këtë ide e shprehin studiues të shumtë, ndër të cilët, Lotmani, që pohon se:“Realiteti historik 

e kulturor, që e quajmë vepër letrare, nuk shteret në tekst; teksti është veç një nga elementet e 

një marrëdhënieje.”(Lotman, J., 1971). Të njejtën linjë mban edhe Schmid, duke e vlerësuar 

receptimin si një proces që krijon domethënie, që i realizon udhëzimet e dhëna në formën 

gjuhësore të tekstit (Schmid, J.S., 1973).  

Pohimet e mësipërme mbështetin tezën e këtij studimi se receptimi mbetet mënyra më efikase 

që nxjerr në pah strategjinë e Kadaresë në shfrytëzimin e të shkuarës historike si një mundësi 

krijuese, e cila i mundëson nxjerrjen e përvojave që i shërbejnë jo vetëm lexuesit të kohës së 

shkrimit të veprës por edhe atij të bashkohësisë.   

Këto përvoja (që në kohën e shkrimit të veprës, vitet 1960 - 1970) tingëllojnë kontradiktore dhe 

të papranueshme), realizohen në tekst përmes një serie përftesash moderne narrative dhe 



 

ligjërimore, duke thyer dhe kundërshtuar kornizat e ngurta që karakterizonin letërsinë zyrtare 

të kohës.  

Si një roman me temë historike, Kështjella, ndryshe nga modeli zhanror i romaneve të 

socrealizmit, horizonti i pritjes së të cilëve i jepte përparësi brendisë ideologjike, bëhet 

shprehëse e dy realiteteve që lidhen ngushtë mes tyre; e realitetit të së shkuarës historike  si 

dhe e atmosferës së viteve në të cilat kjo vepër u krijua (Kuçuku, B., 2019).   

Kjo marrëdhënie bën të mundur të flasim për një kohë-hapësirë të veçantë krijuese në të cilën 

ndodh ndërveprimi midis veprës dhe realitetit si dhe mënyrën origjinale të ngjizjes së lëndës 

letrare, që i jep veprës një përmasë gjithëkohore.  

Sipas filozofisë historike të formuluar nga Benjamin-i, tendencioziteti politik i një vepre arti 

nuk realizohet nga vlerat e saj pedagogjike dhe përmbajtja e qartë nuk mund të jetë niveli i 

fundit i kuptimit të një teksti, kundrejt të shkuarës (Benjamin,W., 1971).  

Shmangia me mjeshtëri e detajeve historike dhe rrëfimi i ndodhive në mënyrë të tillë që të 

mund të lexohen lehtësisht edhe nga lexues të kohëve dhe kulturave të tjera është treguesi më 

i qartë i kultit kadarean për letërsinë, si art për hir të artit.  

Duhet theksuar se deri më tani, vepra ka njohur së paku katër ribotime, me titujt: Kështjella  

(Shtëpia Botuese “N.Frashëri”, 1969), Daullet e shiut, Kasnecët e shiut dhe së fundmi Rrethimi 

(Onufri, 2003).   

Rishkrimi i romanit Kështjella si një rindërtim poetik, ku historia dhe teksti narrativ vendosen 

në një raport të ri hapjeje dhe lirie me botën, përmes një gjuhe, jo më hermetike, siç ia diktonte 

autorit izolimi i vendit në variantin e parë të botimit, paraqet një tjetër mundësi receptimi, atë 

të një leximi krahasues mes tyre.   

Duke iu referuar mendimit kritik por edhe vetë sugjerimeve që Kadare i ofron lexuesit për 

mënyrën e leximit të kësaj vepre, mund të pohojmë se romani Kështjella imponon kërkesat për 

disa lloje leximesh në kohë. 2.2 Kështjella si roman historik  

Leximi i parë, i drejtëpërdrejti është ai i një romani ku përshkruhet një ngjarje mesjetare e  

Shqipërisë: rrethimi i një kështjelle: “Pra, ky është leximi i romanit, si një vepër që rikujton 

qëndresën shqiptare në shekullin e XV.” (Kadare, I., 1996).  

Fabula është e thjeshtë ndërsa ngjarjet rrëfehen nga rrëfimtari i vetës së tretë (kryesisht nga 

këndvështrimi i kryegjeneralit turk dhe i personazheve nga ushtria osmane), zëri i të cilit 



 

ndërthuret me zërin e vetës së parë vetës së parë “ne”, që shfaqet si një rrëfimtar kolektiv i 

paindetifikuar apo si “kështjellari”.  

E gjithë intriga endet rreth orvatjeve të ushtrisë osmane dhe ankthit të Turgut pashait për të 

pushtuar kështjellën, para se të fillonin shirat e vjeshtës dhe misioni i tij të bëhej i pamundur. 

Pas dështimit të përpjekjeve për ti bindur kështjellarët që të dorëzohen, pashai mbledh Këshillin 

e Luftës për të organizuar ushtrinë turke dhe hartuar planet e luftës. Por, as strategjitë e 

komandantëve më të zotë, as konsultat e astrologëve, mjekëve etj, as ekspeditat ndërshkimore 

të djegies së fshatrave e as artileria e rëndë e gërmimet nuk do munden ti realizojnë synimet e 

Turgut pashait, që, i zhgënjyer dhe i thyer shpirtërisht, zgjedh ti japë fund jetës, pa lavdi.  

Edhe pse në rrëfim nuk shenjohen të dhëna kohore dhe historike që do të mund ta identifikonin 

historinë me një ngjarje konkrete, në përfytyrimin e lexuesit vjen shumë qartë rrethimi i Krujës. 

Kjo sidomos për shkak të pranisë së figurës së Skënderbeut, të cilin autori e vendos jashtë 

skenës së rrethimit, mbështetur edhe në të dhënat historike që dëshmojnë strategjinë ushtarake 

të Kastriotit (Barleti, M., 1983).  

Në kohën e botimit (viti ‘70), Kështjella do të cilësohet nga kritika e ideologjizuar e kohës si 

“një roman historik, një alegori e qëndresës shqiptare përballë superfuqive”, e cila do t’ia 

referonte drejtpërsëdrejti termin “rrethim imperialisto-revizionist”, të përdorur rëndom nga 

propaganda totalitare, rrethimit mesjetar të kështjellës:   

“Shqipërinë, e kemi quajtur shpesh kështjellë të socializmit në brigjet e Adriatikut, si kështjellë 

e kemi parë në shumë pllakate politike të kohës, si një kështjellë e përfytyrojmë - të fortë, të 

pathyeshme, të pamposhtur. Dhe vetvetiu kapërcehen hapësirat, afrohen epokat dhe ajo 

kështjellë e romanit merr një kuptim edhe më të gjerë, ajo na duket se është edhe Shqipëria e 

sotme dhe ata kështjellarë shqiptarët me përpjekjet dhe luftën e tyre për të mbrojtur vendin, 

lirinë dhe fitoret e revolucionit.”(Melo, V., 1971).  

2.2.1 Leximi përmes rrafshit alegorik  

Por, pavarësisht nga këto interpretime të ideologjizuara, Kadare ia ka dalë mbanë të realizojë 

qëllimin kryesor të një romani modern, duke paraqitur në vepër ngjarje që lidhen me epokën e 

Mesjetës, por që, në të vërtetë, e drejtojnë lexuesin drejt bashkëkohësisë së vet.  

Para rënies së komunizmit në Shqipëri, mund të flasim edhe për një lexim të dytë të veprës, në 

këtë rast më të ndërlikuar, ku historia shihet si një mjet ndihmës për t’iu shmangur temave që 



 

impononte propaganda e kohës dhe ku lexuesi, më shumë se sa të shkuarën historike, mund të 

lexojë realitetin bashkëkohor.  

Në mbështetje të këtij argumenti shërben analiza e disa elementeve specifike të rrëfimit, përmes 

të cilave Kadare ka ndërtuar një botë të trilluar, që mund të lexohet përmes nëntekstit, në 

kontekste të ndryshme receptimi.  

Veçantia e thurjes së instancës rrëfimtare në romanin Kështjella, përbën një dukuri të pazakontë 

për formën tradicionale të prozës historike (e sidomos për romanin e skemës së socrealizmit), 

e cila karakterizohet përgjithësisht nga një fabul e mbyllur, rrjedhë lineare e  kronologjike 

kohore, e mbi të gjitha, nga rrëfimi monologjik, i shpërndarë, përmes një zëri autoritar dhe të 

besueshëm.   

Edhe pse në skemën e përgjithshme narrative të Kështjellës mbizotëron  rrëfimtari i vetës së 

tretë, nga ndërthurja e zërit të tij me atë të kështjellarit, bëhet i mundur dhe ndryshimi i 

perspektivës në rrëfim.  

Kalimi nga veta e tretë në të parën ndërpret homogjeneitetin e tekstit, duke u bazuar në një 

shprishje të qëllimshme të funksioneve narrative dhe aktanciale1 (Magli, P., 2014).  

Nëse depërtojmë në brendësi të tekstit, shohim se rrëfimtari, ia delegon fuqinë, disa  

“vëzhguesve” të vendosur brenda tij, përmes të cilëve ndërton dhe përfaqësimin e  botës, sipas 

një fokusimi, që orienton edhe pikëvështrimin e lexuesit, të projektuar në tekst.  Aktantët 

vëzhgues në rrëfimin e Kështjellës paraqiten si vendi nga ku ushtrohen strategjitë enunciative, 

duke “lozur” në varësi të asaj që thëniepërftuesi kërkon t’ia bëjë me dije rrëfimmarrësit.   

Shembuj të vendosjes në tekst të aktantëve vëzhgues në rrëfim:   

Zëri i kështjellarit- si aktant vëzhgues i palës 

shqiptare, nga bedenat e kalasë.  

  

Zëri i Tursun Pashait, si aktant vëzhgues i 

kampit turk.  

                                                 
1 Zërat e personazheve, të cilëve u delegohet kompetenca e rrëfimit përmbushin ato që në termat e semantikës 

quhen funksione aktanciale, të realizuara përmes aktantit (personazh) që shërben për të informuar dhe aktantit 

vëzhgues, që konfigurohet si vendi, nga ku shpaloset situata narrative.  



 

“Ne të gjithë dolëm nëpër bedena dhe po 

vështronim të mahnitur. Pamja që kishim 

atje përpara, atje poshtë ishte e tmerrshme. 

Mizëri ushtarësh shtyheshin si dallgë deti 

nga të gjitha anët. Lutje hoxhallarësh që 

binin përmbys, veteranë që mbanin fjalime, 

britma dervishësh, të cilët kërcenin pa 

pushim,..[…]. Poshtë nesh ishte Azia me tërë 

mistikën e saj dhe barbarinë e saj.Ne 

vështronim atë  det të errët dhe mendonim se 

kjo ishte bota e tyre, mënyra e tyre e jetesës, 

që ata donin të sillnin tek ne bashkë me 

zinxhirët e robërisë (Kadare, I.,1976).”  

  

Tani gjithë kalaja, gjithë lufta ishte 

dendësuar në atë katror fatal  që përflakej 

herë më fort e herë më dobët nga zjarri. Nga 

oborri i brëndshëm vinte vazhdimisht një 

zhurmë e mbytur sikur ziente një kazan 

gjigand.Tani jo vetëm kalaja me muret dhe 

kullat e saj, por gjithë bota e madhe po 

mblidhej e tkurrej me shpejtësi tek ajo portë 

e përshkënditur e plot reflekse, ku fatit të tij  

të ngecur te pragu i saj, herë i binte një dritë 

e përgjakur, herë një hije ogurzezë  

(Kadare, I.,1976).”  

  

Në të njejtën mënyrë ndërthuren edhe zërat e aktantëve të tjerë si kryeveqilharxhi, kronikani 

Mevla Çelebiu, poeti Sadedin, vajzat e haremit (Exheri, Lejlaja, Ajseli) etj…  

Fokusimi i brëndshëm shumëfishohet në rrëfim, pasi të njejtat ngjarje vëzhgohen në brendësi 

të tekstit nga pikëvështrimi i shumë personazheve, perspektiva e të cilëve ka një orientim të 

qartë ideologjik, atë të lidhjes së fatit të tyre, me humbjen e luftës dhe frikës nga disfata e 

pashmangshme.  

Njehsimi aktual i sendeve, gjuhës dhe kuptimit çon në alegori, apo në një dialektikë të 

joqendërzuar, mes shprehjes figurative, qëllimeve subjektive që e realizojnë dhe domethënies 

së saj autonome.   

Alegoria është përftesa që përpunon diskursin e Kështjellës, duke i transformuar personazhet 

dhe objektet e tij në shenja të një shkrimi e në këtë mënyrë, i largon ato nga bota natyrale, 

përmes efektit të tëhuajzimit. Kjo realizohet nëpërmjet pranëvënies arbitrare të fjalëve, 

asosacioneve të pazakonta, lidhjeve të reja në njësi fjalësh a fjalish, që përcjellin një botë 

ndryshe. Idenë mund t’a konkretizojnë shembujt që i takojnë si rastit të përdorimit të fjalëve që 

janë të njohura për lexuesin e kohës së shkrimit të romanit, po ashtu edhe të fjalëve që vijnë të 

ngarkuara me ekzoticizëm e që janë të panjohura për të:  



 

  

  

             kampi                                   akënxhinj            

pozicioni                               dallkëllëçë            

privilegjet                              spahinj           

delegacion                              myselemë            

bllokada                                 jeniçerë  

  

Një procede e tillë bën të mundur që struktura diegjetike e romanit ta kapërcejë kronikën e 

thjeshtë të luftës dhe të fitojë dimensione të reja. Rrëfimi i kronikanit kështjellar, që paraprin 

çdo ngjarje të rrëfyer nga autori, krahas kohës së ngjarjes, që paraqet luftën mes shqiptarëve 

dhe turqve, na transmeton edhe kohën e shkrimit të veprës, Shqipërinë e viteve 60-70. Situata 

e përshkruar në fjalët e kështjellarit- rrëfimtar, që paraprin kapitullin e parë të romanit, është e 

njejta me atë të prishjes me sovjetikët, madje dhe me pragprishjen me kinezët:  

 “Ju u besoni shumë mureve të kështjellave tuaja, por edhe në qoftë se se ato mure janë vërtetë 

të papushtueshme, atëherë ne do t’i rrethojmë ato me unazën e hekurt të bllokadës.”  

“….kur të gjithë vasalët e sulltanit, pasi morën letra prej tij, njëri pas tjetrit i prenë marëdhëniet 

me ne.” (Kadare, I.,1976).  

Vlera e përfaqësimit alegorik tek Kështjella qëndron  në faktin se ligjërimi nga njëra anë 

shtrembëron veçoritë e përfaqësimit të drejtpërdrejtë historik, por, nga ana tjetër, këmbëngul, 

me anë të referencave të jashtme, për të folur për realitetin e kohës.   

Ky kapërcim kohor ndikimin e tij kryesor nuk e ka thjesht në thurjen e intrigës por pikërisht te 

receptimi, pasi ndryshimi i pikëvështrimit në planin e rrëfimit dhe bashkërenditja e praktikave 

të ndryshme diskursive krijojnë me qëllim një efekt “mjegulle” për lexuesin dhe ndërprerjen e 

procesit linear të të lexuarit.  

Perspektiva e “fshehur”e autorit e orienton kërkimin e saj në hapësira të tjera narrative, të 

ndërtuara me shumë kujdes përmes aktit ligjërimor dhe që padyshim përligjin kërkesën për një 

lexim të ri të veprës (Mandalà, M., 2009).  



 

  

  

2.2.2 Leximi përmes rrafshit simbolik  

Në rrafshin simbolik Kështjella përpara se të nënkuptojë rrethimin e Shqipërisë prej perandorisë 

otomane dhe prej kampit socialist, shënjon një tjetër rrethim, atë të pjesës më të  mirë, më 

fisnike të Shqipërisë, prej pjesës më barbare të saj: “Shqipëria stërkomuniste ka rrethuar dhe 

kërkon t’i marrë shpirtin pjesës më liberale të saj. Pra, e rrethuara dhe rrethuese është ajo 

vetë.” (Kadare, I., 1996).  

Simboli i kështjellës, që në traditën letrare shqiptare i ka bartur historikisht të dyja mbishtresat 

kuptimore: si atë të qëndresës dhe  atë të rrethimit ose ngujimit është pjesë e  poetikës së 

Kadaresë, që te poema Poemë e blinduar apo te proza Prilli i thyer, me kullën e ngujimit të 

Gjorg Brezftoftit dhe kështjellën e vogël të Gjonmarkut, princit të Mirditës, që sundonte në 

malësinë shqiptare.   

Kështjella, si një pikë lidhëse e etno-kulturës shqiptare, në veprën e Kadaresë  ka fituar tiparet 

e një simboli, të cilin autori e rimerr për ta ngarkuar me një spektër të gjërë kuptimeshe që i jep 

mundësi çdo lexuesi për ta interpretuar, në përkim me horizontin e tij të pritjes (Shabani, S., 

2005).   

Papërcaktueshmëria, që del nga “mjegulla semantike”, shpallet  vlerë e parë e simbolit dhe 

shumëfishon lojën interpretative. Kuptimi i romanit zgjerohet si nga përdorimi funksionali i 

simboleve klasike (kështjellës, malit etj.) dhe atyre kontekstuale, të cilat shenjojnë vlera 

universale por dhe ndjeshmëri që i referohen realitetit të kohës së shkrimit të veprës.  

Jaussi pohon se: mënyra më e sigurt për të përcaktuar rolin që luan vepra e një shkrimtari në 

kohën kur shfaqet në procesin letrar, marrëdhënien që ajo krijon me publikun e kohës, është 

shqyrtimi i dokumenteve që lidhen me veprën në fjalë (Jauss, R. H., 1987).  

Kjo pasi vetë teknika romaneske është e pandarë nga momenti i shkrimit, pasi shkrimtari, edhe 

kur i merr dhe kur i refuzon, është zëdhënës i mënyrave dhe procedeve të epokës së tij (Barthes, 

R., 1973).  

 Koha e shkrimit të romanit Kështjella vërtetë përkon me ngjarjen e rëndësishme historike të 

kremtimit të 500-vjetorit të vdekjes së heroit tonë kombëtar, Skënderbeut, më 1968 por  



 

ngasja e vërtetë krijuese e kësaj vepre  duket se lidhet pikërisht me kontekstin politik të viteve 

‘67-‘69:  

“Një kohë të gjatë kujtova se i lava duart me letërsinë. Në shpirt kisha një lloj rrënimi. Kjo 

gjendje e turbullt vazhdoi gjersa një ditë (më kujtohej ishte pranverë, krejt si në librat skematikë 

ku përsëriten shpresat), gjersa një ditë pra, në fletoret e mija gjeta një tregim të shkurtër për 

vetëvrasjen e një pashai turk, pas dështimit të sulmit të tij, kundër një kështjelle.Tabuti i 

pashait, mbështjellë me cohë të zezë, përcjellë nga të qarat e tri-katër vajzave të “haremit 

fushor”, nisej drejt Azisë (Kadare, I., 1990).  

Konteksti historik dhe kulturor i zanafillës së romanit na ndihmon pra, ta shohim Kështjellën 

si shprehje të ringjalljejes së ndërgjegjes së shkrimtarit pas krizës së brendshme që e kishte 

mbërthyer.   

Ndërsa historia në roman paraqet vetëm kornizën pas së cilës fshihet kritika e refuzimi ndaj 

çdo sistemi e ideologjie që cënon lirinë e vërtetë.  

Nën një diktaturë, e shkuara nuk pajtohet me idealin e kësaj diktature. Njeriu gjen vlerat e tij të 

vërteta kur merr pjesë në një rrethim, pak rëndësi ka nëse është rrethues apo i rrethuar.  

Këtë çmim ka mohimi i vetvetes.  

2.3 Sprovë për një lexim të ri   

Sfida e vërtetë e romanit Kështjella është përtëritja e një letërsie që, nga njëra anë, i duhej të 

mbrohej për të mos u asgjesuar e nga ana tjetër, i duhej të flijohej për t’u ringjallur. E mbërthyer 

si të gjitha veprat në çastin historik kur u shkrua, ajo e kryen misionin e vet përmes një zbulimi 

që i rrëfen shkrimtarit kalvarin që duhet të ndjekë për të përmbushur metamorfozën e tij 

(Mandalà, M., 2009).    

Duke iu referuar teorisë së semiotistit Juri M. Lotman-it, mbi analizën e arkitekturës së romanit 

sipas modeleve hapësinore, si dhe karakteristikave të “heroit të levizshëm”, studiuesi arbëresh 

M. Mandala sugjeron një mënyrë të re receptimi të Kështjellës.  

Mënyra e veçantë e rrëfimit, që karakterizon romanin, bazohet në krijimin e hapësirave 

narrative dikotomike (Jashtë-Brënda), nga ndërthurja e të cilave krijohet një hapësirë e re 

narrative e brendëshme, përmes aktit enunciativ (Lotman, J., 1987). Kjo hapësirë lidhet me një 

element të rëndësishëm tekstor, Kastrioti, emri i të cilit vendos automatikisht kufij kohorë por 

edhe plotëson botën e trillimit narrativ. I vendosur jashtë skenës së rrethimit, heroi shfaqet 



 

tërthorazi përmes përshtypjeve të personazheve, ku ditën “ata brënda” (kështjellarët) i 

përgjërohen me lutje mistike (Gjergji ynë), ndërsa gjatë natës, “ata jashtë” (turqit) e nëmin dhe 

mallkojnë të tmerrshmin Skënderbe.   

Skënderbeu është i vetmi hero “i lëvizshëm” që mund të hidhet nga bota e përtejme hyjnore e 

maleve në botën e këtejshme, të vdekshme, duke krijuar një hapësirë të re narrative, të krijuar 

nga kundërvënia mes tyre dhe duke u shndërruar në një qënie mitike me natyrë të dyfishtë.  

Kastrioti si Gjergj, është personazhi historik i lidhur me ngjarjet e kohës së tij, ndërsa si 

Skënderbe është një figurë që të kujton  botë mitike të Motit të madh.  

Në këtë këndvështrim, dyzimi i personazheve dhe i gjendjeve paraqitet si një nga tiparet më të 

spikatura të rrëfimit, duke përfshirë këtu jo vetëm figurën e Skënderbeut por edhe atë të Orgulu 

Tursun Pashait, me të cilin Kadareja identifikohet ndoshta në mënyrë të  pavullnetshme 

(Kadare, I., 1990).  

Kjo dëshmi e vetë autorit e bën më bindëse idenë se rrethimi që përshkruhet te Kështjella është 

vërtetë një vetërrethim i brendshëm, që nxjerr nga skutat e ndërgjegjes së tij arsyet që e shtynë 

atë të shpallë hapur simpatinë ndaj Tursun Pashait dhe që e nxit lexuesin të vijojë të hulumtojë 

romanin në aspekte të tjera.   

Teksti i Kështjellës, përmes formës së plotë dhe të mbyllur në përsosjen e tij, si një trup i 

kalibruar, nga njëra anë, dhe i “hapur” ndaj një sërë interpretimesh koherente që afron, nga ana 

tjetër, përmbush kriteret që  karakterizojnë një vepër të hapur (Eco,U., 1962).  

Përballë epokave dhe formave të pushtetit, kështjella mishëron atë çka mbetet e përjetshme, 

e pashkatërrueshme, identitetin vetjak apo dhimbjen e shkrimtarit, duke vepruar si një simbol 

në strukturën receptuese të lexuesit. Vetëm ky i fundit mund të gjejë rrugët e zbulimit të 

kodeve kadareane, përmes hulumtimeve të vazhdueshme, të cilat padyshim do ta çojnë në 

kufijtë, që e ndajnë poetikën e tij nga metoda e realizmit socialist.  

  

3. Metoda  

Sfondi kërkimor i këtij artikulli përfshin elementet e rrëfimit në romanin Kështjella dhe ligjësitë 

estetike përmes të cilave Kadare ndërton një botë të mundshme, që lexohet në varësi të 

kontekstit dhe nëntekstit. Gjithashtu, ai përfshin mendimin kritik të studiuesve shqiptar dhe 



 

atyre të huaj, për të cilët vepra e Kadaresë ka qenë një objekt shumë i rëndësishëm studimi dhe 

referimi.  

Metodologjia e përdorur është ajo e analizës të elementeve të rrëfimit dhe ligjërimit, si dhe 

metoda krahasimtare, që përfshin në një plan më të gjërë tekstin e Kështjellës në raport me 

romanet me temë historike të skemës së socrealizmit, ndërsa, në brendësi të veprës përqasjen 

mes elementeve të rrëfimit, të strukturës kompozicionale dhe të ligjërimit artistik.  

Për arritjen e qëllimit të këtij studimi janë marrë në shqyrtim faktorët historikë dhe kulturorë të 

kohës kur zuri fill romani, të cilët na mundësojnë ta shohim veprën si shprehje të ringjalljes së 

ndërgjegjes së shkrimtarit, pas krizës së brendshme që e kishte mbërthyer dhe kërkimin e 

shtigjeve të reja në artin e letërsisë.   

Analizat e përimtësuara narrative dhe ato semiotike argumentojnë idenë se kështjella vepron si 

një simbol në strukturën receptuese të lexuesit, duke mishëruar dhimbjen dhe identitetin vetjak 

të shkrimtarit, që mbetet i pacënueshëm përballë epokave dhe formave të ndryshme të pushtetit.  

  

4. Rezultatet dhe Diskutimi  

4.1. Receptimi është një nga mënyrat më efikase që zbulon leteraritetin e 

romanit Kështjella si dhe thyerjen ndaj çdo skematizimi të letërsisë zyrtare të kohës 

pasi kemi të bëjmë me një tekst, që na paraqitet njëkohësisht i mbyllur në plotësinë 

e tij por edhe i “hapur” ndaj një sërë interpretimesh koherente për lexuesin e çdo 

kohe.  

4.2. Instanca narrative, e ndërtuar në një mënyrë të veçantë dhe ndryshe nga 

romani historik i skemës, krijon mundësinë e shumëfishimit të perspektivave të 

personazheve dhe thyerjes së zërit autoritar e të besueshëm dhe ngre “dyshimin” 

rreth historisë, duke krijuar terrenin për “njohjen estetike”.  

4.3. Një nga ligjësitë estetike përmes të cilës Kadare ndërton një botë të 

mundshme, që lexohet në varësi të kontekstit dhe nëntekstit është alegoria, si 

përftesa që përpunon diskursin e romanit Kështjella; duke shtrembëruar, nga njëra 

anë veçoritë e përfaqësimit të drejtpërdrejtë historik, dhe duke folur, nga ana tjetër, 

për realitetin e kohës.   



 

4.4. Kalimi nga rrafshi alegorik në atë simbolik gjeneron mënyra të reja 

leximi të romanit, të bazuara tek interpretimi kryesisht i simbolit të kështjellës, të 

cilin Kadareja e ngarkon me një spektër të gjërë kuptimesh, duke i dhënë mundësi 

çdo lexuesi për ta interpretuar, në përkim me horizontin e tij të pritjes.   

  

  

  

Përfundimet  

Kështjella si një roman modern pasqyron si vetëdijen kritike të autorit ndaj historisë, ashtu dhe 

vetëdijen ironike ndaj bashkëkohësisë.   

Autori i rindërton ngjarjet historike të shekullit XV përmes mjeteve specifike letrare, alegorisë, 

simbolit, duke krijuar tek lexuesi jo thjesht përjetime për të shkuarën, por reflektime e mesazhe 

që lidhen me ekzistencën historike të bashkëkohësisë madje edhe të së sotmes.   

Rrëfimi kadarean tek romani Kështjella paraqet një arkitekturë enunciative origjinale, të bazuar 

bazuar mbi dialogjizmin dhe polifoninë, gjë që çon në ndërveprimin e pikëpamjeve të 

ndryshme të cilat ndeshen në brendësi të romanit.  

Shpërndarja e rolit të rrëfimtarit e bën të pagjendshëm  mesazhin e tij; fragmentarizimi e bën 

të pamundur dhënien e një përgjigjeje të qartë për pyetjen “kush flet ?”, ndërsa, përdorimi i 

formave moderniste si fragmentet, çojnë shpesh tek një rrëfim i copëzuar, interpretimi i të cilit 

kërkon një lexim jo kronologjik.   

Pamundësia për të shprehur hapur mesazhin, lidhet me strategjinë e ndjekur prej autorit i cili 

ka gjetur kështu formën për të maskuar përmbajtjen jo konformiste që ai synonte të shprehte, 

në kushtet e kohës së shkrimit të veprës.   

Drita ISUFAJ  

BURRA QË MUNGOJNË, GRA QË KËNDOJNË  

VETMIA NË KËNGËT E KURBETIT  

  

Abstrakt 

Emigrimi ekonomik, ndryshe “kurbeti” shënon një motiv kulmor në historinë e 

krijimeve kulturore gojore ndër shqiptarë. Prej shekujsh, gratë në shoqërinë tonë, nga veriu në 

jug, kanë përjetuar vetminë e skajshme për shkak të largimit jashtë vendit të bashkëshortëve të 

tyre me periudha tejet të gjata. Objekti i këtij punimi do të jetë pikërisht shqyrtimi i emocioneve, 

të përcjella përmes kulmimeve metaforike, në një klimë gri, me ndjeshmëri të lartë, të cilat 

përcillen përmes vargjeve të krijuara nga gratë në këngët e kurbetit. Këto këngë popullore do 

të shihen si një burim i rëndësishëm epistemik për të kuptuar këndvështrimet e grave mbi 

largimin e bashkëshortëve. Do të vërejmë se si kurbeti përjetohet prej grave në planin personal 

duke u parë si shkaktar i braktisjes, i lënies pas dore, i një zbrazëtie të thellë shpirtërore, e 

shpesh edhe si shkaktar i mungesës e marrëdhënies fizike bashkëshortore. Të gjitha këto 

emocione, këndvështrime, ndjesi femërore e njerëzore, të përcjella përmes vargjeve të këngëve 

të kurbetit, të cilat do të shqyrtohen në këtë punim, theksojnë pozicionin prej të vetmuare të 

gruas së mërgimtarit.   

Fjalët kyçe: këngë, kurbet, vetmi, gra, emocion, dhimbje, mall  

  

Abstract  

Economic emigration, otherwise "kurbet" marks a culminating motive in the history of 

oral cultural creations among Albanians. For centuries, women in our society, from north to 

south have experienced extreme loneliness due to the departure abroad of their husbands for 

extremely long periods. The object of this paper will be precisely the examination of emotions, 

conveyed through metaphorical climaxes, in a gray climate, with high sensitivity, which are 

conveyed through the verses created by women in the songs of the kurbet. These folk songs 

will be seen as an important epistemic resource for understanding women’s perspectives on the 

departure of husbands. We will notice how the emigration of husbands is experienced by 

women on a personal level, being seen as a cause of abandonment, neglect, of a deep spiritual 

emptiness, and often as a cause of lack of physical marital relationship. All these emotions, 



 

views, feminine and human feelings, conveyed through the verses of the emigration songs, 

which will be examined in this paper, emphasize the solitary position of the emigrant wife.  

Keywords: song, emigration, loneliness,  women, emotion, pain, longing  

  

Hyrje 

Ndër shekuj, gratë në shoqërinë shqiptare kanë përjetuar mërgimin e burrave të tyre. 

Zhvendosjet e para masive kanë ndodhur në gjysmën e dytë të shekullit të XV. Pas vdekjes së 

heroit kombëtar Skënderbeut në vitin 1467 vlerësohet se rreth 200 000 shqiptarë u mëguan në 

jug të Italisë së sotme, në bregdetin dalmat dhe në jug të Greqisë. Gjatë sundimit osman e më 

tej, emigrimi vazhdoi për shkak të gjakmarrjes, persekutimit politik ose për arsye ekonomike. 

Këtyre lëvizjeve, kujtesa shoqërore dhe rrëfimet historike, u referohen me emërtimin  

“kurbet”.  

Fjala “kurbet”, e ka prejardhjen nga fjala arabe “ghurbeh” dhe ka kuptimin e një 

“udhëtimi në një vend të huaj” ose atë të “qëndrimit në një vend të huaj” (zakonisht për qëllime 

pune), apo kuptimin e “të qenit larg atdheut”. Kështu domethënia e saj shoqërohet me ndjesinë 

e tjetërsimit dhe atë të dhimbjen1. Edhe në ditët e sotme termi “kurbet” në shqip mbart idenë e 

dhimbjes dhe të mallit për shtëpinë e familjen.   

Procesi i emigrimit në shoqërinë tonë, shënon një kulm krijues në historinë e 

prodhimeve kulturore gojore veçanërisht të këngëve popullore, të njohura si “këngët e 

kurbetit”. Protagoniste dhe krijuese të këtyre këngëve janë gratë, të cilat, siç do ta shikojmë, 

shprehin në to brengat dhe vuajtjet e tyre shpirtërore. Si motiv mbizotërues i këtyre këngëve na 

shfaqet vetmia e thellë e përjetuar për shkak të mungesës së jetës bashkëshortore. Vetmia si e 

tillë, shprehet thuajse në të gjitha përmasat e saj në këto tekste kaq emocionale.  

  

1. Ankthi i përcjelljes e i pritjes  

  

Këngët e kurbetit hedhin dritë mbi kuadrin historiko-social të kohës në të cilën janë 

krijuar si edhe mbi ambientin shoqëror në të cilin lindën dhe u kënduan. Kurbetçiu pa marrë 

parasysh largësi, vështirësi e rreziqe, endet për një jetë më të mirë. Kjo ka bërë që në këngët 

                                                 
1 Gregorič Bon N., Repič J. (2016). Moving Places: Relations, Return and Belonging, Oxford/New York: 

Berghahn Books: 64  



 

tona të kurbetit të ketë shumë brenga, halle e derte, shumë lot dhe së bashku me to edhe nota 

melankolie, shprehje të një gjendjeje shpirtërore të nderë, ku nuk duket rrugëdalje. Këngët 

flasin për përcjelljen e kurbetçiut, për dhimbjen e thellë që shkakton ndarja me familjarët e tij. 

Është e njohur kënga “Zunë yjet po perëndojnë”, ku ndarja u jep shkas lutjeve dhe 

kundërshtimeve të gruas, për t’i kthyer mendjen të shoqit, që të heqë dorë nga nisja për në një 

rrugë pa kthim:  

  

Zunë yjt’ e perëndojnë, Bej, 

more!  

Zunë kurbetllija shkojnë;  

Tër të venë, ti mos ecë,  

Se kam par’ nj’ëndërr të ligë,  

Sikur na digjej shtëpija,  

Dhe na qaninë fëmija,  

Blegërinin bagëtija.2  

  

Duket se ankthi i gruas e cila do të mbetet e vetme, pavarësisht se ka fëmijë, ka nisur 

sapo ka marrë vesh lajmin për mërgimin e të shoqit. Ky ankth përfaqësohet nga “ëndrra e ligë” 

që ajo ka parë.    

Në një tjetër këngë gruaja mes emocionesh të forta shprehet se “po i digjet zemra”:  

  

Vish e zhvish këmishën, 

byrynxhyk të hollë, 

zemra po më digjet, kur 

kujtoj Stambollë.3 Në 

fund të së njëjtës këngë 

shprehen pengjet e saj 

në përcjellje, ajo ka 

qarë gjatë, tashmë kanë 

                                                 
2 Instituti i Kulturës Popullore. (1981). Lirika popullore (3), Tiranë: IKP: 241  

  

  
3 Po aty: 255 



 

nisur ditët e saj të 

vështira:  

  

S’i dhashë dy mollë,  

S’i thash’ udh’ e mbarë,  

Tri ditë e tri netë  

Me lotë kam qarë.4  

  

Në disa këngë të kthimit nga kurbeti, si p.sh. te “Qeraxhiu i Grebenesë”, ankthet e pritjes 

mbyten me heshtjen e karvanëve. Atmosfera e pritjeve plot ëndrra e shpresa kthehet në një 

realitet të trishtueshëm:  

  

Qiraxhi i Grebenesë  

Qënkërke qen i pabese  

Qiraxhi që nget karvanë Mos 

na pe burrat tanë?  

Qiraxhi të plastë mushka,  

Ndave djalënë nga nusja  

Qiraxhi të plastë kali,  

Ndave nusenë nga djali.5  

  

Ankthi dhe emocionet e pritjes i drejtohen qiraxhiut i cili udhëheq karvanët që mbërrijnë 

prej së largu, ai herë cilësohet përmes epitetit “i pabesë” dhe herë quhet  “vëlla” (në një variant 

tjetër të këngës), cilësime që qëndrojnë në ekstremitete të mendimit. Emocionet e pritjes janë 

kontradiktore e qiraxhiu në këtë rast është pritësi i parë ankthit të grave. Ato në pamundësi për 

ta shprehur gjetkë këtë ankth ia zbrazin atij krejt emocionet. Ky nuk është një komunikim 

plotësisht i drejtpërdrejtë, por më tepër vjen si një monolog i grave që presin në ankth.   

  

2. Mallkimet ndarjes    

  

                                                 
4 Po aty: 255  
5 Po aty: 492 



 

Shpesh në fillimet e këtyre këngëve zënë vend mallkimet e gruas së kurbetçiut që e futin 

dëgjuesin dhe lexuesin në një atmosferë të nderë prapa secilës shpërthejnë lotët plot dhimbje 

dhe ofshama.  

Ndër më të shpeshtët e këtyre mallkimeve në këngët e jug-lindjes është: “ku vete mos 

vafsh i gjallë...”. Kjo formë e mallkimit është aq e shpeshtë saqë mund të themi se është kthyer 

në një klishe që përsëritet nga kënga në këngë:  

  

Ku vete, mos vafsh i gjallë,  

Mos vafsh i gjallë ku vete?6  

  

Folë moj mike një fjalë,  

Se jam gati për të dalë  

Ku vete mos vafsh i gjallë  

Se mua s’ma nxore mallë7  

  

Ku vete, mos vafsh i gjallë,  

Akoma s’ma kreve mallë?8  

  

Ky mallkim është një mënyrë shfrimi për të nxjerrë gjithë dhimbjen e përzier me mllef 

ndaj situatës pa rrugëdalje, më tepër se sa ndaj bashkëshortit i cili ka vendosur të largohet ende 

pa konsumuar martesën. Gruaja shpall: “s’ma kreve mallë”, ç’do të thotë kjo? S’bëre 

mjaftueshëm dashuri me mua? Nuk më shijove e nuk të shijova? Nuk patëm jetë në çift? Këto 

pikëpyetje janë nga më të shënuarat në këngët e kurbetit. Ato duket se marrin përgjigje në 

vargje të tilla si ato të këngës së mëposhtme:  

  

Ku vete more i shuar me 

tre muaj të martuar? Ku 

                                                 
6 Po aty: 296  

  

  
7 Po aty: 294 
8 Po aty: 298 



 

vete, mos vafsh i gjallë, 

Akoma s’ma kreve mallë?  

O mor zogu fluturak,  

Mos na lerë varfanjakë,  

O mor zogu pika, pika,  

Akoma s’na ka dalë frika9  

  

“Me tre muaj martuar...-mos na lërë varfanjakë...-akoma s’na ka dalë frika”, nëpërmjet 

këtij fragmenti arrijmë në përfundimin se edhe në këngë të tjera ku përdoret klisheja “ku vete 

mos vafsh i gjallë /se mua s’ma kreve mallë” kemi të bëjmë me një martesë të re, ende të 

pakonsumuar, në këtë rast çifti si i tillë është aq i ri sa ende s’u ka dalë droja nga njëri-tjetri.   

Me sa duket shpeshtësia e këtyre dy vargjeve klishe në këngët e përcjelljes për në kurbet 

tregon se ato sintetizojnë emocionet e të mbeturit vetëm të shumë e shumë grave të reja të 

gjendura në të njëjtën situatë.   

Të tjera mallkime e epitete me konotacion përkeqësues, gratë ua drejtojnë 

destinacioneve të mërgimit si p.sh. Stambollit, Amerikës, Misirit, etj dhe mjeteve të udhëtimit, 

vaporëve. Të parat nuk vijnë thjesht si toponime, por si emërtime funksionale që i grabisin atyre 

njeriun më të dashur:  

  

Amerik’e e shkretë udhë e zamet10  

  

Ç’më thoni moj motrani?  

Më iku burri për jetë,  

Vate në Stamboll të zi,11  

Ti ore Stamboll i shkretë,  

Mbai pleqtë e lësho djemtë,  

Të shkojnë të ratë jetë!12  

  

                                                 
9 Po aty: 251  

10 Po aty: 362  

11 Po aty: 326  

12 Po aty: 253 



 

Vapori si dem i zi  

Shkon në det si gjarpëri,13  

  

Fajësohen e mallkohen vendet dhe mjetet duke e zhvendosur kështu shënjestrën e 

mallkimit nga burrat për tek “objektet” pa jetë. Mallkimet, fajësimet shërbejnë për të sublimuar 

të gjithë  lëmshin emocional të shkaktuar nga ideja e të mbeturit vetëm.   

  

3. Rritja e fëmijës e vetme, shtatzënitë e ndodhura e ato të dëshiruara   

  

Një nga brengat e grave të reja që mbeten vetëm është rritja e fëmijëve pa praninë e 

burrave të tyre. Në plot raste këngët e kurbetit ofrojnë subjekte ku burrat largohen fill pas lindjes 

së fëmijës së parë duke i lënë të vegjlit foshnja. Pra, duket sikur për shkak të rrethanave të 

vështira ekonomike, ka një lloj përllogaritjeje në këtë mes, që është jo pak e dhimbshme, burrat 

sigurojnë krijimin e familjes dhe fill pas kësaj largohen. Në këngën e mëposhtme burri largohet 

sapo mbarojnë ditët delikate të lehonisë:   

  

Nënt’ muaj me barrë 

dyzet dit’ lehonë, foli, 

nëne, djalit, se kërkon 

të shkonjë!14  

  

Trishtimi i gruas shprehet në mënyrë të sintetizuar, në vargje të shkurtra 

gjashtërrokëshe, krejt drejtpërdrejt. Ajo e ka të qartë se do ta rrisë e vetme foshnjën e saj, edhe 

pse ka njerëz të tjerë përreth. Dyvargëshin “nënt’ muaj me barrë /dyzet ditë lehonë” e gjejmë 

si klishe edhe në këngë të tjera me të njëjtin motiv e të njëjtën skemë.  

Gjithashtu një sërë këngësh përcjellin motivin e largimit të burrit ende pa mbetur 

shtatzënë nusja e re. Ajo mbetet e pa gëzuar me mëmësinë dhe duket se është më fatkeqe se sa 

gratë në këngët më sipër pasi vetmia e saj është akoma edhe më e trishtueshme. Në tekstin 

vijues gruas së re nuk i hyn në sy asgjë dhe nuk do t’ia dijë për të mirat materiale që mund të 

sjellë kurbeti, përderisa ajo është pa fëmijë:  

                                                 
13 Po aty: 303 
14 Po aty: 253 



 

  

-Hesht’ o nuse, hesht o bijë,  

Do t’i dërgojm’ të na vijë, Të 

na sjellë qesen me mijë!  

-I rëntë zjarri qeses më mijë,  

Që më la mua pa fëmijë!15  

  

Ndërsa në një këngë tjetër jemi sërish në rastin kur burri largohet ende pa konsumuar 

martesën:  

  

Vish e zhvish këmishën, 

byrynxhyk të hollë, 

zemra po më digjet, 

kur kujtoj Stambollë. 

Thuaji, moj nënë,  

Djali të mos shkojë,  

S’di në jam me barrë,  

Apo jam beronjë!16  

  

Veshja dhe zhveshja e këmishës së hollë të mëndafshtë me gjasë simbolizojnë 

intimitetin në çift, i cili është përjetuar në mënyrë të përsëritur, por nuk ka rezultuar në shtatzëni. 

Burrit i është dashur të mërgojë, pa krijuar dot familje. Trishtimi i nuses kulmon përmes dy 

vargjeve të fundit që paralajmërojnë se ajo do të mbetet e vetme.  

Një tjetër tekst ku shprehet me tonalitete të larta emocionale honi i dhimbjes së 

mungesës së mëmësisë është ky kësaj këngë korçare:  

  

Si do të shkonj unë e gjora zoinë,  

Njëzet vjet burrën ndë Argjentinë?  

Si do të shkonj unë e gjora jetënë, Njëzet 

vjet më ka lënë vetëm?  

                                                 
15 Po aty: 362  

16 Po aty: 255  



 

Shoqet time u bënë me fëmijë,  

Me një për dore, një ndë djep,  

Po ky barku im shoqe, pse s’pëlcet?17  

  

Kjo grua ndodhet në një situatë krejtësisht të pashpresë, i shoqi ndodhet shumë larg, në 

Argjentinë, vend i përmendur shumë rrallë në këngët tona të kurbetit, ai është larguar prej 

kohësh; për shkak të dhimbjes që ndjen ajo thuajse mallkon veten.   

  

4. Mungesa e jetës seksuale, boshllëku fizik e shpirtëror, provokimet   

  

Kallogreja unë që po pres më kot18, thotë refreni i një kënge kurbeti gjirokastrite. Gruaja 

ka mbetur si kallogre (kupto: murgeshë orthodokse), që nga largimi i të shoqit, ajo rri në pritje 

dhe nuk ka më jetë seksuale që prej tetë vitesh:  

  

Burrëziu larguar,  

Tetë vjet afron,  

Tetë vjet të tëra  

Një letër s’dërgon19  

  

Ndërsa të kënga dibrane “Moj fusha e Korabit”, gruaja thotë:  

  

O moj Fush’ e Korabit, 

seç na erdhe hakit, seç 

na ndave shtratit20  

  

Mungesa e bashkëshortit në shtrat dukshëm i shkakton asaj një dhimbje të 

papërshkrueshme .   

Të tjera gra në këngë kanë qenë aq fatkeqe sa janë plakur pa burrë e pa intimitet:  

  

                                                 
17 Po aty: 449 
18 Po aty: 435  

19 Po aty: 435  

20 Po aty: 350  



 

S’e kisha pandyer kurrë  

Të plakem kështu pa burrë!21  

  

Në disa tekste shohim se si gratë e kurbetçinjve bien shpesh bien pre e provokimeve të 

meshkujve të tjerë, siç ndodh në këto vargje me të bukurën Androniqi:  

  

Aman Androniqi, kur 

shkon udhës ti!  

Ҫporru, mor ti ҫporru! Moj, 

buza kuti!  

-Ku të vate burri?  

-Vate në Itali.  

-Në daҫ u marto,  

Në daҫ rri e ve,  

Në qish, në daҫ shko, Bënu 

kallogre.  

-unë as marotnem,  

As e ve nuk rri,  

Po do preste burrin, Të 

vij në shtëpi.  

-Unë e tija jesh,  

Unë e tija jam,  

Ҫ’llafe thonë bota,  

M’u bëfshin kurban!22  

  

Androniqi, kjo protagoniste që vjen me emër të përveçëm, pret burrin me vite edhe pse 

kërkesat nga meshkujt e tjerë nuk i mungojnë e bota flasin për të. Ajo betohet për besnikëri 

ndaj burrit në kurbet, por sa mund të zgjasë kjo pritje? Edhe për sa kohë mund t’i rezistojë një 

grua e re, e hijshme, meshkujve që i afrohen?  

  

                                                 
21 Po aty: 431 
22 Po aty: 283 



 

5. Emblema e mërgimit në veri, kënga “Fusha   Ko ab t”  

  

Në trevat veriore të vendit ku mërgimi nuk ka qenë një dukuri e shpeshtë këngët e 

kurbetit  janë më të rralla. Këngët veriore të kësaj tematike më tepër bëjnë fjalë për shtegtime 

të brendshme me bagëti në stane apo largime stinore. Gjithsesi prej krijimtarisë së veriut mund 

të veçojmë një prej këngëve më përfaqësuese të mërgimit ekonomik, këngën aq të njohur 

dibrane “Moj Fush’ e Korabit”, ndryshe “Fusha e Korabit”.  

Tradita, si autore të kësaj kënge, shenjëzon një nuse të re nga fshati Radomirë, i cili 

ndodhet në rrëzë të malit të Korabit. Kjo grua e re kishte përjetuar me tërë dramat e veta plagët 

e rënda të kurbetit. Thuhet se bashkëshorti i saj për vite të tëra me radhë i kalonte muajt e verës 

në bjeshkët e Korabit dhe muajt e dimrit në kullotat bregdetare të Selanikut. Kënga jep një 

kuadër të mahnitshëm të gjendjes shpirtërore të kësaj nuseje që nuk i takonte të qëndronte me 

bashkëshortin e saj veçse dy herë të vetme në vit (kur ngjitej dhe ulej nga bjeshkët e Korabit). 

Në vargjet e saj ka realizëm, çiltërsi ndjenjash, klithje, dashuri, xhelozi, revoltë, shpërthim. 

Gruaja e re shpall:   

  

O moj Fush’ e Korabit, 

seç na erdhe hakit, seç 

na dave shtratit23  

  

I shoqi nga nxitimi i nisjes harron në shtrat elemente simbolike “mandilin” dhe 

“qostekun e sahatit”, “çibukun”, etj. Ajo e përshkruan me sy të përlotur rrugën nga do të kalojë 

ai me grigjën e tij: Vracën, Urën e Kvirit, Vasijen, Sllatinën e qendrat e tjera nga do të përshkojë 

deri në Selanik. Edhe në këtë rast nuk kemi të bëjmë thjesht me toponime, por me emërtime 

funksionale të një itinerari që i grabit asaj qenien më të shtrenjtë. Flitet aty për dyshimet dhe 

shqetësimet që i ngjallen në mendje, për:   

  

Vajzat e Sllatinës  

Me tre bishta shpinës24  

  

                                                 
23 Po aty: 350  

24 Po aty: 350 



 

që mund t’i rrëmbejnë mendjen njeriut të saj më të dashur; përmenden sllavet e greket që 

rrezikojnë ta bëjnë për vete atje në mërgim me shërbimet e lajkat e tyre etj. Kënga është e vjetër 

thotë tradita. Në të shpërthen një botë e tërë ndjenjash të çiltra, të brishta, me një paraqitje sa 

të natyrshme aq edhe të thellë e fisnike.   

  

6. Zija e vetmisë -vejushat me burrat gjallë  

  

E zeza në këngët e kurbetit është ngjyra e vetme e trishtimit, ajo lidhet më të gjitha 

gjendjet emocionale që përjetohen nga gratë si rezultat i vetmisë. Gjendja e tyre shpirtërore ka 

ngjyrë të zezë dhe siç përshkruhet më poshtë ato gjithashtu janë të veshura me të zeza. Këto 

gra përjetojnë një gjendje shpirtërore dyfish të vështirë, pasi ato janë vejusha me burrat gjallë:   

  

Unë e zeza do zë vajnë  

Korba për burrat tanë  

...  

Të zezatë gra i qajnë,  

Me të zeza gjithë janë25  

  

I zi është edhe fati i burrit që ikën nga vatra familjare, i zi destinacioni i tij gjithashtu, 

ndërsa situata e rëndë ku gjendet gruaja, në disa raste, cilësohet prej saj përmes një metafore 

ekstreme si “mortje e zezë”:  

  

Si të bëj a un e mjera,  

Ç’më thoni moj motrani?  

Më iku burri për jetë,  

Vate në Stamboll të zi,  

Më la vetëm burrëziu,  

Mbeta me dy çilimi,  

Mortje zezë më përpiu,  

Kallogreja unë tani!26  

                                                 
25 Po aty: 301  
26 Po aty: 354 



 

  

7. Dialogët përpara ndarjes   

Disa këngë janë ndërtuar mbi bazën e dialogëve midis çiftit pak çaste përpara ndarjes:  

  

-Ku je nisur dhe do veç,  

Imzot me kë më le mua?  

-Jam nisur për në kurbet,  

Hesht Vito mos qaj për mua! -Të 

vij dhe unë më ti,  

Imzot me kë më le mua?  

-Është lark e bije shi  

Hesht Vito mos qaj për mua!  

-A do sillesh shumë vjet, Imzot 

me kë më le mua?  

-Jo më shum’ se dy tre vjet, Hesht 

Vito mos qaj për mua!  

-Të vij dhe unë me ti,  

Imzot me kë më le mua?  

-Është lark e bije shi  

Hesht Vito mos qaj për mua!  

-Bënem moll’ e t’hij në gji, Imzot 

me kë më le mua?  

-Do harroj e të kafshoj,  

Hesht Vito mos qaj për mua!  

-Sos s’jam helm e të helmoj, Imzot 

me kë më le mua?  

Po jam mjalt e të ëmbëlsoj,  

Imzot me kë më le mua?27  

  

Dy vargjet që përsëriten në trajtë refreni janë: “imzot më kë më le mua?”, pyetje që 

bëhet nga gruaja dhe “hesht Vito mos qaj për mua!”, shqiptuar nga burri. Gruaja shfaqet 

                                                 
27 Po aty: 324 



 

këmbëngulëse, ashtu siç janë zakonisht gratë, ajo ndjehet e lënë, braktisur, sajon mënyra për 

t’ia mbushur mendjen të shoqit që ta marrë me vete edhe pse e ka të qartë që kjo s’do të ndodhë 

kurrsesi. Kjo këmbëngulje e pakuptimtë në dukje, është më tepër një mënyrë për të shprehur 

emocionet e saj pak para ndarjes me bashkëshortin, është gjithashtu një mënyrë irracionale e 

shprehjes së dashurisë. Burri i përgjigjet pyetjeve të saj, me një urdhërore të dhimbshme, 

neutralizuese: “hesht Vito mos qaj për mua!” Por gjithsesi ai përpiqet ta qetësojë gruan e tij të 

dashur duke iu përgjigjur asaj me durim, pas çdo trilli që ajo shpreh. Në dialogje të tilla që në 

këngët e kurbetit, nuk mungojnë dhe i përmbahen të njëjtës skemë, kemi një përballje midis 

emocionalitetit të larmishëm femëror dhe racionalitetit të dhimbsur mashkullor.   

Burri është ai që ndërmerr rrezikun, duke shpërfillur pasojat, e tillë është natyra e tij, 

ndërsa gruaja është nostalgjikja, emocionalja, që do të rrojë gjithë kohës në vetmi me kujtimet 

e tij, e tillë mbetet natyra e saj.  

  

Përfundime  

  

Vetmia e grave në këngët e kurbetit shpaloset në një larmi përmasash. Ajo shprehet në 

ankthin e pritjes e të përcjelljes së bashkëshortëve, ankthe të cilat herë lajmërohen përmes 

ëndrrave e herë përcillen përmes pengjeve të ndryshme. Në këtë kontekst vëzhguam atmosferën 

e trishtueshme të pritjes në vargjet e këngës së njohur “Qiraxhiu i Grebenesë”.   

Në fillimet e plot këngëve vumë re praninë e mallkimit klishe “ku vete mos vafsh i 

gjallë/se mua s’ma kreve mallë”, mallkim i cili ishte një mënyrë shfrimi përballë një situate pa 

rrugëdalje. Shpeshtësia e këtyre dy vargjeve klishe në këngët e përcjelljes për në kurbet tregonte 

se ato sintetizonin emocionet e të mbeturit vetëm të shumë e shumë grave të reja të gjendura 

në të njëjtën situatë.  

Të tjera mallkime e epitete me konotacion përkeqësues, gratë ua drejtonin 

destinacioneve të mërgimit; Stambollit, Amerikës, Misirit, etj. Këto nuk vinin thjesht si 

toponime, por si emërtime funksionale që i rrëmbenin atyre njeriun më të dashur.  

Një nga brengat kryesore të grave të reja që mbetura vetëm ishte rritja e fëmijëve pa 

praninë e burrave, por akoma edhe më e madhe ishte brenga e grave të mbetura fare pa fëmijë.  

  Gjithashtu, pamë përmes vargjeve se si vetmia shprehej dukshëm në mungesën e jetës 

seksuale të grave, si dhe në boshllëkun e tyre të përgjithshëm fizik e shpirtëror.  



 

Në një çështje më vete trajtuam atë që e cilësuam si emblemën e mërgimit në veri, 

këngën e njohur dibrane “Fusha e Korabit”, historia e gruas protagoniste së të cilës është e 

njohur në trevat verilindore.  

Më tej pamë se si “e zeza” në këngët e kurbetit ishte ngjyra e vetme e trishtimit, ajo 

lidhej më të gjitha gjendjet emocionale të përjetuara nga gratë si rezultat i vetmisë. Këto gra që 

përjetojnë një gjendje shpirtërore dyfish të vështirë, i cilësuam si “vejusha me burrat gjallë”.  

Te disa këngë të ndërtuara mbi bazën e dialogëve midis çiftit vëzhguam dallimin midis 

dy mënyrave të konceptimit të situatës, asaj mashkullore dhe asaj femërore. Burri ishte ai që 

ndërmerrte rrezikun, duke shpërfillur pasojat, sepse e tillë është natyra e tij, ndërsa gruaja ishte 

nostalgjikja, emocionalja që do të rronte me kujtimet e tij.  

Në mbyllje mund të sugjerojmë se përdorimi i këngëve popullore si një “burim 

epistemik” për të kuptuar perspektivat e grave për mërgimin e burrave mund të vendoset brenda 

një grupi të posaçëm të kërkimeve mbi folklorin dhe këngët popullore. Siç argumenton edhe 

studiuesi Alan Dundes: “folklori është një etnografi autobiografike - domethënë, është 

përshkrimi i vetë njerëzve për veten e tyre”28. Kësisoj këngët e kurbetit  

                                                           
28 Dundes A. (1969). Folklore as a Mirror of Culture. Elementary English, 46 (4): 471  

ndoshta nuk janë një rrëfim plotësisht i besueshëm i ngjarjeve, por ato pasqyrojnë qëndrimin e 

njerëzve ndaj atyre ngjarjeve. E thënë ndryshe, këto këngë përfaqësojnë perceptimin e grave 

shqiptare për këtë dukuri që i ka prekur ato drejtpërdrejt, në thelb të qenies së tyre femërore. 

Ato janë copëza historish të jetës së grave, dhe vijnë te ne si ‘rrëfime vajtimi’ nga gra që 

këndojnë për burra që mungojnë.

Murteza OSDAUTAJ, Qëndresa LUSHTAKU  

KRIZA E LEXIMIT APO KRIZA E LETËRSISË  

(vështrim analitik dhe empirik mbi mosleximin e letërsisë në shkollat tona)  

  

Abstrakt  

Leximi dhe kultura e leximit (reading literacy) kanë qenë fushat e vlerësimit të nxënësve 

kosovarë në testin PISA. Ngaqë rezultatet ishin dekurajuese, Instituti Pedagogjik i Kosovës ka 

ndërmarrë punën për një hulumtim për ta analizuar gjendjen aktuale të leximit, me fokus në 

leximin e letërsisë nëpër shkollat tona. Hulumtimi ka  përfshirë një mostër prej 714 nxënësve 

të moshës 15 vjeçare, që paraqet 5.01% të popullacionit të tërësishëm të nxënësve të kësaj 

grupmoshe në Kosovë.   

Për ta konstatuar gjendjen aktuale në leximin e letërsisë, IPK ka krijuar një pyetësor, 

qëllimi i të cilit ishte mbledhja e të dhënave empirike në lidhje me gjendjen në këtë fushë. Nga 

studimi ka dalë se 56%  e nxënësve në shtëpitë e tyre kanë  nga dhjetë deri  mbi njëqind libra  

të letërsisë.  

Rezultatet kanë treguar se më shumë se 71% e nxënësve nuk kanë lexuar asnjë libër në 

jetën e tyre, ndërsa  vetëm 1.1% nga numri i përgjithshëm kanë arritur t’i shkruajnë autorët dhe 

titujt e dhjetë librave që kanë lexuar në jetë.  

Në anën tjetër, për ta parë se cila është letërsia që lexohet më së shumti nga nxënësit e 

moshës 15 vjeçare, ne kemi parashtruar pyetje specifike dhe ka rezultuar se nga numri i 

përgjithshëm i nxënësve, që kanë lexuar nga një deri në dhjetë libra të letërsisë, 88% e autorëve 

dhe librave nuk i përkasin letërsisë shqipe dhe, sidomos, nuk i përkasin letërsisë shqipe të 

Kosovës. Është e dukshme se nxënësit tanë, zakonisht, lexojnë letërsinë e përkthyer nga autorë 

si Nikolas Sparks, Danielle Steel dhe autorë të ngjashëm të ‘letërsisë së lehtë’, ndërsa  letërsia 

shqipe e shkruar në Kosovë ka shkallën më të ulët të lexueshmërisë.  

Është konstatuar se leximi nuk është pjesë e kërkesave për vlerësim në shkolla! 

Standardet e vlerësimit të nxënësve  janë të ulëta, mësuesit shfaqin probleme në mësimdhënien 

e njohjen e letërsisë, ndërsa  letërsia shqipe e Kosovës nuk është e qasshme dhe nuk u ofrohet 

nxënësve për lexim. Mosleximi dhe lënia anash e letërsisë kombëtare, në shkollë dhe jashtë saj, 

po ashtu  na bën të mendojmë edhe për vlerat artistike dhe tematike që përfaqëson ajo, sidomos, 

në shkrimet letrare të pasluftës. I tërë fenomeni mund të paraqesë dy segmente që kanë të bëjnë 



 

me krizën e leximit si fenomen socio kulturor dhe krizën e letërsisë, si fenomen artistik dhe 

krijues.  

Rekomandimet e dala nga hulumtimi përfshijnë ndërhyrjet në kurrikulat e lëndëve, në 

rishikimin e akreditimit të programeve studimore, që përgatisin mësues të gjuhës dhe letërsisë, 

në ndërhyrjen e shtetit në politikat botuese të shtëpive botuese si dhe në subvencionimin e 

botimeve nga letërsia e mirëfilltë.  

Fjalët çelës: leximi, kultura e leximit, letërsia, kriza e leximit, kriza e letërsisë, nxënësit, 

mësuesit, kurrikulat, programet e studimit  

 

Abstract  

Reading and reading literacy have been the areas of assessment of Kosovar students in the PISA 

test. Because the results were very discouraging, the Kosovo Pedagogical Institute undertook 

a research to analyze the current state of reading literacy, with a focus on reading literature in 

our schools. The research included a sample of 714 students aged 15, which represents 5.01% 

of the total population of students in this age group in Kosovo.  

To ascertain the current situation in reading literature, PIK created a questionnaire, the purpose 

of which was to collect empirical data regarding the situation in this field. The study found that 

56% of students in their homes have from ten to over a hundred books of literature.  

The results showed that more than 71% of students have never read a book in their lives, while 

only 1.1% of the total number have managed to write the authors and titles of the ten books 

they have read in their lives.  

On the other hand, to see which is the literature most read by 15-year-olds, we asked specific 

questions and it turned out that out of the total number of students who read one to ten literature 

books, 88% of authors and books do not belong to Albanian literature and, especially, do not 

belong to Kosovo Albanian literature. It is obvious that our students usually read the literature 

translated by authors such as Nicholas Sparks, Danielle Steel and similar authors of ‘light 

literature’, while the Albanian literature written in Kosovo has the lowest readership rate.  

It has been found that reading is not part of the assessment of students in schools! Student 

assessment standards are extremely low, teachers show problems in teaching and in kowledge 

about literature, while Kosovo Albanian literature is not accessible and not offered to students 

for reading. Not reading, and neglecting national literature, in and out of school, also makes us 

think about the artistic and thematic values it represents, especially in post-war literary 

writings. The whole phenomenon can present two segments dealing with the crisis of reading 

as a socio-cultural phenomenon and the crisis of literature as an artistic and creative 

phenomenon.  

Recommendations from the research include interventions in subject curricula, review of 

accreditation of study programs that prepare language and literature teachers, government 



 

intervention in publishing policies of publishing houses, and subsidizing publications from 

genuine literature.  

Key words: Reading, reading literacy, literature, reading crisis, literature crisis, 

students, teachers, curricula, study programs.  

  

Hyrje  

Testi PISA në përgjithësi është një testim ndërkombëtar i organizuar nga OECD në 

mënyrë periodike për çdo 3 vjet, që ka për qëllim t’i vërë në pah karakteristikat e arritshmërisë 

së nxënësve në tri fusha themelore mësimore. Leximi, matematika dhe shkencat (biologjia, 

kimia, fizika) janë tri fushat kurrikulare, në të cilat nxënësit testohen dhe maten të arriturat e 

tyre mësimore. Testimi i PISA-s nuk mbahet, thjesht,  për matjen e thjeshtë të arritshmërisë. 

Arritshmëria e nxënësve 15 vjeçarë bëhet më qëllim të  konstatimit dhe vlerësimit të shkallës 

në të cilën ata kanë fituar njohuri bazë dhe aftësi thelbësore për pjesëmarrje të plotë në jetën 

shoqërore, kulturore dhe ekonomike (OECD, 2019), (PISA 2018 Results (Volume I), për të qenë 

qytetarë globalë.  

Rezultatet e testit PISA 2018, që u publikuan në fund të vitit 2019 paraqitën një gjendje 

jo fort të mirë të nxënësve kosovarë në të tria fushat e testimit (lexim, matematikë dhe shkenca). 

Rezultatet që dolën ishin  dekurajuese dhe, si të tilla, e ranguan Kosovën në vendin e fundit në 

Evropë në të tria fushat që i përmendëm.  

Në bazë të rezultateve të PISA-s, nxënësit tanë, në fushën e kulturës së leximit (ang. 

Literacy)1, rezultuan dobët. Sipas asaj që mund të shohim, nga një numër tejet i madh i 

statistikave që ka publikuar OECD mund të konstatohet se  vetëm 21.3% e nxënësve kosovarë 

kanë arritur  ta kalojnë ‘pragun e kalueshmërisë‘. Kjo shifër paraqet nivelin më të ulët të 

kalueshmërisë në Evropë dhe ndër nivelet më të ulëta në botë, gjithmonë bazuar në rezultatet e 

vendeve që kanë marrë pjesë në PISA.   Po ta shohim në mënyrë grafike atë që paraqesin të 

dhënat statistikore kualitative dhe kuantitative të OECD të botuara në pesë vëllimet e studimit 

gjithëpërfshirës për PISA 2018, do të shohim se shpërndarja e atyre 78.7% të nxënësve që nuk 

                                                 
1 Fjalën  ‘literacy’ për të cilën po flasim, përveç në përkthimin e parë (të fjalëpërfjalshëm (shkrim-lexim)) jam 

munduar ta përkthej edhe si ‘kulturë‘, por edhe si ‘shkathtësi’ ose ‘aftësi’. Megjithatë, edhe pse fjalët ‘kulturë’, 

‘aftësi’ dhe ‘shkathtësi’ nuk e jepnin kuptimin e plotë sipas definicionit të përdorur nga OECD, në tekst e kam 

përdorur, për shkaqe kuptimore dhe përmbajtësore do të bazohen në kuptimin francez nga shprehjet ‘la culture de 

la lecture’ ‘la culture math matique’ apo ‘la culture scientifique’ etj. Lus lexuesin që shprehjen e përdorur nga 

unë si ‘kulturë leximi’ ta kuptojë në bazë të definimit, që i bëhet kësaj shprehjeje në gjuhën franceze.  



 

kanë arritur të arrijnë rezultat kalues duket kështu: Në nivelin 1a janë radhitur 38% të nxënësve, 

31.7%  janë në nivelin 1b ndërsa  pjesa tjetër e tyre janë në dy nivelet e fundme të 

moskalueshmërisë. Sinjifikante është, gjithashtu, rezultati tejet i dobët në dy nivelet më të larta 

të kalueshmërisë. Në këto dy nivele, nivelet 5 dhe 6, përqindja e nxënësve është thuajse zero 

(shih paraqitjen grafike të arritshmërisë), përqindja e arritshmërisë në këto dy nivele, vështruar 

nga perspektiva  globale e arritshmërisë, përveçse paraqet një gjendje alarmuese për sistemin, 

në aspektin e suksesit të përgjithshëm në PISA nuk paraqet kurrfarë sinjifikance. Duke pasur 

zero arritshmëri në dy nivelet më të larta të arritshmërisë, arritshmëria maksimale më 

sinjifikante e nxënësve kosovarë është shënuar në nivelin 4 (nota 4 sipas sistemit tonë të 

notimit) të arritshmërisë të cilin e kanë arritur 0.2% e nxënësve ose, tërësisht, 11 nxënës. Në 

nivelin 3, siç shihet, kanë arritur 3.6% e nxënësve ose 181 nxënës. Pjesa tjetër e tërë 

popullacionit të nxënësve, pra 17.7%  e atyre që kanë kaluar, janë në nivelin e fundit të 

kalueshmërisë, pra në nivelin 2 që,  përkthyer në sistemin tonë të notimit, është baraz me notën 

2 (Osdautaj, 2020).  

  

Figura 1: Paraqitja grafike e arritshmërisë në fushën e leximit  

Për t’i analizuar një pjesë të shkaqeve që kanë shkaktuar këtë gjendje jo të mirë në 

sistemin tonë arsimor, një ekip hulumtuesish të Institutit Pedagogjik të Kosovës, në fillim të 

vitit 2021, kanë kryer një hulumtim në terren. Hulumtimi ka pasur për qëllim matjen e leximit 

tek nxënësit e moshës 15 vjeçare në Republikën e Kosovës. Në Projekt, në bashkëpunim me 

DKA-të e rajoneve, janë përfshirë 18 shkolla 2  të rajoneve të Prishtinës, Pejës, Prizrenit, 

Gjilanit, Ferizajt, Gjakovës dhe të Mitrovicës. Gjithashtu, për qëllim të krahasimit, në projekt 

                                                 
2 Në çdo rajon është përcaktuar një shkollë e qytetit dhe një shkollë e fshatit.  



 

është përfshirë edhe një komunë që nuk konsiderohet ‘e madhe’ dhe,  për shkak të afërsisë me 

Prishtinën, është përzgjedhur Podujeva.   

  Metoda  

  Duke u bazuar në hipotezën fillestare se suksesi i dobët i nxënësve kosovarë në testin PISA 

është shkaktuar edhe nga puna e pamjaftueshme, që zhvillohet nëpër shkollat tona në lëndën e 

Gjuhës shqipe  dhe letërsisë  dhe duke e ditur se  leximi i pamjaftueshëm është, thuajse, 

fenomen evident në shoqërinë tonë, ne kemi përgatitur një pyetësor të përbërë me kërkesa 

specifike. Me anë të pyetësorit ne kemi dashur të konstatonim nivelin e kontaktit të nxënësve 

me librin, në njërën anë, leximin e librave  dhe njohjen e letërsisë, në anën tjetër.  Për këtë arsye 

ne jemi përqendruar në nxjerrjen dhe formulimin e pyetjeve, që nuk largohen nga kurrikulat 

aktuale, që zhvillohen në shkollat tona dhe, kryesisht, kanë përfshirë autorë, pjesë leximi dhe 

libra letrarë, që u përkasin letërsisë shqipe të Shqipërisë dhe  të Kosovës, si dhe të asaj botërore. 

Vlen të ceket se pyetësori ka përmbajtur kërkesa shumë specifike dhe ka kërkuar përgjigje 

shumë të sakta (p.sh. në pyetësor, përveç titullit të poezisë, tregimit, apo librit të lexuar, ne u 

kemi kërkuar nxënësve edhe  përmendjen e autorit). Në test ka pasur edhe kërkesa të tilla, të 

cilat kanë mëtuar të konstatojnë gjendjen e nxënësve në aspektin e të shprehurit dhe të 

komunikimit me shkrim.  

 Në hulumtimin tonë mostra është përbërë  nga  714 nxënës3 të klasave të nënta që paraqet  

5,01% të popullacionit të përgjithshëm të nxënësve 15 vjeçarë dhe e cila, si mostër, i plotëson 

kushtet shkencore për studim analitik kuantitativ dhe kualitativ.  

2. Rezultatet  

Në bazë të rezultateve të mbledhura dhe analizës së tyre, doli se niveli i lexueshmërisë 

nuk është i lartë. Nga rezultatet që do t’i paraqesim më poshtë del se një masë e madhe e 

nxënësve s’kanë  njohuri të mjaftueshme dhe kontakt të afërt me leximin, por edhe që dinë fare 

                                                 
3 Hulumtimi është përbërë nga dy komponentë dhe, përveç nxënësve,  ka përfshirë edhe mësuesit e klasave të 

pesta, të cilët me hipotezën se cikli fillor ndikon në krijimin e kulturës së përgjithshme të leximit të nxënësit, janë 

vëzhguar sistematikisht nga ekipi i projektit. Meqenëse vëzhgimi i mësuesve nuk lidhet drejtpërdrejt me tematikën 

e këtij punimi, rezultatet e kësaj pjese të hulumtimit nuk i kemi paraqitur në këtë punim.  

  

  



 

pak për letërsinë dhe autorët e letërsisë, edhe në rastet kur ndonjë autor i njohur ka origjinë nga 

qyteti i tyre.  

Në pyetjen se sa libra kanë lexuar nxënësit në jetën e tyre, dalin të dhëna jo të mira. Nga 

713 nxënës të anketuar, 509 (71.2%) prej tyre nuk kanë arritur ta përmendin asnjë titull libri 

dhe asnjë autor. 106 nxënës ose 14.8% janë shprehur që në jetë kanë lexuar nga një deri në tri 

libra, ndërsa  vetëm 8 nxënës ose 1.12% nga numri i përgjithshëm kanë arritur që t’i radhisin 

dhjetë tituj librash dhe autorësh që i kanë lexuar në jetën e tyre.   

Interesante është se edhe pse Ernest Heminguej mësohet në dy klasë të ndryshme (shih 

më poshtë), edhe pse pyetjen e kishim formuluar me titullin e romanit ‘Plaku dhe deti’ dhe me 

një fotografi të kopertinës brenda kërkesës, 88.66% e nxënësve ose 633 prej tyre nuk kanë 

arritur të përgjigjen në lidhje me emrin a autorit dhe emrin e personazhit kryesor. Në këtë 

kërkesë, përgjigje të saktë kanë dhënë vetëm 7 nxënës ose 0.9% nga numri i përgjithshëm i të 

anketuarve.  

Po kështu, në kërkesën e parashtruar në të cilën kemi kërkuar që nxënësit të përmendin 

5 autorë të njohur të letërsisë shqipe dhe kryeveprat e tyre, ka rezultuar  se 49.72% e nxënësve 

nuk kanë arritur ta përmendin asnjë autor shqiptar dhe asnjë vepër të tyre, 15.26% e kanë 

përmendur vetëm një autor dhe një vepër, që i përket atij autori, 11.6% i kanë përmendur vetëm 

dy autorë dhe dy tituj të saktë, 9.8% i kanë përmendur tre autorë dhe tre tituj të saktë, 5.9% i 

kanë përmendur katër autorë dhe titujt e veprave të tyre dhe 7.98% i kanë përmendur 5 autorë 

shqiptarë dhe titujt e veprave të tyre.  

Në kërkesën që u është bërë nxënësve  se cilin autor ua kujton vepra “Lahuta e  

Malcis”, 37,99% e nxënësve kanë dhënë përgjigje të saktë, ndërsa 62,61% kanë dhënë përgjigje 

të gabuar.  

Në këtë vazhdë ne kemi dashur të dimë se sa nxënësit tanë i njohin autorët vendës dhe 

për këtë arsye kemi parashtruar pyetjen se kush është Nazmi Rrahmani. Në këtë kërkesë 38.8% 

e nxënësve janë përgjigjur se është shkrimtar, domethënë, kanë dhënë përgjigje të saktë, ndërsa 

61.2% kanë dhënë përgjigje të gabuar.   

Për ta konstatuar nëse një pjesë e nxënësve edhe mund të kenë lexuar pjesë nga letërsia 

edhe në rastet kur nuk kanë arritur të lexojnë libra të plotë letrarë dhe joletrarë, ne kemi kërkuar 

prej tyre që të radhisin pesë tregime apo poezitë më të rëndësishme që i ka lexuar dhe autorët 

e tyre. Përgjigjet e marra nga kjo pyetje, edhe në këtë rast, dalin dekurajuese.  Për ta parë me 

qartë rezultatet e nxjerra nga kërkesa e parashtruar, po i paraqesim ato grafikisht.  

Siç shihet nga të dhënat e tabelës, 86.41% 

e tyre janë përgjigjur gabimisht, domethënë titulli i 

tregimit, poezisë nuk ka përkuar me emrin e autorit, 

apo nuk kanë shkruar asnjë autor dhe asnjë titull të 

tregimit apo poezisë. 7.42% kanë dhënë një përgjigje 

të saktë, 2.0% i kanë dhënë dy përgjigje të sakta, 

1.40% i kanë dhënë tri përgjigje të sakta, 2% i kanë 

dhënë katër 

përgjigje të 

sakta dhe 0.98% i kanë dhënë 5 përgjigje të sakta. Siç mund të shihet nga përgjigjet që po i 

analizojmë, nxënësit tanë edhe në këtë aspekt, kanë dalë dobët gjë që, me të drejtë, të bën të 

mendosh nëse në shkollat tona realizohen planprogramet mësimore dhe realizohet një vlerësim 

i mirëfilltë i njohurive të nxënësve.  

Nxënësit, gjithashtu, nuk kanë dalë mirë kërkesën përmes së cilës kishim për qëllim që 

ata ta identifikojnë librin “Posta e porositun’. Në këtë kërkesë, nuk kanë arritur  të japin 

përgjigje të saktë 97.48% e nxënësve ose 696 prej tyre.   

1.2 Përformanca e nxënësve që kanë deklaruar se në shtëpitë e tyre kanë mbi 100  libra  

  

Duke e parë se tërësia e nxënësve të anketuar, një përqindje e lartë kanë treguar përformancë 

të dobët, jemi ndalur të analizojmë përgjigjet e nxënësve, të cilët në anketim kanë treguar se në 

shtëpitë e tyre posedojnë 100 e më shumë libra, me hipotezën se kontakti i përditshëm me librin 

është një faktor që ndikon në nivelin më të lartë të leximit. Se kanë më shumë se njëqind libra 

në shtëpi, gjatë anketimit janë deklaruar 98 nxënës apo 13.7% nga numri i përgjithshëm i të 

anketuarve që, marrë në tërësi,  është një indikator sinjifikant, që flet për shpërndarjen e librit 

nëpër familjet kosovare. Duke u ndalur vetëm në këtë numër të nxënësve ne kemi analizuar 

edhe planprogramin mësimor qnga klasa  e gjashtë deri në të nëntën dhe kemi nxjerrë të gjithë 

autorët e letërsisë shqipe dhe të letërsisë botërore, që mësohen në shkollat tona dhe të cilët, 

hipotetikisht, do të duhej të ishin baza e leximit e këtij popullacioni të nxënësve.  

Nga analiza dhe shikimi i planprgrameve dhe kurrikulave lëndore të miratuara dhe të 

hartuara nga MASHT, del se në këto dokumente, në të gjitha klasat e shkollës së mesme të ulet, 

jnaë përfshirë këta autorë:  

1. Sterjo Spasse  

2. Naum Prifti  

3. Nasi lera (kl. IX)  

4. Teodor Laço  

5. Faik Ballanca (Klasa e VI dheVII)  

6. Sabri Hamiti (Klasa e VI, VII dhe VIII)  

7. Murat Isaku  

8. Asdreni  

9. Dritero Agolli (klasa VI, VII)  

10. Adem Gajtani  

11. Mitrush Kuteli (Klasa VI, VII)  

12. Ymer Elshani  

13. Konstandin Kristoforidhi  

14. Faik Konica (Klasa e VI, VII dhe VIII)  

15. Qamil Batalli  

16. Jeronim De Rada  

17. Ismail Kadare ( klasa e VI,  VII, VIII dhe IX)  

18. Azem Shkreli  

19. Ali Podrimja (Klasa VI, VII dhe klasa IX)  

20. Vehbi Kikaj  

21. Nazmi Rrahmani  

22. Odhise Grillo  

23. Gjergj Zheji  

24. Din Mehmeti  

25. Kico Blushi  

26. Musa Ramadani  

27. Beqir Musliu  

28. Mehmet Kraja  

29. Bilal Xhaferri  

30. Rifat Kukaj  

31. Gjergj Fishta  

32. Asdreni  

33. Skënder Drini  



 

34. Jakov Xoxa  

35. Zejnullah Rrahmani  

36. Lamije Haxhijaj  

37. Mihail Hangjari  

38. Agim Spahiu  

39. Ernest Koliqi  

40. Fan Noli  

41. Migjeni  

42. Rexhep Qosja  

43. Ndre Mjeda (klasa e IX)  

44. Lasgush Poradeci (klasa e VII dhe VIII)  

45. Midhat Frashëri  

46. Teki Dervishi  

47. Jusuf Buxhovi  

48. Yllka Domi  

49. Eqrem Basha (VII dhe VIII)  

50. Arif Demolli  

51. Frederik Reshpja  

52. Zef Serembe  

53. Roland Gjozi  

54. Brunilda Zllami  

55. Bardhyl Xhama  

56. Anton Pashku  

  

Ndërsa nga autorët e huaj janë të përfshirë:  

  

1. Edmond de Amiçis  

2. Elizabeth Enright  

3. Azis Nesin  

4. Mark Twain  

5. Ezopi  

6. Shileri  

7. Homeri  

8. Stefan Cvajg (VI,VII)  

9. Zhyl Vern (VI, VII)  

10. Sokrati  

11. Viktor Hygo  

12. AnneFrank  

13. Majn Rid  

14. Jostein Gaarder  

15. Xhejn Roling  

16. Tur Hajerdal  

17. E. Velistov  

18. W. Shekspir  

  



 

Nga analiza e përgjigjeve që kanë dhënë nxënësit. Mund të konstatojmë se autorët më të 

lexuar nga letërsia jonë janë:   

● Ismail Kadare  që është lexuar nga 30 nxënës,  ● 

Naim Frashëri që është lexuar nga 21 prej tyre dhe ● 

Gjergj Fishta i lexuar nga 13 syresh.  

Nga autorët e tjerë që mund të veçohen për faktin se janë lexuar nga nxënësit, veçohen 

Jeronim de Rada që është lexuar nga tetë nxënës, Ndre Mjeda dhe Strerjo Spasse të lexuar prej 

shtatë nxënësve, Ali Podrimja nga pesë nxënës, Lasgush Poradeci dhe Ernest koliqi nga tre 

nxënës ndërsa që Sabri Hamiti, Qamil Batalli, Vehbi Kikaj, Nazmi Rrahmani, Anton Pashku 

dhe Bilal Xhaferi janë lexuar vetën nga një nxënës. Pjesa tjetër e autorëve të cilët i radhitëm 

më lart nuk janë lexuar nga asnjë nxënës. Nga autorët e huaj të përfshirë në planprogramet 

mësimore dhe në kurrikulat lëndore, studimi ka treguar se Ernest Heminguej është lexuar nga 

shtatë nxënës, Honore De Balzak, Uilliam Shkspir dhe Ana Frank janë lexuar, secili, prej pesë 

nxënësve, Viktor Hygo nga një nxënës, derisa pjesa tjetër a autorëve nuk janë lexuar fare nga 

asnjë nxënës.   

Nga hulumitmi dhe analiza e kurrikulave lëndore duke filluar nga klasa e gjashte dhe 

deri në klasën e nënte është parë se në këto dokumente janë përfshirë 43 autorë shqiptarë të 

letërsisë së sotme. Sinjifikante është se 33 prej tyre nuk përmenden asnjëherë prej të cilëve 21 

autorë janë kosovarë. Në mesin atyre që janë lexuar, 5 autorë përmenden nga një herë, ndërsa 

i vetmi që është lexuar nga pesë nxënës është Ali Podrimja.  

Një e gjetur interesante e studimit është fakti se një numër nxënësish kanë lexuar vepra 

letrare dhe autorë që nuk janë të përfshirë në planprogramet mësimore dhe në kurrikula. 

Tendenca e përgjithshme është orientimi i nxënësve nga letërsia e ‘lehtë‘ amerikane dhe ajo që 

shkruhet në vendet shqipfolëse që veçohet për tematiken e dashurisë, suksesit dhe të 

mirëqenies.  

Nga studimi ka dalë se nxënësit tanë zakonisht i lexojnë autorët amerikanë të njohur 

tashmë për shkrimet e tyre ‘limonadë‘ siç janë Danielle Steel, Nicholas Sparks, Mary Pope 

Osborne, David Williams e ndonjë tjetër.  Gjithashtu nuk kanë munguar edhe autorët shqiptarë 

ku ndër ta është pikasur më së shumti Viktor Canosinaj. Me qëllim që të kihet një pasqyrë sa 

më e plotë për autorët që nuk janë përfshirë në planprograme dhe që veprat e tyre janë lexuar 

nga nxënësit tanë, po i sjellim disa nga emrat e përmendur: Sylejman Pitarka, Vehbi Kajtazi 



 

dhe Irfan Ukshini janë përmendur, secili prej tyre, nga një herë, Haki Stërmilli, Petro Marko 

dhe Rexhai Surroi janë lexuar, secili, nga dy nxënës, Rexhep Hoxha nga katër prej tyre dhe, siç 

e cekëm më lart, autori, thuaja i panjohur, Viktor Canosinaj i ka kaluar me lexueshmëri të gjithë 

autorët shqiptarë, përveç Kadaresë, të të dyja vendeve duke qenë i lexuar prej 18 nxënësve.  

Përfundime dhe rekomandime  

  

Siç mund të keni vërejtur nga analiza e të dhënave të mbledhura dhe të prezantuara, 

është fakt i pamohueshëm gjendja alarmante në shkollat tona, sidomos në  fushën e leximit por 

edhe në fushat e tjera mësimore. Kjo dukuri duhet të shqyrtohet dhe të analizohet nga të gjithë 

faktorët relevantë politikë, shkencorë, artistikë dhe kulturorë.  

Mosleximi  dhe mosnjohja në këto përmasa e letërsisë kombëtare por edhe botërore nga 

nxënësit tanë duhet të angazhojë MASHT-in që, sa më parë, t’i rishikojë kurrikulat lëndore për 

Gjuhën dhe Letërsinë Shqipe. Rishikimi duhet të orientohet në metodologjitë e aplikuara në 

përzgjedhjen dhe zhvillimin e materies mësimore, në të arriturat e kërkuara mësimore që duhet 

t’i arrijë një nxënës dhe, çka është e rëndësishme, të vlerësohet nëse autorët veprat letrare apo 

pjesët e leximit që përzgjidhen për t’u futur në kuadër të plan programeve  i plotësojnë kërkesat 

moderne artistike, tematike, u përshtaten aftësive perceptuese e kognitive dhe interesave të 

nxënësit 15 vjeçarë. Në këtë kontekst duhet të përfshihen një numër i madh i ekspertëve si të 

fushës, por edhe të fushave të tjera që merren me mësimdhënien  dhe mësim nxënien e 

suksesshme por edhe me kontekstet tjera sociale, psikologjike, kulturore etj. Kur të hartohen 

planprogramet mësimore dhe kurrikulat lëndore, duhet të shikohet dhe analizohen mirë në 

aspektin e përshtatshmërisë veprat letrare dhe pjesët letrare të autorëve të veçantë para se të 

vendoset për vëniene tyre në kuadër të plan programeve. Nuk duhet lejuar që në kuadër të plan 

programeve dhe të teksteve shkollore të futen autorë dhe pjesë leximi që nuk janë të 

përshtatshëm për moshën e nxënësve, ngritjen e tyre akademike dhe kulturore dhe që nuk mund 

të absorbohen artistikisht dhe tematikisht nga ana e tyre, ngase e rrezikojnë, absolutisht, 

rezultatin e të nxënit dhe e mbysin motivin dhe kureshtjen e nxënësve për lexim. Mosleximi i 

pjesës më madhe të autorëve na sjell në një konkludim të tillë duke mos e harruar këtu edhe 

faktin se është e pamundur dhe e quditshme që mësuesit të lejojnë që nxënësit e tyre të kalojnë 

me kaq lehtësi pa i përvetësuar, së paku, materiet më thelbësore të lëndës që e ligjërojnë. 



 

Gjendja e tillë vë në dyshim, gjithashtu, edhe kompetencën për vlerësim të mësuesve apo edhe 

njohjen prej tyre të materies të cilat ata janë të obliguar ta zhvillojnë.4  

Hulumtimi ka treguar, gjithashtu, se sa i përket volumit të leximit, nuk ka dallim 

sinjifikant në mes të nxënësve që mund të kenë kontakt më të shpeshtë me librin (pra që kanë 

libra në numër më të madh në shtëpi) dhe atyre të cilët kontaktin me librin e kanë më të zorshëm 

apo më të rrallë. Dallimi është vërejtur vetëm në aspektin e autorëve dhe librave që kanë lexuar 

njëra apo pala tjetër e nxënësve.   

Ne mendojmë se njëri nga faktorët themelorë që gjendja është e tillë në fushën e leximit 

është edhe profili i mësuesit, atij të shkollës fillore dhe atij të nivelit të shkollës së mesme të 

ulët, ngase nga vëzhgimet janë hetuar një varg të metash, mungesash të njohurive dhe 

problemesh profesionale, që kanë mësuesit në njohjen, përpunimin dhe mësimdhënien e 

materies mësimore tek nxënësit.  

Duke e ditur se mësuesi është faktori kyç i çdo suksesi apo mossuksesi në shkollë, kemi 

arritur të përfundimin se duhet të rishikohen të gjitha kriteret e mundshme akademike, 

profesionale dhe të tjera në bazë të të cilave deri tash janë lëshuar diplomat e universitetit.   

Përveç për dhënien e diplomës, duhet të krijohen standarde të përcaktuara mirë dhe më 

idnikatorë të matshëm të aftësive dhe shkathtësive që duhet t’i përvetësojë një student gjatë 

studimeve të tij themelore dhe të nivelit master.   

Përcaktimi i standardeve për aftësimin e mësuesve duhet të përqendrohen në tërë 

strukturën organizative të fakulteteve të edukimit, duke filluar nga planprogramet , profesorët 

dhe kriteret tepër precize të dhënies së diplomave. Ndalja e dhënies së diplomave universitare, 

të pakonvertueshme në shkathtësi profesionale, nuk do të krijojë kushte për ndryshimin e 

profilit të një mësuesi të do të diplomohet apo të mësuesit që, aktualisht, punon dhe vepron në 

shkollat tona. Në këtë kontekst duhet të shihet roli i universiteteve në kualifikimin e mësuesve 

dhe në bazë të cilave kritere lëshohen diploma mësuesish. Një ndërhyrje urgjente në 

përcaktimin e standardeve dhe kritereve të cilat duhet t’i plotësojë një i diplomuar për mësues 

është një hap që duhet të ndërmerret urgjentisht.  

                                                 
4 E sollëm këtë konstatim, ngase gjatë vëzhgimit të mësuesve të ciklit fillor shpesh na ka ndodhur se ata ose nuk 

ishin të përgatitur për ta zhvilluar materien mësimore, ose nuk kishin njohuri të mjaftueshme për ta zhvilluar atë 

materie mësimore. Gjatë zhvillimit të projektit, kemi identifikuar rastet kur mësuesi nuk e njeh autorin që kishte 

pasur obligim ta zhvillojë në orën e caktuar mësimore, por edhe raste kur nuk mund ta identifikonte dallimin në 

mes të titullit të një tregimi apo të një poezie me titullin e një vepre të caktuar të një autori.  



 

Profili i dobët i nxënësit të shkëlqyeshëm, shumë të mirë dhe të mirë (Osdautaj, 2020), 

të detyron të mendosh në mënyrë kritike për një shqyrtim edhe analizim të hollësishëm të 

profilit të mësimdhënësit, në kuptimin e asaj se cilat janë kriteret me të cilat mësuesi e vlerëson 

një nxënës si të shkëlqyeshëm, të shumë mirë apo të mirë në arritjet e tij mësimore. Kjo mandej 

mund të na tregojë një pasqyrë të asaj se cilat shkathtësi apo dije i mungojnë personelit 

mësimor, që në vlerësimet e të arriturave bëjnë kaq shumë gabime dhe lëshime apo mund të na 

tregojë se cili është profili profesional i mësuesit, a i ka ai shkathtësitë e duhura nga lënda që e 

ligjëron, a i ka shkathtësitë e duhura metodologjike në mësimdhënie dhe sa është i aftë që 

materien mësimore ta përshtatë dhe ta bartë te nxënësit e moshave të caktuara.  

Cili është roli i familjes dhe i rrethit shoqëror në zhvillimin shkollor dhe intelektual të 

nxënësve dhe cilat janë marrëdhëniet familje-shkollë në kuptimin e kërkesave të ndërsjella për 

rezultatin e dëshiruar të nxënësve.  

Të rishikohet plangprogrami shkollor në lëndët që e zhvillojnë kulturën e leximit, me 

fokus të posaçëm në letërsinë dhe leximin e librit.  

Të përcaktohen kritere tepër specifike të vlerësimit  dhe të kalueshmërisë së nxënësve 

në mënyrë që nxënësit të arrijnë njohuri dhe shkathtësi të duhura në përdorimin e gjuhës në të 

gjitha situatat dhe t’i zhvillojnë këto njohuri dhe shkathtësi deri në masën që atyre ua mundëson 

leximin si një aktivitet i angazhuar intelektual.  

Të ngriten kapacitetet e fakulteteve të edukimit në atë mënyrë që të ndalohet rrjedhja e 

mësuesve jokompetentë nëpër shkollat tona. Nuk duhet të lejohet që mësuesi të kalojë në sistem 

nëse nuk shpreh kompetenca të mjaftueshme në njohjen dhe përdorimin e gjuhës, shkencave 

dhe të matematikës.  

Të ngritet në shkallë operative sistemi i inspektoratit të arsimit në tërë vendin dhe i njëjti 

të ngarkohet edhe me kompetenca për të vlerësuar sistemin dhe mësuesit deri në masën që të 

ndalojë mësimdhënien për personat, që nuk tregojnë kompetencë të  mjaftueshme profesionale 

dhe, njëkohësisht, ta ndalojnë kalueshmërinë joreale të nxënësve nëpër shkollat tona.  

Të kontrollohet mirë akreditimi i programeve studimore në universitete dhe në kolegjet 

private, të cilat prodhojnë edukatorë dhe personel mësimor për sistemin parashkollor. Kjo të 

bëhet duke krijuar norma specifike dhe të veçanta me të cilat do të akreditoheshin programet 

universitare për mësues.  



 

Të krijohet një marrëdhënie obligative në mes shkollës dhe familjeve në mënyrë që 

përgjegjësia e suksesit apo e mossuksesit të nxënësve të mos mbetet barrë dhe përgjegjësi vetëm 

e njërës palë.  

Të ndërmerren masa në rishikimin e menjëhershëm të kurrikulave aktuale si dhe të 

shikohet mundësia për ngritjen e cilësisë së teksteve shkollore dhe, jo gjithkush dhe jo secila 

shtëpi botuese, të ketë mundësi të shkruajë apo botojë tekste shkollore. 

MËSIMDHËNIA E LETËRSISË PËR NXËNËSIT E MIJËVJEÇARIT TË RI  

-  

TË LEXOSH, A TË MOS LEXOSH? KJO ËSHTË ÇËSHTJA!  
  

Abstrakt  

Ndryshe nga të folurit, leximi nuk është dukuri e natyrshme, as veti e lindur e qenies njerëzore 

dhe, si i tillë, është kompleks për t’u mësuar. Edhe më kompleks për t’u kuptuar është numri i 

ulët i nxënësve që lexojnë, ku lindin pyetje rreth shkaqeve të kësaj dukurie dhe diskutohen 

mënyrat e trajtimit. Duket se sa më shumë qasje që kanë në teknologji, aq më pak fëmijët janë 

të prirur të lexojnë, çka ka vështirësuar mësimdhënien e letërsisë duke rezultuar me dije më të 

cekëta gjuhësore dhe konceptuale. Tanimë fajësimi i teknologjisë së avancuar, nxënësve të 

painteresuar, mësimdhënësve të paaftë sa duhet ose prindërve të papërfshirë nuk mjafton: duhet 

ndryshuar mënyra e të menduarit dhe qasja ndaj këtij problemi. Dhe, meqenëse është problem 

i ri, duhen gjetur mënyra të reja për ta zgjidhur, të cilat duhet të planifikohen me kujdes dhe të 

jetësohen me përkushtim. Bëhet fjalë për një sipërmarrje madhore që kërkon zotimin dhe 

përfshirjen e një game të gjerë vepruesish. Ky vëzhgim analitik mbi situatën aktuale mëton të 

vërë në pah problemet me mësimdhënien e letërsisë në shkolla dhe të gjejë metoda efektive për 

të rikthyer vetëdijen për vlerat e pamohueshme të leximit dhe të letërsisë në veçanti.   

Fjalët çelës: leximi, letërsia, gjuha, qasje, ndryshe  

Abstract   

Unlike speaking, reading is not a natural phenomenon, nor is it an innate quality of human 

beings and, as such, it is complex to learn. However, nowadays even more complex to 

understand and change is the low number of students who read. Under these circumstances, 

many questions are raised as to the causes of this phenomenon, and various discussions are 

held as to optimal ways to address it. The passage from the written word on paper to the word 

read on the screens of technological devices was expected to facilitate and intensify reading, 

making literature more easily available to more people. Nevertheless, it appears that the 

opposite is the case: the higher the access to technology, the less children seem likely to read. 

As a result, teaching literature has become increasingly challenging, resulting in less reading 

and lower linguistic and conceptual knowledge and awareness in general. At this point, blaming 



 

it on technology advances, disinterested students, untrained teachers or uninvolved parents is 

no longer enough. The ways of thinking about it and tackling it have to change, as does the 

approach to this problem, and appropriate measures must be taken to address it suitably. And, 

given that it is a new problem, new methods and solutions should be identified. These methods 

should be  carefully thought through, properly funded, and consistently implemented in a 

committed fashion. It is a major multidimensional undertaking that requires the involvement 

of multiple actors and stakeholders. This analytical overview of the current situation seeks to 

put forth the main issues in teaching literature in schools and pave the way towards identifying 

effective methods of restoring awareness of the undeniable value of reading in general and 

literature in particular.  

  

Hyrje  

Ky punim ofron një vëzhgim analitik të situatës aktuale në mësimdhënien e letërsisë në shkollat 

e Kosovës, me fokus tek nxënësit/et e shekullit XXI të lindur/a dhe rritur/a në epokën e 

internetit dhe teknologjisë informative. Përpara një studimi të detajuar të literaturës dhe 

zhvillimit të hulumtimeve të drejtpërdrejta në terren, është parë e udhës të ndërmerret një 

analizë e tërësishme e gjendjes, në përpjekje për të kuptuar në thelb problematikën e këtij 

aspekti kaq të rëndësishëm të jetës shkollore dhe më tej.  

Mësimi i letërsisë ka në thelb leximin e veprave të ndryshme letrare e jo-letrare, ndjekur nga 

komentimi, analizimi, nxjerrja e kuptimit me qëllimin përfundimtar të formimit të mendjes dhe 

shkathtësimit të saj për të menduar kritik e analitik, objektiv dhe cilësor. Rezultatet e pritshme 

përfshijnë aftësinë për t’u shprehur në mënyrë të qartë e koherente në përgjithësi, veti e 

individëve të kthjellët e intelektualë të cilët i shërbejnë shoqërisë më së miri.   

Megjithatë, është i qartë konflikti aktual mes mësimdhënies së letërsisë në shkolla, e cila 

vazhdon të realizohen me të njëjtat metoda si në shekullin XX, dhe mësimnxënies që tashmë 

ekziston në një plan tjetër nga mësimdhënia. Ndërkohë që libri ka qenë historikisht burimi i 

informatave në këtë lëndë, tani fushëveprimi letrar është zgjeruar me formate e modalitete të 

reja shumë prej të cilave vijnë përmes teknologjisë. Paralelisht me këtë, koha në dispozicion 

dhe tërheqshmëria e të lexuarit janë kufizuar nga aktivitete të tjera, të cilat po ashtu vijnë 

përmes teknologjisë. Në këto kushte, duhen gjetur mënyra të reja për ta bërë letërsinë tërheqëse 



 

dhe intriguese për fëmijët në shkollë, dhe më tej për t’u shpjeguar atyre dobinë e kësaj 

veprimtarie për të ardhmen e tyre. Vendet shqipfolëse nuk janë të vetmet që po përballen me 

këtë situatë, por me gjasë janë më prapa në aspektin e veprimeve që duhen ndërmarrë për të 

përmirësuar gjendjen. Nuk është e habitshme që fëmijët e sotëm kanë një perceptim krejtësisht 

të ndryshëm për leximin dhe letërsinë, përfshirë rëndësinë dhe impaktin e tyre, krahasuar me 

brezat e mëparshëm, e aq më tepër krahasuar me mësimdhënësit/et e tyre. Përtej arritshmërisë 

dhe notës si simbol suprem i vlerësimit, i duhet shkuar në thelb problemit kompleks të dijes, e 

konkretisht mënyrave të përçimit dhe absorbimit të saj për ta përkthyer në dobi.  

Si mund t’i afrojmë këto qëndrime? Në dukje janë diametralisht të kundërta, por në thelb kanë 

të njëjtën shtysë: nxënësit/et duhet të kuptojnë qëllimin e lëndës për të kuptuar vlerën e saj, 

ndërsa mësimdhënësit/et duhet të kuptojnë se është detyra e tyre të gjejnë instrumentet e duhura 

për ta realizuar këtë.   

  

Leximi dhe impakti i tij  

Leximi është një ndër mënyrat më të mira për të njohur botën dhe veten (Freire, 1985). Në 

thelb, ai është procesi i identifikimit vizual të simboleve të krijuara nga njeriu dhe nxjerrjes së 

kuptimit prej kombinimeve të panumërta të këtyre simboleve (shkronjave të lidhura në fjalë 

dhe fjalëve të lidhura në fjali). Leximi për kënaqësi është mbase diçka që nuk e bën çdokush, 

aktivitet i pakicës (Peterson, 2018), por leximi për të përvetësuar njohuri dhe për të mësuar 

është ndryshe. Në këtë kuadër, leximi i veprave letrare si pjesë e orës së letërsisë në shkolla ka 

qëllime më të larta e më të largëta. Ai përbën bazën e zhvillimit intelektual dhe psikosocial të 

brezit nga i cili varet zhvillimi i kapitalit njerëzor dhe e ardhmja e një vendi (Olasehinde et al, 

2015).   

Gjuha është mjet jashtëzakonisht efikas për të përçuar e pranuar mesazhe, për të ndërtuar 

marrëdhënie shoqërore dhe për të realizuar dhe përmbushur vetveten (Abidi, 2020). Pushteti 

që ka gjuha, e folur apo e shkruar qoftë, është i patjetërsueshëm dhe shpërfaqet fuqishëm në 

çdo aspekt të marrëdhënieve njerëzore, institucionale, profesionale etj. Në mënyrë të veçantë, 

gjuha e shkruar është një prej shpikjeve më madhore të njeriut, falë së cilës njihet historia dhe 

arritjet e njerëzimit. Nga aspekti i zhvillimit teknologjik përgjatë historisë së njerëzimit, si 



 

koncept është mjaft i rishtë, duke ditur se përvetësimi masiv i lexim-shkrimit ka nisur në 

shekullin e 19-të.   

Duke ditur këto tipare dhe vlera të gjuhës, rëndësia e mësimit të gjuhës dhe përdorimit efikas 

të saj është e pamohueshme. Dhe është pikërisht gjatë mësimit të letërsisë në shkollë ku gjuha 

merr domethënie të veçantë, sepse aty zhvillimi gjuhësor ka përmasa të tjera të cilat kanë 

impakt të lartë në procesin e zhvillimit të pjesës më të ndjeshme të shoqërisë: fëmijëve tanë.   

Leximi është shkathtësi akademike thelbësore në shekullin e 21-të, dhe një ndër elementet bazë 

që përcakton interesimin ose mosinteresimin e nxënësve në procesin mësimor (Stehle & Peters-

Burton, 2019). Shkathtësia e të lexuarit dhe cilësia e tij varen prej një sërë faktorësh fiziologjikë 

dhe psikologjikë, të cilët ngërthejnë aktivizimin e njëkohshëm të disa proceseve konjitive në 

trurin e njeriut, në kombinim me proceset fizike të mekanizmit të të folurit dhe prodhimit të 

shprehjes. Truri përpunon stimujt vizualë dhe i përkthen ato në nocione kuptimplote, duke 

formuluar domethënien e tekstit. Leximi aktivizon procese gjuhësore e jogjuhësore dhe 

intensifikon ndërveprimin mes rrjeteve neurale konjitive dhe emocionale, të cilat nisin me 

njohjen e shkronjave dhe shkojnë deri tek të kuptuarit në shkallë të artikulimit dhe diskursit. 

Hulumtimet ndërdisiplinore në neurobiologji dhe në teknologjinë e pamjeve të trurit në aktivitet 

e sipër kanë sjellë rezultate shumë të dobishme për të kuptuar dhe trajtuar më mirë modelin e 

lexim-kuptimit efikas.   

Të gjitha këto procese ndodhin në mënyrë pak a shumë të ngjashme tek individët me zhvillim 

fiziologjik tipik. Dhe këtu lind pyetja: si realizohen ato tek nxënësit me zhvillim atipik? 

Zhvillimi atipik mund të shfaqet me probleme të dioptrisë së syve ose me çrregullime të 

vëmendjes apo fokusit (ADD). Po ashtu kemi parasysh edhe mundësinë e disleksisë, spektrit 

të autizmit, çrregullimet e komunikimit dhe të sjelljes etj. Vetëm kur merren parasysh të gjitha 

këto elemente kuptohet më mirë procesi i të lexuarit dhe vështirësitë që mund të hasen nga 

individë të ndryshëm gjatë këtij procesi.  

Aftësia për të formuluar një mendim dhe për ta shprehur atë në mënyrë qartë të artikuluar dhe 

aq interesante sa të tërheqë vëmendjen e bashkëfolësve është diçka që e duam të gjithë. 

Mjeshtëria e kësaj arritjeje mundëson krijimin e marrëdhënieve njerëzore të qëndrueshme dhe 

racionale, marrëdhënie të mbështetura mbi barabarësi dhe mirëkuptim të ndërsjellë, edhe kur 

bashkëfolësit kanë mendime diametralisht të kundërta rreth një teme të caktuar (Hull, 2020).   



 

Leximi luan rol kyç në zhvillimin e këtyre aftësive, pasuron fjalorin, ndihmon në ndërtimin e 

koncepteve dhe mendimit abstrakt, të cilat stimulojnë të menduarit analitik dhe kritik. Kështu, 

krijohen vetitë e të shprehurit koherent dhe debatit racional. Nëse lexon, mëson të mendosh 

kthjellët, mëson të flasësh në mënyrë të qartë, të artikuluar e koncize, i rendit argumentet drejt 

dhe i shpreh në mënyrën e duhur, e rrjedhimisht bëhesh bindës/e dhe i/e respektuar. Nëse shkon 

edhe më tej, mëson të shkruash mirë, atëherë avancimi është i pandalshëm. Gjuha është arma 

më e fuqishme që ka njeriu, gjë që do të duhej t’u mësohej fëmijëve dhe të rinjve/rejave në 

shkollë por çuditërisht nuk ndodh aq sa duhet (Peterson, 2018).  

Lexim-shkrimi në kuadër të shkollimit zhvillohet gjatë orës së gjuhës dhe letërsisë shqipe, dhe 

lexim-kuptimi në veçanti realizohet gjatë orës së letërsisë në shkollat tona. Për këtë arsye, 

leximi përmes mësimdhënies së letërsisë ka rëndësi kyçe. Në një aspekt, duke pasur parasysh 

rëndësinë e teknologjisë sot, shkollat po u japin përparësi lëndëve ekzakte e shkencore, 

ndërkohë që lëndëve shoqërore u jepet më pak peshë. Kjo arsyetohet me shkallën e 

punësueshmërisë që garantojnë lëndët ekzakte në sferat e teknologjisë së informacionit dhe 

fusha të tjera të ndërlidhura. Për pasojë, është krijuar përshtypja e gjerë se lëndët shoqërore nuk 

kanë ndikim konkret në formimin e njeriut, e as dobi konkrete në zhvillimin dhe avancimin 

profesional. Por nga ana tjetër, është kuptuar se zhveftësimi i leximit ndikon negativisht edhe 

në të kuptuarit e shkencës (SERP, Stanfort University Project), dhe hulumtimet në vazhdimësi 

e vërtetojnë një gjë të tillë. Prioritetet duhen renditur në mënyrën e duhur, dhe tanimë është e 

qartë se gjithçka nis me të lexuarit dhe të kuptuarit e drejtë të asaj që lexohet.  

Një prej faktorëve që rrallëherë konstatohet sa duhet është fakti se leximi është proces i 

vetmuar, pra kur lexojmë diçka këtë e bëjmë vetëm me ndihmën e syve (ose veshëve, në rastin 

e librave me zë) pa ndihmën e askujt. Kjo na jep mundësinë, hapësirën dhe kohën për të 

menduar dhe analizuar atë që lexojmë, dhe për të nxjerrë përfundimet tona pa barrën e 

paragjykimeve prej të tjerëve apo frikën e kritikave për vlerësimet tona. Njëkohësisht, na jep 

mundësinë që të përgatisim arsenalin intelektual me të cilin lundrojmë në botë dhe shoqëri. Ky 

konceptim i leximit nuk bie në radarin e shumicës së lexuesve, sadoqë ekziston në nivel të 

nënvetëdijes së tyre. Duket se ka ardhur koha të thuhet me zë të lartë.   

  

Arsyet e mos-leximit sot  



 

Njerëzve u pëlqen të zhvillojnë aktivitete të cilat i kryejnë mirë, mundësisht shumë mirë. Duke 

marrë parasysh që leximi paraqet sfida të llojeve të ndryshme për nxënës të ndryshëm, fëmijët 

që kanë vështirësi në lexim i largohen librit dhe krijojnë njëfarë neverie ndaj çdo forme të 

leximit, duke krijuar kështu pengesa në të nxënit e lëndëve të tjera (Wheeler, 1946).   

Një prej shkaktarëve për numrin e ulët të lexuesve sot është edhe numri i madh i aktiviteteve të 

tjera që ndërhyjnë në përditshmërinë e tyre, në krahasim me brezat e mëparshëm. Vrapi, loja 

me top, ngjitja në pemë e mure janë zëvendësuar me televizor, telefon, kompjuter. Në fakt, 

suksesi dhe popullariteti i telefonave “të zgjuar” i atribohet faktit se ato janë konceptuar me 

qëllimin e krijimit të varësisë nga ana e përdoruesve, me anë të stimulimit në trurin e njeriut të 

dopaminës – një neurotransmetues që na bën të ndihemi mirë dhe na sjell kënaqësi. Efekti i 

dopaminës është i menjëhershëm, sepse metabolizmi i trurit punon me ritme të shpejtuara kur 

çlirohet dopamina. Ekrani i iPhone ofron doza të tilla të kënaqësisë në moment, ndërsa libri 

merr më shumë kohë. E në këto kushte, zgjedhja e fëmijëve është ajo më e lehta: kënaqësia 

momentale pa mund fare. Kjo varësi ndaj telefonave “të zgjuar” është shtrirë në masë tashmë. 

Psikologia amerikane Jean Twenge është e bindur se brezi i i rritur me internet po përjeton 

mbase krizën më të thellë mendore prej shekullit XX, dhe një pjesë e madhe e këtij përkeqësimi 

të shëndetit mendor i atribohet kulturës së telefonave.   

Ndërkohë, mugesa e leximit është edhe pasojë e mungesës së interesimit dhe motivimit. Përveç 

dëshirës për të lexuar (e cila është individuale), motivacioni për të lexuar shpesh varet edhe nga 

mundësia për të zgjedhur se çfarë të lexojmë. Ka shumë rëndësi që fëmijët të kenë autonominë 

për të vendosur se çfarë temash dhe zhanresh iu interesojnë, çka ua zhvillon imagjinatën dhe 

çka i frymëzon. Sot në shkollat tona ende përdoren lektyra të vjetra, dhe nuk merret parasysh 

letërsia që i intereson brezit të ri, e cila mund të përdoret për qëllime shkollore dhe edukative.   

Po ashtu, kushtet në të cilat rritet fëmija janë pjesë e pandashme e zhvillimit të fëmijës. Një 

fëmijë që rritet në një shtëpi me libra natyrshëm ka shumë gjasa të krijojë kureshtje për leximin. 

E gjasat janë përgjithësisht të pakta nëse një fëmijë nuk rritet me libra përreth, Në këto kushte, 

është detyrë e shkollës që t’ua fusë në gjak nxënësve interesimin për librat dhe leximin.  

Dukuria e mos-leximit, e për më tepër e mos-interesimit për literaturën në gjuhën shqipe, 

vërehet tek thuajse të gjithë fëmijët tanë, të cilët i takojnë brezit të rritur me gjuhën angleze si 

pjesë e përditshmërisë. Përhapja e pandalshme e gjuhës angleze pashmangshëm ka ndërhyrë 

në zhvillimin e shkathtësive të të shprehurit në shqip. Plot nxënës janë në gjendje të shprehen 



 

më lirshëm në anglisht, përfshirë edhe shprehjen e mendimeve komplekse. “Nuk ka fjalë në 

shqip”, thonë shpesh. Sadoqë shqipja është gjuhë e vogël, në shumicën e rasteve është e mundur 

të gjenden mënyra për t’u shprehur në shqip; nëse jo, ekzistojnë mënyra për krijimin e fjalëve 

apo konstruktimin e shprehjeve adekuate. Por, një gjë e tillë kërkon më shumë kohë dhe energji, 

andaj nuk duket si opsion i dëshiruar.   

Megjithatë, nuk jemi vetëm. Leximi ka shënuar rënie anembanë botës, siç tregon një sondazh i 

zhvilluar në Angli dhe Irlandë në vitin 2019, i cili zbuloi që vetëm 26% e moshës nën 18 vjeç 

lexojnë nga pak çdo ditë – rekordi më i ulët i shënuar qysh prej vitit 2005 kur Trusti Kombëtar 

për Leximin (National Literacy Trust) filloi të kryente sondazhe mbi shprehitë e të lexuarit tek 

fëmijët. Njëkohësisht, u gjet se leximi për qejf (pra jo i detyruar, si p.sh. në shkollë) zbehet me 

kalimin e moshës: numri i 5-8-vjeçarëve që iu pëlqen leximi është thuajse dyfish më i madh 

sesa numri i 14-16-vjeçarëve të anketuar. Ndërkohë, një e treta e të gjithë subjekteve të 

anketuara deklaruan se nuk gjejnë lexime që u interesojnë.   

Shkrimtari Michael Rosen është i mendimit se përmirësimi i nivelit të leximit nuk arrihet duke 

fajësuar nxënësit, ose prindërit, ose mësimdhënësit por arrihet me mbështetjen e plotë të 

institucioneve qeveritare, dhe me zotim të mjeteve financiare për këtë qëllim. Në fakt, 

hulumtimet në vazhdimësi kanë treguar se fëmijët që lexojnë për qejf janë në gjendje të 

përfitojnë më shumë nga ato që ofron arsimi (Olasehinde dhe të tjerë, 2015).  

Një prej arsyeve që dekurajojnë interesimin për orën e letërsisë mund të jetë edhe dallimi mes 

gjuhës standarde që përdoret në shkolla dhe institucione dhe dialektit të shtëpisë apo rajonit ku 

jeton nxënësi/ja. Shpesh, nxënësit/et kanë vështirësi në të shprehurit e mendimeve në gjuhë 

standarde – po sikur të lejoheshin t’i shprehnin mendimet në dialektin amtar? Të shprehurit do 

të ishte më i rrjedhshëm e më i natyrshëm, për pasojë më i lehtë.   

  

Ngrehina kulturore: shkak dhe pasojë  

Ngrehina kulturore është mbase shtylla kryesore rreth së cilës sillet ekzistenca jonë e 

vetëdijshme. Pjesë e impaktit të kësaj ngrehine është pa dyshim mësimi dhe përdorimi i 

variantit të kodifikuar apo standard të gjuhës, proces i cili ndodh fillimisht në shkollë e më pas 

në komunikimin masiv në institucione, media e më gjerë. Prof. Rexhep Ismajli ka shkruar gjatë 

rreth karakterit imponues dhe të panatyrshëm të standardit gjuhësor dhe pasojave në procesin 



 

mësimor. Në këto kushte, nuk është e papritur që reagimet e nxënësve të jenë kundërshtuese, e 

rrjedhimisht rezultatet e tyre mësimore të jenë jo të kënaqshme.   

Ngjashëm me stigmatizimin e shqipes nën peshën e gjuhëve të mëdha botërore, edhe 

stigmatizimi i dialekteve të shqipes nën peshën e standardit paraqet një marrëdhënie komplekse 

për shkak të prestigjit të gjuhës standarde, e rrjedhimisht peshës së variantit gjuhësor të 

zgjedhur si bazë e standardit. Kjo dukuri ndodh në shumicën e gjuhëve të zhvilluara, megjithatë 

ky perceptim nuk duhet të kthehet në konceptim të dialekteve si diçka më pak e vlefshme. 

Kuptimi i drejtë i dialekteve si pasuri gjuhësore kombëtare dhe përdorimi efektiv i tyre arrihet 

përmes shtimit të materialeve dialektore në shkolla. Konkretisht bëhet fjalë për letërsinë në 

dialekt, ku letërsia artistike nuk mungon në orën e letërsisë por nuk lëvrohet mjaftueshëm, 

ndërsa letërsia jo-artistike apo shkrimi jo-letrar mungon krejtësisht. Natyrisht, kjo kërkon 

instruktorë/e të përgatitur/a që janë në gjendje të shprehen rrjedhshëm dhe në mënyrë koherente 

në dialektin gegë, duke u bërë shëmbëlltyrë e mënyrës së përdorimit të gjuhës në formë të 

strukturuar dhe të afërt me dialektin amtar të nxënësve.   

  

Si lexohet sot: letërsia përmes teknologjisë  

Teknologjia sot ofron mënyra të panumërta për lexim dhe qasje në letërsi si asnjëherë më parë. 

Pavarësisht nga skepticizmi fillestar i disave ndaj Kindle ose librave me zë, sot letërsia është 

në dispozicion të miliona njerëzve me lehtësi shumë më të madhe. Është interesant fakti se 

shumë njerëz, që nuk kanë qenë lexues të rregullt, kanë zbuluar se u pëlqen të lexojnë në këtë 

formë. Kryesisht janë të rriturit që e shfrytëzojnë këtë teknologji, por pse të mos iu jepet 

mundësia edhe nxënësve për të vendosur se cilën formë leximi preferojnë? Librat me zë dhe 

podkastet, për shembull, janë formate mjaft popullore sot, në një kohë kur kryerja e shumë 

punëve njëkohësisht konsiderohet shfrytëzim efikas i kohës dhe energjive.   

Po ashtu, sot ofrohen edhe forume diskutimesh ku secili/a mund të shprehë mendimin e vet 

rreth veprës së lexuar. Këto forume nxisin komentet dhe diskutimet cilësore rreth librave të 

botuar, deri në atë masë sa shpesh merren si bazë për vlerësimin dhe matjen e impaktit të një 

vepre letrare apo jo-letrare. Duhet kuptuar se këto janë një vegël shumë e dobishme në hapjen 

e mendjes së njerëzve për kulturat dhe botëkuptimet e ndryshme mbi jetën.   

  



 

Çfarë mund të bëjmë?  

Një mendje e hapur e kupton se zhvillimi dhe avancimi personal dhe profesional nis me 

pranimin që ka ende shumë për të mësuar. Konstatimi dhe pranimi i mungesës së njohurive për 

një temë të caktuar nuk është dobësi, përkundrazi është veprim shumë i guximshëm, sepse në 

këtë mënyrë krijohet mundësia dhe hapësira për të mësuar gjëra të reja.   

Ka shumë mënyra se si mund të trajtohet problemi i mos-leximit, dhe ato nuk përfshijnë vetëm 

edukatorët/et, mësimdhënësit/et apo prindërit, por edhe vetë nxënësit/et. Këtyre duhet t’u jepet 

mundësia për të zgjedhur letërsinë që preferojnë, ose së paku për të bërë sugjerime, të cilat 

duhet të merren parasysh me seriozitet. Një liri e tillë me gjasë zbulon një gamë të gjerë të 

interesave të tyre që mund të përfshijë mitologjinë, fantashkencën, ushqimin, sportin, filmat 

etj. Më së rëndësishmi, nxënësit/et të mund të flasin lirshëm rreth pasioneve të tyre.  

Në diskutimet rreth librave nxënësit/et të nxiten për të shprehur mendimet e tyre të hapura rreth 

librit, p.sh. nëse iu ka pëlqyer ose jo dhe përse. Mësimdhënësit/et të jenë më të prirur/a për 

përkrahjen e mendimit të lirë; pra bëhet fjalë për një qasje pak më ndryshe në orën e letërsisë. 

Natyrisht, edhe mësidhënësit/et bëjnë sugjerime, si p.sh. leximin e një libri tjetër nga i njëjti 

autor / e njëjta autore dhe krahasimin me librin e mëparshëm shkruar prej tij/saj.   

Një aktivitet interesant që mund t’i intrigojë nxënësit/et për të marrë pjesë është pas-leximi, ku 

nxënësve/eve u kërkohet të krijojnë një përfundim tjetër të një libri, sipas dëshirës dhe 

preferencës së secilit/ës. Këto krijime mund të jenë komike apo të çfarëdo natyre tjetër; me 

rëndësi është të stimulohet imagjinata e tyre dhe ata të ndihen të lirë të shprehin kreativitetin e 

tyre.   

Më tej, mund të kombinohet aktrimi ose këndimi në klasë, ku nxënësit/et mund të zgjedhin një 

pjesë libri ose poezi të cilat i performojnë në mënyrën e vet, përmes këndimit, aktrimit, 

ilustrimeve, skicave, pantomimave, ose në forma të tjera. Kështu secili/a ka mundësinë të 

shprehë talentet që mund të ketë, ose të zbulojë aftësi të cilat nuk do të mund të shfaqeshin 

ndryshe.   

Ora e letërsisë të mbahet nga vetë nxënësit/et, dhe ata/ato ta planifikojnë vetë orën dhe 

aktivitetet. Kjo u jep nxënësve/eve pronësi mbi orën e letërsisë, shton vetbesimin e tyre dhe 



 

krijon tek ata/o ndjenjën e përgjegjësisë për mbarëvajtjen e orës. Njëkohësisht, i vetëdijeson 

ata/o për vlerën e punës së mësuesit/es të/së letërsisë.   

Ndërkohë, të përfshihet teknologjia digjitale në çdo mënyrë të mundshme, duke shfrytëzuar 

aplikacione me zë dhe video për prezantime interaktive. Nxënësit/et e sotëm/me janë të lindur 

në epokën e teknologjisë, dhe në këtë aspekt të gjithë kemi shumë për të mësuar prej tyre. Po 

ashtu, të krijohet hapësirë për çdo formë tjetër që mund të propozohet.   

Këto aktivitete të organizohen në mënyrë të atillë që nxënësit/et të argëtohen gjatë zhvillimit të 

tyre, pra të konceptohet si mësim përmes argëtimit. Kur ora mësimore është e këndshme, 

nxënësit/et marrin pjesë me dëshirë, dhe kjo shfaqet edhe në rezultate mësimore.   

Natyrisht që, për t’i realizuar këto nisma, duhet mbështetje institucionale dhe më gjerë. Po 

ndërkohë le të nisim debatin dhe ta zgjerojmë sa më shumë. Ide ka plot.   

  

Përfundime   

Përfundimisht, pyetja ‘të lexosh a të mos lexosh?’ nuk mund të ketë veçse një përgjigje: po.  

Qëllimi i këtij diskutimi është që të mendojmë për krijimin e platformave efikase për debate të 

hapura rreth mënyrave të reja për nxitjen e leximit dhe modernizimin e mësimdhënies së 

letërsisë për nxënësit dhe nxënëset e shekullit XXI. Sa më shumë që diskutohet haptas, aq më 

shumë ide do të gjenerohen, dhe aq më optimale do të jenë mënyrat për trajtimin e këtij 

problemi. Këto mënyra mund të jenë praktika të vendeve të tjera, por njëkohësisht mund të jenë 

edhe zgjidhje origjinale të cilat i përshtaten vendit tonë dhe nxënësve tanë / nxënëseve tona.   

Ta pranojmë që nuk i dimë të gjitha. Ta fshijmë konceptin e ‘personit të gjithëditur’, që mbase 

pjesërisht rrjedh nga kultura e dhomës së pleqve apo kulti i individit – ku më të moçmit dinë 

gjithçka dhe të rinjtë e të rejat nuk dinë asgjë. Ta pranojmë që kemi shumë për të mësuar edhe 

nga fëmijët tanë, nxënësit dhe nxënëset e shekullit XXI, të cilët me kureshtjen e 

jashtëzakonshme për botën na ndihmojnë edhe ne të rriturve që të kuptojmë se prej tyre mund 

të vijnë ide të reja, kreative dhe origjinale. Pra t’i përfshijmë nxënësit/et në diskutimet dhe 

bisedat rreth orës së letërsisë dhe mënyrave se si mund të përmirësohet.   



 

Metodat mësimore të dikurshme nuk mund të shihen si të ngurta dhe të pandryshueshme – në 

fund të fundit, vetë gjuha është e gjallë dhe organike, në ndryshim të vazhdueshëm. Në mënyrë 

që mësimdhënia e letërsisë të vazhdojë të jetë relevante, duhet ndryshuar koncepti i misionit të 

saj në përgjithësi: tani nxënësit nuk kanë nevojë të marrin informata nga mësuesit/et sepse i 

gjejnë lehtas në internet, por kanë nevojë të mësojnë se si të mendojnë dhe çfarë të bëjnë me 

njohuritë e marra. Pra mësimdhënësi/ja ta shohë veten si personi që hap dyer e dritare për 

mendjen e nxënësit/es. Dhe ky është misioni më i lartë i profesionit më fisnik.   

Mimoza HASANI PLLANA  

FUNKSIONI I MULTIMEDIAS PËR MËSIMDHËNIEN E LETËRSISË 

SHQIPE  

  

Abstrakt  

Mësimdhënia e letërsisë për brezin e ri të studentëve që shumicën e kohës e kalojnë në 

teknologji informative është një sfidë me të cilën ballafaqohen mësimdhënësit e mileniumit të 

ri. Si pasojë e kësaj dukurie shoqërore, në arsimin e lartë po bëhen ndryshime për qasjen e 

mësimdhënies së letërsisë. Prandaj, në këtë punim paraqesim metoda të mësimdhënies së 

letërsisë në të cilat është përfshirë interneti si media e re dhe media klasike; analizojmë dhe 

japim rezultate se si duke integruar median në metodologjinë e mësimdhënies, mësimdhënësi 

i letërsisë shqipe mund të rrisë vëmendjen, motivimin dhe të zhvillojë mendimin kritik të 

studentëve. Pra, me këtë hulumtim synojmë të sjellim rezultate nga ndërthurja e metodës 

tradicionale të ligjërimit/retorikës klasike me metodave të reja të ligjërimit/retorikës vizuale. 

Përmes metodës cilësore, sasiore dhe krahasuese do të shohim si mësimdhënësit mund të 

përdorimin multimedian në ligjërimin letrar dhe si studentët mund të mësojnë letërsinë dhe të 

zhvillojnë analiza letrare nga disa këndvështrime përmes metodave multimediale.    

Fjalët çelës: mësimdhënie e letërsisë, metodologji e mësimdhënies, retorika klasike, 

retorika vizuale, multimedia   

Abstract  

Teaching literature to the younger generation of students exposed to information technology is 

a challenge faced by new millennium teachers at all levels of education in the country, so 

policymakers, curriculum and curriculum developers have begun to make changes to inclusion 

of information technology in teaching. Changes in the approach to teaching literature are being 

made in order to increase the motivation of students and increase their skills for the 

development of critical thinking in order to achieve the competencies and outcomes defined in 

the curricula and course objectives. In this research paper we will present the methods of 

teaching literature in which classical and new media are integrated; we will analyze and present 

results on how with the integration of the media in the teaching methodology, the teacher of 

Albanian literature can increase the motivation of the student by creating online reading groups; 

how the teacher can increase attention through visualizing the lecture and how the teacher with 



 

the use of media creates new opportunities for the development of critical thinking through the 

analysis of the text from several perspectives. Through the qualitative and comparative method, 

we will see how with the use of multimedia the teacher is enabled the visual transmission of 

drama, poetry, essay, novel, etc., while the student is enabled to analyze the literary text from 

several perspectives.  

Key words: literature teaching, teaching methodology, media function.  

 

1. Hyrje  

 

Përdorimi i medias klasike dhe multimedias në procesin e mësimdhënies u inkurajua nga 

zhvillimet e digjitalizimit që, për të përmbushur funksionin e ligjërimit tradicional, përveç 

fjalës, për të ngjallë emocion dhe për të argumentuar gjatë procesit mësimor, lindi nevoja për 

përdorimin e mjeteve pamore: fotografisë, videos, grafikës, tabelës dhe ilustrimit. Në thelb, 

multimedia ndihmoi në përmbushjen e funksionit të ligjërimit tradicional, por nëpërmjet 

përdorimit të mjeteve mediale të komunikimit dhe teknikave tjera të ligjërimit në  

Në procesin e mësimdhënies së letërsisë shqipe, mësimdhënësëve të këtij mijëvjeçari ju 

kërkohet të zgjedhin me kujdes edhe metodat multimediale për ligjërim. Në këto raste, plani i 

realizimit të përmbajtjeve lëndore, kërkon një mësimdhënës kreativ me kompetenca digjitale 

që di të përdorë mjetet pamore për të vizualizuar ligjëratën e tij.   

Në praktikën e ligjerimit, në dy dekadat e shekullit XXI janë futur në masë të madhe 

mjetet pamore dhe veçanërisht prej vitit 2020, që kur Covid-19 ndryshoi rrënjësisht procesin e 

mësimdhënies në nivel global, përfshirë edhe mësimdhënien kosovare që vazhdon të mbetet 

një nga proceset më të brishta në vend. Me këtë ndryshim, mjetet pamore potencialisht e kanë 

transformuar gjithë procesin e ligjërimit të letërsisë, duke kaluar nga ligjerimi në klasë-ballë 

për ballë, drejt kanaleve online. Mësimdhënia e lëtërsisë në sitstemin online argumenton mjaftë 

mirë se stili i ligjërimit tradicional dhe rezultatet e të nxënit janë duke u sfiduar ashpër nga 

interneti. Globalisht, interneti tashmë është bërë një medium që ofron komunikim dhe 

ndërveprim me studentët dhe mësimdhënësit, dhe se rritja e numrit të programeve online po e 

ndryshon natyrën e ligjërimit dhe po i shtyn institucionet e arsimit të lartë që të rimendojnë 

strukturat akademike, organizative dhe pedagogjike, në mënyrë që të përshtaten me një kulturë 

të re të mësimdhënies.   



 

Për këtë frymë të re të mësimdhënies kemi bërë kërkime se si po ndikojnë metodat 

digjitale veçanërisht në mësimdhënien dhe mësimnxënien e letërsisë shqipe. Hulumtimin e 

kemi ndarë në dy grupe të anketuarish, studentë dhe mësimdhënës, nga dy vende të Ballkanit, 

Kosovë dhe Bullgari. Tridhjetë e tetë studentë dhe pesëmbëdhjetë mësimdhënës të anketuar 

dhe intervistuar janë nga Fakulteti Filologjik dhe Fakulteti i Edukimit në Universitetin e 

Prishtinës “Hasan Prishtina”, Fakulteti Filologjik në Universitetin e Gjakovës “Fehmi Agani” 

dhe Fakulteti i Studimeve Sllave-Departamenti i Studimeve të Gjuhësisë së Përgjithshme,  

Indo-Evropiane dhe Ballkanike në Universitetin e Sofjes “Shën Klimenti i Ohrit”. Po ashtu, 

kërkimin e kemi mbështetur edhe në pjesën teorike të mësidhmënies dhe funksionit të retorikës 

klasike dhe vizuele në procesin e ligjërimit.   

1.1. Rishikimi i literaturës  

Gjatë rishikimit të literaturës jemi fokusuar në kërkimimet që janë bërë për këtë temë, 

në rezultatet paraprake, në gjetjet më të rëndësishme dhe në kërkimin e metodave studimore 

për realizimin e kërkimeve të kësaj natyre. Gjatë shqyrtimit kritik të literaturës, kemi vlerësuar 

kërkimet akademike, librat dhe materialet përkatëse të botuara që mund të lidhen me rolin e 

mediave në procesin mësimor, përkatësisht mësimdhënien e letërsisë. Pas shqyrtimit, zgjodhëm 

materialin përkatës, e kategorizuam, krahasuam rezultatet dhe identifikuam materialin themelor 

në kontekstin e kërkimit që synojmë. Literatura që përodorim në këtë hulumtim përbëhet nga 

librat dhe stududimet shkencore.   

1.2.Pyetjet e hulumtimit  

Pyetjet e hulumtimit kanë të bëjnë me integrimin e retorikës vizuale/pamore në 

mësimdhënien e letërsisë, pasi retorika pamore si degë e retorikës klasike gjeti përdorim të 

gjerë veçanërisht në kohën e avancimit të teknologjisë informative dhe masmedias, e që vitet e 

fundit prirjet për përfshirje e saj në procesin mësimor janë në rritje.   

1.2.1. Pyetjet specifike të hulumtimit që janë realizuar me respodentët pjesëmarrës në 

hulumtim:  

  

Sa është përfshirë retorika vizuale në metodologjinë e mësimdhënies së letërsisë shqipe?  

A mund të ndikojë vizualizimi i ligjëratës për të rritur vëmendjen e studentëve ndaj temës dhe 

për t'i bindur ata për temën e caktuar?  



 

A duhet të përfshihet retorika vizuale si pjesë përbërëse e mësimdhënies së letërsisë?  

Cilat janë mundësitë pedagogjike të përdorimit të retorikës pamore në universitetet publike?  

Si mund të  prezantohet vepëra letrare e dramaturgut William Shakespeare përmes retorikës 

vizuale?  

Si ndikon retorika vizuale në rritjen e aftësisë së studentëve për të kuptuar temën dhe për të 

zhvilluar të menduarit kritik?  

2. Metodat multimediale të mësimdhënies   

Multimedia, mësimdhënësit i mundëson transmetimin vizual të përmbajtjes lëndore, 

përdorimin e platformave multimediale si rritje të burimeve mësimore, krijimin e grupeve 

online për diskutim dhe bashkëpunim, krijimin dhe ruajtjen e materialeve si dhe krijimin e një 

data baze për vlerësimin sistematik të studentëve.  Studentit, multimedia me integrimin e 

medias klasike dhe medias së re i ofron mundësi të reja për të rritur motivimin dhe 

performancën e të mësuarit, për të analizuar tekstin nga disa perspektiva, për të zhvilluar 

mendim kritik mbi çështjen e diskutimit dhe për të përmirësuar komunikimin verbal.  

Në mësimdhënie, teknologjitë multimediale mund të përdoren për të kombinuar 

metodën klasike të ligjërimit me metodat e reja në funksion të organizimit të përmbajtjeve 

mësimore me qasje multimediale. Specifikisht, në mësimdhënien e letërsisë shqipe, multimedia 

mund të jetë pjesë integrale për zhvillimin e kurseve të përqendruara në leximin dhe analizën e 

të gjitha zhanreve letrare, narrative, lirike dhe dramatike. Marrim shembull dramën, si zhanër 

letrar të krijuar për t`u luajtur në skenë. Mësimdhënësi, në kursin për dramën shqipe, duke 

kombinuar metodën klasike të ligjërimit me metodat multimediale, mund ta mbajë zgjuar 

vëmendjen e studentëve, por edhe t`u ndihmojë atyre të përballën me emocionet e skenës. 

Pastaj, nëpërmjet videove, mësimdhënësi mund të shpie studentët në etapa të ndryshme të 

historisë së zhvillimit të dramës dhe të ilustrojë bashkëveprimin e saj me zhanret tjera letrare. 

Fatmirësisht, tashmë e kemi të vizualizuar një pjesë të madhe të dramës së hershme shqipe dhe 

deri te ajo bashkëkohore. Vizualizimi i dramës shqipe është produkt i xhirimeve nga 

dramatizimet në teatro në formë të plotë dhe në formë fragmentare, nga diskutimet në 

konferenca e seminare për letërsinë shqipe. Ky produkt e lehtëson punën e mësimdhënësit për 

përfshirjen e metodës vizuale në procesin e mësimdhënies, njëkohësisht me këtë qasje ligjërata 

bëhet interaktive, tërheqëse dhe jo e mërzitshme për studentët. Njësoj mund të punohet edhe 



 

me tekstet e zhanreve tjera, siç është poezia, ku mund të kombinohen metoda e leximit dhe ajo 

visuale me mjetet që janë të dispunueshme në institucionin arsimor.  

Një punë e tillë mund të kërkohet edhe nga studentët, gjë që do t’ua shtojë atyre dëshirën për 

hulumtim dhe punime kreative në fushën e letërsisë.    

Metodë tjetër e realizueshme me mjete pamore e cila ka gjetur përdorim të gjerë në 

mësimdhënie, është PowerPoint. PowerPoint është një program i Microsoft që nëse përdoret 

mirë, mund të arrijë efekte pozitive në ligjërim.  Me këtë program, mësimdhënësi shfaq para 

studentëve koncepte të caktuara të cilat i shpjegon në ekran. Si metodë, PowrPoint vlerësohet 

se mund të përmirësojë mësimdhënien dhe mësimnxënien; mund të lehtësojë strukturimin e 

ligjëratës, qartësinë e mesazhit dhe mund të zhvillojë stile të ndryshme të të mësuarit, 

veçanërisht nëse shtohen edhe elemente tingullore, imazhe dhe video të shkurtëra (Sciences, 

2003).  Sa i përket studentëve, rezultatet e studimeve të kësaj natyre tregojnë se multimedia 

mund të ndikojë në qëndrimin e tyre në klasë gjatë ligjërimit, qoftë ballë për ballë ose online, 

si dhe mund të ndikojë lehtësisht në ruajtjen e informacionit në kujtesën e tyre duke shfaqur 

imazhe të caktuara. Megjithatë, ligjërimi me PowerPoint në disa raste vlerësohet se është me 

rrezik, nëse mësimdhënësi nuk punon me kreativitet dhe nëse në ekran vendos çdo fjalë të cilën 

e lexon gjatë gjithë ligjërimit.  

 Në diskutimet e gjera mbi dilemën e përdorimit të PowrPonit në procesin e mësimdhënies 

gjejmë vlerësime se ky program jep edhe efekte negative; mund të krijojë pasivizimin e 

studentëve meqë mjedisi ku mbahet ligjërata errësohet për të lehtësuar projektorin dhe studentët 

mund të bëhen “më shumë spektatorë” sesa pjesëmarrës aktiv në një klasë ku profesori 

‘orkestron’ një prezentim multimedial (Clark, 2008). Në anën tjetër, vlerësohet se PowerPonit 

vazhdon të mbetet një nga metodat e përshtatshme për ligjërim, pavarësisht disiplinës dhe 

objektivave të të mësuarit; është metodë e përshtatshme për mësimdhënie në të gjitha fushat 

për faktin se forma e të mësuarit në të cilën po gravitojmë me këtë program është ajo e 

televizionit dhe se kjo metodë është e pranueshme për shekullin 21 (Amernic, 2006).  

 Tek ne, në metodologjitë e mësimdhëniës së letërsisë shqipe, ditëve të sotme vazhdojmë të 

gjejmë zbatim të plotë të ligjërimit tradicional, por çdo ditë e më shumë janë duke u krijuar 

mundësi të reja për përqafimin e qasjeve multimediale të mësimdhënes. Pse? Ligjërimi ëshë 

një proces që lejon të ekspozojë para sudentëve metoda të kombinuara për të transmetuar idenë 

dhe mesazhin nga mësimdhënësi. Multimedia e ofron një mundësi të tillë, shumëdimensionale. 



 

Pse?  Meqë multimedia përkufizohet si "integrim horizontal i mediave", ku rrëfimi i tregimeve 

bëhet në disa platforma mediatike, si: një faqe në internet, në shtyp dhe televizion (Paromita 

Pain1, 2015). Pra, në procesin praktik të mësimdënies së letërsisë, me një tekst letrar mund të 

punohet me një grup studentësh nëpërmjet multimedias. Si? Një grup studentësh në 

bashkëpunim me mësimdhënësin analizojnë dhe përzgjedhin tekstin letrar me të cilin do të 

punojnë. Metoda e punës: një student krijon imazhin vizual, një student xhiron (video), një 

lexon tekstin (audio) dhe i fundit krijon lidhjen me publikun përmes internetit, shtypit, radios 

apo televizionit. Pra, në këtë formë, multimedia bashkon një grup studentësh për një qëllimin 

të përbashkët, vizualizimin e një teksti letrar. Në këtë kontekst, përdorimi i medias tradicionale 

dhe asaj të re është një metodë efektive në mësimdhënien e letërsisë shqipe dhe në 

bashkëpunimin efektiv të mësimdhënësit me studentët.  

2.1. Mësimdhënia e letërsisë në internet  

Interneti tashmë është bërë një medium komunikimi e ndërveprimi, ku jo vetëm 

nxënësit dhe studentët janë të përfshirë në mundësi të reja të të mësuarit, por edhe mësidhënësit.  

Prandaj, në vazhdimësi po bëhen kërkime për performancën e mësimdhënësve gjatë përfshirjes 

së teknologjisë informative në ligjërim dhe në punë praktike. Kërkimet japin shpjegime se 

reformat kurrikulare të cilat kanë integruar teknologjinë informative në mësimdhënie 

shpeshherë perceptohen si një ndryshim që ka ndërlikuar dhe ka shtuar ngarkesa në procesin e 

arritjes së kompetencave të kërkuara brenda konteksteve të caktuara. Kërkesat për mësimdhënie 

dhe mësimnxënie nëpërmjet internetit nuk kufizohen vetëm në sfidat me të cilat përballet një 

mësimdhënës në bashkëveprim dhe komunikim me studentët online, por edhe në sfida që 

shtrihen te kompetencat pedagogjike, sociale, menaxheriale dhe teknike (I. Alvarez, 2009). 

Prandaj, kërkimet në këtë fushë dalin me rezultate se, para përfshirjes së teknologjisë 

informative në procesin e mësimdhënies (përfshirë edhe mësimdhënien e letërsisë), është mëse 

e nevojshme vëzhgimi dhe analizimi i përvojave dhe njohurive të mësimdhënësëve për të ofruar 

më pastaj trajnime specifike lidhur me kompleksitetin e krijimit të përmbajtjeve mësimore në 

internet.  Përveç trajnimeve, është e nevojshme të pasurohen mjediset e ligjëratave me pajisje 

të nevojshme digjitale për përgatitjen dhe prezantimin e ligjëratës për letërsinë shqipe.   

Me gjithë këtë kompleksitet, mësimdhënia nëpërmjet internetit ka marrë udhën e vet. 

Ka mbetur që mësimdhënësit të përshtaten me ligjërimin vizual dhe verbal, për të transmetuar 

pamjen e jashtme dhe thellësinë e tekstit letrar.   



 

2.2.Retorika vizuale-Retorika klasike  

Në mësimdhënien e letërsisë, retorika vizuale synon përdorimin e mjeteve vizuale për 

të paraqitur një argument, për të krijuar emocion, për të tërhequr vëmendjen e studentëve dhe 

për të motivuar ata të veprojnë në analizat e mëtejme letrare.  Retorika vizuale përfshin qasje 

më moderne të konstruktivizmit të të mësuarit, ku studentët pritet të jenë më aktivë në procesin 

mësimor sesa mund të jenë me metodat tradicionale të ligjërimit, ndonëse,  nuk pritet që 

ligjërimet e tilla të shkaktojnë automatikisht aktivizimin e studentëve (Kjeldsen, 2006).   

Retorika e hershme ishte bartur në mësimdhënie me rrugë personale ku përfshihej retori 

dhe nxënësi. Tutje, vazhdoi rrugëtimin me integrimin në institucionet e mësimdhënies, në 

nivelin e shkollimit të mesëm dhe të lartë ku u shndërrua në lëndë provimi e realizuar me 

ligjërata, ushtrime dhe prova. Retorika kaslike mori formë didaktike me Aristotelin, me manual 

klasikë dhe traktate ku shqyrton artin e komunikimit të përditshëm-zhvillimin e ligjeratës nga 

ideja në ide dhe artin e evokimit imagjinar si dhe zhvillimin e veprës nga përfytyrimi në 

përfytyrim (Barthes, 2008).  Aristoteli e përkufizon retorikën si aftësi për vëzhguar në 

vazhdimësi mjetet që mund të përdoren për të bindur publikun. Sipas tij, aftësia e një folësi për 

të bindur publikun bazohet në mënyrën se si folësi i bën thirrje publikut të vet në tre fusha të 

ndryshme: Ethos, Pathos, Logos. E para është një mjet për të bindur publikun për karakterin 

ose besueshmërinë e folësit; e dyta është një mjet për të bindur publikun për një çështje duke 

krijuar një gjendje emocionale tek ata; e treta është një mjet për të bindur publikun me 

argumentet e zgjedhura (Aristotle, 2020 ). Retorika vizuale bazohet në këto parime të retorikës 

antike dhe çdo ditë pasurohet me mjete të reja të bindjes. Pozicioni i parë logos me mjete 

vizuale të ftohta argumenton verbalisht dhe vizualisht; pathos me mjete vizuale që krijojnë 

emocione dhe përmës figurave të zgjedhura të fjalës jep efekt emocional te publiku dhe ethos 

që ndërlidhet me besueshmërinë e autorit, nëpërmjet mjeteve vizuale mund të arrijë besimin e 

publikut aty për aty, në momentin e komunikimit të folësit me të. Pra, në retorikën vizuale këto 

tri pozicione zotërohen me mjetet pamore, siç janë: fotografia, ilustrimi, vizatimi, video, tablea, 

grafika, etj.   

2.3.Funksioni i multimedias në arritjen e efekteve retorike  

Logos, vizualisht paraqitet me mjete pamore të ftohta që nuk synojnë të krijojnë 

emocione, por vetëm të paraqesin të dhëna, statistika në formë tabelare. Në letërsi, një mjet i 

tillë gjen përdorim nëse dëshirojmë të bëjmë matje të ndryshme. Shembull, në formë tabelare, 



 

para studentëve paraqesim suksesin e një shkrimtari nëpërmjet numrit të librave të shitur, apo 

nëpërmjet numrit të artikujve dhe librave kritik mbi veprën e tij. Në tabelën në vazhdim marrim 

një shembull që paraqet numrin e shitjeve të librave të dramaturgut anglez, William Shekspir 

(William Shakespeare), dekadë pas dekade, gjatë shekullit XVIII. Të dhënat janë produkt i 

hulumtimit me titull “Sales and Prices of Shakespeare First Folios: A History, 1623 to the 

Present” (part one), të autorit Anthony James West, të cilat i ka grumbulluar, analizuar dhe 

publikuar në revistën shkencore me titull “The Papers of the Bibliographical Society of 

America”.  

  

Tab. 3.2.1. Numri i shitjeve të publikimeve të Shekspirit në dekadat e shekullit 

XVIII1700 (West, 1998)  

Pathos, si një poizicion për të ngjallë emocione te tjetri dhe për të bindur publikun duke 

krijuar ndjenjën e empatisë, në retorikën vizuale arrihet me përfshirjen e fotografisë dhe videos. 

Integrimi i fotografisë në ligjëratë mund të bëhet në disa forma, por PowerPoint mbetet si 

programi më i përshtatshëm për arritjen e efektit të dëshiruar. Ndërsa, videot që përdoren për 

të arritur këtë efekt kanë ton emocional që atakon vlerat dhe bindjet e publikut ose që ngjallë 

ndjenjat e empatisë nëpërmjet pamjeve.  Një ilustrim i thjeshtë si mund të krijohet pathos i 

skenës në ligjeratë është shembulli i dramatizimit të romanit të Ismail  

Kadares “Darka e Fundit”.  Fotografitë e dramatizimit të veprës, mësimdhënësi mund t`i 

përdorë në ligjeratë dhe në ushtrime për të provuar mendimin kritik për veprën e Kadaresë dhe 

për të arritur efektin emocional në mungesë të pranisë së studentëve në teatër.  



 

  

Foto. 3.2.2. Romani “Darka e gabuar” e dramatizuar nga regjisori Fatos Haxhiraj  

  

  

Ethos si efekt retorik në mësimdhënie është i lidhur me kompetencat profesionale të 

mësimdhënësit dhe angazhimin që shfaq ai për zhvillimin e kursit.  Sidoqoftë, në studimet për 

të vërtetën në ligjërim, ethos dallohet nga pathos, pikërisht për pozicionin e karakterin e 

ligjëruesit gjatë përpjekjes për të shpjeguar përmbajtjen lëndore. Efekti retorik i ethosit në 

procesin e mësimdhënies mund të arrihet me përgatitjen e mësimdhënësit për temën, përgatitjen 

e materialeve për studentët, citimin e burimeve dhe mbikëqyrjen sistematike të rezultateve të 

studentëve, të gjitha duke u mbështetur në mundësitë që ofron interneti.    

3. Metoda  

 Për të realizuar kërkimin lidhur me funksionin e multimedias për mësimdhënien e letërsisë 

shqipe, jemi mbështetur në metodën cilësore, sasiore dhe krahasuese. Me metodën cilësore 

kemi punuar për të përfituar njohuri nga përvojat personale të mësimdhënësëve dhe studentëve 

në lidhje me rezultatet e arritura gjatë ligjëratës me metodën klasike (të mësimdhënies), me 

metodën e kombinuar.  Me metodën sasiore kemi punuar për të mbledhur dhe përshkruar 

rezultatet në mënyrë sasiore të cilat i kemi paraqitur në punim përmes grafikoneve dhe 

statistikave. Metodën krahasuese e vlerësuam veçanërisht të dobishme për krahasimin e 

mundshëm të metodave të mësimdhënies brenda vendit dhe në kontekstin ballkanik, pasi 

hulumtimi zhvillohet në dy vende, Kosovë dhe Bullgari. Në të dy vendet hulumtimi është 

realizuar me studentë dhe mësimdhënës të gjuhës dhe letërsisë shqipe në Universitetin e 

Prishtinës "Hasan Prishtina", në Universitetin e Gjakovës "Fehmi Agani" dhe me studentë e 

mësimdhënës të gjuhës, letërsisë shqipe dhe ballkanike në Universitetin e  

Sofjes “Shën Klimenti i Ohrit”. Në këtë pjesë punimi është realizuar me metodën krahasuese 

me qëllim të krahasimit të vlerësimeve të mësimdhënësëve dhe studentëve (të shteteve të 

ndryshme) në lidhje me pyetjet e kërkimore.   

        



 

3.1.Mostra / Pjesëmarrësit  

Popullata që mori pjesë në studimin është e përbër nga popullata e synuar dhe popullata 

e qasshme. Popullata e synuar janë studentë të nivelit bazhelor, në tri universitete publike, dy 

në Kosovë (Prishtinë dhe Gjakovë) dhe një në Bullgari (Sofje) dhe mësimdhënës të po këtyre 

universiteteve. Ndërkaq, poupllata e qasshme janë studentët që ndjekin ligjërta të letërsisë 

shqipe në nivelin baqelor dhe mësimdhënës të gjuhës, letërsisë shqipe dhe ballkanike. 

“Popullata mostër” ndahet në studetë dhe mësimdhënës. Mostra e studentëve përbëhet nga një 

grup i studentëve shqiptarë dhe bullgarë, gjithashtu edhe mostra e mësimdhënësëve përbëhet 

shqiptarë dhe bullgarë. Të dy mostrat i kemi përzgjedhur sipas metodës së probabilitetit për t'i 

dhënë mundësinë çdo studenti dhe mësimdhënësi të përzgjidhet si subjek dhe që të gjithë të 

kenë mundësi të barabarta për t'u përfshirë në mostër.  

3.2.Mbledhja dhe analiza e të dhënave  

Mbledhja e të dhënave për studimin u krye nëpërmjet pyetësorëve dhe intervistave të 

strukturuara dhe gjysmë të strukturuara. Me pyetësor, të dhënat i mblodhëm përmes dy grupeve 

të pyetësorëve duke parashtruar të njëjtat pyetje për të gjithë të gjithë respondentët e mostër së 

studentëve dhe për të gjithë respondentët e mostër së mësimdhënësëve.  Ndërsa me intervista 

të dhënat të dhënat i mblodhëm përmes pyetjeve verbale nga ana jonë dhe përgjigjeve verbale 

nga të anketuarit në një kampion të caktuar. Koha e mbledhjes së të dhënave është dymbëdhjetë 

javë.   

Të dhënave i kemi analizuar përmes qasjeve deduktive dhe induktive. Përmes qasjes 

deduktive kemi kategorizuar dhe analizuar përgjigjet, më pas kemi nxjerrë rezultatet, ndërsa 

përmes qasjes induktive kemi analizuar të dhënat e mbledhura për të zhvilluar një koncept të 

përgjithshëm mbi përgjigjet e gjeneruara. Në fund duke krahasuar kemi strukturuar rezultatet 

përfundimtare me narracion dhe të dhëna grafike.  

4. Rezultatet  

 Bazuar në të dhënat e fituara nga anketimi dhe intervistimi i pesëmbëdhjetë mësimdhënësëve, 

kuptojmë se në kërkimin tonë morën pjesë 75% mësimdhënës të programeve për gjuhën dhe 

letërsinë shqipe të Fakultetit të Filologjisë - Universiteti i  



 

Prishtinës “Hasan Prishtina” dhe të Fakultetit të Filologjisë - Universiteti i Gjakovës “Fehmi 

Agani” dhe 25% mësimdhënës të Fakultetit të Studimeve Sllave: Departamentit të Studimeve 

të Gjuhësisë së Përgjithshme, Indo-Evropiane dhe Ballkanike të Universitetit të Sofjes “Shën 

Klimenti i Ohrit”. Sipas përqindjes në baza gjinore, 60% janë gra dhe 40% janë burra.   

Rezultatet në lidhje me përfshirjen e retorikës pamore në procesin e mësimdhënies/ 

ligjërimit, tregojnë se 40% e mësimdhënësëve shqipatrë dhe bullgarë, përdorin retorikën 

vizuale në kombinim me ligjërimin tradicional, 20% përdorin retorikën vizuale në çdo ligjërim, 

20% asnjëherë dhe 20% shumë pak e përfshijnë retorikën vizuale në veprimtarinë e tyre si 

mësimdhënës.  

  

Fig.4.1. Përfshirja e retorikës vizuale në ligjërimin e mësimdhënësëve të letërsisë shqipe nga 

mësimdhënësit shqiptarë dhe bullgarë  

  

Nga përgjigjet e gjeneruara prej pyetësorëve, intervistave të strukturuara dhe gjysmë të 

strukturuara, kuptojmë se qëndrimet e mësimdhënësve lidhur me vizualizimin e ligjëratës janë 

pozitive dhe se ligjërimi i vizualizuar ndikon fuqishëm në arritjen e qëllimit të retorikës, bindjes 

së publikut që në këtë rast janë studentët. Për këtë fakt, mësimdhënësit e konsiderojnë retorikën 

vizuale si të nevojshme, ndërsa vlerësojnë se roli i saj mund të jetë padyshim bindës, pasi është 

një metodë që qartëson ligjëratën. Përveç bindjes, shpjegojnë mësimdhënësit, vizualizimi i 

ligjëratës ka ndikim në kontekstin estetik meqë studentët imazhin e shohin si pjesë të efektit që 

krijon ndjëshmëri shpirtërore (pathos). Madje, integrimin e mjeteve vizuale në procesin e 

ligjërimit e vlerësojnë si një metodë të përparuar për sistemin epistemologjik të studimeve të 

letërsisë shqipe.   

Në tërësi, nga përgjigjet marrim vlerësime se retorika vizuale, si pjesë përbërëse e 

mësidhënies së letërsisë, konsiderohet e rëndësishme për faktin se ajo mund të avancojë 

njohuritë retorike dhe poetike në funksion të estetikës jo vetëm letrare, por edhe filozofike.  



 

Mësimdhënësit e shohin vizualizimin e përmbajtjes së lëndës si një pjesë integrale të letërsisë, 

duke vlerësuar se letërsia pa pjesën e imazhit nuk funksionon, dhe se ligjërimi vizual rrit 

njohuritë për letërsinë dhe e bën analizën stilistike, retorike dhe pragmatike më interesante. 

Ndërsa, mjetet pamore në procesin e mësimdhënies, i vlerësojnë si të dobishme kur 

bashkëveprojnë me mjetet verbale retorike në funkson të arritjes së kompetencave të parapara 

në kurse të caktuara të letërsisë.   

Përkundër këtyre përparësive, mësimdhënësit vlerësojnë se retorika vizuale duhet të jetë 

e pranishme në procesin e ligjërimit, por që nuk mund ta zëvendësojë procesin tradicional të 

mësimdhënies.  

Në kërkimin tonë kemi përfshirë edhe perspektivën e studentëve lidhur me ndikimin e 

mjeteve pamore në ligjërimin e letërsisë shqipe. Nga pyetësori i realizuar me tridhjetë e tetë 

studentë të universiteteve të njëjta ku ligjërojnë mësimdhënësit gjeneruam përgjigje se mjetet 

vizuale për ligjërimin e letërsisë janë mëse të nevojshme. 94.7% e studentëve ndajnë mendimin 

se retorika vizuale në letërsi kontribuon në rritjen e aftësisë së studentëve për të qartësuar temën 

dhe për të zhvilluar të menduarit kritik, ndërsa studentët tjerë nuk e shohin si të domosdoshme 

përfshirjen e këtyre mjeteve në ligjëratën e mësimdhënësit. Rezulatat narrative janë paraqitur 

në grfikën në vazhdim:   

  

Fig.4.2. Ndikimi i retorikës vizuale në rritjen e aftësisë së studentëve për të qartësuar temën 

dhe për të zhvilluar të menduarit kritik (këndvështrimi i studentëve shqaiptarë dhe bullgarë)  

  

5. Diskutim  

Në kërkimet për funksionin e multimedias në mësimdhënien e letërsisë shqipe trajtuam 

çështjet se si mund të prezentohet vepra letrare e një autori të zgjedhur përmes ekraneve dhe 

mjeteve tjera pamore që ofron multimedia; si mundet mësimdhënësi që përmes kombinimit të 

ligjërimit tradicional dhe vizual t’ua bëjë të njohura studentëve konceptet themelore të letërsisë 



 

shqipe; si mund të ligjërohen zhanret letrare me mjetet vizuale; sa janë të dobishme dhe të 

përdorshme mjetet vizuale nga mësimdhënësit e gjuhës dhe letërsisë shqipe në universitetet 

publike në Kosovë dhe Bullgari. Me shqyrtimin kritik të literaturës në këtë fushë dhe me 

përgjigjet e gjeneruara nga intervistat dhe pyetësorët që zhvilluam me mësimdhënës dhe 

studentë nga Kosova dhe Bullgaria, gjeneruam rezultate që tregojnë se retorika vizuale në 

mësimdhënien e letërsisë shqipe përdoret kryesisht për të paraqitur argumente, për të tërhequr 

vëmendjen e studentëve, për të motivuar studentët për analiza të mëtejshme të teksteve letrare 

dhe për të zhvilluar të menduarit kritik. Rezultatet e hulumtimit të dala nga pyetësorët dhe 

intervistat e strukturuara dhe gjysmë të strukturura me profesorë, tregojnë se përafërsisht 

gjysma prej tyre e përdorin retorikën vizuale në kombinim me ligjërimin tradicional, dhe pak 

prej tyre e përdorin retorikën vizuale në çdo ligjëratë, apo nuk e përodrin fare si një mundësi 

digjitale që fuqizon metodën tradicionale të mësimdhënies.    

Sa i përket përdorimit të metodave multimediale në procesin e mësimdhënies, nga 

rezultatet kuptuam se tashmë ato janë bërë pjesë e metodologjisë së mësimdhënësëve, 

veçanërisht në rrethana pandemike kur mësimi online ishte e vetmja mundësi e mësimdhënies. 

Megjithatë, pas gjithë vlerësimeve të larta për domosdoshmërinë e përfshirjes së multimedias 

në procesin e mësimdhënies së letërsisë shqipe, kuptuam se mësimdhënësit dhe studentët 

vlerësuan se retorika vizuale duhet të jetë e pranishme në mjediset e ligjerimit, por nuk mund 

të zë plotësisht vendin e ligjërimit tradicional.   

6. Përfundimet  

Në shekullin XXI, përfshirja e multimedias për mësimdhënien e letërsisë shqipe është 

e domosdoshme. Multimedia ndimon në fuqizim e ligjërimit tradicional përmes retorikës 

vizuale, ku përfshihet fotografia, filmi, tabela digjitale, grafika dhe ilustimi. Retorika vizuale i 

ndihmon studentët të përqendrohen në përmbajtjen e lëndës dhe të arrijnë kompetencën për 

mendimtarë kreativ.   

Mësimdhënësit e letërsisë shqipe tashmë përdorin metoda digjitale në procesin e 

mësimdhënies. PowerPoint është mjeti më i përdorur në medodën e kombinuar të 

mësimdhënies ku përfshihen retorika klasike dhe retorika vizuale. Metoda e kombinuar e 

mësimdhënies qartëson ligjëratën dhe shton aftësitë memorizuese të studentëve. Retorika 

vizuale e bën ligjëratën pragmatike dhe interesante si dhe ndihmon zhvillimin e studimeve 

letrare nga disa këndvështrime.   



 

Multimedia është duke vërshuar medotat klasike të mësidhënies, por ende nuk i ka 

dominuar ato.  

Referencat  

Amernic, J. H., Craig, R.J, (2006). PowerPoint Presentation Technology and the Dynamics of 

Teaching. Innovative High Education, 31 (3), fq.156. ISSN 0742-5627, 

https://doi.org/10.1007/s10755-006-9017-5   

Aristotle. (2020). Rhetoric. London: Dover Publications.   

Barthes, R. A. (2008). Aventura Semiologjike. Pejë: Dukagjini.  

Calhoun, R. J. (1963). Existentialism, Phenomenology, and Literary Theory. South Atlantic 

Bulletin, 28(4), fq.4. https://doi.org/10.2307/3196789   

Clark, J. (2008). Powerpoint and Pedagogy/Maintaining Student Interest in University 

Lectures. College Teaching, fq.39-40. https://doi.org/10.3200/CTCH.56.1.   

Alvarez, I. Guasch, T. Espasa, A. (2009). University teacher roles and competencies in online 

learning environments: a theoretical analysis of teaching and learning practices. European  

Journal  of  Teacher  Education,  (32),  fq.328.  ISSN  0261-9768, 

https://doi.org/10.1080/02619760802624104  

Kjeldsen,  J.  E.  (2006).  The  Rhetoric  of  PowerPoint. 

Seminar.net, 2(1).  fq.2. https://doi.org/10.7577/seminar.2523  

Paromita Pain1, G. M. (2015). Learning by Doing: Teaching Multimedia Journalism  

Through Coverage of the 50th Anniversary of Freedom Summer. Journalism & Mass 

Communication Educator, fq. 402. https://doi.org/10.1177/1077695815613711   

Sciences, A. M. (2003). The use and abuse of PowerPoint in Teaching and Learning in the Life 

Sciences: A Personal Overview. Bioscience education e-journal, fq.4. 

https://doi.org/10.3108/beej.2003.02000004  

West, A. J. (1998 ). Sales and Prices of Shakespeare First Folios: A History, 1623 to the 

Present (part one). The Papers of the Bibliographical Society of America, fq.492.  

https://www.journals.uchicago.edu/doi/abs/10.1086/pbsa.92.4.24304140?journalCode 

=pbsa   

  

  

  

https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.1007/s10755-006-9017-5
https://doi.org/10.2307/3196789
https://doi.org/10.2307/3196789
https://doi.org/10.3200/CTCH.56.1.39-46.
https://doi.org/10.3200/CTCH.56.1.39-46.
https://doi.org/10.1080/02619760802624104
https://doi.org/10.1080/02619760802624104
https://doi.org/10.7577/seminar.2523
https://doi.org/10.7577/seminar.2523
https://doi.org/10.1177%2F1077695815613711
https://doi.org/10.1177%2F1077695815613711
https://doi.org/10.3108/beej.2003.02000004
https://doi.org/10.3108/beej.2003.02000004
https://www.journals.uchicago.edu/doi/abs/10.1086/pbsa.92.4.24304140?journalCode=pbsa
https://www.journals.uchicago.edu/doi/abs/10.1086/pbsa.92.4.24304140?journalCode=pbsa
https://www.journals.uchicago.edu/doi/abs/10.1086/pbsa.92.4.24304140?journalCode=pbsa
https://www.journals.uchicago.edu/doi/abs/10.1086/pbsa.92.4.24304140?journalCode=pbsa


 

  

  

 

 

             KULTUROLOGJI 

____________________________________________________  

  

  
  

  

  

  

  

  

  

  

  

  

  

  

  

  

  

  

  

  

  

    

  

 



 

KDU: 616.9: 659 (496.5) (05)  

Ledia KAZAZI  

KONCEPTUALIZIMI METAFORIK I PANDEMISË COVID-19 NË 

LIGJËRIMIN MEDIATIK NË SHQIPËRI  

  

Abstrakt  

Ky punim synon të hetojë konceptualizimin e pandemisë COVID-19 në ligjërimin mediatik në 

Shqipëri. Kuadri teorik trajton aspekte të metaforës konceptuale dhe skenarëve metaforikё dhe 

mënyrën se si përdorimi i metaforave në një kontekst të caktuar ndikon në perceptimin publik. 

Të dhënat empirike për kryrjen e analizës janë marrë nga kanale të ndryshme të komunikimit 

mediatik si deklarata zyrtare, deklarata personale të zyrtarëve e specialistëve në rrjetet sociale 

dhe raportime në media, gjatë periudhës Mars 2020- Maj 2020.   

Përfundimet e arrira tregojnë se metafora më e përdorur për konceptualizimin e COVID-19 

është metafora e LUFTËS, por vërehet edhe përdorimi i metaforave së FATKEQËSISË 

NATYRORE dhe UDHËTIMIT (si psh: epiqendra e pandemisë; vala e dytë e pandemisë) etj. 

Vërehet se edhe pse këto metafora gjejnë përdorim në ligjërimin mbi pandeminë, ato nuk janë 

specifike për COVID- 19.   

Fjalët çelës: metaforë konceptuale; skenarë metaforikë; COVID-19;  ligjërim mediatik   

  

1. Hyrje  

Rasti i parë i infektimit me koronavirus në Shqipëri, u raportua në 8 Mars 2020, në Tiranë. Në 

10 Mars 2020, Kryeministri Edi Rama shpalli nisjen e karantinës kombëtare dhe theksoi se kjo 

ishte një masë e dhimbshme, por e domosdoshme duke i kujtuar qytetarëve të kujdesen për 

higjienën, të lajnë duart dhe të shmangin lajmet e rreme. (tiranatimes.com) Masat shtrënguese 

u aplikuan fillimisht në qendrat më të mëdha urbane për t’u imponuar në mbarë vendin brenda 

pak ditësh. Lëvizja e qytetarëve u kufizua në vetëm një orë në ditë pas sigurimit të një leje 

daljeje nga portali qeveritar E-Albania. Ndëshkime dhe gjoba u parashikuan dhe aplikuan për 

këdo që nuk respektonte këto masa. (Dyrmishi, 2020)  

Përballja me rrethana të panjohura dhe të pashembullta kërkon forma të reja ligjërimore. Kjo 

për të përligjur masat e lartpërmendura, të cilat kufizojnë të drejtat themelore të njeriut, por 

edhe për të bindur qytetarët të bashkëpunojnë dhe t’i përqafojnë këto kufizime në dobi të së 



 

mirës së përbashkët. Ky artikull synon të hedhë dritë mbi konceptualizimin e pandemisë Covid- 

19 në ligjërimin publik në Shqipëri nga periudha Mars 2020 deri në Qershor 2020. Ai heton 

shprehjet më të shpeshta metaforike dhe skenarët metaforikë në fjalime politike dhe raporte 

mediatike. Vihet re se pandemia Covid- 19 është receptuar e konceptualizuar sipas skemave 

konceptuale ekzistuese, më konkretisht si luftë, udhëtim dhe fatkeqësi natyrore, të cilat nuk 

janë specifike për konteksin në fjalë.   

  

2. Rishikimi i literaturës  

  

2.1 Teoria e Metaforës Konceptuale  

Për të ilustruar konceptualizimin e pandemisë Covid- 19 në ligjërimin publik në Shqipëri, 

punimi do të mbështetet në identifikimin dhe analizën e metaforave konceptuale.   

Metaforat konceptuale gëzojnë statusin e elementit kyç në komunikim dhe konjicion (njohje) 

sepse ato shprehin, reflektojnë dhe përforcojnë mënyrën sesi e perceptojmë realitetin (Semino, 

2008). Teoria e metaforave konceptuale, e përvijuar nga Lakoff, u vesh metaforave një 

funksion konjitiv, duke i shkëputur ato nga përkufizimi tradicional që i konsideron vetëm si 

figura letrare dhe artistike. (Lakoff, 1980)  

Më konkretisht, metaforat konceptuale kanë të bëjnë me konceptualizimin e koncepteve 

abstrakte si shëmbëlltyra të elementeve konkrete. Ky proces mundëson që imazhi i një koncepti 

tashmë të njohur të zëvëndësojë imazhin e një koncepti të ri e të panjohur në mendjen e folësit 

(Lakoff, 1980). Për shembull, në rastin e metaforës JETA ËSHTË NJË UDHËTIM, jeta si një 

koncept abstrakt i paprekshëm përvijohet duke i veshur tipare të konceptit të njohur të 

udhëtimit. Ky konceptualizim bazohet në analogjinë e tipareve të përbashkëta që karakterizojnë 

këto dy koncepte siç janë kohëzgjatja, fillimi, mbarimi, ngjarjet e zhvilluara etj. Një tjetër tipar 

karakterizues i metaforave është fakti se ato nguliten në ligjërimin e përgjithshëm në mënyrë 

të pavetëdijshme dhe me anë të mekanizmave konjitivë, shndërrojnë mënyra të shprehuri në 

mënyra të menduari (Lakoff &Turner, 2009).  

Përgjithësisht, vërehet se gjuha metaforike shpërfaqet atëherë kur trajtohen koncepte abstrakte. 

I tillë është edhe rasti i virusit Covid-19, i cili ndryshoi rrënjësisht mënyrën e të jetuarit në 

mbarë botën dhe për të reflektuar këtë realitet të ri, u lipsën mënyra të reja të shprehuri. Virusi 

karakterizohet nga tipare tërësisht abstrakte: është i ri, i panjohur, i padukshëm, por ndikimi i 



 

tij vërehet në përhapje masive infektimesh dhe numër të lartë vdekjesh. Po ashtu, Covid- 19 

shkaktoi debate të shumta në opinionin publik botëror, lidhur me masat shtrënguese, që shumë 

autoritete qeveritare ndërmorën për të parandaluar përhapjen e tij.   

  

3. Metoda  

Per sa i përket analizës metaforike, ekzistojnë tre këndvështrime kryesore: konjitive, diskursive 

dhe praktike. Te tria metodat trajtojnë implikacionet dhe përdorimin e metaforave, megjithatë 

secila metodë ka prioritetin e saj. Metoda konjitive studion metaforat në mendim dhe i sheh 

shprehjet metaforike si pjesë të strukturave dhe proceseve konceptuale. Metoda diskursive 

heton formimin dhe aplikimin e metaforave në ligjërim duke marrë parasysh interlokutorët dhe 

kontekstin ligjërimor. Metoda praktike heton se si metaforat formësojnë aktin komunikativ në 

një rrethanë të caktuar. Ajo çka i bashkon këto metoda është nocioni i kornizës semantike, edhe 

pse në nivele të ndryshme në secilën prej tyre (Semino, 2008). Ky punim mbështetet në 

konceptin e metaforave diskursive dhe skenarëve metaforikë. Ai analizon shprehjet metaforike 

në situata ligjërimore autentike si deklarata zyrtare dhe raporte mediatike për Covid- 19 dhe 

heton ndikimin e tyre në lidhje me efektet retorike, marrëdhëniet sociale, ideologjitë etj. Të 

dhënat e grumbulluara i përkasin periudhës Mars 2020 – Qershor 2020 dhe janë analizuar 

manualisht sipas Procedurës së Identifikimit të Metaforave, propozuar nga Pragglejaz Group 

(2007). Kjo procedurë nuk bazohet domosdoshmërisht në të dhëna voluminoze por ka si synim 

identifikimin e shprehjeve metaforike në kontekst.   

Kjo qasje ndaj metaforës është e efektshme për qëllimet e këtij punimi pasi mundëson hetimin 

dhe analizën e shprehjeve të caktuara gjuhësore dhe rolin e tyre në krijimin e kornizave 

konceptuale (Semino, 2008). Më konkretisht, punimi mbështetet në identifikimin e shpjegimin 

e skenarëve metaforikë. Skenarët metaforikë janë: pohime të kryera nga anëtarët e një 

bashkësie gjuhësore rreth aspekteve “tipike” të një situate, si për shembull, pjesëmarrësit dhe 

roli i tyre, linja e veprimeve dhe pasojat, si edhe vlerësimet konvencionale nëse këto janë të 

suksesshme apo jo, normale apo jo, të lejueshme apo jo, etj. (Musolff, 2006) (Semino, 2008) 

Nocioni i skenarit duket të jetë i përputhshëm me nocionin e kornizës semantike. Megjithatë, 

skenarët krijohen nga të dhëna ligjërimore dhe shërbejnë si urë lidhëse mes tipareve 

konceptuale të metaforës dhe përdorimit të saj aktiv në një kontekst social ligjërimor.  

(Musolff, 2006).   



 

  

4. Rezultate dhe diskutime  

 4.1 Skenarët metaforikë të Covid – 19   

4.1.1 Skenari i luftës  

Vërehet se sidomos gjatë fazës së parë të pandemisë, ka një tendencë për ta konceptualizuar 

virusin si armik, një armik i padukshëm (mbiemri i padukshëm ndikon në rritjen e rrezikut të 

nënkuptuar) dhe pandeminë në përgjithësi si luftë. Ky kontekst ndërkall një dije të 

mirëpërcaktuar skematike për prototipin e luftës, e cila përfshin kundërvënie mes forcave 

kundërshtare, një pol të perceptuar si pozitiv (populli/ shtetet/ qeveritë/ bota) dhe një pol të 

perceptuar si negativ (armiku/ virusi). Gjithashtu bëhet fjalë për ndërmarrjen e vendimeve të 

cilësuara si të vështira në shërbim te triumfit ndaj armikut dhe ngadhënjimit në luftë (karantina, 

kufizimet e lëvizjes së lirë, kufizimet e udhëtimeve). Ekziston edhe nje hierarki në 

vendimmarrje dhe një lider që vendos për strategjinë që duhet ndjekur (komiteti i specialistëve/ 

Kryeministri) dhe nuk mungojnë as ushtarët në frontin e parë të luftës me armikun (stafi 

mjekësor) si edhe njerëzit që kanë ndikim në rezultatin e luftës, por që nuk janë të përfshirë 

drejtpërdrejtë në luftime (qytetarët që duhet të zbatojnë masat e vendosura nga qeveria).   

Ky nuk është rasti i parë në diskursin mjekësor ku përdoret metafora e luftës. Kjo metaforë 

është përdorur edhe më parë gjatë epidemisë së Ebolës, për sëmundjen e HIV AIDS dhe për 

sëmundjen e kancerit (Semino, 2016), fakt ky që tregon se diskursi publik rreth Covid- 19 është 

konceptualizuar duke u mbështetur në korniza semantike dhe skenarë tashmë të njohur për 

bashkësinë e folësve.   

  

Armiku i padukshëm  

  

Skenari i luftës vërehet të jetë i pranishëm në ligjërimin publik të mjaft liderëve të njohur 

botërorë dhe ka dominuar diskursin rreth Covid- 19. Në Mars 2020, The Guardian raporton se  

Presidenti Trump u vetëquajt si “Presidenti në luftë” me Koronavirusin (theguardian). Po ashtu, 

në një deklaratë zyrtare për shtyp, Boris Johnson e quan Covid 19 një virus vdekjeprurës por 

njëkohësisht të thyeshëm. (Johnson, 2020) Të njëjtën kornizë semantike kanë përdorur edhe 

liderë të tjërë si Xi Jinping në Kinë, Macron në Francë dhe Conte në Itali. (Semino, 2020)  



 

Edhe Kryeministri i Shqipërisë, Edi Rama është mbështetur tek ky konceptualizim për të 

ndërtuar narrativën e tij politike rreth pandemisë. Në mënyrë eksplicite ai i referohet virusit si 

armik gjatë disa deklaratave të mbajtura në Kuvendin e Shqipërise si edhe gjatë mbledhjeve të 

qeverisë në muajt Mars – Prill 2020.   

  

Miq, uroj të jeni të qetë dhe duke mobilizuar veten në këtë luftë, ku ndryshe nga luftërat 

tradicionale, nuk duhet të shkojmë në asnjë front, po jemi vetë fronti; nuk duhet të mbrojmë 

atdheun nga një pushtues armik, po qelizat tona dhe të familjarëve tanë nga pushtimi i armikut; 

nuk duhet të përdorim asnjë armë, po duhet të armatosemi deri në dhëmbë me durim dhe të 

shtrëngojmë dhëmbët, duke kufizuar rrënjësisht lirinë tonë. (Deklaratë e Kryeministrit Rama, 

Mars 2020)  

  

Jemi në luftë me një armik që kërkon pengje mes të moshuarve e të sëmurëve kronikë në familjen 

tonë dhe aleati i tij më i madh është pakujdesia jonë, ndërsa aleati tjetër është frika, pasiguria, 

konfuzioni që ushqehet prej burimeve të informimit tonë. Asnjë luftë nuk fitohet pa informacion 

dhe çdo betejë apo qoftë edhe debat, e jo më një luftë, mund ta humbësh nëse je i painformuar 

apo i keqinformuar. Dhe me këtë armik çdo informacion tjetër përveç informacionit që vjen 

apo konfirmohet nga burimet zyrtare, është i rrezikshëm, prandaj duhet marrë me maskën 

mbrojtëse të dyshimit të plotë. (Deklaratë e Kryeministrit Rama, Mars 2020)  

  

Nga ana tjetër kjo nuk është një luftë si luftërat konvencionale, ku vihet në pah virtytet 

njerëzore, guximin trimërinë, sypatrembshmërinë. Kjo është një luftë me një armik të 

padukshëm, fare të padukshëm që hyn në trupin tonë dhe trupin e njerëzve tanë më të dashur, 

dhe kërcënuar seriozisht shëndetin dhe jetën e atyre që janë të mëshuar dh të sëmurë”  

(Rama, 10 Mars 2020)  

  

Nevoja për të shprehur rrethanat e reja të krijuara nga pandemia dhe për të përligjur masat 

qeveritare, të cilat, siç pranohet edhe nga vetë kryeministri, kufizojnë tërësisht lirinë tonë, ka 

aktivizuar në ligjërim disa përbërës të fushës leksikore të luftës. Konceptualizimi i rrethanave 

të tilla abstrakte si luftë, prek ndërgjegjen e audiencës dhe shkakton frikë e pasiguri dhe si 

pasojë bindje ndaj thirrjeve për bashkëpunim.  



 

Në fjalimin e mbajtur një ditë pas shpalljes së karantinës kombëtare, Rama thekson rrezikun e 

mishëruar nga virusi duke theksuar cilësitë e tij abstrakte dhe të panjohura dhe duke pohuar se 

të qenit kurajozë nuk mjafton. Pohimi nënkupton se “sakrifica” të tjera nevojiten për të fituar 

luftën, të tilla si respektimi i masave të imponuara nga qeveria.   

  

Në ligjërimin e zotit Rama, vërehet se tiparet e armikut i atribuohen edhe informacioneve jo 

zyrtare. Kujtojmë këtu që ka patur edhe arrestime të personave që kanë përhapur panik përmes 

lajmeve të rreme në rrjetet sociale. (Dyrmishi, 2020)  

  

Një muaj pas aplikimit të masave, në mbledhjen e parë të Kuvendit të Shqipërisë, pas vendosjes 

se karantinës, Rama pohon:  

  

“Kjo luftë ka dy fronte; frontin e përballjes në vijën e zjarrit me armikun në trupin e njerëzve 

tanë dhe frontin e betejës për mbijetesën e ekonomisë sot dhe rimëkëmbjen  e saj nesër. Ne po 

e fitojmë në frontin e shëndetësisë dhe ne do ta fitojmë betejën edhe në frontin e ekonomisë.  

Natyrisht me stres, dhe me durim, por do t’i fitojmë të dyja betejat", (16 prill 2020)  

  

Në këtë pohim Kryeministri pranëvë dy koncepte të ndryshëm nga njëri tjetri. Nga njëra anë 

një koncept abstrakt, si lufta me armikun e padukshëm e nga ana tjetër një koncept konkret e 

të prekshëm siç është ekonomia e rënduar nga pandemia. Nënkuptohet një sukses i luftës vetëm 

në nivel abstrakt.   

  

Heroi   

  

Çdo luftë ka armiqtë dhe heronjtë e saj. Në luftën kundër Covid- 19, tiparet e heronjve u vishen 

stafeve mjekësore, që shihen si të pranishëm në “vijën e parë të luftës” me virusin duke 

rrezikuar të infektohen e të vënë në rrezik jetët e tyre dhe jetët e familjarëve të tyre. Duket se 

ka një konceptualizim kolektiv të mjekëve e infermierëve sipas parimeve të heroit te luftës. 



 

Liderë të ndryshëm politikë nga të dy kampet e politikës dhe media kanë bërë thirrje të 

vazhdueshme për solidaritet për bluzat e bardha, në këto kohë të vështira e sfiduese.  

Vijojmë me furnizimin në vazhdim me materialet mbrojtëse personale për mjekët, infermierët, 

epidemiologët, strukturën e Urgjencës Kombëtare kudo në vend. Ka qenë dhe do të mbetet 

përparësi mbrojtja e mjekëve, infermierëve, atyre që janë në vijën e parë të zjarrit, në luftën 

dhe betejën kundër COVID-19. (Manastirliu, Prill 2020)  

Të dashur mjekë, infermierë dhe punonjës të shëndetësisë kudo në Shqipëri dhe personeli i 

Spitalit Infektiv në Tiranë! Jeni heronjtë tanë! Mendja dhe zemra e çdo shqiptari është me ju! 

Zoti ju dhëntë forcë dhe kurajo për ta përballuar këtë sfidë që kemi përpara! Në këto kohë ju 

nuk jeni vetëm prindër, bashkëshortë, bijë e bija, motra dhe vëllezër të familjarëve tuaj, por të 

të gjithëve ne bashkëqytetarëve tuaj. (Basha, Mars 2020)  

Mjekët dhe infermierët në Shqipëri po luftojnë në vijën e parë të frontit për të shpëtuar jetët e 

pacientëve të tyre të infektuar nga koronavirusi në një situatë të jashtëzakonshme –që i mban 

të izoluar nga familjet dhe në pamundësi për të përqafuar prej javësh fëmijët e tyre. 

(reporter.al, Mars 2020)  

Elemente të heroit vërehen edhe në narrativën rreth forcave policore, të cilët edhe pse jo “në 

vijën e parë të luftës” me virusin, sakrifikojnë jetët e tyre gjatë qëndrimit në detyrë.  

  

Bluzat e bardha nuk janë të vetmit heronj! Uniformat blu janë kudo në këmbë, në kohë paqeje 

e lufte! Edhe në këtë luftë të ditëve moderne me koronavirus. Prej ditësh ata kanë kaluar në 

gatishmëri në pika kyçe kontrolli. Detyra e tyre në këto ditë shtetrrethimi, është të ndalojnë çdo 

kënd që mund të qarkullojë në thyerje të masave shtrënguese kundër korona virus. Po ashtu, 

target i tyre ka qenë çdo person që mund të ketë hyrë në territorin shqiptar ditët e fundit nga 

zonat e kuqe, dhe nuk janë vetëkarantinuar. (A2cnn, Mars 2020)  

Antiheroi   

Ligjërimi politik rreth Covid- 19 është ndërtuar me synimin për të bindur qytetarët të 

bashkëpunojnë në “luftë” dhe kjo nënkupton respektimin e masave të imponuara, respektim të 

distancimit social, mbajtjen e maskës dhe gjatë karantinës qëndrimin në shtëpi. Nënkuptohet, 

që si pjesëmarrës jo të drejtëpërdrejtë në luftë, qytetarët janë përgjegjës për mbarëvajtjen e saj. 

Ata që bashkëpunojnë, ndajnë edhe lavdinë e mposhtjes së armikut. Përkundrazi, qytetarët e 



 

pabindur konsiderohen si përgjegjës për humbjen e luftës duke fituar kështu tipare të 

antagonistit apo antiheroit.   

Në disa prej komunikimeve të tij të shumta në mediat sociale gjatë muajit Mars 2020, 

Kryeministri Rama pohon:  

Nga ora 1 deri në 5 vendi do të jetë shtëpi e mbyllur. Ecja me të tjerë në lagje, gjatë orarit për 

lëvizje, nuk do të tolerohet më paqësisht. S’do të mjaftohemi me gjoba. Policia dhe ushtria do 

të mbikëqyrin lagjet në Tiranë dhe Durrës, ku kemi dhe vijën e kuqe. Do i fotografojmë dhe 

fusin në listën e zezë të tradhëtarëve. Këta individë do ta paguajnë shtrenjtë. Atyre do u 

mohohet çdo lloj ndihme financiare për të paktën 1 vit, që nga bursat e studentëve apo dhe 

rimbursim të ilaçeve. Më vjen keq sa s’ka për pensionistët. Ata do të konsiderohen tradhtarë 

lufte, do të trajtohen me zero tolerancë. (Rama, Mars 2020)  

Nëse ky është niveli i kuptimit të detyrës qytetare në frontin e kësaj lufte për jetë a vdekje dhe 

meqë mesa duket ecurinë pozitive të luftës deri tani, shumëkush po e kupton gabimisht si arsye 

për t'u lëshuar me idenë se s'na gjen gjë, atëherë përgjigja e shtetit do të jetë reciproke për 

këdo që nuk do të hyjë në rresht për të mbajtur radhë! Masat e reja ndëshkimore do të jenë ligj 

ditën e hënë dhe për kokëshkretët do të shkohet deri në heqje lirie! (Rama, Prill 2020)  

Masat e reja shtrënguese, për të cilat po përgatitemi t’i drejtohemi parlamentit për ndryshime 

në kodin penal & rrugor të Republikës së Shqipërisë, në kushtet e gjendjes së fatkeqësisë 

natyrore dhe specifikisht epidemisë, nga njëra anë do të mbrojnë popullin nga të pabindurit 

deri në fund të kësaj lufte, nga ana tjetër do të garantojnë lehtësimet e nevojshme në vazhdim, 

duke siguruar shëndetin e çdo qytetari. (Rama, Prill 2020)  

  

Në fragmentet e mësipërme diskursive mbizotëron ligjërimi kërcënues, ku theksohen masat 

administrative që do të merren në rast të shkeljes së rregullave. Përpos kësaj,  kryeministri 

nënkupton edhe një ndëshkim publik moral të të pabindurve, çka ndikon në manipulimin 

emocional të audiencës.  

  

4.1.2 Problematika që lidhen me përdorimin e metaforës së luftës   

  



 

Ndonëse përdorimi i skenarit të luftës tregoi të ishte i dobishëm, sidomos në fazën fillestare të 

pandemisë, për shkak se përcjell ndjesinë e rrezikut dhe domosdoshmërinë e veprimit të 

menjëhershëm (Flusberg, 2018), e si pasoje nxit modifikimin e sjelljeve normale qytetare, 

përdorimi afatgjatë i tij mund të jetë problematik, sidomos nëse marrim në konsideratë 

emocionet që evokohen nga metaforat e luftës. Duke qenë se këto metafora ndërtohen mbi 

nocionet e jetëve e burimeve të humbura, ato ngjallin frikë dhe ankth e për më tepër 

nënkuptojnë që personat që kanë humbur jetën janë përgjegjës për fatin e tyre, sepse nuk luftuan 

mjaftueshëm, çka nuk është e vërtetë në rastin e Covid-19. Për më tepër, metaforat e luftës 

evokojnë ndjenjën e frikës e cila është një nga funksionet e tyre parësore retorike (Flusberg, 

2018). Frika është një motivuese e fuqishme dhe e rrezikshme në vendimet politike dhe tenton 

të shkaktojë krijimin e teorive konspirative, të cilat nga ana tjetër ulin besimin tek institucionet 

demokratike. Në rrethanat ku mbizotëron frika dhe ankthi dhe aplikohen masa të 

jashtëzakonshme, të cilat kufizojnë të drejtat themelore të njeriut (si në rastin e kufizimeve 

gjatë karantinës) shfaqet edhe terreni i përshtatshëm për lindjen e autoritarianizmit dhe ngritjen 

e liderëve autokratë. Në rastin e Shqipërisë, vërehet një rritje e rolit institucional dhe politik të 

kryeministrit Rama. Kryeministri ka njoftuar personalisht në rrjetet e tij sociale çdo vendim, 

përfshirë këtu edhe oraret e kufizimeve, kohë më parë se këto të fundit të hynin në fuqi 

(Dyrmishi, 2020).  

Brenda këtij konteksti vërehet përdorimi i vazhdueshëm i një tjetër metafore:  

  

Lideri është babai i kombit  

  

Ky është një koncept që rrjedh nga korniza metaforike NJË KOMB ËSHTË NJË FAMILJE, e 

cila lejon “arsyetimin mbi konceptin e kombit bazuar në përvojën tonë me konceptin familje”. 

(Lakoff, 1996) Në kontekstin e pandemisë Covid- 19, përdorimi i kësaj kornize lejon 

konceptualizimin e liderit kryesor të një vendi si një baba i devotshëm ndaj familjes së tij. 

Kryeministri Rama e ka ndërtuar narrativën e tij rreth këtij koncepti disa herë gjatë pandemisë, 

siç mund të ilustrohet me anë të fragmentit të mëposhtëm diskursiv, shkëputur nga një 

komunikim i tij në mediat sociale në Prill 2020:  

  



 

 NESËR NË QENDRAT URBANE DO TË DALIN NË KËMBË DERI NË ORËN 11.00, VETËM 

NËNAT ME FËMIJË DERI NË 10 VJEÇ  

 KUJDES! NËNAT DUHET TË MOS SHOQËROHEN ME SHOQE DHE FËMIJËT DUHET 

TË MBAHEN LARG ÇDO KONTAKTI ME FËMIJË TË TJERË  

 TË GJITHË NE BABALLARËT, FËMIJËT MBI 10 VJEÇ DHE TË MOSHUARIT NË SHTËPI 

DERI TË HËNËN NË ORËN 05.00 (Rama, Prill 2020)  

Vërehet se Kryeministri i atribuon vetes cilësitë e babait të familjes, i cili vendos mbi veprimet 

e oraret e anëtarëve të tjerë të familjes për shkak të përgjegjësisë që ka për to. Kjo metaforë, 

rezulton të jetë tejet efektive, sidomos në shoqëritë patriarkale.   

4.2 Skenarë të tjerë metaforikë  

4.2.1 Skenari i udhëtimit   

Një tjetër formë e përdorur për konceptualizimin e pandemisë në ligjërimin publik në Shqipëri 

vërehet të jetë metafora e udhëtimit, e cila nënkupton se rikthimi në normalitet përfshin nje 

proces të gjatë e të vështirë me rezultate jo të qarta. Procesi i përballjes me virusin dhe tejkalimi 

i kësaj situate sfiduese konceptualizohet sipas elementeve të udhëtimit siç janë hartat, 

destinacionet përfundimtare, zgjerimi në vendndodhje të reja etj. Në njërën prej deklaratave 

zyrtare për mediat, në 23 Mars 2020, Ministria e Shëndetësisë njofton:  

  

Harta e të prekurve nga COVID-19 shtrihet edhe në Vlorë, Shkodër dhe zgjerohet në Tiranë,  

Durrës, përveç rasteve të zbuluar për të cilat po kryhet hetimi epidemiologjik, si Lushnja, 

Kavaja, Fieri, Rrogozhina ku po punohet pa u ndalur nga epidemiologët për gjurmimin e 

kontakteve të rasteve pozitive dhe ndërprerjen e transmetimit të infeksionit. (Ministria e 

Shëndetësisë, Mars 2020)  

  

Ky pohim kërkon aktivizimin e skemave të njohura konceptuale dhe vizuale të hartave dhe 

lëvizjeve nga njëra vendndodhje në tjetrën për të ilustruar shpërndarjen e virusit. Po ashtu, 

brenda kornizës semantike të prototipit të hartës vërejmë përcaktimin e zonave me nivel më të 

lartë të përhapjes së virusit si “zona të kuqe” dhe atyre me nivel më të ulët të përhapjes si “zona 

të gjelbra”.   

  



 

Ministrja e Shëndetësisë ka njoftuar përfshirjen në “zona të gjelbra” edhe të 18 bashkive të 

tjera në vend që konsiderohen më risk të ulët për përhapjen e infeksionit. (kryeministria.al, Prill 

2020)  

  

Duke filluar nga data 4 Maj, personat që do të riatdhesohen dhe që janë me banim ne zonat e 

kuqe do të vetekarantinohen në banesë me kushte strikte dhe nën monitorim të rreptë. Ndërsa 

të riatdhesuarit që banojnë në zonat jeshile do të vijojnë karantinën në strukturat akomoduese 

të percaktuara. (shëndetësia.gov.al, Prill 2020)  

   

Procesi i rikuperimit, po ashtu, është konceptualizuar si i ndarë në faza, siç theksohet nga 

studimi i Akademisë së Shkencave dhe nga manuali i botuar nga Ministria e Shëndetësisë mbi 

strategjinë e hapjes së vendit.   

  

Pritet mbërritja e pikut dhe kalimi në fazën e fillimit të uljes. Përhapja e pandemisë tek ne ka 

qenë me një ritëm të moderuar, që mund të konsiderohet nga me pozitivët e mundshëm. 

(Akademia e Shkencave, Prill 2020)  

  

 Jemi në një moment shumë të rëndësishëm dhe përcaktues për vijimin e situatës epidemike në 

vend. Nga vlerësimi i vazhdueshëm i të dhënave epidemiologjike, konstatohen ende vatra aktive 

infeksioni, në disa zona të vendit, ku po punohet intensivisht nëpërmjet testimit dhe gjurmimit 

agresiv të kontakteve. Strategjia e rihapjes e hartuar nga Komiteti Teknik i Ekspertëve, 

parashikon disa faza të lehtësimit të ngadaltë dhe të kujdesshëm të masave shtrënguese. 

(Manastirliu, Prill 2020)  

  

4.2.2 Skenari i fatkeqësisë natyrore   

  

Metaforat që konceptualizohen sipas elementeve të fatkeqësisë natyrore përdoren për tju 

referuar pasojave të Covid- 19 në sistemin shëndetësor, por jo vetëm. Kësisoj, pandemia shpesh 

është konceptualizuar si stuhi, tërmet dhe katastrofa të ngjashme. Kryeministri Rama flet për 



 

një “valë të dytë” duke u mbështetur kështu tek kornizat ekzistuese konceptuale për elementet 

ujore.   

 Thuhet se do vijë një valë e dytë, thuhet se mund të vijë në vjeshtë me gjithë viruset që 

shoqërojnë hyrjen e dimrit, mund të vijë, mund të mos vijë. (Rama, Maj 2020)  

Skenari i metaforës së fatkeqësisë natyrore është i efektshëm sepse bazohet në imazhe familjare 

të cilat mund të jenë përjetuar qoftë në mënyrë të drejtëpërdrejtë, qoftë jo të drejtëpërdrejtë. 

Një tjetër metaforë e krijuar brenda këtij skenari është metafora e zjarrit, për shkak të tipareve 

të këtij të fundit i cili karakterizohet nga rritja progresive në përmasa dhe intensitet dhe 

funksionon shumë mirë si pikë referimi konceptual për dëmtimet e shkaktuara me anë të 

“përhapjes”. (Charteris – Black, 2017) Metafora e zjarrit është shumë e efektshme për të 

ilustruar mënyrën se si ndodh përhapja e virusit dhe shpjegon qartë masat që duhet të 

ndërmerren në këtë rast. Gjithashtu, ndihmon në konceptualizimin e të ardhmes pas pandemisë 

dhe mund të shihet si një alternativë më e pranueshme përkundrejt metaforës së luftës. 

Përdorimi i kësaj metafore nuk është dominues në ligjërimin publik mbi Covid- 19 në Shqipëri, 

megjithatë, vërehen raste të përdorimit të saj, sidomos nga media. Në fragmentin e mëposhtëm 

diskursiv flitet për shpërthim të përhapjes së virusit, rritja progresive e të cilit jepet në 

proporcion të zhdrejtë me rritjen ekonomike.  

Shpërthimi global i COVID-19 pritet të ngadalësojë rritjen ekonomike më tej në vitin 2020.  

Shkalla e ngadalësimit është tejet e paqartë në këtë moment,” thekson misioni i FMN. Ai i 

sugjeron qeverisë  „të sigurojë burime financiare të mjaftueshme për sektorin shëndetësor për 

të mbështetur të prekurit nga COVID-19". (DW, Mars 2020)  

  

5. Përfundime  

Si mjete retorike bindëse dhe të efektshme, metaforat janë përdorur gjerësisht në ligjërimin 

rreth pandemisë Covid- 19 në Shqipëri. Bazuar në analizën e skenarëve metaforikë, metafora 

dominuese rezulton të jetë metafora e luftës, sidomos gjatë fazës fillestare të pandemisë, ku 

virusi konceptualizohet si armik i padukshëm dhe stafet mjekësore dhe policët në detyre si 

heronj. Tipare të heroit u vishen edhe qytetarëve të thjeshtë, të cilët, ndonëse nuk janë 

pjesëmarrës të drejtpërdrejtë në luftë, mund të ndihmojnë duke respektuar masat e imponuara 

nga qeveria. Nga ana tjetër, ata që nuk janë të gatshëm të bashkëpunojnë në “luftën e 

përbashkët” cilësohen si antiheronj. Gjatë kësaj faze, përdorimi i kësaj metafore konsiderohet 



 

si efikas për të konceptuar e ilustruar rrezikun e mishëruar nga virusi, për të justifikuar nevojën 

për të ndërhyrë në stilin e jetesës së qytetarëve dhe për të krijuar ndjenjën e përgjegjësisë dhe 

sakrificës për kauzën e përbashkët. Megjithatë, metafora e luftës përcjell vetëm një përfaqësim 

të pjesshëm të çështjes dhe mund të ndikojë në rritjen e autoritarianizmit dhe ngritjen e liderëve 

autokratikë sepse ka tendencën të evokojë ndjenjën e frikës, një motivuese mjaft e rrezikshme 

në vendimet politive. Sa më komplekse dhe afatgjatë të jetë problematika, aq më shume 

metafora nevojiten për të rrokur ngjyresat e ndryshme të kuptimit që gjenerohen gjatë procesit. 

Për këtë arsye dhe për të përcjellë ndjesinë e normalizimit të pranisë së virusit, dy skenarë të 

tjerë alternativë duket të jenë përdorur: skenari i udhëtimit dhe skenari i fatkeqësisë natyrore. 

Të dy këto skenarë mbështeten në konceptualizime të njohura dhe shfaqen si më të pranueshme 

se skenari i luftës pasi i referohen te ardhmes dhe vazhdimësisë së normalitetit pas pandemisë, 

sigurisht duke nënkuptuar qe ky proces nuk do të jetë aspak i lehtë. Të tre skenarët mbështeten 

në skema konceptuale ekzistuese, të cilat nuk janë specifike për Covid- 19. Gjithashtu, këto 

skenarë dhe metaforat e gjeneruara prej tyre nuk janë specifike për kulturën shqiptare, por janë 

përkthyer dhe huazuar nga ligjërimi ndërkombëtar, sidomos nga gjuha angleze.   

Alfred HALILAJ  

MËSIMI, MEDIA DHE SITUATA PANDEMIKE  

  

Abstrakt  

Në kushtet e mbylljes së shoqërisë brenda mureve të banesave u ndje një ballafaqim i ri i 

trekëndëshit mësues-nxënës-prind. Marrëdhënia u transformua duke vendosur përballë, një 

njërën anë familjen me nxënësin që e kthen banesën në klasë dhe në anën tjetër mësuesin që po 

ashtu gjindet në të njejtën situatë. Distanca fizike u zëvendësua me një komunikim intensiv 

online të pandodhur më parë. I gjithë sistemi u përmbys. Komunikimi “vetvetor i zëshëm”, që 

mund të shoqërohej me figurë, me video apo me regjistrime të thjeshta orientohej nga detyrat 

reciproke të palëve. Ndonëse në vendet e zhvilluara mësimi online ka filluar të praktikohet që 

në fillim të viteve 2000, në vendet e Ballkanit, në Shqipëri dhe Kosovë nuk mund të flitej për 

këtë formë të mësimit veçse nëpër artikuj me optimizëm të theksuar. Pandemia detyroi, mund 

të themi dhunshëm siç është natyra e saj, ndryshimet. Ajo përshpejtoi nevojën e ndryshimeve 

dhe koncepteve të mësimdhënies. Media u përdor për të ndikuar në sensibilizimin e shoqërisë 

për këto ndryshime por edhe për të tejçuar mësimin tek nxënësit. Në Shqipëri një kanal televiziv 

i radiotelevizionit publik shqiptar, rtsh shkollë, u dedikua në funksion të mësimdhënies. 

Mësuesit e të gjitha lëndëve dhe cikleve të studimit në arsimin parauniversitar regjistruan 

mësimet sipas plan/programeve mësimore. Pyetjet kërkimore që ngre ky punim janë: Cilat janë 

sfidat e nxënësve në mësimin online në Shqipëri? Cilat janë sfidat e mësuesit përballë mësimit 

online në Shqipëri? Cili është roli i institucioneve arsimore në këtë proces? Cili është roli i 

medias në këtë proces? Duke përdorur pyetësorët, intervistat e drejtpërdrejta, vëzhgimin me 

pjesëmarrje, fotografitë etj, do të hulumtojmë për të kuptuar ndryshimet tek aktorët dhe faktorët 

e procesit mësimor por edhe sfidat me të cilat përballet sistemi arsimor.  

Fjalë kyçe: mësimdhënie, pandemi, media, sistem arsimor, mësim online  

 

Abstract  

In the conditions of the closure of society within the wall of the dwelling, a new confrontation 

of the teacher – student – parent triangle was felt. The relationship was transformed by putting, 

on one hand, the family and the student who turns the apartment in a classroom and on the 

other hand teacher who is in the same situation. Physical distance was replaced by intense 



 

online communication not previously founded. The whole system was overturned. ‘The self-

communication voice’ was accompanied by pictures, videos or simple recordings was oriented 

by mutual tasks of the parties. Although online learning has been practiced in developed 

countries since early 2000, in the Balkanik countries, Albania and Kosovo, it was spoken about 

this way of learning except in articles with strong optimism. The pandemic forced, we can say 

violently as is its nature, the changes. It accelerated the need for change and teaching concepts. 

The media was used to influence in the sensibilisation of the society for these changes but also 

to transmit the lesson to the students. In Albania, a tv channel of the Albanian public radio and 

television, rtsh school, was dedicated to teaching. Teachers of all subjects and levels in the pre-

university system of education, registered the lesson according to the curriculum. The research 

question raised by this article are: What are the challenges of students in online learning in 

Albania? What are the challenges of the teachers in the online learning? What is the role of 

educational institutions in this process? What is the role of the media in this process? Using 

questionaries, face to face interviews, observation in participation, photographs, etc, we will 

research to understand the difference in actors and factors of the learning process but also the 

challenges faced by the education system.  

Keywords: teaching, pandemic, media, education system, online learning  

1. Hyrje  

Objektivi i këtij punimi është të paraqesë problematikat e që u shfaqën gjatë periudhës së 

pandemisë në procesin mësimor në arsimin parauniversitar në Shqipëri. Në këtë kontekst do të 

analizohen sfidat e mësimit online në kushtet e lokale, mënyrës se si nxënësit përshtaten me 

këtë realitet të ri, si dhe rolin e institucioneve arsimore në përballimin e kësaj situate. Një 

vëmendje specifike do t’i kushtojmë rolit të medias, kryesisht visive, në ndihmën që kanë dhënë 

por edhe në problemet e shkaktuara gjatë këtij procesi.   

1.1. Rishikimi i literaturës  

Mesimi online ka filluar të praktikohet kryesisht ne botën perëndimore që në fund të viteve  

’80 të shekullit XX kur Universiteti i Phoenix-it në SHBA, përkatësisht në vitin 1989 ofroi 

mësimin tërësisht online duke dhënë diploma bachelor dhe master ( 

https://adamasuniversity.ac.in/a-brief-history-of-online-education/ ). Sot flitet për një shtrirje 

masive në kontekst të kushteve të pandemisë covid-19 në të gjitha nivelet e sistemit arsimor në 



 

të gjithë botën. Teoria kognitive bëhet gjithnjë e më prezente me gjithë zhvillimet në Brenda 

kësaj teze për ta zhvilluar atë në drejtime të reja u punua bazuar në idetë e propozuara nga 

Blumi i cili me taksonominë e tij të objektivave arsimorë. Elementët bazik të saj bazohet tek: 

krijimi, vlerësimi, analiza, aplikimi, kuptimi, kujtesa (Bloom, 1956). gjithashtu teoritë klasike 

të bihejviorizmit dhe konstruktivizmit social janë përpunuar vazhdimisht duke theksuar secila 

parimet mbitë cilat bazohen. Sot studiuesit për t’i përshtatur ato me  ato në kushtet e mësimit 

online kanë krijuar modele të tjera teorike si ajo që quhet teoria e  

“komunitetit të kërkimit” (Garrison, Anderson & Archer, 2000). Ata e shikojnë eksperiencën e 

të mësuarit të lidhur ngushtë me tre “prezenca” të cilat janë: njohëse, sociale dhe mësimore. 

Duke i parë këto teori edhe sensin kritik të zhvilluar nga studiuesi Ivan Illich kur flet për 

ç’shkollimin duke nënkuptuar mungesën e përdorimit të ambjentit fizik si dhe të burimeve 

fizike të të nxënit në funksion të të nxënit autonom për këdo (Illich, 1971), sot të gjitha teoritë 

mbeten likuide dhe të replikueshme.  

1.2. Pyetjet e hulumtimit  

Pyetjet kërkimore që ngre ky punim janë: Cilat janë sfidat e nxënësve në mësimin online në 

Shqipëri? Cilat janë sfidat e mësuesit përballë mësimit online në Shqipëri? Cili është roli i 

institucioneve arsimore në këtë proces? Cili është roli i medias në këtë proces?  

2. Struktura e punimit  

2.1. Platformat e mësimit online  

Mungesa e platformave të sigurta dhe specifike për të garantuar komunikim të sigurt ishte një 

nga problemet më madhore të kësaj periudhe, që përfshiu të gjitha nivelet e sistemit arsimor. 

Platformat duhet të garantojnë mundësinë e komunikimit profesional në funksion të lëndëve 

dhe dijeve specifike për secilën, si për shembull të ketë opsione që mundësojnë mësimin edhe 

të shkencave ekzakte edhe atyre humane.  

Në arsimin parauniversitar u përdor kryesisht platforma akademi.al e cila u hartua nga një 

student shqiptar. Kjo platformë mori miratimin e Ministrisë së Arsimit dhe Sportit në Shqipëri 

dhe më pas edhe në Kosovë ajo mori miratimin zyrtar. U përdor gjithashtu edhe platforma 

zoom që kishte kohëzagjatje 40 minuta. Google classroom që kërkonte një adresë emaili në 

gmail. Në nxënësit e arsimit parauniversitar nuk u përdorën platforma të tjera që përdoren në 

vendet perëndimore si “microsoft teams” apo të tjera pasi ato kushtojnë. Vetë hartuesi i 



 

akademi.al pranon se kjo platoformë nuk mund të krahasohet për nga opsionet, mundësinë e 

përdorimit dhe kapacitetin me platformat e tjera që janë hartuar nga kompani lider në këtë 

drejtim. Përdorimi i akademi.al ishte në nivele minore përtej shifrave të prodhuara fiktivisht. 

Nga të dhënat e pyetësorit që ne ralizuam për efekt të këtij studimi rezulton se nga 151 mësues 

të pyetur lidhur me përdorimin e platformës akademi.al, rezulton se pyejtjes “A e përdorni 

platformën akademia.al” i janë përgjigjur në këtë mënyrë: 39.1% janë përgjigur “PO”, 44.4% 

janë përgjigjur “ndonjëherë” dhe 16.6% janë përgjigjur “JO”. Ky rezultat dëshmon se 

përdorimi i kësaj platforme ishte në nivele të ulëta ndërsa cilësia e përdorimit të saj sërish ishte 

mjaft e vështirë për t’u matur. Shteti shqiptar nuk ndërhyri për të blerë një platofmë të tillë që 

të garantojë sigurinë e përdorimit të saj dhe garancinë që askush të mos abuzojë me të.  

2.2.Media dhe roli i saj në mësimdhënien online  

Mësimi i transmetuar në “rtsh shkollë” është një lexim i power point-eve të përgatitura nga 

mësuesit. Duhet theksuar se pothuaj tw gjitha vendet integruan televizionet kombëtare për të 

mundësuar mësimdhënien. Mësuesit regjistruan mësimin për secilën temë, lëndë dhe vit në 

funskion të njohjes së nxënësve me temat përkatëse. Ky syth i veçantë u duk si një zgjidhje 

shumë e mirë pasi televizionet publike kombëtare mbulojnë me sinjal transmetimi të gjithë 

territorin dhe praktikisht mendohej se të gjithë nxënësit, me përjashtim të atyre që nuk kishin 

një televizor, do të kishin mundësinë të ndjekin mësimet. Megjithatë, siç raportohet në 

materialin e Bankës Botërore: Ndonëse shtetet e Ballkanit Perëndimor kanë qasje të gjerë në 

televizion, çka ndihmon për të garantuar një nivel minimal barazie të mundësive, ky instrument 

nuk mjafton për mësimdhënie cilësore  

(https://thedocs.worldbank.org/en/doc/5502715908275244620080022020/original/REREduca 

tionCOVIDALB.pdf ). Arsyeja kryesore lidhet me pamundësinë e krijimit të kushteve të klasës 

në një transmetim të tillë. Mungon tërësisht bashkëveprimi dhe nxënësit me karakteristika të 

veçanta që nuk arrijnë të marrin njohuritë e duhura.  

Vlen të vihet në dukje fakti se televizionet shtetërore publike nuk kanë shikueshmërinë më të 

lartë edhe pse kanë mbulimin më të gjerë. Praktikisht nuk ka atë impakt që do të dëshirohej. 

Edhe pse nga sondazhi i realizuar nga Ministria e Arsimit, Sportit dhe Rinisë thuhet se:  

“Mësimet e transmetuara në programin televiziv “RTSH Shkolla” ndiqen nga pjesa më e madhe 

e nxënësve, prindërve dhe mësuesve: 84.1% e nxënësve, 85% e prindërve dhe 96.5% e 

mësuesve. Ata që nuk kanë arritur të shohin transmetimet, i aksesojnë videot te kanali Youtube 



 

i Ministrisë së Arsimit Sportit dhe Rinisë (54.2% e nxënësve) apo edhe tek platforma 

akademi.al (64.2% e nxënësve)” (http://arsimi.gov.al/wp- 

content/uploads/2020/03/Sondazhi-i-m%C3%ABsimit-online-11581.pdf ).  Ndërkohë që nga 

sondazhi i realizuar nga ana jonë rezulton se vetëm 40.4 % e kanë përdorur këtë kanal për të 

marrë informacionet e nevojshme.   

Për efekt të këtij punimi kemi ndjekur me kujdes shumë orë mësimore të realizuara nga 

mësuesit për llogari të kanalit rtsh shkollë. Për një temë mësimore koha mesatare është më pak 

se dhjetë minuta. Prezantimi realizohet me power point dhe mësuesi lexon këtë material të 

shkurtër.  

Nuk pati nga televizionet kombëtare private asnjë iniciativë në drejtim të mësimdhënies.  

Ndoshta ishte ndër momentet kyçe për të dëshmuar se e meritojnë liçensën “kombëtare” nëse 

do të ndërmerrnin iniciativa për të nxitur një mësimdhënie të tillë apo për të krijuar hapësira që 

ndihmojnë në këtë drejtim.  

Portalet nga ana tjetër ishin tërësisht të shkëputura nga procesi. Asnjë iniciativë nuk pati për të 

regjistruar mësimin nga mësuesit me përvojë që mund t’i shtonin klikimet e tyre. As ndonjë 

faqe që merr miliona klikime për banalitete nuk u përfshi në sensibilizimin apo të ndonjë 

iniciative ndoshta më kreative për të tërhequr vëmendjen. Ndërkohë që fuqia e tyre është shtuar 

ndjeshëm dhe sidomos të rinjtë janë ndjekësit dhe lajkistët më të mëdhenj.    

Pra, nëse flasim për misionin që duhet të shfaqte i gjithë spektri i medias në drejtim të 

sensibilizimit dhe aplikimit të mundësive për të përhapur mësimin online me të gjitha format, 

vërejmë se nuk pati interes. Duke mos pasur asnjë detyrim nga organet shtetërore,  

“ndërgjegja” për të kontribuar rezultoi të jetë “e pandërgjegjshme”.  

  

3. Metoda  

Metodat e përdorura në këtë punim bazohen tek pyetësori online i realizuar përmes platformës 

google forms por një rol të veçantë do të kenë intervistat e drejtpërdrejta me mësues dhe nxënës. 

Vëzhgimi me pjesëmarrje do të realizohet duke shfrytëzuar faktin familjar të realizmit të 

mësimit online edhe në rolin mesuesit edhe në rolin e nxënësit.   

3.1.Mostra / Pjesëmarrësit  

Në studim morën pjesë 151 mësues të cilët punojnë në sistemin arsimor parauniversitar. Nga 

këto 49% mësues të shkollave 9-vjeçare, 31.8% të shkollës fillore dhe 19.2% mësues të shkollës 

së mesme. 84.8% janë femra dhe 15.2% meshkuj. Gjithashtu janë realizuar 10 intervista të lira 

me nxënës të klasave III, VI, IX, X, XII dhe tre intervista me mësues përkatësisht të ciklit fillor, 

të mesëm të mesëm dhe të mesëm të lartë.  

  

3.2.Instrumente(t)  

Përdorimi i pytësorit online është vlerësuar si më i përshtatshmi në kushtet e pandemisë. 

Aplikimi i alternuar i pyejtjeve, me opsione por edhe me fund të hapur jep mundësine e 

verifikimit të vërtetësisë së përgjigjeve. Pyejtjet janë ndërtuar duke pasur gjithnjë parasysh 

shkallën e subjektivitetit të lartë në pyetësor. Nga ana tjetër matja me shkallën e përqindjes na 

jep mundësinë e përcaktimit të prirjeve dhe tendencave. Intervistat e drejtpërdrejta na japin 

mundësinë të verifikojmë atë që është dhënë si rezultat nga pyetësorët.  

3.3.Procedurat e mbledhjes së të dhënave  

Ndërtova një pyetësor në google forms duke synuar që mësuesit të cilët do t’i përgjigjeshin të 

ishin sa më të lirshëm. U bazova tek modeli i realizuar nga Ministria e Arsimit dhe Sportit e 

Shqipërisë për të pasur një numër pyejtesh të cilat ose do ta konfimonin rezultatin e realizuar 

nga minstria ose do ta përgësnjështronin, ose do të sillnin përgjigje të reja. Më pas e shpërndava 

në formë elektronike në shumë institucione arsimore në Shqipëri duke shfrytëzuar edhe rrjetet 

sociale si facebook, instagram, ëatsapp etj. Intervistat i realizova duke shfrytëzuar lidhjet e 

krijuara ndër vite si mësues dhe drejtues i shkollave në arsimin parauniversitar kryesisht në 

rajonin Tiranë-Durrë.  

3.4.Analiza e të dhënave  

Menaxhimi i ndryshimeve është i vështirë në rastin “ideal” të një planifikimi paraprak, që 

supozon se palët janë përgatitur për ndryshimin, e kuptojnë atë dhe synojnë realizimin e 

ndryshimit të dëshiruar.  Në rastin e pandemisë ndryshimi ishte i detyruar, duke pasur parasysh 

kushtet e përgjithshme të sistemit arsimor shqiptar i cili, në ndryshim nga vendet e tjera të 

zhvilluara, është shumë larg përgatitjes për mësimin alternativ duke përfshirë mësimin online. 



 

Boshti i ndryshimit qëndron në mënyrën se si e përballon secili këtë realitet (Fullan.M, 2010). 

Sfidat që prodhon mësimi online studiuesit i kanë grupuar në këtë mënyrë:  

⮚ Pasiviteti i nxënësve. Lidhet me materialet e gatshme në poëer point apo forma të tjera 

të cilat i bjënë nxënësit “dembelë” duke mohuar të mësuarin krijues si kusht për 

zhvillimin e mëtejshëm të tyre;   

⮚ Strategjitë e mësimdhënies dhe pedagogjia. Ora klasike e mësimit e parshikuar me 

pjesëmarrje fizike jepte mundesinë e pjesëmarrjes dhe bashkëpunimit me dhe midis 

nxënësve. Tashmë kjo është shumë veshtirë që do të thotë se mësuesit duhet të 

ndryshojnë strategjitë si dhe përgatitjen e tyre pedagogjike në funksion të kësaj forme 

të mësimdhënies;   

⮚ Ruajta e kontaktit më nxënësit por edhe me stafin. Numri i nxënësve është i lartë për të 

aplikuar një mënyrë të tillë mësimi. Kjo shkakton një ngarkesë të madhe si për mësuesit 

edhe për nxënësit. Platformat e mësimit online shpesh janë të kufizuara në numër 

sidomos, siç është rasti i Shqipërisë, kur aplikohen kryesisht platforma që ofrojnë 

shërbime falas.  

Për efekt të këtij punimi kemi realizuar një pyetësor për mësuesit në të cilin pyejtjet janë 

pothuajse të njejta me pyetësorin e realizuar nga Ministria e Arsimit, Sportit dhe Rinisë në 

Shqipëri në mars të vitit 2020. Që në nisje duhet të theksoj se ka një frustrim jashtëzakonisht 

të madh të mësuesve ndaj pyetësorëve të tillë. Nuk mund të mos vërehet me keqardhje se 

mësuesit nuk i shprehin lirshëm shqetësimet e tyre por konfomohen me “përgjigjet e 

orientuara” nga vetë “sondazhi i mësimit online” ( 

https://arsimi.gov.al/wpcontent/uploads/2020/03/Sondazhi-i-m%c3%absimit-online-11581.pd 

)  në të cilin prodhohen rezultate që jo vetëm që janë të replikueshme por paraqesin para 

shoqërisë një realitet të rremë. Me sa kuptohet pushtetit dhe ndikimi i tij është i lartë dhe nuk 

lejon që mësuesit të kenë lirinë për të dëshmuar minimalisht të vërtetën me të cilën janë 

përballur vetë ata gjatë kësaj periudhe. Për shembull në sondazhin ministrisë rezulton se 96.8% 

e nxënësve janë përfshirë në mësimin online. Ndërkohë që nga të dhënat e raportit të Bankës 

Botërore, lidhur me “disponueshmëria e përmbajtjes efektive arsimore dixhitale nga 

perspektiva e drejtorëve të shkollave”, dëshmojnë se vetëm 31% disponojnë mundësinë për të 

realizuar një përmbajtje efektive arsimore dixhitale. Mjafton kjo mospërputhje e madhe për të 

kuptuar presionin me të cilin mësuesit i plotesojnë pyetësorët që aplikohen nga MASR. Këtë e 



 

vërejtëm edhe në intervistat e lira të zhvilluara me mësues të ndryshëm që dëshmojnë për një 

situatë krejt tjetër në realitet.  

  

  

4. Rezultatet  

Në këtë situatë të krijuar ndihma ndaj mësuesve ishte pothuaj minimale. Nuk pati trajnime reale 

për mësuesit për të kuptuar, ndryshuar dhe realizuar një mësimdhënie në këto kushte. Mësuesit 

nuk ishin në gjendje të aplikonin teknika që bëjnë të mundur verifikimin e përvetësimit të 

njohurive nga nxënësit. Struktura e orës së mësimit nuk është më e njejtë dhe etapat e orës 

klasike nuk realizohen. Kjo vjen edhe për shkak se nxënësit nuk hyjnë dot në komunikim 

interaktiv dhe të ndërveprojnë mes njëri-tjetrit si forma më e vyer për të realizuar këtë qëllim. 

Loja, prekja, veprimtaria, aktivitetet dhe puna në grup mungojnë dhe nxënësit me aftësi të 

ndryshme të të mësuarit kufizohen. Për shembull ata nxënës që kanë të zhvilluar aftësinë 

vizuale apo edhe përsëritëse mund të jenë favorizuar por nxënës të tjerë që kanë aftësi 

meditative dhe kanë nevojë për kohë reflektuese për të prodhuar një analizë skajohen. Kështu 

ky komunikim mbetet formal dhe pa produktin final të synuar.   

Me një vendim tërësisht arbitrar në vitin 2018 në mes të vitit shkollor qeveria e Shqipërisë 

vendosi që orët mësimore të jenë 90 minutëshe. Qëllimi ndër të tjera ishte që të “lehtësohen 

çantat e nxënësve” si dhe të ketë mjaftueshëm kohë në dispozicion të nxënësve dhe mësuesve 

për të pyetur, për të realizuar detyra si dhe përgatitjen e nevojshme për orën që vjen […] ky 

ndryshim duhet domosdoshmërisht të shoqërohet me ndryshimin e teksteve dhe përshtatjen e 

tyre (Halilaj.E, 2019).  Ky vendim ndryshoi strukturën e organizimit të planeve mësimore dhe 

çorientoi menjëherë mënyrën e strukturimit të orës mësimore. Arsyeja lidhet me faktorë 

tërësisht objektiv. Së pari ora 45 minuta është e vendosur pas hulumtimeve shumëplanëshe dhe 

kanë përcaktuar si kohën më optimale për të nxënë në një lëndë të caktuar. Ngjeshja mekanike 

e planeve mësimore ishte një goditje joprofesionale në sistemin arsimor parauniversitar. Së dyti 

rezultoi që edhe sfida si pandemia, që shpresojmë të jenë të përkohshme, nxjerrin zbuluar këtë 

nismë. Gjatë mësimit online duhej të jepeshin njohuri për dy tema mësimore në secilën lëndë. 

Është e pamundur të flitet për rezultate në kushtet kur duhet të qëndrosh 90 minuta para 

telefonit apo kompjuterit duke shpjeguar një seri të gjatë konceptesh. Kompetencat për të cilat 

flasim në kurrikul janë tërësisht të pamundura të realizohen.  



 

Në pyetësorin e realizuar për efekt të këtij punimi morën pjesë 151 mësues, nga këto 49% 

mësues të shkollave 9-vjeçare, 31.8% të shkollës fillore dhe 19.2% mësues të shkollës së 

mesme. 84.8% janë femra dhe 15.2% meshkuj.  

  

  

5. Diskutim  

Pajisjet teknologjike mungojnë, kur në një familje mund të ketë më shumë se dy fëmijë në 

shkollë, kështu që duhej të siguroheshin për secilin famijë. Mundësia e prindërve për të pajisur 

fëmijët me aparate teknologjike është e varur nga mundësia ekonomike e cila në kushtet e 

pandemisë është rrudhur ndjeshëm. Zonat rurale, fëmijët me nevoja të veçanta, familjet me 

anëtarë të papunë, familjet që gjinden në varfëri apo edhe familje që mund të konsiderohen si 

shtresë e mesme në “kartat e klasifikimit ekonomik” e kanë të pamundur të përballojnë këtë 

problematikë qoftë me pajisje qoftë me internet. Mësuesit i jepnin mësim të gjithë familjes pasi 

bashkëprezenca e të gjithë anëtarëve bënte që mësuesit të ballafaqoheshin me prindërit.  

Nxënësit e arsimit fillor dhe në mënyrë të veçantë ata të klasave të para u gjendën në vështirësi 

shumë të madhe Stresi dhe presioni i madh ndaj të gjithë aktorëve është një faktor i pamatur. 

Kryesisht fëmijët e klasave të ulëta nuk arrijnë të përshtaten me këtë mënyrë të mësimit dhe 

nga vëzhgimi i drejtpërdrejtë rezulton se ato kanë vështirësi të kuptuarit të procedurës së një 

mënyre të tillë të mësimdhënies. Kur nxënësit ndërfuteshin në mësimin online ishin të stepur 

dhe mësuesja e kishte mjaft të vështirë të ruante ritmin dhe rradhën e të folurit të nxënësve por 

edhe nxënësit ishin të papërqëndruar për t’iu përgjigjur kësaj mënyre të mësimit.  

  

6. Përfundimet  

⮚ Mësimi onlinë në Shqipëri është ka hasur problem të mëdha;  

⮚ Ka mungesë të kushteve teknike për ta realizuar atë;  

⮚ Mësuesit nuk u trjajnuan dhe nuk patën efektivitetin e pritur në rezultate;  

⮚ Platformat e mësimit onlinë patën një përdorim shumë të ulët dhe nuk gargantuan 

profesionalizëm;  



 

⮚ Media u përdor me qëllim transmetimin e mësimit por teknikisht rezultoi se rtsh shkollë 

pati një ndikim shumë të ulët në mësimnxënien e nxënësve;  

⮚ Mungesa e investimeve në drejtim të organizmit të mësimit online solli pasoja të cilat 

akoma nuk janë llogaritur.  

Esma ALLMUÇA, Habi HOXHA  

FJALA MEDIATIKE NGA INFODEMIA TE NDJESHMËRIMI   

(Një lexim semiotik i mesazheve sensibilizuese)           

  

Abstrakt   

Fuqia e medias, për të përcjellë fjalën e saj, është shoqëruar gjithmonë, me gjykimin e efektit 

që ka kjo e fundit mbi shoqërinë njerëzore, aq më tepër ku bashkangjitur medias tradicionale 

edhe rrjetet sociale kanë shumëfishuar transmetimin e lajmit. Infodemia, fenomeni i përhapjes 

së pakontrolluar të informacioneve, shpesh të pasakta, rreth epidemisë, u shfaq si një dukuri e 

konsideruar po aq e rrezikshme, e shpejtë dhe ngjitëse sa virusi. Përmes një gjurmimi të thjeshtë 

në faqet e para të mediave kryesore kudo në botë, e po ashtu në Shqipëri, u pa paraqitja e një 

morie lajmesh e “kundër-lajmesh” që vërviten rreth të njëjtit informacion, duke çuar në 

çorientimin e perceptimit individual, e sipas teorive socio-psikologjike, gati deri në nxitjen e 

ankthit kolektiv. Ndikimi i medias, gjithsesi, shprehet dhe në rolin që ka ajo në ndërgjegjësimin 

e opinionit publik, duke mundësuar përmes realizimit të mesazheve sensibilizuese, të edukuarit 

të sjelljes së tyre, në raport me diçka krejtësisht të panjohur.   

Përmes një leximi semiotik të këtyre lajmeve, dhe elementesh të nëntëshme që përmbajnë këto 

mesazhe sensibilizuese, vihet re ana tjetër e medias që arriti ta kapërcejë disi sfidën e të 

mosmbeturit në vorbullën e infodemisë.   

Fjalët çelës: infodemia, media, ankth kolektiv, mesazhe sensibilizuese, lexim semiotik  

 
  

1. Hyrje  

Ndikimi dhe fuqia e medias, si mjet i komunikimit masiv, përbën një nga boshtet kryesore të 

studimeve të shkencave sociale, e kryesisht atyre të komunikimit. Fjala dhe lajmi që përhapet 

përmes saj - pavarësisht zhvillimeve teknologjike, shpejtësisë apo mënyrës sesi transmetohet - 

është gjithmonë në qendër të vëmendjes apo debateve. Fokusi bie jo vetëm mbi informacionin 

që përhapet përmes lajmit, por njëkohësisht dhe në vërtetësinë e këtij të fundit, e kjo më shumë 

se kurrë shihet në kohë të jashtëzakonshme, si ajo e pandemisë Covid-19. Kërkojmë kështu të 

depërtojmë përmes një gjurmimi të shpejtë në faqet e para të mediave botërore e vendase, për 

të parë sa i përhapur ka qenë fenomeni i infodemisë. Nga ana tjetër, do të tentojmë të 



 

depërtojmë në lëvizjen e “fjalës” përgjatë kësaj vale të re,  si dhe do të synojmë të analizojmë 

përmes një leximi semiotik, mesazhet sensibilizuese të përhapura në këto kohë pandemie, për 

të parë kështu edhe njëherë fuqinë ndikuese të medias.   

2.0 Struktura e punimit  

Punimi ynë është i ndarë në dy pjesë kryesore, ku secila prej pjesëve përbëhet nga çështjet dhe 

nënçështjet përkatëse. Në pjesën e parë, kemi trajtuar aspektin teorik të fenomenit të 

infodemisë, për të parë seç nënkupton ky term, kohën kur është përdorur për herë të parë dhe 

shfaqjen e saj në media të caktuara, gjatë periudhës së pandemisë së koronavirusit.    

Pjesa e dytë i përgjigjet konkretisht synimit të punimit, ku do të shihen në një lexim semiotik 

mesazhet sensibilizuese të realizuara nga disa prej mediave në Shqipëri. Duke ndjekur modelin 

e Umberto Ecos, analiza e këtyre mesazheve, na çon në përfundimin se media arriti ta kapërcejë 

disi infodeminë si fenomen karakteristik të periudhës së pandemisë.   

2.1 Roli i medias në ngjarjet që shënjojnë historinë njerëzore   

Që kur media nisi për herë të parë të kryejë aktivitetin e saj, që shpejt u përkthye në një 

“mision”, roli i saj shihet ende sa i takon efektit që ajo ka mbi individin dhe shoqërinë, efekt 

që sipas teorive të qasjeve të  ndryshme shkencore mund të jetë i drejtpërdrejtë apo i tërthortë1. 

Fuqizimi i industrisë së medias është shoqëruar gjithmonë me paragjykime sa i takon pikërisht 

këtij ndikimi. Sipas, studiuesit Maigre, ky “dënim” ka qenë prezent që në antikitet dhe arrin 

kulmin kur media u bë më e dukshme. Në mënyrë kronologjike, ai konstaton se si fillimisht 

radioja, gjykohej për idetë që transmetonte te punëtorët në periudhën mes dy Luftërave 

Botërore, te roli i gruas e deri te fuqizimi i propagandës së nazizmit.   

Mandej, zhvillimi i televizionit, reklamimi i llojeve të reja muzikore, filmat, u bënë shkak për 

të arsyetuar përhapjen e dhunës sociale2, shqetësim i cili edhe sot i faturohet internetit apo 

platformave të tjera sociale. Pra dukshëm, ky ndikim shumëfishohet, pikërisht kur në shoqërinë 

njerëzore ka zhvillime të rëndësishme apo ngjarje që shënjojnë historinë. Një rast i tillë 

padyshim është dhe ngjarja që, fatkeqësisht, shoqëroi vitin 2020, pandemia e koronavirusit. Që 

në zanafillë të kësaj situate - në nisje e izoluar në një qytet të Kinës, e mandej në rang global -

                                                 
1 Perse, Elizabeth; Media effects and society, Lawrence Erlbaum Associates, 2017  

2 Maigret, Eric; “Sociologjia e Komunikimit dhe e Mediave”, UET Press & Papirus, Tiranë, 2010  



 

media ishte jo thjesht e pranishme, si transmetuese e informacionit, por nisi të shihej si 

përhapëse e një bumi informativ që po ndikonte shpeshherë jo mirë, në informimin e drejtë të 

shoqërisë.  

2.2 Çfarë do të kuptojmë me termin infodemi?   

“Ne nuk po luftojmë vetëm një epidemi, por po luftojmë një infodemi”. Kështu u shpreh kreu i 

Organizatës Botërore të Shëndetësisë, më 15 shkurt të këtij viti, duke iu referuar lajmeve që 

sipas tij “shpërndahen më shpejt e më thjesht se ky virus”. Tashmë, medias po i etiketohej dhe 

një gjykim tjetër, infodemia.   

Ky term, për herë të parë u përdor gjatë vitit 2003, kohë kur bota luftonte me virusin Sarscov1. 

Gazetari, David Rothkopf, më 11 maj 2003,  në një artikull të publikuar nga Ë.Post, iu referua 

situatës së përhapjes së lajmeve dhe informacionit, si infodemi. Këtë neologjizëm të krijuar nga 

shkrirja e dy leksemave: informacion dhe epidemi, gazetari në fjalë, e përdori për të shpjeguar 

shpërndarjen e fakteve të përziera me frikë, spekulime, përmes teknologjisë moderne të 

informacionit. Kjo gjë, sipas tij, ka ndikuar në zhvillimet ekonomike e politike të shteteve. 

Dukuria u bë aq shqetësuese sa që arriti të nxisë në fillim të viteve 2000 edhe krijimin e një 

fushe të re kërkimesh e studimesh të quajtur, Infodemiologjia, ose Epidemiologjia e 

Informacionit. Në qershor-korrik të 2020, OBSH-ja fenomenin e infodemisë e cilësoi si një 

përshkallëzim në një nivel të tillë që kërkonte me doemos një përgjigje të koordinuar dhe për 

këtë ndërmori organizimin e një konference shkencore3, që mblodhi epidemiologë, mjekë, 

shkencëtarë të shkencave të aplikuara dhe atyre humane.   

Duke iu referuar si një bollëk informacioni që përhapej kryesisht përmes platformave të reja 

teknologjike, OBSH-ja bëri thirrje, për të parandaluar keqinformimin. Diçka që vihet në dukje 

në të gjitha rastet kur kërkohet kontrolli i kësaj infodemie është se, theksi në shkakun e 

përhapjes së informacionit, të saktë ose jo, i drejtohet platformave dhe teknologjive moderne 

të shpërndarjes së lajmeve. Kjo në vetvete vë në dukje edhe mosbesimin te mediat e llojit të 

rrjeteve sociale, apo ato Web, në raport me median tradicionale. Kjo me shumë gjasë për një 

fakt të qartë: ekspozimi shumë i madh i konsumuesve të informacionit karshi një morie të 

paverifikuar, të gabuar dhe në shumë raste dhe të “sajuar” informacioni. Në një situatë të tillë 

të konsideruar si information overload (mbingarkesë informacioni), njerëzit edhe nëse arrijnë 

me vetëdije të filtrojnë lajmet me të cilat përballen, kjo nuk do të thotë se përjashtohen 

                                                 
3 https://www.who.int/news-room/events/detail/2020/06/30/default-calendar/1st-who-infodemiology-conference   

plotësisht nga fakti, se pavetëdijshëm një fenomen i tillë rrit nivelin e ankthit, duke shtuar këtu 

edhe faktin se në formë kolektive po luftohet me diçka që paraqet rrezik, si rasti i luftërave, 

sëmundjeve etj. Në një situatë të tillë nxitet një ankth kolektiv, për të cilën module psikologjike 

dhe artikuj shkencorë paraqesin një teori socio-psikologjike4 e cila sugjeron se ankthi kolektiv 

nxitet nga një besim i përbashkët. “Sapo ky besim apo një kërcënim përhapet mjaftueshëm për 

të krijuar një përkufizim të situatës, besimi intensifikon frikën dhe shtrembëron perceptimin 

individual. Kjo çon në krijimin e stresit psikologjik dhe efekteve të pritjes, që formësojnë 

reagime somatike të një individi, aq sa ndjesia e të ndjerit sëmurë apo i kërcënuar rezulton të 

kthehet në vetvete në një simptomë sëmundjeje”.              

2.3 Cili është roli i medias në kaosin infodemik?                                                                                              

Sa realisht ndikon media në një situatë të tillë? A është ajo përgjegjëse për të dhënë 

informacione rreth asaj çka po ndodh, apo përkundrazi bëhet përgjegjëse për përhapje të 

pakontrolluar lajmesh? Gjatë një izolimi të plotë apo karantine, mediumi përbënte për njerëzit 

pothuajse të vetmin burim për të marrë informacione rreth asaj çka po ndodhte. Megjithatë, e 

gjithë kjo situatë që ishte pasqyrim i zhvillimeve të ndryshme u shfrytëzua të prodhonte një 

sasi të madhe lajmesh e “kundër-lajmesh”, që me gjasë ndikonte në perceptimin e individëve 

dhe luhatjen e tyre se drejt kujt lajmi duhej të orientoheshin. Në fare pak kohë, gjigantët 

mediatikë në botë, shfaqnin në faqet e tyre të para një kompleksitet këndvështrimesh, qasjesh 

dhe informacionesh që vërtiteshin rreth të njëjtit lajm.   

Kjo bëhej akoma më konfuze dhe një terren ideal për t’u shfrytëzuar nga media, sidomos kur 

në këtë kaos informativ përfshiheshin edhe personalitete të larta të politikës. Këta të fundit, në 

rastin më të mirë, i referoheshin studimeve të vendeve të tyre, ose jepnin mendime krejt 

personale a të dhëna në rrjetet e tyre sociale, duke u bërë kështu të aksesueshme nga të gjithë.   

2.3.1 Shembuj nga media të ndryshme ndërkombëtare   

Shkurtimisht, po paraqesim disa nga lajmet më të bujshme, shkëputur nga disa prej mediave 

më të rëndësishme botërore (BBC, CNN, REUTERS, INDIPENDENT). Një nga lajmet me 

rëndësi për të cilin interesi ishte natyrshëm shumë i lartë, lidhej me medikamentin trajtues ndaj 

këtij virusi. Mungesa e gjetjes së një trajtimi të tillë efikas, e ktheu vëmendjen e medias, kah 

                                                 
4 Robert E. Bartholomew; Jeffrey S. Victor ; A Social-Psychological Theory of Collective Anxiety Attacks; The 

sociological Quarterly, Vol.45, No.2, Spring, 2004  



 

deklaratave të Donald Trump, asokohe presidenti i SHBA-së, për deklaratën e tij, po aq sa dhe 

për personalitetin e lartë që ai përfaqësonte në botë. Duke u shprehur se medikamenti  

Hidroksiklorokina, një ilaç i njohur për mjekimin e malaries, funksiononte edhe për kurimin e  

Covid-19, e se madje ai e konsumonte atë rregullisht, mediat nuk ngurruan ta kishin këtë lajm 

në faqet e para, por menjëherë pas këtij lajmi shkenca reagoi, duke thënë se kjo gjë jo vetëm 

që nuk ishte e verifikuar, por edhe se një ilaç i tillë mund të kishte efekte anësore dhe të rriste 

rrezikun e vdekjes te pacientët, kundër-lajmi nuk vonoi të përhapej, shoqëruar edhe me 

shpotitje për kreun e Shtëpisë së Bardhë.   

Shumë zhurmë bënin dhe lajmet e figurave politike që shfaqeshin si një model i ndryshëm nga 

ai që manifestohej prej autoriteteve shëndetësore. Injorimi dhe thirrja se virusi në fjalë duhej 

parë si një grip normal dhe se mbrojtja ndaj tij ishte krejt i panevojshëm vinin si lajme të 

bujshme nga Anglia apo Brazili, përmes udhëheqës të këtyre vendeve, Jair Bolsonaro dhe Boris 

Johnson. Mirëpo në pak kohë, mediat sollën një “kundër-lajm” që vinte po prej këtyre 

personaliteteve, të cilët të goditur nga virusi, mbanin tashmë një qëndrim tjetër. Një masivitet 

konfuzues informacioni erdhi edhe sa i takon këndvështrimeve të ndryshme që nisën të 

përhapeshin rreth realitetit të këtij virusi, nëse ekzistonte ose jo, nëse ishte i krijuar në 

laboratorë, e madje shtetet nisën politikisht edhe të fajësoheshin ndërmjet tyre.  

3.0 Mesazhet sensibilizuese në mediat shqiptare    

Argumenti se detyra e medias, ndër të tjera, është të japë e të transmetojë atë çka ndodh e se 

këto nuk janë lajme të stisura kinse apo të paracaktuara për të ngjalluar konfuzitetin dhe 

panikun në popullatë, është mjaft i përhapur sot.    

Megjithatë, përtej kësaj detyre të medias për të transmetuar atë çka ndodh, a ka media edhe një 

mision a rol për të edukuar, sensibilizuar shoqërinë, sidomos në rrethana të tilla të 

jashtëzakonshme? Sa është realizuar dhe si është konkretizuar kjo në media të caktuara? Po 

mediat shqiptare, përpos kaosit informativ si kudo tjetër, bashkangjitur këtu edhe 

paqëndrueshmërisë politike, a e kanë realizuar sado pak modelin e ndjeshmërimit të publikut? 

Përmes cilës metodë dhe si kanë arritur të përcjellin fjalën e tyre media me rëndësi në vendit 

tonë, si Rtsh, A2 Cnn, Top Chanel, Abc News, Vizion Plus etj?    

3.1 Realizimi i mesazheve sensibilizuese gjatë pandemisë (shembuj nga mediat shqiptare)  



 

Nëse do të përpiqemi t’i shohim mesazhet sensibilizuese në përmbajtjen e tyre, si dhe të 

tentojmë t’i lexojmë ato semiotikisht, a mund të themi se kanë arritur të kenë efektin e duhur 

në publik? Një lexim semiotik i këtyre teksteve, sipas dhe qasjes së studiuesit, Umberto Ecco 

duhet të kuptohet jo thjesht si një aplikim konceptesh operative, por edhe përmes një qasjeje 

intuitive dhe ndjeshmërisë. Realizime, jo vetëm tekstore, por dhe grafike, vizuale dhe gjetjesh 

simbolike për të realizuar këto sensibilizime, mbizotëronin mediat tona. Teksa flasim për 

mesazhe sensibilizuese sqarojmë se me Sensibilizim, sipas fjalorit të Cambridget5, kuptojmë, 

veprimin e njohjes, se dikush apo diçka ekziston; të kuptuarit e një situate apo subjekti që ndodh 

në të tashmen bazuar në informacion apo eksperiencë. Nga krahu tjetër, për të kuptuar 

elementin e parë të togfjalëshit, mjafton të kujtojmë skemën e thjeshtë të komunikimit gjuhësor, 

prej R. Jacobson, ku mesazhi gjendet gjithmonë mes dhënësit dhe marrësit, duke u përcjellë 

përmes kanalit të komunikimit (i cili në rastin tonë, dhe në të gjitha rastet e epokës teknologjike, 

mund të konsiderohet, media). Mesazhi sipas shpjegimit teorik6, ndër të tjera ka rol poetik, 

përmbushja e të cilit, është një diskutim i ngjeshur kur këtë analizë e shtrojmë  në kohën e 

pandemisë së Sars-Cov-2. Duke i qëndruar skemës së përcaktuar për mesazhin, atij i 

bashkëlidhet edhe një funksion, ai performativ që ka të bëjë me realizimin e përmbajtjes së një 

mesazhi verbal. Kuptojmë pra se roli poetik dhe performativ i mesazhit nënkupton në një 

vëzhgim diakronik,  edhe ndërfutjen e elementeve sociolinguistike dhe atyre psikolinguistike. 

Ajo çka na intereson të shohim ndër të tjera është dhe se cilit grup i drejtohen këto mesazhe 

sensibilizuese dhe si ndikojnë te masa? A vlen të themi se pas këtyre “ngjarjeve” ka një 

ngarkesë emocionale që shoqërohet me ndjenjën e ankthit, frikës dhe pasigurisë?   

Elementet e para që bien në sy, menjëherë, kur përballesh me tekstin e këtyre mesazheve 

sensibilizuese, në analizën e një prej komponentëve kryesorë të mesazhit, siç është roli i gjuhës, 

vërehet se shumica e mesazheve të realizuara nga mediat tona, kanë një formulim të thjeshtë, 

sintaksë të shkurtër, fjali të thjeshta, fjali nxitëse, pa ngjyrime emocionale, pa rrafshe filozofike, 

pa figuracione, pa dy apo më shumë kuptime.   

Shembuj: Mbani distancën 1 metër!; Merrni ushqimin me vete!; Shmangni transportin publik! 

(mesazhe realizuar përmes ndihmës së grafikëve nga media A2 Cnn7). Thjeshtëzimi i gjuhës, 

                                                 
5 https://dictionary.cambridge.org/dictionary/english/awareness   

6 Memushaj, R. “Hyrje në Gjuhësi”, Botimet Toena, Tiranë 2014  

7 https://it-it.facebook.com/PNUDSHQIPERI/videos/distancesocialeasgjepersonale/655589348635430/   

dhe një lloj “ retroje”  te gjuha natyrore, e bëjnë mesazhin lehtësisht  dhe shpejt të kalueshëm 

te marrësi. Kësaj lehtësie i vijnë në ndihmë edhe realizimet përmes tabelave, ngjyrave dhe 

grafikëve të pasur, të cilat shoqërojnë, për të plotësuar atë që në teoritë semiotike pranohet për 

tekstet televizive, se janë sinkretike në shkallë shumë të lartë dhe po aq komplekse sa dhe 

tekstet kinematografike.8   

Në një vështrim të shpejtë mbi mesazhet sensibilizuese, të cilat janë bërë pjesë e përditshmërisë 

sonë që në muajin mars të vitit 2020, vihet re se ka qarkulluar një numër i konsiderueshëm 

mesazhesh të tilla, të realizuara p.sh. nga, Ministria e Shëndetësisë dhe Mbrojtjes Sociale, 

Radio Televizioni Shqiptar dhe televizione të tjera private 9 , duke nënkuptuar këtu edhe 

angazhimin e organizmave apo shoqërive të tjera, të cilat dëshirojnë gjithmonë të luajnë  rolin 

e tyre në raste të tilla të jashtëzakonshme. Po të nisim të shohim konkretisht punën që është 

bërë në këtë aspekt nga mediat tona, duhet thënë se një pjesë e tyre kanë ndjekur modele të tilla 

mesazhesh, që më shumë se sa informacionit konkret, për të cilën shikuesi ka nevojë, luhet 

përmes ndonjë realizimi “shoë mediatik”. Edhe këtu mund të ngremë pyetjen, nëse është 

realizuar i plotë funksioni performativ i mesazhit, dërguar në rastin e mesazhit promocional, 

p.sh. të transmetuar nga televizioni publik shqiptar, përmes personazheve, (gazetarë, mjek a 

personazhe të njohura publike) të përzgjedhur si  

“influencues”10 për marrësin (shikuesin, qytetarin, të rrezikuarin për t’u prekur nga Sars-Cov2, 

apo të prekurit nga ky virus).  

Të tjerë televizione kanë ndjekur një model mesazhesh sensibilizuese, me një përmbajtje më të 

pasur informacioni, por gjithmonë duke iu përmbajtur skemave sa më të thukëta. Fillimisht, të 

tilla mesazhe të këtij modeli kanë një emërtim, i cili shërben si titull në nisjen e videove, apo 

në rastet e shfaqjes së tyre në rrjete të ndryshme sociale, sikurse janë:  

“Udhëzu s   d stan ës so  al  në punë”,  “Çfa ë do të thotë d stan ë f z k ?”, “D stan a f z k  

jashtë shtëp së”, “Masat pë  d stan  m f z k”,  “Masat   s gu  së në plazh dh  në mal”, “Kësh 

lla pë  të shmangur infektiminin nga COVID-19” 11 , etj. Titujt e këtyre mesazheve 

sensibilizuese nga aspekti gjuhësor janë nga të ndërtuara, në rastin më të madh, nga fjali 

dëftore, ku fjalët kryesore janë “Distancë” dhe “Siguri”, fjalë që mbajnë peshën kryesore nga 

                                                 
8 Maria P.Pozzato, “Semiotika e tekstit”, Shtëpia botuese Albas, Tiranë, 2014  

9 https://www.youtube.com/results?search_query=ministria+e+shendetesise+mesazh+sensibilizues   

10 https://www.youtube.com/watch?v=NgMgim9XpwY   

11 Mesazhe të marra nga media të ndryshme si A2 Cnn, Rtsh etj.   

https://www.youtube.com/results?search_query=ministria+e+shendetesise+mesazh+sensibilizues
https://www.youtube.com/results?search_query=ministria+e+shendetesise+mesazh+sensibilizues
https://www.youtube.com/watch?v=NgMgim9XpwY
https://www.youtube.com/watch?v=NgMgim9XpwY


 

ku vëmendja e marrësit duhet të bjerë. Ndërkohë, në fund të këtyre mesazheve, përgjithësisht 

në mesazhet e shpërndara në rrjetet sociale, ato shoqërohen nga një “hashtag”, të cilët shërbejnë 

për ta identifikuar videon apo foton e shpërndarë në rrjet me një temë të caktuar si: 

(#DistancëSocialeAsgjëPersonale, #FrikëJOKujdesPO, #Unërrinështëpi, etj), si të vetmet 

elemente emotive që ndërtojnë këto mesazhe sensibilizuese, dhe jo më kot nga aspekti semiotik 

vendosen në fund të pjesës, por për të ndërtuar atë që në gjuhën e përrallave njihet si “fundi i 

lumtur”.  

3.2 Leximi semiotik i mesazheve sensibilizuese sipas modelit të U. Eco-s  

Nëse kthehemi te teksti, që sipas Eco-s “është një makinë dembele”, e cila arrin të aktivizohet 

plotësisht vetëm falë kooperimit të lexuesit, ky i fundit duhet të zotërojë një radhë 

kompetencash, për ta analizuar atë:   

3.2.1 Një kompetencë gramatikore (kohët e foljes, elemente të tjera gramatikore):  

Po të shohim përmes kësaj kompetence, këto tekste sensibilizuese shihet p.sh. se koha e foljeve 

të përdoruara është e tashmja. Shmangni grumbullimin në vende publike. Tregoni kujdes në 

ambiente të mbipopulluara. Shkoni në sa më pak vende të ndryshme. Analiza shkon më tej 

nëse kuptojmë se është përdorur koha e tashme e mënyrës urdhërore, e vetës së dytë shumës.  

Kjo mënyrë. si kategori foljore. mbart kuptimin e saj, sikurse edhe pesë mënyrat e tjera të gjuhës 

shqipe, siç është e të urdhëruarit dhe të këshilluarit. Tekstet udhëzuese kanë arsyen e vet të 

krijimit: “Tekstet udhëzuese kanë si funksion që të japin udhëzime, të diktojnë rregulla dhe të 

tregojnë normat e nevojshme për mënyrën se si duhet të sillemi në situata të caktuara (p.sh: 

rregulloret, ligjet etj.), është ky shpjegimi i thjeshtëzuar që gjejmë që në tekstet e para mësimore 

të klasave të arsimit parauniversitar.  

Nga ana tjetër, kujtojmë këtu se është sociolinguistika ajo e cila na i sugjeron këto dy ndarje 

rolesh si “Të brendshëm dhe të jashtëm”, në raport me një kulturë apo bashkësi. Nëse 

udhëzimet e dhëna brenda mesazhit sensibilizues kalojnë me të drejtë përmes kësaj  

“gjuhe”, a themi se janë ndikuar nga ndarja që bën sociolinguistika se “mesazhet 

sensibilizuese” luajnë rolin e “të jashtmit”?  

3.2.2 Një kompetencë semiotiko-enciklopedike (e cila lejon të kuptosh se p.sh. foljet e 

përdorura parakuptojnë një sërë lëvizjesh të mëparshme.):  



 

Foljet e përdorura në mesazhet sensibilizuese të sqaruara si më sipër, “urdhërojnë”, këshillojnë 

të ndiqen një seri veprimesh të përcaktuara nga protokollet e OBSH-së, duke lënë hapësirë për 

nënkuptimin se “ata” (shikuesit, qytetarët, të rrezikuarit për t’u prekur, të prekurit nga SARS-

COV-2) duhet të ndërmarrin veprimet e udhëzuara, para dhe pas kujdesit kryesor:  (“Shmangn  

mbl dhj t në g up!”, “Shmangn  pal st at!”, “Shmangn  mj t t   t anspo t t u ban!”  tj. shoqë 

ua  m : “Kujd s   sto ant t   zonës!”  tj.)    

3.2.3 Aftësinë për të mënjanuar ambiguitetet e nënkuptuara:  

 Emocionalisht, nisur nga udhëzimet e mësipërme, “ata” nuk vlerësohen, përgëzohen për 

“përpjekjet” e bëra në: mbajtjen e distancës të paktën një metër larg nga njëri-tjetri, larjen e 

shpeshtë të duarve, dezinfektimin e sipërfaqeve, mosprekjen e hundës, syve, gojës etj.  

“Si ndjesi, frika karakterizohet nga një shenjë fare e qartë e diçkaje të pakëndshme, por me 

kaq nuk merr fund cilësia e saj: jo çdo gjë që ka karakterin e të pakëndshmes mund ta quajmë 

frikë.”12   

Pra, a mundemi ne të themi se kjo mënyrë ka ndikuar negativisht, duke e rënduar psikologjinë 

e individit që është nga krahu tjetër i ekranit, dhe duke shmangur faktin se në thelb këto janë 

mesazhe sensibilizuese, të cilat janë “të detyruara” të ruajnë formatin e saj?  

Për të mënjanuar ambiguitetet e nënkuptuara, të cilat mund të vijnë nga trysnia e “kohës së 

Koronës”, nuk duhen harruar të gjitha këndvështrimet.   

3.2.4 Aftësinë për të arritur në përfundime:  

Këtu kthehemi te roli i medias, detyrat dhe përgjegjësitë që ajo ka në epokën ku jetojmë përballë 

përdorimit të “gjuhës” si instrumenti më i fortë dhe i lartësueshëm që shoqëria njerëzore 

zotëron. Shoqërimi i këtyre mesazheve sensibilizuese me këshilla se si ta kalojmë kohën e lirë 

edhe në ambiente të hapura, ambientet  e punës, shëtitjet në natyrë etj. (A2  Cnn) apo intervale 

muzikore në kushte karantine (Rtsh) të transmetuara disa herë në ditë, të realizuara nga fëmijët 

apo emra të njohur të artit shqiptarë (Rtsh, Vizion Plus, Klan, Top  

Channel), i ka ndihmuar “ata” (shikuesit, qytetarët, të rrezikuarit për t’u prekur, të prekurit nga 

Sars-Cov- 2) ta kalojnë sa më lehtë që është e mundur këtë pandemi.  

  

                                                 
12 Frojd, Z. “Frika”, Shtëpia botuese “Fan Noli”, Tiranë 2013   



 

Metodologjia  

Për realizimin e këtij punimi kemi zbatuar dy metoda kryesore: përshkruese dhe analizuese, të 

cilat janë përzgjedhur në varësi të qëllimit të punimit dhe çështjeve të trajtuara në të. Metoda 

përshkruese; është përdorur në pjesën e parë të punimit, ku shpjegohet shkurtimisht fenomeni 

i infodemisë dhe koha kur u shfaq në media të ndryshme. Gjithashtu, përmes kësaj metode 

përshkruhen edhe shembuj konkretë nga mediat kryesore ndërkombëtare, ku në pak kohë një 

mori lajmesh dhe të dhënash u përhapën pa kaluar në asnjë filtër përzgjedhës.  Në çështjet në 

vijim vihet në zbatim metoda krahasuese analizuese, përmes së cilës kemi analizuar mesazhet 

sensibilizuese të media të ndryshme, të realizuara në kohë pandemike, mes një vorbulle 

infodemike të përhapur me shpejtësi, si rrjedhojë e pandemisë së koronavirusit.   

  

Përfundime  

Në punim, përmes një gjurmimi në faqet e para të mediave kryesore kudo në botë, e po ashtu 

në Shqipëri, u vu re paraqitja e një morie lajmesh që kanë çuar në çorientimin e perceptimit 

individual, e sipas teorive socio-psikologjike, gati deri në nxitjen e ankthit kolektiv. Megjithatë, 

krahas këtij fenomeni, u pa se shumë media patën në fokus të punës së tyre edhe 

ndërgjegjësimin e opinionit publik, duke mundësuar përmes realizimit të mesazheve 

sensibilizuese, të edukuarit të sjelljes së tyre, në raport me diçka krejtësisht të panjohur, si 

Covid-19.   

Përmes një leximi semiotik sipas modelit të U.Eco-s të mesazheve sensibilizuese të realizuara 

nga media të ndryshme në vendin tonë, u pa se qëllimi i ndjeshmërimit të shoqërisë arriti ta 

kapërcejë disi sfidën e të mbeturit në vorbullën e infodemisë. Megjithatë, në kohë të pazakonta 

izolimi, “të gjithë sytë” ishin drejtuar nga ekrani i televizorit, ku u pa dhe një formë e re e të 

bërit të televizionit, të cilit pavarësisht tentativave për të ndihmuar shoqërinë, i mbeti hija e 

“infodemisë”.   

  Fatbardhe HASI  

 “VETMIA  DHE  VEÇIMI  REALITETE  TË  PASHMANGSHME  NË  

ROMANIN E M. RAMADANIT” (Romani Ligatina i Musa Ramadanit)  

 

Abstrakt  

Vetmia dhe të qenit i veçuar janë dy nga punktumet të cilat frymojnë dhe bashkudhëtojnë në 

tekstin e romanit, Ligatina të Musa Ramadanit. Këndvështrimi ynë në këtë punim do të jetë 

vetmia e individit si pasojë e rrethanave të hershme por edhe që shfaqet si rezultat i veçimit të 

qëllimshëm në një ambient të caktuar.  

Veçimi në tekstin që po shqyrtojmë është dihotomik: veçimi si zgjedhje individuale dhe të qenit 

i veçuar duke mos u pranuar në një rreth shoqëror.   

Ndjenja e të qenit i pabarabartë dhe i huaj me të tjerët; një qëllimi i vonuar në kohë; karakteri i 

fortë personal; ndjenja e fajit për një obligim të pakryer  si dhe gjendja e rënduar psikike, janë 

disa nga faktorët që qojnë personazhin e Ramadanit në vetmi të thellë dhe izolim total.  

Të identifikuara tashmë si dy nga gjendjet më të rënda psikike në jetën e njeriut, të qenit i 

veçuar dhe të jetuarit në vetmi janë realitete që jo rrallë sjell pasoja fatale për individë të 

caktuar.  

Duke i bërë tekstit një vështrim analitik e duke u ndalur në pikëvështrime narratologjike, 

synojmë që në këtë punim të sjellim një perspektivë tjetër studimi të tekstit të Ramadanit, 

meqenëse, deri me tash këtij romani i janë bërë studime në disa prizma, mirëpo vepra është e 

hapur për shumësi interpretimesh e një gjë të tillë romani i Ramadanit e posedon dhe mbetet 

për t’u dëshmuar.   

Fjalët çelës: Ramadani; vetmia; veçimi; narrator; vendlindja; realiteti; individi  

Abstract  

The loneliness and being isolated are two of the points that inspire and accompany each other 

all through the text of Musa Ramadani's novel Ligatina. Our point of view in this paperwill be 

the loneliness of the individual as a consequence of early circumstances but also that appears 

as a result of deliberate isolation in a certain environment.  

Isolation in the text we are examining is dichotomous: Isolation as an individual choice and 

being isolated by not being accepted in a social circle.  



 

The feeling of being unequal and a stranger to the others; a goal delayed in time; strong personal 

character; the feeling of guilt for an unfulfilled obligation as well as the aggravated mental 

state, are some of the factors that lead the character of Ramadan into deep loneliness and total 

isolation.  

Already identified as two of the most severe psychic states in human life, being isolated and 

living in solitude are realities that often bring fatal consequences for certain individuals.  

Taking an analytical look at the text and focusing on narratological points of view, we aim to 

bring another perspective to the study of the Ramadan text in this paper, since, so far this novel 

has been studied in several prisms, but the novelis open to various interpretations and such a 

thing Ramadan's novel possesses and remains to be proved.  

Keywords: Ramadan, loneliness, isolation, narrator, homeland, reality, individual.  

1. Hyrje 

Objekt i këtij punimi është të paraqes vetminë dhe veçimin si fenomene letrare të përfshira dhe 

në letërsinë shqipe. Fillimisht do të bëhet një paraqitje e këtyre fenomeneve se si ka variuar në 

letërsi të ndryshme botërore dhe më pas do të fokusohemi të gjejmë shembuj adekuat nga 

letërsia shqipe. Konkretisht do të ndalemi të  vepra “Ligatina” e Musa  

Ramadanit e cila i ka të pranishme të dy këto fenomene. Qëllimi ynë është t’i identifikojmë dhe 

t’i paraqesim konkretisht këto dy fenomene në mbarëvajtjen e mëtejshme të punimit. Duke e 

vështruar më për së ngushti në do të fokusohemi të analizimi i personazhit kryesor ku përmes 

një këndvështrimi specifik do të argumentojmë se cilat janë faktorët që kanë shtyrë atë në një 

vetmi të rënd dhe veçim total nga rrethi.  Po ashtu do të fokusohemi edhe në aspektin se si ai 

(personazhi) shihet nga të tjerët dhe vërehet tendenca që të rrijë i distancuar nga të gjithë. 

Thelbësore është të theksohet se i gjithë rrëfimi në roman ka  një orientim filozofik të thellë që 

lë të ngritura pikëpyetje jo të pakta.  

  

2. Vetmia dhe veçimi si fenomene në jetë dhe letërsi  

Njeriu është e vetmja qenie e cila posedon racion dhe fal saj është i dallueshme nga qeniet e 

tjera. Që në stadet e hershme të zhvillimit njerëzor kanë qenë të pranishme dy konceptet të cilat 

po trajtojmë, vetmia dhe veçimi. Zhvillimi i vetëdijes njerëzore ka shtyre njeriun të jetojë në 



 

shoqëri, sepse vetëm në këtë mënyre ka mundur t’u mbijetojë rreziqeve dhe ta shtojë 

jetëgjatësinë.  

Konstatimi i Aristotelit, “njeriu është kafshë politike” nënkupton nevojën e përhershme të 

njeriut që të jetoj në shoqëri, duke dhënë dhe marrë në atë mjedis të caktuar. Ky fakt 

argumenton më së miri rëndësinë e individit për të jetuar në grupe.  Kjo marrëdhënie ka sjellë 

rezultatin e të jetuarit në bashkësi duke shmangur vetminë sepse ai që jeton i vetëm është ose 

kafshë ose perëndi sipas Aristotelin, me ç’rast del imanente nevoja e njeriut për njeriun.  

Vetmia dhe veçimi, janë dy gjendje që i paraprinë njëra-tjetrës. Vetmia mund të jetë produkt i 

një veçimi apo izolimi që individi i shkaktohet nga një force e dytë, e po ashtu, individi ka 

tendencë të ndjejë vetmin si gjendje shpirtërore, pasojë kjo e ndonjë traume në jetë, apo humbje 

e një personi të dashur.   

Ka disa burime të cilat shkaktojnë një gjendje vetmie, ndër to veçojmë: mjedisi shoqëror, 

shkaqet mendore dhe psikologjike, emocionet e përziera të individit, ndjenja e pabarazisë me 

të tjerët, e nuk duhet lënë anash edhe të metat fizike që  një individ mund të posedoj.  

Filozofia dhe psikologjia janë dy fusha shkencore të cilat kanë trajtuar në shumë nivele vetminë 

dhe të qenit i veçuar. Robert S. Weiss në veprën e tij, The Experience of Emotional and Social 

Isolation, (1973), ka përcaktuar dy lloje të vetmisë: vetminë sociale dhe vetminë emocionale. 

Vetminë sociale, ai e ka paraqitur si vetmi që njerëzit e përjetojnë për shkak të mungesës në një 

rreth më të gjerë shoqëror, të ndjerit të pabarabartë në një komunitet të caktuar si dhe frika e 

mungesës së miqve të cilët mund ta mbështesin individin në kohë të vështira. Kurse vetmia 

emocionale, sipas Weiss-it rezulton si mungesë e marrëdhënieve të thella me njerëzit. Sipas tij, 

njerëzit kanë nevojë për lidhje të thella të cilat mund të përmbushen nga miqtë e ngushtë por 

me shpesh nga anëtaret e familjes si, prindërit dhe më vonë partnerët romantik.   

Interes i yni në ketë trajtesë është së si këto dy fenomene, vetmia dhe veçimi, kanë zënë vend 

dhe janë trajtuar në letërsi.  

Ndonëse është konstatuar se prania e vetmisë si temë është e evidentuar që të Epi i  

Gilgameshit, studime të mirëfillta të vetmisë në letërsi nuk janë bërë deri në fund të shekullit 

XX.  

Fryma ekzistencialiste në letërsi ka bërë një rekapitullim duke e vëni individin në krye të çdo 

gjëje, ku edhe fillon të shfaqet dukshëm preokupimi i tij me vetën, gjë që, si pasojë kemi dhe 



 

praninë e fenomenit të vetmisë dhe veçimit. Një maksimë ekzistencialiste ishte se: çdo qenie 

njerëzore vjen në botë e vetme, udhëton nëpër jetë si një person i veçantë dhe, në fund të fundit, 

vdes e vetme.  

 Hamilton B. Gibson në librin e tij, Loneliness in Later Life, (2000), është marrë më një varg 

çështjesh që qojnë njeriun deri në një vetmi ta thellë e madje në izolim total. Gibson vetminë e 

sheh si një ndjenjë apo emocion të përjetuar nga individi, e cila vije si pasojë e rrethanave të 

ndryshme por që ka lidhje të pashkëputshme më fëmijërinë dhe jetën e hershme.   

Gibson ka paraqitur disa variante të vetmisë.  

1. Vetmia fizike;  

2. Vetmia si gjendje shpirtërore;    

3. Izolimi për shkak të një karakteristike personale;  

4. Të jetuarit në vetmi.1  

Janë disa fusha hulumtimi në të cilat pozicionohet Gibson në librin e tij, mirëpo ajo në të cilën 

do të ndalemi është kapitulli, Vetmia në letërsi, në të cilin Gibson ka bërë një përzgjedhje 

autorësh të cilët e kanë trajtuar temën e vetmisë, e cila jo rrallë del në veprat e tyre si derivat i 

eksperiencave jetësore të autorëve. Trajtimi i shkrimtarëve të njohur si, Shekspir, Defo, Swif, 

Dikens, Greene, Conrad, Orwell; veprat e të cilëve janë studiuar nga Gibson sjellin eksperienca 

të ndryshme vetmie dhe veçimi nëpër të cilat kalojnë personazhet e tyre.   

Te Shekspirti vetmia është e pranishme tek mbreti Laert, ku në një masë është edhe pasoje e 

pleqërisë së mbretit, gjë që është krejt e kundërt vetmia te Hamleti, i cili bëhet personazh i 

vetmuar vetëm pas vdekjes së babait. Vetmia e Hamletit sipas Gibson ndërlidhet më 

hakmarrjen që ia kërkon fantazma e babait dhe dyshimit të tij se a duhet të hakmerret.  

Në një formë tjetër kemi të shfaqur vetminë te vepra  e Defos, “Rubinson Kruzo” dhe Swift,  

“Udhetimet e Guliverit. Te këto dy vepra janë dy antipode të vetmisë. Të Defo kemi 

personazhin i cili fillimisht është i palumtur në rrethin e tij shoqëror. Kështu, në rrëfim e sipër 

ai ndodhët në një situatë ekstreme vetmie, në ishull i izoluar dhe pa të vetmen mundësi 

komunikimi më të tjetër. Ai bije në një lloj vetmie të imponuar nga shkaqet natyrore. Kurse te 

                                                 
1 Për më shumë rreth këtyre koncepteve të vetmisë shih në tërësi: Gibson, B. H. (2000), Loneliness in Later Life, 

UK, Palgrave Macmillan.  

  



 

Swift kemi personazhin i cili fillimisht është i lumtur dhe i shoqërueshëm mirëpo si pasojë e 

një udhëtimi ai gjendet në një botë krejt ndryshe nga e tija. Vetmia e tij është pamundësi e 

adaptimit në një komunitet të ri i cili nuk ka asgjë të përbashkët me të.  

Te Dikens, Gibson ka paraqitur një alternativë tjetër vetmie, ku sipas tij, karakteret e Dikensit 

kishin lidhje më fëmijërinë e jetuar të autorit, dhe vetmia e tyre ishte reflektim i vetmisë së 

autorit.   

Në romanet e Dickens-it ka shumë fëmijë të vetmuar: Firence Dombey, Little Nell, Oliver Twist, 

Jenny Wren, David Copperfield. Ai shkruan me simpati të konsiderueshme kur shkruan për 

vetminë e fëmijëve, por kur shkruan për njerëz të moshuar ndonjëherë është jashtëzakonisht 

brutal dhe shpesh tallet me të metat fizike që vijnë me moshën. (Gibson, 2000, f. 77).  

  

Vetmia si përjetimi i autorit e cila ka zënë vend pothuajse në pjesën më të madhe të krijimtarisë 

letrare është rasti i Konrad-it. Gibson ka potencuar se si Konrad-in gjithmonë e ka munduar 

ndjenja e fajit për braktisjen e atdheut. Kjo fajësi e ka bërë atë person të vetmuar ku përvoja 

personale është bartur në karakteret e tij.   

Konrad ishte një njeri i ndrojtur i cili në të vërtetë gënjeu për veten e tij për të mashtruar ata 

që ishin të interesuar të dinin detajet e tij biografike, por problemi i tij personal i vetmisë vjen 

në shumë prej tregimeve të tij që janë shumë autobiografike. (Gibson, 2000, f. 81).  

  

Vetmia si pasojë e ndryshimeve sociale konkretisht rrethit shoqëroro-politik, është e pranishme 

të dy librat e Orwellit. Te vepra, “1984”, Gibson veçon rastin e plakut Winston, i cili assesi nuk 

përshtatet me frymën e re të kohës, kurse te, “Ferma e kafshëve” kemi figurën e Benjamint – 

gomari i vetmuar i cili është i vetmi që nuk ju bashkohet kafshëve të tjera duke e hetuar dredhinë 

e derrave me kohë.  

Por nëse shtrohet pyetja se: a është e pranishme vetmia në letërsinë shqipe? Atëherë pa dyshim 

konstatojmë se po. Mirëpo, a është trajtuar ajo si fenomen në vete mbetet për tu diskutuar.  

Fokusi ynë në këtë punim do të jetë në romanin, “Ligatina”, të Musa Ramadanit, ku do të 

ndalemi veçanërisht në trajtimin e vetmisë dhe veçimit, në atë se si këto dy fenomene janë të 

interferuara në këtë roman e veçanërisht te personazhi kryesor.   



 

a. Vetmia si gjendje emocionale e personazhit  

  

Romani, “Ligatina” është strukturuar në disa linja rrëfimi. Inkorporomi i narratorëve të 

ndryshme mundësojnë perspektiva të ndryshme të shpalosjes së ngjarjeve. Ramadani ka 

ndërtuar tekstin e tij duke ia besuar pjesën dominonte dy narratorëve, atij të gjithëdijshëm dhe 

narratorit personazh.   

Rrëfimi i narratorit personazh gjatë gjithë kohës është monolog i brendshëm. Që në hapje të 

romanit lexuesi ndeshtë më të. Në rreshtat e parë shfaqet bota e brendshme e rënduar  e Abas 

Gurit, personazhi i cili vetë rrëfehet. Pikëpyetja e madhe e shfaqur në fillim e përcjell gjithë 

romanin deri në faqet e fundit. Te kush do ta marrë Abasi hakun e babës? Dilema e madhe 

është se ai nuk e njehë dorasin dhe e vetmja shpresë e tij është se atë do ta identifikoj përmes 

revoltës së gjakut të tij, një metaforë e madhe kjo e ndërtuar nga Musa Ramadani.  

Mirëpo a është vetëm haku i babës arsyeja e kthimit në vendlindje?  

Sipas studiuesit Sabri Hamit përgjigja është jo. Kthimi i Abas Gurit në vendlindje është më 

tepër se një gjest, kërkesë për hakmarrje që do të përfundonte më përmbushjen e një konvente, 

(...). Ajo është thjeshtë lidhje e fortë me Vendlindjen, me jetën e saj qoftë ajo e egër, është 

gjakim i përhershëm për kthim, ndërsa në rastin konkret është përpjekja për t’u qetësuar një 

shpirt, shpirt i kërkimtarit, i të eturit për të ditur, për të njohur për të zbuluar...(Hamiti, 2005, 

f. 295-296).  

Lexuesi para vetës identifikon një person të thyer emocionalisht i cili nuk ka arritur të adaptohet 

në vendin e shpërngulur, ani pse atje e ka kaluar fëmijërinë. Në psikikën e tij është e ngulitur 

thellë ndjenja e të qenit i veçuar në një shoqëri dhe vend të huaj.  Vetmia e tij është emocionale 

është privim i të jetuarit normal.2  

                                                 
2 Veçimi në shoqërinë e në një vend të huaj si pasojë e përndjekjes  nga atdheu është i portretizuar rrëqethshëm 

edhe në romanin e Nazmi Rrahmanit, “Rruga e shtëpisë sime”. Për të pasur një ide se si ka qenë jeta e Abas 

Grut në Anadoll e cila nuk është paraqitur në romanin “Ligatina”, sugjerojmë që jetën e Abasit ta shikojmë në 

vijë diagonale më atë të Bajramit personazh ky te romani “Rruga e shtëpisë sime”, ku janë dhënë vuajtjet dhe 

peripecitë e shqiptarëve në pamundësi për t’u adaptuar në një vend ta huaj.  



 

Në njërën anë ndjenja e të qenit i detyruar të marrë hakun e babës, në anën tjetër mungesa e 

qetësisë shpirtërore pasojat e së cilës kanë rrënjët në fëmijëri, shfaqin vetminë si gjendje 

shpirtërore të personazhit.3      

Nganjëherë më bëhet se për këtë nyje pata nisur të vras mendjen qëkur hodha hapat e parë, 

plot pasiguri e të kalamendur fëmije, po e keqja qëndronte aty se edhe vetëdija ime ishte larg 

ngjizjes. Kujtoj se edhe fjalët e mia fillimtare s’kanë qenë veçse fruta mllefi, ca të rënda e të 

ashpra. Nuk e di mirëfilli, ajo është për mua një mjegullinë e paformësuar: prindërit ndjesë 

paçin, më lanë kërthi, e të afërmit e tjerë nuk çanë fort kokën të merreshin me kolovitjet e 

belbëzimet e mia. (Ramadani,1983, f. 9-10).  

Fjalët e lartë cekura të cilat Musa Ramadani i vë në gojën e Abasit e përkufizojnë ndjenjën e 

vetmisë së tij emocionale. I rritur jetim, pa përkujdesje as nga të afërmit, Abasi, si fëmijë del 

të jetë i veçuar në mjedisin ku është rritur, kur i shtohet këtu dhe mungesa e dashurisë 

prindërore si lidhje e thellë emocionale prind-fëmije, gjendja shpirtërore rëndohet edhe më 

tepër, sa që mision i jetës së tij bëhet kthimi në vendlindje duke besuar që atje do ta përmbushë 

mungesën e asaj që i kishte privuar një jetë normale.   

Veçimi sikur i paraprinë gjithmonë jetës së Abasit, meqenëse,  pas kthimit në vendlindje ai 

sërish vazhdon të jetë njeri i veçuar nga të gjithë dhe vetmia e tij rëndohet dita-ditës.  

Shtatë pjesët e para të kapitujve të romanit, janë të ndërtuara nga rrëfimi i narratorit personazh 

përmes monologut të brendshëm. Ky lloj rrëfimi shpalos përjetimet e personazhit, dhembjen e 

tij, preokupimet dhe pamundësinë për pak prehje shpirtërore.   

Përshkrimi i cili ndihmon dhe plotëson rrëfimin, shpalos një gjendje tjetër të personazhit. Në 

shtatë nënkapitujt të emëruar: Thirrjet e një fëmije; Një këngë burrërishte; Kuja e një pikuleshe; 

Hingëllima e një kalushi; Gajasjet e një plakaruqi, Shkrehja e një pushke si dhe Ulërima e një 

ujku, zë vend përshkrimi i cili mundësohet nga narratori i gjithëdijshëm. Në këto lidhje tekstore 

të cilat po të lexohen si të përbashkëta kanë një rrjedhë fabulave kronologjike ku lexuesi njihet 

më psikiken e rënduar të personazhit. Ramadani përmes diskursit të narrativizuar, (Zhenet, 

2014, f.44.), shpalos mendimet e personazhit i cili i ndodhur në vetmi, në netët e vona e të 

pagjumë, në mendjen e tij krijohen jehona imagjinare që vinë si mirazhe nga fëmijëria. Është 

                                                 
3 Për vetminë si gjendje shpirtërore shih: Gibson, B. H. (2000).Loneliness in Later Life, UK, Palgrave 

Macmillan.  



 

një gjendje kjo e mbingarkuar psikike, sa Abasi e ka të pamundur të sheh çart realitetin. Këtu 

Ramadani i ka hapur rrugë narratorit që të krijoj një psikobiografi. (Hamiti, 2005, f, 293.) të 

personazhit.  

Rrjedha kohore e rrëfimit është anakronike, (Zhenet, 2017, f. 84.) edhe pse po të bëhet një 

lexim i kapitujve të shkëputur nga struktura e tekstit, kapitujt kanë edhe një kohë kronologjike, 

megjithatë, në roman përgjithësisht dominon anakronia. Anakronia si kohë rrëfimi në tekst  jo 

rrallë e huton lexuesin, i cili fillimisht njoftohet me Abas Gurin të rrëzuar moralisht, më pas 

shfaqet Abasi plotë entuziazëm me kthimit të tij në vendlindje, e në pjesën tjetër të rrëfimit 

ndeshet Abasi, i hutuar, dyshues, vetjak dhe i mbyllur.   

Nëse fillimisht Abasi vizitonte dyqanet dhe ndërronte qoftë edhe disa fjalë me këpucëtarin apo 

qeleshexhiun, me kohë edhe këto biseda ndërpriten dhe vetmia e tij vetëm thellohet. Ka raste 

kur narratori i gjithëdijshëm vë në zgrip gjendjen shpirtërore të Abasit, sa që kur ai i flet 

vetvetes bie në dilemë nëse është zëri i tij apo po i flet dikush tjetër, gjendja psikikike e 

personazhit pra shkon duke u rënduar gjithmonë si pasojë e mungesës së komunikimit me të 

tjerët.  

Në roman janë inkorporuar edhe ngjarje të tjera ku ndër to veçojmë: shpërnguljen e banorëve 

nga tokat e tyre, të detyruar nga një forcë e dhunshme e cila në roman lihet të nënkuptohet dhe 

nuk është paraqitur. Shpërngulja nuk ndodh te të gjithë banorët, por janë persona të caktuar të 

cilët detyrohen të braktisin tokat e tyre. Shpërngulja si e tillë ku janë të përzgjedhur persona të 

cilët kanë ndikim në  atë shoqëri inkorporon në vete një lloj veçimi kolektiv i cili është i 

pranishëm në një mjedis të caktuar. Përzgjidhen pra personalitetet që kanë një funksion në 

shoqëri të cilët duhet të largohen nga vendi. Kjo metaforë e dhimbshme e krijuar nga Ramadoni 

nënkupton një politikë shkatërruese për vendin e ushtruar nga një forcë e padukshme me pasoja 

të rënda për kolektivin.  

b. Veçimi, refuzim  dhe dëshira për njohje  

Të qenit i veçuar për dallim nga ndjenja e vetmisë është një dimension tjetër i cili e karakterizon 

personazhin e Ramadanit. Veçimi si refuzim personal dhe mosdashje e inkuadrimit në shoqëri 

është tipi i veçimit që shquhet te personazhi i Ramadanit.  

I rikthyer në vendlindje pas shumë vitesh, Abasi nuk njeh askënd e nuk njihet nga askush. 

Prania e tij në qytet ngjallë dyshime. Ai është njeri drejt të cilit ngrihet gishti i qytetarit gjilanas 



 

me dyshim. Dyshimi bëhet edhe më i madh kur Abasi refuzon të komunikoj me të tjerët. Madje 

edhe ata që i qasen ai ju kthen përgjigje të shkurtra dhe të prera.  

Abasi refuzon të komunikoj më njerëzit e vendlindjes këtë e bën më vullnet të plotë dhe është 

i vetëdijshëm:  

Kontakti im me njerëzit e vendlindjes qëndron në shkallën zero. Pos në Hanin e Rexhepit, për 

seri, nuk më bëri vaki të pi një kafe më dikë, ani pse mund të kem qëlluar në kafenenë e në 

tavolinën e njëjtë. Vetë nuk kam dashur, u jam shtëmëngur, duke forcuar në vetë mendimin se 

kështu është më së miri. Tëra bisedat e mia, që, të shumtë ishin përshëndetje, droj se nuk kapi 

më shumë së njëqind fjalë. (Ramadani, 1983, f.428.)  

  

Ramadani ka funksionalizuar narratorin e gjithëdijshëm përmes të cilit rrëfen mendimet dhe 

brengat e të tjerëve që kanë në lidhje më Abasi Gurin, e po ashtu rolin e narratorit e marrin 

nganjëherë edhe personazhet, (Solar, 1978, f. 56.) ku  përmes dialogu zhvillohen biseda të 

ndryshme rreth brengës që u shkakton prania e një njeriu të panjohur në qytet. Mungesa e 

informacionit rreth tij bëhet diskutim i përhershëm që jo rralle i veshin atij (Abasit) edhe të 

pavërteta të shumta.   

Diskutimet rreth pranisë së Abasit në Gjilan zhvillohen nga të gjithë, duke filluar nga dy pleqtë 

e qytetit, nga hanxhiu e nallbani, nga vorbari dhe kasapi. Edhe në rrojtoren e qytetit flitet për 

të, në ditë panairesh prezenca e tij vërehet dukshëm nga të gjithë. Për Abasin, kanë interes e 

flasin edhe gratë duke dashur të dinë arsyen e ardhjes së tij në Gjilan. Në bisedë e sipër në 

kafenenë e Maskatarit vërehet një shqetësim i dukshëm që shkakton prezenca e Abasit dhe 

veçimi i tij nga të gjithë.  

Një zot e di sesi dukemi ne në sytë e tij dhe çfarë mendon për ne, të gjorët...  

Po qe ndonjë i atillë, e pat puna e jonë; vetë fakti se ai hesht, nuk i afrohet kujt, nuk ndërron 

një gjysmë fjale me askënd, shihet se sa është sahati.. (Ramadani, 1983, f.25.)  

  

Pothuajse të gjithë e venë re veçimin e Abasit, në bisede e sipër Tuxhari i thotë hanxhiut:  

rri qyqe vetëm, një fjalë s’e flet e duket se edhe Çarshisë shëtit fikall vetëm.... Hanxhi, po ta 

them shkurt e shtruar: puna e atij mysafiri nuk më duket tamomile; pasdite s’ia sheh sytë kush... 



 

në mbrëmje rri në një qoshe të odes e një fjalë s’e flet... hyn vetëm e del vetëm... (Ramadani, 

1983, f.88.)  

  

Dialogë të tillë të cilat janë të pranishëm në të gjithë romanin e që brenda vetës ngërthejnë 

brengë dhe preokupim të personazheve, reflektojnë kohën në të cilën Ramadani ka vendosur 

ngjarjen. Një kohë kur jeta nuk e kishte dinamikën e ditëve të sotme, një kohë ku të qëndrosh i 

veçuar dhe të shikosh punën tënde, je detyrimisht një njëri i dyshimtë, kohë kur vetëm prania 

e një të panjohuri lëkundur rehatinë e një qyteti të tërë.  

Personazhi i Ramadanit ka një dëshirë të pashtershme për njohje. Ai duke rinjohur vendlindjen 

mundohet të gjejë vetveten, të rindërtoj personalitetin e tij të papërmbushur deri atëherë. Kjo 

rinjohje bëhet me mungesë veprimi e me shtim të vrojtimit, me mungesë të të folurit e më prani 

të gjesteve. (Krasniqi, 2016, f. 515.)  

Ngarendjet e pareshtura të Abasit në qytet i mundësojnë atij të krijoj një pamje dhe mendim të 

vetit për vendlindjen. Abasi refuzon të flas dhe të dëgjoj historitë e të tjerëve për vendlindjen e 

tij. Qëllimi i tij është të krijojë mendimin e tij për qytetin, për vendlindjen e cila i shëmbëllen 

gruas së përmallur  e besnike, së cilës s’mund t’i ikësh kurrë përgjithmonë. (Ramadani, 1983, 

f.70.)   

Por çka është ajo që rizbulon Abasi, pse rinjohja më vendlindjen nuk e përmbush atë por vetëm 

e bën më të përhumbur e më të vetmuar.    

c. Të qenit i tëuhajsuar edhe në vendlindje  

Musa Ramadani në romanin e tij, ka inkorporuar një varg çështjesh që e preokupojnë individin, 

potencialisht subjektin e tij në roman. Bota e brendshme e personazhit dhe lufta e tij me 

vetveten në kërkim të identitetit të tij është hallka kryesore që mban gjithë zinxhirin e rrëfimit.  

Ramadani e kthen subjektin e tij në vendlindje duke i krijuar pikëpyetjen e madhe në është 

kthim apo ardhje, një metaforë tjetër e madhe kjo që mjegullon mendimet e Abas Gurit.  

Janë dy çështje të cilat i ngrit Ramadani rreth identitetit të njeriut i cili emigron. Mungesa e 

adaptimit në vendin e huaj dhe tëhuajsimi pas kthimit në vendlindje si pasojë migrimit të gjatë, 

në rastin tonë rreth tridhjetë vjeçar.   

  



 

Krejt ndryshe i kishin pas folur  e i kish përfytyruar atje larg njerëzit e vendlindjes. A thua 

kurbetçinjtë do të kenë ngatërruar burrat me fëmijët apo me kohë, dalëngadalë, do t’u jetë 

zbehur deri në këtë masë imazhi për Gjilanin dhe njerëzit në të! (Ramadani, 1983, f.138.)  

  

Paraqitja që i bën Ramadani, Gjilanit si toponim në të cilin ngarend personazhi i tij është shumë 

larg prej asaj që personazhi e kishte ëndërruar kur ishte larg vendlindjes. Ramadani e ballafaqon 

personazhin e tij me një ambient ku e keqja ka lëshuar rrënjë, ku kolektivi e ka ngufatur 

individin, ku hasmi i babait të tij nuk është një dhe i vetëm, por secili ka dorë nga pak në vrasjen 

e babës. Ky ballafaqim më ketë realitet të hidhur e dëshpëron Abasin e bën edhe më të veçuar 

ku fija e vetme e shpresës për të njohur vetën për të krijuar identitetin e tij i këputet.  

Përmes vizitës në shtëpinë e tij të fëmijërisë, Ramadani i jep goditjen e fundit personazhit të 

tij,   

Ky isharet ia përkujtoj të vente ka thembrat gishtat. E ndiqte zbrastësia, terri e vetmia. Shtëpia 

e lindjes po mbyllej vetiu si një guacë e vogël dhembjeje. Herën e parë e kishte braktisur më 

një klithmë fëmije. Kurse tashti me një heshtje të rëndë burri. (Ramadani, 1983, f.345.)  

  

Ramadani përfundimisht i krijon një fat tragjik personazhit të tij. Ai gjendet i vdekur në ujin e 

Banjës. Vdekja e tij nga studiuesit është komentuar herë si vrasje e herë si vetëvrasje. Nuk 

mund të pohohet së Abasi është vrare pas shpine kur teksti sqaron se ai ka një shenjë plumbi 

në lule të ballit. E po ashtu të quhet vetëvrasje me plumb në balle dhe të hidhet trupi në Banje 

vetvetiu edhe ky pohim del kontradiktor. Atëherë kush e vrau Abas Gurin? Kjo është dilema 

përfundimtare që Ramadani lë të hapur për lexuesit.  

***  

Vetmia dhe të qenit i veçuar është fenomen i cili është i pranishëm në letërsinë shqipe. Rast 

konkret paraqitëm romanin “Ligatina” të Musa Ramadanit, mirëpo ky fenomen jep mundësi të 

mëdha studimi e hulumtimi në mbarë letërsinë shqipe.  

Disa nga veprat që mund të cekim sipërfaqësisht janë: “Tatë Tanushi i Bubutimës”- Mitrush 

Kuteli, “Diloca”- Ernest Koliqi, vepra e Migjenit në prozë dhe në poezi. Më pas edhe me të 

shquar e kemi këtë fenomen te: “Oh” – Anton Pashku; “Njëqind vjet vetmi” – Sabri Hsmiti; 

“Rruga e shtëpisë sime” – Nazmi Rrahmani; “Vdekja në ajër të pastër” – Ymer Shkreli; 



 

“Herezia e dërvish Mallutës” dhe “Pirgu i lartë” – Teki Dërvishi. Këto janë vetëm disa nga 

veprat që zumë në gojë, mirëpo është një numër i madh veprash të tjera të cilat e kanë të 

pranishëm fenomenin e trajtuar në këtë punim.  

Në përgjithësi letërsia shqipe ka trajtuar fenomene më të rëndësishme që kanë preokupuar 

individin dhe shoqërinë në përgjithësi, andaj dhe  varësisht nga cila temë marrim mundin ta 

studiojmë ajo na jep një brumë të bollshëm gatimi. Studiuesit i mbetet vetëm punë dhe durim 

për të paraqitur më të mirën nga letërsia shqipe.  

3. Përfundimet  

Siç u pa më lartë, të dy fenomenet që u trajtuan e që ishin: vetmia dhe veçimi, janë të pranishme 

në letërsinë shqipe. Rezultate të qarta u sollën më shembuj konkret nga vepra:  

“Ligatina”, e Musa Ramadanit, ku fenomenet ishin të pranishme në masë të madhe të 

personazhi kryesor. Realisht i gjithë rrëfimi dhe rrugëtimi i Abasit (personazhit kryesor) brenda 

romanit është në lidhje  të pashkëputshme me këto dy dukuri.   

Me pas u dhanë edhe ca shembuj nga vepra të tjera të letërsisë shqipe ku këto fenomene janë 

të pranishme. Përfundimisht,  mbeten mundësi të hapur për hulumtime të mëtejshme të këtyre 

fenomeneve në krijimtarinë letrare shqipe. 

MARTIN CAMAJ – MOTIVI I VETMISË  

  

Abstrakt  

Te Martin Camaj pjesa përbërëse, bërthama organizuese, që e nxit krijimin e tij letrar është 

vetmia, apo ndjenja e vetmisë, e cila na del përpara me tërësinë e veçorive të sjelljes a të 

veprimit të njeriut, të jetesës së tij, që i bën ballë një force për një kohë të gjatë.   

Motivi i të qenurit vetëm, i vetmuar, ndjenja e vetmisë rri diku për të mbikëqyrur a për të 

mbrojtur diçka, që të mos e sulmojnë përcaktimin e tij deri te njohja e thelbit, shkaqeve, 

gjendjes së pjesëtarit të shoqërisë njerëzore, qenies më të lartë, që është vetëm i ndarë nga të 

tjerët dhe përherë nën paralajmërimin, që do të ndodhë diçka e keqe.  

Fjalët çelës: Martin Camaj, studime, gjurmime, psikologjike, krahasimtare  

Abstract   

The main part of Martin Camaj, the organizational core that stimulates and sets in motion his 

literacy creation is loneliness, which comes first with the sum of individual behavioral features, 

his life, which can stand in front of strength without changing for a long time.  

The motive of being alone, lonely, and the feeling of loneliness stays somewhere to look and 

protect something, without attacking his determine to the knowledge of the essence, causes, 

state of society member, the higher being, which is only divided from others and always under 

warning that something bad will happen.  

Key words: Martin Camaj, studies, research, psychological, comparative  

  

1.Hyrje  

Ideja kryesore, që të merrem me  motivin e vetmisë të Martin Camajt është mbështetur te 

personazhi, i cili e ndjen veten të huaj midis të tjerëve. Punimi me titull  Martin Camaj – Motivi 

i vetmisë, shënjon objektin e studimit, ndërsa hulumtimin dhe interpretimin e kërkon  në 

novelat e përmbledhjes  Shkundullima.  

Novelat e përmbledhjes Shkundullima, i lidh në thelb, shfaqja e sendeve dhe proceseve të 

realitetit, që ka lind nga veprimi i forcave të caktuara, që buron nga shkaqe të caktuara, kyçet, 



 

të cilat krijohen në një vend, që janë në pikën më të largët e më fundore  të diçkaje, e cila është 

në kundërshtim me arsyen e shëndoshë me logjikën për ngjarje e dukuri të çuditshme, trillime, 

që përhapen me qëllime të caktuara, që janë marr me mend,  sa i përket shprehive të sjelljes e 

të edukates së përvetësuar, që është e njohur për banorët e një vendi.  

1.1.Shkundullima  

1.2.Pishtarët e natës  

1.3.Katundi me gjuhë të fshehtë.  

1.2. Rishikimi i literaturës  

Janë dy vepra, ku të vetët, arbëreshët njësoj si malësorët e Dukagjinit, Camaj nuk i madhështon, 

si në traditën e vjetër ekzotike, por as i parodizon, për shkak të shkrirjes me dhimbjen e tyre 

për të ardhmen pa të ardhmen, që i pret. (Sinani, Sh. Camaj i paskajuar, Botimet albanologjike, 

Tiranë, 2012, fq.198).  

Mosqenia në një vend të duhur, pastaj mosshkëmbimi i mendimeve me dikë, kushdo të jetë ai, 

apo ajo ka bërë, që Nika të jetë njeri i vështruar i veçantë midis njerëzve të tjerë.   

Fataliteti ndjek individin, të pandashmin, fataliteti ndjek bashkësinë, fataliteti ndoshta ndjek 

dhe Shqipërinë. (Camaj, M. Novela, Onufri, Tiranë, 2012, fq.89).  

1.3. Pyetjet e hulumtimit:  

1.Kush e vë në lëvizje krijimin letrar të Martin Camajt?  

2.Cili është thelbi i novelave të përmbledhjes Shkundullima?  

3.Cili është njeriu i vetmuar dhe qendrat e vogla të banimit?  

4.Cila është forma e pasqyrimit të  botës nëpërmjet riprodhimit të realitetit?  

5.Cila është prirja e brendshme, e cila na tërheq në novelat e përmbledhjes Shkundullima?   

  

2.Struktura e punimit  



 

Punimi në fjalë ndahet në tri pjesë kryesore, siç janë: pjesa e parë me novelën Shkundullima, e 

cila ka në pikë të baraslarguar atdheun të shoqëruar me rreptësi e ashpërsi nga lëkundjet e 

fuqishme, ndërsa pjesa e dytë me novelën Pishtarët e natës me temën e vetmisë, ku bie në sy 

individualiteti i krijuar nga shkrimtari në një vepër nëpërmjet tipareve vetjake dhe në pjesën e 

tretë me novelën Katundi me gjuhë të fshehtë me personazhin e huaj, me aftësinë e tij për të 

folur dhe vënia në jetë e kësaj aftësie.   

  

Kushtet themelore për të shkuar përpara dukuritë e jetës së shoqërisë, njeriut ndodhen diku 

rastësisht, ose parpritur p.sh. Fundin a vendi i ftohtë, era e fortë, vend i ngrohtë, era e ngrohtë, 

tokë gurishte, jopjellore, vende të thepisura, vende të ulëta, që nuk i zë era, rrjedhë natyrore e 

madhe dhe e përhershme, që del nga një burim, krahina malore, kohës së ftohtë e të keqe e here 

muajve të ngrohtë.  

  

“Martin Camaj i përjetonte kontrastet mes botës së njohun dhe të huej, mes veriut dhe jugut, 

mes ngrohtësisë dhe ftohtësisë, dritës dhe territ, mes të qenunit mbarë e të qenunit prishun”.1  

  

Në këto novela hasim dallime të theksuara, mospajtime, mospërputhje mendimesh, që nuk 

është vetëm në përfytyrimin e njeriut, diçka e krijuar nga përfytyrimet, imagjinata etj.  

 Në këto novela shoqëria njerëzore largohet nuk bën pjesë më në rrethin e ngushtë, por veçohet, 

shkëputet në vende të tjera, më larg, ku ka disa veçori, që e dallojnë nga mjedisi  

                                                           
1  Lanks, H-J.(2017). Martin Camaj ende i pazbuluem, shkrime, kujtime dhe intervista, Tiranë, Shtëpia Botuese 

“Albas”, fq.45  

  

  

  

  

  

  

  



 

rrethues. Mjedise të tilla kryejnë një punë të caktuar për njeriun e vetmuar p.sh. Pishtarët e 

natës (shërben si pikëmbështetje për të përcaktuar vendin e ndodhjes); Rrungaja në mars 

(mënyra e të kuptuarit të botës, që e rrethon, mospërputhjes së mendimeve); Shkundullima, 

(largimit nga vetja, kundërshtimit për ta pranuar dikë); Katundi me gjuhë të fshehtë 

(individualiteti i krijuar nga shkrimtari, që njihet shumë pak nga bota). Si rrjedhim i shumë 

faktorëve këtu është veçimi, shkëputja nga një vend në vendet tjera, shqetësimet e thella kur 

jemi përpara ndonjë rreziku, ndjenja e fuqishme, e thellë, e zjarrtë, e pastër, dhembja e thellë 

shpirtërore etj.   

  

2.1. Shkundullima  

Shqetësimet e thella, apo ndjenja kur jemi përpara një fatkeqësie, që zgjat pandërprerje, por në 

një  moment të caktuar vendi ku kanë lindur e jetuar dhe ku ju kanë jetuar të parët e tyre, vjen 

një moment, që I detyron të largohet nga atdheu,  prandaj dashurinë për vendin përpiqet ta gjej, 

në një qendër të vogël banimi, apo thënë më mirë në një vend të lënë pas dore. Ndjenja e 

fuqishme, e thellë, që i lidh ngushtë Ntonien dhe Viton ndalet nuk vijon gjithmonë.   

Për Viton dëshirat e zjarrta nuk shkojnë dot më tutje dhe ndërprehen, sepse dridhja e fortë e 

tokës, e cila shoqërohet me oshtimë në këtë fshat të lënë pas dore, që ecën shumë ngadalë nuk 

ndërmerr hapa për të ecur më tutje, për t'u ngritur në një shkallë më të lartë për të arritur 

kulturën, por shkon drejt një mbarimi, shembet nga themeli, që vjen me rreptësi e me ashpërsi 

nga lëkundjet e fuqishme.   

Pothuajse, popullin tonë gjithmonë e kanë ndjekur ngjarje, dukuri, veprime, që sjellin dhembje, 

hidhërime, vuajtje dhe dëme të mëdha. Në këtë rast dridhja e fortë e tokës vjen nga hapësira 

shumë e madhe me ujë, këtu prej të gjithëve dallohet Vitoi, i cili e ngarkon veten për t'ju dal në 

ndihmë vendasve, pra është përcaktuar nga fati dhe është i pashmangshëm, që vendos për fatin 

e të ardhmen e njerëzve.   

Në këtë novelë është riprodhuar bukur, figura e pjesës, që kufizon në një anë një rrjedhë uji, 

gjatë bregut të detit, Italisë së Jugut, ku kanë jetuar banorët e fushave bregdetare të vendit.  

Në novelat e Martin Camajt tërmeti, prej tërmetit dallon p.sh. në novelën  Rrungaja në mars, 

tërmeti godet me forcë ndjenjën e zjarrtë dhe të pastër, që ka lindur në zemrat e Jerës dhe Dakut:   

“Një dëborë e parakohshme dhe një ortek i papritur bëjnë, që Daku, jo vetëm të mos mundet të 

ndryshojë gjë, por të humbë dhe jetën prej trilleve të natyrës së ashpër”,  



 

  

ndërsa në novelën Shkundullima, dashuria e Ntonies dheVitos, tundet e lëkundet fort, por nuk 

e prish vetëm dashurinë e tyre, por e asgjëson një grup njerëzish, prejardhjen e tyre, e cila nuk 

do të ketë më vend ku të mbështetet.   

Faktori kyç, i cili e shkatërroj dashurinë e madhe ka qenë, grumbulli i madh i borës, që është 

shkëputur nga malet. Jera dhe Daku, individualiteti i krijuar nga shkrimtari është përshkruar e 

paraqitur me forcë të veçantë shprehëse dhe me tipare të qarta është pothuajse e njëjtë me 

kushtet natyrore te novela Shkundullima, sepse në të dyja dallojmë malet e larta, por edhe 

vendet e ulëta, ndjenja e zjarrtë e Jerës dhe Dakut, Ntonies dhe Vitoit nuk ka vijmësi, shkëputet 

shpejt. Përfundimi i jetës së Dakut është përcaktuar nga "fati" dhe është i pashmangshëm, 

ndërsa Jera do të shoqërohet gjithmonë me mundim, shqetësim, vuajtje, sepse në këtë rast e 

kemi fuqinë e panjohur të mbinatyrshme, që ka përcaktuar në mënyrë të pashmangshme 

gjithçka. Dashuria e tyre ka filluar në mal, por është llogaritur keq për t'u fikur shpejt, sepse 

edhe malet i kanë të vendosura "përmbledhjet e sistemuara të normave juridike", prandaj 

banorët e këtyre vendeve duhet të veprojnë dhe jetojnë në përputhje me vullnetin e malit, sepse 

nëse nuk zbatohen këto norma të malit, ai pamëshirshëm shpaguhet për një të keqe.  

  

“Është kjo ideologji e jetës së re, e thyerjes së kodit tradicional, për të dalë nga konvenca që 

rregullon, por dhe që ndalon në rrugën e zgjedhjeve të shpirtit”.2  

  

  

  

                                                           
2  Shala, K.(2011). Camaj i pa(zbuluem), në Prolepsa AIKD, Prishtinë, fq.160  

  

  

  

2.2. Pishtarët e natës  

  

Në novelën  Pishtarët e natës e hasim shoqërinë njerëzore të një vendi, me mënyrën e jetesës, 

organizimin shoqëror në një vend me kushtet shoqërore në të cilat jeton e vepron njeriu, në një 



 

grumbull malesh të larta dhe të ashpra. Si jeton njeriu në fshat me tërësinë e njerëzve, që 

rrjedhin nga një paraardhës i përbashkët, që kanë lidhje gjaku? Tërësia e ngjarjeve na vë 

përpara, apo na sjell përtëritjen e pandërprerë të vlerave të shpenzuara, zakoneve në jetën 

shoqërore të një populli, që ka larmi të elementeve përbërëse në vende, ose fushëveprime. 

Ndjenja e fuqishme, e cila të lidh ngushtë me dikë, forca e krahut, e mendjes, zotimi solemn 

për të vepruar së bashku, zë në vete dhe e shtyp, diçka, që nuk i ngjan fare së vërtetës, rrëfenjave 

për qenie të mbinatyrshme, ngjarje e dukuri të çuditshme, ngulitet në thellësinë e diçkaje, në 

drejtimin në të cilin zhvillohet një veprimtari, ku arrijmë të njohim vajzën e bukur, luftarake, e 

cila jeton në male e pyje, njeriun e fuqishëm, që luftonte me trimëri të lartë me kuçedrën, 

personazhe, që nuk trajtohen në mënyrë të barabartë, të cilat i kapërcejnë fuqitë e njeriut, 

pasqyrimi fantastik i botës në ndërgjegjen e njerëzve në periudhat më të hershme të jetës së 

popujve.   

Te Martin Camaj na bie në sy individualiteti i krijuar nga shkrimtari  për njerëzit, të cilët e 

kalojnë jetën në një mënyrë të caktuar, kanë kujdes të veçantë për pasurinë shpirtërore, që është 

formuar historikisht në jetën e një populli, normat në mënyrën e jetesës, që janë vendosur 

historikisht me trimëri, të cilët i zgjidhin vetë çështjet dhe problemet me të cilat i ballafaqon 

jeta, përmbledhjen e sistemuar të normave juridike, por në këtë rast përmbledhje ligjesh e 

normash të pashkruara, të trashëguara brez pas brezi, por në bazë të tyre synohet sjellja e mirë, 

e hijshme, fisnike, e përzemërt, ku plotësohen nevojat, kushtet e nevojshme për të jetuar dhe 

vepruar, në kuadër të vlerave morale të njeriut për të drejtat e veta në shoqëri, në një fushë të 

veprimtarisë njerëzore, në mënyrë të prerë, pa lëshime, të cilat të dërgojnë në acarim të 

marrëdhënieve me hapësirën ku jetojnë, sepse është nxitës, apo shkaktari kryesor, i cili 

përcakton në mënyrë të pashmangshme gjithçka, që i ndodh njeriut në jetë. Këtu është 

përpunuar me kujdes të shtuar e të përsosur, janë organizuar pjesët përbërëse, gjendja e 

përgjithshme, kushtet themelore, mjedisi historik, toka gurishte në vende të thepisura, ku 

personazhet arrijnë në përfundime të rënda e shumë tronditëse.   

Nika në këto vende i siguron kushtet e nevojshme për të jetuar, të cilat e lidhin ngushtë me 

vende shumë të ngritura mbi sipërfaqen e tokës, që ka përreth.   

Koçi Petriti ka shkruar në gazetën “Drita” për Nikën, ku ndër të tjera shkruante: “Patën kthye 

në botën e zotave e të njerëzve homerik, qëndronte përmbys në tokën e çelur prej tij, me grushtat 

e ngrime e me gojë shtrëngonte…”    

  



 

Në rastet kur bota objektive natyrore e shoqërore jetojnë së bashku me grumbullin, që vjen me 

rrëmbim dhe dëmton çdo gjë, me kafshë të egra e mishngrënëse, pastaj me shtrembërime të 

veshura me një petk legjendar. Këtu, Nika ka në dorë pronën, është zot i diçkaje, sundues, që 

është i plotësuar, në zhvillim të pandërprerë, në një gjendje pa rrugëdalje, e cila vjen nga 

mospërputhja ndërmjet synimeve të heroit dhe mundësisë së realizimit të  tyre dhe për këtë 

arsye e dërgon veten në fund të hidhur.   

Në këtë novelë rëndësi e vlerë të madhe të trashëguar brez pas brezi ka dëshira e zjarrtë për 

“një copë trualli”, ku në këtë rast ka të njëjtën peshë, apo vlerësim, ose dëshirën, kohën, që nga 

lindja deri në vdekjen e tij. Jetesa e tij në male, i veçuar, fusha e veçantë e veprimtarisë së tij 

është e mbështjellë me vende shumë të ngritura nga sipërfaqja e tokës, që e ka përreth, i cili 

parashtron një dëshirë, të fitojë cilësi të  tjera, ose të marrë  trajtë, a pamje tjetër në krahasim 

me ato, që kishte më parë.    

Kushtet natyrore në të cilat jeton e vepron Nika shprehin zemërim, rreptësi, egërsi etj.   

Martin Camaj depërton mirë në thelbin e gjërave, i arsyetuar mirë dhe i mbështetur në tërësinë 

e proceseve psikike, që lidhen me kushtet e caktuara të jetës së Nikës, tërësinë e veçorive të 

botës shpirtërore të njeriut. Personazhi në fjalë  merr trajtë konkrete, materiale, të cilat i 

shërbejnë për t'i plotësuar nevojat për jetesë, prandaj jep edhe jetën për një çështje të madhe  

 " një copë trualli".   

Çdo ditë me fytyrë në të, me sy nga ajo, vendi me malet, fushat etj., bëhet shkaktari kryesor i 

vdekjes së tij, por prapë lë diçka më shumë "testamentin" e pasurisë për ta trashëguar pasardhësi 

i tij - Nika i ri.   

Vetmia, ose vendi ku struken personazhet në disa raste paraqitet si ndërtesë e thjeshtë, ose 

përdhesë p.sh.  

  

"Simbas fjalëve tim shoq, për me hy në Fundinë, -e shikoi e kunata tue tund kryet nja disa herë 

- ka së paku edhe tri shtigje të fshehtë!".4  

  

                                                 
4 Camaj, M.(1981).Shkundullima, Munchen, fq.16  

  

  



 

Nikën përveç emrit kryesor e hetojmë edhe nëpërmjet fjalëve të tjera përcaktuese, të cilat ja 

kanë vënë njerëzit e rrethit të tij me qëllime të caktuara p.sh. arnyell i vetmuem, i vorruem për 

së gjalli, vetmitari i Fundinës, vetmitari i Gurrave etj.   

  

2.3. Katundi me gjuhë të fshehtë  

  

Në këtë novelë jemi të papërgatitur për një të papritur, që zhvillohet rrëmbyeshëm dhe 

gërshetohet me të gjitha pjesët, të cilat e formojnë një të tërë, me elemente të artit, që ka vlera 

të theksuara arti. Në novelën Katundi me gjuhë të fshehtë, gjuha, të cilën e shprehin me fjalë, 

mendime, gjykime etj., banorët e këtij fshati ka mbërritur këtu nga ai-i huaji, i cili është nga 

një vend tjetër i ngrohtë, por ka një bashkërendim të natyrshëm dhe të përshtatshëm, shprehjen 

e mendimeve e të ndjenjave, sipërfaqësues i aftësisë së tij për të folur dhe vënia në jetë e kësaj 

aftësie. Ky personazhi i huaj shkon në këtë fshat në kohën e ngrohtë me rërë buzë detit, në 

zemrën e në shpirtin e tij, çdo ditë e më shumë rritet dhe bëhet ndjenjë shumë e fortë për të 

shkuar në atë vend. Në këtë novelë, përveç të huajit personazhe interesante është Flora, e cila 

ndeshet me njeriun e duhur.   

  

“Sikur të mos ishte duke në një ballkon guri gruaja e veshur në zi, me një shall ngjyrë të blerë 

të mbyllët krahëve. Kjo çoi dorë ne përshëndeti, tue buzëqeshë, burrin të cilit iu kujtue fytyra 

dhe krye kreje gazi në buzët e saj”.  

  

  

3.Metoda  

Metodologjia kryesore për ta realizuar këtë punim ka qenë rezultat i gërshetimit të metodës 

psikologjike dhe krahasimtare. Me anë të metodës psikologjike i kam përshkruar detajet për 

psikologjinë e personazheve të tregimit (Shkundullima, Rrungaja në mars dhe Katundi me 

gjuhë të fshehtë), të cilat i kam analizuar dhe interpretuar, ndërsa metoda krahasimtare na e bëri 

të mundshme të bëjmë krahasimin e tregimeve  duke i analizuar të përbashkëtat dhe dallimet 

mes tyre ( Pishtarët e natës, si jeton njeriu në fshat me tërësinë e njerëzve, që rrjedhin nga një 

paraardhës i përbashkët, që kanë lidhje gjaku), po ashtu kam mbledhur informacione shtesë 



 

lidhur me punimin, i cili u mbështet në novelat e Camajt, hulumtimet e bëra kërkimore mbi 

këtë autor, mendimet e kritikëve të ndryshëm etj.    

   

4.Rezultatet  

Pasi jemi tek rezultatet e punimit, atëherë me rend do t'i  riparaqesë pyetjet  e hulumtimit dhe 

konfirmimin e hipotezave:   

1.Kush e vë në lëvizje krijimin letrar të  Martin Camajt?   

Vetmia e vë në lëvizje krijimin letrar të Martin Camajt, e cila në tregimet e përmendura na del 

përpara me tërësinë e veçorive të sjelljes e të veprimit të njeriut dhe të jetesës së tij.   

2. Cili është thelbi i novelave të përmbledhjes "Shkundullima"?   

E vërtetuam, që novelat e përmbledhjes Shkundullima,  i lidh në thelb, shfaqja e sendeve dhe 

proceseve të realitetit, që kanë lindur nga veprimi i forcave të caktuara, kyçet, të cilat krijohen 

në një vend, që janë në pikën më të largët e më fundore të diçkaje, e cila është në kundërshtim 

me arsyen e shëndoshë me logjikën për ngjarje e dukuri të çuditshme, që përhapen me qëllime 

të caktuara, që janë të njohura për banorët e një vendi.   

3. Cili është njeriu i vetmuar dhe qendrat e vogla të banimit?   

Papritmas vendi ku kemi lindur e jetojmë në një formë, apo tjetren na detyron të largohemi nga 

atdheu, prandaj dashurinë për vendin përpiqet ta gjej në një qendër të vogël banimi p.sh. ndjenja 

e fuqishme, e thellë, që e lidh ngushtë Ntonien dhe Viton ndalet nuk vijon gjithmonë.  4. Cila 

është forma e pasqyrimit të botës nëpërmjet riprodhimit të realitetit?   

Në novelën Pishtarët e natës,  i kushtohet vëmendje, mekanizmit të posaçëm formës së 

pasqyrimit të botës nëpërmjet riprodhimit të realitetit, që lidhet me ndjenjën e së bukurës në 

një grup njerëzish, që nuk ka ndonjë vlerë, ose nuk sjell ndonjë dobi nga funksioni, i cili mund 

të bashkojë një njeri me një grup njerëzish dhe e dërgon te shfaqja e një shoqërie, e cila ka 

lindur nga veprimi i forcave të caktuara, të cilat shërbejnë, si mbështetje e lidhjeve farefisnore, 

tipareve morale të njeriut dhe mëshirojnë vetitë e njeriut.   

5. Cila është prirja e brendshme, e cila na tërheq në novelat e përmbledhjes "Shkundullima"?           



 

Në këto novela prirja e brendshme, e cila na tërheq, por nuk do të ketë mundësi të plotësohet e 

të arrihet, por në arritjen e këtij qëllimi nuk kemi të bëjmë me grumbullimin e borës, që 

shkëputet nga malet, por faktori kryesor, që e pengon dashurinë është ai, i  cili gjurmët, që i ka 

në zemër, mundohet t’i kthej  te vendi i mëparshëm, pra te ndjenja e zjarrtë dhe e pastër, por 

në anën tjetër i huaji këtu ka për detyrë të ndjekë e të zbulojë tërësinë e krijimeve artistike të 

një populli, e cila është veprimtaria kërkimore e tij, tërësi shenjash e simbolesh, aftësinë e 

jashtëzakonshme, që ka dikush për ta tërhequr e për ta bërë për vete dikë.     

  

5.Përfundimet  

Në këtë punim arrita të depërtoj në thelbin e gjërave, të arsyetuara mirë e të mbështetura në 

tërësinë e proceseve psikike, që lidhen me kushtet e caktuara të jetës së Nikës, tërësinë e 

veçorive të botës shpirtërore të njeriut p.sh. personazhi Nikë merr trajtë konkrete, materiale, të 

cilat i shërbejnë për t'i plotësuar nevojat për jetesë, prandaj jep edhe jetën për një çështje të 

madhe "një copë trualli". Çdo ditë me fytyrë në të, me sy nga ajo, vendi me malet, fushat etj., 

bëhet shkaktari kryesor i vdekjes së tij, por prapë lë diçka më  shumë "testamentin" e pasurisë 

për ta trashëguar pasardhësi i tij - Nika i ri.   

Si përfundim Martin Camaj në novelat e tij ka përfshirë figura të  besimeve popullore, figura 

të përrallave e të këngëve popullore, por edhe ngjarje me prirje dhe aftësi të jashtëzakonshme, 

rrënuese, të cilat ushtrojnë veprime të rënda, në tërësinë e proceseve psikike, me veçoritë 

psikike të personazheve të tij, të cilët banojnë në malësi.   

  Rina RASIMI  

VETMIA DHE VEÇIMI NË LETËRSINË NGA BURGU  

  

Abstrakt  

      Krijuesit letrarë kërkojnë vetminë sa herë që u duhet për të krijuar dhe zbuluar versione të 

ndryshme të vetvetes. Shumë krijues shqiptarë lanë gjurmë në letërsi duke shkruar të nxitur 

nga një vetmi e dhunshme, vetmia e burgut, të rrezikuar për vargjet që hedhnin në copa tualeti 

apo cigareje, por u formuan si individualitete krijuese e zëra të veçantë poetik, duke krijuar 

kështu një letërsi nga burgu. Të ndodhur në një mjedis të njëjtë jetësor, kapërcejnë vetminë 

nëpër shtigjet e poezisë, nëpër labirintet e ndryshme të saj, për të qenë emra të përbashkët të 

një letërsie nga burgu dhe të ndryshëm e unikë për nga prosedeu krijues, gjuha e motivet e 

shfaqura.   

      Duke njohur rrethanat dhe kontekstet jashtëletrare të formimit dhe zhvillimit të kësaj 

letërsie, do të hetojmë format, frymën poetike që i bëri këto poezi të tejkalojnë kohën në të 

cilën u shkruan e të lexohen me ëndje edhe sot.   

Fjalët kyçe: Vetmia, letërsia e burgut, prosedeu krijues, gjuha, motivet  

Abstract  

 Literary creators seek solitude whenever they need to create and discover different versions of 

themselves. Many albanian creators left their mark on literature by writing motivated by a 

violent loneliness, endangered for the verses they throw in pieces of toilet or cigarettes, but 

were formed as creative individualities and special poetic voices, thus creating a literature from 

prison. Occurring in the same living, they overcome loneliness throgh the paths of poetry, 

through its various labyrinths, to be common names of a prison literature and different and 

unique in terms of the creative process, the language and the motives displayed.  

   Knowing the circmustances and extra-literary contexts of the formation and development of 

this literature, we will investigate the forms, the poetic spirit that made these poems surpass the 

time in which they were written and read with pleasure even today.  

 The object of the study of this paper will be the collection “Book of freedom” with poems by 

the authors: Merxhan Avdyli, Ismail Syla, Hydajet Hyseni, Januz Januzaj dhe Bajram Kosumi. 

We will use the analytical and comparative method, where we will consequently come to the 



 

purpose of this research to see the similarities and differences in the literary plane of these 

authors, the characteristics of prison literature in general and the worldview and creative 

process of each author in particular, paved the way for new studies and discussions about a 

literature that takes the name of the place when it was born, authors who wrote in prison, but 

gave a breath of freedom to literary creation.   

Keywords: Loneliness, Prison Literature, Creative process, Lanuage, Motives.  

  

1. Hyrje  

      Objekt i studimit të këtij punimi do të jetë përmbledhja “Libri i lirisë” me poezitë e 

autorëve: Merxhan Avdyli, Ismail Syla, Hydajet Hyseni, Januz Januzaj dhe Bajram Kosumi. 

Do të përdorim metodën analitike dhe krahasimtare, ku rrjedhimisht do të dalim në qëllimin e 

këtij hulumtimi për të parë ngjashmëritë dhe dallimet në rrafsh letrar të këtyre autorëve, 

karakteristikat e letërsisë së burgut në përgjithësi dhe botëvështrimin e prosedeun krijues të 

secilit autor në veçanti, duke u hapur rrugë studimeve e diskutimeve të reja për një letërsi që 

merr emërtimin e vendit ku u lind, autorë që shkruan në burg, por i dhanë frymë lirie krijimit 

letrar.  

1.1. Rishikimi i literaturës  

         “Libri i lirisë”, me poezi nga Merxhan Avdyli, Ismail Syla, Hydajet Hyseni, Januz Januzaj 

dhe Bajram Kosumi, ndonëse në titullin e vet mban emrin liri, përmbledh poezi të autorëve që 

vargjet e veta i thurrën në burg. Poezitë e pesë autorëve të përmbledhura në këtë libër, shkruhen 

në një mjedis e situatë jetësore të njëjtë të shkruesve të tyre, por si thirrje kanë lirinë, ndaj të 

përmbledhura jehojnë si “Libri i lirisë”.  Çka i bën të veçanta dhe me vlerë letrare këto poezi 

nuk është mjedisi ku kanë lulëzuar, as biografia e lavdishme e autorëve të tyre, por vargu i 

gdhendur poetik, gjetjet e figurat e mëvetësishme, herë tradicionale, herë moderne, por të vëna 

sukseshëm në shërbim të një motivi a ideje, e herë të tjera edhe krejt origjinale, duke rrezuar 

kështu poezia e këtyre autorëve taman si libër i lirisë, si poezi e lirisë, e lirë nga dogmat 

ideologjike e politike, që mund të lexohet, të përjetohet e shijohet edhe pa pasur nevojë të dimë 

rrethanat jashtëletrare e kohën kur u krijuan ato, sepse drejtohen kah universalja, sepse 

shpërfaqin dilema shpirtërore, japin horizonte të së mirës e së keqës, duke i ngritur në diçka më 

shumë se përjetimet e ndodhitë në një ambient të mbyllur të burgut.  



 

  Autori i librit studimor “LETËRSIA NGA BURGU- Kapitull më vete në letërsinë shqipe”, 

Bajram Kosumi, konkretizon, faktizon dhe insiston me të drejtë të lexohet, të njihet, të studiohet 

e të ketë një vend të posaçëm letërsia e krijuar në burg kah fundi i shekullit XX, jo për shkak 

të vetëmohimit dhe sakrificës së autorëve të tyre të rënë në burg, sepse lexuesi i mirë kërkon 

poezinë e mirë, asnjëherë autorin dhe të bëmat e tij, por të njihen krijimet e letërsisë nga burgu 

për vlerat estetike, letrare e filozofike që kanë, t`u lihet vend si kapitull më vete në letërsinë 

shqipe, sepse janë të shkruara në frymë dhe formë tjetër nga letërsia shqipe që shkruhej 

përgjithësisht në atë kohë, sepse botohen shumë vjet më vonë pasi janë shkruar, çka do të thotë 

se nuk ka pasur një komunikim të ngushtë krijim-lexues, sepse shkruhen në letra tualetesh a 

pako cigaresh në formë të fshehtë, pra nuk shkruhen siç do të shkruhej në një situatë të 

zakonshme një poezi, sepse, janë dëshmi e gjallë në përdorimin e artit si formë mbijetese, fizike 

e metafizike ,dhe, për faktin më të rëndësishëm, sepse janë unike për nga veçoritë stilistike e 

figurative.   

  

1.2. Pyetjet e hulumtimit  

Pse letërsia nga burgu duhet të jetë kapitull më vete në letërsinë shqipe?  

Çka i bashkon dhe çka i veçon autorët e krijimeve të letërsisë nga burgu?  

2. Struktura e punimit  

      Punimi në fjalë përbëhet nga tri pjesë kryesore; Hyrja, e cila përfshin rishikimin e 

literaturës, pyetjet e hulumtimit dhe metodologjinë; më pas brendia e punimit, ku paraqiten 

këndvështrimet lidhur me letërsinë nga burgu, me theks të veçantë krijimet e përmbledhjes 

“Libri i Lirisë”, për t`u përmbyllur me përfundimet dhe referencat.   

3. Metoda  

      Në këtë punim është përdorur metoda analitike dhe krahasimtare, duke veneruar kështu 

dallimet dhe ngjashmëritë në rrafsh letrar të autorëve të përmbledhjes “Libri i Lirisë”.  

3.1.Mostra / Pjesëmarrësit  



 

     Për shkrimin e këtij punimi përveç përmbledhjes “Libri i lirisë” si objekt studimi, na kanë 

ndihmuar edhe libri studimor i Bajram Kosumit “Letërsia nga burgu/ Kapitull më vete në 

letërsinë shqipe” dhe libri teorik i autorëve R. Velek, O. Voren “Teoria e letërsisë”.   

3. 2.Instrumente(t)  

Ky punim ka natyrë interpretuese, ndaj si instrumente në mbështetje të interpretimeve tona janë 

marrë librat studimorë e teoriko- letrarë që flasin për letërsinë nga burgu dhe për aspekte teorike 

të përgjithshme të letërsisë.   

4. Diskutim  

4.1.Librit të Lirisë  

 Ata që kanë ngarendur pas artit dhe krijimit e kanë arritur të formohen si individualitete 

krijuese, në përpjekje për të vënë në jetë atë çka u ka diktuar muza, janë kapur pas vetmisë. 

Kështu, në dialog me vetveten, në njohje të ndryshme të versioneve të vetes, kanë paramenduar 

komunikimin me atë që do t`ua shohë a dëgjojë krijimin, për të mos e njohur vetminë në 

kuptimin e ngushtë të fjalës, ose në raste të tjera dhe pa pritjen që të shfaqen për t`u lexuar nga 

të tjerët më vonë. (Si shumë vepra të botuara pas vdekjes së autorëve). Ndërsa, poetët që u 

formuan e u zhvilluan si zëra poetikë nëpër burgje, vetminë dhe izolimin nga bota e jashtme i 

patën pjesë të përditshmërisë, si rrjedhojë, veçimin nga të tjerët e patën të imponuar, po edhe 

shpresën se shpejt shkrimet e tyre do të lexohen edhe nga të tjerët përveç shokëve të burgut, të 

vakët. Pa shtruar dilemë, letërsia nga burgu është letërsi që dëshmon se një poezi, prozë, a 

tregim mund të lindë jo vetëm te krijuesi që vetminë e ka zgjedhje, po edhe te ai që atë e ka të 

dhunshme, e ndoshta veçanërisht te ai, për të shërbyer njëherësh edhe si formë mbijetese në 

vrazhdësinë e jetës në burg.  

Merxhan Avdyli, Ismail Syla, Hydajet Hyseni, Januz Januzaj dhe Bajram Kosumi janë emra të 

njohur historikisht si aktivistë të shquar të lëvizjes studentore, e organizatorët kryesorë të 

Revolucionit në vitin 1981 në Kosovë, më pas si të burgosur politikë, ndërsa dalja në dritë e 

krijimeve të tyre, i bën emra të njohur edhe në botën e letërsisë, dhe krijimet e shkruara nga 

burgu, t`i përkasin një letërsie, që do të marrë sintagmën LETËRSIA NGA BURGU. (Term i 

Bajram Kosumit). Autori i librit studimor “Letërsia nga burgu/ Kapitull më vete në letërsinë 

shqipe”, Bajram Kosumi, konkretizon, faktizon dhe insiston me të drejtë të lexohet, të njihet, 

të studiohet e të ketë një vend të posaçëm letërsia e krijuar në burg kah fundi i shekullit XX, jo 



 

për shkak të vetëmohimit dhe sakrificës së autorëve të tyre të rënë në burg, sepse lexuesi i mirë 

kërkon poezinë e mirë, asnjëherë autorin dhe të bëmat e tij, por të njihen krijimet e letërsisë 

nga burgu për vlerat estetike, letrare e filozofike që kanë, t`u lihet vend si kapitull më vete në 

letërsinë shqipe, sepse janë të shkruara në frymë dhe formë tjetër nga letërsia shqipe që shkruhej 

përgjithësisht në atë kohë, sepse botohen shumë vjet më vonë pasi janë shkruar, çka do të thotë 

se nuk ka pasur një komunikim të ngushtë krijim-lexues, sepse shkruhen në formë të fshehtë, 

pra nuk shkruhen siç do të shkruhej në një situatë të zakonshme një poezi, sepse, janë dëshmi 

e gjallë në përdorimin e artit si formë mbijetese, fizike e metafizike, dhe, për faktin më të 

rëndësishëm, sepse janë unike për nga veçoritë stilistike e figurative.   

4.2.Prosedeu krijues i autorëve të Librit të Lirisë   

      Poezitë e pesë autorëve, të vëna në një libër të përbashkët, kur i lexojmë, pavetëdijshëm na 

shpiejnë te krahasimi i botëkuptimeve që ato shprehin, duke qenë se secili autor e ka stilin e 

vet, edhe pse shkruhen në një mjedis, kohë e preokupime të njëjta, pra, krahas asaj që i bashkon, 

kanë edhe veçoritë e tyre.   

      Vepra “Libri i Lirisë” është përmbledhje me poezi, dhe përgjithësisht në gjithë letërsinë e 

krijuar në burg, lloji letrar i lëvruar më së shumti ka qenë poezia e të tjera si: letrat epistolare, 

ndonjë tregim i shkurtër etj., por jo drama a romani, për shkak se këta autorë ndëshkoheshin po 

t`u ziheshin krijime, kështu që gjithë çfarë kanë shkruar, e kanë bërë në formë të fshehtë, herë 

duke i mbajtur në mend me muaj të tërë vargjet derisa i kanë hedhur në ndonjë letër, herë në 

letra tualeti a kuti cigaresh, brenda letrave familjare apo duke i fshehur në kopertina librash të 

tjerë. Është e jashtëzakonshme përpjekja e tyre për t`i ruajtur me këmbëngulje krijimet e veta, 

që sot, nëpër duar të pasardhësve të lirisë, jehojnë si artikulim i fuqishëm poetik.   

4.3.Merxhan Avdyli  

  Merxhan Avdyli është poet kërkimtar. Pse do ta quanim të tillë? Për shkak që ai kur shkruan, 

nuk mjaftohet me gjetjen e figurave të thjeshta dhe shfrimin e ndjenjave momentale në një 

poezi, por poezia e tij është mozaik mitesh e intertekstualitetesh letrare, dhe, si e tillë, fton në 

meditim e sugjerim. Subjekti lirik i tij është kërkimtar. Ai është vazhdimisht zhbirues në gjetjen 

e kuptimeve të reja në jetë. A s`është më mirë të vdesë njeriu ngadalë /Në labirintet e gjurmëve 

si kërkimtar/ Sesa të zhgënjehet në zbulimin e vet? (Avdyli e të tjerë, 2020: 31) Thotë në një 

poezi Merxhan Avdyli.   



 

      Poezia “Pranverë, loçka ime” është vënë në krye të poezive pasuese të këtij libri, si për t`ia 

bërë me dije lexuesit se e gjithë përmbledhjen e karakterizon gjakimi i poetëve për njohjen e 

shijimin e jetës dhe të mirave që ajo, dashuria e njerëzve të çmuar dhe natyra i ofron, pra thirrja 

e tyre për jetën, asnjëherë urrejtja a dorëzimi.  

      Poezia “Pranverë, loçka ime” del si idil sa i bukur, aq tragjik në kërkim të lirisë dhe 

pranverës që poeti e thërret me ngulm. Po themi poeti e jo subjekti lirik sepse në vargjet 

Pranverë, më ndihmo/ Se dua të jetoj si Merxhan (Avdyli e të tjerë, 2020: 21) poezia shfaq 

suaza të personalizimit, megjithatë, me rrafshet simbolizuese që ofron, sublimohet dhe 

shpërthen në impersonale, duke na dhënë një përjetim artistik të veçantë, një poezi që jep 

dashurinë në shkallën më të çiltër, pa hile, pa kurora me luleplastike. Në këtë poezi jeta dhe 

vdekja rrinë aq pranë njëra-tjetrës, janë në bashkëjetesë të përhershme. Ngjyra e bardhë, të 

kujton ditën e vdekjes, dhe ajo e blerta, pranverën e jetës e të lirisë. Vargjet: Por megjithatë 

vdekjes i besoj, që kur kam mbetur pa Nënën, pa lirinë, pa dashurinë, (Avdyli e të tjerë, 2020: 

21) shpërfaqin një filozofi jetësore, pranimin e vdekjes si prehje prej dhembjeve tokësore. Por, 

gjithashtu kjo poezi prezanton individin që rreket të harrojë vdekjen dhe të kapet pas jetës, 

klithjen njerëzore të një të burgosuri fizik a metafizik që gjakon për pranverën e tij, klithjen e 

qindra të burgosurve që gjakojnë për lirinë e tyre.   

      Motivet poetike të këtij shkrimtari sillen rreth përsiatjeve për fatin e individit, pranimin e 

mospranimin e fatit të paracaktuar. Më shumë se revoltë, janë një meditim i fuqishëm e 

përshkrim me tone dhembjesh në kërkim të lirisë, bashkë me zogun e zaiftë të lirisë, pa frymë 

pesimiste e renditje simbolesh a figurash që të imponojnë dhembjen e tij, por me një ligjërim 

poetik dinjitoz për ta ngritur poezinë në nivelin e duhur artistik. Kurse unë dhe zogu i zaiftët i 

lirisë/ E vazhdojmë ritmin e këngës së qëndresës/ Duke pritur kohën që sjell shpërthimin/ Se 

asnjë fat gjatë në kafaz s`mbahet/ E fati im nga i zogut të lirisë s`ndahet. (Avdyli e të tjerë, 

2020: 27)  

      Vargjet e autorit të lirisë nuk janë asnjëherë të thjeshta a klishe, as në poezitë më të shkurta, 

madje autori e di se pamundësia e detajizimit, përshkrimeve më të thella dhe dhënia e esencës 

letrare në formë më të plotë, të jep barrën e zgjedhjes së fjalëve me peshë më të madhe 

kuptimore, ndaj as një përshkrim i thjeshtë i kultit ndaj natyrës nuk jepet pa epitete shoqëruese 

që e plotësojnë kuptimisht. Puhinë prekëse të pranverës/ Visoret me vesë të vakët verore/ Shiun 

shërues të vjeshtës/ Dhe drurët e durimeve dimërore. (Avdyli e të tjerë, 2020: 28)  



 

      Ndër poezitë më kumbuese të Merxhan Avdylit është poezia “Vegimi i Cerberit” që si 

domethënie dhe strukturë poetike të dikton një lexim të shpejtë, shkaku i ritmit më të shpejtë. 

Vargjet e kësaj poezie poeti ia vesh figurës mitologjike të Cerberit, asaj figure mitologjike që 

ruan ferrin, dhe në të do ta marrë edhe Kosovën kryeneçe. Cerberë në këtë poezi mund të jenë 

gardianët e burgut, armiqtë e Kosovës e herë të tjera, në momente të rënda dilemash jetësore, 

edhe vetvetja. Nga kënde tjera interpretimesh, subjekti lirik këtu del si kërkues në pikën e fundit 

të durimit e shpresës, për t`i gjetur vend dhe arsye sakrificës së vet, për ta gjetur Kosovën në 

çiltërsinë e vet: Dhe t`i gjej pikat e gjakut të virgjërisë së humbur mesjetare  

(Avdyli e të tjerë, 2020: 27) që shfaqin një shpirt të trazuar, dyndur mes përpjekjesh e 

ngadhënjimesh, mes dëshirës për të marrë shpresën në kutinë e Pandorës dhe largimit të 

këqijave në botë për t`i kthyer prapë në kuti. Kjo është e veçanta e poezive të Merxhan Avdylit, 

të cilat janë polisemi interpretimesh.  

       Ndër poezitë më të drejtpërdrejta, por jo më pak të çmuara se të tjerat, është poezia: “Arti 

i njohjes së vetvetes”. Kur nisëm intepretimin për autorin në fjalë, e thamë qysh në fillim se ai 

është kërkimtar, kërkimtar në poezi sepse kërkon esencat letare, sepse kërkon të njoh vetveten 

dhe ngulmon vazhdimisht në lirinë e mendjes e shpirtit, duke e refuzuar ndërmjetësimin e kujdo 

tjetër.  

     Poezia e Merxhan Avdylit është poezi kryeneçe, që vazhdimisht ngarend pas shprehjes së 

lirë, artit poetik dhe artit të njohjes së vetvetes. Ajo nuk njeh zingjirë dhe si e tillë ngritet mbi 

simbole interesante. Kështu, subjekti lirik bën luftë me Nabukodonosorin (Poezia  

“Nabukodonosori”), pranon vdekjen, por jo përuljen,  nuk i nënshtrohet as Torkuemadës 

(poezia “Torkuemada”) sepse nuk do nënshtrimin para dikujt që thurr intriga dhe ndjell vdekje, 

sepse edhe ai është njëri nga ata, që e kanë lexuar Librin e Lirisë. Simbolet e Nabukodonosorit 

dhe Torkuemadës, me konotacionin negativ që shpërfaqin dhe përdegëzohen edhe në vargjet e 

autorit, përfaqësojnë gjakpirësit dhe racën e ligë njerëzore, mizorinë e fanatizmin. Përballë tyre, 

kryeneçin lirik që nuk u falet.   

4.4.Ismail Syla  

      Ismail Syla shquhet si poet, vargu i të cilit vjen i formuar dhe i motivuar artistikisht. Në 

kërkesat që i shtron poezisë së tij, shohim se lëvron një poezi të kulluar, të arrirë poetikisht.  

Poezia e tij është poezi e pasur si nga ana figurative, leksikore e kuptimore. Me një fjalor të 



 

posaçëm fjalësh të veçanta, poezia e tij në çdo rilexim hap kuptime të reja. Sa sugjestive, aq 

filozofike e meditative, e cila niset nga ide dhe motive të zakonshme për të kapur universalen.   

  

      Pjesa e krijimeve të këtij autori në përmbledhjen “Libri i Lirisë” hapet me poezinë  

“Antiprometeu”, e cila qysh në titull na dikton një fjalë jo të zakonshme, madje një ndërtim 

fjale origjinale që do të bëhet fjalor dallues i Ismail Sylës, e më pas edhe të tjera si: antikënga, 

diellerrët, antijetë, gaz-trishtë, Tejjetë, Tejshpirt, Tejtrup etj. Poezia “Antiprometeu”, e ndërtuar 

nga gjashtë strofa katrena, shfaq në mënyrë lapidare qëndresën e njeriut që nuk u thye nga 

antiprometetë, nga fara e ligë e së keqes njerëzore, nga vetë e keqja që rri në vetë njeriun e do 

të ngre krye herë pas here. Antiprometeu, në gjuhën poetike të poetit nga burgu, është simbol i 

ngecjes së zhvillimit njerëzor, i shtypjes, tiranisë dhe zhdukjes së njeriut, e që mund të jetë 

cilido i ligë, cilido pushtues, çfarëdo diktatori e krimineli, madje edhe vetvetja, ndaj poezia 

mund të lexohet edhe pa i njohur rrethanat dhe kohën kur u shkrua, sepse i takon çdo kohe. 

Efekt të posaqëm në poezi jep radhitja e emrave: kalvaret, gijotinat, autodafetë, prangat, djegiet, 

gjarpërinjtë, po gjithashtu edhe mbiemrat: të verbuar, të lënduar, të brymosur, për t`u 

përmbyllur me tinguj të fortë e vargje plot stoicizëm: Njeriu prore mbeti njeri, ai bëri, ndjeu e 

tha. (Avdyli e të tjerë, 2020: 47). Në një gjuhë specifike poetike shtrihen edhe vargjet e poezisë 

“Natë e vetmi” që mishërojnë torturën, si atë të Jezusit në kryq, plakosjen, luftën mes jetës e 

vdekjes, trupit e shpirtit, jetës tokësore dhe jetës së amshueshme, përpjekjeve njerëzore për të 

mos u thyer, deri në besimin e vazhdimit të jetës në botën tjetër, jo aq në formën e besimit fetar 

sa në atë ngushëllues, apo shpresës ngadhënjyese në këtë botë, jo si besim, sa si filozofi.  Në 

yll diku Tejshpirti merr zjarrin/ Trupit të ftohur t`i fus prapë jetë. (Avdyli e të tjerë, 2020: 50) 

Është poezi, ndërtimi strukturor dhe përmbajtësor i së cilës, jep fund e krye një dimension të 

gjerë lirik e filozofik.   

      Te poezia “Pranverë nervoze” mungesa e lirisë është pranverë e nervozët, sepse ajo i vret 

vargjet e qeshjen, jetën e gëzimin.  Shpirti si gjethi nuk ndërron/ Kur stina ndjek stinën (Avdyli 

e të tjerë, 2020: 49) janë krahasim tejet i bukur që ngrysjen ia përcjellin edhe lexuesit. Nëse 

pranvera si stinë e lulëzimit dhe e haresë është simbol i shpresës, me epitetin nervoze, nuk e lë 

heroin lirik t`ia gëzojë Frymëmarrjen e blirtë, përsëri një epitet jashtëzakonisht i gjetur, një 

poezi me ritëm të qetë, nota të buta, një përjetim sa ndryshe, aq i veçantë i stinës së pranverës. 

Paralelizmin mes dhembjes shpirtërore dhe natyrës, stinëve e saj për të ndihmuar në 



 

përshkrimin e gjendjeve të brendshme, Ismail Syla e përdor edhe te poezia “Çerdhja e 

braktisur” Dimër/ Dimër/Dimër/ Ke veç një stinë (Avdyli, 2020: 57) përsëritje e cila bart 

funksion semantik e ideoemocional në poezi. Me tone të tilla dhembjeje e melankolie është 

ndërtuar edhe poezia: “Ombrella e vetmisë”, ku tash shiu e vjeshta reprezentojnë të keqen dhe 

vetmia del si rrugëdalje për të ruajtur e njohur vetveten, për të kumbuar vargjet e mosdorëzimit 

shfaqur në mënyrë erudite në poezi të tjera si: “Qyteti i urrejtjes”, “Pagjumësia briartë”, 

“Kabineti im”, “Çast i vogël gëzimi” “Metafizikë” etj. Edhe në poezinë “Rekuiem vjeshte” 

simboli i gjetheve të thara të vjeshtës fsheh shypjen që i bëhet individit të burgosur, i cili thyhet 

e shtypet nën peshën e pushtetit të rëndë të diktatorit. Rekuiem vjeshte, është në fakt lutje për 

shpirtrat që vdesin dalëngadalë nga mohimi i çfarëdo forme të lirisë.   

      Në poezinë “Metafizikë” vargjet Përherë kur sytë/ Eshkosen për një gjeth të blertë/ Rikthej 

vështrimin/ Në këngë/ Si në anësujë të amsheshme/Jete (Avdyli, 2020: 60) janë gjallim i 

subjektit lirik, përkatësisht vetë poetit që në vetminë e burgut të gjejë shoqërinë e këngës e cila 

e mban në jetë, në melodinë e saj të rijetojë shijen e natyrës së gjallë. Bajram  

Kosumi në librin “Letërsia nga burgu/kapitull më vete në letërsinë shqipe” shprehet: Ky është 

ndër rastet e rralla kur letërsia pranohet jo vetëm si art, por si mënyrë ekzistenciale, poende, 

si e vetmja mënyrë ekzistenciale, si botë e pavarur, si një Republikë Letrare. (Kosumi, 2020: 

198)  

      Në poezinë e Ismail Sylës njeriun gjithmonë e ndjek hija e vdekjes dhe frika prej saj (Baladë 

vdekjes), ndërsa vargjet e fuqishme në poezinë “Ante mortem non beatus ”Jeta vdekjes i hap 

varr/ Vdekja jetës i lë varre, (Avdyli e të tjerë, 2020: 63) që duket se i kushtohen fqinjit të parë 

që i vdes subjektit lirik, japin gjithashtu një filozofi jetësore dhe të pashmangshme për 

njerëzimin, por megjithatë, sa herë që shtohen lindjet e reja, ato mundin vdekjen, si në poezinë 

“Ngadhënjim”, që është poezi ngadhënjimi mbi vdekjen, ngadhënjim i mirësisë përballë 

ligësisë, së mirës përballë së keqes.  

4.5.Hydajet Hyseni   

      Hydajet Hyseni është zë i veçantë poetik në mesin e korifeut të lavdishëm që krijoi Librin 

e Lirisë. Poezia e tij është më e hapur, me shprehje më të drejtpërdrejta, që të hedhura në ritmin 

dhe strukturën e duhur japin lirizmin e theksuar dhe dramën shpirtërore të subjektit lirik, i cili 

identifikohet me poetin. Ajo ka shprehje emocionalisht të ngjyrosura, me të cilat transponohet 

ideja që mëton të përçojë poeti. Në poezitë e Hydajet Hysenit shfaqet stoicizmi, guximi dhe 



 

krenaria e heroit lirik edhe atëherë kur këmbët mavijosen e nxihen, edhe në poezinë që shtron 

dialogun me oficerin (Ylli i zi), po jo rrallë edhe në formën më të ashpër të mohimit të pushtetit, 

me lodhje të skajshme e indiferencë totale, si në poezinë “Natë e pazakonshme”. Heroi lirik i 

Hydajet Hysenit është bile edhe më sypatrembur se Anteu i mitologjisë greke. Ai është Anteu 

shqiptar, Anteu i ri, të cilin në secilën strofë poeti e pyet se nga e gjen atë forcë, duke e 

glorifikuar dhe madhështuar kësisoji rezistencën e tij dhe të shokëve të tij gjatë qëndrimit në 

burg, njësoj edhe si në poezinë “Madhështia”, ku përmes figurës simbol të melit përvijohet 

qëndresa e një populli të vogël, mospranimi për tjetërsim, pavarësisht vështirësive, që sheh 

fundin, por ringjallet, dhe asnjëherë nuk nënshtrohet. Meli në poezinë e Hydajet Hysenit merr 

ngjyresa tjera kuptimore. Ai vishet me madhështi. Të kërcëllojnë dhëmbët mbi ty/ Shtatë herë 

fundin ta shohësh/ E të ringjallesh tetë herë.../ Dhe të mbetesh Mel se Mel... (Avdyli e të tjerë, 

2020: 80).  

      Ndër poezitë që artikulon me një përshkrim detajizues atmosferën e rëndë të një nate të 

pazakonshme burgu, është poezia “Natë e pazakonshme”. Një poezi prozaike që rrëfen 

indiferencën totale të një të burgosuri përballë urdhërave të gardianëve dhe dënimin e tij në 

qeli, për të mbetur i vetmuar përgjithmonë. Kërcitja e çizmeve në beton, krikëllima e çelësave 

zingjirë, çirrma e qokthit e këlthitja e pallonjve, që janë dëgjuar zakonisht, por sonte në natën 

e pazakonshme nuk dëgjohen, vihen në shërbim të përfytyrimit të ambientit të burgut, 

atmosferës frikësuese dhe tmerrit që luhet në zemrat e të burgosurve bashkë me këta tinguj 

vrastarë, por që janë bërë të zakonshëm. Ndërsa në këtë natë, me mosdëgjimin e tyre, ankthi i 

të gjithë të burgosurve shtohet edhe më shumë. Kulminacioni dramatik i poezisë arrihet me 

vargjet: Një raport i pazakonshëm/ Disi më i gjatë/ Më i zi:/ Përgjithmonë në birucë/ Në qeli/ 

Dhe/ Vetmi, vetmi, vetmi...(Avdyli e të tjerë, 2020: 81) dhe përmbyllet me përsëritjen e vargjeve 

nistore të poezisë, të cilat bartin ngarkesë të fuqishme emocionale e semantike. Autori ia lë 

vendin dyvargëshit sa herë që do të japë më bindshëm tragjicitetin e ndodhisë. Struktura e kësaj 

poezie, vendosja e shenjave të pikësimit, harmonizohen për të dhënë efektin artistik e estetik.   

      Poeti ynë nga burgu ka ndërtuar heroin lirik që do të mirën, paqen, pranverën Dhe aq shumë 

do të lulëzojë/ Ta mbush kopshtin erë/ Thua botën do ta ndryshojë/ E ta bëjë kudo pranverë. 

(Avdyli e të tjerë, 2020: 79), (Mënjollë e njomë), mëshirën dhe lidhjen shpirtërore me tjetrin, 

sidomos kur ndodhen në një situatë të njëjtë tragjike jetësore Duart që lidhen me të njëjtat 

pranga/ S`mund t`i ndajë asgjë në botë.(Avdyli, 2020: 77) (Shokët e prangave), frikën se nuk 

do të mund të qëndrojë gjatë përballë vështirësive të panumërta Por i gjatë është burgu/ Atë që 



 

hofi nuk e bëri/ mund ta bëjë një ditë kirurgu (Avdyli e të tjerë, 2020: 75) (Këmbët), përbuzjen 

ndaj armikut (Ka edhe më rëndë) e motive të tjera.   

      Ndër poezitë më të spikatura të Hydajet Hysenit është ajo me titull “Dhembja” në të cilën 

pasqyrohet qartazi drama tragjike e të burgosurit i cili nuk ndjen dhembje as kur rrihet me 

shkop, as kur i rrjedh gjaku në fytyrë, as kur i bie lëkura nga rrahjet e tortura. Është ndër poezitë 

më të trishta e më të bukura të autorit, e gjithashtu ndër poezitë që në formën më besnike shfaq 

torturat e rënda, vuajtjet fizike e shpirërore të çdo të burgosuri politik nëpër burgjet e Serbisë. 

Poezia hapet me thirrjen e heroit lirik që të mos shajnë kur u dhemb trupi, se dhembja më e 

vështirë është dhembja që nuk ndjehet, dhe pason me vargjet në strofa tercinë që përshkruajnë 

mundimet dhe torturat e burgut, ndërsa këto strofa mbyllen me vargun e njëjtë të përsëritur E 

dhembje të mos ndjesh! i cili ka funksion të veçantë semantik dhe poezisë i vesh intensitetin 

emocional që i duhet. Mbyllet me të njëjtën porosi drejtuar njerëzve, veçse tashmë në formë 

më të plotë, duke e dhënë botëkuptimin e tij filozofik se ndër dhembjet më të vështira është ajo 

që nuk ndjehet, e ata që ndiejnë dhembje duhet të jenë mirënjohës, sepse dhembja është e bukur, 

është provë që tregon frymimin e njeriut në jetë. Kjo poezi, ka muzikalitetin e shprehur që ia 

krijon rima dhe ritmi, veçse distiku përmbyllës Njerëz/ Dhembja është e ëmbël (Avdyli e të 

tjerë, 2020: 71) nuk shoqërohet me ndonjë varg tjetër rimues. A do të ishte e nevojshme? Ky 

distik rri i mëvetësishëm si kurorë sintetike e krejt poezisë, e edhe si mesazh i fuqishëm poetik 

se ka dhembje mbi dhembje, e për ato që njeriu i ndien, që shfaqin larushinë e jetës dhe janë 

dëshmi e ekzistencës së njeriut, duhet t`i presë me përqafim.    

      Hydajet Hyseni është Anteu i gjallë që përleshej i lidhur fizikisht në burg dhe shpirtërisht 

me armikun në vargje, i cili gjente forcë dhe triumfonte edhe pa e parë tokën nënë, sepse ajo 

ishte gjithmonë në idealin e tij, jetonte në vargjet e tij.   

4.6.Januz Januzaj  

      Leksiku filozofik i Januz Januzajt dhe nënteksti që vargu i tij ofron janë asgjë tjetër pos 

pasqyrim i një poeti me intuitë të thellë krijuese e talent të mëvetësishëm poetik.  

      Ndër poezitë më të veçanta të poetit Januz Januzajt është ajo me titull “Gjumi ynë”. E 

ndërtuar prej vetëm një strofeje sestinë, por kuptimplotë dhe e ndjerë, lë vend për ta rilexuar 

dhe përjetuar përsëri artistikisht. Ëndrrat e të burgosurve në këto vargje të kësaj poezie janë 

ëndrra lirie, gjakim për të vrapuar fushave pa kufij e për t`u çmallur me të dashurat, por që 



 

ndërpriten nga mirëmëngjesi i burgut dhe për të mijëtën herë e humbin “lirinë”. (Avdyli e të 

tjerë, 2020: 101). Ndërsa ne themi, sa mirë që e rigjejnë në vargjet poetike, për të na sjellë edhe 

neve një përjetim real të tyre, që përjetësohet më pas jo vetëm si dëshmi, po edhe si letërsi e 

cila pranohet, lexohet, rilexohet e interpretohet.   

      Ndër poezitë që kërkojnë përqëndrim dhe dëshmojnë leksikun filozofik të Januz Januzajt 

është ajo me titull “Rruga e diellit”, në të cilën përshkruhet kalimi i shkurtër i rrugës që bëjnë 

të burgosurit për të ngrënë mëngjesin, kalim që përkufizohet si kalimi nëpër derën e perëndive 

me nga katër palë duar. (Avdyli e të tjerë, 2020: 105). E veshur fund e krye me figuracion, me 

katër palë duar që tregojnë duart dhe prangat e të burgosurve, antiteteza dhe fryma e ironisë që 

e përshkon gjithë vjershën e bëjnë kalimin e tillë të tyre sa dramatik, aq tragjik e edhe 

shpresëdhënës në vargjet fundore të vjershës, me diellin që depërton nëpër dritaret me grila të 

burgjeve, nëpër rrugën që bëjnë të burgosurit për të ngrënë mëngjesin, duke e kthyer tërë këtë 

kalim në emërtimin Rruga e diellit sepse ai megjithatë depërton, (Avdyli, 2020: 105 ) sepse të 

burgosurit, megjithatë shpresojnë. Jo rrallë, ata edhe habiten me qëndresën dhe ëndrrat që 

thurrin në burg, por mendjen nuk e kanë të robëruar, me të shëtisin kado. Çaste të tilla prehjeje 

e ëndërrimesh tregohen në poezinë “Në pranverë”, por edhe te “Shëtitja e mendjes” ku heroi 

lirik, në vetminë dhe veçimin e tij gjen hapësirën për t`u shëtitur nëpër ëndrra, rrugën deri në 

bibliotekë e përshkon me kënaqësi, kur nuk i përcjell gardiani. Ndërsa, në gjithë këtë vorbull 

ndjenjash të bukura, në bibliotekën që hyn subjekti lirik dhe e merr Odisenë, poezia mbyllet 

me vargjet kulmore si qëndrove kaq gjatë/Homeri im! (Avdyli, 2020: 112) që njëjtësohet me 

qëndresën kaq gjatë larg vendit të tij Odiseu i Kosovës, gjithashtu edhe me paqen që subjekti 

lirik gjen kur lidhja e tij me kryeveprat botërore është shëtitje e këndshme e mendjes.  

      Në poezinë “Prapavështrim” e ndërtuar prej vetëm një strofe sestinë, heroi lirik barazon 

diellin e burgut me diellin që e vizatonte në fëmijëri, që të parin e pengojnë retë dhe të dytin 

bjeshkët. Arratisja në kujtimet e fëmijërisë, sikur e ngushëllon subjektin lirik, sado tragjik të 

ketë qenë dielli edhe atëherë. Shkurtësia e vargut, me dendurinë e kuptimit dhe emocionalitetit 

shprehës degëzohen duke dhënë ndjeshmërinë dhe dramacitetin e duhur. Dramacitet jo më pak 

i shprehur dhe pikturim i situatave diktatoriale shfaqet edhe në poezinë  

“Roja“ e  “Kontrollimi i paketës” në të cilën artikulohet mosbesimi i gardianëve në gjithçka që 

u sillej të burgosurve, shpon havllën e nënës (Avdyli e të tjerë, 2020: 99) për të mbyllur poezinë 

me pyetjen: Edhe natyrës nuk i beson a? (Avdyli e të tjerë, 2020: 99)  



 

      Januz Januzaj përdor vargun e shkurtër, të cilin Sabri Hamiti e vlerëson si një miniaturë 

figurative me kuptim të përmbyllur (Avdyli e të tjerë, 2020: 16), figurën tradicionale e moderne 

për të dhënë thelbin ideoemocional të vjershës. Janë krijime që e plotësojnë dukshëm 

përmbledhjen poetike të Librit të Lirisë.   

4.7.Bajram Kosumi  

      Bajram Kosumi është zë tejet i artikuluar poetikisht, poezia e të cilit shëtit në Mesjetë e 

Antikë deri te modernja dhe ardhmëria, në histori e lashtësi deri te situata të rënda jetësore, 

nëpër emra vendesh e kujtimesh, nëpër emra autorësh e figurash të rëndësishme, që edhe në 

vetminë më të errët të burgut, janë shoqërues të pandashëm të subjektit lirik, përkatësisht të 

kulturës së njohjeve që ka autori dhe lidhjes së pashkëputshme të tij me fusha të dijes e 

veçanërisht letërsinë, vargun e të cilit edhe lexuesi që nuk ka një kulturë njohjesh, nuk do ta 

shijojë e kuptojë plotësisht. E stolisur me ligjërim figurativ e simbole jotradicionale, poezisë 

moderne e postmoderne i shtohen edhe poezitë e këtij autori të lirisë, që vitet e rinisë e gjejnë 

pa vargje kushtuar të dashurës a epe kushtuar atdheut, por individit që mbijeton përmes 

vargut dhe e mund çastin e pushimit. (Që te Kosumi është çast i pavlerë, i çuar dëm). Vargjet 

...do të doja të shkruaja mijëra poezi/si mijëra poetë/ Por koha gjithnjë më shket/Duke vrarë 

mendjen/ Cilin sy do të ma nxjerrin nesër/ Cilin shok nesër do të ma vrasin! (Avdyli e të 

tjerë, 2020: 142) janë kumbim i fuqishëm në vazhdën e shqetësimeve dhe ankthit që çdo ditë 

jeton në individin e burgosur, për veten dhe bashkudhëtarët.    

      Vargjet e Kosumit ngulmojnë pro jetës, përjetimit të çdo ndjenje, të buzëqeshjes, shterzimit 

e dashurisë, të përparimit njerëzor, dhe në çdo rikujtim të vdekjes, jepet lutja që ajo të mos vijë 

pa u jetuar jeta në plotninë e saj, pa u përmbushur misioni jetik. (Jetë e lirë, Pushimi) sepse ato 

thonë: S`ka më tragjike/ Se vdekja komike (Avdyli e të tjerë, 2020: 137), (Vdekja komike). 

Heroi lirik i këtyre vargjeve nuk e duron jetën e çuar kot, madje as në momentet më të vështira, 

madje as në dyndjet që e kapin ndonjëherë çasteve pesimiste, sepse Ato dy vargjet kryengritëse/ 

Gjithmonë m`i prishin planet. (Avdyli e të tjerë, 2020: 132 ), (Çasti pesimist). Ai nuk i këndon 

asnjëherë frikës prej vdekjes, por frikës se po vdes në çastet e dorëzimit. (Çasti i vdekur), në 

çastet kur pushon dhe mund të shkatërrohet ashtu si Atlantida (Shkatërrimi i Atlantidës).   

      Poezia e Kosumit është mall, nostalgji, rrëmim në kujtesën e largët të shtëpisë së fëmijërisë 

dhe ndryshimeve të vendit (Shtëpitë e reja, Shelgu) që fshihen pas një naiviteti rrëfyes, por që 

japin shumë më shumë. Ajo është gjithashtu poezi krenare, por jo poezi shprehja e së cilës është 



 

sulm e vrazhdësi. Është poezi me tone të ngritura e përmbajtje solemne që shfaq peripecitë e 

rrugëtimit të vështirë dhe sakrificën deri në vetëmohim, pa u penduar, sepse betimi i dhënë për 

subjektin lirik nuk është asnjëherë pendesë, është ringjallje. (Mbrojtja ime, Betimi), Sepse për 

të, njeriu është Toreador, po që duhet gjithmonë të luftojë dhe ta mbajë në nënshtrim pjesën e 

errët të vetes (Toreador). Te Kosumi, e bukura është gjithmonë e vërteta (E bukura).   

      Në poezinë “Ode për librat e bibliotekës sime”  autorët e personazhet e librave të dashur i 

bën karaktere të poezisë së tij, shokë përgjatë udhës jetësore e poetike të tij, të cilët 

bashkëndiejnë me të, me të cilët, edhe ferri është më i përballueshëm. Ndaj ka dalë në pah kjo 

përmbledhje, ndaj kanë parë dritën e botimit poezitë e Librit të Lirisë, sepse poetëve të rinj, në 

ferrin e burgut, nuk ka mundur t`ua shlyejë dhuna shtypëse dashurinë për poezinë, këngën e 

letërsinë. Bashkë me qindra të burgosur, nëpër burgje kanë jetuar edhe shekuj të tërë autorësh 

qoftë në formë fizike, qoftë në atë metafizike, dhe edhe pse shpesh ndaloheshin, kanë gjetur 

prapë rrugën te lexuesi i tyre. Odiseja që e kisha lexuar gjashtë herë/ Krejt kompleti i Kadaresë/ 

Khajami. Hamleti.../ Dhe kushedi/ Sa e sa shekuj të tjerë! (Avdyli e të tjerë, 2020: 137). Jetesë 

që kristalizohet fuqishëm në këtë poezi.  

      Në poezinë “Në bibliotekën e Aleksandrisë”, e cila realizohet si monolog me vetveten, ku 

përplasen idealja dhe realja ndarë me pikat e heshtjes, projektohen ëndrra imagjinare përtej 

grilave të burgut, gjithmonë mes librash, kulturash e besimesh. Me vargun e gdhendur shfaqet 

revolta kundër robërisë, për t`u përmbyllur me tone të qeta të dhembjes kur kujtohet realiteti 

ekzistues. Vargjet: Nuk isha as do të mund të shkoj/ Unë a kushdo qoftë/ As sot/ As kurrë/ Kurrë 

më përjetë (Avdyli e të tjerë, 2020: 139) janë vargje që sintetizojnë ndjenjën e dhembjes dhe të 

përjetimit të thellë emocional.   

      Atdheu në poezinë e Kosumit nuk ngrihet në piedestal as nuk idealizohet. I tillë bëhet në 

idealet që i mbajnë në jetë të burgosurit, në atdheun e panjohur që e kërkojnë (Atdheu), sepse 

ata janë të gjithë ngapak Gjordano Bruno (Gjordano Bruno), përmes aktit sublim të sakrificës 

së të cilëve dhe të tjerëve ndër shekuj lind shpresa (Buzëqeshja), duke u ruajtur megjithatë, në 

krejt tragjicitetin që e ngërthen, fryma optimiste në poezi.  

      Bajram Kosumi njëmend nuk ka shkruar filozofi si Brehti, as poezi për atdheun si Nazim 

Hikmeti, as ep për Fitorën si Homeri dhe as ep tragjik për jetën si Gilgameshi, por ka shkruar 

poezi si Kosumi nga burgu për lirinë, të cilat për nga vlera që kanë, janë univers poetik e 

filozofik më vete.   



 

5. Përfundimet  

      Emrat e të burgosurve politikë të cilët qenë ndër organizatorët kryesorë të Revolucionit në 

vitin 1981, me botimin e poezive të tyre në përmbledhjen “Libri i Lirisë”, u bënë emra të 

rëndësishëm edhe në fushën e letërsisë shqipe, duke u bërë kështu pjesë e një letërsie të veçantë, 

letërsisë nga burgu.   

      Poezitë e autorëve të letërsisë nga burgu janë të ndërtuara estetikisht, ndaj e marrin epitetin 

vepra artistike, sepse siç e thonë edhe autorët R.Velek e O.Voren: Vepra artistike shqyrtohet si 

një sistem shenjash ose si strukturë shenjash që i shërben qëllimit të jashtëzakonshëm estetik. 

( Velek & Voren, 1982: 208)   

      Në poezinë e Merxhan Avdylit fshihet kudo figura e ironisë dhe e sarkazmës e ngre krye 

aty ku i duhet vargut e motivit , në kërkim të lirizmit të arrirë poetik.  

      Ismail Syla në vetminë e padëshiruar, me lidhje fjalësh të mëvetësishme e origjinale gjen 

dëshirën të ndajë dritën nga errësira, njerëzoren nga çnjerëzorja, të rifitojë lirinë e munguar, të 

çfarëdo forme qoftë.     

      Poezia e Hydajet Hysenit është ditar i hapur i dhembjes dhe i shpresës, vajit dhe këngës, 

mërzisë e qëndresës.  

      Januz Januzaj me shkurtësinë e vargut por me shumësinë e motiveve e pasuron letërsinë 

nga burgu dhe letërsinë shqipe me poezi që krijojnë mundësi interpretimesh.  

      Bajram Kosumi gdhend vargun me ironinë e simbolin, duke e finalizuar drejt universales, 

tejkohores.    

      Sado që secili nga ta ka stilin dhe individualitetin e vet krijues, dhe sado që qasja ndaj 

poezive të tyre kërkon metodën e veçantë të interpretimit, ajo çka i bashkon këta poetë, përveç 

vendit të njëjtë ku i kanë shkruar poezitë, është tematika universale e njeriut në luftë me të 

keqen, me armikun e deri në dimensionin më filozofik: me vetveten. Emocioni i jetës u 

shndërrua në emocionin e poezisë, ashtu si thotë Elioti, dhembja e përbashkët në individualitete 

stilesh, dhuna në qëndresë e mospërulje, urrejtja në krijim dhe vetmia e veçimi në njohje të 

vetvetes dhe artit poetik.    

Veron DOBROSHI  

VETMIA DHE BOTA PSIKOLOGJIKE E INDIVIDIT NË ROMANIN  

“LEGJENDA E VETMISË” TË RIDVAN DIBRËS  

  

Abstrakt  

Romani “Legjenda e Vetmisë” e Ridvan Dibrës shënon një novacion të ri në letrat shqipe, për 

arsye se demonstron ide dhe forma të veçanta shkrimi në diskursin e autorit, si dhe shënon një 

risi në trajtimin e personazhit dhe aspekteve psikologjike. Legjenda shqiptare universalizohet, 

duke u bërë si sfond për veprimin e personazheve, por edhe si pasqyrë, përmes së cilës autori 

gjurmon thellë në skutat e psikës njerëzore, për të pasqyruar elemente të hakmarrjes si dëshirë 

për qetësi shpirtërore brenda vetmisë së personazhit. Personazhi gjen ngushëllimin në vetminë 

e vet, aty ku veçohet nga rrethi shoqëror dhe këtu vetmia del si hapësirë reflektimi për Balën, 

personazhin kryesor të veprës. Objekt studimi i kësaj kumtese është zbërthimi i elementeve 

thelbësore të vetmisë, zbulimi i kufijve të individit, specifikat e rrëfimit, aspektet psikike të 

personazhit dhe teknikat postmoderne të shkrimit. “Legjenda e vetmisë” është një parabolë mbi 

legjendën njerëzore ku individi ballafaqohet me dëshirën për hakmarrje dhe vetminë e veçimin 

si krijim dhe njohje të identitetit të tij personal. Studimi do të trajtojë vetminë dhe veçimin, si 

dy topika universale në shkrimet letrare dhe bashkëveprimi i këtyre elementeve brenda këtij 

romani. Vetmia shërben si bosht për reflektimin e personazhit në rrethana të caktuara dhe 

studimi mëton të trajtojë vetminë edhe në rrafshin e thirrjes për kujtesën individuale. Studimi 

do të merret edhe me problematikën e tjetërsimit të individit dhe hakmarrjen në relacionet me 

modelet e arketipeve. Një aspekt tjetër i studimit do të jetë edhe diskursi narrativ dhe teknikat 

postmoderne të shkrimit.    

Fjalët çelës: vetmia, legjenda, hakmarrja, psikologjia, veçimi   

 

    Abstract   

Ridvan Dibra's novel marks a new innovation in Albanian literature for the fact that it 

demonstrates special ideas and forms of writing in the author's discourse, as well as marks a 

novelty in the treatment of the character and his psychology. Albanian legend is universalized 

by becoming a background for the action of the characters, but also as a mirror through which 

the author digs deep into the human psyche to reflect elements of revenge as a desire for peace 



 

of mind within the loneliness of the character. The character finds solace in his loneliness, 

where he is separated from the social circle and here loneliness emerges as a space of reflection 

for Bala, the main character of the work. Through the psychoanalytic method of studying the 

literary text, the aim will be to trace in the psychology of the characters and the factors that 

determine their certain actions in certain moments and circumstances. The legend of loneliness 

is a parable about human legend where the individual is confronted with the desire for revenge 

and loneliness and isolation as the creation and recognition of his personal identity.  

1. Hyrje 

Ky hulumtim synon të hedh dritë mbi disa elemente të rëndësishme që lidhen me botën 

universale të një vepre letrare. Vetmia dhe veçimi janë topika të rëndësishme, të cilat 

manifestohen dendur në veprat letrare. “Legjenda e Vetmisë” e Ridvan Dibrës është një nga 

romanet e njohura të letërsisë shqipe, ku vetmia dhe veçimi qëndrojnë në bosht të ngjarjeve, 

duke bashkëvepruar edhe me elemente tjera, të cilat janë objektivat tjera të këtij studimi. Do të 

zbërthehen trajtat e vetmisë, funksioni i tjetrit në roman, relacioni i personazhit kryesor të 

romanit me arketipet e Orestit e të Hamletit, duke krijuar kështu një universalitet letrar edhe 

për nga aspekti i trajtimit të hakmarrjes brenda tematikës së një vepre letrare. Do të studiohet 

edhe roli i kujtesës që zë një vend të rëndësishëm në roman, në veçanti, në botën e personazhit 

dhe determinimin e veprimeve dhe fatit të tij individual.  

Bota psikologjike e individit, tjetërsimi i tij dhe ngjizja e vullnetit për hakmarrje janë disa nga 

pikat kyçe që do të shqyrtohen. Studimi do të merret me planin ideor dhe konceptual, duke i 

mbështetur konstatimet apo hipotezat e ngritura në koordinim me literaturën teorike mbi 

konceptet në fjalë, por do të shqyrtohen edhe karakteristikat narracionit, ku ndër të tjera, 

psikonarracioni është teknikë që e karakterizon romanin sepse ky është një prej atyre romaneve 

me një natyrë të thellë psikologjike, ku narratori pasqyron botën e brendshme psikologjike të 

personazhit. Do të specifikohen edhe teknikat e shkrimit postmodern që manifestohen në tekst 

dhe çështja tjera të rëndësishme që kontribuojnë në rrafshin shkencor.   

1.1. Rishikimi i literaturës  

“Legjenda e Vetmisë” është një roman që lë hapësirë për interpretime të ndryshme. Në këtë 

studim literatura përqëndrohet në disa rrafshe, në rrafshin teorik letrar mbi poetikën 

postmoderne të shkrimit letrar, por në veçanti në literaturën teorike nga fusha e psikologjisë. 

Meqë romani ka një shtresë të thellë psikologjike, ajo determinon edhe konsultimin me një 



 

literaturë të gjerë mbi funksionin e ëndrrave, vetmisë, fëmijërisë dhe ndrydhjeve që pëson 

individi gjatë kësaj faze dhe shkaktarët e ndryshëm mbi formimin e karakterit të një individi. 

Konceptet e Freud-it, Jung-ut dhe të tjera janë një ndihmë shtesë në kuadër të studimit të 

fenomenit më thellësisht dhe me synimin që të vërtetohen hipotezat e ngritura.  

1.2. Pyetjet e hulumtimit  

Disa nga pyetjet kryesore mbi këtë hulumtim janë:  

     Si manifestohet bota psikologjike në roman?  

Si paraqitet vetmia në roman? A paraqitet në shumë forma?  

Çfarë funksioni ka kujtesa në psikologjinë e personazhit?  

Si ndërthuren vetmia dhe veçimi brenda rrëfimit?  

2. Struktura e punimit  

2.1.Profili i Ridvan Dibrës  

Ridvan Dibra është një nga shkrimtarët e shquar të letrave të shqipe të periudhës pas viteve ‘90. 

Pas shembjes së regjimit komunist në Shqipëri, pena e tij letrare vjen si një shkëndijë e re në 

letrat shqipe. Dibra është një prej autorëve mjaft produktivë pas viteve të 90-ta, duke dëshmuar 

përkushtim dhe seriozitet të madh në punën e tij si romancier. Arti i tij krijues shquhet për 

përdorimin e teknikave dhe ambicien për t’i sjellë letrave shqipe prurje të reja në stil, formë, 

narracion dhe aspekte tjera, të cilat formojnë një stil të tipit postmodern. Në një intervistë të tij 

autori do të theksonte që postmodernizmi është realizëm në kuptimin, siç e shpreh ai; Duke 

lexuar e përsiatur jo pak rreth Post-modernizmit, domethënë duke jetuar brenda tij, kam arritur 

në konkluzionin se ai i vlen shkrimtarit për të rrokur një gamë sa më të gjerë realitetetesh (të 

brendshëm e të jashtëm) dhe për t’i reflektuar e pasqyruar sa më besueshëm ato. Thënë 

ndryshe, në realiteti paraqitet i tillë, shumëformësh, post-modern, likuid, s’ka pse të mos jetë i 

tillë në krijim edhe reflektuesi e pasqyruesi i tij, domethënë shkrimtari. Pra, në këtë kuptim 

Postmodernizmi është realizëm.1  

Romanet e Dibrës vitet e fundit kanë hasur në interesimin e madh të lexuesit dhe janë përkthyer 

në disa gjuhë, duke u shpërblyer edhe me disa çmime të ndryshme. Disa nga romanet e tij janë: 

                                                 
1 Ridvan Dibra, Postmodernizmi është realizëm, Symbol, nr.15, Prishtinë/Tiranë/Shkup 2018, fq. 28  



 

Nudo, Stina e Ujkut, Franc Kafka i shkruan të birit, Në kërkim të fëmijës së humbur, Kanuni i 

Lekës së vogël, Legjenda e vetmisë, Gjumi mbi borë, Treni i muzgut etj.   

2.1.1. Legjenda e vetmisë  

Ridvan Dibra është një autor që trajton tema të ndryshme në romanet e tij. Një element i 

rëndësishëm për idenë fillestare për të shkruar një roman të ri, për Ridvan Dibrën, është faktori 

i frymëzimit të çastit dhe spontaniteti. Shumë ide për romanet e tij, autorit i vijnë në disa 

momente të papritura dhe të cilat janë shkëndijat e para drejt kërkimit të fabulës, personazheve 

dhe elementeve tjera që i kërkon një prozë e mirëfilltë letrare. Rast i tillë ka ngjarë edhe me 

romanin “Legjenda e vetmisë”, botuar në vitin 2012. Fati i ngjizjes së këtij romani është mjaft 

interesant dhe rastësor, siç e shpjegon vetë autori, Historia e këtij romani ka në themel 

rastësinë. Nëse mund të quhet rastësi ajo rrjedhë ndodhish, kinse pa lidhje njëra me tjetrën, që 

sjell në përfundim një akt të pashmangshëm. Bashkë me një koleg timin pedagog, jam i ftuar 

për drekë nga prifti i Tuzit, ish student i joni. Prifti ka përgatitur për mua një dhuratë të 

veçantë: përmbledhjen me këngë popullore e legjenda të trevës së Krajës dhe të zonave përreth, 

ku banojnë shqiptarë të Malit të Zi. Një libër i tillë nuk hyn dhe aq në interesat e mia, por e 

pranoj për mirësjellje. Gjatë asaj dreke në Tuz, teksa prifti dhe kolegu im zhvillojnë ndoca 

biseda krejt tokësore dhe aspak hyjnore, unë, sa për t’u marrë me diçka, shfletoj përmbledhjen 

e dhuruar. Papritur, krejt rastësisht, më godasin dy vargje të një kënge:  

  

“Nana  djalin  ka  qorrue,   

Me gjaks t’burrit m’u martue”.2  

Pra, janë këto dy vargje të cilat bëhen burim frymëzimi për autorin për ta shkruar romanin 

“Legjenda e vetmisë”, një libër jo shumë i madh për nga numri i faqeve, por i madh për 

karrierën letrare të autorit dhe për letrat shqipe njëkohësisht. Romani ka marrë komente të 

ndryshme nga kritika dhe madje nga disa është vlerësuar si njëri prej romaneve më të mira të 

autorit.   

2.2. Vetmia dhe veçimi si topika universale  

  

                                                 
2 Ridvan Dibra, Për romanin dhe romanet, Bard Books, Prishtinë, 2021, fq. 115  



 

Vetmia dhe veçimi janë tema të rëndësishme në letërsi, të cilat hasen shumë nëpër vepra të 

ndryshme të letërsisë botërore. Janë këto dy topika të cilat përbëjnë një bosht të rëndësishëm 

në veprat e autorëve të ndryshëm, për faktin se lidhen ngushtë me përjetimet e personazheve, 

me botën e tyre psikoemocionale e sociale. Personazhet e tillë ngujohen në vetminë e tyre në 

forma të ndryshme, duke u veçuar nga bota e jashtme dhe duke krijuar një botë vetanake me 

vetminë e tyre personale. Në letërsinë botërore këto topika i hasim në kryeveprat e autorëve të 

njohur si Dostojevski, Kamy, Kafka, Defoe, Hesse e shumë të tjerë. Këto topika nuk kanë 

munguar as në letërsinë shqipe, veçanërisht në shkrimet e autorëve të periudhës moderne, por 

edhe më vonë, në letërsinë bashkëkohore e gjer në veprat e autorëve të dekadave të fundit. 

Vetmia është shumë prezente edhe në letërsinë e Ridvan Dibrës. Në romanet e këtij autori 

vërehet qartë tendenca për t’u shtjelluar tema e vetmisë dhe e veçimit në kontekste të ndryshme 

në të cilat jetojnë dhe veprojnë personazhet. Në “Legjendën e Vetmisë”, vepër e cila tërheq 

vëmendjen e lexuesit qysh nga titulli i tij, flet për një legjendë që ka për bazë vetminë si 

fenomen të rëndësishëm dhe universal. Në këtë roman vetmia manifestohet në trajta të 

ndryshme. Ajo vjen si derivat i faktorëve të ndryshëm, si pasojë e trishtimit të personazhit dhe 

thyerjes së tij shpirtërore, si distancim fizik nga nëna dhe shoqëria, si largim nga talljet e 

shoqërisë, vetmia si izolim në botën personale, si vetëkënaqësi (në rastet kur Bala, protagonisti 

i romanit, fantazon për shoqen e bankës apo edhe për vajzat që sheh në Pyllin e Bjeshkës, një 

topos i rëndësishëm për fatin e individit në vetminë e tij pas humbjes së babait, vetmia si 

tëhuajësim (në rastet kur ndjehet i huaj në shtëpi dhe i huaj ndaj të tjerëve), vetmia si 

mekanizëm mbrojtës në rastet kur izolohet në botën e tij dhe vetëm atëherë e ndjen veten në 

siguri të plotë. Në teorinë psikanalitike izolimi është njëri nga komponentët që përbëjnë 

mekanizmin mbrojtës të individit.3 Vetmia për Balën është një gjendje e sigurt, ku ai gjen paqen. 

Aq më tepër, kjo ndodh në Pyllin e Bjeshkës, aty ku nuk e pengojnë as zhurmat e shtëpisë dhe 

atë vend ai e shfrytëzon për të komunikuar me botën e përtejme, me babanë e tij përmes 

fantazisë dhe përmes një bisede spirituale, duke i rrëfyer për ngjarjet, mirëpo që atij i duket si 

një realitet të cilin nuk do ta kuptonte askush tjetër përveç tij. Vetmia i shërben Balës për të 

reflektuar rreth ngjarjeve që i ndodhin, për t’i qartësuar mendimet rreth vrasjes së babait nga 

ana e fqinjit, i cili do të martohej me nënën e Balës. Vetmia gjithashtu i shërben  

Balës për t’i thurrur në detaje planet mbi hakmarrjen. Izolimi i Balës e kthen jetën e tij në një 

rutinë të vazhdueshme e cila nuk sjellë asgjë të re, gjithçka është shndërruar në një rreth vicioz 

                                                 
3 Anna Freud, The Ego and the Mechanisms of Defence, Karnac Books, London, 1993, fq.44  



 

që sillet njëtrajtshëm, pa ndërruar ngjyrë e as formë. Ai është një qenie që kryen funksionet 

jetësore esenciale pa një produktivitet të theksuar. Kjo thellohet më tepër kur ai largohet edhe 

nga shkolla, si shkak i talljeve dhe fyerjeve që merr nga ana e shokëve dhe shoqeve të klasës 

rreth mungesës së atësisë, rreth mungesës së personit me të cilin Bala kishte raporte shumë të 

ngushta. Bala në psikën e tij krijon një botë të re që është e diferencuar nga bota e jashtme.   

2.2.1. Vetmia si thirrje për kujtesë  

Kujtesa gjithnjë ka luajtur një rol të rëndësishëm në psikologjinë e personazheve të ndryshëm 

në letërsi. Është pothuajse e pashmangshme për personazhin e romanit “Legjenda e vetmisë” 

që të mos i bëjë thirrje kujtesës në relacion me ngjarjet që e rrethojnë. Si pasojë e vetmisë dhe 

izolimit të tij, Bala kujton ngjarje të shumta nga fëmijëria e tij dhe kujtimet me të atin, të cilat 

i sjellin një rehati shpirtërore kundrejt tundimit dhe neverisë që ka ndaj nënës dhe fqinjit të tij, 

kur kupton qartë se ata janë bashkë dhe janë iniciatorët kryesorë të vrasjes së të atit. Bala e di 

mirë se pohimi dhe akuza e drejtpërdrejt ndaj fqinjit për vrasjen e babait të tij, do të ishte një 

gabim i madh dhe i papranueshëm nga vetë ai dhe të tjerët, andaj ai nis e thur plane të shumta 

dhe të detajuara për ta vrarë. Sipas Carl Gustav Jungut, vetmia nuk vjen nga mungesa e njerëzve, 

por nga pamundësia për të komunikuar gjërat që duken të rëndësishme për veten, ose nga 

mbajtja e pikëpamjeve të caktuara që të tjerët i konsiderojnë të papranueshme.4 Kujtesa për 

Balën është një gjendje përmes së cilës ai konsolidon mendimet dhe përforcon bindjet mbi 

hakmarrjen për vrasjen e të atit. Kujtesa e dërgon Balën edhe drejt kujtimeve me shoqen e tij 

të dikurshme të bankës, për të cilën fantazon dhe shihet që në disa raste vepron në bazë të 

instinkteve të derivuara nga libido-ja, e cila është përgjegjëse për shtytjet psikike drejt 

dëshirave apo ndrydhjeve seksuale që shprehen në forma instinktive tek një individ. Është fjala 

për ato që Freud-i i sheh si impulset themelore të njeriut dhe që janë kryesisht të pavetëdijshme, 

teksa ndrydhja e tyre shpie në neurozë. Neuroza, në dallim nga psikoza, nga sëmundja psikike 

në kuptimin klasik, është çrregullim funksional që ndodh pa çrregullim organik: është anomali 

në funksionimin psikologjik pa çrregullimin në fenomenet kimikofizike të trurit. Freud-i mjaft 

shpesh e quan “psikoneurozë”. Dhe sipas tij, çdo neurozë ose psikoneurozë, shkaktohet nga 

ndrydhja e impulseve seksuale.5  Këto shenja janë tejet të pranishme në fazën e pjekurisë 

seksuale dhe të tilla situata ndeshen edhe tek veprimet e Balës, i cili kujton çastet intime me 

shoqen e tij të bankës, teksa kishte provuar ta ngacmonte përmes prekjeve. Pjesa e inkoshiencës 

                                                 
4 Carl Jung, Memories, Dreams and Reflections, Vintage; Revised ed. edition, 1989, fq.356  

5 Bashkim Shehu, Pesë leksione mbi letersinë, UET Press, Tiranë, 2019  



 

apo e ndërdijes determinon vetë sjelljet dhe mendimet e Balës kundrejt të tjerëve. Ai përjeton 

një lloj neuroze ngaqë vetmia dhe izolimi i ndrydhin të gjitha dëshirat e tij që i kujton përmes 

kujtimeve nga e kaluara. Ka raste kur Bala humb edhe gjykimin racional mbi realitetin, ka 

dilema se a është zgjuar apo në ëndërr, janë këto dyzimet përmes të cilave ai gjendet midis dy 

proceseve të ndryshme mendore të qenies. Edhe ëndrra ka një rol të rëndësishëm në roman, për 

faktin se Balës i shfaqen në gjumë protagonistët që e ndërtojnë botën e tij reale, nëna, babai, 

fqinji e madje edhe shoqja e bankës. Sipas Frojdit, ëndrrat paraqesin përmbushjen e një dëshire 

të ndrydhur në ndërdije dhe përmes studimit dhe interpretimit të ëndrrave, do të mund të 

kuptohen aktivitetet e pavetëdijshme të mendjes.6 Ëndrrat që sheh Bala ndryshojnë intensitet 

dhe trajtë, gjersa shndërrohen deri në makthe, kur përmes ndërdijes së tij fillon dhe kupton për 

të vërtetën rreth vrasjes së babait të tij. Vdekja e të atit është një nga çastet kulmore në jetën e 

tij dhe kjo paraqitet përmes përjetimeve shpirtërore të Balës në çastet kur ai po jepte shpirt, 

pamje e cila i gdhendet thellë në kujtesë dhe do të jetë një goditje e rëndë për të ardhmen dhe 

psikologjinë e tij.  

Në ditët e para pas vdekjes së atit, Bala qe ndjerë thjesht i mpirë. Në një ekzistencë të çuditshme, 

kur dukej se gjallonte vetëm trupi, ndërsa gjithçka tjetër-dëshirat, qeshjet, lotët, lodrat, 

fantazitë, ëndrrat, vizatimet-ishin zhbërë e zhdukur s’di se ku.7  

Përjetimi nga afër i vdekjes së babait ka ndikim të madh në psikologjinë e Balës si një fëmijë 

8 vjeçar saqë nuk po e ngushëllonte më dot as pasioni i tij i përhershëm, ai i vizatimit. Dikur ai 

bënte portrete të babait, shokëve e shoqeve kurse me vdekjen e të atit çdo gjë kishte ndryshuar 

trajtë, saqë edhe ëndrrat që shihte, tashmë kishin ndërruar pamje.   

Porse tash asgjë nuk ishte më si dikur. As vizatimet e tija. Në të cilat nuk kishte më portrete 

shokësh e shoqesh. As flutura, lule e livadhe. Vetëm kafshë e përbindësha nga më të çuditshmit 

ndeshje në çdo fletë të vizatuar. Kafshë e përbindësha, që Bala i shihte nëpër ëndrra natë për 

natë.8  

Psikologjia e Balës ndryshon në çdo dimension të jetës së tij duke ndikuar edhe në pasionet e 

tij të përditshme. Ëndrrat në rrëfim kanë edhe një rol paralajmërues dhe shërbejnë si 

përcaktuese të fatit dhe janë udhërrëfyese për Balën dhe për hapat e tij drejt hakmarrjes. Bala 

është shumë i vendosur për t’u hakmarrë, mirëpo plani i kthehet përmbys, sepse në fund atë e 

verbojnë, por jo ashtu siç thotë legjenda, ku nëna verbon djalin, por këtu autori përmes një 

modifikimi e ndryshon legjendën dhe djali verbohet nga ana e vrasësit të babait të tij.   

2.3. Bota psikologjike dhe tjetërsimi i individit  

Një nga shkaqet kryesore për tjetërsimin e personazhit në romanin “Legjenda e vetmisë” bëhet 

urrejtja e tij ndaj nënës dhe fqinjit në momentin kur bindet se ata po jetonin së bashku dhe se 

vdekja e të atit kishte qenë ide e tyre. Nga urrejtja e shndërruar në dëshirë për hakmarrje, Balës 

i ngjizet vullneti për t’u hakmarrë. Ai fillon të ëndërrojë natë për natë duke e vrarë fqinjin në 

forma të ndryshme. Kështu fillon edhe tjetërsimi i tij ngaqë Bala këtë ndryshim e manifeston 

edhe në jetën e përditshme, saqë kjo vërehet edhe nga nëna dhe fqinji, por jo deri në masën sa 

për ta kuptuar objektivin kryesor të Balës. Tjetërsimi i tij nis të reflektojë edhe në pasionet e 

tij, në ushqim, në bisedat me të tjerët dhe në të gjitha aspektet tjera. Te personazhi i Balës 

ndeshim dyzimin frojdian mes erosit dhe thanatosit9, me të cilat Frojdi nënkuptonte dualizmin 

midis dy lloje të instinkteve që kanë konflikt brenda individit dhe në raport me të tjerët. Ato 

janë instinktet themelore si dashuria, vetëkënaqësia, kreativiteti, që nënkuptonin Erosin si dhe 

instinktet e dhunës, vdekjes, shkatërrimit që identifikohen me Thanatosin. Te personazhi i 

Balës kemi ndërthurjen e të dy instinkteve, ngaqë në planin e Erosit, Balën nga njëra anë e 

udhëheqin instinktet dhe shtytja e pasionit ndaj shoqes dhe në anën tjetër drejt fundit të rrëfimit 

fillon dhe i ngjallet dëshira e madhe për vrasje, për hakmarrje ndaj vrasësit të babait. Duhet 

pasur parasysh që ky instinkt tek personazhi i Balës manifestohet vetëm në relacion ndaj tjetrit 

dhe jo ndaj vetes. Parë në vështrimin psikanalitik, në rrafshin e personalitetit njerëzor, Frojdi 

klasifikonte tri komponentët përbërës të aktivitetit mendor të njeriut, Idi, Egoja apo Uni dhe 

Supergoja apo MbiUni. Në rastin e personazhit të këtij romani, Idi funksionon tek Bala atëherë 

kur ai vepron në bazë të instinkteve, atëherë kur vepron në bazë të nevojave apo dëshirave të 

çastit dhe sidomos atëherë kur nuk mendon arsyeshëm mbi veprimet dhe i beson lehtë të 

tjerëve. Kjo shprehet edhe në instinktet e tij seksuale, por edhe në kujtimet e fshehura në 

mendjen e tij. MbiUni mbështetet mbi principet e moralit dhe vlerave që mësohet nga të rriturit. 

Në rastin e Balës, kemi individin e ri, që si fëmijë është rritur në prezencën e babait, me të cilin 

merret vesh mirë dhe në anën tjetër me nënën, e cila tregohet më shpërfillëse dhe kundërshtuese 

ndaj veprimeve të tij. Vdekja e babait dhe martesa e nënës me një person tjetër prish normat e 

moralit familjar, që sipas Balës është fakt i papranueshëm dhe bindja për këtë vjen në funksion 

më vonë edhe me ndihmën e Unit. Bala tashmë gjykon si një i rritur, duke ndërruar sjellje dhe 

qasje ndaj tjetrit. Uni në rastin e Balës arrin funksionin edhe gjatë planit të tij për hakmarrje 

sepse aty si parakusht të realizimit të tij vendosen disa pika, përmes të cilave ai planifikon ta 

realizojë vrasjen. Janë pika të cilat individi i mendon në mënyrë racionale duke i menduar të 

gjitha pasojat e mundshme sepse individi ka parasysh dallimin midis të mirës dhe të keqes, 

është i vetëdijshëm për aspektet morale të personit.  

2.4. Funksioni i tjetrit në roman  

  

Tjetri ka një rol tejet të rëndësishëm në “Legjendën e Vetmisë”. Bala në raport me shokët e 

klasës është një kundër të gjithëve, është tërësisht i vetmuar dhe inferior. Në këtë kontekst, 

tjetri merr epërsinë, pushtetin dhe rolin e superioritetit. Personazhi nuk has në ndihmë dhe bëhet 

objekt i talljeve dhe i fyerjeve të ndryshme. Keqtrajtimi verbal nga ana e shoqërisë bëhen shkak 

që ai të largohet edhe nga shkolla dhe t’i kërkojë rrugët e vetmisë. Ndaj mësueses, Bala kishte 

pasur një lloj afërsie dhe simpatie, mirëpo ky raport ndryshon pas vdekjes së babait të tij. 

Pasiguria edhe mosbesimi ndaj të tjerëve shpie drejt dyzimit të ndjenjave mes dashurisë e 

urrejtjes dhe gjithë të tjerët i sheh si të huaj dhe i percepton si të rrezikshëm për qenien e tij. 

Ndaj fqinjit, ai ushqen një urrejtje të madhe, të cilën me kohë fillon ta shfaq edhe ndaj nënës 

së vet. Si rrjedhojë, ai izolohet dhe strehohet në vetminë e vet. Figura e tjetrit del shpesh si 

personazh letrar i spikatur në disa romane të autorit Ridvan Dibra. Mund të shihet kjo, si një 

përkushtim i autorit për të ndriçuar kompleksitetin e natyrës dhe të marrëdhënieve 

ndërnjerëzore. Kjo figurë realizohet në marrëdhëniet e ngushta familjare: prind-fëmijë dhe 

anasjelltas; por edhe në marrëdhënie më të gjera sociale: armiku-heroi, individi-shoqëria etj.10  

Te “Legjenda e vetmisë” kjo figurë fiton një rol esencial për faktin që përcakton fatin e 

individit, personazhi përpiqet ta vrasë tjetrin, por në fund e pëson vetë, kurse shoqëria në fillim 

e thumbon me fjalë dhe e injoron, kurse në fund ia zgjat sërish dorën.   

2.5.  Hakmarrja si jehonë arketipore  

Tema e hakmarrjes e ka shoqëruar letërsinë qysh nga fillet e saj të para. Hakmarrja është një 

nga temat bosht të disa prej kryeveprave të antikitetit grek si Orestia e Eskilit, Medea e Euripidit 

etj. Bala i Legjendës së Vetmisë është një lloj arketipi i personazhit të Orestit në tragjedinë e 

Eskilit, por që këtu zhvillimet dhe përfundimet nuk janë të njëjta pavarësisht që në bosht 

qëndron tema e hakmarrjes ndaj një vrasësi. Edhe te Orestia ashtu si te Legjenda e vetmisë, 

objekt vrasjeje janë nëna dhe i dashuri i saj, në tragjedinë greke Klitemnestra, respektivisht 

nëna, është ajo e cila vret burrin e saj apo babanë e Orestit, ndërsa në rastin e këtij romani, kemi 

vrasjen e babait nga ana e të dashurit të nënës. Një dallim tjetër qëndron në faktin se Bala i bën 

vet planet për hakmarrje ndërsa te Orestia është Oresti bashkë me motrën e tij, Elektrën që 

planifikojnë të hakmerren ndaj Klitemnestrës dhe Egistit. Në anën tjetër, Bala nuk arrin të 

marrë hak për vrasjen e të atit pavarësisht planeve dhe tentimeve. Pavarësisht dallimeve që ka 

Bala nga arketipi i Orestit, aty ndjehen jehonat e tragjedisë së njohur antike, e cila dëshmon se 

tema e hakmarrjes si një topikë universale ka qenë dhe vazhdon të jetë prezente në letërsi në 

trajta të ndryshme, nga njëri autor tek tjetri. Një relacion tjetër në domenin e arketipit është 

jehona me Hamletin e Shekspirit, vepër e njohur në të cilën trajtohet gjithashtu hakmarrja. Në 

këtë tragjedi, babanë e personazhit kryesor e vret vëllai, i cili bëhet mbret dhe martohet me 

nënën e Hamletit. Kemi vrasjen brenda gjakut dhe dëshirën për hakmarrje ndaj xhaxhait. 

Derisa Oresti e merr hakun pa u shtirur dhe pa luajtur nga fiqiri, kurse Hamleti vë maskën e 

të çmendurit për ta realizuar qëllimin, Bala marrëzinë e ka fytyrë, jo maskë. Këtu qëndron 

origjinaliteti i romanit, pasi derisa Oresti dhe Hamleti me mend në kokë marrin hakun, Bala i 

marrë nuk arrin të marrë hak, dhe, si pasojë, i humb edhe sytë e vet. Si i verbër dhe i marrë, ai 

nis ta përjetojë kënaqësinë e vetmisë totale, duke u kredhur në brendinë e vet pa e parë 

martesën e nënës me hasmin e babait11.  

2.6. Psikonarracioni   

Psikonarracioni është term me të cilin studiuesja austriake Dorrit Cohn i referohet aktivitetit 

psikologjik të personazhit brenda veprës letrare. Psikonarracioni është karakteristikë për 

romanet që kanë një narrator hiperaktiv i cili bën marrëveshje me një tërësi karakteresh e 

situatash me ndërrime të shpejta në kohë e hapësirë.12Psikonarracionin e karakterizon prania e 

foljeve të cilat paraqesin aktivitete të ndryshme mendore të personazheve. Përmes teknikave të 

ndryshme që Cohn i përmend në librin “Transparent Minds”, ajo studion romanet me vetë të 

tretë dhe romanet me vetë të parë, duke specifikuar rastet se si këto teknika manifestohen 

brenda këtyre romaneve. Psikonarracioni në romanet e vetës së tretë shfaqet shpesh, kjo edhe 

për faktin se vetë natyra e narracionit në këtë tip romani e determinon përdorimin e pasazheve 

psikonarrative. Edhe te “Legjenda e Vetmisë”, narracioni është në vetën e tretë, ku narratori i 

gjithëdijshëm futet në psikën e personazhit dhe informon në detaje për mendimet, ndjenjat e 

sjelljet e tij. Narratori në këtë roman thellohet në botën e personazhit duke hyrë edhe në ëndrrat 

dhe në përjetimet emocionale të tij. Kështu narratori identifikohet nga afër me anën e 

brendshme të personazhit të tij, duke i shprehur ato përmes foljeve që tregojnë aktivitete të 

brendshme. Meqë bota psikologjike e individit është në plan të parë, rrjedhimisht edhe ligjërimi 

në këtë tekst ia determinon narratorit të rrëfejë përmes psikonarracionit.  

2.7. Tipare postmoderne në roman  

  

Postmodernizmi në letërsi shquhet për kombinatorikën dhe tendencën për të lejuar gjithçka 

brenda një vepre letrare, përfshirë edhe pjesë nga fushat tjera të artit. Proza e Ridvan Dibrës e 

ka dëshmuar edhe përdorimin e imazheve të ndryshme në tekst, metatekstin, pastishin, citatin, 

kolazhin dhe shumë forma tjera postmoderne. Edhe në romanin “Legjenda e vetmisë” ka 

prezencë të elementeve postmoderne përmes të cilave autori eksperimenton në forma të 

ndryshme. Duke e filluar dhe mbyllur secilin kapitull me një formë të njëjtë, me tri fjali të 

shkurtra, duke përdorur fragmentaritetin brenda kapitujve si dhe paralelizmin tematik, ku linjat 

e rrëfimit zhvillohen paralelisht, autori kultivon elementet postmoderniste të tekstit, të njohura 

tashmë për të edhe nga veprat e kaluara. Romanin e shoqëron edhe toni ironik e veçmas në 

rastet kur bëhet fjalë për hakmarrjen e personazhit dhe planet e tij për vrasje. Ironia si një 

element shumë i pranishëm në tekstet postmoderne është një element shumë i rëndësishëm 

edhe në këtë roman.  

Bashkëveprimi i këtyre dhe elementeve tjera e bën prozën e këtij autori shumë të veçantë. 

Ridvan Dibra është autor që fokusohet në tema të vogla të cilat te lexuesi ngjallin asociacione 

të mëdha. Ai i përmbahet parimit të ajsbergut, në sipërfaqe nxjerr pak, por leximi i vertikales 

semantike mundëson të shihet edhe pjesa nënujore, që është e madhe dhe frikësuese.13  

Ridvan Dibra është autor i cili i zhbën strukturat narrative tradicionale dhe demonstron një stil 

të lartë duke bërë lojë me format e ndryshme postmoderne, të cilat i shërbejnë për ta zgjeruar 

tekstin dhe relacionin e tij me fusha tjera artistike. “Legjenda e vetmisë” është një rrëfim që 

nxitet prej dy vargjeve të një legjende dhe shndërrohet në një roman artistik që prek skutat e 

thella të qenies njerëzore dhe që shfaq relacionin e njeriut me vetminë, me të tjerët dhe me 

hakmarrjen si fenomen universal. Ky është një roman ku vetmia nuk pasqyrohet vetëm në 

horizontin e një legjende shqiptare, por ajo trajtohet si një temë e rëndësishme e universalitetit 

njerëzor.    

  

3. Metoda  

Hulumtimi është realizuar përmes kontaktit të ngushtë me literaturën përkatëse mbi studimin e 

tekstit letrar e që në rastin e romanit në fjalë, është përdorur metoda psikanalitike e studimit të 

tekstit. Meqë natyra e romanit është e lidhur ngushtë me sferën psikologjike, studimi është 

realizuar duke e trajtuar fenomenin e vetmisë, veçimit nën dritën e psikanalizës dhe teorive 

frojdiane, por edhe ato të Carl Gustav Jungut. Përveç metodës psikanalitike, në realizimin e 

këtij hulumtimi është ndërlidhur edhe metoda e krahasimit, duke pasur parasysh që kërkohen 

të gjenden lidhjet e personazhit të romanit me personazhe të ndryshme mitike, siç është rasti i 

temës së hakmarrjes. Për të ndihmuar konstatimet dhe vërtetuar hipotezat e shtruara të 

hulumtimit, në ndihmë vjen edhe teoria postmoderne me teoricienen Linda Hutcheon si dhe 

disa mendime tjera teorike të studiuesve të ndryshëm shqiptarë mbi tekstet postmoderne si dhe 

mbi poetikën e Ridvan Dibrës. Gjatë fazës së hulumtimit është bërë konsultimi me një literaturë 

të gjerë shkencore. Mendimet teorike të teoricienëve si Frojd, Jung, Cohn, Hutcheon etj., kanë 

shërbyer në formimin e argumenteve kyçe mbi problemin e shtruar. Përmes psikanalizës, është 

bërë përpjekje për të studiuar dhe gjetur pikëtakimet midis koshiencës dhe subkoshiencës dhe 

relacionit midis tri përbërësve të aktivitetit mendor të njeriut. Edhe dyzimi frojdian mes erosit 

dhe thanatosit ka luajtur një rol të rëndësishëm në studimin e personazhit të Balës në roman. 

Teoritë e Frojdit shërbejnë edhe për interpretimin dhe relacionin e ëndrrave me psikën e 

personazhit. Mbi elementin e vetmisë, si të dobishme janë parë teoritë e Carl Gustav Jungut, 

ndërsa mbi mekanizmin mbrojtës na vijnë në ndihmë mendimet e Anna Freud. Në aspektin e 

interpretimit të tekstit nga domeni narrativ, janë marrë konstatimet e teoricienes Dorrit Cohn 

mbi psikonarracionin në veprat letrare.   

3.1.Procedurat e mbledhjes së të dhënave  

Në kuadër të këtij hulumtimi, janë bërë kërkime të ndryshme në literaturën shkencore mbi raste 

të ndryshme të vetmisë dhe veçimit të personazhit, ngujimit brenda vetes dhe izolimit. Përmes 



 

studimit të këtyre rasteve dhe konsultimit të literaturës shkencore psikologjike mbi vetminë 

dhe psikologjinë e individit në rrethana të ndryshme jetësore, është studiuar bota psikologjike 

e individit në romanin “Legjenda e vetmisë” dhe është synuar të specifikohen format e 

manifestimit të vetmisë tek personazhi kryesor i romanit.   

3. 2.Analiza e të dhënave  

Të dhënat e mbledhura janë analizuar, krahasuar dhe janë përzgjedhur ato të cilat i kontribuojnë 

më tepër hulumtimit. Analiza e këtyre të dhënave është bërë në bazë të rëndësisë që kanë ato 

në raport me fenomenin e trajtuar në hulumtim. Të dhënat e marra nga literatura shkencore 

kanë ndihmuar në konsolidimin e mendimeve dhe përforcimin e argumenteve mbi problemin 

e parashtruar. Të dhënat e mbledhura mbi vetminë, botën psikologjike të individit dhe 

konceptet tjera kanë rezultuar në sistematizimin e mendimeve mbi rëndësinë dhe ndikimin e 

këtyre koncepteve brenda një vepre letrare.    

4. Rezultatet dhe Diskutime  

Përmes këtij studimi u demonstrua roli i vetmisë dhe anët psikologjike të individit brenda 

domenit të një vepre letrare, në këtë rast, romani “Legjenda e vetmisë”. Rezulton se në këtë 

roman vetmia manifestohet në forma të ndryshme, kurse ëndrrat dhe kujtesa janë faktorë tjerë 

që e shtyjnë individin drejt hakmarrjes. Te personazhi kryesor i romanit ndeshet lufta midis dy 

instinkteve, ai i dashurisë dhe i vdekjes. Personazhi tjetërsohet si pasojë e zhvillimeve në 

familjen e tij, të cilat e preokupojnë nga afër. Ky tjetërsim zbulon edhe skutat e thella të 

psikologjisë së personazhit, ku ndeshet edhe raporti i ngushtë midis idit, egos dhe superegos. 

Vetmia dhe veçimi ndërthuren ngushtë sepse njëra determinon tjetrën, ngaqë në rastin e Balës, 

vetmia e tij rezulton në izolimin ndaj rrethit dhe mbylljen në vete. Konkludohet gjithashtu se 

në roman hakmarrja luan një rol shumë të rëndësishëm. Si rezultat, janë gjetur arketipet e 

personazhit, duke krijuar një analogji me Hamletin dhe Orestin, dy prej figurave të rëndësishme 

në letërsinë botërore. Janë gjetur edhe elemente të psikonarracionit meqë ky roman lidhet 

ngushtë me anën emocionale dhe botën psikologjike të individit. Narratori i këtij romani hyn 

brenda psikës së personazhit dhe paraqet gjithë aktivitetin mendor të personazhit kryesor në 

këtë rrëfim. Romani konsiston në një vepër me tipare të theksuara postmoderne pasi aty ka 

elemente të ironisë, fragmentaritet, paralelizma tematikë etj.  Rezultatet e arritura i përgjigjen 

edhe pyetjeve hulumtuese dhe përmbushin objektivat e synuara të studimit. Rezulton që në këtë 



 

roman personazhi duhet vështruar përmes dritës së psikanalizës dhe përmes interpretimeve të 

ndryshme mbi psikologjinë dhe sjelljet e individit në shoqëri.  

Vetmia dhe veçimi si dy topika universale krijojnë një bosht prej të cilit orientohet gjithë 

veprimi dhe sjellja e personazhit kryesor, madje prej aty buron edhe fati i tij brenda historisë.    

  

5. Përfundimi  

Romani “Legjenda e Vetmisë” e Ridvan Dibrës është një nga ato vepra që nxit diskutim dhe 

dëshirë për t’u thelluar në problematikat letrare të poetikës postmoderne në letërsinë shqipe. 

Dibra me këtë vepër dëshmon interesimin e ngushtë që ka me legjendat, me të kaluarën e 

popullit, duke e kthyer rrëfimin e tij në një dimension universal, përmes relacionit me legjendën 

e vjetër shqiptare. Kjo kthehet në një legjendë vetmie, ku individi i trazuar nga ngjarjet 

familjare, gjen strehimin në vetmi dhe izolim. Ky roman i merr problemet universale duke i 

transformuar dhe rikontekstualizuar brenda kornizave të letërsisë shqiptare. Nga ky hulumtim 

shihet lidhja e ngushtë e një vepre me variantet tjera të teksteve letrare, një raport mes variantit 

dhe invariantit, por që në rastin e kësaj vepre, ajo zgjerohet dhe nga disa vargje të shkurtra 

kthehet në një prozë të gjatë. Nga ky studim konkludohet se vetmia del në trajta të ndryshme, 

si pasojë e shqetësimit të brendshëm të personazhit, si distancim fizik nga nëna dhe shoqëria, 

si largim nga talljet e shoqërisë, herë si izolim dhe herë si vetëkënaqësi. Vetmia paraqitet edhe 

si formë e një thirrjeje për kujtesë nga ana e personazhit. Kujtesa ka një rol thelbësor sepse 

përmes saj, personazhi rikujton ngjarjet nga e kaluara për të reflektuar në të tashmen. Rezulton 

që te kryepersonazhi i romanit funksionon dyzimi mes erosit dhe thanatosit, kurse nga ana e 

vështrimit psikanalitik dhe koncepteve frojdiane, idi, egoja dhe supergoja, në bashkëveprim me 

njëra tjetrën, luajnë një rol të rëndësishëm në mendjen dhe në veprimet Balës, kryepersonazhit 

të romanit. Hulumtimi ka nxjerrë në përfundim edhe funksionin e tjetrit në roman, si shumë të 

rëndësishëm dhe si një faktor që lidhet ngushtë me fatin e personazhit kryesor. Nga ana tjetër, 

janë gjetur dhe zbërthyer disa lidhja arketipore mes Balës dhe disa prej personazheve që tashmë 

janë bërë edhe mite të letërsisë botërore, si personazhi i Orestit apo ai i Hamletit, ku këto lidhja 

i përforcon fenomeni i hakmarrjes, që ëhtë një nga temat bosht të romanit. Në diskursin narrativ, 

janë gjetur tipare të psikonarracionit në rrëfim meqë rrëfimi mbështetet shumë në mendjen dhe 

emocionet e personazhit, të transmetuara nga ana e narratorit. Kjo lidhet ngushtë me natyrën e 

vetë romanit, por edhe me vëzhgimin e brendshëm të botës së personazhit që gjendet në vetmi 



 

dhe izolohet nga të tjerët, për të menduar dhe reflektuar mbi hapat që do t’i ndërmarrë më tej. 

Së fundmi, nga ky hulumtim përfundojmë se roman i Ridvan Dibrës ka tipare postmoderne të 

shkrimit, në veçanti të ironisë, përsëritjes, fragmentaritetit e paralelizmit tematik. Ironia 

përdoret për t’i dhënë kuptim vetë ngjarjeve kurse përsëritjet, fragmentariteti e paralelizmi 

tematik i ndihmojnë autorit që ta ndërtojë këtë tekst përmes stilit postmodern të shkrimit. Si 

përfundim, Legjenda e Vetmisë është një prej romaneve të rëndësishëm në krijimtarinë e 

Ridvan Dibrës, një vepër me përpjekje eksperimentale në planin tematik, ideor, në formë, 

narracion dhe stil. 

Kosovare KRASNIQI  

IMAGOLOGJIA DHE FUNKSIONI I SAJ SI DISIPLINË MODERNE NË  

FUSHËN E LETËRSISË   

HULUMTIMI IMAGOLOGJIK I LETËRSISË ARBËRESHE  

  

  Abstrakt  

Megjithëse të larguar në mesjetë, më konkretisht në shekullin e pesëmbëdhjetë, arbëreshët e 

Italisë për shekuj me radhë ruajtën në kujtesë atdheun e tyre Shqipërinë, ndërsa poetët arbëreshë 

në vargjet e tyre i përjetësuan ndjenjat e tyre të thella për atdheun matanë detit. Vendi i huaj i 

bën të ndihen të humbur në hapësirë, megjithatë ata, në vetminë e tyre, në imagjinatë e krijojnë 

atdheun e vet. Kështu që, ajo vetmi që e ndiejnë, kthehet në liri të brendshme krijuese. Çdo 

poet arbëresh në poezinë e tij, atdheut i këndon me shumë dashuri, dhembje e mall. Përveç 

kufijve që distancojnë "ne" nga "ata", arti letrar arbëresh paraqet një lloj komunikimi në mes 

poetit dhe atdheut.  

Përcaktimi për temën “Vetmia dhe veçimi”, në variantin e konceptit të tjetrit, pra, veçimit prej 

shoqërisë si distancë higjenike prej “tjetrit” (edhe ai i zbulueshëm pikërisht prej vetmisë dhe 

veçimit) për të zbuluar kufijtë e vetvetes, është i një rëndësie të veçantë, sepse duke kaluar në 

kornizat e tjetërsisë, lexuesi zbulon botën e brendshme të subjektit të letërsisë arbëreshe, të 

cilin e shënjon vetmia, veçimi, tëhuajësimi, si dhe lufta për ta ruajtur qenësinë e tij e cila është 

gjithnjë në shprishje.   

Studimi im rreth këtij problemi do të udhëhiqet nën titullin “Imagologjia dhe funksioni i saj si 

disiplinë moderne në fushën e letërsisë. Hulumtimi imagologjik i letërsisë arbëreshe”  

Qenësinë e arbëreshëve, të rrezikuar nga ndarja prej trungut kombëtar, e ruajti bota e krijuar 

shpirtërore: krijimtaria popullore, po edhe ajo e shkruar siç është letërsia. Poezia e arbëreshëve 

u krijua përgjithësisht jashtë kufijve kombëtarë dhe duke qenë se disiplina e imagologjisë 

bazohet në gjykimin e një imazhi tjetër nga ana tjetër e kufirit, atëherë pasqyrë kryesore e 

pikëpamjeve të arbëreshëve rreth së cilës sillet kjo krijimtari, bërthamë ka botën poetike 

arbëreshe.  

Kujtojmë se letërsia shqipe nuk është njohur shumë me nocionin e Imagologjisë si disiplinë e 

letërsisë krahasuese dhe qasja ndaj kësaj teme në këtë kumtesë do të shtrohet në një rrafsh të 

tillë.   



 

Fjalët çelës: Poezia, arbëreshët, vetmia, kombi, imagologjia....  

Abstract   

Although departed in the Middle Ages, more specifically in the fifteenth century, the Arbëresh 

of Italy for centuries preserved in memory their homeland Albania, while the Arbëresh poets 

in their verses eternalized their deep feelings for the homeland across the sea. The foreign 

country makes them feel lost in space, yet they, in their loneliness, in their imagination create 

their own homeland. Thus, this loneliness, turns into inner creative freedom. Every Arbëresh 

poet in his poetry sings to the homeland with a lot of love, pain and longing. To isolate, says 

Kamy, to isolate and protect the ego from the hostile environment, to protect our inner freedom 

and not to infringe it from social relations. Besides the boundaries that distance "us" from 

"them", literary art represents a kind of communication between the poet and the homeland.  

The definition for the topic "Loneliness and isolation", in the version of the concept of the 

other, that is, separation from society as a hygienic distance from the "other" (also the one that 

can be detected precisely from loneliness and isolation) to discover the limits of itself, is of a 

special importance, because passing through the frames of otherness, the reader discovers the 

inner world of the subject of Arbëresh literature, which is marked by loneliness, isolation, 

alienation, as well as the struggle to preserve his being which is always in disarray.  

My study will be lead as “Imagology as a modern disipline in the field of literature and 

imagologic research  of arbresh literature”  

The existence of the Arbëresh, endangered by the separation from the national trunk, was 

preserved by the created spiritual world: the popular creativity, but also the written one such as 

literature. Arbëresh poetry was generally created outside national borders and since the art of 

imagology is based on the judgment of another image on the other side of the border, then the 

main reflection of the views of the Arbëresh around which this creativity revolves, has the 

Arbëresh world as a core.  

We recall that Albanian literature is not very familiar with the notion of Imagology as a 

discipline of comparative literature and the approach to this topic in this paper will be laid on 

such a field.  

Keywords: Poetry, Arbëresh, loneliness, nation, imagology  

 

1. Hyrje  

Analiza e këtij studimi do të përqendrohet kryesisht në nocionin e Imagologjisë si disiplinë e 

letërsisë krahasuese, gjithashtu qasja e kësaj teme do të shtrohet edhe në rrafshin tjetër, në atë 

të aplikimit të kësaj disipline në letërsinë arbëreshe.  

Për herë të parë disiplina e imagologjisë është zhvilluar në vitet e ’50-ta, ku hapësira e 

kësaj disipline përfshinë, Francën, Hollandën, Belgjikën dhe Gjermaninë. Në ndërkohë që kjo 

disiplinë e letërsisë filloi të shtrihet me hapa të mëdhenj në këtë pjesë të Evropës, pa dyshim që 



 

në pjesën tjetër të botës është ballafaquar edhe me kundërshtime të dukshme, e sidomos kjo 

ndodhi me akademinë anglofone. Disiplina moderne e imagologjisë nuk iu është kursyer edhe 

kritikave më të ashpra kundërshtuese. Zhvillimi i studimit të kësaj disipline hasi në 

kundërshtarin e ashpër dhe krahasuesin e shquar amerikan René Wellek i cili ngriti pikëpyetje 

për vërtetësinë e kësaj disipline. Ai mendoi se imagologjia kapërcen kufijtë e kompetencës 

krahasuese në letërsi, dhe kritikoi për shkak të mungesës së një objekti specifik të studimit, 

dhe shkruan se, “imagologjia është një lloj tjetër raportimi mbi fakte, raporte de faits, rëndësia 

e të cilave vihet në dyshim më shpesh. Fokusi i një studimi të tillë, sipas Wellek, bazohet në 

rrethanat e jashtme të krijimit të veprës, e cila udhëheq studimin letrar të psikologjisë dhe 

sociologjisë. Një hulumtim i tillë mbi nocionet e popujve të huaj në letërsi, sipas Wellek, ndan 

nga shkenca e letërsisë të njëjtën lëndë, por jo të njëjtat qëllime, një studim i tillë lëviz në fushën 

e psikologjisë sociale”. (Ivon, 2008:41)  

Baza kryesore e fjalës imagologji (Imagology) ose siç mund të themi në gjuhën shqipe edhe 

imazhologji vije nga fjala latine, imago - imazhi, imazhi ose mendimi, dhe kombinimi i saj me 

fjalën greke, logos - fjalimi, fjala, termi, mendimi, arsyeja.  

Metoda krahasuese është materiali më i përshtatshëm për të arritur mendimin esencial të një 

vendi të huaj për kulturën dhe letërsinë e një vendi tjetër. Imagologë, kritikë e teoricienë 

ballkanas e botëror për të vendosur nën kornizën e duhur disiplinën që studion imazhe të 

kombeve dhe të popujve të ndryshëm, kanë formuluar qëndrime të qarta dhe shumë informuese 

për objektin e imagologjisë.  

2. Disiplina e Imagologjisë dhe studiuesit e saj  

Idetë prijatare për disiplinën e re janë përkrahur nga disa teoricienë kryesor të cilët (së bashku 

me themeluesit e viteve 1950,francezin  Marius-François Guyard dhe Jean-Marie Carré) ishin 

Daniel-Henri Pageaux dhe Jean-Marc Moura, dhe teoricienë gjermanë nga e ashtuquajtura 

Shkolla Aachen, e themeluar në 1967. (Ivon. 41:2008)  

Punimet shkencore për të eksploruar thelbin e imagologjisë si disiplinë moderne e letërsisë, të 

cilat u prezantuan nga teoricienët francezë dhe gjermanë, ndikuan edhe në disa vende tjera 

evropiane por jo me një masë të mjaftueshme. Sot disiplina e Imagologjisë, mbase mund të 

ketë shtrirje më të gjerë, dhe do të ishte mëme interes nëse aktualizohet në letërsinë shqiptare.  



 

Meqenëse disiplina e  imagologjisë ka objektin e vet të saktë të hulumtimit, në gjysmën e 

shekullit XX zgjeroi shtrirjen e saj dhe mund të konsiderohet si një disiplinë e cila  ka futur në 

rrjetën e saj edhe shkenca tjera, si: antropologji, etnologji, histori, sociologji, gazetari, politikë, 

psikologji, etj.  

2.1.  Kufijtë imagologjikë  

Qasja ime mbi disiplinën e imagologjisë është mbështetur kryesisht  në studimet e disa 

studiuesve  kroat, por edhe studiuesve të kombësive tjera, ku jepet një pasqyrë e shkurtër për 

studimet e tyre, në vendet e të cilëve është e zhvilluar mjaft shumë kjo disiplinë. Dhe, meqë 

është një varg mjaftë i gjatë i studiuesve të kësaj disipline, po fillojmë nga studiuesi kroat 

Vladimir Biti. Studiuesi Biti për ta vendosur kornizën përkufizuese në fushën e psikologjisë 

për tjetrin thekson: “Tjetri është gjithmonë një projeksion i Vetes, ndërsa në psikanalizë, Unë 

jam gjithmonë një projeksion i Tjetrit”. (Biti. 1997: 74)  

Studiuesi tjetër i njohur Davor Dukiç në bashkautorësi me studiues tjerë në studimin titulluar 

“Si i shohim vendet e huaja. Hyrje në imagologji” thotë: Imagologjia është një degë e orientuar 

ndërdisiplinore e letërsisë krahasuese, e cila merret me studimin e ideve letrare për vendet dhe 

popujt e huaj, por edhe për atë vend dhe popull. (Dukiç 2009: 203)  

Koleksionin në përkufizimin e imagologjisë e vazhdojnë edhe teoricienë të tjerë. Teoricieni 

tjetër Jef Lerson i cili njihet edhe si njëri ndër përkrahësit dhe themeluesit e kësaj disipline, në 

studimin e tij mbi objektin e imagologjisë na ofron informacion për origjinën dhe historinë e 

saj, ai argumenton se,“imagologjia i përket letërsisë krahasuese, duke shtuar se, Imagologjia 

ka 'arkeologjinë' e saj dhe 'historinë para-historike' të saj”. (Leerssen:  

Imagology: History and method).   

Nocioni i imagologjisë në lidhje me thelbin e studimit të saj si shkencë më plotësisht është 

përmbledhur në studimin e kroates Katarina Ivon. Ajo jep një analizë të shkëlqyeshme të një 

vizioni të veçantë, kur bën prezantimin mbi turqit në revistën “Narodni kalendaro” titulluar 

“Turqit në vorbullën e lëvizjeve rilindëse në Dalmaci”. Ndaj në mënyrë të përmbledhur duke 

interpretuar nocionin e imagologjisë sipas studiueses Ivon, themi se “Imagologjia bazohet në 

tematizimin e konstruksioneve të ‘karakterit kombëtar’ dhe ‘tjetërsimit’ në praktikën letrare, 

d.m.th merret me imazhe dhe nocione të një vendi dhe kulturës së tij në një mjedis tjetër”. (Ivon, 

2011:128).   



 

Perceptimi i të tjerëve në analizën krahasuese zbulon paraqitje të shumta dhe imazhe të tjetrit, 

andaj, çdo herë do kemi përfytyrime e kundërpërfytyrime nga të tjerët. Përderisa ne jemi të 

vetëdijshëm që kur është në pyetje perceptimi i tjetrit është e pamundur që dy kombe të 

ndryshëm, të flasin të njëjtën gjuhë. Midis asaj që e mendojmë ne për vetën dhe tjetri për ne 

ekziston një dallueshmëri, ne nuk jemi të vetëdijshëm të përqendrohemi te boshllëqet tona të 

cilat na karakterizojnë, ndërsa tjetri tek ne e vëren këtë. Lidhur me këtë, profesori i letërsisë 

franceze Marius-François Guyard dhe ndër të parët themelues të kësaj disipline moderne, 

thekson: “Nocionet e kombeve nuk janë objektive, por tejet subjektive, dhe se shumica e 

nocioneve të tilla posedojnë vetëm disa karakteristika të origjinalit, ndonjëherë të rëndësishëm 

dhe ndonjëherë të parëndësishme”. (Ivon 2008. 41)  

Letërsia shqipe nuk është e njohur shumë me nocionin e Imagologjisë si disiplinë e 

letërsisë krahasuese, kështu që imagologjia si disiplinë mbetet ende e pastudiuar brenda 

kornizës së letërsisë shqipe dhe çështja për studimin e saj mbetet e hapur. Sa i përket letërsisë 

shqipe në kontekstin imagologjik, të njëjtin mendim ndan edhe profesoresha Mirlinda Krifca  

Beqiri, e cila në studimin e saj “Tjetri në ciklin romanor të Luan Starovës”, shprehet  “Në të 

vërtetë, në letërsinë shqipe nuk kemi studime analitike që i referohen mënyrës se si është 

paraqitur tjetri, i huaji ose si është paraqitur shqiptari nga të huajt në letërsi, sado që studimet 

e tilla do të ishin të mirëpritura, sidomos në rrethana kur studimet imagologjike në botë ngjallin 

interes të duhur”(Krifca-Beqiri, 198: 2019)  

Unë për herë të parë për “Imagologjinë” kam lexuar në studimin e profesorit Osman  

Gashi “Letërsia, Identiteti dhe identitetet letrare”, në materialet e punimeve të Seminarit 

XXXII Ndërkombëtar për Gjuhën, Letërsinë dhe Kulturën Shqiptare, i cili ndër të tjera shtron 

pyetjen me interes të veçantë: cili është imazhi apo pamja që kanë krijuar të tjerët për letërsinë 

tonë? Kjo është një temë krejtësisht e veçantë me të cilën merret midis tjerash, disiplina e 

imagologjisë. Sa njihet letërsia shqipe tek fqinjët, sa lexohet, sa përkthehet e sa shkruhet për 

të? Sa njihet tek popujt e gjuhët e mëdha, sa lexohet, sa përkthehet e sa shkruhet për të? 

Shembulli më kuptimplotë gjithsesi është vepra e Ismail Kadaresë dhe mendimi kritik letrar për 

të në gjuhët e vendet tjera”.(Osmani, 2013: 383)  

Në një hallkë lidhëse me pyetjet e profesor Osman Gashit, vije Majlinda Bregasi, njëra ndër 

studiueset shqiptare, me vendqëndrim në Itali, studiuese e cila sheh tej kulturës së saj.  

Studimi me titullin “Imazhet letrare si përfaqësuese të identitetit kulturor”, botuar tek revista 

“Symbol”, sjell një qasje tjetër transmetimi, imazhet e letërsisë shqipe në Itali, dhe, duke 



 

treguar për arsyet e një studimi të tillë, gjithashtu, përgjigjet në pyetjen: cilat janë imazhet që 

letërsia shqipe apo autorët shqiptarë transmetojnë sot në Itali? Kjo për katër arsye: e para, se 

letërsia shqipe e publikuar në Itali rezulton të jetë më e hershmja; e dyta, se numri i autorëve 

shqiptarë të botuar në Itali është më i madh se në vendet e tjera; e treta, duke pasur në dorë 

tekstet shqipe dhe versionet italiane, hulumtimi filologjik bëhet më sfidues dhe, e katërta, se 

kritika letrare evropiane është përqendruar më shumë te këta autorë”. (Bregasi, 2020: 82)  

Kohët e fundit, kërkimet në fushën e imazheve janë shtuar në një numër mjaft mbresëlënës, 

sidomos, tri konferencat, të cilat janë zhvilluar nga Instituti i Trashëgimisë shpirtërore në 

Maqedoninë e Veriut, Ballkanologjia sot dhe komunikime ndërballkanike (2018), Figura e 

tjetrit në kulturën ballkanike (2019), Ballkani midis mitit, realitetit dhe perspektivës (23 tetor, 

2020).  

Shfaqja e imagologjisë si pjesë e rëndësishme e studimeve krahasuese nga studiuesit na sjell 

dëshirën për të bë hulumtimin rreth saj, për të zbuluar ide dhe mendime të reja apo 

këndvështrime krahasuese të cilët i krijojnë të tjerët për ne ose e kundërta, ne për të tjerët.  

  

2.1 Hulumtimi imagologjik në letërsinë arbëreshe   

Disiplina e quajtur imagologji, e cila merret me kërkimin e nocioneve të të tjerëve, në këtë rast 

do të ndeshet me gjykimin e poeteve të një kombi. Këtu problematizohet kufiri në mes atij që 

quhet “tjetri”.Historia e tjetërsisë në letërsinë arbëreshe filloi atëherë kur Kombi shqiptar 

gjendet në korniza të reja kufitare, duke mos i përjashtuar edhe eksodet e mëdha të 

shpërnguljeve që ndodhen gjatë historisë. Tjetërsia e të njëjtit etnitet bëhet edhe më e 

rëndësishme kur bota arbëreshe si alter ego e gjithë botës gjithëshqiptare është modeli jonë më 

i mirë kombëtar. Ndarja në "Ne" dhe "Ata" është ndarje gjeografike por jo edhe shpirtërore.  

Qenësinë e arbëreshëve të rrezikuar nga ndarja prej trungut kombëtar, e ruajti bota e krijuar 

shpirtërore: krijimtaria popullore, po edhe ajo e shkruar siç është letërsia. Poezia e arbëreshëve 

u krijua përgjithësisht jashtë kufijve kombëtarë. Sipas studiueses maqedonase  

Elizabeta Sheleva, “Interesimi për studimin e tjetershmërisë në letërsi lind dhe bazohet mbi 

praninë e empatisë, si një komponentë psikologjike burimore, e drejtuar ndaj tjetrit, ose, 

thjeshtë si një aftësi e autorit jo vetëm që të përjetojë empatinë, dhembshurinë me tjetrin”, por, 

sipas shkrimtarit bullgar Georgi Gospodinov, edhe të bëhesh tjetri, alteriteti( tjetershmëria)” 

(Sheleva, 2020:129).Pra, tjetri luan një rol të rëndësishëm në letërsi, andaj, pikërisht qëllimi i 



 

këtij punimi është, të orientohem tek poetët të  cilët jetuan dhe krijuan jashtë atdheut të tyre, e 

që në këtë rast janë arbëreshet.  

2.2.  Poetët arbëreshë përballë realitetit  

Poezia e arbëreshëve u krijua përgjithësisht jashtë kufijve kombëtarë dhe duke qenë se disiplina 

e imagologjisë bazohet në gjykimin e një imazhi tjetër nga ana tjetër e kufirit, atëherë qëllimi i 

këtij punimi është studimi i  poezive të poeteve arbëresh, duke u përqendruar tek tema bosht e 

këtij seminari“Vetmia dhe veçimi”. Distanca e largët që poetët arbëresh kishin me atdheun nuk 

i zbehu ndjenjat që ata kishin për të. Përkundrazi ata përmes poezisë së tyre ndërtuan një urë 

lidhëse më atdheun brenda vetes.  

Të lexosh për vetën përmes syve të tjetrit, si temë në botën e poezisë arbëreshe e solli poeti 

Vorea Ujko në vëllimin titulluar “Kosova”(1973). Pjesa dërmuese e poezive të këtij vëllimi, 

janë të motivuara nga mekanizmi i kujtesës gjatë vizitës së poetit në Kosovë. Poeti e rikthen në 

kujtesë vizitën e tij të parë në Kosovë në vitin 1971, “ia ringjall përfytyrimin e qenies etnike, 

të prejardhjes e të rrënjëve” (Berisha, 2008:362) dhe nga pesha e kujtimeve të tij për Kosovën, 

aty ku ai u frymëzua, na sjell Kosovën dhe imazhin e kosovarit. Në poezinë tjetër po te i njëjti 

autor, titulluar “Kudo që të jesh” çështja qendrore është se autori shpreh hapur dashurinë për 

njeriun e tij shqiptar, nga ana tjetër e Adriatikut, një imazhi letrar të një të “huaji” kosovar, të 

cilin e do pa marrë parasysh ku gjendet ai dhe si gjendet: Kudo që të jesh\në mërgim a në burg\ 

i etur a i urёt\ i arratisur a i përndjekur\ i dërmuar i përmbysur\i përbuzur\Ti je vëlla i 

dashur.(Ujko, 1973: 30). Nocioni qendror të tjetrit, në këtë poezi del i qartë, poeti i referohet 

kombësisë shqiptare,imazhi i Tjetrit gjithashtu i referohet imazhit të vetvetes. Pra, tjetri i së 

njëjtës kombësi, cilësohet me epitetet më të dashura si “vëlla i dashur”, subjekti i drejtohet 

tjetrit jo të ndryshëm nga vetja.  

Tek shqiptarët të cilët natyra dhe historia i ka ndarë, kujdesi kryesor ka qenë bashkimi 

(Skendi,1980: 53), pra, bashkimi kombëtar, ishte edhe njëri nga motivet që Kosova të jetë 

imazh i shumë shkrimtarëve të tjerë jashtë kufijve kombëtarë, duke veçuar ata arbëresh. Ata 

për shekuj me radhë ruajtën në kujtesë Shqipërinë. Një numër i madh i shkrimtarëve arbëresh 

në poezitë e tyre iu referuan kombit, andaj ndjenjat e tyre pulsuan për anën tjetër shqiptare, dhe 

pikërisht me këtë mund të ndërlidhet edhe studiuesi Hysni Ndreu me studimin e tij për 

arbëreshët,  “Tjetri si “i huaj”. Ai vazhdon-“Në poezinë arbëreshe, tjetri nuk shfaqet thjesht si 

i ndryshmi. Ai është edhe i huaji, që do të thotë se nuk ka të njëjtin identitet, origjinë apo gjuhë 



 

që ka vetja. Vetja gjendet në minorancë si bashkësi, kulturë, gjuhë dhe letërsi, përkundër një 

epërsie të shoqërisë, kulturës, gjuhës dhe letërsisë së tjetrit, që në këtë rast është shoqëria, 

gjuha, kultura dhe letërsia italiane”.(Ndreu, 2021:6)  

Ndjenja e të qenit të huaj i bën të ndihen të humbur në hapësirë, megjithatë ata, në vetminë e 

tyre, e në imagjinatë e krijojnë atdheun e vet. Kështu, kjo vetmi, kthehet në liri të brendshme 

krijuese. Çdo poet arbëresh në poezinë e tij, atdheut i këndon me shumë dashuri, dhembje e 

mall, përderisa subjektin e poezive e përcjellë vetmia.  Për një orientim më të mirë  në  punim 

do të përqendrohem kryesisht vetëm tek disa poetë arbëresh dhe në një analizë kritike të poezive 

të tyre të cilat janë të shkruara përgjatë rrjedhës së kohërave.  

Të po këtij segmenti imagologjik janë edhe vëllime  tjera  të  autorëve tjerë si, poeti Zef  

Skiro Di Maxhio (Giuseppe Schiro Di Maggio) (1944), botuar në vitin 2000, titulluar “Poezi 

dashurie në kohë vdekjeje” (Poesiad’amore il tempo di morte). Poezitë e këtij vëllimi janë 

poezi “monotematike” kushtuar Kosovës. Karmel Kandreva me poezinë “Në Prizren për 

qindvjetorin e lidhjes” (Berisha. 2008: 462), Zef Kakoca – “Mirëmëngjesi Kosovë”, Francisk  

Fuska- “I pari mall” ( vëllait Ibrahim Kodra ), “Prishtina” (Imri Badallaj).Këndvështrimi i 

autorëve arbëresh zgjerohet edhe më tej, me autorin Zef Del Gauido (1921) i cili boton vëllimin 

“Një kurorë vjershash për Kosovën” (Corigliano) në vitin 1980. (Berisha. 2008:401)  

Nëse e vendosim Kosovën në një moment historik si p.sh. viti 1998- 1999 kryesisht në 

poezi, jepet si temë lufta e fundit në Kosovë. Tek arbëreshët, përveç kufijve që distancojnë "ne" 

nga "ata", ndjenjat nuk janë të kufizuara. Idetë për tjetrin hyjnë edhe te një tjetër poet arbëreshë 

Buzëdhelpri në dy nga poezitë e tij“E Kushtuar njei vashje kosovare”, dhe “Nata e Kosovës” 

në vëllimin e tij titulluar, “Telet e Zëmrës”, botuar në vitin 2013.   

Poezia “Nata e Kosovës” subjektizon dëbimin e kosovareve nga shtëpitë e tyre, nën zhurmën 

e artilerisë së rëndë: Ku po shkojnë bijtë e tu, Kosovë?\T i zgjuan në natë serbët dinakë \Me 

zhurmën e tanksavet\Me goditjen e pushkavet\. (Buzëdhelpri 2013: 80).   

Poezia paraqet realitetin e viteve 1997- 1998-1999.   

 

 

 



 

Përfundim  

Në historinë e të gjithë letërsive, idetë për tjetrin ekzistojnë pothuajse në të gjitha periudhat 

letrare. Letërsia jo vetëm që manifeston empatinë e vet, duke bashkëjetuar në këtë proces me 

ndjeshmërinë e tjetrit, por ajo gjithashtu shkon një hap më tej, duke marrë vullnetarisht rolin 

(ose, më mirë, lëkurën)e tjetrit, si dhe të sfidës themelore të të qenit Tjetri. (Sheleva, 2020 142).  

Termi “Tjetër” është bërë një nga çështjet kryesore dhe nocion kryesor në studime kulturore, 

por edhe në ato studime teorike-letrare në fund të shekullit XX dhe në fillim të shekullit XXI.   

Vlera e imagologjisë qëndron në atë se, sipas Imagologëve, tjetri na mundëson ta njohim vetën 

dhe ata përpiqen pareshtur që në objektin e imagologjisë të vendosin problemin e tjetrit.  

Edhe shkrimtarët përfaqësues të letërsisë arbëreshe paraqesin qasjen e tyre poetike dhe 

individuale ndaj Kosovës, dhe vetmisë së tyre që e ndjenë larg kombit e cila u reflektua pastaj 

në poezitë e tyre, pra, në këtë rast, Kosova si tjetri luan një rol të rëndësishëm në poezi.   

Bota tematike e poezive të tyre është kombi dhe dashuria, dhe poezia ishte një terren i 

favorshëm që arbëreshët arritën ta ruajnë identitetin e tyre dhe ndjenjën e të qenit arbëror.  

Arbëreshët përmes poezive të tyre në mënyrë të përmbledhur e thonë se objektivi kryesor i tyre 

është Kombi, dhe ata përfundojnë duke besuar se edhe ata vet janë shpirti i këtij kombi.  

Këta autorë nuk e tjetërsojnë vetveten.  

Festim RIZANAJ  

GAZETARIA LETRARE E DRITËRO AGOLLIT: ANALIZË E ROMANIT  

“ARKA E DJALLIT”  

  

Abstrakt  

Koncepti i gazetarisë letrare, në formën e tij më të thjeshtë, mund të përkufizohet si 

transferimi i fakteve dhe ngjarjeve në vlerë të lajmit në përputhje me të vërtetën përmes 

metodave dhe formave letrare. Kjo formë e të shkruarit mund të quhet edhe gazetari narrative 

ose gazetari e re. Koncepti i gazetarisë letrare lindi nga përdorimi i koncepteve të letërsisë dhe 

gazetarisë së bashku. Gazetaria letrare nuk është gazetari për letërsinë; por të bësh gazetari në 

formë letrare. Tekstet e gazetarisë letrare janë në thelb tekste që lexohen si romane. Wolfe 

përshkruan zhanrin e ri si gazetari që lexohet "si një roman" sepse përdor katër teknika të 

përdorura nga romancierët: vendosjen e rrëfimit në skena specifike; përdorim i gjerë i dialogut 

realist; rrëfim nga këndvështrimi i personazheve; dhe një sy për detajet e përditshme të 

"statusit" që zbulojnë realitetin shoqëror të personazheve.  

Studimi është një përpjekjeje modeste për t'i shërbyer qëllimit të promovimit të 

gazetarisë letrare në fushën e gazetarisë në trojet shqiptare. Për këtë arsye, jemi munduar të 

analizojmë romanin “Arka e Djallit” të autorit Dritëro Agolli. Analiza e përmbajtjes u përdor 

si metodë në studim. Në këtë kontekst vepra është analizuar në 7 kategori, tipare të gazetarisë 

letrare: ndërtim skenë për skenë, dialog i gjerë, pikëpamje të shumëfishta dhe përshkrim i 

hollësishëm i simboleve të statusit të jetës së individëve, dokumentacioni, rrëfimi letrar, 

hulumtimi i thelluar.   

Fjalët kyçe: Gazetaria Letrare, Gazetaria e re, letërsia e realitetit faktik, Dritëro  

Agolli, Arka e Djallit  

Abstract  

The concept of literary journalism, in its simplest form, can be defined as the transfer 

of facts and events in the value of news in accordance with the truth through literary methods 

and forms. This form of writing can also be called narrative journalism or new journalism. The 

concept of literary journalism arose from the use of the concepts of literature and journalism 

together. Literary journalism is not journalism for literature; it means to do journalism in 

literary form. Literary journalism texts are essentially texts that are read as novels. Wolfe 

describes the new genre as journalism being read "like a novel" because it uses four techniques 



 

used by novelists: placing narrative in specific scenes instead of shifting "historical" tendencies; 

extensive use of realistic dialogue; narration from the point of view of the characters; and a 

look at the daily details of “status” that reveal the social reality of the characters.  

The study is a modest attempt to serve the purpose of promoting literary journalism in 

the field of journalism in Albanian lands. For this reason, we have tried to analyze the novel 

"Devil's Ark" by Dritëro Agolli. Content analysis was used as the method in the study. In this 

context the work is analyzed in 7 categories, features of literary journalism: stage-by-stage 

construction, extensive dialogue, multiple views, and detailed description of the symbols of the 

life status of individuals, documentation, literary narrative, in-depth research.  

Keywords: Literary Journalism, New Journalism, Literature of Factual Reality, Dritëro 

Agolli, Arka e Djallit.  

1. Hyrje  

Dritëro Agolli është personaliteti që përfaqëson njëherësh një shkrimtar të shquar dhe 

një gazetar e publicist të shquar. Me kontributin e vet si gazetar dhe publicist, ai lëvrojë në 

zhanre të ndryshme të gazetarisë së shkruar duke pasuruar kulturën shkrimore dhe duke 

pasuruar publicistikën.  

Vepra është analizuar në një sfond konceptual dhe historik brenda kornizës së literaturës 

përkatëse, duke përdorur tiparet e gazetarisë letrare. Megjithëse analiza bazohet në 

karakteristikat e referuara në ekzaminimin e teksteve të gazetarisë letrare, studimi synon të 

zbulojë kontributin e praktikës dhe kuptimit të gazetarisë së Agollit dhe ndikimin e autorit në 

traditën e gazetarisë letrare, si dhe të vlerësojë përshtatshmërinë e tekstit ndaj zhanrit. Në roman 

vihet në pah hulumtimi i thellë i Agollit; ndërsa hulumtonte, ai bëri intervista, analizojë 

dokumente dhe përfitoi nga lajmet përkatëse të gazetave. Ai gjithashtu komenton në formën e 

vet satirike, por edhe kritikon njëkohësisht.  

1.1. Gazetaria letrare  

Gazetaria letrare, e cila lindi nga përdorimi i koncepteve të letërsisë dhe gazetarisë së 

bashku, është shprehje letrare dhe jo-trilluese që përqendrohet në zbulimin kulturor. Tekstet e 

gazetarisë letrare janë tekste që lexohen si romane. Qëllimi kryesor; është zhvillimi i një 

praktike gazetarie që përshkruan një moment në kohë duke lënë kuptimin tradicional të 

gazetarisë që u përgjigjet pyetjeve se kush, çfarë, kur, ku, pse dhe si.   



 

Gazetaria letrare është një zhanër që i jep përparësi gazetarisë, domethënë ka qëllimin 

e gazetarisë. Në gazetarinë letrare, tekstet duhet të jenë të rëndësishme për lajmet. Një gazetar 

letrar i kushton më shumë kohë subjektit me të cilin merret sesa një reporter, gazetar investigimi 

ose një gazetë, dhe kryen punë më intensive me kërkime më të hollësishme. Bërja e analizave 

të thella dhe përcjellja e kësaj tek lexuesi në një gjuhë letrare është një nga detyrimet e 

gazetarisë letrare (Özer, 2017, f.7).  

Gazetaria letrare kërkon të zbulojë një të vërtetë më të madhe sesa të vërtetat e 

verifikuese që mund të përpilohen vetëm. Kështu, gazetaria letrare bëhet një nga llojet më 

ambicioze të gazetarisë. Prandaj, ai fton diskutimin e rolit të imagjinatës për të treguar realitetin 

nga një perspektivë unike (Morton, 2018, f. 94-95).  

Mund të thuhet se cilësia letrare e tekstit të gazetarisë letrare reflekton jo vetëm 

metaforat dhe gjuhën poetike, por edhe dialogët dhe përmbledhjet. Për shkak se narracioni është 

me shumë shtresa, ai mund të përshkruajë humbjet dhe fitoret e njerëzimit, kënaqësitë dhe 

shqetësimet e tij përmes veprimeve të një personazhi, dhe ta paraqesë atë brenda kornizës së 

tregimit. Tom Wolfe thotë se kjo është krijuar si krijimi i dialogut, ndërtimi i skenës për skenë, 

paraqitja e perspektivës dhe shpjegimi i detajeve të situatës. Këta elementë vijnë nga realiteti 

shoqëror i përdorur për të portretizuar personazhe të vërtetë të bazuar në njerëz (Passos et al., 

2010, f. 31-32).  

Tom Wolfe, Norman Sims dhe Mark Kramer kanë dhënë kontribute të rëndësishme në 

konceptualizimin e përkufizimit të gazetarisë letrare. Një nga studimet e para gjithëpërfshirëse 

është një numër artikujsh të shkruar nga akademiku, shkrimtari dhe gazetari Tom Wolfe në 

New York Magazine dhe një vepër antologjike e botuar në vitin 1973 me emrin Gazetaria e Re 

(New Journalism). Në 1995, Norman Sims dhe Mark Kramer shkruan librin e tyre mbi 

gazetarinë letrare, “Koleksionet më të mira të jo-trillimeve amerikane”. Antologjia klasike e 

Norman Sims, Gazetarët Letrarë (The Literary Journalists), ishte burimi kryesor për shumë 

gazetarë letrarë në vitet e para (Connery, 2010, f. 114). Koncepti i gazetarisë letrare është 

përdorur në letërsinë perëndimore, veçanërisht në Amerikë, duke filluar nga gjysma e dytë e 

shekullit XIX.  

Gazetaria letrare u përdor për herë të parë në letërsi duke iu referuar veprës Ditari i Vitit 

të Murtajës (A Journal of the Plague Year) të shekullit të 18-të nga shkrimtari dhe gazetari 

Daniel Defoe (Erdem, 2016, f. 130). Özer (2013, f.32) thotë se ka disa që pretendojnë se 



 

gazetaria letrare filloi me Silence Dogood. Thuhet gjithashtu se koncepti i gazetarisë letrare ka 

filluar të përdoret intenzivisht në letërsinë perëndimore, veçanërisht në SHBA, duke filluar nga 

gjysma e dytë e shekullit XIX (Erdem, 2016, f. 131).  

Gazetaria letrare në Amerikë është zhvilluar si "Gazetari e Re". Tri herë ka pasur 

gazetari të re në këtë vend. Përvoja e parë në vitet 1830 quhet epoka e Penny Press. E dyta ishte 

gjatë periudhës së Shtypit të Verdhë midis 1890 dhe 1910, dhe e treta ishte në fillim të gjysmës 

së dytë të shekullit të 20 -të.  

Në deklaratën e tij të botuar në New York Magazine në 1972, Wolfe thekson se lëvizja 

e Gazetarisë së Re synon të kombinojë shkrimin krijues dhe gazetarinë në gjurmët e 

romancierëve shoqëror të shekullit të nëntëmbëdhjetë si Charles Dickens, Honore de Balzac, 

Leo Tolstoy. Wolfe, në parathënien e antologjisë së tij, në të cilën ai mblodhi shembuj të 

gazetarisë letrare të shkruara në vitet 1960, ai tërhoqi vëmendjen për faktin se këto tekste 

lajmesh, të cilat mund të lexohen si romane, janë një produkt i nevojës për të pasqyruar 

atmosferën tronditëse të periudhës. Në një artikull që ai botoi në Harper's Magazine në 1989, 

Wolfe përmend Dickens, Balzac dhe (Emile) Zola, të cilët ishin gazetarë në shekullin e 

nëntëmbëdhjetë, midis shkrimtarëve që vepruan me supozimin se “romancieri duhet të shkojë 

përtej përvojës së tij personale dhe të kthehet për shoqërinë si një reporter”.  

Wolfe, ndryshe nga modeli klasik i lajmeve, shpjegon këndvështrimin personal të 

gazetarit, fuqinë e tregimit dhe rrëfimin e detajuar si një kuptim gazetarie që ndikoi në lëvizjen 

e Gazetarisë së Re, ndër shkrimtarët e gjeneratës së ardhshme si Ernest Hemingway, John 

Steinbeck dhe përvojat letrare në gjysmën e parë të shekullit XX. Ai përkujton George Orwell, 

i cili dha shembuj të rëndësishëm të gazetarisë letrare britanike në të njëjtat vite, si dhe 

shkrimtarët amerikanë që ndërtuan ura midis veprave të tyre (1990: f.19-20). Një nga tekstet 

më të rëndësishëm që pasqyron ndikimin e fortë të trashëgimisë së Orwell në elementet dalluese 

të gazetarisë letrare dhe, më e rëndësishmja, në transformimin e tij në një kuptim proteste me 

vlerat që përfaqëson kundër normave mbizotëruese të gazetarisë, është Rruga për në skelen 

Uigan (Wigan Pier Road).  

2. Metoda  

Teknika e analizës së përmbajtjes u përdor në studim. Kjo teknikë bazohet në 

konceptimin e të dhënave të grumbulluara, duke i organizuar në mënyrë logjike sipas 

koncepteve të reja dhe në përcaktimin e temave që shpjegojnë të dhënat në përputhje me 



 

rrethanat. Përcaktimi i aranzhimeve dhe temave të përmendura në përkufizim u krye në 

kontekstin e veçorive të gazetarisë letrare.   

2.1. Mostra  

Si mostër për studim është marrë romani “Arka e djallit” e Dritëro Agollit. Në roman 

janë nxjerrë pjesët ku flitet për shkuarjen në Turqi të personazheve në roman. Meqenëse në 

pjesët e shkëputura të shkuarjes në Turqi të personazheve të romanit jepen detaje gjatë 

rrugëtimit atëherë këto pjesë të shkëputura vlerësohen si udhëpërshkrim. Prandaj, ky 

udhëpërshkrim i dal nga romani përbën mostrën e hulumtimit tonë.   

  

2.2. Instrumentet   

Karakteristikat e gazetarisë letrare të përdorura në analizën e përmbajtjes përbëhen nga 

7 kategori. Këto tipare të gazetarisë letrare në veprën e Murat Erdem (i cili i përpilojë duke u 

bazuar në tiparet e cekura nga Wolfe dhe Sims) janë si më poshtë:  

1. Dizajnimi i Skenës, shpjegon rikrijimin e të gjitha ngjarjeve nga autori me një 

rrëfim të njëpasnjëshëm. Në një kuptim, ne mund ta krahasojmë atë me skenat e filmit. Ky 

proces i referohet krijimit të një sekuence duke riorganizuar skenat pasi ato janë xhiruar 

ndryshe. Në këtë mënyrë, autori e kornizon siç duhet subjektin me të cilin merret duke paraqitur 

zhvillimin e ngjarjeve në mendjen e lexuesit. Sigurisht, megjithëse krijimi i skenave duket të 

jetë i trilluar ose i riprodhuar në një kuptim strukturor, nuk është e mundur të devijosh nga 

realiteti i ngjarjeve ose të injorosh ato reale.  

2. Tregimi nga personi i tretë është kur një person i cili i njeh të gjitha faktet i 

paraqet ngjarjet në një pozicion objektiv dhe që sheh gjithçka. Përdorimi i këtij këndvështrimi 

të përdorur në romane siguron komoditetin dhe besueshmërinë e lexuesit duke u thënë nga një 

sy që di gjithçka. Mund të themi se veprat ndryshojnë nga gazetaria letrare në këtë pikë, 

përkatësisht me strukturën e tyre narrative. Sidoqoftë, gazetaria letrare nuk e pengon një 

narrator të zërë vend si personazh në tregim ose ngjarje.  

3. Në konceptin e Regjistrimit të Plotë ose Dialogut të Plotë, në vend që të 

paraqisni vetëm një pjesë të dialogëve të përdorur në gazetarinë klasike për arsye të zgjedhura 

ose të tjera, të gjitha janë dhënë dhe "detajet e situatës" janë pasqyruar në mënyrë të pasur.  



 

4. Përkufizimi Detajet e Situatës është një nga elementët më të rëndësishëm të 

gazetarisë letrare. Ky koncept përfshin tonin e zërit, mimika-gjestin dhe shprehjet e fytyrës së 

njerëzve në ngjarje/subjekt/lajme, qëndrimet e tyre, të gjitha detajet e vendeve ku ndodhi 

ngjarja, sendet, dhe veshjet e tyre në detaje. Mund të ketë shprehje të hollësishme nga objektet 

në një dhomë të thjeshtë deri tek shprehjet e fytyrës së njerëzve që i përkasin segmenteve të 

ndryshme shoqërore në një shfaqje të madhe. Sigurisht, në gazetarinë tradicionale, 

informacioni bazë paraqitet me një qasje 5W1K, ndërsa narracioni i gazetarisë letrare paraqet 

të gjithë njerëzit/situatat dhe vendet e subjektit në të gjitha detajet, dhe lexuesi ka një shqetësim 

për të krijuar një tablo të pasur në mendjen e tij.  

5. Çështjet e bazuara në dokumente janë elementë të domosdoshëm për realitetin 

e bazuar në dokumentarë, të provueshëm, gazetarinë letrare, e cila është një nga vlerat 

themelore të gazetarisë. Struktura më e rëndësishme e letërsisë klasike është trillimi i saj, 

domethënë një rrëfim i bazuar në trillim për të forcuar dhe pasuruar komplotin e krijuar. 

Sidoqoftë, një nga kushtet e pazëvendësueshme të gazetarisë letrare është se ajo duhet të 

bazohet në fakte dhe gjithçka që lidhet me ngjarjen/subjektin/fenomenin ose personin duhet të 

ketë dokumente të provueshme.  

6. Një veçori tjetër që ne mund ta përkufizojmë si Të bësh kërkime të thella dhe 

të hollësishme dhe të jesh pjesë/subjekt i ngjarjeve/subjektit është ndoshta blloku themelor 

ndërtues i konceptit të gazetarisë letrare. Në fakt, të bësh kërkime të thella është gjithashtu një 

element i domosdoshëm i gazetarisë, por gazetarët janë të shqetësuar për krijimin dhe 

publikimin e lajmeve sa më shpejt të jetë e mundur, përballë problemeve të kohës ose rrezikut 

të zhdukjes së subjektit në agjendën publike. Gazetarët letrarë, nga ana tjetër, mund të bëjnë 

kërkime dhe të punojnë për një kohë shumë të gjatë në temën me të cilën merren, sepse nuk 

kanë shqetësime për kohën. Sidoqoftë, debati për të qenë i njëanshëm dhe i paanshëm është më 

i shpeshti. Fokusi është në faktin se gazetari letrar është pjesë e subjektit me të cilin merret dhe 

është njëkohësisht vëzhgues dhe aktivist duke e përjetuar atë personalisht. Autori merr pjesë në 

ngjarje vetë në lidhje me temën me të cilën merret dhe mund të shkruajë për përvojat e tij duke 

qëndruar në këtë pozicion për një kohë të gjatë.  

7. Rrëfimi letrar, nga ana tjetër, është paraqitja e lëndës ose ngjarjes së studiuar te 

lexuesi duke shkruar në një gjuhë letrare, të sinqertë dhe të rrjedhshme. Kjo është kryesisht 

duke përdorur një formë narrative letrare, në të vërtetë duke përdorur më shumë teknika 

narrative ose fiktive të tregimit, duke krijuar rrëfimin duke bërë dramatizim dhe duke i dhënë 



 

vend dialogëve. Në vend të prozës së gazetarisë, përshkrimet e gjalla, alegoria, metafora, 

metonimia, ironia, përdorimi i imazheve, simboleve dhe shprehjeve humoristike dhe sarkastike 

janë themeli i gazetarisë letrare. Në këtë mënyrë, synohet që ta tërheqë lexuesin në temë sa më 

shumë që të jetë e mundur dhe ta lexojë veprën më shumë (Erdem, 2016: 133135).  

3. Analizë e romanit “Arka e Djallit”  

Romani “Arka e Djallit” ka një histori. Më shumë se tre të katërtat e tij janë shkruar në 

fillim të viteve 80-ta. Në duke romani përcjellë një humor të lehtë e herë grotesk por në fakt ai 

është tragjik për fatin e njeriut krijues, për shpërdorimin e historisë, për kompleksitetin e natyrës 

njerëzore, për lirinë e individit dhe çdo krijimi në përgjithësi. Romani është analizuar në shtatë 

pika të cekura më lartë.  

Dizajnimi i Skenës: Në këtë veçori të gazetarisë letrare, ngjarjet e përjetuara ose të 

mësuara nga autori janë shkruar në një strukturë të caktuar. Në varësi të fuqisë shprehëse të 

autorit, ngjarjet janë rregulluar në një rend të caktuar dhe lexuesi merr ndjenjën e shikimit të 

një filmi.  

Romani “Arka e Djallit” përmban skena të ndryshme nga autori.  

Romani nis me shkuarjen e Cute Babuljes  në fshatin Qershizë për të gjetur shënimet e 

fshehura të Bamkës. Pjesa e udhëpërshkrimit, që e përbën thelbin e veprës, fokusohet në vizitën 

e tij në Turqi, rrugën sfidat etj. Përmbledhje e përshkrimit të udhëtimit nëpër Greqi dhe 

pjesërisht në Turqi. Përshkrimi nis nga parapërgatitjet me pasaporta e viza, makina e udhëtimit, 

rruga nëpër Greqi dhe pushimet gjatë rrugës, mbërritja në Stamboll, qëndrimi në Hotel, pastaj 

shëtitja nëpër Stamboll duke shijuar edhe ushqimet, udhëtimi për në Konja, marrja pjesë në 

ritualin fetar të dervishëve dhe në konferencën ndërkombëtare mbi folklorin.  

Tregimi nga personi i tretë: Është paraqitja e ngjarjeve nga një pozicion objektiv dhe 

gjithëpërfshirës nga një person që i njeh të gjitha faktet. Thuhet se kjo pikëpamje e përdorur në 

romane siguron komoditetin dhe besueshmërinë e tregimit të ngjarjeve te lexuesi me një sy që 

di gjithçka. Mund të themi se kujtimet ose veprat autobiografike ndryshojnë nga gazetaria 

letrare në këtë pikë, përkatësisht me strukturën e saj narrative. Sidoqoftë, gazetaria letrare nuk 

e pengon një narrator të marrë pjesë si një personazh në tregim ose ngjarje.  

Agolli tregon për ngjarjet vetë, nëpërmjet personazhit të Bamkës. Herë pas here, ai 

përfshin gjithashtu mendimet dhe deklaratat e të tjerëve. Në fakt, shumica dërrmuese e asaj që 



 

thuhet është informacion i marrë nga vendi i ngjarjes, duke u bërë pjesë e saj dhe nga bisedat 

me të tjerët. Ai vet e thekson se punën për këtë roman ja ka lehtësuar edhe Çoti Papuli, gazetar 

i vjetër dhe sekretar i përgjithshëm i Bashkimit të Gazetarëve, me historitë e tij të papritura dhe 

të çuditshme, që janë përdoru në roman, veçanërisht këngët popullore, shprehjet dhe fjalët e 

urta.  

Regjistrimi i plotë ose dialogu i plotë: në vend që të paraqisni vetëm një pjesë të 

dialogëve të zgjedhur të përdorur në gazetarinë klasike ose për arsye të tjera, të gjitha janë 

dhënë dhe "detajet e situatës" janë pasqyruar në mënyrë të pasur.  

Agolli përdor dialogë të plota të personazheve gjatë vizitës në Turqi, në të cilat janë 

paraqitur debatet në mes personazheve.  

“Bamkë, një cigare – thirri Cute Babulja, megjithëse pak e pinte duhanin – Nuk ka një 

udhëzim të tillë nga shteti për folklorin. Vallja e dervishëve është folklor.  

- Folklor fetar! – tha Mitro Karapataqi.  

As njëri as tjetri nuk kishin të drejt. Vallja e dervishëve fatkeqësisht nuk ishte folklor, 

por diçka tjetër; ishte përpjekje simbolike për të interpretuar një filozofi të veçantë, por unë 

këtë nuk mund t’ia shpjegoja në dhomë as Cute Babules, as Mitro Karapataqit pasi do ta 

ndërlikoja më shumë gjendjen e krijuar.  

- Unë të urdhëroj të vish! Pjesëmarrja jonë në manifestim liturgjik të dervishëve 

lidhet ngushtë me raportet miqësore turko-shqiptare. Mos kërkon ti, Mitro Karapataqi, t’i 

ftohesh këto raporte? Ti e sheh se qytetet turke: Stambolli, Bursa, Ankaraja dhe aq më 

shumë  

Konia janë pëllëmbë me kupola e minare xhamish. Sa ç’kanë kupola xhamishë këto qytete, 

s”kanë qeleshë banorët e qyteteve tona. Dhe ne që qenkëshim ateistë, ne që paskëshim braktisur 

fenë dhe që, sipas teje shteti ynë ndalon delegacionet tona të marrin pjesë në veprimtarië fetare, 

kur ndodhen jashtë vendit, duhet të mbyllemi brenda në hotele që të mos shohim xhami e tyrbe, 

se u ndikuakemi nga ideologjita idealiste teologjike....  

Agolli në këtë roman e përshkruan rrugëtimin për në Turqi nëpërmjet Greqisë me detaje 

që nga sigurimi i vizave, shkuarja deri na aeroport, rruga nëpër Greqi e ndalesat për pushim, 

Hoteli në Stamboll etj. Këto përshkrime na bëjnë të kuptojm se Agolli ka regjistruar çdo lëvizje 

të bërë gjatë këtij udhëtimi.  



 

Detajet e Situatës:  Kjo veçori e gazetarisë letrare përfshin përshkrime për vendin, 

personin dhe situatën në ngjarje. Këto detaje, të cilat i transmeton autori në një mënyrë të 

veçantë shprehjeje, ndihmojnë lexuesin të kuptojë më mirë subjektin. Ky element, i cili përbën 

aspektin letrar të studimeve të gazetarisë letrare, sjell veçori të tilla si rrjedhshmëria, zhytja, 

kurioziteti dhe integrimi. Agolli në roman i përshkruan detajet e situatës duke filluar që nga 

dukja e personazheve, objekteve, vendeve e deri te ceremonitë. Ja një shembull ilustrues:  

“Atëherë, kur nuk e kishim mendjen, papritur u dëgjua në sallë një “ah!” i zgjatur. 

Dervishët, të drejtuar nga semazeni, i pari Semasë, i veshur me mantel të gjatë, që i 

shembëllente një gunë në ngjyrë kafes së errët, ecnin ngadalë njëri pas tjetrit. Si i ranë përmes 

sallës, dolën në skenë dhe formuan një unazë të madhe. Të gjithë ishin veshur me fustanë të 

bardhë gjer në fund të këmbëve dhe kishin vënë në kokë qylafë të gjatë po në ngjyrë kafeje, më 

të gjatë se qeleshet e burrave të Kavajës sonë. Vetëm, Semazeni, drejtuesi i Semasë, d.m.th i 

kësaj ceremonie, kishte mantel. Por pastaj para se të fillonte vallja, ai e zhveshi mantelin. Me 

heqjen e kësaj rrobeje, sipas teorisë së Semasë, ai lind shpirtërisht, bëhet fëmijë i së vërtetës. 

Ngriti krahët, i kryqëzoi para gjoksit dhe u bë gati të marrë në mënyrë imagjinare Kerem-i 

Ilahinë, domethënë aktin e nderuar, duke u kthyer në dëshmitar i Allahut, në numër një. Mandej 

vështroi drejt tavanit, me një fjalë drejt diellit, më krahë të hapur, duke bërë duva me dorën e 

djathtë, ndërsa të majtën e ktheu nga trualli, që përfaqëson tokën, në mënyrë që të tregojë se 

bukurinë shpirtërore të sjellë nga Allahu po e çon në popull. U kthye nga e djathta në të majtë, 

rreth zemrës, bëri shenjën e përqafimit, për të treguar se njeriu është krijuar për të dashuruar 

dhe pëshpëriti me vete fjalët e hazreti  

Mevlana Muhamed Xheladin Rumiut: ‘Të gjitha dashuritë janë ura për dashurinë hyjnore. Por 

ai që nuk i shijon, nuk i di’. Pas kësaj dervishët, duke i dhënë selam njëri-tjetrit, bënë një ecje 

të çuditshme të përsëritur tri herë nën tingujt e një kënge të zgjatur si me të qarë. Kjo ishte 

përshëndetja që i bënte shpirti shpirtit, të fshehur brenda qenieve. Mandej filloi rrotullimi i 

trupave të dervishëve rreth vetes, rrotullim i shpejtë si ai i gurit të mullirit, që të vinte çudi se 

si nuk u merreshin mendtë. Vetëm semazeni nuk vërtitej. Ai qëndronte me fytyrë përpara dhe 

lutej…. “Semaja përfundoi me leximin e Kuran-i Kerimit: “Si lindja ashtu edhe perëndimi janë 

të Allahut. Ngado që të kthehemi, atje është fytyra e Allahut, sepse Allahu përfshin çdo gjë, çdo 

vend, pasi është i gjerë, është dijetar.” Semazeni bëri një lutje për të gjithë shpirtrat e 

besimtarëve dhe vallja u mbyll.”  

Çështjet e bazuara në dokumente - Realiteti i provuar, i bazuar në dokumente, i cili 

është një nga vlerat themelore të gazetarisë, është gjithashtu një element i domosdoshëm për 



 

gazetarinë letrare. Në bazë të përshkrimeve të bëra Agolli e vërteton se kishte marrë pjesë në 

këtë vizitë në Turqi si pjesëmarrës në një konferencë dhe se ishte përgatitur për këtë. Ja një 

shembull:   

Unë, ndoshta, dija më shumë pasi kisha lexuar disa libra të Mevlanasë, si “Mesnevi”,  

“Divani Kebir”, “Fi-hi-Ma-fih”, “Mexhanis-Seba” (Mexhlisi i të shtatëve) e të tjerë në poezi 

e prozë.   

Të bësh kërkime të thella dhe të hollësishme dhe të jesh pjesë/subjekt i 

ngjarjeve/subjektit: Veçoria e bërjes së hulumtimit të thellë dhe të detajuar dhe të qenit 

pjesë/subjekt i ngjarjeve/subjektit është ndoshta blloku themelor ndërtues i konceptit të 

gazetarisë letrare. Gazetarët letrarë, nga ana tjetër, mund të bëjnë kërkime dhe të punojnë për 

një kohë shumë të gjatë mbi temën me të cilën merren, sepse nuk kanë shqetësime për kohën. 

Sidoqoftë, pika ku diskutimi për të qenë i njëanshëm dhe i paanshëm është më intensivi është 

se gazetari letrar është pjesë e subjektit me të cilin merret dhe është njëkohësisht vëzhgues dhe 

aktivist duke e përjetuar atë personalisht. Autori merr pjesë në ngjarje në lidhje me temën që 

trajton dhe mund të shkruajë për përvojat e tij duke qëndruar në këtë pozicion për një kohë të 

gjatë.  

Agolli për vizitën në Turqi ishte përgatitur e lexuar dhe kishte marrë shënime, 

konsultuar libra për të përshkruar me vend ngjarjet e përjetuara. Ja një shembull:   

“Sema, o Bamkë, shkencërisht është rrotullimi, ja kjo që bëjnë dervishët. Nuk ka qënie 

që të mos rrotullohet! Tipari i përbashkët i të gjithë trupave dhe qënieve është rrotullimi i 

elektroneve dhe protoneve në atome. Nga ky rrotullim nuk përjashtohet njeriu. Në fakt kjo valle 

e këtyre dervishëve na tregon vërejtjen brenda atomit dhe shpirtit. Njeiru është një rrotullim. 

Atij i rrotullohet gjaku, ushqimi, jeta dhe vdekja. Rrotullohet bashkë me tokën, si elektronet dhe 

protonet me atomin. Doemos, rrotullimet e trupat të tjerë janë të pandërgjegjshme. Kurse disa 

rrotullime të njeriut janë të ndërgjegjshme, se ai ka mendjen. Pikërisht, sipas Mevlanasë njeiru 

merr pjesë në këtë lëvizje të qënieve me mendjen dhe dashurinë e tij. Me pjesëmarrje në lëvizje 

njeriu dëshmon, kujton dhe bën duva për ekzistencën e Krijuesit të Madh. Prandaj, rituali i 

Semasë, që po shikojmë, pasqyron udhëtimin qiellor të njeriut dhe orientimin e tij drejt të 

vërtetës, lartësimin e vet përmes dashurisë, duke braktisur egoizmin, për të arritur në fazën e 

pjekurisë dhe përsosjes. Me këtë ai kthehet në një gjendje të re apo kuptim të ri, i mbushur plot 

dashuri, për t’i shërbyer të gjitha krijesave me ndjenjën e përgjegjësisë së madhe.”  



 

Rrëfimi letrar: Fakti që subjekti i diskutuar i përcillet lexuesit në një gjuhë të 

rrjedhshme dhe artistike gjen homologun e tij në këtë vepër të Agollit. Satira e humori janë 

pjesë përbërëse në këtë roman. Pjesa letrar në udhëpërshkrimin e Cute Babuljes ndërlidhet me 

satirën dhe humorin si figurë letrare në veprën e Agollit. Edhe pse përshkrimet e vendeve, 

ngjarjeve, rrethanave dhe situatave janë të bazuara në fakte, Agolli letraritetin e shpreh 

nëpërmjet situatave dhe dialogëve satirike në vepër.  

4. Përfundim  

Në këtë punim është analizuar romani “Arka e Djallit” të Dritëro Agollit, konkretisht 

udhërpërshkrimi drejt vizitës në Turqi për pjesëmarrje në konferencë ndërkombëtare. Kjo pjesë 

e romanit, e analizuar mbi pikat metodologjike të gazetarisë letrare jep pasqyrimin se Agolli 

gjatë këtij udhëpërshkrimi bënë përshkrimin e skenave gjatë udhëpërshkrimit të Cute Babuljes 

në konferencën ndërkombëtare në Turqi. Edhe pse përshkrimi është subjektiv situatat janë 

përshkruar në detaje duke integruar edhe rrëfimin letrar. Në bazë të informacione që ndanë me 

lexuesin vijmë në përfundim se Agolli bazohet në hulumtim të thellë dhe pjesëmarrje në vendin 

e ngjarjes duke ofruar fakte të sakta mbi skenat e udhëtimit, vendet e qëndrimit, figurat e 

ndryshme që ceken në vepër, ritualet e tradita që zënë hapësirë gjatë udhëtimit të Cute Babuljes. 

Si rezultat i kësaj, mund të konkludojmë që vepra Arka e Djallit ngërthen në vete një 

udhëpërshkrim që plotëson pikat që e karakterizojnë një vepër si gazetari letrare.   

Esma DODAJ  

“FYTYRAT” E VETMISË PASHKIANE TE “TREGIMET FANTASTIKE”  

(Rasti i “Ora", “I ziu" dhe “Lutjet e mbrëmjes")  

  

Abstrakt  

“Tregimet fantastike”, specifikisht tregimet: “Ora", “I ziu" dhe “Lutjet e mbrëmjes" do të 

merren në konsideratë lidhur me një procedim poetik që mund të identifikohet në disa nivele 

të tij, si një mënyrë e veçantë krijuese. Pikërisht vetmia si kategori tematike, stilistike e 

semantike e narrativës pashkiane. Është vetmia dhe të gjitha trajtat e saj si gjendje 

postmoderne, e shtrirë në disa rrafshe, nga ato të dukshmet, drejt niveleve më të thella 

kuptimore, e zhvilluar në çifte që iu përkasin kategorive të ndryshme, ajo e cila i ndërton këto 

tregime. Pranimi i kësaj linje si procedim poetik, faktohet nga kuptimi i dalë përmes analizës 

tekstore. Ajo gërshetohet me përcaktime të karakterit imazhor, simbolik e metonimik, të cilat 

ndihmojnë për t’i zbërthyer personazhet, të cilët në fakt, i rrëfejnë vetë shumicën e këtyre 

elementeve. Këtë zbërthim dhe kuptim teksti e ndihmon shumë dekonstruksioni, i kuptuar si 

strategji leximi.  

Fjalët çelës: vetmia, tëhuajësimi, antinomitë, figurat semiotike, hipotipoza  

 

  Abstract  

Anton Pashku’s short stories can be studied in many aspects, which has been confirmed by the 

ways of approach by researchers who have dealt with those short stories and the problems 

posed in their studies, which from time to time have highlighted specifics, different features 

and values of them.  

Our objective in this study is specific as it includes a short segment of Pashku’s book “The 

fantastic short stories”, specifically those three ones: “The Hour”, “The Black” and “Evening 

prayers.” These short stories will be considered in connection with a poetic proceeding that 

may be identified on several levels, as a special creative way. Exactly loneliness as a thematic, 

stylistic and semantic category of Pashku’s narrative. It is loneliness and all its forms as a 

postmodern state, extending in some planes, from the visible ones, towards the deeper levels 

of meaning, developed in pairs belonging to different categories, the one that constructs these 

stories.  



 

The acceptance of this line as a poetic proceeding is evidenced by the meaning derived through 

textual analysis. It is intertwined with definitions of image, symbolic and metonymic character, 

which help to deconstruct the characters who, in fact, narrate most of these elements 

themselves. This deconstruction and meaning of the text is greatly aided by deconstruction, 

understood as a reading strategy  

Our study will be a submission, argumentative, analytical, comparative and interpretive 

process. We will try to create an interactive relationship, as a research communication at the 

level of ideas and arguments, between stories and theoretical parts on which we will base our 

work.  

Meanwhile, thanks to the focus and the objective set for analysis and study, the paper is divided 

into several parts, where each part outlines exactly the issues and phenomena researched more 

specifically.  

Pashku's short stories have traces of the influence of modernism but the most prominent 

features are from postmodernism. Thus in the first part we will see loneliness as part of these 

traits. As a kind of prevalence of the motive of alienation.  

At the core of postmodernist literature lies the notion of play. We will look at it in the way 

stories are organized, along with the important aspect of "double coding". How is loneliness 

perceived as the "bottom" layer, less visible? How is it obtained from different dualities: a) 

characters as antithetical pairs  

b) surface-depth  

c) opposition or antinomy couples.  

In the second part we will see how loneliness is reflected through the refined game of symbols. 

Here we will see:  

a) semiotic figures  

b) symbols  

c) the symbolism of numbers.  

And finally we will see how is loneliness evoked as an image. In this issue we will focus 

specifically on the hypotyposis.  



 

The methods that we used to analyze the issues taken in the study are different and combined 

depending on the specifics of the observation, but also on the purpose we had. Thus in our 

study will prevail the use of methods of various semiotic theories and the use of textual analysis. 

In addition, we will use also the deconstruction methods such as deconstructive reading and 

interpretation.  

  Keywords: Anton Pashku, "The Hour", "Black", "Evening prayers", loneliness, alienation, 

postmodernism, antinomies, symbolism, metonymy, semiotic figures, images, hypotyposis, 

reading strategy. 

 

1. Struktura e punimit  

1. Puna jonë do të jetë një proces parashtrues, argumentues, analizues, krahasues dhe 

interpretues. Do të përpiqemi të krijojmë një marrëdhënie bashkëvepruese, si një komunikim 

hulumtues në nivel idesh dhe argumentesh, mes tregimeve dhe pjesëve teorike mbi të cilat do 

ta mbështesim punën tonë.   

Ndërkaq, në sajë të përqendrimit dhe të objektivit të përcaktuar për analizë dhe studim, punimi 

është i ndarë në disa pjesë, ku secila prej tyre përvijon çështjet dhe dukuritë e hulumtuara më 

konkretisht.  

Në themel të letërsisë së postmodernizmit qëndron nocioni i lojës. Ne do ta shohim atë në 

mënyrën e organizimit të tregimeve, së bashku me aspektin e rëndësishëm të "kodimit të 

dyfishtë". Si receptohet vetmia si shtresë  "e poshtme", më pak e dukshme? Si përftohet ajo 

prej  dualiteteve  të  ndryshme:                        a) të personazheve si çifte antitetike                                                     

b) sipërfaqe-thellësi  

c) të çifteve opozicionale ose antinomike  

Në pjesën e dytë do të shohim si reflektohet vetmia nëpërmjet lojës së rafinuar të simboleve.  

Këtu do të trajtojmë:  

a) figurat semiotike  

b) simbolet  

c) simbolikën e numrave.  



 

Dhe së fundmi do të shohim si na evokohet vetmia si imazh. Në këtë çështje do të ndalemi 

specifikisht te hipotipoza.  

2. Metoda   

2. Metodat e përdorura për analizimin e çështjeve të marra në studim janë të ndryshme dhe 

të kombinuara në varësi të specifikave të vëzhgimit, por edhe të qëllimit që ne kemi 

pasur. Kështu, do të mbizotërojë përdorimi i metodave të teorive semiotike të ndryshme 

dhe përdorimi i analizës tekstore. Krahas tyre do të përdorim edhe metodat e 

dekonstruksionit, më shumë si lexim dhe interpretim dekonstruktiv.   

3. Hyrje  

3. Tregimtaria e Pashkut është një makrostrukturë e mëvetësishme, e ndërlidhur fort së 

brendshmi nga përbërës origjinalë. "Përbërësi kryesor i saj është lloji apo tipi i tregimit 

metonimiko-simbolik, herë-herë edhe ironik, shprehës i konflikteve të jashtme të ndryrë 

në thellësitë e vetëdijes së personazheve konvencionalë, nga pikëvështrime dhe me 

trajta rrëfimore të larmishme, deri tek monologu i brendshëm, me strukturë antinomike 

binare. Për nga funksioni është tregim i kuptimeve të mbivendosura, ose, i 

mbikuptimshmërisë, e cila është prejardhje e drejtpërdrejtë e vet llojeve të këtyre 

përftesave."1  

Në tre prej këtyre tregimeve, konkretisht, te "Ora", "I ziu" dhe "Lutjet e mbrëmjes", këto 

elemente do t'i hetojmë si reflekse të vetmisë, ku thurjen e shkallëshkallshme të veprimit të 

tregimit fabulativ këtu e zëvendëson një mozaik personazhesh, figurash dhe situatash 

simbolike, të cilat duke e përplotësuar njëra-tjetrën, krijojnë kuptimin e tërësishëm të 

tregimeve. Në këto të fundit vetmia nuk mund të lexohet kurrë vetëm për nga kuptimi semantik 

i fjalës, që e dimë të gjithë. Ajo merr vlerë të re: si metaforë, simbol apo shenjë poetike, e cila 

e ndodhur në një tërësi më të madhe poetike sugjeron një atmosferë jete të caktuar. Pashku nuk 

ngutet t'i japë vetmisë një vlerë poetike konstante në tregimet e tij. Një mundësi e tillë nuk 

ekziston sepse vlera poetike dhe figuracioni i tij përcaktohen nga varshmëria prej elementeve 

të tjera të tekstit letrar. Funksioni poetik i vetmisë në këto tregime ngjitet nëpër tri shkallë të 

një gradacioni që fillon me mërzinë dhe mërzitjen njerëzore (“Ora”), kalon nëpër atë të 

                                                 
1 Kuçuku, Bashkim: "Pas eklipsit letrar", "TOENA", Tiranë, 2014, f.274-275.  



 

dhembjes njerëzore (“I ziu”), për të arritur në shkallën më të lartë, atë të humbjes dhe të 

tragjikës njerëzore (“Lutjet e mbrëmjes”).  

Në tregimet “Ora”, “I ziu” dhe “Lutjet e mbrëmjes”, vetmia reflekton një prej tipareve të 

postmodernizmit: tëhuajësimin, alienimin, ku ky i fundit vjen si “vetëburgosje”, si “vetëizolim” 

ndaj botës, me të cilën personazhet nuk arrijnë dot të krijojnë ura lidhjeje të vërteta, por edhe 

si efekt tragjik i vetmisë së njeriut në postmodernizëm. Postmodernizmi i Pashkut e prezanton 

vetminë, tëhuajësimin, margjinalizimin, si e vetmja perspektivë e mundshme në këto tregime, 

ama e afirmon atë si diçka normale. Tëhuajësimi vjen i pashkëputur nga ndjeshmëria e 

shkaqeve të veta. Po gjithsesi, është pranuar prej personazheve si realitet i pandryshueshëm. 

Kemi pranim, nënshtrim, dorëheqje dhe dëshpërim për atë gjendje. Por kemi edhe tentativa për 

ta ndryshuar, të një pranimi lokal, të kufizuar dhe të përkohshëm.   

4. Personazhet si çifte antitetike  

4. Personazhi karakteristik pashkian është mishëruesi i tipave psikologjikë dhe jo shoqërorë në 

konflikt me mjedisin. Veçimi, mbyllja në vetvete dhe vetmia janë gjendjet tipike të tij, siç do 

ta shohim në shtrirjen e linjaveve antitetike që lidhen me personazhet, si shfaqje e rrethanave 

në të cilat prodhohet mënyra e tëhuajësuar e ekzsitencës.  

Në tregimin "Ora" kemi të bëjmë me një strukturë subjektive aktorësh të kondensuar në shumë 

pak vetje. Me aktor, sipas Graimas-it, kuptojmë atë që zakonisht quhet personazh, por ndryshe 

prej tyre, ata janë dukshëm diçka më shumë se rolet e tyre aktanciale apo narrative. Duke qenë 

tipari i tyre thelbësor thellësia e brendshme, ata mishërojnë në vetvete instanca të ndryshme.2 

Të tillë kemi djalin dhe babanë, të vënë në fokus nga një narrator i jashtëm, omnishent (i 

gjithëdijshëm) që rrëfen në vetë të tretë. Retrospeksioni i djalit fut në lojë edhe të atin, i cili 

mishëron tëhuajësimin e plotë në tregim. Ja ku kemi përplasjen kundërvënëse midis dy 

personazheve. Ati e biri dhe distanca e tyre e madhe si konflikt ideo-kohor. Dy breza të 

ndryshëm që ballafaqohen me njëri-tjetrin, çka shpjegon dhe idetë e tyre të kundërta. "Haheshin 

rreth modeleve të reja të petkave që nuk e kënaqnin aspak shijen e babait, rreth këngëve të 

reja, ritmeve të reja, po, sidomos rreth këngëve moderne, të cilat i pëlqenin aq shumë, kurse 

babait ia shponin veshin e mësuar me do këngë të tjera, që tash këndoheshin më shumë  ndër 

ndeja nëpër odat e fshatrave. Babai mrrolej edhe atëherë kur ky fillonte të fliste edhe për aso 

                                                 
2 Për më shumë shih, "Semiotika e tekstit", Maria Pia Pozzato, "UET PRESS", "Tiranë", 2001, përkth. 

Dhurata      Shehri, f.70. 3 Po aty. f.96.  



 

gjërash, që ishin të tmerrshme për të, po për të cilat djalit i flisnin çdo ditë profesorët e 

historisë, gjeografisë, biologjisë...(...)."3  

Pra, problemi i përleshjes së përhershme të gjeneratave, njërës që po perëndon dhe tjetrës që 

po vjen, pasqyrohet simbolikisht në tregimin "Ora". Duke iu referuar teorisë frojdiane dhe 

kompleksit të Edipit, këtu shohim edhe konfliktin arketipal Atë - Bir, diferencat midis tyre dhe 

luftën e tyre të vazhdueshme.  

Në tregimin "I ziu", përplasjet ndodhin brenda vetë personazhit. Sado që herë-herë duket sikur 

na paraqitet kundërvënia Ai-të tjerët, kjo e fundit në fakt brendashkruhet në kundërvënien e tij 

ndaj vetë vetes së tij, në të cilën shenjëzohen edhe traumat e komplekset e njeriut bashkëkohor, 

frika, dyshimi, inferioriteti, vogëlsia, etj. Sado që personazhi ndihet rehat në distancimin e tij 

prej pjesës tjetër të botës, ndoshta më mirë të themi është mësuar me këtë fakt, asnjëherë nuk 

resht së provuari për të ndërtuar ura komunikimi me të, për t'u ndjerë i pranuar prej saj.   

Kurse tregimi "Lutjet e mbrëmjes" ndërtohet vetëm me monologun e brendshëm të plakës.           

Vetërrëfimi i saj është pa dëgjues, siç e parakupton dhe vetë monologu i brendshëm si teknikë 

rrëfimi. Plaka përsiat e vetme dhe e vetmuar në atë heshtje mbytëse, atmosferë për të cilën 

praktikisht parapërgatitemi qysh në titull. Edhe në këtë tregim konflikti është në brendësinë e 

personazhit (plaka), i cili është i vetëdijshëm se është i mënjanuar, gjendje që përherë e më 

shumë ka marrë trajtat e vetmisë së plotë. Veçse kurrë se ka dashur atë gjendje dhe madje as se 

ka pranuar. Ndonëse tanimë është plakë dhe e lënë “bjerrun” në vetminë e vet të mbyllur,  

ajo ende ëndërron, shpreson, pret prej dikah "një kafshore zemër". Lutjet e saj janë thirrjet e 

pashqiptuara për një mundësi kontakti me tjetrin, me “botën”. Është ëndrra e saj e madhe dhe 

e përhershme. Ky tragjizëm dhe ton i thellë përvuajtës me të cilin na vjen kjo gjendje vetmie e 

jep personazhin në krizë.  

5. Sipërfaqe-thellësi  

5. Çështjet e trajtuara me dy pamje, si duken dhe si janë (mund të jenë) në të vërtetë, janë 

një përbërës tjetër i ndërtimit të vetmisë së personazheve. Kërkimi në këtë drejtim 

zbulon thellësinë. Kjo thellësi vjen nga njohja e brendësisë së personazhit. E tërë kjo 

pamje nuk e përmbys atë që duket, e përforcon. Pra nivelet sipërfaqe-thellësi nuk janë 

në raporte kundërshtie midis tyre. Projektimi i thellësisë nuk është i mundur pa indiciet 

e sipërfaqes, pa sinjalet e dukshme të veprimeve dhe diskursit të personazheve, po dhe 



 

detajeve të tjera. Por ky çift antitetik merr kuptim përmes shpjegimit të kundërshtive që 

vijnë nga raportet e personazhit si individ, në marrëdhënie të munguara me të tjerët. 

Këto kundërvënie janë të tipit: socialitet-asocialitet pra ai dhe ai ose ajo dhe ajo dhe 

ai/ajo dhe të tjerët. Në kuptimin e leximit si strategji dekonstruksioniste, dihet që ka 

interes marrja në konsideratë e logjikës mbi të cilën janë bazuar këto opozicione.   

Në këtë optikë, në tre tregimet tona kemi të bëjmë me një shoqërizim të personazhit me veten  

(ai - ai, ajo - ajo), por njëkohësisht edhe me një shkëputje nga të tjerët (ai/ajo - të tjerët). 

Procedimi logjik është i tillë, sa më shumë i largohet të tjerëve dhe realitetit që ata perceptojnë, 

aq më shumë personazhi futet në realitetin e tij internal. Vetmia bëhet normalitet dhe situatat 

karakterizohen nga largësia, mungesa e komunikimit dhe heshtja.   

6. Çiftet antinomike të tregimeve  

6. Tendencat antitetike shihen edhe në çiftet antinomike, të cilat strukturojnë tregimet.  

Në rastin e parë, te tregimi "Ora", kemi këto kundërvënie: Atë - Bir; ora e vjetër e murit - orët 

e dorës së djelmoshave; ora e vjetër e murit - vija e ujit; ora e vjetër e murit - "lundrat"; jetë - 

vdekje  

Në tregimin "I ziu" kontrastet dhe ngjyrat kanë një ngarkesë të veçantë, të cilat së bashku me 

kompleksitetin e personazhit, simboleve dhe metonimive, japin një “pamje" të plotë të vetmisë: 

bardhë - zi; dritë - errësirë; heshtje - lëvizje; jetë - vdekje; gjueti - asnjë pre e kapur; piktor - 

piktura të stivosura në heshtje  

Edhe në tregimin "Lutjet e mbrëmjes" kemi një strukturë kompozicionale antinomike: krevati 

- dritarja; Tina (shoqja) - plaka; Njeriu me kravatë të verdhë - plaka e shëmtuar; Djelmoshat - 

plaka me fytyrë si dyll; jetë - vdekje   

7. Reflektimi i vetmisë nëpërmjet lojës së rafinuar të simboleve  

7. “Në të gjitha tregimet e Anton Pashkut, ku ka pak përshkrim e rrëfim e gjithherë figurë e 

poezi; fenomeni natyror, jashtësia, hapësira, në të cilën njeriu jeton dhe përpëlitet, është kapur 

si simbol, simbol që brenda tërësisë poetike të tregimeve ka marrë një kuptim të ri, figurativ...”3  

                                                 
3 Sabri Hamiti, “Anton Pashku”, “ALBAS”, Tiranë, 2017, f.38. 5 

Po aty.  



 

“E gjithë kjo i ka rrënjët te prosedeu krijues i këtij autori, ku çdo gjë i është falur gjuhës së 

figurshme. Ndaj, ajo që është jashtësi, në rrethin jetësor të njeriut, jo vetëm që vihet në analogji 

me jetën e brendshme të tij, por në të njëjtën kohë, merr vlerë të re figurative që na thotë shumë 

e na sugjeron mbi jetën shpirtërore të këtij njeriu, e në të njëjtën kohë mbi marrëdhëniet e tij 

me botën për rreth dhe me anëtarë të tjerë të gjinisë së vet.”5  

Prandaj, në këto tregime vetmia vjen edhe si një sistem i strukturuar regjistri simbolik. Këtu 

një peshë të rëndësishme kanë edhe figurat semiotike e simbolika e numrave. “Me "figurë" në 

semiotikë do të kuptojmë diçka që nuk merr rolin e aktorit, por që, gjithsesi, është e 

rëndësishme për zhvillimin narrativ për arsye se, shpesh herë merr përsipër të transportojë 

kuptime më të thella.”4  

Në tregimin "Ora" figurat semiotike janë: ora e vjetër e murit, vija e ujit dhe "lundrat".  

Sipas Cirlot-it, ora si simbol, “si të gjitha format rrethore, të cilat inkorporojnë një numër 

elementesh të brendshme, mund të interpretohet si një lloj "mandala-je".” 5  Në filozofinë 

hinduiste dhe atë budiste, "mandala-ja" është një figurë rrethore që përfaqëson universin. Në 

filozofinë jungiane, "mandala-ja" si një simbol në ëndrra, përfaqëson kërkimin e ëndërruesit 

për për t'u ndjerë i plotë, vetvetja. “Ora lidhet edhe me lëvizjen e vazhdueshme, automatizmin 

dhe me magjinë e krijimit të jetës që ndjek një ekzistencë të sajën autonome.”8  

Ora e vjetër e murit ishte gjëja më e kushtueshme për babanë në shtëpi sepse i kishte mbetur 

kujtim prej gjyshit të tij. Ai e shihte atë vazhdimisht me qetësi dhe admirim. Edhe pasi i biri e 

rrëzon padashje e ajo nuk punon më, babai vazhdonte po njësoj. As që bëhej fjalë të pranonte 

të blinin një orë të re. Kështu, ora vjen si simbol i diferencës midis dy brezave. Babai i lidhur 

aq fort me orën e vjetër sheh te ajo mbijetesën e një kohe, të kohës së tij. Prandaj nuk e ndërron 

dot orën. Nga ana tjetër, përballë të birit, një brezi tjetër, një brezi të ri, ai ndien se është e 

vjetra, e shkuara. Për këtë arsye lind dhe moskuptimi midis tyre, siç e kemi përmendur dhe më 

parë. Nga këtej buron dhe vetmia e tyre, më së shumti e babait. Ajo vetmi e bën të veçohet dhe 

të mbyllet në vetvete duke u zhytur në heshtje.   

                                                 
4 Maria Pia Pozzato, "Semiotika e tekstit", "UET PRESS", "Tiranë", 2001, përkth. Dhurata Shehri, f.118.  

5 J. E. Cirlot: “A dictionary of symbols", “Routledge", London, f. 50.  

Në skenën e ëndrrës, figura semiotike e orës del si metonimi e jetës së babait. Një cikël jete 

drejt shuarjes si ora e tij që "s'cingërrin", si ora e skeletit që e pengon të ecë kah i biri dhe 

djemtë e rinj me ora të reja "që cingërrijnë, që nuk ngecin si e tija.” “Ato ishin rrum gjashtë 

orë përpara orës së babait.”6 Ora e babait “ishte rrum gjashtë orë prapa të tjerave.”7  

Vëmë re se numri gjashtë përmendet dy herë në lidhje me orën. “Gjashta është numri i shtëpisë, 

familjes, shërbimit. Është njeriu (1) që qëndron përballë rrethit të familjes. Thënë ndryshe është 

numri i vijimësisë.”11  

  

"Lundrat" që lëshon e bija janë metonimi e përtëritjes së jetës. "Edhe babai e përcillte lundrimin 

e tyre, por ky kishte mbresën sikur ai nuk mirrte pjesë aq shumë në gëzimin e së motrës dhe 

sikur nuk e shikonte me gjithë mend."8 E bija me "lundrat" e saj ishte si i biri me kërkesën e tij 

për të blerë një orë të re, si i biri me mendësi e shije të reja me të cilin nuk kuptoheshin dot. 

Edhe ndonjë buzëqeshje që mund t'i shpërthente nganjëherë teksa shihte "lundrat", më shumë 

se enigmatike siç i dukej të birit, është reagim vetëdijeje për gjendjen e tij të vetmuar. Po nuk 

vjen si reagim tragjik. Më shumë si peng i mbyllur në vetvete, si pakuptimshmëri e pasuar nga 

obsesioni i tij për të parë kah vija e ujit, ajo që e tërhiqte dhe e brengoste aq shumë, e cila është 

metonimi e jetës, e rrjedhës së vazhdueshme e të përhershme të saj. Ora e tij e vjetër nuk ecën 

dot me shpejtësinë e rrjedhjes së ujit nëpër vijë. Dhe duket se këtë i vërteton vetes vazhdimisht 

babai.  

Antinomitë e tregimit mund t’i përmbledhim me anë të një skeme. Greimas-i i prirur nga ide 

"universaliste", p.sh. kur flet për "artikulimet elementare të universeve semantike", ka parasysh 

dy modele. Pikërisht me anë të modelit të parë9 mund t'i artikulojmë kundërvëniet.  

Universi individual                                                                          Vetmia  

                                                 
6 Pashku, Anton: "Tregime fantastike", "Rilindja", Prishtinë, f.98.  
7 Po aty. 11 “The secret science of numerology; The hidden meaning of numbers and letters": Shirley 

Blackwell  

Lawrence,       “New Page Books", 

U.S.A, f.188.  
8 Pashku, Anton: "Tregime fantastike", "Rilindja", Prishtinë, f.94.  
9 Maria Pia Pozzato, "Semiotika e tekstit", "UET PRESS", "Tiranë", 2001, përkth. Dhurata Shehri, f.38.  



 

      /jeta/                              /vdekja/             lundrat, i biri,                                       ora e vjetër                                                                                   

e bija  

     /jo - vdekja/                     /jo - jeta/                                   vija e ujit                         babai  

  

Në tregimin "I ziu", zbulimi i planit figurativ përmes figurave semiotike dhe simboleve përfshin 

edhe binaritetet midis ngjyrave. Qysh në fillim, menjëherë pas “të zezës” së titullit, 

“përballemi” me "bardhninë e borës" ngado. Pastaj prapë syzet e zeza. Kontrastit bardhë e zi i 

bashkohet ai heshtje - lëvizje. "Përpara tij, pa kurrfarë rendi, fluturonte një mori mizash. Pa 

zhurmë. Sepse - nuk zukatnin."10 Kësaj panorame mandej i shtohen qerrja e zezë, arkivoli i zi 

dhe njerëzit e veshur me petka të zeza. Analepsa e personazhit e zhvendos ngjarjen në itinerarin 

e gjuetisë.  Borë - gjurmë edhe atje. Heshtje - krisma të largëta çiftesh. Ato jehonin "si zëret e 

çunave, të gëzueshëm kur lahen në vende të strukta të lumenjve, si ato zëret që kishte pasur 

rast t'i dëgjojë kushedi sa herë duke ndenjur buzë lumenjve e duke gjuajtur peshk me grep.”11 

Peshkonte me syze të zeza dhe mendonte për pikturat e veta, për ngjyrat. Piktura të kredhura 

në ngjyra të zeza, të murrme, në do ngjyra të errëta. "...kështu i ka thënë njëri, do të ishin, 

ndofta, "të mira", sikur të ishin të punuara me ngjyra pak më të "gëzueshme".12 Kontrastet 

thellohen me errësirën e ateliesë, prania e së cilës nuk zhdukej plotësisht dhe kur ndizej drita. 

Kthehemi sërish në fillim: borë - syze të zeza. Errësirë - "gjilpëra të bardha". Bukuri e bardhë 

- errësirë. "Fluturojnë mizat pa zukatur."  "Arkivoli qëndron pezull."13 "Nëpër errësirë, një fije 

drite, një fije shumë e hollë drite..."14 Në heshtje jehon krisma e çiftes së tij. "Në borë u rrasën 

syzet e zeza."15 Prapë, errësirë - dritë.   

Në qendër të vokacionit të tregimit "I ziu" për kontrastin, ngjyrat, hapësirën, evokohet Njeriu. 

Duke parë si procedohet me antonomitë e tjera dhe figurat semiotike, na përftohet struktura e 

plotë kuptimore e tregimit. Njëkohësisht ndërtojmë "korrespondencat midis elementeve", siç 

thotë Geninasca. "Për Geninascan nuk kanë vlerë pronësitë "objektive", enciklopedike të tekstit 

dhe as koherenca e tij logjike. Kërkimet e tij shkojnë drejt një rrjeti vlerash më të thella, që i 

                                                 
10 Pashku, Anton: "Tregime fantastike", "Rilindja", Prishtinë, f.101.  

11 Po aty, f.105.  

12 Po aty, f. 108.  

13 Po aty, f. 110.  

14 Po aty, f.110.  

15 Po aty, f.110.  



 

jep të drejtë një koherence në nivel sipëror, aty ku gjithçka, edhe detaji më i vogël, gjen arsyen 

e vet të ekzistencës.”16 Geninasca propozon një lloj interpretimi të pjesës, që në fakt e përfshin 

të gjithë skenën deri në detajet më të vogla. Ato detaje nuk qëndrojnë në pjesë si diçka e 

parëndësishme, por "ndjekin" rrëfimin dhe marrin përsipër dinamikat tematike të tregimit.   

Që në fillim të tregimit paraqiten: kortezhi, qerrja dhe një arkivol. "Të gjitha këto i ngjanin 

kortezhit, arkivolit dhe qerres që kishte parë në të dalë prej qytetit."17/ "Mirëpo, kjo pamje që 

shihte tash i dukej sikur ishte disi e shtangët, ndërsa ajo që kishte parë atje, lëvizte."18  

Pamja e parë është metonimi e jetës, e ciklit natyror të saj. Ndërsa pamja e dytë është metonimi 

e jetës së personazhit. Ai kortezh i cili dukej se ecte, por njëherazi edhe se nuk ecte. 

Gjakftohtësia me të cilën ai e shihte është moskokëçarja tipike e të tëhuajësuarit postmodernist. 

Gjithashtu, vëmë re se sa afrohet kufiri jetë - vdekje.   

Me një analepsë personazhi kthehet pas në dhomën e tij. Karremi i veprimeve të shumta e të 

njëpasnjëshme nuk e lë të vihet në dukje që tregimi s'ka intrigë, as ndonjë kurbë zhvillimi 

zbritëse as ngjitëse. Ai zhvillohet si përjetim brenda personazhit të vetëm të tij. Një piktor që 

ishte edhe gjuetar. "Ishte nisur, edhe pse e dinte se në gjueti nuk kishte fat, sikurse nuk kishte 

pasur asnjëherë fat në lojën e tabllanetit, të cilën e luante gjithnjë, megjithëqë humbte 

gjithmonë, prandaj as që priste që të kthehej në mbrëmje i ngarkuar me gjah."19 Sipas Cirlotit, 

gjahtari dhe simbolika e tij ka kuptime të ndryshme në kultura të ndryshme. Çfarë i përbashkon 

ato është gjuatja për të kapur një pre, pra të qenurit një veprim që ka një qëllim në vetvete.20 

Kësisoj gjuetia është metonimi e një arsyeje, një shkaku për t'u bërë pjesë e të tjerëve. Është 

një mënyrë për të krijuar kontakte me botën. "Në raste të këtilla nuk shkonte fare në Shtëpinë 

e Gjahtarëve, sepse atje nuk shkohet me strajcë të zbrazët dhe për t'u bërë gaz në sytë e 

gjahtarëve, që i shesin lavd njëri-tjetrit për gjahun e vrarë, tjerrin rrëfime për rrethanat, në të 

cilat kanë gjuajtur, duke u dhënë atyre rrëfimeve edhe atë theksin që të tjerëve u duket i tepruar, 

por që në shumicën e rasteve, është i vërtetë."21 Në këtë mënyrë, Shtëpia e Gjahtarëve bëhet 

                                                 
16 Maria Pia Pozzato, "Semiotika e tekstit", "UET PRESS", "Tiranë", 2001, përkth. Dhurata Shehri, f.130-131.  

17 Pashku, Anton: "Tregime fantastike", "Rilindja", Prishtinë, f.101.  

18 Po aty, f.102.  

19 Po aty, f. 103.  

20 J. E. Cirlot: “A dictionary of symbols", “Routledge", London, f.154.  
21 Pashku, Anton: "Tregime fantastike", "Rilindja", Prishtinë, f.104.  



 

metonimi e botës, shoqërisë, të tjerëve. Fakti që atje nuk shkohet dot pa një pre, do të thotë se 

ajo shërben si një shkas për t’u pranuar aty. Dhe sado e pamundur të duket, personazhi vazhdon 

të tentojë të kapë një pre. Kjo është shpresa e njeriut për të mos i ngrysur ditët e tij i vetmuar.   

Kemi të bëjmë me një piktor pa asnjë ekspozitë, pa asnjë pikturë të shitur, pa as më të voglin 

interes të treguar ndaj veprave të tij. Kësisoj, na ofrohet edhe dështimi si një formë vetmie, 

përjashtimi ose vetëpërjashtimi nga shoqëria. "Ky deri më tash kishte krijuar shumë piktura me 

motive që i kishin ardhur duke peshkuar buzë lumit..."22 Pra, pikturat na dalin si metonimi e 

shpirtit të tij. Si piktura e mëmësisë te "Tuneli" i Sabato-s. Vetëm Maria ia del ta shohë 

dritarëzën e vogël të aneksuar në qoshe të pikturës. Por në rasin e personazhit te “I ziu”, ende 

nuk është shfaqur dikush që të dijë ta lexojë atë nëpërmjet pikturave të tij. Siç duket, më shumë 

se vetmia e një njeriu të dështuar, në këtë tregim ajo vjen si momentum i çdo njeriu, i cili ndihet 

i pakuptuar, si momentum i madh që shndërrohet në një gjendje. Ai që nuk arriti dot të vrasë 

një pre, në fund fut në shenjestër fijen e hollë të dritës që kishte rënë mbi arkivol. Kështu duket 

se i jep fund mundësisë  “për t'u dritësuar” dhe vazhdon të jetë “I ziu”.  

Në tregimin "Lutjet e mbrëmjes", po të thellohemi në portretizimin e brendshëm të plakës, do 

të vëmë re se që në fillim ajo na vjen përmes përemrit vetor "ajo" dhe ngelet kështu e 

papërcaktuar deri në fund, siç ndodh në një shumësi rastesh me personazhet e Pashkut që të 

mos kenë përveçim vetjak. Pikëvështrimi pastaj thellohet së brendshmi, te psikologjia e saj: 

trauma psiko-shpirtërore, vuajtja për vetminë e saj të përhershme, e cila i bëhet më e 

dhembshme sa më shumë që ndien se po i afrohet fundit. Eksternalja karakteristike rreth saj 

është qetësia dhe mungesa e plotë e lëvizjes.   

Plaka si figurë semiotike nënkupton: a) Ndjenja të mbjella prej kohësh, b) Pritje të gjatë c) 

Fundin e afërt.  

Në këtë rast kemi një personazh femër. Sipas Cirlot-it, nëse figura mashkullore lidhet me 

vetëdijen, femërorja lidhet me pavetëdijen. Plaka e tregimit tonë duket sikur ligjëron bishtat e 

ëndrrave të saj të djegura. Ajo e ka përfunduar jetën pa e jetuar fare atë, pa u ndierë dot kurrë 

femër. Tiparet që mund ta bënin të ndihej e tillë e bëjnë të përjetojë zhgënjimet përfundimtare. 

"Ndoshta s'e kanë me mua, por mua më duket se e kanë me mua, me kraharorin tim, me këtë 

                                                 
22 Po aty, f.107.  



 

farë djepi të papërkundur prej askujt, me këtë copë dërrase..."23 "Kurse djelmoshave, ma merr 

mendja, nuk u pëlqen ngjyra e dyllit."24  

Që në fillim të tregimit vërejmë antimominë dritare - dhomë. Dritarja lidhet me botën përtej 

dhomës, në të cilën plaka ngrys ditët e saj. Gjithashtu ajo i shërben për ta rritur vetëdijen për 

vetminë e saj. Prej andjej sheh "njeriun me kravatë të verdhë", "djelmoshat e rinj", "një plakë 

që kthehet në shtëpi", "një biçiklist".   

Plaka është e shpërfillur. Edhe shoqja e saj, Tina, nuk i flet. “Ajo i do mahitë. E do gazin."25 E 

këto nuk kanë kurrfarë lidhjeje me heshtjen e plakës, me përvuajtjen e dhemkës së saj. Dhoma 

e saj, si vetë ajo, është e strukur në qetësi, është e shkretë.   

Lulet kanë simbolika të ndryshme në kultura të ndryshme, po të shoqëruara me numrin tre30, 

në këtë tregim "tri lule në trotuarin e çimentuar"26, na asociojnë me vdekjen. Kësaj atmosfere 

i shtohet edhe "ora në kumbanore që rreh shtatë herë"27. Ky përshkrim mbyllet me vajin e një 

fëmije. Fëmija, sipas Cirlot-it, “është simbol i së ardhmes përballë të moshuarit që simbolizon 

të shkuarën. Po simbolizon edhe atë fazë të jetës ku i moshuari i transformuar, kërkon një 

gjendje të re ku lehtësisht të kuptojë dhe të kuptohet prej të tjerëve.”28  

Në një moment, plaka e shqipton në mënyrë eksplicite gjendjen e saj: "Unë jam e lënë. Askush 

nuk më shikon. Jam në duart e vetmisë. Jam rob i saj. S'kam kah t'ia mbajë. S'kam ku të fshihem 

prej saj. Askush nuk më qas në ndonjë skutë të fatit të vet...Fati? Sa fjalë e çuditshme!"29 Pra, 

hetojmë një vetëdije për një gjendje tjetër, për një pushim, për vdekjen e saj të afërt dhe një lloj 

dorëzimi tashmë. "E zgërdhimja" e saj ishte "ngritja e flamurit të saj të bardhë". Kjo pasohet 

24 Po aty.  

25 Po aty. 30 

nga një situatë nënshtrimi: errësirë, heshtje dhe plaka gjithnjë e ulur në karrigen me mbështetëse 

të madhe.  

8. Vetmia si imazh  

8. Hipotipoza30 si impakt imazherik lidhet me aftësinë e lexuesit për të krijuar eksperiencën që 

sugjeron. Më shumë sesa me sugjerimin për t’ia dhënë të gatshme eksperiencën pamore, në 

këtë rast, lexuesi ftohet ta ndërtojë vetë atë. Lexuesit duhet t’i zgjohet dëshira për të marrë pjesë 

në këtë ndërtim pamor, pra të futet vetë në lojë. Hipotipoza, saktëson Eco, nuk bazohet tek një 

rregull semantik si tek figurat. “Ajo vjen si një figurë që kërkon strategji tekstuale të ndërlikuar, 

dukuri semantiko-pragmatike, jo aq paraqitje, sesa teknikë për të ngjallur paraqitjen pamore 

tek lexuesi."36 Nuk ka hipotipozë nëse marrësi nuk merr pjesë në lojë. Hipotipoza realizohet 

me disa teknika37 si: dëshmimi, detajimi, lista (listimi), grumbullimi. Hipotipoza duhet të të 

ndezë dëshirën për të të ndihmuar që të bësh një lidhje, jo të ta zbulojë tërësisht pamjen. Duke 

e kuptuar hipotipozën si një teknikë për të ndërtuar një pamje, për të transmetuar një emocion, 

ndjesi, etj., tre tregimet e Pashkut paraqesin raste tipike të përdorimit të hipotipozës, sidoemos 

tregimi “I ziu". Duket sikur autori lë hapur ose të paplotësuara shumë gjëra për të cilat ai bën 

krijimin letrar. E duke qenë se lexuesit e nje vepre letrare janë të papërcaktuar, dimensioni i 

elasticitetit të hapësirës së mbulimit të hipotipozës është i madh. Çdo rilexim mund të 

perceptojë një formë të re të shfaqjes dhe kuptimit të hipotipozës, sidoemos si përvojë 

sensoriale.  

Si përvojë sensoriale  

Të ndiesh rënkimin. Shohim se tregimi “Ora" ka në thelb konfliktin midis brezave. Ky i fundit 

na sugjeron në vijim, në psikenë tonë, se është një konflikt i gjatë, rënkues, që ka thellësi dhe i 

kapërcen përjetuesit (personazhet). Lexuesi përgjatë gjithë tregimit ndien rënkimin e tij si një 

dhembje e zgjatur, por në të njëjtën kohë autori sugjeron që lexuesi ta kuptojë se sa i 

domosdoshëm është ky dallim midis brezave, kjo distancë. Ky ndërtim fakti dhe përjetimi është 

përmasë që i tejkalon dy personazhet. Mënyra e ardhjes fuqizohet me teknikën e listimit të 

përmendur më lart dhe me teknikën e detajimit, të shprehur me zbërthimin e gjendjes së babait.  

Si përjetim dëshpërimi  

Të njohësh brendësinë shpirtërore. Si dëshpërim, hipotipoza vjen tek “Lutjet e mbrëmjes", në 

pjesën e parë me teknikën e dëshmimit, sipas së cilës jepen poetikisht të dhënat e jashtme si 

tronditje e jashtme, për të përgatitur përfytyrimin e së brendshmes me anë të teknikës së 

detajimit dhe listimit. Ky është një tregim ku autori luan me përfytyrimin e lexuesit, jep dhe 

fsheh informacion, tërheq dhe shfaq mendim.   

Si imazh viziv  

Të ndërtosh pamjen. Kjo është pamja që përfytyrohet dhe percepton lexuesi sapo ta lexojë për 

herë të parë tregimin. Është ndërtimi pamor, projektimi i çasteve, të cilët në tregimin “I ziu" 

gati-gati shtrohen si tablo të gjalla imazhore. Mënyra sesi kalohet në plotësim të këtyre 

imazheve paraprake për të parakrijuar nështrirje kuptimore, fut në lojë imagjinatën dhe 

mendimin përmes transmetimit nga emocioni dhe patosi autorial, tek përjetimi i lexuesit 

(horizonti i pritjes), duke formësuar letrarisht hipotipozën në disa mënyra interpretuese.  

Si përjetim tragjiciteti  

Të kuptosh pasojën. Ky rindërtim realizohet nga përthithja e dramës së tregimit tek “Ora"; si 

dramë tronditëse pa mundësinë e një rikuperimi dhe dritëshprese tek “Lutjet e mbrëmjes" dhe 

si përjetim personal tek “I ziu".  

Si saktësi   

(Imagjinatë e sugjeruar nga rregullsia, grumbullimi, ritmi). Hipotipoza vjen më shumë si një 

saktësi me anë të teknikës së dëshmimit, tipikisht tek tregimi “I ziu".   

Te tregimet e Anton Pashkut thuhet shumëçka me pak fjalë. Kjo është aftësia e tij dhe kjo do 

të thotë se hapësira e përshkruar (si vend fizik apo si ndjenjë), ka raport të zhdrejtë me hapësirën 

gjuhësore. Kjo përzgjedhje gjuhësore është kushti i parë që i hap vendin hipotipozës, pasi, sipas 

Eco-s, ajo, me teknikat e dëshmimit, detajimit, listimit dhe grumbullimit, duhet të ruajë raportet 

dalluese mes hapësirës së shprehjes dhe hapësirës së përmbajtjes, duke u interesuar jo për 

formën e shprehjes sesa për thelbin. Raporti shprehje dhe hapësirë gjuhësore sugjeron dhe 

thërret lexuesin për pjesëmarrje në një ndërtim të ri të interpretimit të subjektit në fjalë. 

 

  



 

9. Përfundimet  

9. Kërkimi i rastit në këtë punim provon hipotezën se mënyra e veçantë e narracionit në 

tre tregimet e Anton Pashkut, fiton me meritë qëndrueshmërinë e një poetike unike. Kjo 

ndër të tjera është kryesisht falë një procedimi të veçantë krijues siç është linja e 

ndërtimit të tregimeve përmes vetmisë si: temë, veçori, dukuri, element, process e 

gjendje tipike postmoderniste dhe si: temë, veçori, dukuri, element, process e gjendje 

tipike e tregimeve të Pashkut. Kjo logjikë e ndërtimit të tregimeve gjendet në shumë 

rrafshe kuptimore të tyre. Ky procedim bëhet një nga kodet me të cilin komunikon 

personazhi në raportin me veten dhe të tjerët, në raportet familjare, në raportet 

shoqërore. Përmes këtij procedimi poetik, Pashku e shtrin rrëfimin nga psikeja e 

personazheve, me arsyetimet e tyre autonome, në shtresa të thella e ambiguide dhe në 

nivel të shenjuesve të veçantë, që fitojnë kuptim përmes metonimisë dhe interpretimit 

simbolik.  

Personazhet gjithashtu afirmohen si një fytyrë e boshësisë. Ata zbulojnë të jashtëzakonshmen 

e të zakonshmes duke përfaqësuar të vetmuarin tipik postmodernist.   

Në këto tregime, uni postmodern nuk është një entitet koherent, i cili ka forcën të imponojë (në 

mënyrë të pranueshme subjektive) rregull mbi ambientin e vet. Ai është i shqendërsuar, 

alienuar çka ndikon në mbylljen e tij në vetvete.  

Sado që vetminë si tematikë ose si gjendje mund ta ndeshim edhe në tregime të tjera të Anton 

Pashkut, në tregimet që ne kemi përzgjedhur ajo është boshti vital rreth të cilit ato sillen fugë, 

qoftë si strukturë kompozicionale, qoftë si situata narrative dhe qoftë si kode semantike. Kjo 

strukturë, që është konstantja (invarianti) kompozicionale dalluese e këtyre tregimeve, i bën 

unike ngrehinat e tyre strukturore duke e dhënë vetminë jo vetëm me të gjitha fytyrat e saj, por 

me efektet e një kaleidoskopi, me thyerje, simetri e asimetri dhe larmi “ngjyrash" stilistike e 

tematike. 

“RELACIONI ARTISTIK VDEKJE-VETMI TEK PERSONAZHET E  

ROMANIT “PRILLI I THYER”,  TË I. KADARESË”  

  

Abstrakt  

  

Vepra e I. Kadaresë, “Prilli i thyer”, ofron një kompleksitet vlerash artistike duke na lejuar për 

qasje dhe interpretime të shumta. Ky roman me në qendër raportin mes jetës dhe vdekjes, ku 

kjo e fundit sundon të gjallët, është një lojë psiko-emocionale që u bëhet personazheve duke i 

vënë përballë këtij raporti dhe duke na lejuar të depërtojmë tek ndjenjat dhe mendësia e tyre, 

siç është dhe ajo e vetmisë e ardhur si pasojë e shkëputjes nga bota, që vijnë jo për shkak të 

rregullave të natyrshme, por që rrjedhin nga absurditeti i kanunit. Është ky objekti i këtij punimi 

të shkurtër;  transmetimi artistik i ndjenjës së vetmisë si topikë letrare në personazhet e romanit 

“Prilli i thyer”.   

Duke qenë se romani i vendos personazhet përballë vdekjes, vetmia, rëndesa e lodhja mendore 

deri në pamundësi për të jetuar është ajo çka përbën botën e tyre e cila vjen në vepër me mjete 

të ndryshme artistiko-letrare. Qëllimi i punimit është identifikimi i ndjenjës së vetmisë dhe 

raporti i saj me personazhet, simbolika dhe shpirtëzimi i natyrës si lidhje e fortë emocionale 

me personazhin, duke u përqendruar jo vetëm në analizën e tekstit si metodë letrare, por edhe 

metodave tjera si ndërthurje mes tyre.  

Çfarë roli ka vetmia në jetën e personazhit Gjorg pasi i vrasin të vëllanë, kur merr hakun e tij, 

apo para se të vrasë veten? Janë këto tre shtylla me lidhje të forta emocionale që e vënë përballë 

Gjorgun, për të depërtuar më pas në marrëdhënien që ai ka me të vetmet “dëshmitare” në jetën 

e tij, elementët e natyrës deri në shpirtëzim, për të vërtetuar ndoshta shkëputjen nga çdo gjë 

tjetër përreth, shpërfaqur me një simbolike universale, si teknikë e shumëpërdorur nga Kadare 

edhe në vepra të tjera. Përsëritja e këtyre elementëve, si shiu, bora, stinët, era, mali, etj., mbartin 

jo vetëm fuqi metaforike dhe simbolike, por janë gjithnjë në funksion të ndjenjës së vetmisë.   

Duke qenë se paralel me gjendjen e Gjorgut i cili vërtitej mes jetës dhe vdekjes, shfaqet  

Diana e cila ndryshon duke marrë trajtën e një femre të vetmuar dhe të paplotësuar, e shtrin 

interpretimin tonë edhe mbi gjendjen e vetmisë te personazheve të tjerë në roman të mbuluar 

artistikisht me sfondin e individit të marrë peng nga kanuni, si pamundësi për ta luftuar.   

Fjalë kyçe: gjendje vetmie, simbolika e natyrës, vdekje, gjakmarrje, sundimi i kanunit  



 

  

Abstract  

I. Kadare's work, "Broken April", offers a complexity of artistic values allowing us for multiple 

approaches and interpretations.  This novel, focusing on the relationship between life and death, 

where the latter rules the living, is a psycho-emotional game that is played to the characters by 

confronting this relationship and allowing us to penetrate their feelings and mentality, as it is  

and that of loneliness which comes as a consequence of separation from the world, which 

comes not because of natural rules, but which derives from the absurdity of the canon. It is this 

object of this short paper;  the artistic transmission of the feeling of loneliness as a literary topic 

in the characters of the novel "Broken April".  

 Since the broken April puts the characters in front of death, loneliness, heaviness and mental 

fatigue to the point of inability to live is what constitutes their world which comes into play 

with various artistic-literary means. The aim of the paper is to identify the feeling of loneliness 

and its relationship with the characters, symbolism and spiritualization of nature as a strong 

emotional connection with the character, focusing not only on the analysis of the text as a 

literary method, but also other methods as intertwining.  

 What role does loneliness play in the life of the character Gjorg after he kills his brother, when 

he takes his revenge, or before he kills himself?  It is these three columns with strong emotional 

connections that put Gjorg in front of him, to then penetrate into the relationship he has with 

the only "witnesses" in his life, the elements of nature to the point of inspiration, to prove 

perhaps the separation from any other thing around, displayed with a universal symbolism, as 

a technique widely used by Kadare and other works. The repetition of these elements, such as 

rain, snow, seasons, wind, mountain, etc., carry not only metaphorical and symbolic power, but 

are always in function of the feeling of loneliness.  

 Being parallel to the state of Gjorg, which revolved between life and death, Diana appears, 

who changes by taking the form of a lonely and unfulfilled woman, extends our interpretation 

to the state of loneliness of the other characters in the cover novel artistically with the 

background of the individual taken hostage by the canon, as an impossibility to fight it.  

   Keywords: state of loneliness, symbolism of nature, death, blood feud, rule of canon  

 

 

 

 



 

1. Hyrje  

Punimi me titull “Relacioni artistik vdekje-vetmi tek personazhet e romanit “Prilli i thyer”,   

I. Kadare”, buron jo vetëm prej dëshirës t’ju qasur mjeshtërisë artistike me të cilën autori trajton 

marrëdhënien mes jetës, vdekjes dhe gjendjes së vetmisë si bashkëshoqëruese e personazheve, 

por edhe sepse është në funksion të temës time doktorale me titull: “Tema e jetë-vdekjes në 

letërsisë moderne shqipe”. Ky raport i gjithëkohshëm në letërsi i ka shërbyer kësaj të fundit si 

frymëzim duke mbartur një produkt vlerash me prirje universale. Temat në letërsi janë të 

njohura që nga Mesjeta dhe mbartin ide të caktuara. Temat që kanë në përbërje raportin e 

individit me ekzistencën, dashurinë, lindjen, vdekjen, vetminë, etj., janë dominuese ndaj të 

gjitha kohërave në letërsi duke shërbyer si ushqim shpirtëror për të. Raporti i temës së vdekjes 

me atë të vetmisë përbën një shkëndije të fortë emocionale. Në Teorinë e Letërsisë ka pasur 

përcaktime të ndryshme të temave duke evoluuar në kohë, por ne do mbetemi vetëm tek 

konteksti letrar, raporti mes vdekjes dhe vetmisë ilustruar artistikisht, pasi një kronologji rreth 

motiveve apo topikave do të kërkonte një punim më të gjerë sesa ky që ne kemi objekt studimi.   

Tek romani Prilli i thyer raporti vdekje-vetmi vjen si një boshllëk, një lloj shkëputje e 

personazhit nga bota fizikisht dhe shpirtërisht ku vetmia dhe veçimi në roman janë atribut i 

rregullave të imponuara sociale. Temat në letërsi janë të njohura që nga Mesjeta dhe mbartin 

ide të caktuara.   

Vetmia i jep “ngjyrim” emocional tragjikes, vdekjes, e përfaqësuar kryesisht nga personazhi 

Gjorg me nota të thella tragjizmi e trishtimi të ftohtë ashtu si bora e pashkrirë që përçohen 

përmes mjeshtërisë artistike duke përshkruar në detaje “rregullat e vdekjes” dhe arsyet e saj. 

“Bota e vdekjes përfaqësuar nga Gjorgu ka një pushtet të magjishëm e dramatik mbi jetën”.1   

Pavarësisht interpretimeve të shumta që na ofron tema universale e vdekjes dhe motivi i 

vetmisë, qasja jonë mbetet në interpretimin e tekstit duke u thelluar tek brendësia e 

personazheve në mënyrën se si imagjinata e autorit e ka pasqyruar letrarisht këtë raport me anë 

të procedimeve letrare dhe interpretimit emocional të personazheve në momente të caktuara, 

kur vrasin, kur përjetojnë dhimbjen e vdekjes së tjetrit, kur jetojnë për të vdekur apo kur janë 

para asgjësimit të vetvetes.   

  

                                                 
1 V. Isufaj, Studime Albanologjike, Si vdesin personazhet në letërsinë shqipe, 2013/2, fq. 51.   



 

1.1. Si ndërveprojnë personazhet me vdekjen dhe vetminë?  

Romani “Prilli i thyer” ka temë qendrore gjakmarrjen, duke ju referuar neneve më të 

rëndësishme të “Kanunit”, e duke i ilustruar artistikisht me hapësirën e ngjarjeve, në një 

rrafshnaltë të izoluar të Mirditës si për të na përgatitur se brenda saj ka jetë të vetmuara e të 

destinuara për të mos qenë të lira. Kështu vetmia e vdekja përfaqësohen nga personazhet 

përmes hapësirës së veçuar ku ndodhin ngjarjet të cilat vijnë si rrjedhojë e zakoneve kanunore 

që janë kërcënim për jetën. Vrasja e vëllait të Gjorgut përbën një sagë gjakmarrjesh, duke qenë 

se procesi i vrasjes rrallë ishte falur dhe kjo vdekje pasonte në një sërë vdekjesh të tjera sepse 

gjaku lahej vetëm me gjak. Vetë autori duket se është frymëzuar jo vetëm nga këto rregulla 

kanunore, por edhe nga përfaqësuesit më të njohur të tragjedisë në botë e njohur botërorë në 

mënyrën se si e letrarizon temën e gjakmarrjes. “Duke lexuar Prillin e thyer kuptohet lehtësisht 

përse dhe me çfarë force Ismail Kadare është pasionuar për tragjedinë dhe për dy përfaqësuesit 

më të shquar të saj Shekspirin dhe Eskilin”. 2 Ky konstatim është pranuar edhe nga vetë Kadare 

në një bisedë me E. Faye,  në “Tri biseda me Kadarenë”. Por Kadare e ka përshtatur temën e 

gjakmarrjes në kontekstin e kohës duke proceduar me të gjithë elementët letrar, me narracionin, 

simbolikën, karakteret, etj., për të marrë karakter universal.  

Autori përpiqet që ta ruajë raportin vdekje- vetmi sa më të gjallë, pasi “atëherë kur vdekja 

zhvlerësohej, humbte madhështinë, rregullat, vetminë e saj dhe, duke u bërë kështu e rëndomtë 

dhe e përgjithshme, kthehej në një gjë pa peshë”3 Personazhi si një komponent i rëndësishëm 

në një vepër letrare, e ruan të patrazuar këtë raport duke i dhënë fuqi unike dhe lartësim hyjnor. 

Ai është përçues mesazhesh letrare ku autori e vesh me tipare që përbëjnë karakteristika të 

ndryshme, me dhimbje, dashuri, vetmi,...  

a) Gjorgu para tre momenteve kyçe: para vrasjes së Zef Kryqyqes, pas vrasjes së tij 

dhe para vetëasgjësimit  

 Fillimi i romanit na njeh me vetminë e tronditjen psikike të Gjorgut e cila herë qëndron e 

njëtrajtshme e herë merr shkallëzim rritës për t’u finalizuar me vëteleminimn e tij që përcillet 

nga një rrëfimtar i gjithëdijshëm që rrëfen në vetën e tretë. Të gjitha nyjet tragjike në vepër 

mblidhen në një pikë të vetme: ndërprerja e jetës për shkak të kanunit dhe sundimi i tij mbi të 

gjallët. Lartësimi gati hyjnor që u bëhet rregullave kanunit përmbyset në fund sepse personazhi 

                                                 
2 F. Eric, Parathënia e romanit Prilli i thyer, Onufri, Tiranë, 2003, fq. 5.  3 

I. Kadare, Prilli i thyer, Onufri, Tiranë, 2003, fq. 62.   



 

Gjorg duke qenë së ishte në gjak nuk pret që ta vrasë gjaksi sipas rregullave duke u vetëvrarë. 

Romani fillon kur Gjorgu i vetëm përgatitet për të kryer “misionin e kanunit”, për të marrë 

gjakun e të vëllait sipas të gjitha rregullave, pasi familja e tij ishte në gjak me familjen e 

Kryeqyqeve.   

Pra, që në fillim të romanit Gjorgu “nuk jeton” dhe brenda tij zhvillohen dy luftëra, dëshira për 

të jetuar dhe pamundësia për ta bërë. I lodhur psikologjikisht dhe i vetmuar, me dëshmitarët e 

vetme pllangat e borës dhe shegët e egra, Gjorgu ndodhet në një gjendje gati të ëndërrt duke u 

përgatitur për të vrarë gjakësin, Zef Kryeqyqen, vrasësin e të vëllait. Kjo gjendje nuk kishte 

rëndësi për askënd, ishte thjesht një mision që duhej kryer. “Asnjëherë në jetë nuk i kishte 

qëlluar të rrinte kështu i ngulur, një kohë kaq të gjatë, pas një ledhi, tek udha e madhe, duke 

pritur të kalonte dikush.” 3  Kjo është gjendja e Gjorgut në fillim të romanit mbi të cilin 

mbizotëron një frikë e fshehur teksa mbante pushkën në dorë për tu përgatitur të kryejë aktin e 

vrasjes, e përhumbur, e ëndërrt. Pas vrasjes Gjorgu luftonte mes gëzimit që ka arritur të 

plotësojë rregullin e kanunit dhe tronditjes psikologjike, humbjes së shpresës, degradimit moral 

dhe shpirtëror.   

30 ditët e kohës së mbetur, e përcaktuar nga kodi i kanunit, pra që ishte në gjak Gjorgut, një liri 

e cenuar, i dukeshin herë të pamjaftueshme për të bërë diçka, e herë aq të gjatë saqë s’dinte si 

ti shtynte...Komunikimet, thirrjet, murmuritjet i kishte me veten. Këto 30 ditë Gjorgu i kalon 

duke udhëtuar i vetmuar drejt kullës së Oroshit për të paguar tagrin e gjakut nëpër rrugë të 

vetmuara dhe të boshatisura. Vetë kulla mbart mister brenda vetes ndërsa “rreth e rrotull ishte 

shkreti, thuajse shtëpitë e tjera, vetë jeta ishin tërhequr praptazi, për të mos trazuar vetminë e 

pirgut të Oroshit”4 Kjo hapësirë perceptohej njësoj edhe tek çifti Besian dhe Diana, historia e 

të cilëve rrëfehet paralel me atë të Gjorgut. Udhëtimi i dytë i Gjorgut për në bjeshkën ku 

ndodhej edhe çifti Vorpsi, ishte ndërmarrë jo për të parë bjeshkën por Dianën e cila vjen tek ai 

si mallkim dhe si shpëtim.  

b) Personazhet e tjerë, dytësorë në roman, janë të veshur me karakteristika malësori si 

përpjekje për të qenë në përputhje të plotë me ligjet e kanunit që përbënin gjithë 

botëperceptimin e tyre. Ata mishërojnë individin që frymon jo natyrshëm apo në bazë të 

ndjeshmërisë dhe lirisë shpirtërore, por gjithnjë mbi bazën e një sërë rregullash, si arritja më e 

                                                 
3 Po aty, fq. 9.   

4 Po aty, fq. 113.  



 

madhe që mund të kishin në jetë. Tabloja e jetesës malësore ishte plot rrugë të heshtura e të 

shkreta me malësorë të vetmuar që udhëtonin për diku. Edhe “qendrat e banuara ishin po aq të 

heshtura sa udha”5 Udha e heshtur dhe e vetmuar, shkretia e udhëve, udha ku kalon i gjalli dhe 

i vdekuri simbolizojnë jetën malësore duke u përsëritur herë pas here. Në të njëjtat udha, udha 

të heshtura e të vetmuara kalon edhe çifti Besian dhe Diana Vorpsi, aty ku bota e egër e malit 

me hijen e tij të rëndë depërton në psikologjinë e tyre duke lënë tronditje të rëndë për ti kthyer 

në një tjetër trajtë. Në udhë të heshtura e të vetmuara kalon edhe personazhi i plakës, 

protagoniste e fshatit që po shuhej për shkak të gjakmarrjes që vetminë e paralelizon me 

vdekjes. “-Uh,- ia bëri plaka kur karroca lëvizi- Gjithë mëngjesin në udhë, vetëm fare. Asnjë 

frymë e gjallë kurrkund. Thash se do vdisja”6 Udha këtu simbolizon pamundësinë për te jetuar, 

për të frymuar normalisht...sepse vetmia e saj është vetmia e personazhit, e jetës. Prekja e 

realitetit të maleve dhe njohja me rregullat tragjike të vdekjes me përmasën e saj që 

identifikonte mendësinë e malësorit, ndryshe nga çka dëshmonin leximet e librave, sjell për 

Dianën trishtim deri në shndërrimin e saj në një trajtë të një femre të vetmuar, të pasigurtë që 

fillon me përhumbje, gjendje të ëndërrt, pështjellim mendimesh pas historive që ajo kishte 

dëgjuar, ku derdhej gjak për të ruajtur kufirin, një sërë ritesh trishtuese që tek vënia e rubit të 

zi për tu identifikuar si person në gjak, etj. Ndërsa Besian Vorpsi, shkrimtar humb gruan e tij 

përgjithnjë në male, tek kulla e Oroshit dhe për të “fytyra e bukur e Diana Vorpsit nuk jepte 

asgjë”. 8 Mark Ukacjerra është personazhi tek i cili boshllëku i brendshëm ishte krijuar nga roli 

që ai kishte si njeriu që merrej me gjaqet dhe me shkrimet që përbënin kanunin, arkivin, pra 

protagonist i shumë ngjarjeve që lidhen me gjakmarrjen dhe që ngjallnin ankth, pëson 

transformim emocional që vjen duke u zbehur edhe nga sëmundja e zënies së gjakut. Frika nga 

vetmia deri tek ”tingulli i vetmuar i orës” nxit zymtësi dhe ankth i cili merr shkallëzim rritës. I 

ati i Gjorgut, njeri i zhveshur nga të gjitha cilësitë e tjera njerëzore përveç moralit të kanunit 

me rregullat e gjakmarrjes rreth së cilës vërtitej bota e tij.  

  

1.2. Teknika artistike e pranëvënies së të kundërtave  

Teknika e autorit nëpërmjet detajit artistik të pranëvënies së të kundërtave, i jep ngjyrim 

emocional ngjarjes. Vdekja pason me një sërë ngjarjesh, idesh, personazhesh, detajesh apo 

6 Po aty, fq.159. 8 

elementesh artistikë të cilët janë formësuar duke u paralelizuar mes të kundërtave.  Rrëfimi në 

roman e ndan ngjarjen në dy pjesë, njëra parashtron historinë e Gjorgut, viktimë e rrethanave 

sociale produkt i vetë njeriut, që e kalon 30 ditëshin e mbetur të jetës,-pasi 30 ditë përbënte 

falja e gjakut, duke udhëtuar në kullën e Oroshit për të marrë tagrin e gjakut. Në të njëjtën kohë, 

paralel, jepet udhëtimi i çiftit Vorpsi për në kullën e Oroshit, megjithëse qëllimi është krejt i 

kundërt: ndryshe nga Gjorgu, ata ishin nisur për muaj mjalti për t’u “argëtuar” me historinë e 

maleve, natyrën,-si frymëzim, ajrin, klimën, pra botën “përrallore” të maleve ashtu siç e 

mendonin ata. Qëllimi i dy udhëtimeve të kundërtave, udhëtimit për në kullën e Oroshit, i cili 

është kthyer në një simbol të misterit, e ka përfundimin thuajse të njëjtë, tragjik.   

Vdekja fillonte që në “lindje”, pra duket si një lloj vdekje e përcaktuar sepse për banorët 

malësor jeta ishte e destinuar për të përfunduar me vrasje. Vdekje dhe lindje, dy paradokse qe 

pranëvihen. Gëzimi i ardhjes në jetë të një fëmije, paralelizohet me vdekje: “me jetë të gjatë e 

ta vraftë pushka.”7 Kjo frazë rrënqethëse është urimi i malësorëve kur vjen fëmija në jetë, 

tragjike dhe absurde njëkohësisht që tregon dominancën e vdekjes mbi jetën.  

Diana tek Gjorgu sheh bukuri pas së cilës lind një shkëndijë ndjenjash, por sheh edhe 

“vdekjen”, personin e destinuar për të vdekur, i identifikuar përmes rubit të zi që mbante në 

dorë, sheh lirinë pasi për herë të parë pas njohjes me të shoqin Besianin, ajo po e linte veten të 

lirë të mendonte për një mashkull. Në të njëjtën kohë sheh edhe të pamundurën, trishtimin dhe 

vetminë transmetuar përmes shprehisë së fytyrës dhe qëndrimit. “Asnjëherë një vështrim burri 

nuk e kishte tronditur Dianën në një mënyrë të tillë. Ndoshta nga prania e vdekjes, kishte 

menduar ajo, ose ndoshta nga keqardhja që ishte aq i bukur”. 10 Pra prania e vdekjes dhe bukuria 

në të njëjtën kohë janë tregues i dyzimit të Dianës.   

Besian Vorpsi niset për në male për të shijuar muajin e mjaltit. Mes lumturisë për të shijuar 

gruan e tij të re, botën përrallore të maleve me historitë e veçanta, ai përballet edhe me 

trishtimin, frikën e Dianës teksa prek realitetin, deri në “humbjen” e gruas që kishte njohur 

sepse pasi largohet nga ky realitet ai merr me vete trajtën e saj.   

30 ditët që Gjorgut i kishin mbetur për të jetuar, i kalon i vetmuar ... gati i vdekur 

psikologjikisht, por në këto 30 ditë ai takon për herë të parë Dianën, femrën e cila për një 

moment i ndryshon rrjedhën e mendimeve por edhe të ndjenjave.   

                                                 
7 K. Ismail, Prilli i thyer, Onufri, Tiranë, 2003, fq. 68. 10 

1.3. Raportet e personazheve me natyrën  

Hapësira në të cilën ndodh ngjarja vendoset në një terren malor, në një fshat të Mirditës të 

izoluar e të vetmuar, një terren i favorshëm për të ndjerë vetminë dhe shkëputjen nga realiteti. 

Ky terren është simbol i gjithë veriut të Shqipërisë që vjen në roman nëpërmjet trillimit, një 

ndërthurje mes reales dhe fantastikes, me disa karakteristika, ndër to edhe lartësimi që u bëhet 

rregullave të kanunit, simbolit të qëndresës, mbajtjes së fjalës së dhënë, aty ku kanë më shumë 

rëndësi rregullat e vdekjes sesa të jetës. Panorama artistike që i jepet terrenit malor ku 

mbizotëron pranvera që s’po vinte dot, me shiun,-shi që nuk po pushonte, shi i mërzitshëm, shi 

që rrallohej e shpejtohej në varësi të gjendjes shpirtërore, apo dhe ditë të qullta pa shi, (i 

përdorur shumë në krijimtarinë e Kadaresë) borën ende të pashkrirë, por edhe borë e urtë,-në 

këtë rast e shpirtëzuar-, borë që zbardh botën, pllangat e borës apo mjegullën,- simbol i fshehjes 

së diçkaje, erë e mallkuar, pranverë që nuk donte të vinte, mali si ikje nga realiteti, s’janë gjë 

tjetër veçse pasqyrim i gjendjes shpirtërore të personazheve që ecin paralel dhe me ngjyrim 

simbolik. Shpirtëzimi që u bëhet këtyre elementëve jo vetëm e lidh ngushtësisht botën e njeriut 

me natyrën, por i jep dhe gjallëri, emocion shumëdimensional ngjarjes.  

“Njerëzimet, shpirtëzimet, sendërtimet Kadareja nuk i përdor vetëm si mjete shprehëse për t’i 

dhënë formës artistike bukuri e gjallëri, por edhe si elemente të përmbajtjes”.8  

Që në fillim të romanit bëhet e njohur marrëdhënia e personazhit me elementët e natyrës duke 

i vendosur ngjarjet në stinën e pranverës ashtu siç tematizohet që në titull, titull i cili mbart një 

peshë të madhe simbolike duke u përbërë prej emrit prill dhe mbiemrit i thyer; një prill i 

papërmbushur i qe dukur Gjorgut, çka tregon ngjeshmërinë dhe parandjenjën për atë që do i 

ndodhte. Titulli nuk na njeh vetëm me stinën kur zhvillohen ngjarjet, por edhe me një muaj i 

cili duket se mban peng personazhet me të ftohtësinë simbolike që depërton në psikologjinë e 

tyre. Loja simbolike që bëhet me stinën e prillit e shpirtëzon atë, i jep karakteristika 

paralajmëruese: prillmort-kishte murmuritur Gjorgu me vete.   

Paralelizmat që përsëriten herë pas here nëpërmjet shpirtëzimit që u bëhet elementëve të 

natyrës, shpërfaqin raportin e ngushtë të personazhit me to dhe duket se depërtojnë në qenien 

e tyre. Pllangat e borës e përsëritur nga fillimi deri në fund të romanit, simbol i mosardhjes së 

pranverës, paralelizohen me gjendjen dhe botën e Gjorgut. “Gjorgu rrinte pranë dritares dhe 

dëgjonte të atin që fliste për gjakun. Bota e tërë u bë pllanga-pllanga prej tij. Ai skuqte mbi 

borën e bardhë, njollat e tij zmadhoheshin e ngrinin edhe atë kudo.9 Edhe në fund të romanit 

në momentet kur Gjorgu po jepte shpirt, njollat e borës ishin ende aty, të pashkrira akoma.   

Gjendja e ankthit tek personazhet merr shkallëzim rritës që ilustrohet edhe me anë të 

pranëvënies së elementet e natyrës. “Jashtë ishte ankthi dhe nata”. 10 Kjo pranëvëne artistike, 

një goditje e gjetur për ti dhënë krah mërzisë së zezë si nata.  

Gjorgu ndodhet i vetmuar dhe në pamundësi e lodhje psikologjike për tu përballur me njerëzit 

dhe për të pasur një marrëdhënie normale me ta, të vetmin komunikim e ka me elementët e 

natyrës si dëshmitare të veprimeve të tij, të vrasjes që kryen, por edhe të të mendimeve të tij. 

Gjorgu ndihej i paplotësuar dhe i paaftë për të menduar normalisht. Kjo ndjesi përplasej me 

pllangat e borës dhe shegët e egra. “Kishte vetëm një ndjenjë armiqësore ndaj shegëve të egra 

dhe pllangave të borës dhe herë-herë i dukej se, po të mos ishin ato, ai do ta kishte braktisur 

prej kohësh vendin e pritës. Mirëpo ato ishin aty, dëshmitare të palëvizshme, dhe ai s’ikte që 

s’ikte dot”.14 Edhe pas aktit të vrasjes Gjorgu ka të vetmet dëshmitare. “Kështu pra, donte ta 

kthente trupin mbarë, ashtu siç e kërkonte zakoni. Shegët e egra dhe pllangat e pashkrira të 

borës ishin ende diku aty rrotull dhe shikonin çdo gjë”. 11  

Metoda e studimit  

2. Metoda mbi të cilën jemi bazuar për punimin tonë është ajo e analizës së tekstit duke vënë 

theksin tek analiza e personazheve të cilët vihen përballë jetës, vetmisë dhe vdekjes të ardhura 

në mënyrë jo të natyrshme, por prej kodit të gjakmarrjes.   

6. Përfundimet  

Në përfundim të analizës tonë, konstatuam se personazhet e romanit Prilli i thyer, jetojnë të 

vetmuar në hapësirën e veçuar ku ndodhin ngjarjet të cilat vijnë si rrjedhojë e zakoneve 

kanunore që janë kërcënim për jetën. Duke qenë se komandohen nga ligjet kanunore, 

personazhet janë gati të vdekur psikologjikisht. Ashtu si vetë hapësira ku zhvillohen ngjarjet e 

cila duket e zbrazët, me rrugë të shkreta, edhe personazhet janë të vetmuar nën petkun e 

trishtimit. Pjekja me këtë realitet e transformon personazhin Dianë duke e kthyer në një trajtë.  

Për ta përforcuar emocionalisht marrëdhenien mes vdekjes dhe vetmisë, ngjarjet, personazhet 

apo situatat janë pranvënë në skajet më të kundërta, lindjes dhe vdekjes, dashurisë dhe vdekjes, 

lirisë dhe vetmisë, etj. Gjithashtu si bashkëshoqërues të ndjesive të personazheve janë pranvënë 

edhe elementët e natyrës. Autori i jep një rol të rëndësishëm natyrës duke e tematizuar që në 

titull me muajin prill dhe duke e veshur me cilësi si: prill-mort, një prill që sjell 

vdekjen…Elementët e natyrës shfaqen edhe si bashkëshoqëruese të personazheve, dëshmitare 

apo paralajmëruese të ngjarjeve.  

Lavdie BAKIU  

VETMIA, FILLI I GJETUN CAMAJAN, NË “NJERIU ME VETE E ME  

TJERË”  

  

  Abstract  

The loneliness is one of the central motives in the literature of cen. XX in Europe, which is also 

reflected in Albanian literature. This motive goes through Camaj’s works like a connecting 

thread of his works, cycles of a work and through poems within a cycle.  

    The loneliness is also closely related with Camaj’s own figure: the distance from his Temal, 

physical separation, but also separation from literary circle of that time. This enclosure, this 

separation was present in his works also, related with his birthplace, time, death and with the 

process of creation (as a result of loneliness), with the female figure (as an escapement from 

loneliness).  

    This motive is prevalent in his work “Njeriu me vete e me tjerë”, starting from the title, but 

also during the book.  

   The objective of this work is to study various shows of the motive of loneliness in “Njeriu me 

vete e me tjerë” and the relation of this motive with other motives of the book. Through the text 

analysis, we aim to point out the causes of the loneliness in Camaj’s poetry, poet’s attempt to 

get out of loneliness, the consequences of it, especially in the relation between the loneliness 

and the creative process and the salvation from it. The loneliness in this work is studied related 

with these motives: physical and spiritual pilgrimage, fear, death, love (female figure) and 

poet’s creative process.  

  

Fjalët çelës: nata, hija, terri, dheu, guri, vorri, rrasa e shkambit, amza e arkës së kalbun, 

flutura, bora, qiriri, faculeta e bardhë, dallëndyshja, vjeshta e vonë, dimri i gjatë, pusi i pafund 

i ngjyrave, zgjim, akull  

 

  

  

  



 

1. Hyrje 

Vetmia është një nga motivet qëndrore në letërsinë e shek. XX në Evropë, që u pasqyrua 

edhe në letërsinë shqipe. Ky motiv e përshkon krijimtarinë e Camajt si një fill përbashkues 

i veprave, cikleve të një vepre dhe poezive brenda një cikli.   

   Vetmia është e lidhur ngusht edhe me vetë figurën e Camajt: largësia nga Temali i tij, 

veçimi fizikisht, por edhe nga rrethi letrar i kohës. Kjo mbyllje, ky veçim gjeti hapësirë 

edhe në krijimtari, i lidhur ngusht me vendlindjen, kohën, vdekjen, me krijimin poetik (që 

vjen si rezultat i vetmisë) dhe me figurën e femrës (si dalje nga vetmia).   

   Ky motiv është mbizotërues sidomos në veprën “Njeriu me vete e me tjerë”, që në titull, 

por edhe në brendësi të veprës.   

Synimi i këtij punimi është të studiojë shfaqjet e ndryshme të motivit të vetmisë në veprën 

“Njeriu me vete e me tjerë” dhe lidhjen e këtij motivi me motivet e tjera të veprës. Përmes 

analizës së tekstit synojmë të vëmë në dukje shkaqet e vetmisë në poezinë e Camajt, 

përpjekjen e poetit për të dalë prej saj, pasojat e vetmisë, sidomos në lidhjen me procesin 

krijues dhe shpëtimin prej saj. Ky motiv në këtë studim është parë i lidhur me motivin e 

shtegtimit fizik e shpirtëror, në lidhje më motivin e frikës, me motivin e vdekjes, dashurisë 

(përmes figurës së femrës) dhe në lidhje me procesin krijues të poetit.  

  

1. Dallëndyshja e vjeshtës së vonë- Vetmia dhe shtegtimi fizik e shpirtëror  

Motivi i vetmisë në krijimtarinë poetike të Martin Camajt është i lidhur ngusht me motivin 

e shtegtimit fizik e shpirtëror1. Ikja, dyzimi “mes dy dhenash” sjell vetminë në shpirtin e poetit, 

por edhe në veprën e tij:  

“Zemra ime asht e ndame dyshë  

Dyshë mes dy dhenash  

Dyshë mes dy kohnash  

Dyshë mes dy shijeve  

                                                 
1 Berisha Anton Nikë; Vepra letrare e Martin Camajt (monografi); Princi; Tiranë, 2010; fq. 57  



 

Të ujit e të venës së kuqe”2  

Ky dyzim mes dhenash,kohnash, shijesh sjell vetminë të lidhur me elementin e natës dhe 

të territ. Vetmia dhe veçimi vijnë në vargje përmes simbolit të Drinit, që përfaqëson dyzimin. 

Camaj, përmes kontrastesh të forta hije- dritë, e bardhë- e zezë, paraqet edhe dyzimin e tij mes 

Temalit dhe Gjermanisë.   

 Poezia “Lutje për foshnjën në gjumë”3 mban shënimin “motiv arbëresh”, që sërish e lidh 

këtë motiv me motivin e shtegtimit fizik e shpirtëror.  

“Vetmia ia nxit poetit refleksionin e shtegtimit, sidomos shtegtimit në vetvete, shpirtëror. 

Ai i kthehet fëmijërisë dhe shtegton nëpër të e nëpër kujtimet e veta, nëpër të kaluarën, nëpër 

shtigjet e fatit, të krenarisë, të fatkeqësisë.”4  

   Në poezinë “Dallëndysha” shohim gjithë mundimin e brendshëm të Camajt për të mos 

qenë “i vetmuar”, për të mos qenë “një mërgues i vonuem”, siç shprehet ai. Poezia jep përmes 

kontrastit e zezë- e bardhë peshën e fajit që i rëndon mbi supe, por edhe dëshirën dhe përpjekjen 

për t’u kthyer fizikisht dhe me veprën e tij. Megjithatë, ai “lufton me flatra  

gjethi”4, sepse tash është në “vjeshtën e vonë” dhe rrymat e erës i ka “ nga qafa ma e naltë”.  

Camaj ishte i ndaluar deri në vitet ’90. Poezia e tij s’mund të depërtonte te lexuesi brenda 

kufijve. “Një mërgues i vonuem”, që kishte veç një shteg: me u ba e bardhë, me u kthy, me 

qenë pranë lexuesit.   

Camaj nuk paraqet vetëm individin e vetmuar, por edhe krahinën e vetmuar, botët e 

vetmuara... Në poezinë “Katund i lanun mbas dore” që në titull vihet re veçimi, harresa, 

izolimi. “Mbas shpine të dheut” 5 ndodhet ky katund i lanun mbas dore . Rituali i të vjetërve 

që ndezin zjarr në hirin e stërdjegur është një element që paraqet pamundësinë për të ndryshuar, 

pamundësinë për të ndryshuar me mënyra të vjetëruara (hiri i stërdjegur).  Fjala  

                                                 
2 Camaj Martin; Legjenda e Shotës; në “Vepra poetike”; Onufri; Tiranë, 2017;fq.304  
3 Camaj Martin; Lutje për foshnjën në gjumë; në “Vepra poetike”; Onufri; Tiranë, 2017;fq. 306 4 Berisha Anton Nikë; Vepra 

letrare e Martin Camajt (monografi); Princi; Tiranë, 2010; fq. 57  
4 Camaj Martin; Dallëndysha; në “Vepra poetike”; Onufri; Tiranë, 2017; fq. 306  
5 Camaj Martin; Katund i lanun mbas dore; në “Vepra poetike”; Onufri; Tiranë, 2017; fq. 318  

“mbrendë” tregon sa të veçuar jetojnë keta njerëz, pra pa lidhje me botën jashtë, sepse ata janë 

“ njerëz të frikës”1 , siç i quan Camaj.  

Pikërisht lidhja e motivit të vetmisë me motivin e frikës krijon individin e vetmuar dhe 

botët e vetmuara camajane.  

“Botët e tij janë në shmang vise të largëta, të izoluara nga pjesa tjetër, me pak ose aspak 

mundësi komunikimi; janë ‘ishuj’ që bëjnë jetën e tyre të pavarur dhe nuk i përngjasojnë  

botës jashtë; ato janë atdheu simbolik dhe metonimik i vetë Camajt.”8  

Këto motive të tjera shfaqen si plotësuese a rezultante të vetmisë a izolimit2 ...  

Në poezinë “Kallnori apo vetmia”3 na paraqitet po ashtu një vend i  izoluar, por edhe i 

egër. Mjedisi është po ai: bjeshkë, dhe, borë, madje Camaj thekson peshën e kësaj të fundit: 

“dhe, brej e bjeshkë randue me borë”.4 Pesha e borës, e izolimit rëndojnë mbi supet e  

“bishës”, e shpirtit që do të dalë prej kësaj errësire, por pamundësia e bën të flejë “ me kthetra 

kthye në lëkurë nën mish.”5  

Elementi i gardhit është po ashtu një element që tregon këtë gjendje, që përforcohet nga 

“qafa malesh përreth”6. Edhe këtu, motivi i vetmisë është i lidhur me motivin e frikës. Në 

vargjet e fundit:   

“Gardhi i rrëzuem mbi shteg 

E qafa malesh përreth të 

mbylluna me dhambë ujqish  

në jerm”14   

                                                 
1 Po aty. 8  Ndreu Hysni; Mbi motivin e vetmisë në novelat e Martin Camajt; gazeta Liberale dt. 
27.07.2020  
2 Po aty. Sipas H. Ndreut  
3 Camaj Martin; Kallnori apo vetmia; në “Vepra poetike”; Onufri; Tiranë, 2017;fq. 333  
4 Camaj Martin; Kallnori apo vetmia; në “Vepra poetike”; Onufri; Tiranë, 2017;fq. 333  
5 Po aty  
6 Po aty  

jepet imazhi i qartë i frikës së këtyre banorëve të veçuar për t’u përballur me botën përtej  

atyre qafave të maleve, përtej vetmisë së tyre...  

  2.  Amza e arkës së kalbun-Vetmia dhe vdekja  

14   

      Vetmia në poezinë e Camajt lidhet ngusht edhe me motivin e vdekjes, motiv i pranishëm 

kudo në poezinë e tij. Vetmia si rezultat i vdekjes jepet përmes disa simboleve ose fjalëve 

çelësa: lisi, guri, dheu, hija e gështejës, rrasa e shkambit, amza e arkës së kalbun, vorri, 

eshtna, lulet e borës, flutura, zani i bardhë etj.  

      Në poezinë “Nji ditë vape” vdekja nuk përmendet kurrë në mënyrë të drejtpërdrejtë, por 

që në fillim poeti jep elementin e lisit, mbi të cilin “plasi gjinkalla /e u shue tingulli 

shurdhues.”7  

“ ...blegtores i dhemb kryet e dridhet qielli 

i vorruem prej halavet t’prehta...”8  

      Për herë të parë poeti përmend dhimbjen, dhimbje që më pas do të “shkrihet si bora e  

re.”9  

Pikat e shiut që bien sa këtu-atje, sa në krye e në sy, bien në fund në gurë. Pikërisht elementet 

pikat e shiut dhe  sy na çojnë te loti dhe guri te varri, ndaj vetmia, heshtja, ku u shua tingulli 

shurdhues, është një heshtje varri.   

                                                 
7 Camaj Martin; Nji ditë vape; në “Vepra poetike”; Onufri; Tiranë, 2017; fq. 307  
8 Po aty  
9 Po aty  



  

 Po aty 

“Kullon ujë ndër flokët e grues”10,- shkruan Camaj. Shiu, që bie në një ditë vape, bashkohet 

me lotët. “Dhimba shkrihet si bora e re/ e i kërkon shtatin dheut.”11 Pikërisht elementi i borës 

(bardhësisë) i lidhur me dhimbjen dhe shtati me dheun janë gjetjet camajane për të na sjellë 

motivin e vdekjes në këtë poezi.                 

    Vetmia përshkon gjithë poezinë: Gruaja (blegtorja) e vuan vetëm këtë humbje, pra pa një 

figurë të dytë.  Lisi, rrufeja, qielli i varruem, gurët, bora, dheu janë elementet që lidhen me 

vdekjen duke sjellë vetminë si imazh mbizotërues në këtë poezi.  

      Vetmia sjell mendime të rënda, mendimet rreth vdekjes, në poezinë “Hija e gështejës”. 

Mbyllja, errësira, vetmia bëjnë që vdekja të jetë: “ma e randë n’mendim/ se rrasa e shkambit 

mbi të.”20 i ngarkuar në këtë gjendje, poetit i vjen ndër mend “amza e arkës së kalbun”21, detaj 

tepër i fortë që lidhet me detaje të tjera si: rrasa e shkambit, hija e gështejës, lulet e  

21 

  

borës. Përsëri kemi elementin e një peme pranë varrit: gështenjën, ashtu siç kishim më parë 

lisin.   

     E gjithë poezia ndërtohet mbi bazën e mbylljes, izolimit: hija e gështenjës ia mbulon 

varrin, rrasa e shkambit mbi të, arka e kalbun. Vetëm togfjalëshi “nji botë e tanë” duket sikur 

të jep më tepër hapësirë, si një dalje nga izolimi. “Eshtna të bardha”, “lule bore” janë 

togfjalëshat që lidhen me “mishin e mishit të saj.”12  

    Prej këtij izolimi e vetmie duket se shpëtimi është vetëm dashuria, ndjenja që është frymë, 

botë e tanë, bardhësi dhe që nuk kufizohet dot në arkën e kalbun.  

                                                 
10 Po aty  
11 Po aty 20 

Camaj Martin; Hija e gështejës; në “Vepra poetike”; Onufri; Tiranë, 2017; fq. 313  
12 Po aty  

3. Faculeta e bardhë sos frikën prej dimnit të gjatë- Dashuria, sosje e vetmisë   

    Vetmia te Camaj përshkallëzohet deri në një moment ku kërkon shpëtim, dalje nga kjo 

gjendje:  

“Vetmia shkallave guri ngreh hap mbas 

hapi korpin me avull përpjet e nuk mbaron 

kurrë”13  

Ajo që e “sos” vetminë e poetit është figura e femrës, si një dalje nga kjo gjendje izolimi 

dhe veçimi shpirtëror:  

“Shiu në maje, te pallati i lashtë, 

vetoi ndër rreze faculeta e 

bardhë në krye të saj e krisi nji 

hap grueje n’shkamb me jehonë 

në parzmin tim.”24  

Camaj, nëpërmjet detajeve si maja, rrezja e paraqet femrën të lartë dhe ndjenjën të 

shndrritshme, që sjell dritë e bardhësi, pastërti. Faculeta e bardhë, detaj që lidhet me 

pastërtinë, pastërtinë e ndjenjës për vashën. Ndjenja është e fortë “krisi nji hap grueje 

n’shkamb / me jehonë në parzmin tim.”25Jehona e ndjenjës në shpirtin e tij është aq e fortë sa  

25   

                                                 
13 Camaj Martin; Sosja e vetmisë në vapën e ditës; në “Vepra poetike”; Onufri; Tiranë, 2017; fq.317 24 

Po aty  



  

 Camaj Martin;  

e shkund, e sos vetminë. Sosja e vetmisë lidhet edhe me vapën, avullin, e kundërta e dimrit, 

me të cilin simbolizohej vetmia. Faculeta e bardhë e sosi frikën prej dimnit të gjatë.  

      Figura e femrës është joshja drejt kthimit, drejt sosjes së vetmisë, sosjes së endjeve drejt 

së panjohurës. “Malli, dëshirë e përjetës”1, shprehet Camaj, e joshi Uliksin të kthehet. Figura 

e Uliksit, udhëtarit të përhershëm e të vetmuar nëpër endjet e veta, është figura e gjetur 

për të lidhur motivin e vetmisë me figurën e femrës.   

“Shtjerri edhe petka tjera leshi e lini e 

fjeti ndër tesha të hueja, Uliksi,  

kur harroi amzën”27  

Ka vetmi në endjet e Uliksit, në endjet e njeriut drejt së panjohurës, ku shpesh i duhet të veshë 

petka të tjera, të flejë në “tesha të hueja”. Por sërish Camaj e sos vetminë me figurën e gruas.  

Malli, dëshirë e përjetës, do të ishte i pakuptimtë pa kthimin e Uliksit, pa Penelopën që  

“endte për të me duer të veta petkun magjik të kthimit.”2 Pa figurën e femrës, kthimi do të ishte 

i pakuptimtë, gjë që tregohet që në titull dhe në vargjet e fundit:   

“Uliksi e Itaka pa grue-dy krena binjoke dhie me 

nji bri të thyem: punë e pakryeme.”3  

      Në poezinë “Gjarpni e grueja” Camaj e lidh figurën e femrës sërish me vetminë duke 

përmendur shterpinë dhe gjarprin si simbol të pjellorisë, që e gjejmë dendur në folklor. Aftësia 

për ta trashëguar jetën është shpëtimi prej vetmisë, prej dimnit të gjatë, siç vjen në vargjet: 

“Mbasdite vonë, gjarpni i rrejtun doli prej nëngurit  

e iu zgërdhesh vetmisë ndër sy...”30  

                                                 
1 Camaj Martin; Çka i duhet Uliksit Itaka pa grue?; në “Vepra poetike”; Onufri; Tiranë, 2017; fq.275 27 

 Po aty  
2 Po aty  
3 Po aty 30 

Gjarpni e grueja në “Vepra poetike”; Onufri; Tiranë, 2017; fq. 281  

Sërish figura e femrës është ajo që e shpëton botën nga vetmia me aftësinë për të siguruar 

vazhdimësinë e jetës.  

Është femra që e “plas v tm në” si në poezinë “Formulë mëngje”:  

“Natë e vetmia plastë 

mbi malin e thatë mbi 

andrrën e keqe!”4  

    Por femra që sosi vetminë e poetit, që i dhuroi jetës vazhdimësi, paraqitet e vetmuar në 

poezinë “Grueja me mëngji”. Fëmijët që “e plasën vetminë” dikur, tashmë nuk janë më me të.  

Por ajo paraqitet si një grua “me mëngji”(magji), të cilën nuk e përdor për të pasur një jetë më 

të mirë, derisa është vetëm.  Është e pafuqishme që magjinë ta përdorë për të dalë nga vetmia? 

Apo vetmia e saj është aq e madhe, sa as magjia nuk e “plas” dot, nuk e “sos” dot...  

4. Larg atyne që flasin si unë- Vetmia e poetit  

      Poezia e Camajt mund të cilësohet si një poezi në rrugëtim, një largim i shkallëshkallshëm 

nga tradita duke prodhuar liri e vetmi si rrallëherë në letërsinë shqipe.5  

Sipas studiueses Dhurata Shehri “është fjala mitra e kësaj lirie e vetmie”6, madje edhe fjala  

“merr thellësinë e vetmisë, bëhet gjithnjë e më aluzive dhe e vetmuar në esencën e vet.”7  

Rrugëtimi i Camajt te lexuesi ishte po ashtu një rrugëtim e vetmuar, i penguar.   

“Vargjet e tua janë për t’i lexue në heshtje  

E jo para mikrofonit  

Si të çetës së poetëve të tjerë”35  

                                                 
4 Camaj Martin; Formulë mëngjie në “Vepra poetike”; Onufri; Tiranë, 2017; fq. 301  
5 Shehri Dhurata; Liria e vetmisë ose njeiu me vete e pa të tjerë në “Martin Camaj në kulturën shqiptare”(në 85 vjetorin e 

lindjes), Aktet e Konferencës Shkencore Ndërkombëtare( 24 shtator 2010); Qendra e Sudimeve Abanologjike; Instituti i 

Gjuhësisë dhe i Letërsisë; Tiranë, 2015; fq. 55  
6 Po aty  

7 Po aty 35 

Camaj Martin; Nji poeti të sotëm në “Vepra poetike”; Onufri; Tiranë, 2017; fq. 293  

Ai është i vetëm, jo në çetën e poetëve të tjerë, jo në korniza, jo në deklamime të zhurmshme. 

“Jam larg atyne që flasin si unë”8, thotë Camaj. I vetmuar si Mjedja (të cilit i kushton një 

poezi), i veçuar nga rrethi letrar i kohës, i izoluar për shkak se s’depërtoi dot te lexuesi brenda 

kufijve deri në 90-tën, por edhe i vetëm në poetikën e tij, në stilin e tij.  

“Ai vjen vetëm, me gegnishten e larguar nga vetë gegnishtja e ndaluar, me poetikën e vet të 

larguar nga tradita shkodrane, edhe kjo e ndaluar, me poezinë e tij moderne e vetjake, krejt të 

huaj për poezinë vokalike, për tërmetin verbal me shumë epiqendra për politikën kolektive të 

realizmit socialist.”9  

Vetë Camaj e shpreh vetminë në vargjet e tij:  

“zemra, ndonëse nën 

shtatë lëkura akull  

  

akull  

ndonëse nën shtatë lëkura”10  

  

    Megjithatë, kjo vetmi e zgjon poetin. Pa këtë vetmi, nuk do kishim fillin e gjetun në pusin 

e pafund të ngjyrave, frymëzimin poetik.  

   Në poezinë “Zgjimi i poetit”, Camaj përshkruan vetë procesin krijues, që vjen si rezultat i 

vetmisë, këtij dimni të gjatë.Vetmia zgjon poetin, ngjyrat e tretuna dhe çel nji botë të tanë:  

“Ulet balli e prek zemrën e lules  

E çelet nji botë e tanë...”11  

                                                 
8 Larg atyne që flasin si unë në “Vepra poetike”; Onufri; Tiranë, 2017; fq. 331  
9 Shehri Dhurata; Liria e vetmisë ose njeiu me vete e pa të tjerë në “Martin Camaj në kulturën shqiptare”(në 85 vjetorin e 

lindjes), Aktet e Konferencës Shkencore Ndërkombëtare( 24 shtator 2010); Qendra e Sudimeve Abanologjike; Instituti i 

Gjuhësisë dhe i Letërsisë; Tiranë, 2015; fq. 60  
10 Camaj Martin; Nji poeti të sotëm në “Vepra poetike”; Onufri; Tiranë,2017; fq. 293  
11 Zgjimi i poetit në “Vepra poetike”; Onufri; Tiranë, 2017; fq. 322  



  

 Camaj Martin;  

   I larguar, i veçuar nga të gjithë, me zemrën akull, poeti tretet në pusin e pafund të ngjyrave 

për të na dhënë vargjet që lexohen në heshtje, jo para mikrofonit...  

Është vetmia ajo që na krijon poetin, është poeti ai që na shfaq fillin e humbun të ndjesive e 

na dhuron poetikën e tij, ku në secilën poezi jepet një gjendje e veçantë e Njeriut më vete...  

Pikërisht, poetika e tij në “Njeriu më vete e me tjerë”, sipas studiuesit Kujtim Shala, “duhet të 

kërkohet në tekste të veçanta, te larmia e formave e jo në një retorikë strukturuese  të librit. Jo  



 

një poetikë unike, por poetika që përfaqëson variante shkrimi. Poetika më vete e me të  

tjera.”40  

  

Përfundime:  

      Poezitë e Martin Camajt janë botë të vetmuara të një poeti të vetmuar, që i lidh filli i 

vetmisë, i një vetmie që prodhon poetikën më vete, e clia u hapet të tjerëve përmes një leximi 

të veçuar të secilit tekst. Në këtë lexim të veçuar të çdo teksti, vetmia është filli përbashkues, 

por që nuk ia humb magjinë e leximit më vete të çdo poezie. Që Camaj të mos jetë më i 

moskuptuar, një poet më vete, që ne dhe poezia e tij të mos jemi më “të ndamë”. “Bani burrninë 

të më shtini në rreshtin tuej” –thotë ai në letrën e fundit. Tash që ai është në mesin  

tonë,  “burrnia  jonë”  është  të  dimë  ta  lexojmë,  sepse  ai  është  yni. 

 Shala Kujtim; Camaj i (pa) zbuluem në “Martin Camaj në kulturën shqiptare”(në 85 vjetorin e lindjes), Aktet e  



 

Konferencës Shkencore Ndërkombëtare( 24 shtator 2010); Qendra e Sudimeve Abanologjike; Instituti i Gjuhësisë dhe i 

Letërsisë; Tiranë, 2015; fq.68  

BLERINA HARIZAJ  

POLISEMANTIKA E SIMBOLEVE ORIENTALE, KUPA, MANUSHAQJA, 

ZOGU DHE KOPSHTI NË VEPRËN E NAIM FRASHËRIT  

  

Abstrakt  

Gjurmët e letërsisë orientale dhe veçanërisht asaj perse, në veprën e Naim Frashërit shihen 

edhe në përdorimin e figurave letrare apo motiveve nga ana e poetit. Studime të ndryshme që 

i janë bërë veprës së tij, kanë nxjerrë në pah përkimet, ndikimet dhe analogjitë mes tij dhe 

veprave të poetëve klasikë persianë. Qëllimi i këtij punimi është të analizojë këto ndikime dhe 

përkime mes poezisë së Naimit dhe veprave të poetëve sufitë persianë, vepra të cilat shihen 

edhe si një relacion intertekstual. Piktakimet mes simboleve të kupës, manushaqes, zogut, 

kopshtit etj, së Naimit dhe asaj persiane janë më se të dukshme, që tregojnë qartazi jo vetëm 

njohjen e thellë që ai kishte për letërsinë sufite, por edhe ndikimin që pati në krijimtarinë e tij. 

Pavarësisht transformimit që poeti iu bën këtyre figurave në varësi të ideve, ndjenjave apo 

veprimeve të ndryshme , të cilat krijojnë domethënien e përgjithshme të përfytyrimit, mesazhi 

u harmonizua me formën duke përftuar vlerë estetike.Përmes procesit të metaformizimit apo 

transformimit, poeti u ka dhënë këtyre simboleve shtresa të ndryshme kuptimore, duke i kthyer 

ato në figura polisemantike me përhapje më të gjerë se ajo e përftuar nga poezia persiane. Kupa 

kaltëroshe që shfaqet në një nga poezitë e Naimit nënkupton qiellin, i cili për poetin tonë nuk 

është thjesht një fenomen natyror, por mishëron Zotin, misteret  dhe të fshehtat e kësaj bote. 

Ndërsa figura e zogut që risillet nga Naimi është përpunuar në formën e meditimit shpirtëror, 

në të cilën mendja e poetit e transformuar në një zog, kërkon të zbulojë të fshehtën hyjnore. 

Metoda e ndjekur është ajo historiko-krahasuese, e gërshetuar me disa elementë të analizës 

tekstuale, që na ndihmon për të patur një hulumtim sa më të saktë dhe korrekt në punimin tonë.  

Fjalët çelës: Polisemantika; letërsia orientale; manushaqe, kupa, Naim Frashëri  

 

    Hyrje  

Së pari duhet thënë se letërsia orientale dhe sidomos ajo persiane ka meritat e saj në zhvillimin 

e letërsisë sonë në një periudhë formimi të saj, duke u bërë modeluese në kulturën dhe traditën 

tonë letrare. Ajo u bë një burim frymëzimi për shkrimtarët tanë, të cilët të vendosur përballë 

një qytetërimi dhe kulture të lashtë iraniane huazuan modele, figura dhe motive që u 



 

sendërtuan më pas në veprat e tyre. Ndikimi i letërsive orientale është parë si në rrafshin 

filozofik, ashtu edhe në rrafshin e formës, si në lëvrimin e zhanreve të ndryshme poetike si 

edhe në figuracion. Një gjë të tillë e shohim edhe në veprën e Naim Frashërit, në të cilën 

letërsia persiane ka patur ndikim si në aspektin e formës ashtu edhe përmbajtjes. Studime të 

ndryshme që i janë bërë veprës së këtij autori, nxjerrin në pah përkimet, ndikimet dhe 

analogjitë mes tij dhe veprave të poetëve klasikë persianë. Qëllimi i kësaj kumtese është të 

analizojë disa nga këto ndikime dhe përkime mes poezisë së Naimit dhe veprave të poetëve 

sufitë persianë, vepra të cilat shihen edhe si një relacion intertekstual. Piktakimet mes 

simboleve të kupës, manushaqes, zogut, kopshtit etj, së Naimit dhe asaj persiane janë më se të 

dukshme, që tregojnë qartazi jo vetëm njohjen e thellë që ai kishte për letërsinë persiane, por 

edhe ndikimin që pati në poezinë e tij. Origjinaliteti individual i këtij poeti qëndron pikërisht 

në transformimin që iu bën këtyre figurave në varësi të ideve,  ndjenjave apo veprimeve të 

ndryshme, të cilat në fakt krijojnë domethënien e përgjithshme të përfytyrimit, ku mesazhi 

harmonizohet me formën duke përfituar vlerë estetike. Vlera e poezisë së Naim Frashërit 

qëndron në atë që përmes procesit të metaforizimit apo transfigurimit, poeti u ka dhënë këtyre 

simboleve shtresa të ndryshme kuptimore, duke i bërë ato figura polisemantike me përhapje 

më të gjerë se ajo e përftuar nga poezia persiane. Në fakt simbolet dhe konceptet e ndryshme 

gjuhësore janë të karakterit universal. Ato nuk janë të kufizuara në një hapësirë të caktuar 

gjeografike, por i drejtohen një hapësire të gjerë, madje edhe popujve që flasin gjuhë të 

ndryshme. Ato në çdo kohë janë përdorur si një gjuhë që shprehin mendimet apo konceptet e 

kulturave të ndryshme. Të tilla janë simbolet, metaforat apo imazhet persiane si; kupa, 

manushaqja, zogu dhe kopshti që kanë gjetur hapësirën e tyre brenda botës poetike naimiane. 

Përmes tyre ai përpiqet që të shprehë botën e tij shpirtërore, pikpamjet filozofike si edhe ato 

fetare. . Metoda e ndjekur është ajo historiko-krahasuese, e gërshetuar me disa elementë të 

analizës tekstuale që na ndihmojnë për të nxjerrë në pah të dhëna sa më të sakta dhe korrekte 

për punimin tonë.  

Simboli i kupës  

Figura e kupës në poezinë e Naimit sidomos në atë me përmbajtje filozofiko-fetare, mbart 

domethënie të ndryshme simbolike, madje poeti me anë të saj ndërton edhe metaforat 

togfjalëshore, si; kupa kaltëroshe, e qiellit kupore, apo edhe struktura figurative të tipit; kupa 

e lartë, kupore e pafund etj. Shpesh herë për poetin, këto togfjalësha shërbejnë si rrugë për  

metaforizimin e ideve për çështje të ndryshme metafizike apo filozofike. Nëse i referohemi 

poezisë “Bilbili” në veprën “Ëndërrime”, metafora togfjalëshore “kupa kaltëroshe”1  që 

shfaqet këtu nënkupton qiellin,“nga vjen vallë, Zot, kjo këngëzë plot joshe?A nga toka, a nga 

kupa kaltëroshe? Për Naimin, qielli nuk është thjesht një fenomen natyror, ai mishëron Zotin, 

misteret dhe të fshehtat e kësaj bote. Ndaj edhe përsiatjet e veta për të zbuluar këto mistere i 

nis nga qielli2 (hapësirës me afsh dhe me dritë dielli), hapësirë në të cilën është vendosur Zoti 

(hidh një sy nga qielli lart që të gjesh fron e madhështisë së llagartë). Një fakt tjetër që 

shpjegon arsyen se përse Naimi i drejtohet qiellit (që jepet në variantin e kupës) për të zbuluar 

thelbin e botës apo universit ka të bëjë me ndikimin që poetët sufitë persianë kanë patur në 

poezinë e tij, dhe pikërisht në përshkrimet që sillnin dalldisjen e tyre për t’u ngjitur lart në 

qiell, ku si model është marrë ngjitja e profetit Muhamed. Kupa simbolizon qiellin- qielli për 

poetin simbolizon Zotin, apo të fshehtën hyjnore.. Ky motiv kuranor është përpunuar nga 

tradita poetike persiane. Është risjellë nga Naimi, i cili e ka përpunuar në formën e meditimit 

shpirtëror, në të cilën mendja e poetit tonë e transformuar në zog, kërkon të çajë hapësirat 

qiellore për të gjetur të fshehtën hyjnore. Nga e rimerr Naimi simbolin e kupës, ku e gjejmë 

këtë motiv në poezinë persine... Një përdorim të kupës në variante të tilla, siç e pamë te Naimi 

e vëmë re edhe te poetët persianë, Rumiu, Hafizi dhe Omar Khajami. Pavarësisht kontekstit 

në të cilin vendoset kupa në këta poetë, ne vërejmë një ngjashmëri në ndërtimin e sintagmave, 

kupa e qiellit, nën të qiellit kupore apo kupa e lartë, mes tyre dhe poetit tonë.“Kupës së qiellit 

shiko, ç’është shkruar mbi tokë: përveç punës së mirë për njerinë-çdo tjetër merr fund.”(Hafiz 

Shirazi, Poezi, 2006, fq 25) Nga kup e qiellit po i thërret këta të tokës: “këtë ditë mos e pafshim 

ditëve të tjera! Juve po ju jap sihariqin, o ashik, se kjo është koha juaj.”Kur dashuria jote i 

mbuloi qiejt, gjurma dhe fitna jote arritën në kupë të qiellit.”(Mevlana Xhelaledin Rumiu, 

2007, fq 3). Kupa edhe si motiv biblik- Kupa si simbol shfaqet edhe në Bibël, që sipas fjalorit 

të simboleve letrare të Ferber, kemi se“Zoti është ai që mbush kupën.” Ndërsa vera në kupë 

është ndonjëherë simbol i zemërimit të Zotit. Kështu Zoti i tha Jeremias”merre kupën e 

zemërimit nga dora ime, të shkaktuar nga gjithë kombet, të cilën ta dërgojë ty që ta pish 

atë.”(M. Ferber, 1999, fq 48 dhe 237). Ndërkohë një tjetër interpretim për kupën e gjejmë 

edhe në fjalorin e Cirlot, në të cilin thuhet se“Grail (kupa) vjen nga Lindja dhe shihet si “burim 

ndriçimi.”( J.E. Cirlot, 1971, fq. 121). Fakt është se  

“sufitët u mbështetën në një terminologji të gjerë simbolesh, siç është vera, kupa, trëndafili  



                                                           
3  

                                                           
1  

etj, për të shprehur eksperiencën e tyre të patregueshme në zbulimin e së vërtetës absolute, e 

cila u zbulohej përmes ëndrrash dhe vizionesh. Kështu që Bajazid Bastami ishte i pari sufit që 

përdori simbolizmin e kupës në shekullin e 9-të, e cila u përdor më pas edhe nga të tjerë poetë 

sufitë.”( E. Nilchian, 2011, fq. 17). Për të patur një ide të qartë për kuptimin e kupës, i 

drejtohemi interpretimeve të ndryshme që janë bërë nga këta poetë. Kështu në ndihmë na vjen 

studimi i Antonio Pagliaro dhe Alessandro Bausani,  “Letërsia persiane” që shërben si një 

mbeshtetje e fortë teorike përmes të cilit ndërtojmë një ide të qartë jo vetëm për këtë si figurë 

por për gjithë figuracionin letrar persianë në përgjithësi.  Sipas Pagliaro “Për mistikun e parë 

persian “Sanai” (Elahi-name) dhe për mistikun tjetër të shekullit të 12-të, Attarin, kupa 

simbolizon zemrën.  Ndaj mistikët e riinterpretojnë kupën si metaforë për zemrën dhe shpirtin. 

Po t’i referohemi sërish Attarit, ai e përdor kupën si metaforë për mbishkrimin hyjnor, në të 

cilin shkruhet gjthçka.”( Mahmoud Omidsalar Jamshid, encyclopedia iranica 

www.iranicaonline.org). Por kupa njihet ndryshe edhe si kupa e Xhamshidit (Giam), kupa e 

ujit, pasqyrë, kupa astrolabe apo hartë gjeografike.”( Antonio Pagliaro, Alessandro Bausani, 

1868, fq. 147). Apo si pasqyrë të bukurisë hyjnore.”( Antoni Gonzalo Carbo,  2007, fq 39). 

Sakaq te Hafizi, funksionin e Jam-e Jam (xhami atlas-kupa-harta gjeografike) e shohim në 

marrëdhënie me disa kombinime si: “pasqyron botën” dhe “zbulon sekretet pasqyrë (që 

reflektohet në formën e kupës apo e hartës –xham)3 deshifron sekretet e tokës dhe të qiejve e 

botës”, të cilat kanë një vlerë të veçantë semantike.” Kur si Xhamshidi ëndërron t’i gjesh të 

fshehtën gjithësisë, pasqyrn e jetës mu në kupë si mik kërkoje me dëshirë/Kur te pasqyr e kupës 

shfaqet, fytyra jote ndrit si diell, ky gaz i kupës zemëratë në gjakun e arifit ndjell/shikimi yt 

tinzar po feks tek i magjishmi xham i kupës, një tufë ëndrrash papritur, te kjo pasqyrë porsa 

çel/syt’e saj le të vështrojnë nga Hafizi pasandaj, si Xhamshidi shihte botën, kupën dhe magjin’ 

e saj!( Hafiz, Shirazi, 2006 fq. 20, 62 dhe 32).  Sakaq, termi,“kupa (ose pasqyra) e mbretit 

Xhamshid” u përdor nga poetët persianë edhe si metaforë e “mjetit të sekretit shpirtëror (të së 

fshehtës shpirtërore) dhe si “enë që të afron me njohurinë kozmike. Po si interpretohet në 

letërsinë persiane kupa e Xhamshidit. Në letërsinë persiane thuhet se mbreti mitik Xhamshid 

(Jamshid) posedonte një kupë (jam), në të cilën shikonte të gjitha ngjarjet që ndodhnin në 

mbretërinë e tij. Që prej këtu kemi edhe shprehjen, “kupa që reflekton botën (ŷām-e ŷahān 

namā).”( Antoni Gonzalo Carbon, 2007, fq. 43). Jam-e Jam (kupa) kishte veti magjike që e 

ndihmonte Xhamshidin të dominonte botën ose i jepte mundësi atij të shikonte të padukshmen 

dhe të parashikonte të ardhmen.”( Mahmoud Omidsalar, Jamshid, encyclopedia iranica 

www.iranicaonline.org) “Prej vitesh zemrat tona kërkojnë kupën-verë të Xhamshidit/dhe të 

zbulojnë aty të panjohurën” Ndaaj edhe kupa në vetvete është emblemë e sovranit; pirja e saj 

(shterrimi i saj me fund) lidhet me gjestin e bindjes së liderit (udhëheqësit) që beson në 

njohurinë4 ; pirja me fund e kupës simbolizon eksperiencën mistike dhe njohurinë; hutimin 

(ëndërrimin) dhe vetë sufizmin; Muhamedin dhe  

Abrahamin, paraardhësin e parë të Muhamedit në Kaba.”( J. Baldick, fq 351)  

Ndërkaq kupa (ka′s, qadah, sāqar, ŷām) ose ena e hyjnisë, për sufitët mbart dy kuptime të 

ndryshme; në total ajo simbolizon botën që ekziston ose atë që do të jetë në të ardhme në të 

cilën çdo atom është një teofani, apo zemrën shpirtërore të sufitit, të Njeriut Perfekt (al-insān 

al-kāmil) që mbart universin me misteret e tij. “Kupa që reflekton botën është, në të vërtetë 

zemra e Njeriut Perfekt/Pasqyra që tregon të vërtetën është zemra.”( Antoni Gonzalo Carbo, 

2007, fq. 40).  Por ajo krahasohet edhe me logosin, intelektin njerëzor që reflekton hyjnoren. 

Duke parë këto interpretime të ndryshme lidhur më simbolin e kupës, shtrohet pyetja si risillet 

ky simbol te poezia e Naimit? Sic e thamë edhe në fillim kupa simbolizon qiellin per Naimin, 

aty ku nis udhëtimin shpirtëror por edhe intelektual poeti, aty ku intelekti njerëzor reflekton 

hyjnoren, dhe ku nis meditimi naimian drejt kupës qiellor që reflekton misterin hyjnor...  

Simboli i Manushaqes  

Metafora-simbol e manushaqes, apo siç njihet në letërsinë persiane si Banafsa, te poezia e 

Naimit, “Shkëndij e diellit ndaj manushaqes” trajtohet si motiv. Përmes së cilit poeti shtjellon 

idenë patriotike dhe atë filozofike në të cilën shkrihet edhe elementi religjioz. Nëse në pjesën 

e parë ideja atdhetare është më e dukshme, në pjesën e dytë trajtohet më shumë motivi 

kozmogonik, i kirjimit të botës nga Zoti, fuqia hyjnore e të cilit i dha gjallëri universit.  Duke 

qenë se kjo poezi në vetvete është një përsiatje për fatin e hidhur të vendit të tij, Shqipërisë, 

gjithë shqetësimi i poetit sintetizohet në simbolin e manushaqes me burim oriental, e cila 

qëndron në qendër të figuracionit të poezisë dhe përcakton ngarkesën emocionale dhe tonin 

elegjiak të saj. Duhet thënë se studiues të ndryshëm, metaforën e manushaqes e shohin me 

burim folklorik, apo si një metaforë që pasqyron ndikimin e traditës popullore. Por qëllimi i 

kësaj kumtese është që të nxjerrë në pah ndikimin e figuracionit oriental në poezinë e Naimit, 

i cili pothuajse është i pranishëm në gjithë veprën naimiane. Piktakimet mes manushaqes së 

Naimit dhe asaj persiane janë më se të dukshme, pavarësisht transformimit që poeti i bën kësaj 

figure në varësi të ideve, ndjenjave apo veprimeve. Për këtë do t’i referohem disa burimeve 

teorike që do na sjellin një qasje mes tyre. Nëse i referohemi enciklopedisë iraniane, “me 

manushaqen në veprat e poetëve persianë krahasohet” i dashuri i braktisur”, i cili ka hequr 

dorë nga dashuria, dhe nga dhimbja e humbjes së saj, ai ka varur kokën në këmbët e tij” 

(Encyclopedia iranica.www.iranicaonline.org ), njësoj si manushaqja bukuroshe e Naimit, që 

nuk i ngre kryet përpjetë, por qëndron me kokë varur, e mpitë dhe e qetë. Pra e njëjta skenë na 

përcillet edhe te Naimi, “manushaqe, bukuroshe! Pse s’ngre kryetë përpjetë, po rri e mpit’ 

edh’ e qetë, pse s’xbukurohesh’ e shëndoshe?. Duke u nisur nga tiparet e saj, në letërsinë 

persiane janë formuar elementë romantikë në lidhje me të, “modeste, e braktisur, e trishtuar, e 

pikëlluar dhe e nënshtruar.” Këtë e shohim te poeti persian Khaqani i cili thotë, “si një 

manushaqe, e kam varur kokën te gjunjtë e mi, ndërsa me mijëra herë ato më nxijnë buzët e 

mia.”5 Në ndryshim nga poetët persianë, manushaqja e Naimit personifikon Shqipërinë e 

robëruar nga Perandoria Osmane, dhe janë pikërisht shpendërat, hithërat, ferrat, dimëri i madh 

dhe i egër që aludojnë për robërinë e gjatë osmane dhe armiqtë e vendit.“ Mos më rri si e 

sëmurë, po çelu e xbukurohu/shpendëra, hithëra, ferra, përsipër të kanë rënë, dritënë të ka 

zënë/me fletë shumë të gjera; të kanë kallurë gjëmba, që të çpojnë’ e të lëndojnë, edhe gjaknë 

ta helmojnë. Dimër’ i math me dëborë, me të ftohtë’ e me të ngrirë, e me gjithë ligësitë, të la 

të mjerë e të gjorë.”(Naim Frashëri, Shkëndij e diellit ndaj manushaqes, fq  100). “Një element 

që shfaqet në këto vargje është edhe errësira (që karakterizohet nga ngjyra e zesë), si antipod 

i dritës. Ajo në poezinë orientale, si sinonim i natës është njëkohësisht edhe simbol i zisë, 

vuajtjes, dhimbjes dhe trishtimit. Naim Frashëri do të zgjedhë gjuhën alegorike për të shprehur 

disa prej ideve të tij liridashëse e çlirimtare mbi gjendjen dhe ardhmërinë e Shqipërisë. 

Manushaqja këtu do të jetë Shqipëria e robëruar ndërsa dielli që e ndriçon do të jetë lëvizja e 

Rilindjes kombëtare, që asokohe kishte pushtuar të gjithë shqiptarët.”( Rexhep Qose, 1989, fq 

173). Paralelizmi është i dukshëm në këtë poezi; ashtu si tretja, prishja dhe tharja e manushaqes 

simbolizojnë vdekjen e saj, “vdiqe, u trete, u prishe/të thatë të shoh taninë”, drita hyjnore e 

shpërndarë nga poeti është një ringjallje dhe ripërtëritje e bukurisë së saj,“e të bëhesh si 

qëmoti, pej qiellit bukurinë” Risjellja e këtyre simboleve sufite në poezinë e Naimit tregojnë 

qartazi jo vetëm njohjen e thellë që ai kishte për letërsinë sufite perse në përgjithësi, por edhe 

ndikimin që pati ajo në krijimtarinë e tij. Pavarësisht nga fakti që këto simbole u transformuan 

nga poeti, dhe në poezinë e tij u shfaqën në forma të ndryshme, gjithnjë duke përcaktuar 

individualitetin e tij krijues. Ky proces krijues-transfigurimi solli



 

edhe një shmangie nga rrënjët e besimit sufit, dekodim të sistemit të lashtë figurativ. Për 

Naimin i rëndësishëm ishte më tepër mesazhi (përmbajtja) që përcillte sesa forma, pjesë e së 

cilës është edhe figuracioni. Po ashtu për poetin e rëndësishme ishte mënyra se si do të 

procedonte me këtë sistem figurativ me burim oriental, dhe se si ai do t’i përgjigjej kërkesave 

të tij botkuptimore. Natyrisht mesazhi u harmonizua me formën duke përftuar vlerë estetike, 

por edhe duke pasuruar traditën tonë letrare në aspektin e formës dhe përmbajtjes. Simboli i 

zogut  

Simboli i zogut përpos simboleve të tjera është prezent në poezinë naimiane, sidomos në ato 

poezi me përmbajtje filozofiko-fetare. Duke qenë se tema e kumteses trajton ndikimin e 

poezisë orientale në vep. e Naimit ne do ti drejtohemi disa studimeve që tregojnë piktakimet 

mes kësaj poezie me poezinë e Naimit. Në poezinë tradicionale persiane dhe arabe, simbolizon 

njeriun dhe shpirtin e tij. “Mund të themi se poezia persiane është e tejmbushur më këtë imazh. 

Poetët apo filozofët si, Avicena e ka përdorur atë, dhe Ghazali shkrojti veprën “Risdlat at-

tayr” “Traktati i zogjve.”6( Annemaria.Shimmel, 1975, fq 307).  

Referuar kësaj kemi studiuesin italian Pagliaro i cili thotë, “Imazhi i njeriut dhe e shpirtit të tij 

si zog i kapur nga kurthet e kësaj bote, dhe përpjekjet e tij që të largohet dhe të kthehet në 

folenë e tij të mëparshme, është mjaft i frekuentuar në poezinë tradicionale.”( A.Pagliaro, A.  

Bausani, 1968, fq. 171). Po sipas këtij studiuesi, “për ndërtimin e motivit (zogut) kemi 

kontributin e dyfishtë të burimit gnostiko-neoplatonik (shpirti-zog që kthehet në kafaz), i atij 

iranian (feniksi, zogu mbretëror dhe mbrojtës Simorgh, Simurg) si edhe ndërtimi i kësaj figure 

për çfarëdo motivi dytësor, si në rastin indian që personifikon kozmosin e ri.” (A.Pagliaro, A. 

Bausani, 1968, fq. 171).  Krahasimi i shpirtit me zogun është mjaft i përhapur, këtë e shohim 

në shumë fe primitive, por që gjendet edhe sot e kësaj dite. Në Turqi dëgjohet shpesh shprehja 

“can kusu uctu”shpirti i tij si zog, fluturoj larg”, kur bëhet fjalë për dikë që ka vdekur.”( 

Annemaria Shimmel, fq  306-307). Mjafton të kujtojmë këtu edhe disa vargje të poetit sufit 

turk Junus Emre që thotë, “përgatituni me kohë për vdekjen, se vjen një ditë; amanet është 

zogu-shpirt, ka të zot, e merr një ditë.”( Jonuz Emre, S’e di abëcënë ). Një risjellje të këtij 

motivi-zog-shpirt(metaforë togfjalëshore) në këtë kontekst e gjejmë edhe në poezinë elegjiake 

të Naimit. Gjithashtu, imazhin zog-shpirt në këtë kontekst e gjejmë edhe te vargjet elegjiake 

të Naimit, kushtuar vdekjes së të afërmeve të tij, “po nuk gjej veç trupin tënd në këtë dhe, zogu 

i shpirtit shkret e la tënden fole.” (Naim Frashëri, 2005 fq 142). Duhet  

thënë se ky simbol në poezinë arabo-perse shfaqet me një larmi variantesh, disa prej të cilave 

i ka shtjelluar edhe Naimi. Poeti ynë me këtë simbol ka krijuar metaforën togfjalëshore si: 

zogu i mendjes..apo si zogu i shpirtit...zogu i mendjes për poetin tonë simbolizon dijen apo 

mendjen njerëzore për të cilën poeti ka besim në aftësinë e saj për të zbuluar të fshehtat e 

universit..Në këtë mënyrë poeti e transformon simbolin e zogut nga dimensioni shpirtëror në 

atë të arsyes ku pikërisht këtë e shikon si mundësi për ta cuar lart në hapësirat e universit dhe 

të gjej aty të fshehtën apo misterin hyjnor. I këtij mendimi është edhe studiuesi Jorgo Bulo, i 

cili te vargu “zogu i mendjes më sulet drejt qiellit” te Naimi, shikon një traditë poetike të 

ngulitur të një poezie elitare që vë vulën në përftesën zogu i mendjes. Kjo figurë që në gjenezën 

e vet përmban elemente të ndërgjegjies primitive, bëhet vetvetiu e parapëlqyer për të shprehur 

ndërgjegjien mistike dhe ndjenjën e mahnitjes para misterit të universit të shkrirë me 

krijuesin.”( Jorgo Bulo, 1999, fq 137-138).  Por në ndryshim nga poezia persiane, shohim një 

transformim që poeti i bën kësaj figure, duke e përdorur në kontekste të ndryshme, gjithnjë 

duke iu përmbajtur ideve të tij botkuptimore. Te poezia “Qielli” dhe “ Filozofi” në veprën “ 

Ëndërrime” simboli i zogut si imazh i shpirtrave njerëzorë në kërkim të së vërtetës absolute. 

Poeti duke besuar fuqishëm në mendjen njerëzore, si të aftë për të kapur misteret e kësaj bote, 

pikërisht i lutet zogut të mendjes që ta mbush me njohurinë e duhur për të kuptuar esencën apo 

të fshehtën e kësaj bote- të fshehtën absolute. “Zogu i mendjes, po më sulet drejt nga qielli, 

n’hapësirat plot me afsh e dritë dielli/ herë bëhet shok e mik me yjet vetë, herë te çerdhja e 

Kashtës shkon përpjetë.” (Naim Frashëri, Ëndërrime, 2005, fq. 42). Te Naimi  

“zogu i mendjes” (zogu të cilit poeti i kërkon ndihmë që t’i çojë mendimet e tij në zbulimin e 

së vërtetës, personifikon zogun qiellor, që na kujton Simorgun e famshëm të Atarit te “Gjuha 

e zogjve” që në fakt është gjuha e së fshehtës qiellore. Udhëtimi meditativ i Naimit në të dyja 

poezitë përngjason me atë të udhëtimit të zogjve te Attarit, ku zogu mitik Simorg shfaqet si 

simbol i Zotit (i së vërtetës hyjnore). Kjo pohohet edhe nga studiuesja Elizabet Reed, 

“Simurgun në letërsinë e mëvonshme e shohim si mishërim mitik i inteligjencës (zgjuarsisë) 

supreme (hyjnore, absolute).” (Elizabeth. A. Reed, 1893, fq 98) “Besnikërinë s’e gjen dot është 

si prrallë, si ëndërr, a si balsam që kot kërkon, simurg që ngrihet në hapësirë.”( Hafiz Shirazi, 

2006, fq  20). Rrugëtimi i shpirtit që te poezia e sufitëve na shfaqet në formën e zogjve drejt 

së vërtetës hyjnore përbën një nga temat kryesore të kësaj. Kurse te Naimi na jepet ndryshe, 

kemi rrugëtimin e mendjes në formën e zogut për të zbuluar të fshehtën hyjnore...celësi i 

shpjegimit të cdo misteri në univers, dhe si përgjigje e shumë pikpyetjeve të poetit lidhur me 



 

universin. Imazhin e zogut e gjejmë edhe te poeti sufit Rumiu, në një dialog me zemrën e tij, 

ai shprehet “O zog, fol gjuhën e qiejve, që në këtë mënyrë të kuptoj mesazhin e shifruar.” Për 

sufitët është zemra, përmes së cilës njeriu mund të zbulojë të vërtetën hyjnore, apo siç e quan 

Rumiu- mesazh të shifruar. Duke diskutuar për qasjen e këtyre poezive si ajo sufite dhe 

naimiane mund të themi se te poezia “Qielli” zogu i mendjes (mendimet e poetit) sulet drejt 

qiellit, pra udhëtimi poetik e tij shëtit në hapësirën qiellore, në një botë shkëlqimtare plot dritë 

bukurie, vetëtim e zjarr vështrimesh Perëndie, dhe njëkohësisht habitet për këtë mrekulli që ai 

shikon, që s’ka as fillim e as mbarim, “një shkëlqim që s’ka fillim e s’ka mbarim, kupëtim, 

fuqi, pasqyrë e Zotit tim.”( Naim Frashëri, 2005, fq  42). Ai beson te mendja njerëzore në 

njohjen e kësaj së vertete absolute, e cila shfaqet kudo, por është njeriu ai që përmes mendjes 

dhe intelektit duhet ta perceptojë atë. Por mjaft eklektik shfaqet Naimi në poezinë tjetër, 

“Filozofi” në të cilën zogu i mëndjes fundoset poshtë ingjirit si humnerë, që shkrehet, dhe është 

i pazoti nga dyshimet e shumta që i shfaqen në lidhje me mundësitë e mendjes njerëzore për 

të njohur të vërtetën hyjnore. Duket se përmes vargjeve të mëposhtme, poeti nuk beson në 

mendjen njerëzore dhe në arsyen e saj për të njohur të fshehtën qiellore, para së cilës është e 

paaftë ta perceptojë atë.“Zogu i mendjes te ky det kaq i gjerë, më fundoset poshtë ingjirit si 

humnerë/ shkrehet, mbetet pa mbështetje, i topitur, i pazoti, nga dyshimi i nemitur/shkon me 

bujë, i rrëmbyer me poterë, po këthehet i cfilitur, krahëprerë.”( Naim Frashëri, 2005, fq. 92). 

Simbolin e zogut te poezia e Naimit e shohim të lidhur me elementin zemër apo ditë, që 

përdoret prej tij në një kontekst tjetër, dhe me përmbajtje emotive, duke u nisur edhe nga fakti 

se poezia “Zemra e pikëlluar dhe e brengosur” përshkohet nga nota dhimbjeje dhe trishtimi 

për vdekjen e të afërmeve të tij.  

Strukturat figurative të tipit “zogu i zemrës” dhe “zogu i ditës” që gjendet në këtë poezi dhe 

që i përkasin një shtrese të leksikut poetik të persishtes tregojnë qartazi ndikimin që ka patur 

kjo shtresë në poezinë e Naimit. Pavarësisht se poeti përdor një kod poetik të huaj, i cili 

kuptohet vetëm brenda traditës poetike që i përket, ai ka ditur që t’ia përshtasë më së miri 

qëllimeve të tij poetike dhe botkuptimore. Po t’i referohemi rastit të parë, metaforës dy 

gjymtyrëshe” zogu i zemrës”, “zogu i zemrës që në zjarr e sheh çdo ças, qan e rënkon posi 

bilbili në kafas”( Naim Frashëri, 2005, fq 164) ajo lidhet me simbolin e zjarrit, që sipas 

studiuesit Jorgo Bulo, “kjo përzjerje mbetet brenda konceptit dhe funksionit tradicional të 

këtyre simboleve-motiveve.” (Jorgo Bulo, 1999 fq. 137). Po t’i referohemi vargjeve si, “sheh 

në qiell ti moj zemërëz e shkretë, një të bukur prak që vdekje të mos ketë/ ai zogth që te kjo 

çerdhe është mësuar, dhe krahët po këtu–i ka përvëluar”( Naim Frashëri, Ëndërrimet, fq  114), 



 

figura e zogut vendoset në një tjetër kontekst, dhe identifikohet me poetin e mërguar larg 

vendlindjes së tij. Ashtu si zogjtë shtegtojnë në muajt e ngrohtë të vitit, duke u rikthyer sërish 

në çerdhet e tyre gjatë stinës së dimrit, ku gjejnë vatrën e tyre të ngrohtë, edhe për poetin 

vendlindja është ajo çerdhe, në të cilën poeti gjen lumturinë, paqen, ngrohtësinë familjare, dhe 

vendi ku e imagjinon veten duke u rikthyer herë pas here, pasi është i vetmi vend në të cilin 

është vetvetja dhe ndjehet i  lirë. Brenda kësaj ideje zhvillohet një tjetër ide e nxitur nga 

misticizmi oriental i poetit, që ka të bëjë me pavdekësinë e shpirtit njerëzor, i cili sipas poetit 

nuk vdes por kthehet sërish te burimi nga ka ardhur, që është Zoti. Ky koncept na kujton edhe 

vargun kuranor, “q’andej vijnë, atje kthehen përsëri”, ku gjithçka nuk humbet, por shkon 

pranë Zotit. Ndaj poeti idenë e pavdekësisë së shpirtit njerëzor na e shtjellon në vargun, “një 

të bukur prak që vdekje të mos ketë/ sheh në qiell ti moj zemërëz e shkretë”, ku praku 

simbolizon parajsën, ku nuk ka lot, dhimbje apo trishtim, por vetëm gëzim, paqe, dashuri dhe 

lumturi. Simboli i Kopshtit.   

Një tjetër simbol i njohur oriental që ka zënë vend me rëndësi strukturore në poezinë e Naimit 

është edhe kopshti. Prania e këtij imazhi-simbol shihet më shumë në poezitë e vëllimit 

“Ëndërrime”, në të cilin edhe ndikimi i poezisë persiane është më i madh. Duhet thënë se 

kopshtet alegorikë që mbushin letërsinë botërore por veçanërisht letërsinë e mesjetës, si atë 

Perëndimore dhe Islamike; reflektojnë një aspekt karakteristik të mendimit mesjetar.  

Koncepti mesjetar i kopshtit ishte” një vend në të cilin shpirti mund të lexojë pafundësisht 

mësime shpirtërore.” “Në traditën orientale, dhe sidomos në letërsinë klasike perse kopshti 

shfaqet si imazh i gëzimit dhe bukurisë, sidomos në kohën e pranverës, por ai simbolizon 

njëkohësisht edhe rininë.” (Encyclopedia iranica, www.iranicaonline.org). Imazhi i kopshtit 

në letërsinë perse nuk jepet thjesht si një vend aktual, por ai perceptohet më shumë, si imazh i 

perfeksionit (perfektes), i cili lidhet me njeriun dhe eksperiencën e tij.” (Kive 

Mohammadzadeh Solmaz,  2012, fq 86). Kjo konkretizohet në vargjet naimiane,“ti nga qiejt 

ke ardhur, moj pranverë, ta bësh botën një lulishte plot me erë/hir ke sjellë nga Selia ti, e 

brishtë , e ke bërë botën krejt të trëndafilishtë.”( Naim Frashëri, Ëndërrime, 2005 fq 56).  Në 

vargjet që cituam bie në sy figura e trëndafilishtes, të cilën e ndeshim edhe te poeti persian 

Saadi Shiraz në veprën “Gjylistani dhe Bostani”, “trëndafilen që lyp unë, nuk e ka 

trëndafilishtja.” (Saadi Shiraz, 2003, fq 269). Siç shihet imazhi i kopshtit plot jetë, aromë, lule 

dhe bukuri jepet përmes trëndafilishtes në poezinë e Saadit. Ndërsa te Naimi është pranvera, 

simbol i bukurisë dhe jetës që e bën botën plot ngjyra, aromë, krejt të trëndafilishtë. Lidhur me 

ndikimin e Naim Frashërit nga poeti persian Saadi Shiraz, studiuesi Shefik Osmani shkruan: 



 

“Saadiu ka ushtruar një ndikim të fuqishëm edhe mbi Naim Frashërin, i cili njohu jo vetëm 

gjuhën e Saadiut, por edhe shkroi poezi në atë gjuhë.“ (Shefik Osmani, 2001, fq 51). “Pranvera 

ka për t’i kujtuar atij gjithë bukurinë e jetës, “bërë krejt trëndafilishtë”, “vashën e brishtë dhe 

fytyrëzëargjendë.” (Dhimitër, Shuteriqi, 1982 fq 143). Edhe për poeten persiane, Forug 

Farrokzad në veprën e saj ”Fitorja e kopshtit”, Fath-e Bagh, ardhja e pranverës shoqërohet me 

lulëzimin e kopshtit, me lulëzimin e gjithçkaje  jetësore, “ me ardhjen e pranverës, kopshti 

përngjan si tempulli i idhujve dhe përreth me shkumë trëndafilash.” Pra gjurmët e kulturës 

orientale ndihen dukshëm në vargjet e mësipërme të Naimit, pavarësisht përpjekjeve të poetit 

për t’ia përshtatur ato mendimit poetik. Duhet thënë se ky imazh në poezinë e Naimit vjen me 

shumëkuptimësinë e burimit, dhe në vargjet ku kopshti del si simbol shfaqet edhe mendësia 

lindore, siç është marrëdhënia e njeriut me natyrën. Gjithashtu në poezinë persiane dhe jo 

vetëm, kopshti është edhe imazhi i bukurisë së të dashurës (Beloved).“E dashura është kopshti 

që të kënaq me aromën e trëndafilave  jaseminëve, zymbylave dhe selvive. Pra, për poetët 

persianë është bukuria hyjnore që shfaqet përmes tyre.” (Annemaria. Schimmel, 1992, fq 162). 

Po ashtu “E Dashura” apo “Miku/Mikja” i referohet Zotit, njëkohësisht i referohet edhe qenies 

njerëzore, në të cilin reflektohen cilësitë hyjnore.” (Love’s alchemy: 2006, fq 15)  

 Koherent me këtë mendim është edhe Antoni Karbo i cili thotë “Miku (dust) për mistikët 

persianë është një prej emrave të Zotit.“( A. Carbo, 2007, fq 38).  

Edhe te cikli poetik “Bukurija” te Lulet e Verës gjejmë disa prej simboleve orientale, të cilat 

përdoren për t’u krahasuar me bukurinë e vashës së tij, dhe japin idenë e një kopshti parajsor 

të mishëruar te kjo bukuri.”Kur shoh faqezët e tua, ç’vjeft i mbetet trëndafilit?/Jaseminë kur e 

pashë, q’ish i bardhë si dëborë, pse më djek zëmrën, i thashë, e më ngjan me atë 

dorë?Bukuroshe symëshqerë, shikomë njëherë mua, trëndafil’ i kuq me erë, e di vallë sa të 

dua?.” ( Naim Frashëri, Lulet e Verës, fq 100, 101, 104). “Në zemrën time për ty çelin 

jaseminët, kush është ai që mat shkallën e dashurisë sime ndaj teje.” Liriku persian, Khokani 

shkruan,“Oh ti qiparis që lëviz! faqe trëndafile! Oh, jasemin që merr frymë! Më trego çdo 

magji që vërtitet rreth saj.” ( Ainsworth R. Spofford, 1885, fq 334). Në këndvështrimin  

naimian jeta nuk është asgjë tjetër veçse burimi i gëzimeve dhe hidhërimeve për njeriun. 

Kopshti-zemër i Naimit, nuk është preludi konvencional i pranverës, (i lumturisë, gëzimeve 

etj), siç e shohim te poetët mistikë përsianë, por është preludi i vetë jetës, i botës që na rrethon, 

në të cilën njeriu është në një luftë të përhershme ekzistenciale. Ai është përmbledhje e një 

përvoje jetësore e poetit. Nuk është kopshti parajsor (Kopshti Eram) i poetëve persianë, në të 



 

cilin lulet lulëzojnë gjithmonë (simbol i lumturisë), por është kopshti i jetës me baticat dhe 

zbaticat e saj. Poeti e transfiguron këtë imazh-simbol, e zhvesh nga dimensioni religjioz, si 

iluzion i bukurisë hyjnore por edhe i lumturisë së përjetshme, dhe i jep dimension tokësor- 

kozmik, një iluzion i botës dhe jetës.“Apektet e botës kozmike-kopsht, vend në të cilën njeriu 

mëson natyrën komplekse dhe problematike të ekzistencës së tij, dhe ambivalencën e kushteve 

njerëzore.”( Bajram Qerimi, 2000, fq 239). Por kopshti simbolizon njëkohësisht edhe stacionin 

shpirtëror, aty ku njeriu shkrihet me Zotin duke na dhënë idenë e unitetit. Gjithashtu kopshti i 

Naimit herë shfaqet si një kopsht me lule, herë një kopsht i mermë. Ndërkohë që bathra-e 

kopshtit të botës shndrit, dhe shpreh idenë e riciklimit të botës, ajo e kopshtit të poetit venitet, 

duket sikur dhimbja dhe vuajtja për të nuk kanë fund, ato e shoqërojnë njeriun deri në fund të 

jetës.  

  

Përfundime:  

Pavarësisht transformimit që poeti Naim Frashëri iu bëri figurave letrare me burim oriental 

duke ia përshtatur ideve, ndjenjave apo veprimeve të ndryshme, të cilat në fakt krijojnë 

domethënien e përgjithshme të përfytyrimit, mesazhi u harmonizua me formën duke përftuar 

vlerë estetike. Përmes procesit të metaformizimit apo transformimit, poeti u ka dhënë këtyre 

simboleve shtresa të ndryshme kuptimore, duke i kthyer ato në figura polisemantike me 

përhapje më të gjerë se ajo e përftuar nga poezia persiane, gjithnjë duke ia përshtatur 

individualitetit të tij krijues dhe shpirtëror.  

